
Kumara Tantram

ಕುಮಾರತಂತ್ರಂ

ಓಂ ಸುಬ್ರಹ್ಮಣ್ಯಾಯ ನಮಃ .

ಅನುಕ್ರಮಣಿಕಾ
1. ಪ್ರಥಮಃ ಪಟಲಃ - ಕೌಶಿಕಪ್ರಶ್ನೇ ತಂತ್ರಾವತಾರಕ್ರಮ .

2. ದ್ವಿತೀಯಃ ಪಾಟಲಃ -ಮಂತ್ರೋದ್ಧಾರ ವಿಧಿಃ .

3. ತೃತೀಯಃ ಪಟಲಃ - ಶೌಚಾಚಮನವಿಧಿಃ .

4. ಚತುರ್ಥಃ ಪಟಲಃ - ಸ್ನಾನಾನುಷ್ಠಾನವಿಧಿಃ .

5. ಪಂಚಮಃ ಪಟಲಃ - ನಿತ್ಯಪೂಜಾವಿಧಿಃ .

6. ಷಷ್ಠಃ ಪಟಲಃ - ನೈವೇದ್ಯವಿಧಿಃ .

7. ಸಪ್ತಮಃ ಪಟಲಃ - ಅಗ್ನಿಕಾರ್ಯವಿಧಿಃ .

8. ಅಷ್ಟಮಃ ಪಟಲಃ - ನಿತ್ಯೋತ್ಸವವಿಧಿಃ .

9. ನವಮಃ ಪಟಲಃ - ಕುಂಡಲಕ್ಷಣ .

10.ದಶಮಃ ಪಟಲಃ -ಮಂಡಲ ವಿಧಿಃ .

11.ಏಕಾದಶಃ ಪಟಲಃ - ದೀಕ್ಷಾವಿಧಿಃ .

12.ದ್ವಾದಶಃ ಪಟಲಃ - ಸ್ನಪನವಿಧಿಃ .

13. ತ್ರಯೋದಶಃ ಪಟಲಃ - ಸ್ಕಂದೋತ್ಸವವಿಧಿಃ .

14.ಚತುರ್ದಶಃ ಪಟಲಃ - ಪ್ರಾಯಶ್ಚಿತ್ತವಿಧಿಃ .

15.ಪಂಚದಶಃ ಪಟಲಃ - ಜೀರ್ಣೋದ್ಧಾರವಿಧಿಃ .

16.ಷೋಡಶಃ ಪಟಲಃ - ವಾಸ್ತುಹೋಮವಿಧಿಃ .

17.ಸಪ್ತದಶಃ ಪಟಲಃ - ಶಾಂತಿಹೋಮವಿಧಿಃ .

18.ಅಷ್ಟಾದಶಃ ಪಟಲಃ - ದಿಶಾಹೋಮವಿಧಿಃ .

19.ಏಕೋನವಿಂಶಃ ಪಟಲಃ - ಮೂರ್ತಿಹೋಮವಿಧಿಃ .

20.ವಿಂಶಃ ಪಟಲಃ - ಪಂಚಗವ್ಯವಿಧಿಃ .

21.ಏಕವಿಂಶಃ ಪಟಲ - ಪಂಚಾಮೃತವಿಧಿಃ .

22.ದ್ವಾವಿಂಶಃ ಪಟಲಃ - ಬಾಲಸ್ಥಾಪನವಿಧಿಃ .

23. ತ್ರಯೋವಿಂಶಃ ಪಟಲಃ - ಸಂಪ್ರೋಕ್ಷಣವಿಧಿಃ .

24.ಚತುರ್ವಿಂಶಃ ಪಟಲಃ - ಪ್ರತಿಮಾಲಕ್ಷಣವಿಧಿಃ .

25.ಪಂಚವಿಂಶಃ ಪಟಲಃ - ಶೂಲಸ್ಥಾಪನವಿಧಿಃ .

26.ಷಡ್ವಿಂಶಃ ಪಟಲಃ - ಅಚಲಸ್ಥಾಪನವಿಧಿಃ .

27.ಸಪ್ತವಿಂಶಃ ಪಟಲಃ - ಚಲಬೇರಪ್ರತಿಷ್ಠಾವಿಧಿಃ .

28.ಅಷ್ಟಾವಿಂಶಃ ಪಟಲಃ - ಶಕ್ತ್ಯಸ್ತ್ರಸ್ಥಾಪನವಿಧಿಃ .

29.ಏಕೋನತ್ರಿಂಶಃ ಪಟಲಃ - ಗರ್ಭನ್ಯಾಸವಿಧಿಃ .

30. ತ್ರಿಂಶಃ ಪಟಲಃ - ಆದ್ಯೇಷ್ಟಕಾವಿಧಿಃ .

31.ಏಕತ್ರಿಂಶಃ ಪಟಲಃ - ಪ್ರಾಸಾದಲಕ್ಷಣವಿಧಿಃ .

32.ದ್ವಾತ್ರಿಂಶಃ ಪಟಲಃ - ಮೂರ್ಧ್ನೇಷ್ಟಿಕಾವಿಧಿಃ .

33. ತ್ರಯಸ್ತ್ರಿಂಶಃ ಪಟಲಃ - ಪ್ರಾಕಾರಲಕ್ಷಣವಿಧಿಃ .

34.ಚತುಸ್ತ್ರಿಂಶಃ ಪಟಲಃ - ಪರಿವಾರವಿಧಿಃ .

35.ಪಂಚತ್ರಿಂಶಃ ಪಟಲಃ - ಕರಣಲಕ್ಷಣವಿಧಿಃ .

36.ಷಟ್ತ್ರಿಂಶಃ ಪಟಲಃ - ಪಾದುಕಾಪ್ರೋಕ್ಷಣವಿಧಿಃ .

37.ಸಪ್ತತ್ರಿಂಶಃ ಪಟಲಃ - ಆತ್ಮಾರ್ಥಯಜನವಿಧಿಃ .

38.ಅಷ್ಟತ್ರಿಂಶಃ ಪಟಲಃ - ತೈಲಾಭ್ಯಂಗವಿಧಿಃ .

39.ಏಕೋನಚತ್ವಾರಿಂಶಃ ಪಟಲಃ -ಮಾಸಪೂಜಾವಿಧಿಃ .

40.ಚತ್ವಾರಿಂಶತ್ಪಟಲಃ - ಅಂಕುರಾರ್ಪಣವಿಧಿಃ .

41.ಏಕಚತ್ವಾರಿಂಶತ್ಪಟಲಃ - ಮಹಾವಲ್ಲೀದೇವಸೇನಾಸ್ಥಾಪನವಿಧಿಃ .

42.ದ್ವಿಚತ್ವಾರಿಂಶತ್ಪಟಲಃ - ಸುಮಿತ್ರಸ್ಥಾಪನವಿಧಿಃ .

43. ತ್ರಿಚತ್ವಾರಿಂಶತ್ಪಟಲಃ - ಗಜಸ್ಥಾಪನವಿಧಿಃ .

44.ಚತುಶ್ಚತ್ವಾರಿಂಶತ್ಪಟಲಃ - ರಥಪ್ರತಿಷ್ಠಾವಿಧಿಃ .

45.ಪಂಚಚತ್ವಾರಿಂಶತ್ಪಟಲಃ - ಮಹಾಭಿಷೇಕವಿಧಿಃ .

46.ಷಟ್ಚತ್ವಾರಿಂಶತ್ಪಟಲಃ - ಸ್ಕಂದಕಲಾನ್ಯಾಸವಿಧಿಃ .

47.ಸಪ್ತಚತ್ವಾರಿಂಶತ್ಪಟಲಃ - ಮಾತೃಕಾನ್ಯಾಸವಿಧಿಃ .

48.ಅಷ್ಟಚತ್ವಾರಿಂಶತ್ಪಟಲಃ - ಸುಬ್ರಹ್ಮಣ್ಯಕವಚವಿಧಿಃ .

49.ಏಕೋನಪಂಚಾಶತ್ಪಟಲಃ - ಪ್ರದಕ್ಷಿಣನಮಸ್ಕಾರವಿಧಿಃ .

50.ಪಂಚಾಶತ್ಪಟಲಃ - ಆಚಾರ್ಯಲಕ್ಷಣವಿಧಿಃ .

51.ಏಕಪಂಚಾಶತ್ಪಟಲಃ -ಸಾಯರಕ್ಷಾವಿಧಿಃ .

ಆಮುಖಂ
ನಿಜಶಕ್ತಿಭಿತ್ತಿನಿರ್ಮಿತ-
ನಿಖಿಲಜಗಜ್ಜಾಲಚಿತ್ರನಿಕುರುಂಬಃ .

ಸ ಜಯತಿ ಶಿವಃ ಪರಾತ್ಮಾ
ನಿಖಿಲಾಗಮಸಾರಸರ್ವಸ್ವಂ ..

ಅಯಿ ಭೋಃ ವಿಪಶ್ಚಿದಪಶ್ಚಿಮಾಃ ಆಗಮಾಭಿಜ್ಞಾಃ ಸಜ್ಜನಾಃ . ವಿಜ್ಞಾತಮೇವ ಹಿ
ಭವತಾಂಯತ್ಕಿಲಪರಮಕಾರುಣಿಕೋವಿಶ್ವವಂದ್ಯಃ ಸಕಲಕಲ್ಯಾಣಗುಣಗಣೈಕನಿಲಯೋ
ಭಗವಾನ್ ಪಶುಪತಿಃ ಲೋಕಾನನುಜಿಘೃಕ್ಷುಃ ಸ್ವಯಂ ಪ್ರಶ್ನೋತ್ತರೈರ್ವಾಕ್ಯೈಃ
ತಂತ್ರಾಪರಾಭಿಧಮಾಗಮಂಸಮವತಾರಯತ್,ಯಚ್ಚ ಕಲ್ಪಭೇದೇನಪ್ರವಾಹಾನಾದಿವಿಧಯಾ
ಅವಿಚ್ಛೇದೇನಾನುವರ್ತಮಾನಂ, ಪ್ರಾಚೀನಾರ್ವಾಚೀನತಂತ್ರಜ್ಞಪರಂಪರಯಾ
ಸಾತಿಶಯಂ ಪರಿಪೋಷಿತಂ, ಪ್ರತಿಸಂಸ್ಕೃತಂ, ಪ್ರಚಾರಿತಂ, ಪ್ರಸಾರಿತಂ ಸತ್
ಚರೀವರ್ತಿ ಇತಿ .

ಆಗತಂ ಪಂಚವಕ್ತ್ರಾತ್ತು ಗತಂ ಚ ಗಿರಿಜಾನನೇ .
ಮತಂ ಚ ವಾಸುದೇವಸ್ಯ ತಸ್ಮಾದಾಗಮಮುಚ್ಯತೇ ..
ಗುರುಶಿಷ್ಯಪದೇ ಸ್ಥಿತ್ವಾ ಸ್ವಯಂ ದೇವಃ ಸದಾಶಿವಃ .
ಪ್ರಶ್ನೋತ್ತರಪದೈರ್ವಾಕ್ಯೈಃ ತಂತ್ರಂ ಸಮವತಾರಯತ್ ..

ಇತಿಮಹಾಸ್ವಚ್ಛಂದತಂತ್ರೇ ಆಗಮನಿರುಕ್ತಿಪೂರ್ವಕಂ ತಂತ್ರಾಗಮಯೋರನರ್ಥಾಂತರಮಭ್ಯಧಾಯಿ
. “ಆಸಮಂತಾತ್ ಗಮಯತಿ ಅಭೇದೇನ ವಿಮೃಶತಿ ಪಾರಮೇಶಂ ಸ್ವರೂಪಮಿತಿ
ಕೃತ್ವಾ ಪರಶಕ್ತಿರೇವಾಗಮಃ, ತತ್ಪ್ರತಿಪಾದಕಸ್ತು ಶಬ್ದಸಂದರ್ಭಃ ತದುಪಾಯತ್ವಾತ್
ಶಾಸ್ತ್ರಸ್ಯ,” ಇತಿ ಸ್ವಚ್ಛಂದೋದ್ಯೋತೇ ಆಗಮಪದಸ್ಯ ಅರ್ಥಂ ವಿವೃಣ್ವನ್,

ಈಶ್ವರಸ್ವರೂಪಪ್ರತಿಪಾದಕಶಬ್ದರಾಶಿರಿತಿಪ್ರಕಟೀಕೃತಂ . “ಆಗಚ್ಛಂತಿಬುದ್ಧಿಮಾರೋಹಂತಿ
ಯಸ್ಮಾತ್ಅಭ್ಯುದಯನಿಃಶ್ರೇಯಸೋಪಾಯಾಃ ಸಆಗಮಃ”ಇತಿವಾಚಸ್ಪತಿಮಿಶ್ರಾಃ
ತತ್ತ್ವವೈಶಾರದ್ಯಾಮವೋಚನ್ .ಇದಮಾಗಮಶಾಸ್ತ್ರಂ ನಿತ್ಯಮನಾದಿ,ವೇದಮೂಲತ್ವಾತ್
.

ನ ಜಾತ್ವಕರ್ತೃಕಂ ಕಶ್ಚಿದಾಗಮಂ ಪ್ರತಿಪದ್ಯತೇ .
ಬೀಜಂ ಸರ್ವಾಗಮಾಪಾಯೇ ತ್ರಯ್ಯೇವಾದೌ ವ್ಯವಸ್ಥಿತಾ ..
ಇತಿವೈಯ್ಯಾಕರಣತಲ್ಲಜಭರ್ತೃಹರಿಣಾಆಗಮಾನಾಂಪ್ರವಾಹಾನಾದಿತ್ವಪ್ರತಿಪಾದನೇನ
ನಿತ್ಯತ್ವಮನುಮೋದಿತಂ .

“ತಾನಿಪೂರ್ವಾಗಮೇಷುವಿಚ್ಛಿನ್ನೇಷುಅನ್ಯೇಷುಪ್ರಣೇತೃಷುಆಗಮಾಂತರಾನುಸಂಧಾನೇ
ಬೀಜವದವತಿಷ್ಠಂತೇ . ತಾನ್ಯೇವ ಬೀಜಾನ್ಯಾಸಾದ್ಯ ಪುನಃ ಪ್ರಣೇತೃಭಿರಾಗಮಾ
ನಿಬಧ್ಯಂತೇ ಇತಿ ಪ್ರವಾಹಾನಾದಿತ್ವಂ ಸಿದ್ಧಮಿತಿ ನಾಗಮಾ ಅಪ್ರಮಾಣಂ” ಇತಿ
ವಾಕ್ಯಪದೀಯಟೀಕಾಕಾರಾಃ ಗ್ರಂಥಕಾರಾಶಯಂ ವಿಶದೀಚಕ್ರುಃ .
ಪಂಚವಕ್ತ್ರೋದ್ಗತತ್ವೋಕ್ತ್ಯಾ ಆಗಮಸ್ಯ ನಿತ್ಯತಾಯಾಃ ನ ಕ್ಷತಿಃ .
ಶ್ರೀಕಂಠಾಚಾರ್ಯೈಃ ಶಾಸ್ತ್ರಯೋನಿತ್ವಾಧಿಕರಣೇ ವೇದಾನಾಂ ಈಶ್ವರಪ್ರಣೀತತ್ವೇಽಪಿ
ನಿತ್ಯತ್ವಸ್ಯಾವಿರುದ್ಧತಾ ಸುಷ್ಠು ಉಪಪಾದಿತಾ . ತದ್ದತ್ರಾಪಿ . “ಪ್ರಲಯೇ ವೇದಾನಾಂ

ಪರಮೇಶ್ವರಬುದ್ಧಿಗೋಚರ ತಯೈವಾನುವೃತ್ತಿಃ, ಸರ್ಗಾದೌ ತು ತೇಷಾಂ
ಪರಶ್ರವಣಗೋ ಚರತಯಾ ವೈಖರೀವೃತ್ತಿವಿಶಿಷ್ಟತ್ವೇನ ಪರಮೇಶ್ವರಪ್ರಣೀತತ್ವಂ
ಇತ್ಯುಭಯಮಪ್ಯವಿರೋಧೇನೋಪಪದ್ಯತೇ” ಇತಿ ಶಿವಾರ್ಕಮಣಿದೀಪಿಕಾಕಾರಾಃ
ಅಪ್ಪಯ್ಯದೀಕ್ಷಿತಾಃ ಅಸಂದಿಗ್ಧಮಭ್ಯವದನ್ ..ಮೈವಂ, “ತತ್ಪೂರ್ವಪೂರ್ವಕ್ರಮಮನುಸರತಾ
ಶಂಭುನಾ ನಿರ್ಮಿತಾಸ್ತಾಃ ಸಾಕ್ಷಾದೇವ ಪ್ರಮಾಣಂ ಸ ಹಿ ಭವತಿ ತತೋ
ನೈವ ಕಸ್ಯಾಪಿ ಹಾನಿಃ” ಇತಿ ನಯಮಣಿಮಾಲಾಕಾರವಚನಂ ಶ್ರೀಕಂಠಾಶಯಂ
ವಿಶದಯದ್ವಿಜೃಂಭತೇ .
“ಅಹಮೇವ ಪಶೂನಾಮಧಿಪತಿರಸಾನೀತಿ ತಸ್ಮಾತ್ ರುದ್ರಃ ಪಶೂನಾಮಧಿಪತಿಃ”
ಇತಿ ತ್ರಿಪುರಭೇದನಶುಲ್ಕರೂಪೇಣ ಸ್ವಯಂವೃತಪಶುಪತಿಕಸ್ಯ,
ಅಷ್ಟಾದಶಾನಾಮೇತಾಸಾಂ ವಿದ್ಯಾನಾಂ ಭಿನ್ನವರ್ತ್ಮನಾಂ .

ಆದಿಕರ್ತಾ ಕವಿಃಸಾಕ್ಷಾಚ್ಛೂಲಪಾಣಿರಿತಿ ಶ್ರುತಿಃ ..
ಸದ್ಯೋಜಾತಸ್ತು ಋಗ್ವೇದೋ ವಾಮದೇವೋ ಯಜುಃ ಸ್ಮೃತಃ .
ಅಘೋರಃ ಸಾಮವೇದಸ್ತು ಪುರುಷೋಽಥರ್ವ ಉಚ್ಯತೇ .
ಈಶಾನಶ್ಚ ಸುರಶ್ರೇಷ್ಠಃ ಸರ್ವವಿದ್ಯಾತ್ಮಕಃ ಸ್ಮೃತಃ ..
ಇತ್ಯಾದ್ಯಾರ್ಷೇಯವಚನಾನುಮೋದಿತಸ್ಯ ವೇದ-ವೇದಾಂಗ -ತದುಪಬೃಂಹಣಸಮಸ್ತವಿದ್ಯಾತ್ಮಕಸ್ಯ
ಜಗದವನೈಕಜಾಗರೂಕಸ್ಯ ಪರಮೇಶ್ವರಸ್ಯ ಸದ್ಯೋಜಾತವಾಮದೇವಾಘೋರತತ್ಪುರುಷೇಶಾನ-
ಮುಖಪಂಚಕನಿರ್ಗಲಿತಕಾಮಿಕ-ಯೋಗಜ-ಕಾರಣ-ಪ್ರಸೃತ-ಅಜಿತ-ದೀಪ್ತ-
ಅಂಶುಮತ್ಸುಪ್ರ-ಭೇದ-ವಿಜಯ-ನಿಃಶ್ವಾಸ-ಸ್ವಾಯಂಭುವ-ಅನಲ-ವೀರ-ರೌರವ
ಮುಕುಟ-ವಿಮಲ-ಚಂದ್ರಜ್ಞಾನ-ಬಿಂಬ-ಪ್ರೋದ್ಗೀತ-ಲಲಿತ-ಸಿದ್ಧ-ಸಂತಾನ- ಕಿರಣ-

ವಾತುಲ-ಸೂಕ್ಷ್ಮ-ಸಹಸ್ರ-ಸರ್ವೋತ್ತರಪಾರಮೇಶ್ವರಾಭಿಧಾನಾಂಜ್ಞಾನವಿಜ್ಞಾನಾತ್ಮಕೈಹಿಕಾಮುಷ್ಮಿಕಾಭ್ಯುದಯನಿ
ಶ್ರೇಯಸೋಯಪಾಯ-ವರ್ಣನಪರಸದಾಶಿವಾಭಿನ್ನವಿಭಿನ್ನದೇವತೋದ್ದೇಶ್ಯಸಾಂಗೋಪಾಂಗಪೂಜಾ
ಕ್ರಿಯಾವಿಧಿಪ್ರಯೋಗಪ್ರಕಾಶಕಾತ್ಮಕಾಗಮಪ್ರಭೇದಾನಾಂ ಪ್ರಾಮಾಣ್ಯೇ, ಕೋ ವಾ
ಸಚೇತಾಃಸಂದೇಗ್ಧಿ .
ಸದಾಶಿವಸಮುದೀರಿತಾನಾಂ ಅಷ್ಟಾವಿಂಶತ್ಯಾಗಮಭೇದಾನಾಂ ಸ್ವರೂಪಂ
ಕಾಮಿಕೇ ತಂತ್ರಾಂತರೇಷು ಚ ವಿಸ್ತರೇಣ ಪ್ರತಿಪಾದಿತಂ .

ಶ್ರೀಮದಭಿನವಗುಪ್ತಾಚಾರ್ಯೈಸ್ತಂತ್ರಾಲೋಕೇ ಶೈವಾಗಮಸ್ಯಾಷ್ಟಾವಿಂಶತಿಪ್ರಭೇದತ್ವಮುಲ್ಲಿಖಿತಂ-

“ದಶಾಷ್ಟಾದಶ ವಸ್ವಷ್ಟಭಿನ್ನಂ ಯಚ್ಛಾಸನಂ ವಿಭೋಃ”ಇತಿ ..

ಸರ್ವತಂತ್ರಸ್ವತಂತ್ರೈಃ ಶ್ರೀಮದಪ್ಪಯ್ಯದೀಕ್ಷಿತೈಃ ಶಿವಾರ್ಚನಚಂದ್ರಿಕಾಯಾಂ-
ಸ್ತ್ರೋತಸ್ಯೂರ್ಧ್ವೇ ಭವೇಜ್ಜ್ಞಾನಂ ಶಿವರುದ್ರಾಭಿಧಂ ದ್ವಿಧಾ .
ಕಾಮಜಂಯೋಗಜಂ ಚಿಂತ್ಯಂ ಮೌಕುಟಂ ಚಾಂಶುಮತ್ಪುನಃ ..

ಅಷ್ಟಾವಿಂಶತಿರಿತ್ಯೇವಮೂರ್ಧ್ವಸ್ರೋತೋವಿನಿರ್ಗತಾಃ ..ಇತ್ಯಾದಿನಾ ಶೈವಾಗಮಸ್ಯಾಷ್ಟಾವಿಂಶತಿವಿಧಾ
ವಿವೃತಾ .
ಶ್ರೀಮದ್ಭಿಃ ಭಾಸ್ಕರಾಚಾರ್ಯೈಃ ಸೌಭಾಗ್ಯಭಾಸ್ಕರೇ ತ್ರಿಪುರಸುಂದರೀವರ್ಣನ-
ವ್ಯಾಜೇನ ಕಾಮಿಕಪ್ರಭೇದಾನಾಮಾಗಮಾನಾಂ ನಾಮನಿರ್ದೇಶಃ ಕೃತಃ-
ಕಾಮಿಕಂ ಪಾದಕಮಲಂಯೋಗಜಂ ಗುಲ್ಫಯೋರ್ಯುಗಂ .

ಪಾದದ್ವಯಾಂಗುಲೀರೂಪೇ ಕಾರಣಪ್ರಸೃತಾಹ್ವಯೇ ..
ಅಜಿತಾ ಜಾನುನೋರ್ಯುಗ್ಮಂ ದೀಪ್ತಮೂರುದ್ವಯಂ ವಿಭೋಃ .
ಪೃಷ್ಠಭಾಗೇಂಶುಮಾನಸ್ಯ ನಾಭಿಃ ಶ್ರೀಸುಪ್ರಭೇದಕಂ ..

ವಿಜಯಂ ಜಠರಂ ಪ್ರಾಹುಃ ನಿಃಶ್ವಾಸಂ ಹೃದಯಾತ್ಮಕಂ .

ಸ್ವಾಯಂಭುವಂ ಸ್ತನದ್ವಂದ್ವಂ ಅನಲಂ ಲೋಚನತ್ರಯಂ ..

ವೀರಾಗಮಃ ಕಂಠದೇಶೋ ರುರುತಂತ್ರಂ ಶ್ರುತಿದ್ವಯಂ .

ಮುಕುಟಂ ಮುಕುಟಂ ತಂತ್ರಂ ಬಾಹವೋ ವಿಮಲಾಗಮಃ ..
ಚಂದ್ರೋ ಜ್ಞಾನಮುರಃ ಪ್ರೋಕ್ತಂ ಬಿಂಬಂ ವದನಪಂಕಜಂ .

ಪ್ರೋದ್ಗೀತತಂತ್ರಂ ರಸನಾ ಲಲಿತಂ ಗಂಡಯೋರ್ಯುಗಂ ..

ಸಿದ್ಧ ಲಲಾಟಫಲಕಂ ಸಂತಾನಂ ಕುಂಡಲದ್ವಯಂ .

ಕಿರಣಂ ರತ್ನಭೂಷಾ ಸ್ಯಾತ್ ವಾತುಲಂ ವಸನಾತ್ಮಕಂ ..

ಅಂಗೋಪಾಂಗಾನಿ ರೋಮಾಣಿ ತಂತ್ರಾಣ್ಯನ್ಯಾನಿ ಕೃತ್ಸ್ನಶಃ .
ಏವಂ ತಂತ್ರಾತ್ಮಕಂ ರೂಪಂ ಮಹಾದೇವ್ಯಾ ವಿಚಿಂತಯೇತ್ ..ಇತಿ
ಅಷ್ಟಾವಿಂಶತ್ಯಾಗಮಾನ್ಯತಮಲಲಿತಾಗಮಾಂತರ್ಗತಂ ಪ್ರಕೃತಂ ಕೌಮಾರಂ ತಂತ್ರಂ
.ಲಲಿತಾಗಮಸ್ಯ “ಲಲಿತಂ ಲಲಿತಾತ್ತರಂ ಕೋಮಾರ”ಮಿತಿತ್ರಯಾ ಭೇದಾಃಉಕ್ತಾಃ
.ಈಶ್ವರಃ ಸ್ವವಿದ್ಯಾಗುರೋಃ ಕುಮಾರಸ್ಯ ಪೂಜಾ ಕ್ರಿಯಾವಿಧಿಪ್ರತಿಪಾದಕಂ ತಂತ್ರಂ
ಸಾಂಜಲಿಬಂಧಂ ಪೃಷ್ಟವತೇ ಕೌಶಿಕಾಯೋಪದಿದೇಶ . ತಂತ್ರೇಽಸ್ಮಿನ್ಉಕ್ತಂ-
ಈಶ್ವರ ಉವಾಚ-

ಯತ್ತ್ವಯಾ ಚೋದಿತಂ ತಂತ್ರಂ ತತ್ಪ್ರವಕ್ಷ್ಯಾಮಿ ಕೌಶಿಕ .

ಕುಮಾರತಂತ್ರಮಧುನಾ ನಿತ್ಯಂ ನೈಮಿತ್ತಿಕಂ ತತಃ ..ಇತಿ
ಕಾಮಿಕೇ ಆಗಮೋತ್ಪತ್ತೌ, ಉತ್ತರಕಾಮಿಕೇ ಗೋತ್ರನಿರ್ಣಯಪಟಲೇ, ಕಾರಣೇ
ಪ್ರಶ್ನಪಟಲೇ ಚ ಕುಮಾರತಂತ್ರೋಲ್ಲೇಖಃ ಕೃತಃ .
“ಮಂತ್ರಭೇದಾ ಭವೇದತ್ರ ಕ್ರಿಯಾಭೇದೋ ನ ವಿದ್ಯತೇ .
ಅಷ್ಟಾವಿಂಶತಿತಂತ್ರೇಷ್ವಪ್ಯನುಕ್ತಂ ಸಂಗ್ರಹೇದ್ಬುಧಃ” ..
ಇತಿಪ್ರಶ್ನಪಟಲಾಂತ್ಯವಚನಾತ್ಜ್ಞಾಯತೇ ಕುಮಾರಪೂಜಾಕ್ರಿಯಾವಿಧಿಪ್ರತಿಪಾದಕೇಷ್ವಾಗಮಾಂತರೇಷ್ವನುಕ್ತಾ
ವಿಶೇಷವಿಧಯ ಏವಾತ್ರ ಸಂಗೃಹೀತಾಃ ಇತಿ .

ತಂತ್ರಮಿದಂ ಪ್ರಶ್ನಮಂತ್ರೋದ್ಧಾರಶೌಚಾಚಮನಸ್ನಾನಾನುಷ್ಠಾನ-

ನಿತ್ಯಪೂಜಾನೈವೇದ್ಯಾಗ್ನಿಕಾರ್ಯನಿತ್ಯೋತ್ಸವಕುಂಡಲಕ್ಷಣಮಂಡಲಗುಹದೀಕ್ಷಾ-
ಸ್ನಪನಸ್ಕಂದೋತ್ಸವ- ಪ್ರಾಯಶ್ಚಿತ್ತಾದ್ಯೇಕಪಂಚಾಶತ್ಪಟಲವಿಭಕ್ತಂ ಕುಮಾರಸ್ಯ
ಪೂಜಾ ಕ್ರಿಯಾವಿಧಿಮುಪದಿಶತಿ .

ಇದಂಚ ತಂತ್ರಂ ಗ್ರಂಥಲಿಪ್ಯಾಂ ಮುದ್ರಿತಪೂರ್ವಮಪಿ ಇದಾನೀಂ ಅಪ್ರಾಪ್ಯಂ
ವರ್ತತೇ . ಗ್ರಂಥಲಿಪಿಮುದ್ರಣಾತ ಔತ್ತರಾಣಾಂ ತಾಂತ್ರಿಕಾಣಾಂ ಅಪ್ರವೇಶಂ
ಪರ್ಯಾಲೋಚ್ಯ,ದೇವನಾಗರೀಲಿಪ್ಯಾಂ ಮುದ್ರಣಾಯ ಪ್ರಯತ್ನ ಆದೃತಃ .
ತಂತ್ರಮಿದಂ ಪ್ರಾಚೀನಂ ತಾಲಪತ್ರಲಿಖಿತಂ ಗ್ರಂಥಲಿಪ್ಯಾಂ ಏಕಂ ಕಾಗಜಲಿಖಿತಂ
ಆಂಧ್ರಲಿಪ್ಯಾಂ ಏಕಂ, ಗ್ರಂಥಲಿಪ್ಯಾಂ ಮುದ್ರಿತಂ ಏಕಂ ಇತಿ ಆಹತ್ಯ ಗ್ರಂಥತ್ರಯೇಣ
ಸಂವಾದ್ಯ ಸಂಶೋಧ್ಯ ಅಪೇಕ್ಷಿತಪಾಠಭೇದಪುರಸ್ಸರಂ ದೇವನಾಗರೀಲಿಪ್ಯಾಂ
ಮುದ್ರಿತಂ ಭವತ್ಸಮಕ್ಷಮುಪಹಾರೀಕೃತಂ .

ಜೀರ್ಣಾಲಯೋದ್ಧರಣಧರ್ಮತೋಽಪಿಗರೀಯಸಿಅತ್ರ ವಿಲುಪ್ತಪ್ರಬಂಧಪುನರುಜ್ಜೀವನೇ
ಶ್ರಮಸಾಧ್ಯೇ ವ್ಯವಸಾಯೇ ಪ್ರವೃತ್ತಾನಾಂ ವಾರ್ಧವಯಮಪ್ಯನಾದೃತ್ಯ
ಅವಿರತೋದ್ಯಮಾನಾಂದಾಕ್ಷಿಣಾತ್ಯಾರ್ಚಕಸಂಘಸಂಚಾಲಕಾನಾಂ ಶ್ರೀಸ್ವಾಮಿನಾಥಶಿವಾಚಾರ್ಯಾಣಾಂ
ಮಹೀಯಾನಯಂಸಂರಭಃಆಗಮಿಕಾನಾಂಅಭಿಜ್ಞಾನಾಂಪ್ರಶಂಸಾಪಾತ್ರತಾಮಾವಹತಿ
.

ಕೋಶಸಂವಾದೇ, ಸಂಶೋಧನೇ, ಪಾಠಭೇದನಿರ್ಣಯೇ ಚ ಸೋತ್ಸುಕಂ
ದತ್ತಾವಧಾನಾಃ ಮಮ ಸುಹೃದಃ ಶ್ರೀಮತ್ಪರಮೇಶ್ವರನಾಮಾನಃ ಆಗಮಿಕೈಃ
ನೂನಂ ಬಹುಮಾನಾರ್ಹಾಃ . ಅತ್ಯಂತಜಾಗರೂಕತಯೈತದ್ಗ್ರಂಥಸಂಪಾದನೇ
ಕೃತಪರಿಶ್ರಮಾಣಾಂ ಶ್ರೀಕಂದಸ್ವಾಮಿಶಿವಾಚಾರ್ಯಾಣಾಮಾದ್ಯೋಽಯಮುದ್ಯೋಗಃ
ಸ್ತುತ್ಯೋ ವಿದ್ವದಾದರಣೀಯಶ್ಚ .
ಇದಂಗ್ರಂಥರತ್ನಂ ತತ್ರ ತತ್ರ ಅಪೇಕ್ಷಿತಾನಾಂಮಂತ್ರಭಾಗಾನಾಂವಿವರಣಪುರಸ್ಸರಂ,
ಆಗಮಾಂತರಸಂವಾದಸಹಿತಂ ಪ್ರಯೋಗವಿಶೇಷಾಣಾಂ ವಿವೇಚನಪೂರ್ವಕಂ
ಮುದ್ರಾಲಕ್ಷ್ಯನಿರ್ದೇಶೇನಸಾಕಂ ಸಮ್ಮುದ್ರ್ಯ ಪ್ರಕಾಶಯಿತವ್ಯಮಿತಿಸಂಕಲ್ಪಿತಮಾಸೀತ್
. ಕಿಂತು ಶ್ರೇಯಾಂಸಿ ಬಹುವಿಧ್ನಾನಿ ಇತಿ ರೀತ್ಯಾ ಪದೇ ಪದೇ ವಿಧ್ನವಾಹುಲ್ಯಾತ್
ಆಗಮಿಕಾನಾಮಾಕಾಂಕ್ಷಾಪೂರ್ತಿಮನಸಿ ನಿಧಾಯಪ್ರಕಾಶನೇ ಅವಿಲಂಬಆದೃತಃ
.ಯಥಾಸಂಕಲ್ಪಿತಂ ಚೇದಂ ತಂತ್ರಂ ಪ್ರಕಾಶಮೇಷ್ಯತೀತಿ ವಿಶ್ವಸಿಮಿ .

ಇತ್ಥಂ
ವಿದ್ವಜ್ಜನವಿಧೇಯಃ
ಕೇ.ವಿ. ಶೇಷಾದ್ರಿನಾಥಶರ್ಮಾ
ಸಾಹಿತ್ಯ -ಆಯುರ್ವೇದಶಿರೋಮಣಿಃ
ಸಾಹಿತ್ಯಾಚಾರ್ಯಃ
31-1-1975

ಸಂಸ್ಕೃತಕಲ ಶಾಲಾ,ಮದ್ರಪುರೀ .

ಕುಮಾರತಂತ್ರಂ

ಓಂ

ಓಂ ಶಿವಾಭ್ಯಾಂ ನಮಃ .
..ಅಥ ಕುಮಾರತಂತ್ರಂ ..

1.ಪ್ರಥಮಃ ಪಟಲಃ - ಕೌಶಿಕಪ್ರಶ್ನೇ ತಂತ್ರಾವತಾರಕ್ರಮ
ಕೈಲಾಸಶಿಖರೇ ರಮ್ಯೇ ಭೂತಸಂಧೈರ್ನಿಷೇವಿತೇ .
ಸಿದ್ಧಗಂಧರ್ವಸಂಗೀತೇ ವಿಚಿತ್ರಕುಸುಮೋಜ್ಜ್ವಲೇ .. 1.1..
ದೇವರ್ಷಿಯಕ್ಷಗಂಧರ್ವದಿವ್ಯಸ್ತ್ರೀಗಣಸೇವಿತೇ .
ತತ್ರಾಸೀನಂ ಮಹಾದೇವಂ ಸ್ಫುರತಿ ಸ್ಫಾಟಿಕೇ ಸ್ಥಲೇ .. 1.2..
ದೇವಂ ತ್ರಿಲೋಚನಂ ನತ್ವಾ ಪ್ರಾಂಜಲಿಃ ಕೌಶಿಕೋ ಮುನಿಃ .
ಪ್ರಸೀದ ದೇವದೇವೇಶ ಪ್ರಸೀದ ವೃಷಭಧ್ವಜ .. 1.3..

ಪ್ರಸೀದ ಪರಮೇಶಾನ ಭವ ಸರ್ವಜ್ಞ ಶಂಕರ . (ಪರಮೇಶಾನ ಭರ್ಗ)
ಪ್ರಸೀದ ಮೇ ವಿರೂಪಾಕ್ಷ ಪ್ರಸೀದ ವೃಷಸಂಚರ .. 1.4..

ಪ್ರಸೀದ ಮನ್ಮಥಾರಾತೇ ಕಾಲಕಾಲ ಪ್ರಸೀದ ಮೇ .
ಪ್ರಸೀದ ಗೌರೀರಮಣ ಗಂಗಾಧರ ಮಹೇಶ್ವರ .. 1.5..

ಪ್ರಸೀದ ವಿಶ್ವದೇವೇಶ ಪ್ರಸೀದ ಸ್ಕಂದವತ್ಸಲ .

ಸ್ತುತ್ವೈವಂ ಪರಯಾ ಭಕ್ತ್ಯಾ ಪರ್ಯಪೃಚ್ಛನ್ ಮಹಾತಪಾಃ .. 1.6..
ಕುಮಾರತಂತ್ರಂ ಭಗವನ್ ಶ್ರೋತುಂ ಕೌತೂಹಲಂ ಹಿ ಮೇ .
ಕಾರಣಾಖ್ಯಂ ಮಹಾತಂತ್ರಂ ಗ್ರಂಥಕೋಟಿಪ್ರವಿಸ್ತರಂ .. 1.7..

ಬಹ್ಮಣೇ ಯತ್ ಪುರಾ ಪ್ರೋಕ್ತಂ ತ್ವಯಾ ಸರ್ವವಿದಾ ಮುದಾ .
ತಸ್ಮಿಂಸ್ತಂತ್ರೇ ಸಮಾಖ್ಯಾತಂ ಕೌಮಾರಂ ತಂತ್ರಮೀಶ್ವರಂ .. 1.8..

ತತ್ ತಂತ್ರಮಖಿಲಂ ದೇವ ವಿಸ್ತರೇಣ ವದ ಪ್ರಭೋ .
ಈಶ್ವರ ಉವಾಚ-

ಯತ್ ತ್ವಯಾ ಚೋದಿತಂ ತಂತ್ರಂ ತತ್ ಪ್ರವಕ್ಷ್ಯಾಮಿ ಕೌಶಿಕ .. 1.9..

ಕುಮಾರತಂತ್ರಮಧುನಾ ನಿತ್ಯಂ ನೈಮಿತ್ತಿಕಂ ತತಃ.
ಕಾಮ್ಯಂ ಚ ತ್ರಿವಿಧಂ ಪ್ರೋಕ್ತಂ ರಾಜರಾಷ್ಟ್ರಾಭಿವೃದ್ಧಯೇ .. 1.10..

ತಂತ್ರಸಂಕರದೋಷೇಣ ರಾಜರಾಷ್ಟ್ರಂ ವಿನಶ್ಯತಿ .

ತಸ್ಮಾತ್ ಕುಮಾರತಂತ್ರೋಕ್ತಮಾರ್ಗೇಣೈವ ಗುಹಂಯಜೇತ್ .. 1.11..

ಮಂತ್ರೋದ್ಧಾರವಿಧಿಂ ಪೂರ್ವಂ ಶೌಚಮಾಚಮನಂ ತತಃ .
ಸ್ನಾನಾನುಷ್ಠಾನಮಾರ್ಗಂ ಚ ಸುಬ್ರಹ್ಮಣ್ಯಾರ್ಚನಾವಿಧಿಂ .. 1.12..

ನೈವೇದ್ಯಂ ಚಾಗ್ನಿಕಾರ್ಯಂ ಚ ನಿತ್ಯೋತ್ಸವವಿಧಿಂ ತತಃ .
ಕುಂಡಾನಾಂ ಲಕ್ಷಣಂ ಚೈವ ಮಂಡಲಸ್ಯ ತು ಲಕ್ಷಣಂ .. 1.13..

ಗುಹದೀಕ್ಷಾವಿಧಾನಂ ಚ ಸ್ನಾಪನಾನಾಂ ತು ಲಕ್ಷಣಂ . (ಸ್ನಪನಸ್ಯ ಚ ಲಕ್ಷಣಂ)
ಸ್ಕಂದೋತ್ಸವವಿಧಿಂ ಚೈವ ಪ್ರಾಯಶ್ಚಿತ್ತವಿಧಾನಕಂ .. 1.14..

ಜೀರ್ಣೋದ್ಧಾರವಿಧಿಂ ಚೈವ ವಾಸ್ತುಹೋಮಕ್ರಮಂ ತತಃ .
ಶಾಂತಿಹೋಮವಿಧಾನಂ ಚ ದಿಶಾಹೋಮವಿಧಿಂ ಪುನಃ .. 1.15..
ಮೂರ್ತಿಹೋಮವಿಧಾನಂ ಚ ಪಂಚಗವ್ಯವಿಧಿಂ ತತಃ .
ಪಂಚಾಮೃತವಿಧಿಂ ಚೈವ ಬಾಲಸ್ಥಾಪನಮಾರ್ಗಕಂ .. 1.16..

ಸಂಪ್ರೋಕ್ಷಣವಿಧಿಂ ಚೈವ ಪ್ರತಿಮಾಲಕ್ಷಣಂ ತತಃ .
ದಾರುಶೂಲಪ್ರತಿಷ್ಠಾಂ ಚ ಸರ್ವಬೇರಪ್ರತಿಷ್ಠಿಕಾಂ .. 1.17..

ಚಲಬೇರಪ್ರತಿಷ್ಠಾಂ ಚ ಗುಹಾಸ್ತ್ರಸ್ಯ ಪ್ರತಿಷ್ಠಿಕಾಂ .

ಗರ್ಭನ್ಯಾಸವಿಧಾನಂ ಚ ತಥೈವ ಪ್ರಥಮೇಷ್ಟಿಕಾಂ .. 1.18..

ಪ್ರಾಸಾದಲಕ್ಷಣಂ ಚೈವ ತತೋ ಮೂರ್ಧ್ನೇಷ್ಟಿಕಾವಿಧಿಂ .

ಪ್ರಾಕಾರಲಕ್ಷಣಂ ಚೈವ ಪರಿವಾರವಿಧಿಂ ತತಃ .. 1.19..
ಲಕ್ಷಣಂ ಕಾರಣಾನಾಂ ತು ಪಾದುಕಾಪ್ರೋಕ್ಷಣಂ ತತಃ .
ಆತ್ಮಾರ್ಥಯಜನಂ ಚೈವ ತೈಲಾಭ್ಯಂಗವಿಧಿಂ ತತಃ .. 1.20..
ಮಾಸಪೂಜಾವಿಧಿಂ ಪಶ್ಚಾದಂಕುರಾರ್ಪಣಮಾರ್ಗಕಂ .

ಮಹಾವಲ್ಲೀದೇವಸೇನಾಸ್ಥಾಪನಸ್ಯ ವಿಧಿಂ ತತಃ .. 1.21..
ಸುಮಿತ್ರಸ್ಥಾಪನಂ ಚೈವ ಗಜಸ್ಥಾಪನಮಾರ್ಗಕಂ .

ರಥಪ್ರತಿಷ್ಠಿಕಾಂ ಚೈವಾಪ್ಯಭಿಷೇಕವಿಧಿಂ ತತಃ .. 1.22..
ತತಃ ಸ್ಕಂದಕಲಾನ್ಯಾಸಂ ಶ್ರೀಸುಬ್ರಹ್ಮಣ್ಯಮಾತೃಕಾಂ .

ಶ್ರೀಸುಬ್ರಹ್ಮಣ್ಯಕವಚಂ ಪ್ರದಕ್ಷಿಣನಮಸ್ಕ್ರಿಯಾಂ .. 1.23..

ಆಚಾರ್ಯಲಕ್ಷಣಂ ಚೈವ ಸಾಯಂ ರಕ್ಷಾವಿಧಿಂ ತತಃ .
ಶಯ್ಯಾಗೃಹಪ್ರವೇಶಂ ಚ ಪ್ರವಕ್ಷ್ಯಾಮಿಯಥಾಕ್ರಮಂ .. 1.24..

ಮಂತ್ರಭೇದೋ ಭವೇದತ್ರ ಕ್ರಿಯಾಭೇದೋ ನ ವಿದ್ಯತೇ .
ಅಷ್ಟಾವಿಂಶತಿತಂತ್ರೇಷ್ವಪ್ಯನುಕ್ತಂ ಸಂಗ್ರಹೇದ್ ಬುಧಃ .. 1.25..
ಇತಿ ಶ್ರೀ ಕುಮಾರತಂತ್ರೇ ಕೌಶಿಕಪ್ರಶ್ನೇ ತಂತ್ರಾವತಾರಕ್ರಮೋ ನಾಮ ಪ್ರಥಮಃ
ಪಟಲಃ .

kumAratantram.pdf 9



ಕುಮಾರತಂತ್ರಂ

2.ದ್ವಿತೀಯಃ ಪಟಲಃ -ಮಂತ್ರೋದ್ಧಾರವಿಧಿಃ
ಈಶ್ವರ ಉವಾಚ-

ಮಂತ್ರೋದ್ಧಾರಂ ಪ್ರವಕ್ಷ್ಯಾಮಿ ಶೃಣು ಕೌಶಿಕ ಸುವ್ರತ .

ಸ್ಥಲೇ ಮನೋರಮೇ ಶುದ್ಧೇ ಚಕ್ರಂ ಕೃತ್ವಾ ಲಿಪಿಂ ತಥಾ .. 2.1..
ಅರ್ಚಯಿತ್ವಾ ಯಥಾನ್ಯಾಯಂ ರಕ್ತಚಂದನಪುಷ್ಪಕೈಃ .
ಯೇನೇಷ್ಟಮಾಗಮತ್ತೇಷಾಂ ತಚ್ಛೃಣುಷ್ವಮಹಾಮುನೇ .. 2.2.. (ಯಥೇಷ್ಟಮಗಮದ್ದೇವಾಃ)
ಅಕಾರಾದಿವಿಸರ್ಗಾಂತಮವರ್ಗಮಿತಿ ಚೋದಿತಂ .

ಕಕಾರಾದಿಕ್ಷಕಾರಾಂತಂ ಪಂಚಪಂಚಾಕ್ಷರಾಣಿ ತು .. 2.3..
ಅಕಾರಾದಿಕ್ಷಕಾರಾಂತಮಷ್ಟವರ್ಗಾಃ ಪ್ರಕೀರ್ತಿತಾಃ . See the note at the end

ಅಷ್ಟವರ್ಗದ್ವಿತೀಯಂ ತು ಸ್ಕಂದಬೀಜಮಿದಂ ಪರಂ .. 2.4..

ಷಷ್ಠಾನಲಸಮೋಪೇತಂ ಬಿಂದುನಾದಸಮಾಯುತಂ .

ಮೂಲಮಂತ್ರಮಿದಂ ಜ್ಞೇಯಂ ಸರ್ವಕಾಮಾರ್ಥಸಿದ್ಧಿದಂ .. 2.5..

ಅಯಂಮೂಲಮಂತ್ರಃ -ಓಂ ಸ್ರೂಂ ಸ್ಕಂದಾಯ ನಮಃ . (1)
ಅಷ್ಟವರ್ಗದ್ವಿತೀಯಂ ಚ ಷಷ್ಠಸ್ವರಯುತಂ ಪುನಃ .
ಚತುರ್ದಶಸ್ವರಂ ತಸ್ಯ ಬಿಂದುನಾದಸಮಾಯುತಂ .. 2.6..

ಸುಬ್ರಹ್ಮಣ್ಯಚತುರ್ಥ್ಯಂತಂ ನಮೋಽನ್ತಂ ಪ್ರಣವಾದಿಕಂ .

ಓಂ ಸೂಂ ಸೌಂ ಸುಬ್ರಹ್ಮಣ್ಯಾಯ ನಮಃ . (2)
ದ್ವಿವರ್ಗಪ್ರಥಮಂ ಚೈವ ಷಷ್ಠಾನಲಸಮಾಯುತಂ .. 2.7..

ಕವರ್ಗಪ್ರಥಮಂ ಚೈವ ಪಂಚಮಸ್ವರಸಂಯುತಂ .

ಕುಮಾರಮಂತ್ರಮಿತ್ಥಂ ಸ್ಯಾದ್ ಬಿಂದುನಾದವಿಭೂಷಿತಂ .. 2.8..

ಓಂ ಕ್ರೂಂ ಕುಂ ಕುಮಾರಾಯ ನಮಃ . (3)
ಅಷ್ಟವರ್ಗದ್ವಿತೀಯಂ ತು ಪಂಚಮಸ್ವರಸಂಯುತಂ .

ಸ್ವಾಮಿನ್ ಗುಹಾಯಮಂತ್ರಾಂತೇ ನಮೋಽನ್ತಂ ಪ್ರಣವಾದಿಕಂ .. 2.9..

ಬಿಂದುನಾದಸಮಾಯುಕ್ತಂ ಸರ್ವಕಾಮಾರ್ಥಸಿದ್ಧಿದಂ .

ಓಂ ಸುಂ ಸ್ವಾಮಿನ್ ಗುಹಾಯ ನಮಃ . (4)
ಸಪ್ತವರ್ಗಸ್ಯ ಪಂಚಾರ್ಣಂ ಚತುರ್ಥಸ್ವರಸಂಯುತಂ .. 2.10..

ಶರವಣಭವಬೀಜಂ ಸ್ಯಾದ್ ಬಿಂದುನಾದಸಮಾಯುತಂ . (ಶರವಣಭವಸ್ಯ)
ಸ್ವನಾಮಾದ್ಯಕ್ಷರೇಣೈವ ನಮೋಽನ್ತಂ ಪ್ರಣವಾದಿಕಂ .. 2.11..

ಓಂ ಶೀ ಶಂ ಶರವಣಭವಾಯ ನಮಃ . (5)
ಅಷ್ಟವರ್ಗತೃತೀಯಂ ತು ಅಗ್ನಿಮಾಯಾಸಮಾಯುತಂ .

ತಸ್ಯ ವರ್ಗಾದಿಮಂ ಚೈವ ಬಿಂದುನಾದಸಮಾಯುತಂ .. 2.12..

ಇದಂ ಬೀಜಂ ವಿಜಾನೀಯಾತ್ ಷಣ್ಮುಖಾಯ ನಮೋಽನ್ತಕಂ .

ಓಂ ಹ್ರೀಂ ಷಂ ಷಣ್ಮುಖಾಯ ನಮಃ . (6)
ಅಥ ಪಂಚ ಬ್ರಹ್ಮಬೀಜಾನಿ-
ಸಕಾರಂ ಪ್ರಥಮಂ ಬಿಂದುಃ ಸದ್ಯೋಜಾತಸ್ಯ ಬೀಜಕಂ .. 2.13..

ಓಂ ಸಂ ಸದ್ಯೋಜಾತಾಯ ನಮಃ . (7)
ತೃತೀಯಸ್ವರಸಂಯುಕ್ತಂ ವಾಮದೇವಮುದಾಹೃತಂ .

ಓಂ ಸಿಂ ವಾಮದೇವಾಯ ನಮಃ . (8)
ಪಂಚಮಸ್ವರಸಂಯುಕ್ತಮಘೋರಂ ಬ್ರಹ್ಮಬೀಜಕಂ .. 2.14..

ಓಂ ಸುಂ ಅಘೋರಾಯ ನಮಃ . (9)
ಏಕಾದಶಸ್ವರೋಪೇತಂ ಪುರುಷಂ ಪರಿಪಠ್ಯತೇ .
ಓಂ ಸೇಂ ತತ್ಪುರುಷಾಯ ನಮಃ . (10)
ತ್ರಯೋದಶಸ್ವರೋಪೇತಮೀಶಾನಂ ಪಂಚಮಂ ವಿಂದುಃ .. 2.15..
ಓಂ ಸೋಂ ಈಶಾನಾಯ ನಮಃ . (11)
ಇತಿ ಪಂಚ ಬ್ರಹ್ಮಬೀಜಾನಿ .

ಅಥ ಷಡಂಗಮಂತ್ರಾಃ-
ಅಕ್ಷಿ 2ವೇದ 4 ರಸಾ 6ದಿತ್ಯ 12ಮನು 14ಷೋಡಶಭಿಃ 16ಸ್ವರೈಃ
ಓಂ ಸಾಂ ಹೃದಯಾಯ ನಮಃ;ಓಂ ಸೀಂ ಶಿರಸೇ ಸ್ವಾಹಾ;
ಓಂ ಸೂಂ ಶಿಖಾಯೈ ವಷಟ್;ಓಂ ಸೈಂ ಕವಚಾಯ ಹುಂ;
ಓಂ ಸೌಂ ನೇತ್ರತ್ರಯಾಯ ವೌಷಟ್;ಓಂ ಸಃ ಅಸ್ತ್ರಾಯ ಫಟ್ .

ಇತಿ ಷಡಂಗಮಂತ್ರಾಃ . (12)
ಹೃದಯಾದ್ಯಸ್ತ್ರಪರ್ಯಂತಂ ಷಡಂಗಂ ಪರಿಕೀರ್ತಿತಂ .. 2.16..

ಓಂ ಸಾಂ ಸೀಂ ಸೂಂ ಸೈಂ ಸೌಂ ಸಃ
ಬೀಜಾದ್ಯಂತಂ ಚ ವಿದ್ಯಾಂ ಚ ನಮೋಽನ್ತಂ ಚ ನಮೋಯಜೇತ್ .

ಅಥಮಹಾವಲ್ಲೀಬೀಜಮಂತ್ರಃ–
ಸಪ್ತವರ್ಗಚತುರ್ಥಂ ಚ (ತ್ವ)ಅಗ್ನಿಮಾಯಾಸಮನ್ವಿತಂ .. 2.17..

ಬಿಂದುನಾದಸಮಾಯುಕ್ತಂ ಮಹಾವಲ್ಲ್ಯಾಸ್ತು ಬೀಜಕಂ .

ಓಂ ವ್ರೀಂ ಮಹಾವಲ್ಲ್ಯೈ ನಮಃ . (13)
ಅಷ್ಟವರ್ಗತೃತೀಯಂ ಚ (ತ್ವ)ಅಗ್ನಿಮಾಯಾಸಮಾವೃತಂ .. 2.18..

ಬಿಂದುನಾದಸಮಾಯುಕ್ತಂ ದೇವಸೇನಾಸುಬೀಜಕಂ .

ಓಂ ದೇವಸೇನಾಯೈ ನಮಃ . (14)
ಅಥ ಷಣ್ಮೂರ್ತಿಮಂತ್ರಾಃ-
ಸುಬ್ರಹ್ಮಣ್ಯಃ ಕುಮಾರಶ್ಚ ಹರಸೂನುಃ ಸುರಾಗ್ರಜಃ .. 2.19..

ಸೇನಾಪತಿಃ ಸುರೇಶಶ್ಚ ಷಣ್ಮೂರ್ತಿರಿಹ ಕಥ್ಯತೇ .
ಸ್ವನಾಮಾದ್ಯಕ್ಷರೇಣೈವ ನಮೋಽನ್ತಂ ಪ್ರಣವಾದಿಕಂ .. 2.20..

ಷಣ್ಮೂರ್ತೀನಾಂ ಹಿ ಕಥಿತಂ ಸಾಂಪ್ರತಂ ತು ಸಮಾಸತಃ .
ಓಂ ಸುಂ ಸುಬ್ರಹ್ಮಣ್ಯಾಯ ನಮಃ;ಓಂ ಕುಂ ಕುಮಾರಾಯ ನಮಃ;
ಓಂ ಹಂ ಹರಸೂನವೇ ನಮಃ;ಓಂ ಸುಂ ಸುರಾಗ್ರಜಾಯ ನಮಃ;
ಓಂ ಸೇಂ ಸೇನಾಪತಯೇ ನಮಃ;ಓಂ ಸುಂ ಸುರೇಶಾಯ ನಮಃ ..
ಇತಿ ಮೂರ್ತಿಮಂತ್ರಾಃ . (15)
ಜಗದ್ಭೂಶ್ಚ ವಚದ್ಭೂಶ್ಚ ವಿಶ್ವಭೂರುದ್ರಭೂಸ್ತತಃ .. 2.21..
ಬ್ರಹ್ಮಭೂಶ್ಚ ಭುವೋಭೂಶ್ಚ ಶ್ರುತೌ ಷಣ್ಮೂರ್ತಯಃ ಪುನಃ .
ಓಂ ಜಗದ್ಭುವೇ ನಮಃ;ಓಂ ವಚದ್ಭುವೇ ನಮಃ;
ಓಂ ವಿಶ್ವಭುವೇ ನಮಃ;ಓಂ ರುದ್ರಭುವೇ ನಮಃ;
ಓಂ ಬ್ರಹ್ಮಭುವೇ ನಮಃ;ಓಂ ಭುವನಭುವೇ ನಮಃ ..
ಇತಿ ಷಣ್ಮೂರ್ತಿಮಂತ್ರಾಃ . (16)
ಅಥ ಪರಿವಾರಾಷ್ಟಕಮಂತ್ರಾಃ -
ಗಜಾಗ್ನೀ ಚಯಮಶ್ಚೈವ ರಕ್ಷೋ ವಾರುಣವಾಯವಃ .. 2.22..
ಸೋಮಃ ಸುಮಿತ್ರೋ ವಸುಮಾನ್ ಪರಿವಾರಾಃ ಪ್ರಕೀರ್ತಿತಾಃ .
ಸ್ವನಾಮಾದ್ಯಕ್ಷರೇಣೈವ ಬಿಂದುನಾದಸಮಾಯುತಾಃ .. 2.23..
ಓಂ ಗಂ ಗಜೇಂದ್ರಾಯ ನಮಃ;ಓಂ ಅಂ ಅಗ್ನಯೇ ನಮಃ;
ಓಂಯಂಯಮಾಯ ನಮಃ;ಓಂ ನಂ ನಿರೃತಯೇ ನಮಃ;
ಓಂ ವಂ ವರುಣಾಯ ನಮಃ;ಓಂಯಂ ವಾಯವೇ ನಮಃ;
ಓಂ ಸಂ ಸೋಮಾಯ ನಮಃ;ಓಂ ಸುಂ ಸುಮಿತ್ರಾಯ ನಮಃ;
ಇತಿ ಪರಿವಾರದೇವತಾಮಂತ್ರಾಃ . (17)
ಅಥಮಯೂರಬೀಜಂ-
ಷಷ್ಠವರ್ಗಾಂತಿಮಂ ಬೀಜಂ ಮಾಯಾನಲಸಮಾಯುತಂ .

ಬಿಂದುನಾದಸಮಾಯುಕ್ತಂ ಮಾಯೂರಂ ಬೀಜಮುಚ್ಯತೇ .. 2.24..
ಓಂ ಮ್ರೀಂ ಮಯೂರಾಯ ನಮಃ .
ಇತಿ ಮಯೂರಮಂತ್ರಃ . (18)
ಅಥ ಶಕ್ತಿಬೀಜಂ-
ಸಪ್ತವರ್ಗಾಂತಿಮಂ ಬೀಜಂ ಮಾಯಾಗ್ನಿಸಮಬಿಂದುಕಂ .

ಶಕ್ತಿಬೀಜಮಿದಂ ಪ್ರೋಕ್ತಂ ಸರ್ವಕಾಮಾರ್ಥಸಿದ್ಧಿದಂ .. 2.25..

ಓಂ ಶ್ರೀಂ ಶಕ್ತಯೇ ನಮಃ .
ಇತಿ ಶಕ್ತಿಮಂತ್ರಃ . (19)

ಅಥ ನವಶಕ್ತಿಬೀಜಮಂತ್ರಾಃ-
ಶಕುನೀ ರೇವತೀ ಪೂತಾ ಮಹಾಪೂತಾ ನಿಶೀಥಿನೀ .
ಮಾಲಿನೀ ಶ್ಯಾಮಲಾ ಬುದ್ಧ್ಯಾ ನವಮೀ ವಿಶ್ವತೋಮುಖೀ .. 2.26.. (ಶ್ಯಾಮಲಾ
ಬುದ್ಧಾ)
ಸ್ವನಾಮಾದ್ಯಕ್ಷರೇಣೈವ ನಮೋಽನ್ತಂ ಪ್ರಣವಾದಿಕಂ .

ಓಂ ಶಂ ಶಕುನ್ಯೈ ನಮಃ;ಓಂ ರಂ ರೇವತ್ಯೈ ನಮಃ;
ಓಂಯಂ ಪೂತಾಯೈ ನಮಃ;ಓಂ ಮಂ ಮಹಾಪೂತಾಯೈ ನಮಃ;
ಓಂ ನಂ ನಿಶೀಥಿನ್ಯೈ ನಮಃ;ಓಂ ಮಂ ಮಾಲಿನ್ಯೈ ನಮಃ;
ಓಂ ಶಂ ಶ್ಯಾಮಲಾಯೈ ನಮಃ;ಓಂ ಬಂ ಬುದ್ಧಯೈ ನಮಃ;
ಓಂ ವಂ ವಿಶ್ವತೋಮುಖ್ಯೈ ನಮಃ ..
ಇತಿ ನವಶಕ್ತಿಮಂತ್ರಾಃ . (20)
ಅಥ ಪಂಚಾಯುಧಮಂತ್ರಃ
ಶಕ್ತಿಶ್ಚೈವ ಧನುಶ್ಚೈವ ಶರಶ್ಚಾಕ್ಷಃ ಕಮಂಡಲುಃ .. 2.27..
ಪಂಚಾಯುಧಮಿದಂ ಪ್ರೋಕ್ತಂ ಸ್ವನಾಮಪ್ರಣವಾದಿಕಂ .

ಓಂ ಶಂ ಶಕ್ತಯೇ ನಮಃ .ಓಂ ಧಂ ಧನುಷೇ ನಮಃ .
ಓಂ ಶಂ ಶರಾಯ ನಮಃ .ಓಂ ಅಂ ಅಕ್ಷಾಯ ನಮಃ .
ಓಂ ಕಂ ಕಮಂಡಲವೇ ನಮಃ ..
ಇತಿ ಪಂಚಾಯುಧಮಂತ್ರಃ . (21)
ಅಥಾಷ್ಟಮೂರ್ತಿಮಂತ್ರಃ-
ಕಾರ್ತಿಕೇಯೋ ವಿಶಾಖಶ್ಚ ಗುಹಶ್ಚೈವಾಸುರಾಂತಕಃ .. 2.28..
ಸೇನಾನೀಃ ಷಣ್ಮುಖಶ್ಚೈವ ಮಯೂರವಾಹನಸ್ತಥಾ .
ಶಕ್ತಿಪಾಣಿರಿತಿ ಖ್ಯಾತಾ ಏತೇ ಚೈವಾಷ್ಟಮೂರ್ತಿಪಾಃ .. 2.29..
ಓಂ ಅಸ್ಯ ಶ್ರೀ ಸ್ಕಂದಷಡಕ್ಷರೀ ಮಹಾಮಂತ್ರಸ್ಯ . ಶಕ್ತಿಃ ಋಷಿಃ .
ದೇವೀಗಾಯತ್ರೀ ಛಂದಃ . ಶ್ರೀ ಷಣ್ಮುಖೋ ದೇವತಾ .ವಂ ಬೀಜಂ .ಭಂ ಶಕ್ತಿಃ .
ಮಂ ಕೀಲಕಂ .ಮಮ ಇಷ್ಟಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
ಯಂತ್ರಃ -
ಷಟ್ಕೋಣಂತು ಪ್ರಣವಮಭಿತೋ ಮಾ ಚಮಾರ್ಯಾಣಮಿಶ್ರೇ .
ಷಡ್ವರ್ಣಂ ಸ್ಯಾದ್ವಸುಯುಗದಲೇ ಬಿಂದುನಾದಂ ಕಲಾರ್ಣಂ ..

ಕಾಮ್ಯಂ ತ್ರಿಂಶದ್ವಿದಶದಲಯುತಂ ಮಂತ್ರವರ್ಣೈಷ್ಷಡಂಗಂ .

ಶ್ರೀಮಚ್ಚಕ್ರಂ ಶರವಣಭವಸ್ಯೇಷ್ಟಸಿದ್ಧಿಪ್ರದಾಯಿ ..

ನ್ಯಾಸಃ -

ಓಂ ವಂ ಹೃದಯಾಯ ನಮಃ .ಓಂ ಚಂ ಶಿರಸೇ ಸ್ವಾಹಾ .
ಓಂ ಭುಂ ಶಿಖಾಯೈ ವಷಟ್ .ಓಂ ವೇಂ ಕವಚಾಯ ಹುಂ .

ಓಂ ನಂ ನೇತ್ರೇಭ್ಯೋ ವೌಷಟ್ .ಓಂ ಮಂ ಅಸ್ತ್ರಾಯ ಫಟ್ .

ಧ್ಯಾನಂ -

ನೌಮ್ಯಾದಿತ್ಯ ಪ್ರದೀಪ್ತಂ ದ್ವಿದಶನಯನಕಂ ಷಣ್ಮುಖಂ ಮಂದಹಾಸಂ .

ವಾಮಾಂಗೇ ಸುಸ್ಥಿತಾಯಾಸ್ಸರಸಿರುಹಧೃತಾಽಲಿಂಗಿತಾಯಾಃ ಪ್ರಿಯಾಯಾಃ .
ಉತ್ತುಂಗೋರುಸ್ತನಾಗ್ರೇ ವಿಹಿತಕರತಲಂ ಭೀತಿಖೇಟಾದಿಶೂಲ-

ಹ್ರಾದಿನ್ಯುದ್ದೀಪ್ತಶಕ್ತೀಷ್ವಸನಘನಗದಾ ಕುಕ್ಕುಟಾಬ್ಜೇಷು ಹಸ್ತಂ ..

ಷಡಕ್ಷರಮಂತ್ರಃ .ವಚದ್ಭುವೇ ನಮಃ .ಅಯಭಿಷ್ಟಕಾಮ್ಯಮಂತ್ರಃ .
ಓಂವಂವರದಸೇನಾನ್ಯೇ ಬಾಹುಲೇಯವಚದ್ಭುವೇ ಸ್ಕಂದ ಸ್ಕಂದಸುಬ್ರಹ್ಮಣ್ಯಾಯ
ನಮಃ .
ಸ್ವಾಮಿನ್ ಗುಹಾಯ ಹುಂ ಫಟ್ ..

ಸ್ಕಂದಗಾಯತ್ರೀ -
ಓಂ ಕಾರ್ತಿಕೇಯಾಯ ವಿದ್ಮಹೇ ಶಕ್ತಿಹಸ್ತಾಯ ಧೀಮಹಿ . ತನ್ನಃ ಸ್ಕಂದಃ
ಪ್ರಚೋದಯಾತ್ ..

ಓಂ ಸುಬ್ರಹ್ಮಣ್ಯಮಹಾಮಂತ್ರಸ್ಯ . ತ್ರಿಪುರಾಂತಕ ಋಷಿಃ .ಅನುಷ್ಟಪ್ ಛಂದಃ .
ಸುಬ್ರಹ್ಮಣ್ಯೋ ದೇವತಾ .ಭೋಗಮೋಕ್ಷಾರ್ಥೇ ಜಪೇ ವಿನಿಯೋಗಃ .
ಓಂ ಹ್ರೀಂ ಹೃದಯಾಯ ನಮಃ .ಓಂ ಶ್ರೀಂ ಶಿರಸೇ ಸ್ವಾಹಾ .
ಓಂ ಕ್ಲೀಂ ಶಿಖಾಯೈ ವಷಟ್ .ಓಂ ಸುಂ ಕವಚಾಯ ಹುಂ .

ಓಂ ವಂ ನೇತ್ರೇಭ್ಯೋ ವೌಷಟ್ .ಓಂಯಂ ಅಸ್ತ್ರಾಯ ಫಟ್ ..

ಮಂತ್ರಃ -
ಓಂ ಶ್ರೀಂ ಹ್ರೀಂ ಕ್ಲೀಂ ಸುಂ ವಂ ಯಂ ಸರ್ವಲೋಕಂ ಮೇ ವಶಮಾನಯ
ಷಣ್ಮುಖಾಯ
ಮಯೂರವಾಹನಾಯಸರ್ವರಾಜಭಯವಿನಾಶನಾಯಸರ್ವದೇವಸೇನಾಪತಯೇ
ಸರ್ವಶತ್ರುಂ
ನಾಶಯ ನಾಶಯ ಸುಬ್ರಹ್ಮಣ್ಯಾಯ ಸ್ವಾಹಾ .
ಓಂ ಸಂ ಗಂ ವಿಂಯಂ ಕ್ಷೌಂ ಸ್ಕಂದೇಶ್ವರಾಯ ನಮಃ .
ಷಡಕ್ಷರಮಃ -ಓಂ ಶರವಣಭವ ಹ್ರೀಂ .

ಕಾರ್ತಿಕೇಯಯಂತ್ರಃ .ಷಟ್ಕೋಣಂತು ಪ್ರಣವ .

ನ್ಯಾಸಃ . ತನ್ಮಂತ್ರೇಣ .

ಧ್ಯಾನಂ .

ಸಿಂದೂರಾರುಣಮಿಂದುಕಾಂತಿವದನಂ ಕೇಯೂರಹಾರಾದಿಭಿ-

ರ್ದಿವ್ಯೈರಾಭರಣೈರ್ವಿಭೂಷಿತತನುಂ ಸ್ವರ್ಗಾದಿಸೌಖ್ಯಪ್ರದಂ .

ಅಂಭೋಜಾಭಯಶಕ್ತಿಕುಕ್ಕುಟಧರಂ ರಕ್ತಾಂಗರಾಗಾಂಶುಕಂ
ಸುಬ್ರಹ್ಮಣ್ಯಮುಪಾಸ್ಮಹೇ ಪ್ರಣಮತಾಂ ಭೀತಿಪ್ರಣಾಶೋದ್ಯತಂ ..

ಓಂ ಸುಂ ಸುಬ್ರಹ್ಮಣ್ಯಾಯ ಸ್ವಾಹಾ .ಓಂ ಕಾರ್ತಿಕೇಯ ಪಾರ್ವತೀನಂದನ
ಸ್ಕಂದ ವರದ ವರದ ಸರ್ವಜನಂ ಮೇ ವಶಮಾನಯ ಸ್ವಾಹಾ.
ಓಂ ಸೌಂ ಸೂಂ ಸುಬ್ರಹ್ಮಣ್ಯಾಯ ಶಕ್ತಿಹಸ್ತಾಯಋಗ್ಯಜುಸ್ಸಾಮಾಥರ್ವಣಾಯ
ಅಸುರಕುಲಮರ್ದನಾಯ ಯೋಗಾಯ ಯೋಗಾಧಿಪತಯೇ ಶಾಂತಾಯ
ಶಾಂತರೂಪಿಣೇ
ಶಿವಾಯ ಶಿವನಂದನಾಯ ಷಷ್ಠೀಪ್ರಿಯಾಯ ಸರ್ವಜ್ಞಾನಹೃದಯಾಯ
ಷಣ್ಮುಖಾಯ ಶ್ರೀಂ ಶ್ರೀಂ ಹ್ರೀಂ ಕ್ಷಂ ಗುಹ ರವಿ ಕಂ ಕಾಲಾಯ ಕಾಲರೂಪಿಣೇ
ಸುರರಾಜಾಯ ಸುಬ್ರಹ್ಮಣ್ಯಾಯ ನಮಃ .
ಓಂನಮೋಭಗವತೇಮಹಾಪುರುಷಾಯಮಯೂರವಾಹನಾಯಗೌರೀಪುತ್ರಾಯ
ಈಶಾತ್ಮಜಾಯ ಸ್ಕಂದಸ್ವಾಮಿನೇ ಕುಮಾರಾಯ
ತಾರಕಾರಯೇಷಣ್ಮುಖಾಯದ್ವಾದಶನೇತ್ರಾಯದ್ವಾದಶಭುಜಾಯದ್ವಾದಶಾತ್ಮಕಾಯ
ಶಕ್ತಿಹಸ್ತಾಯ ಸುಬ್ರಹ್ಮಣ್ಯಾಯ ಓಂ ನಮಃ ..
ಮಾಲಾಮಂತ್ರಃ .
ಮಾಲಾ ಮಂತ್ರಂ ಪ್ರವಕ್ಷ್ಯಾಮಿ ಶೃಣು ಕೌಶಿಕ ಸುವ್ರತ .

ಪೂರ್ವಪಶ್ಚಿಮಸೂತ್ರೈಕಂ ದಕ್ಷಿಣೋತ್ತರಮೇವ ಹಿ .. 2.30..

ವಾಯವ್ಯಾದಗ್ನಿಭಾಗಾಂತಂ ಯುಗ್ಮಸೂತ್ರಂ ಪ್ರಸಾರಯೇತ್ .

ನೈರೃತ್ಯಾದೀಶಭಾಗಾಂತಂ ಸೂತ್ರಮೇವಂ ಪ್ರಸಾರಯೇತ್ .. 2.31..

ಬಿಂದುದ್ವಾದಶಕಂ ಭ್ರಾಮ್ಯ ರಕ್ತಸೂತ್ರೇಣ ಸಾಧಕಃ .
ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 2.32..

ಕರ್ಣಿಕಾಯಾಂ ನ್ಯಸೇನ್ಮಂತ್ರಂ ಮೂಲಮಂತ್ರಂ ಪ್ರಧಾನಕಂ .

ಪ್ರಣವಂ ವಿನ್ಯಸೇತ್ಪೂರ್ವೇ ಹ್ಯಾಗ್ನೇಯ್ಯಾಂ ತು ನಕಾರಕಂ .. 2.33..

ಮೋಕಾರಂಯಾಮ್ಯದೇಶೇ ತು ಭಕಾರಂ ನೈರೃತೇ ದಲೇ .
ವಾರುಣೇ ತು ಗಕಾರಂ ಸ್ಯಾದ್ವಾಯವ್ಯೇ ತು ವಕಾರಕಂ .. 2.34..

ತೇಕಾರಂ ಸೌಮ್ಯದಿಗ್ಭಾಗೇ ಐಶಾನ್ಯಾಂ ಸವಿಸರ್ಗತಃ .
ಏವಂ ಪ್ರದಕ್ಷಿಣೇ ನೈವ ವಿನ್ಯಸೇದಕ್ಷರಾಣಿ ತು .. 2.35..
ಅಷ್ಟವರ್ಗ ದ್ವಿತೀಯಂತು ಪಂಚಮಸ್ವರಸಂಯುತಂ .

ಸುಬ್ರಹ್ಮಣ್ಯಾಯ ತತ್ಪಶ್ಚಾತ್ ಶಕ್ತಿಹಸ್ತಾಯ ತತ್ಪರಂ .. 2.36..

ತಾರಕಾರಿಂ ಚತುರ್ಥ್ಯಂತಂ ತಥಾ ಶರವಣೋದ್ಭವಂ .

ತಸ್ಯಾಧೋ ಋಗ್ಯಜುಸ್ಸಾಮಾಥರ್ವಣಾಯ ಪದಂ ಪುನಃ .. 2.37..

kumAratantram.pdf 15



ಕುಮಾರತಂತ್ರಂ

ದೇವದ್ವಯಪದಂ ದೇವಸೇನಾಪತಿ ಚತುರ್ಥಕಂ .

ಅಕಾರಶ್ಚ ಸುಕಾರಶ್ಚ ರಕಾರಶ್ಚ ಕುಲಸ್ತಥಾ .. 2.38..
ಮರ್ದನಾಯ ಪದಂ ದಿವ್ಯಂ ಸಂಹಿತಾಯ ಪದಂ ತಥಾ .
ಅಂತರಿಕ್ಷಾಯ ತತ್ಪಶ್ಚಾದ್ಯೋಗಾಧಿಪತಯೇ ಪುನಃ .. 2.39..
ತತಃ ಕುರು ಕುರು ಪದಂ ಪಶ್ಚಾಚ್ಚಟಚಟಾಖ್ಯಕಂ .

ಈಶಾನಂತಾಯ ಶಾಂತಾಯ ಶಾಂತರೂಪೀಚತುರ್ಥಕಂ .. 2.40..

ಷಷ್ಠೀಪ್ರಿಯಾಯ ತಸ್ಯಾಂತೇ ಚತುರ್ಥ್ಯಂತಂ ಶಿವಾನನಂ .

ವಚದ್ಭುವೇತಿ ಚ ಪುನಃ ಸರ್ವಜ್ಞಾನಪದಂ ತಥಾ .. 2.41..
ಹೃದಯಾಯ ಪದಂ ಪಶ್ಚಾತ್ ಷಣ್ಮುಖಾಯ ತತಃ ಪರಂ .

ದೀಪಾಯ ದೀಪಕರ್ತ್ರೇ ಚ ಶ್ರೀಂ ಹ್ರೀಂ ಕ್ಷಂ ಕ್ರುಂ ತತಃ ಪರಂ .. 2.42..

ಕುಮಾರಾಯ ಪದಂ ಪಶ್ಚಾತ್ ಕಾಲಾಯ ಪದಮಿತ್ಯಪಿ .

ಕಾಲರೂಪಂ ಚತುರ್ಥ್ಯಂತಂ ಸುರರಾಜಾಯ ತತ್ಪರಂ .. 2.43..

ನಮೋ ವರ್ಣಾಶ್ಚ ಚತ್ವಾರಶ್ಚತ್ವಾರಿಂಶಚ್ಛತಾಧಿಕಂ .

ಏತಚ್ಚಕ್ರಂ ಸಮಾಲಿಖ್ಯ ಚೈತಾನ್ ವರ್ಣಾಂಶ್ಚ ಲಿಖ್ಯ ಚ .. 2.44..

ಯಃ ಪ್ರೀಣಯೇನ್ಮಹಾಸೇನಂ ಸರ್ವಾನ್ ಕಾಮಾನವಾಪ್ನುಯಾತ್ .

ಅಂಗಾರಕೇ ಷಷ್ಠಿಯುಕ್ತೇ ಕೃಷ್ಣಪಕ್ಷಸಮನ್ವಿತೇ .. 2.45..
ಶತಂ ಸಹಸ್ರಮಯುತಂ ಫಲಮಾಪ್ನೋತ್ಯಸಂಶಯಃ .
ವಿದ್ಯಾರ್ಥೀ ಲಭತೇ ವಿದ್ಯಾಂ ಧನಾರ್ಥೀ ಧನಮಾಪ್ನುಯಾತ್ .. 2.46..

ಜಯಾರ್ಥೀ ಜಯಮಾಪ್ನೋತಿಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .

ಮಾಲಾಮಂತ್ರಂ ಗುಹಸ್ಯೈತತ್ಸರ್ವಸಿದ್ಧಿಪ್ರದಾಯಕಂ .. 2.47..

ಶಾರದಾತಿಲಕೇ-
ತಾರಃ ಖಂಗೀಶ್ವರಕ್ರಮೋ ನಿಸ್ವರೇಣಾಂತರಂತತಃ .
ಭುವನೈಸ್ಸಪ್ತವರ್ಣಾಸ್ಸ್ಯುಸ್ಸುಬ್ರಹ್ಮಣ್ಯಾತ್ಮಕೋ ಮನುಃ .
ವಹ್ನಿಬೀಜೇನ ಷಟ್ತ್ರಿಂಶದ್ಯುಕ್ತೇನಾಂಗಕ್ರಿಯಾ ಮತಾ .. 2.48..
ಧ್ಯಾನಂ -

ಸಿಂದೂರಾರುಣಮಿಂದುಕಾಂತಿವದನಂ ಇತಿ .

ಲಕ್ಷಮೇಕಂ ಜಪೇನ್ಮಂತ್ರಂ ಸಾದ್ಧ್ಯೇನ ಹವಿಷಾತತಃ .. 2.49..
ದಶಾಂಶಂ ಜುಹುಯಾದಂತೇ ಬ್ರಾಹ್ಮಣಾನಪಿ ಭೋಜಯೇತ್ .

ಧರ್ಮಾದಿಕಲ್ಪಿತೇ ಪೀಠೇ ವಹ್ನಿಮಂಡಲಪಶ್ಚಿಮೇ .. 2.50..
ಪೂಜಯೇದ್ವಿಧಿನಾ ದೇವಮುಪಚಾರೈರ್ಯಥೋಚಿತಂ .

ಕೇಸರೇಷ್ವಂಗಪೂಜಾಸ್ಯಾತ್ ಪತ್ರಮದ್ಧ್ಯೇ ಗತಾನಿಮಾನ್ .. 2.51..

ಜಯಂತಮಗ್ನಿಕೇಶಾಂತಂ ಕೃತ್ತಿಕಾಪುತ್ರಸಂಜ್ಞಕಂ .

ಹೇಮಶೂಲವಿಶಾಲಕ್ಷವಜ್ರಧಾರಾನ್ಯಜೇತ್ ಕ್ರಮಾತ್ .. 2.52..

ಪೂರ್ವಾದಿ ದಿಗ್ದಗ್ದಲಾಗ್ರೇಷು ದೇವಸೇನಾಪತಿಂ ಪುನಃ .
ವಿದ್ಯಾಂ ಮೇಧಾಂ ತತೋ ವಜ್ರ ಕೋಣಸ್ಥಂ ಶಕ್ತಿಕುಕ್ಕುಟೌ .. 2.53..
ಮಯೂರಂ ದ್ವಿಪಮಭ್ಯರ್ಚ್ಯ ಬಾಹ್ಯೇ ಲೋಕೇಶ್ವರಾನ್ಯಜೇತ್ .

ಅಸ್ತ್ರಾಣಿ ತೇಷಾಮಂತೇ ಸ್ಯುಸ್ಸುಬ್ರಹ್ಮಣ್ಯಾರ್ಚನೇರಿತಾ .. 2.54..
ದೃಕ್ಸಂಖ್ಯಾನ್ ಭಕ್ಷ್ಯಭೋಜ್ಯಾದ್ಯೈಃ ಷಷ್ಠ್ಯಾಂ ಸಂಪ್ರೀಣಯೇದ್ವಿಭುಂ .

ಪೂಜಯೇದ್ದೇವತಾ ಭಕ್ತ್ಯಾ ಕುಮಾರಾನ್ ಬ್ರಹ್ಮಚಾರಿಣಃ .. 2.55..
ಸಂತಾನಂ ವಿಜಯಂ ವೀರ್ಯಂ ರಕ್ಷಾಮಾಯುಃ ಶ್ರಿಯಂಯಶಃ .
ಪ್ರದದ್ಯಾತ್ ಸಾಧಕಸ್ಯಾಶು ಸುಬ್ರಹ್ಮಣ್ಯಸ್ಸುರಾರ್ಚಿತಃ .. 2.56..
ಓಂ ವಚದ್ಭುವೇ ನಮಃ .
..ಇತಿ ಶಾರದಾತಿಲಕೇ ..
ನಾರಾಯಣೀಯೇ-
ತಾರಂ ವಚನ್ನಾಭಿಜಲೇ ಶಿವಯೋನಿಯುತೇ ತತಃ .
ಮಂತ್ರದೇವೋ ಗುಹಶ್ಶಕ್ತಿಃ ಕುಕ್ಕುಟಾಬ್ಜಾಭಯಾಂದಧತ್ .. 2.57..

ರಕ್ತೋ ರಕ್ತಾಂಶುಕೋ ಮುಕ್ತಾ ಪ್ರಚುರಾಕಲ್ಪಭೂಷಿತಃ .
ಕಲಾಂಗನ್ಯಾಸವತ್ತೇನ ಕರ್ಣಿಕಾಯಾಂಯಜೇದಮುಂ .. 2.58..

ತಾರಂ ವಚದಿತಿ-
ಓಂ ವಚದ್ಭುವೇ ನಮಃ .
..ಇತಿ ಮಾಲಾಮಂತ್ರಃ ..
ಅಥ ಷಡಕ್ಷರನ್ಯಾಸಃ-
ಮೂರ್ಧ್ಯಾಸ್ಯೇ ಹೃದಯೇ ನಾಭೌ ಗುಹ್ಯೇ ಪಾದದ್ವಯೇ ನ್ಯಸೇತ್ .

ಓಂ ವಂ ಹೃದಯಾಯ ನಮಃ;ಓಂ ಚಂ ಶಿರಸೇ ಸ್ವಾಹಾ .
ಓಂ ಭುಂ ಶಿಖಾಯೈ ವಷಟ್;ಓಂ ವೇಂ ಕವಚಾಯ ಹುಂ .

ಓಂ ನಂ ನೇತ್ರತ್ರಯಾಯ ವೌಷಟ್;ಓಂ ಮಃ ಅಸ್ತ್ರಾಯ ಫಟ್ .

ಇತಿ ಷಡಕ್ಷರನ್ಯಾಸಃ .
ಅಸ್ಯ ಶ್ರೀ ವಚದ್ಭೂಮಹಾಮಂತ್ರಸ್ಯ ಸನತ್ಕುಮಾರ ಋಷಿಃ ಬ್ರಹ್ಮಾವಿಶ್ವಾಮಿತ್ರೋ
ವಾ, ಗಾಯತ್ರೀ ಛಂದಃಉಷ್ಣಿಗ್ವಾ,ಗುಹೋ ದೇವತಾ .ಅಕ್ಷರಲಕ್ಷಜಪೇವಿನಿಯೋಗಃ
.

ಪ್ರಥಮಾವೃತ್ತೌ ..ಪುರಶ್ಚರಣಮಂಗೈಃ ..
ದ್ವತೀಯಾವೃತ್ತೌ ..ಜಯಂತಾಯ ನಮಃ;ಅಗ್ನಿಕೇಶಾಯ ನಮಃ;
ಕೃತ್ತಿಕಾಪುತ್ರಾಯ ನಮಃ; ಭೂತಪತಯೇ ನಮಃ; ಸೇನಾನ್ಯೇ ನಮಃ;
ಗುಹಾಯ ನಮಃ;ಹಿರಣ್ಯಶೂಲಾಯ ನಮಃ;ವಿಶಾಲಾಕ್ಷಾಯ ನಮಃ ..

ತೃತೀಯಾವೃತ್ತೌ ..ಪತ್ರೇಷು -ದೇವಸೇನಾ ಪತಯೇ ನಮಃ;ವಿದ್ಯಾಯೈ ನಮಃ;
ಮೇಧಾಯೈ ನಮಃ;ವಜ್ರಾಯ ನಮಃ; ಶಕ್ತಯೇ ನಮಃ; ಕುಕ್ಕುಟಾಯ ನಮಃ .
ಮಯೂರಾಯನಮಃ .ದ್ವಿಪಾಯನಮಃ;ಇತಿಪೂರ್ವಾದಿದಿಕ್ಷುಆಗ್ನೇಯಾದಿಕೋಣೇಷು
ಚ ..

ಚತುರ್ಥಾವೃತ್ತೌ ..ಪುನಃ ಇಂದ್ರಾಯ ನಮಃ ಇತ್ಯಾದ್ಯಷ್ಟದಿಕ್ಪಾಲಾನ್ ..

ಪಂಚಮಾವೃತ್ತೌ ..ವಜ್ರಾಯ ನಮಃ ..ಇತ್ಯಾದಿದಶಾಯುಧಾನಿ ..

ಮಯೂರಗಾಯತ್ರೀ -
ಶುಕ್ಲಾಪಾಂಗಾಯ ವಿದ್ಮಹೇ ಪಕ್ಷಿರಾಜಾಯ ಧೀಮಹಿ .

ತನ್ನೋಮಯೂರಃ ಪ್ರಚೋದಯಾತ್ ..

ಗಜಗಾಯತ್ರೀ -
ಶ್ವೇತವರ್ಣಾಯ ವಿದ್ಮಹೇ ವಕ್ರತುಂಡಾಯ ಧೀಮಹಿ .

ತನ್ನೋಗಜಃ ಪ್ರಚೋದಯಾತ್ ..

ಸ್ಕಂದಮಂತ್ರಾಸ್ಸಮಾಖ್ಯಾತಾ ಮೂರ್ತಿಧ್ಯಾನಾನ್ಯಥ ಶೃಣು .. 2.59..
ಅಥ ಷೋಡಶಮೂರ್ತಿಧ್ಯಾನಭೇದಾಃ-
ಜ್ಞಾನಶಕ್ತಿಧರಃ ಸ್ಕಂದೋ ದೇವಸೇನಾಪತಿಸ್ತಥಾ .
ಸುಬ್ರಹ್ಮಣ್ಯೋ ಗಜಾರೂಢಃ ಶರಕಾನನಸಂಭವಃ .. 2.60..
ಕಾರ್ತಿಕೇಯಃ ಕುಮಾರಶ್ಚ ಷಣ್ಮುಖಸ್ತಾರಕಾಂತಕಃ .
ಸೇನಾನೀರ್ಬ್ರಹ್ಮಶಾಸ್ತಾ ಚ ವಲ್ಲೀಕಲ್ಯಾಣಸುಂದರಃ .. 2.61..
ಬಾಲಶ್ಚ ಕ್ರೌಂಚಭೇತ್ತಾ ಚ ಶಿಖಿವಾಹನ ಏವ ಚ .

ಏತಾನಿ ಸ್ವಾಮಿನಾಮಾನಿ ಷೋಡಶ ಪ್ರತ್ಯಹಂ ನರಃ .. 2.62..
ಯಃ ಪಠೇತ್ಸರ್ವಪಾಪೇಭ್ಯೋಃ ಸ ಮುಚ್ಯೇತ ಮಹಾಮುನೇ .
ಏತೇಷಾಂ ಪ್ರತಿರೂಪಾಣಾಂ ಧ್ಯಾನಭೇದಮಥೋಚ್ಯತೇ .. 2.63..
(1)ಅಥ ಶಕ್ತಿಧರಸ್ವಾಮಿಧ್ಯಾನಂ -

ಏಕಾಸ್ಯಂ ದ್ವಿಭುಜಂ ವಾಮೇ ವಜ್ರಂ ದಕ್ಷಿಣಜೇ ಕರೇ .
ಇಚ್ಛಾಜ್ಞಾನಕ್ರಿಯಾಶಕ್ತಿರೂಪಂ ಶಕ್ತಿಧರಂ ಭಜೇ .. 2.64..
(2)ಸ್ಕಂದಸ್ವಾಮಿಧ್ಯಾನಂ -

ಕಲ್ಪದ್ರುಮಂ ಪ್ರಣಮತಾಂ ಕಮಲಾರುಣಾಭಂ
ಸ್ಕಂದಂ ಭುಜದ್ವಯಮನಾಮಯಮೇಕವಕ್ತ್ರಂ .

ಕಾತ್ಯಾಯನೀಸುತಮಹಂ ಕಟಿಬದ್ಧದಾಮ
ಕೌಪೀನದಂಡಧರದಕ್ಷಿಣಹಸ್ತಮೀಡೇ ..
(3)ಸೇನಾಪತಿಧ್ಯಾನಂ -

ನೌಮ್ಯಾದಿತ್ಯಪ್ರದೀಪ್ತಂ ದ್ವಿದಶನಯನಕಂ ಷಣ್ಮುಖಂ ಮಂದಹಾಸಂ

ವಾಮಾಂಕೇ ಸುಸ್ಥಿತಾಯಾಸ್ಸರಸಿರುಹಧೃತಾಲಿಂಗಿತಾಯಾಃ ಪ್ರಿಯಾಯಾಃ .
ಉತ್ತುಂಗೋರುಸ್ತನಾಗ್ರೇ ವಿಹಿತಕರತಲಂ ಭೀತಿಖೇಟಾದಿಶೂಲ-

ಹ್ರಾದಿನ್ಯುದ್ದೀಪ್ತಶಕ್ತೀಷ್ವಸನವನಗದಾಕುಕ್ಕುಟಾಬ್ಜೇಷು ಹಸ್ತಂ ..

(4)ಸುಬ್ರಹ್ಮಣ್ಯಸ್ವಾಮಿಧ್ಯಾನಂ-
ಸಿಂದೂರಾರುಣಮಿಂದುಕಾಂತಿವದನಂ ಕೇಯೂರಹಾರಾದಿಭಿ-

ರ್ದಿವ್ಯೈರಾಭರಣೈರ್ವಿಭೂಷಿತತನುಂ ಸ್ವರ್ಗಾದಿಸೌಖ್ಯಪ್ರದಂ .

ಅಂಭೋಜಾಭಯಶಕ್ತಿಕುಕ್ಕುಟಧರಂ ರಕ್ತಾಂಗರಾಗೋಜ್ಜ್ವಲಂ (ರಕ್ತಾಂಗರಾಗಾಂಶುಕಂ)
ಸುಬ್ರಹ್ಮಣ್ಯಮುಪಾಸ್ಮಹೇ ಪ್ರಣಮತಾಂ ಭೀತಿಪ್ರಣಾಶೋದ್ಯತಂ ..

ಅನ್ಯಚ್ಚ-
ಏಕವಕ್ತ್ರಂ ದ್ವಿದೋರ್ದಂಡಂ ಕಟಿಬದ್ಧಾಭಯಾನ್ವಿತಂ .

ತರುಣಾರುಣಸಂಕಾಶಂ ಸುಬ್ರಹ್ಮಣ್ಯಮುಪಾಸ್ಮಹೇ ..
(5) ಗಜವಾಹನಸ್ವಾಮಿಧ್ಯಾನಂ-
ಏಕಾನನಂ ದ್ವಿನಯನಂ ವರಕುಕ್ಕುಟೌ ಚ
ವಾಮದ್ವಯೇ ನಿಶಿತಶಕ್ತ್ಯಭಯದ್ವಯಂ ಚ .

ಬಿಭ್ರಾಣಮೀಶ್ವರಸುತಂ ತಪನಾಯುತಾಭಂ
ನಿತ್ಯಂ ನಮಾಮಿ ಗಜವಾಹನಮಿಷ್ಟಸಿದ್ಧ್ಯೈ ..

(6) ಶರವಣಭವಸ್ವಾಮಿಧ್ಯಾನಂ-
ಶಕ್ತಿಂ ಘಂಟಾಂ ಧ್ವಜಸರಸಿಜೇ ಕುಕ್ಕುಟಂ ಪಾಶದಂಡೌ
ಟಂಕಂ ಬಾಣಂ ವರದಮಭಯದಂ ಕಾರ್ಮುಕಂ ಚೋದ್ವಹಂತಂ .

ಪೀತಂ ಸೌಮ್ಯಂ ದ್ವಿದಶನಯನಂ ದೇವಸಙಘೈರುಪಾಸ್ಯಂ
ಸದ್ಭಿಃ ಪೂಜ್ಯಂ ಶರವಣಭವಂ ಷಣ್ಮುಖಂ ಭಾವಯಾಮಿ ..

(7) ಕಾರ್ತಿಕೇಯಸ್ವಾಮಿಧ್ಯಾನಂ-
ವರದಕುಲಿಶಖೇಟಂ ವಾಮಹಸ್ತತ್ರಯೇ ಚ
ದಧತಮಭಯಶಕ್ತಿಂ ಖಂಡಮನ್ಯತ್ತ್ರಯೇ ಚ .

ತರುಣರವಿಸಮಾಭಂ ಸಾಧುಭಿಃ ಪೂಜ್ಯಮಾನಂ
ಕಮಲವದನಷಟ್ಕಂ ಕಾರ್ತಿಕೇಯಂ ನಮಾಮಿ ..

(8) ಕುಮಾರಸ್ವಾಮಿಧ್ಯಾನಂ-
ಸವ್ಯದ್ವಯೇ ನಿಶಿತಶಕ್ತ್ಯಸಿಮಾದಧಾನಂ
ವಾಮದ್ವಯೇಽಭಿಮತಕುಕ್ಕುಟಖೇಟಕಂ ತ್ವಾಂ . (ಖೇಟಕಂ ಚ)

ವಲ್ಲೀಪತಿಂ ವಿಬುಧಲೋಚನಪೂರ್ಣಚಂದ್ರಂ
ಕಲ್ಯಾಣದಾನನಿರತಂ ಕಲಯೇ ಕುಮಾರಂ ..

(9)ಷಣ್ಮುಖಸ್ವಾಮಿಧ್ಯಾನಂ-

ವಂದೇ ಸಿಂದೂರಕಾಂತಿಂ ಶರವಿಪಿನಭವಂ ಶ್ರೀಮಯೂರಾಧಿರೂಢಂ
ಷಡ್ವಕ್ತ್ರಂ ದೇವಸೈನ್ಯಂ ಮಧುರಿಪುತನಯಾವಲ್ಲಭಂ ದ್ವಾದಶಾಕ್ಷಂ .

ಶಕ್ತಿಂ ಬಾಣಂ ಕೃಪಾಣಂ ಧ್ವಜಮಪಿ ಚ ಗದಾಂ ಚಾಭಯಂ ಸವ್ಯಹಸ್ತೈಃ
ಚಾಪಂ ವಜ್ರಂ ಸರೋಜಂ ಕಟಕಮಪಿ ವರಂ ಶೂಲಮನ್ಯೈರ್ದಧಾನಂ ..

(10) ತಾರಕಾರಿಸ್ವಾಮಿಧ್ಯಾನಂ
ವರದಮಂಕುಶಧ್ವಜೇ ಚ ಕಟಕೌ ಚಾಪವಜ್ರ-
ಮಭಯಪಾಶಚಕ್ರಖಡ್ಗಮುಸಲಶಕ್ತಿಮನ್ವಹಂ .

ದ್ವಿದಶಪಾಣಿಭಿರ್ದಧಾನಮರುಣಕೋಟಿಸನ್ನಿಭಂ
ಭಜತ ತಾರಕಾರಿಮತ್ರ ಭವವಿನಾಶಕಾರಣಂ ..

(11)ಸೇನಾಪತಿಸ್ವಾಮಿಧ್ಯಾನಂ-
ಅಭಯಮಸಿರಥಾಂಗಂ ಚಾಂಕುಶಂ ಶಕ್ತಿಶೂಲಂ
ವರದಕುಲಿಶಪಾಶಂ ಪದ್ಮದಂಡೌ ಗದಾಂ ಚ .

ದಧತಮುಭಯಪಕ್ಷದ್ವಾದಶಾಯಾಮಹಸ್ತೈ-
ರ್ದ್ವಿದಶಕಮಲನೇತ್ರಂ ದೇವಸೇನಾನ್ಯಮೀಡೇ ..
(12)ಬ್ರಹ್ಮಶಾಸ್ತೃಧ್ಯಾನಂ-
ವಾಮೇ ಕರೇ ಚಯುಗಲೇ ವರಕುಂಡಿಕೇ ಚ
ಸವ್ಯೇಽಕ್ಷಸೂತ್ರಮಭಯಂ ದಧತಂ ವಿಶಾಖಂ .

ವಲ್ಲ್ಯಾಯುತಂ ವನಜಲೋಚನಮೇಕವಕ್ತ್ರಂ
ವಂದಾಮಹೇ ವನಜಸಂಭವಶಾಸಿತಾರಂ ..

(13)ವಲ್ಲೀಕಲ್ಯಾಣಸುಂದರಸ್ವಾಮಿಧ್ಯಾನಂ-
ಹಸ್ತದ್ವಂದ್ವೇಽಕ್ಷಮಾಲಾಮಭಯಮಪಿ ಧೃತಂ ಕುಂಡಿಕಾಂ ಶ್ರೋಣಿಬಂಧಂ
ಸವ್ಯೇ ವಾಮೇ ನಿಷಣ್ಣಃ ಶ್ರವಧೃತವಿಧಿನಾಹೂಯಮಾನೇನಯುಕ್ತಂ .

ಸರ್ವಾಲಂಕಾರಯುಕ್ತಂ ಜಲಕಲಶಧೃತಾ ವಿಷ್ಣುನಾ ಚಾರುಣಾಭಂ
ವಲ್ಲೀಕಲ್ಯಾಣಮೂರ್ತಿಂ ಸಕಲಸುರಗಣೈಃ ಸ್ತೂಯಮಾನಂ ಪ್ರಪದ್ಯೇ ..
(14)ಬಾಲಸ್ವಾಮಿಧ್ಯಾನಂ-
ಪದ್ಮಸವ್ಯಕಟಿಸಂಯುತವಾಮಂ
ಪದ್ಮಕಾಂತಿನಿಭಮೇಕಮುಖಂ ಚ .

ಬಾಲವೃದ್ಧಿಕರಮೀಶ್ವರಸೂನುಂ
ಬಾಲಮುನ್ನತಭುಜಂ ಪ್ರಣತೋಽಸ್ಮಿ ..
ಅನ್ಯಚ್ಚ-
ಏಕವಕ್ತ್ರಂ ದ್ವಿನಯನಂ ಪದ್ಮದ್ವಯಕರದ್ವಯಂ .

ವಿಪ್ರಪ್ರಿಯಕರಂ ವಂದೇ ಬಾಲರೂಪಂ ರವಿಪ್ರಭಂ ..

(15) ಕ್ರೌಂಚಭೇದನಸ್ವಾಮಿಧ್ಯಾನಂ -

ಅಭಯಶಿತಕೃಪಾಣೌ ಶಕ್ತಿಬಾಣೌ ಚ ಸವ್ಯೇ
ವರದಕುಲಿಶಚಾಪಂ ಖೇಟಕೇ ಚಾನ್ಯಹಸ್ತೇ .
ದಧತಮಮರಸೇನಾನಾಯಕಂ ಚಾಷ್ಟಬಾಹುಂ
ಕಮಲವದನಷಟ್ಕಂ ಕ್ರೌಂಚಭೇತ್ತಾರಮೀಡೇ ..
(16) ಶಿಖಿವಾಹನಸ್ವಾಮಿಧ್ಯಾನಂ
ವಿದ್ರುಮಪ್ರಭಮೇಕಮುಖಂ ವಿಭುಂ ವಜ್ರಶಕ್ತಿವರದಾಭಯಪಾಣಿಂ .

ದೇವಲೋಕರಿಪುಘ್ನಮವಿಘ್ನದಂ ನೌಮಿ ರುದ್ರಭವಂ ಶಿಖಿವಾಹಂ ..

..ಇತಿ ಷೋಡಶಮೂರ್ತಿಧ್ಯಾನಭೇದಾಃ ..
ದಾಡಿಮೀಪುಷ್ಪಸಂಕಾಶಂ ಗುಂಜಾಭಂ ಕುಂಕುಮಾಕೃತಿಂ .

ಷಡ್ವಕ್ತ್ರಸಹಿತಂ ದೇವಂ ದ್ವಾದಶಾಕ್ಷಂ ಸುಯೌವನಂ .. 2.65..

ಚತುರ್ಭುಜಮುದಾರಾಂಗಂ ಯಜ್ಞಸೂತ್ರೇಣ ಸಂಯುತಂ .

ವರದಾಭಯಸಂಯುಕ್ತಂ ಕಮಂಡಲ್ವಕ್ಷಧಾರಿಣಂ .. 2.66..

ನಕ್ರಕುಂಡಲಸಂಯುಕ್ತಂ ಕರಂಡಮಕುಟೋಜ್ಜ್ವಲಂ .

ಹಾರಕೇಯೂರಕಟಕಂ ಕಟಿಸೂತ್ರೈರ್ವಿಭೂಷಿತಂ .. 2.67..

ರತ್ನವಿದ್ರುಮಭೂಷಾಢ್ಯಂ ನವವೀರಸಮಾಯುತಂ .

ಪಾದನೂಪುರಸಂಯುಕ್ತಂ ಸರ್ವಾಭರಣಭೂಷಿತಂ .. 2.68..

ಸರ್ವಲಕ್ಷಣಸಂಯುಕ್ತಂ ಕುಮಾರಂ ಶಂಕರಾತ್ಮಜಂ .

ಮಹಾವಲ್ಲೀದೇವಸೇನಾಯುಕ್ತಂ ಸುರಗಣಪ್ರಿಯಂ .. 2.69..

ಇತ್ಥಂ ರೂಪಂಯಜೇನ್ನಿತ್ಯಂ ಸರ್ವಲೋಕಹಿತಾವಹಂ .

ಚತುರ್ಭುಜಂ ಬಾಲವೇಷಂ ಸ್ಕಂದಂ ಕನಕಸಪ್ರಭಂ .

ಶಕ್ತಿಕುಕ್ಕುಟಹಸ್ತಂ ಚ ವರದಾಭಯಸಂಯುತಂ .. 2.70..

ವಿದ್ರುಮನಿಭದ್ವಿದಶಹಸ್ತ ರವಿನೇತ್ರ
ಶಕ್ತಿಶರಖಡ್ಗಮಭಯಧ್ವಜಗದಾಂ ಚ .

ವಾಮಕರಚಾಪಕುಲಿಶಾಬ್ಜವರಶೂಲ
ಖೇಟಧರ ಸವ್ಯಕರ ಷಣ್ಮುಖ ನಮಸ್ತೇ .. 2.71..
ದ್ವಿಭುಜಶ್ಚ ದ್ವಿನೇತ್ರಶ್ಚ ಸುಬ್ರಹ್ಮಣ್ಯಸ್ಸುಸುಂದರಃ .
ಪದ್ಮಧೃತ್ಸವ್ಯಪಾಣಿಶ್ಚ ಇತರಃ ಪದ್ಮಧೃತ್ಕರಃ .. 2.72..
ಬಾಲರೂಪಃ ಪ್ರತಿಷ್ಠಾಯಾಂ ಗ್ರಾಮಸ್ಯೈವಾಭಿವೃದ್ಧಯೇ .
ದ್ವಿಹಸ್ತೋ ಯಜ್ಞಸೂತ್ರಾಢ್ಯಾಸ್ಸಶಿಖಸ್ಸತ್ರಿಮೇಖಲಃ .. 2.73..
ಕೌಪೀನದಂಡಧೃತ್ಸವ್ಯಪಾಣಿಃ ಕಟ್ಯಾಶ್ರಿತಃ ಪರಃ .
ಸ್ಥಾಪಯೇದ್ದೈವತಂ ಸ್ಕಂದಂ ಪರ್ವತೇಷು ವನಾದಿಷು .. 2.74..

ಚತುರ್ಭುಜಸ್ತ್ರಿಣೇತ್ರಶ್ಚ ಕರ್ಣಯೋಃ ಪತ್ರಕುಂಡಲಃ .
ನಕ್ರಕುಂಡಲಯುಕ್ತೋ ವಾ ಸಮೀಪೇ ಶಕ್ತಿಕಾದ್ವಯಃ .. 2.75..
ದಕ್ಷಿಣೇ ವಾಮಹಸ್ತೇ ಚ ಸಾಕ್ಷಮಾಲಾ ಕಮಂಡಲುಃ .
ವರದಾಭಯಸಂಯುಕ್ತಃ ಕಟಿಸೂತ್ರೇಣ ಭೂಷಿತಃ .. 2.76..
ಮಯೂರವಾಹಸಂಯುಕ್ತೋಪ್ಯಥವಾ ಯುಕ್ತಸಾಮಜಃ .
ಶಕ್ತಿಭ್ಯಾಂ ಚಯುತೋ ವಾಽಪಿ ತಯೋರ್ಲಕ್ಷಣಮುಚ್ಯತೇ .. 2.77..
ದ್ವಿನೇತ್ರೇ ದ್ವಿಭುಜೇ ಶಾಂತೇ ಪದ್ಮಧಾರಕರಾವುಭೌ .
ಲಂಬಮಾನಕರೇ ಚೈವ ಶ್ಯಾಮಾ ರಕ್ತಸಮಪ್ರಭೇ .. 2.78..
ಮಹಾವಲ್ಲೀದೇವಸೇನಾ ಸರ್ವಾಂಗಮತಿಸುಂದರೇ .
ಇತ್ಥಂ ಲಕ್ಷಣಸಂಯುಕ್ತೋ ಗ್ರಾಮೇ ವಾ ನಗರೇಽಪಿ ವಾ .. 2.79..
ಷಡಾನನೋ ದ್ವಿಷಡ್ಬಾಹುರರ್ಕಶ್ರೋತ್ರೇಕ್ಷಣಾನ್ವಿತಃ .
ದ್ವಿಷಟ್ಕರ್ಣೇಕ್ಷಣೈರ್ಯುಕ್ತಪ್ರತಿಮೌಲಿಭಿರನ್ವಿತಃ .. 2.80..
ಸಶಕ್ತಿಸ್ಸಾಭಯಸ್ಸಾಸಿಸ್ಸಾಕ್ಷಮಾಲಸ್ಸಕುಕ್ಕುಟಃ .
ಸಖೇಟಕಸ್ತ್ವಯಂ ಸ್ಥಾಪ್ಯೋ ವೃದ್ಧಯೇ ಪತ್ತನಾದಿಕೇ .. 2.81..
ರಕ್ತಾಂಬರಸಮಾಯುಕ್ತೋ ಬಾಲಚಂದ್ರಸಮಪ್ರಭಃ .
ಕರಂಡಮಕುಟೋಪೇತೋ ಹಸ್ತದ್ವಾದಶಕಸ್ತು ವಾ .. 2.82..
ಶಕ್ತಿಂ ಚ ಮುಸಲಂ ಖಡ್ಗಂ ಚಕ್ರಪಾಶಾಭಯೇ ವಹನ್ .

ದಕ್ಷಿಣೇ ದಕ್ಷಿಣೇ ವಜ್ರಂ ಕಾರ್ಮುಕಂ ಖೇಟಕಂ ತಥಾ .. 2.83..
ಮಯೂರಂ ವಾ ಧ್ವಜಂ ವಾಽಪಿ ಸಾಙಕುಶಂ ವರಮಾವಹನ್ .

ಸೋಮಪೀಥೀ ಮಯೂರಸ್ಥಃ ಶಕ್ತಿದ್ವಯಸಮಾಯುತಂ .

ಗ್ರಾಮಾದೌ ಸ್ಥಾಪನೀಯೋಽಯಂ ಪ್ರಾಸಾದಾದೌ ತು ಸಿದ್ಧಯೇ .. 2.84..
ಷಡ್ವಕ್ತ್ರಂ ಶಿಖಿವಾಹನಂ ತ್ರಿನಯನಂ ರಕ್ತಾಂಬರಾಲಂಕೃತಂ
ಶಕ್ತಿಂ ಚರ್ಮ ಚ ಖಡ್ಗಶೂಲವಿಶಿಖಾಭೀತಿಂ ಧನುಶ್ಚಕ್ರಕಂ .

ಪಾಶಂ ಕುಕ್ಕುಟಮಂಕುಶಂ ಚ ವರದಂ ದೋರ್ಭಿರ್ದಧಾನಂ ತಥಾ
ಧ್ಯಾಯೇದೀಪ್ಸಿತಸಿದ್ಧಿದಂ ಶಶಿಧರಂ ಸ್ಕಂದಂ ಸುರಾರಾಧಿತಂ ..

ಲೋಕಾಲೋಕಾಂಧಕಾರಪ್ರತಿಹತಕಿರಣೈರ್ಭಾನುಕೋಟಿಪ್ರಕಾಶಂ
ಭೂಮಿನ್ಯಸ್ತೈಕಕೋಟಿಷ್ವಸನಮಪಿ ಶರಂ ಲಂಬಮಾನೋರ್ಧ್ವಕಾಯಂ .

ಹಸ್ತಾಭ್ಯಾಂ ಚೇತರಾಭ್ಯಾಂ ಧೃತಮಥ ಕುಲಿಶಂ ಶಕ್ತಿಮಂಭೋರುಹಾಕ್ಷಂ
ಸರ್ವಾಲಂಕಾರಯುಕ್ತಂ ಭಜತ ಸುರಪುರೀಪಾಲಕಂ ಬಾಹುಲೇಯಂ .. (ಭಜತ
ಸುರಪರಿಪಾಲಕಂ)
..ಇತಿ ಶ್ರೀಕುಮಾರತಂತ್ರೇ ಮಂತ್ರೋದ್ಧಾರವಿಧಿರ್ನಾಮದ್ವಿತೀಯಃ ಪಟಲಃ ..

3. ತೃತೀಯಃ ಪಟಲಃ - ಶೌಚಾಚಮನಂ
ಅತಃ ಪರಂ ಪ್ರವಕ್ಷ್ಯಾಮಿ ಶೌಚಮಾಚಮನಂ ಶೃಣು .
ಉತ್ಥಾಯ ಚ ಬಹಿರ್ಗ್ರಾಮಾತ್ ವಿಣ್ಮೂತ್ರಂ ತು ವಿಸರ್ಜಯೇತ್ .. 3.1..

ಅಹನ್ಯುದಙ್ಮುಖೋ ಭೂತ್ವಾ ರಾತ್ರೌ ವೈ ದಕ್ಷಿಣಾಮುಖಃ .
ಗ್ರಾಮಪಾರ್ಶ್ವೇ ಮಹಾಕ್ಷೇತ್ರೇ ತಡಾಗೇ ಕೂಪಪಾರ್ಶ್ವಕೇ .. 3.2..
ವಲ್ಮೀಕೇ ಚ ತಥಾ ನದ್ಯಾಂ ವೃಕ್ಷಮೂಲೇ ತಥಾಲಯೇ .
ಜಲಾಶಯಸಮೀಪೇ ತು ಶಿಲಾಯಾಂ ಪರ್ವತೇ ತಥಾ .. 3.3..
ಪುಣ್ಯಾರಾಮೇ ಗವಾಂ ಗೋಷ್ಠೇ ಚೈತ್ಯವೃಕ್ಷಸಮೀಪಕೇ . (ಪುಷ್ಪಾರಾಮೇ)
ಸ್ಥಾನೇಷ್ವೇತೇಷು ಮತಿಮಾನ್ ವಿಣ್ಮೂತ್ರಂ ನ ವಿಸರ್ಜಯೇತ್ .. 3.4..

ಅನ್ಯಸ್ಥಾನೇ ಯಥಾ ವಾಯುಸ್ತಥಾಭಿಮುಖಮಾಸ್ಥಿತಃ . (ಅನ್ಯಸ್ಥಾನೇ ತಥಾ
ಭೂಮೌ)
ವಾಮೇನೈವೋಪವೀತಂ ತು ಕರ್ಣಮೂಲೇ ನ್ಯಸೇತ್ ಬುಧಃ .. 3.5..
ತೃಣಾನಿ ವಿನ್ಯಸೇತ್ ಭೂಮೌ ವಿಣ್ಮೂತ್ರೇ ಚ ವಿಸರ್ಜಯೇತ್ .

ಗೃಹೀತ್ವಾ ವಾಮಹಸ್ತೇನ ಲಿಂಗಂಯಾವತ್ ಸಮಾಪ್ತಿಕಂ .. 3.6..

ನಾಸಾಂ ಪಿಧಾಯ ಹಸ್ತೇನ ದಕ್ಷಿಣಾಂಗುಲಿಕಂ ಚಯತ್ .

ಯಾವಚ್ಛುದ್ಧಿರ್ಭವೇದಸ್ಯ ತಾವನ್ಮೌನಂ ಸಮಾಚರೇತ್ .. 3.7..

ದಕ್ಷಿಣೇನ ಕರೇಣೈವ ಮೃದಂ ಗೃಹ್ಯ ವಿಚಕ್ಷಣಃ . (ಮೃದಂ ಗ್ರಾಹ್ಯ)
ತ್ರಿಃಕೃತ್ವಾಕ್ಷಾಲ್ಯ ಲಿಂಗಂ ತು ಪಂಚಾಪಾನಂ ಚ ಮೃತ್ತಿಕಾಃ .. 3.8..
ದಶವಾರಂ ವಾಮಕರಂ ಪಂಚವಾರಂ ಕರದ್ವಯಂ .

ಶೋಧಯೇದಂಭಸಾ ನಿತ್ಯಂ ಗೃಹಸ್ಥಾನಾಂ ವಿಧೀಯತೇ .. 3.9..
ದ್ವಿಗುಣಂ ಬ್ರಹ್ಮಚಾರೀಣಾಂ ತ್ರಿಗುಣಂ ವನವಾಸಿನಾಂ .

ಚತುರ್ಗುಣಂಯತೀನಾಂ ತು ಶೌಚಮೇವಂ ವಿಧೀಯತೇ .. 3.10..
ಯಾವಚ್ಛುದ್ಧಿರ್ಭವೇದ್ಬುದ್ಧಿಸ್ತಾವಚ್ಛೌಚಂ ಸಮಾಚರೇತ್ . (ಯಾವಚ್ಛುದ್ಧಿರ್ಭವೇದ್
ಬುದ್ಧೇ)
ಶುದ್ಧತೀರಮನುಪ್ರಾಪ್ಯ ಪುನರಾಚಮನಂ ಚರೇತ್ .. 3.11..

ಕರಂಜನಿಂಬಾಪಾಮಾರ್ಗಪ್ಲಕ್ಷಚಂಪಕವೈಣವೈಃ .
ವಕುಲಕ್ಷೀರವೃಕ್ಷೈರ್ವಾ ದಂತಧಾವನಮಾಚರೇತ್ .. 3.12..

ಕನಿಷ್ಠಾಂಗುಲಿನಾಹಂಸ್ಯಾದಾಯತಂ ಚ ದಶಾಂಗುಲಂ . (ಚ ದ್ವಾದಶಾಂಗುಲಂ)
ಸಮಚ್ಛೇದಮೃಜುಂ ಶುಭ್ರಂ ಹ್ಯಾರ್ದ್ರಂಚ ತ್ವಗಪವರ್ಗಕಂ .. 3.13.. (ಸಮಚ್ಛೇದಮೃಜುಂ
ಶುದ್ಧಂ)
ಷಷ್ಠಿಪರ್ವನವಮ್ಯಾಂ ಚ ದ್ವಾದಶ್ಯಾಂ ಪ್ರತಿಪದ್ಯಪಿ .

ಮಾತಾಪಿತ್ರೋಶ್ಚ ದಿವಸೇ ನಾಚರೇದ್ದಂತಧಾವನಂ .. 3.14..

ಗಂಡೂಷಂ ರವಿಸಂಖ್ಯಾಭಿರ್ವಿಧಾಯಮತಿಮಾನ್ ಪುನಃ .
ಸಪವಿತ್ರಕರೇಣೈವ ಸರ್ವಕರ್ಮಸಮಾಚರೇತ್ .. 3.15..

ತ್ರಿಃಕೃತ್ವಾ ತು ಜಲಂ ಪೀತ್ವಾ ಮಾಷಮಗ್ನಂ ಪುನಃ ಪುನಃ .
ಋಗ್ಯಜುಸ್ಸಾಮಭಿರ್ಭಂತ್ರೈಸ್ತ್ರಿಭಿಃ ಪೀತ್ವಾ ವಿಚಕ್ಷಣಃ .. 3.16..
ಆಸ್ಯಂ ದ್ವಿಃಪ್ರಮೃಜೇತ್ತತ್ರ ಸಕೃನ್ಮೃಜ್ಯ ಮುಖಂ ಶನೈಃ .
ಈಶಾನಮಂತ್ರತಃ ಪ್ರಾಜ್ಞಃಊರ್ಧ್ವಾಧೋಮಾರ್ಜಯೇತ್ತತಃ .. 3.17..
ಅಂಗುಷ್ಠಾನಾಮಿಕಾಭ್ಯಾಂ ತು ನೇತ್ರಯೋಃ ಸ್ಪರ್ಶಯೇತ್ಪುನಃ .
ಅಂಗುಷ್ಠತರ್ಜನೀಭ್ಯಾಂ ತು ನಾಸಿಕಾಯಾಃ ಪುಟದ್ವಯಂ .. 3.18..

ಕನಿಷ್ಠಾಂಗುಷ್ಠಕಾಭ್ಯಾಂ ತು ನೇತ್ರಯೋಃ ಸ್ಪರ್ಶಯೇತ್ ಕ್ರಮಾತ್ .

ಮಧ್ಯಮಾಂಗುಷ್ಠಕಾಭ್ಯಾಂ ತು ಬಾಹ್ವೋಃ ಸಂಸ್ಪರ್ಶಯೇದ್ದ್ವಯೋಃ .. 3.19..
ಅಂಗುಲೀಭಿಶ್ಚ ವಸುಭಿರ್ನಾಭೌ ಹೃನ್ಮೂರ್ಧ್ನಿ ಚ ಸ್ಪೃಶೇತ್ .

ಏವಮಾಚಮನಂ ಪ್ರೋಕ್ತಂ ನಿಯಮೇನ ಮಹಾಮುನೇ .. 3.20..
ಇತಿ ಶ್ರೀಕುಮಾರತಂತ್ರೇ ಕೌಶಿಕಪ್ರಶ್ನಮಹಾಸಂಹಿತಾಯಾಂ ಶೌಚಾಚಮನ-
ವಿಧಿರ್ನಾಮ ತೃತೀಯಃ ಪಟಲಃ .

4.ಚತುರ್ಥಃ ಪಟಲಃ - ಸ್ನಾನಾನುಷ್ಠಾನವಿಧಿಃ
ಅಥ ವಕ್ಷ್ಯೇ ವಿಶೇಷೇಣ ಸ್ನಾನಂ ಪಾಪಹರಂ ಪರಂ .

ಮೃದಂ ಚ ಗೋಶಕೃತ್ ಪುಷ್ಪಂ ಕುಶಮಾಮಲಕಂ ತಿಲಂ .. 4.1..

ಧೌತವಸ್ತ್ರಂ ಚ ಸಂಗ್ರಾಹ್ಯ ಜಲತೀರಂ ಸಮಾವಿಶೇತ್ .

ವಾಪೀಕೂಪತಡಾಗೇಷು ನಾನ್ಯತ್ರ ಮೃದಮಾಹರೇತ್ .. 4.2..

ಜಲೇ ಪ್ರಾದೇಶಮಾತ್ರೇ ಚ ಮಣಿಬಂಧಾಜ್ಜಲೇ ಬುಧಃ .
ಗೋಮಯಾಮಲಕೇನೈವ ಸರ್ವಾಂಗಾನಿ ಚ ಮರ್ದಯೇತ್ .. 4.3..

ಮಲಸ್ನಾನಂ ತತಃ ಕೃತ್ವಾ ಜಲಸ್ನಾನಂ ಸಮಾಚರೇತ್ .

ಮೂಲಮಂತ್ರೇಣ ಮೃತ್ಪಿಂಡಂ ತ್ರಿಧಾ ಭಜ್ಯ ಮಹಾಮುನೇ .. 4.4..
ಪೃಷ್ಠೇ ಚ ದಕ್ಷಿಣೇ ಚೈವ ವಿನ್ಯಸೇದುತ್ತರೇಽಪಿ ಚ .

ಪುರುಷಂ ಪೂರ್ವದಿಗ್ಭಾಗೇ ಹ್ಯಘೋರಂ ದಕ್ಷಿಣೇ ನ್ಯಸೇತ್ .. 4.5..

ಉತ್ತರೇ ವಿನ್ಯಸೇದ್ಧೀಮಾನ್ ವಾಮದೇವೇನ ಮಂತ್ರತಃ .
ಅಸ್ತ್ರೇಣ ಪೂರ್ವತೋ ನ್ಯಸ್ತ್ವಾ ದಶದಿಕ್ಷು ಮೃದಂ ಕ್ಷಿಪೇತ್ .. 4.6..

ದಕ್ಷಿಣೇನ ಮೃದಾ ಶೋಧ್ಯ ಸರ್ವಾಂಗಂ ಮೂಲವಿದ್ಯಯಾ .
ಉತ್ತರಸ್ಥಂ ಚ ಮೃದ್ಭಾಗಂ ತೀರ್ಥಮಧ್ಯೇ ವಿನಿಕ್ಷಿಪೇತ್ .. 4.7..

24 sanskritdocuments.org



ಕುಮಾರತಂತ್ರಂ

ಸ್ನಾತ್ವಾ ರಾಜೋಪಚಾರೇಣ ರಜನ್ಯಾಮಲಕಾದಿನಾ .
ಪಂಚಬ್ರಹ್ಮಷಡಂಗೈಶ್ಚ ಗುಹತೀರ್ಥಂ ಸ ಕಲ್ಪಯೇತ್ .. 4.8..

ಸ್ನಾತ್ವಾ ಗುರೂಕ್ತಮಾರ್ಗೇಣ ಧೌತವಸ್ತ್ರಧರೋ ದ್ವಿಜಃ .
ಆಚಮ್ಯ ವಿಧಿವತ್ ಪಶ್ಚಾತ್ಪ್ರಾಣಾಯಾಮಂ ಸಮಾಚರೇತ್ .. 4.9..

ಆಪೋಹಿಷ್ಠೇತಿ ನವಭಿಃ ಪದೈಃ ಪ್ರೋಕ್ಷಣಮಾಚರೇತ್ .

ಸೂರ್ಯಶ್ಚೇತ್ಯನುವಾಕೇನ ಜಲಂ ಪ್ರಾತಃ ಪಿಬೇದ್ ಬುಧಃ .. 4.10..
ಆಪಃ ಪುನಂತು ಮಧ್ಯಾಹ್ನೇ ಸಾಯಾಹ್ನೇಽಗ್ನಿಶ್ಚ ಮಂತ್ರತಃ .
ದಧಿಕ್ರಾವಿಣ್ಣೇತಿ ತತಸ್ತ್ರಿಕಾಲಂ ಪ್ರೋಕ್ಷಯೇತ್ತತಃ .. 4.11..
ಗಾಯತ್ರ್ಯಾರ್ಘ್ಯಂ ತತಃ ಕೃತ್ವಾ ಭೂರ್ಭುವಃಸ್ವೇತಿ ಪೂರ್ವಯಾ .
ಪ್ರಣವೇನ ಸಮಾಯುಕ್ತಂ ಭೂರ್ಭುವಃಸ್ವರಿತಿ ಬ್ರುವನ್ .. 4.12..

ವಾಮೇತರೇ ಜಲಂ ಗ್ರಾಹ್ಯ ಪ್ರದಕ್ಷಿಣಮಥಾಚರೇತ್ .

ಅಸಾವಾದಿತ್ಯೋ ಬ್ರಹ್ಮೇತಿ ಸೂರ್ಯಂ ಸ್ಮೃತ್ವಾ ಪ್ರಣಮ್ಯ ಚ .. 4.13..

ಸೂರ್ಯಾದಿತರ್ಪಣಂ ಕೃತ್ವಾ ಗಂಗಾಯೈ ನಮ ಇತ್ಯಥ .

ಅವಕುಂಠ್ಯ ಜಲಂ ಗ್ರಾಹ್ಯ ಮಹಾಲಕ್ಷ್ಮ್ಯೈ ನಮಸ್ತ್ರಿಭಿಃ .. 4.14..
ಮುಖಂ ಕ್ಷಾಲ್ಯ ಪ್ರಮೃಜ್ಯಾಥಾಪ್ಯಸ್ತ್ರೇಣ ತ್ರಿಃಪಿಬೇಜ್ಜಲಂ .

ತೇನೈವ ದಶಧಾ ಪ್ರೋಕ್ಷ್ಯ ತೇನೈವಾರ್ಧ್ಯತ್ರಯಂ ದದೇತ್ .. 4.15..

ಯಥಾಶಕ್ತಿ ಜಪೇತ್ ತೇನ ತ್ರಿಃಪಿಬೇತ್ತು ಯಥಾವಿಧಿ .

ಸವ್ಯೇನ ಹಸ್ತಂ ಸಂಗ್ರಾಹ್ಯ ವಾಮಹಸ್ತೇ ನಿಧಾಯ ಚ .. 4.16..

ತದ್ಭಸ್ಮ ಸಜಲಂ ಕೃತ್ವಾ ಕಿಂಚಿದಂಗುಷ್ಠೇನ ಕರ್ಮಣಾ . (ಕೃತ್ವಾ ಕಿಂಚಿದಂಗುಲ್ಲಕೇವ
ತು)
ಶಿರಃ ಪ್ರಭೃತಿ ಪಾದಾಂತಂ ದರ್ಶಯಿತ್ವಾಥ ದೇಶಿಕಃ .. 4.17..
ನೈರೃತ್ಯಾಂ ದಿಶಿ ತತ್ಕೃತ್ವಾ ಪಶ್ಚಾತ್ ಷಟ್ಕೋಣ ಮಾಲಿಖೇತ್ . (ಷಟ್ಕೋಣ
ಮಾಚರೇತ್)

ಸ್ಕಂದಮೂಲಂ ತತೋ ಮಧ್ಯೇ ಓಂ ಶ್ರೀಂ ಹ್ರೀಂ ಕ್ಲೀಂ ತತಃ ಪರಂ .. 4.18..

ಐಂ ಸೌಂ ಕೋಣೇಷು ಸಂಲ್ಲಿಖ್ಯ ಶಿರಸೀಶಾನಮಂತ್ರತಃ . (ಐಂ ಸಃ)
ಲಲಾಟೇ ಪುರುಷೇಣ ಸ್ಯಾದಘೋರೇಣ ಸ್ತನಾಂತರೇ .. 4.19..
ನಾಭೌ ತು ವಾಮಮಂತ್ರೇಣ ಜಾನ್ವೋರ್ಬಾಹ್ವೋಶ್ಚ ಸದ್ಯತಃ .
ಶೇಷಾಂಗೇಷು ಚ ತನ್ಮಂತ್ರೈರರ್ಪಯೇದ್ಭಸ್ಮನಾ ಬುಧಃ .. 4.20..
ಹಸ್ತೌ ಪ್ರಕ್ಷಾಲ್ಯ ಶಿರಸಿ ಮುದ್ರಯಾ ಕುಂಭಸಂಜ್ಞಯಾ .
ಪ್ರೋಕ್ಷಯಿತ್ವಾ ಜಲಂ ಪಶ್ಚಾನ್ಮೂಲೇನೈವಾವಕುಂಠಯೇತ್ .. 4.21..

ಅಸ್ತ್ರಮಂತ್ರೇಣ ಸಂತಾಡ್ಯ ಜಲಂ ವಾಮಕರೇ ಕ್ಷಿಪೇತ್ .

ತಸ್ಮಾತ್ಕರಾತ್ಪದಂ ತೋಯಂ ದಕ್ಷಿಣೇನ ಕರೇಣ ಚ .. 4.22..

ಪಂಚ ಬ್ರಹ್ಮಷಡಂಗೈಶ್ಚ ಪ್ರೋಕ್ಷಯಿತ್ವಾಥ ಮಂತ್ರವಿತ್ .

ಶೇಷಂ ಜಲಂ ಸಮಾದಾಯ ದಕ್ಷಿಣೇನ ಕರೇಣ ಚ .. 4.23..

ಪುಟೇನದಕ್ಷನಾಸಾಯಾಂ ಪೂರ್ಯ ವಾಮೇನ ರೇಚ್ಯ ಚ .

ತಜ್ಜಲಂ ದಕ್ಷಿಣೇ ಭಾಗೇ ಹುಂಫಟಂತೇನ ಸಂವ್ರಜೇತ್ .. 4.24..

ಪಶ್ಚಾದಾಚಮನಂ ಕೃತ್ವಾ ಪ್ರಾಣಾಯಾಮಂ ಸಮಭ್ಯಸೇತ್ . (ಪ್ರಾಣಾಯಾಮಂ
ಸಮಾಚರೇತ್)

ಅಂಗನ್ಯಾಸಂ ಕರನ್ಯಾಸಂ ಪೂರ್ವೋಕ್ತವಿಧಿನಾಚರೇತ್ .. 4.25..

ತ್ರಿರರ್ಧ್ಯಂ ಶಿವಗಾಯತ್ರ್ಯಾ ಯಥಾಶಕ್ತಿ ಜಪೇಚ್ಛತಂ .

ಮೂಲಮಂತ್ರೇಣ ರುದ್ರಸ್ಯ ತರ್ಪಯೇದ್ರುದ್ರಸಂಖ್ಯಯಾ .. 4.26..
ಪಂಚಬ್ರಹ್ಮಷಡಂಗೈಶ್ಚ ಗೌರ್ಯಾ ಮೂಲೇನ ಚ ತ್ರಿಧಾ .
ಬ್ರಹ್ಮಾದಿಪಂಚಮೂರ್ತೀಶ್ಚ ತರ್ಪಯೇತ್ಸ್ವಸ್ವನಾಮತಃ .. 4.27..
ಗಣೇಶಂ ಮೂಲಮಂತ್ರೇಣ ತರ್ಪಯೇದೇಕತರ್ಪಣಂ .

ಸುಬ್ರಹ್ಮಣ್ಯಷಡಂಗೇನ ನ್ಯಾಸಂ ಕೃತ್ವಾಥ ದೇಶಿಕಃ .. 4.28..
ತ್ರಿವಾರಂ ಸ್ಕಂದಗಾಯತ್ರ್ಯಾ ತರ್ಪಯೇದ್ದೇಶಿಕೋತ್ತಮಃ .
ಸ್ಕಂದಸ್ಯಮೂಲಮಂತ್ರೇಣಷಡಾವೃತ್ತ್ಯಾ ಪ್ರತರ್ಪಯೇತ್ .. 4.29.. (ಮೂಲಮಂತ್ರೇಣ
ಷಷ್ಠವಾರಂ)
ಸುಬ್ರಹ್ಮಣ್ಯಷಡಂಗೇನ ತರ್ಪಯೇತ್ ತು ವಿಶೇಷತಃ .
ಮಹಾವಲ್ಲೀದೇವಸೇನಾಂ ತತ್ತನ್ನಾಮ್ನಾ ತು ತರ್ಪಯೇತ್ .. 4.30..

ಭುವನೇಶೀಂ ಮಹಾಲಕ್ಷ್ಮೀಂ ವಾಗ್ದೇವೀಂ ಚ ಪ್ರತರ್ಪಯೇತ್ .

ಕ್ಷೇತ್ರಪಾಲಸ್ಯ ಮೂಲೇನ ಗುರೂನ್ ಪಶ್ಚಾತ್ತು ತರ್ಪಯೇತ್ .. 4.31..

ಸೌರಾಂಗೇಣೈವ ಮತಿಮಾನ್ ಷಡಂಗನ್ಯಾಸಮಾಚರೇತ್ .

ಮೂಲಮಂತ್ರೇಣ ಸೂರ್ಯಸ್ಯ ಕಷೋಲ್ಕಾಯೇತಿ ಮಂತ್ರತಃ .. 4.32..
ತ್ರಿವಾರಂ ತರ್ಪಯೇದ್ಧೀಮಾನುಷಾಂಚ ಪ್ರತ್ಯುಷಾಮಪಿ .

ತೇಜಶ್ಚಂಡಂ ಸಕೃತ್ತರ್ಪ್ಯ ಸರ್ವಂ ಬ್ರಹ್ಮಣಿಯೋಜಯೇತ್ .. 4.33..

ಸಾವಿತ್ರೀಂ ಚ ಜಪೇತ್ ಪಶ್ಚಾತ್ ಪೂರ್ವೋಕ್ತವಿಧಿನಾ ಬುಧಃ .
ಉಪಸ್ಥಾನಂ ತತಃ ಕುರ್ಯೋತ್ ಪ್ರಾತರ್ಮಿತ್ರಸ್ಯ ಚರ್ಷಣೀಃ .. 4.34..
ಆಸತ್ಯೇನೇತಿ ಮಧ್ಯಾಹ್ನೇ ಸಾಯೇಽಮಂ ಮೇತಿ ಮಂತ್ರತಃ .
ಬ್ರಹ್ಮಯಜ್ಞಂ ತತಃ ಕೃತ್ವಾ ಸ್ಕಂದಮಂತ್ರಂ ಶತಂ ಜಪೇತ್ .. 4.35..

ಇತಿ ಶ್ರೀಕುಮಾರತಂತ್ರೇ ಸ್ನಾನಾನುಷ್ಠಾನವಿಧಿರ್ನಾಮ ಚತುರ್ಥಃ ಪಟಲಃ .

5.ಪಂಚಮಃ ಪಟಲಃ -ನಿತ್ಯಾರ್ಚನವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಸುಬ್ರಹ್ಮಣ್ಯಾರ್ಚನಾವಿಧಿಂ .

ಸರ್ವಸಿದ್ಧಿಕರಂ ಪುಣ್ಯಂ ಸರ್ವವ್ಯಾಧಿವಿನಾಶನಂ .. 5.1..

ಸರ್ವದುಃಖೋಪಶಮನಂ ಸದಾ ವಿಜಯವರ್ಧನಂ .

ಆತ್ಮಾರ್ಥಂ ಚ ಪರಾರ್ಥಂ ಚ ಪೂಜಾ ದ್ವಿವಿಧಮೇವ ಚ .. 5.2.. (ಪೂಜಾ
ದ್ವಿವಿಧಮುಚ್ಯತೇ)
ಗೃಹಾರ್ಚನಂ ತಥಾತ್ಮಾರ್ಥಂ ತತ್ತತ್ಸಿದ್ಧಿಕರಂ ಭವೇತ್ .

ದೇವರ್ಷಿಭಿರ್ಮನುಷ್ಯಾದ್ಯೈಃ ಸ್ಥಾಪಿತಂ ಬೇರಮಾದರಾತ್ .. 5.3..

ತತ್ ಪರಾರ್ಥಂ ಸಮಾಖ್ಯಾತಂ ಸರ್ವೇಷಾಮಾತ್ಮನಾಂ ಫಲಂ .

ವಿಪ್ರಕ್ಷತ್ರಿಯವಿಟ್ಶೂದ್ರಾ ದೀಕ್ಷಿತಾಶ್ಚ ಪ್ರವೇಶಕಃ .. 5.4..
ಆತ್ಮಾರ್ಥಯಜನಂ ಕುರ್ಯಾತ್ ನ ಕುರ್ಯಾತ್ತು ಪರಾರ್ಥಕಂ .

ಆದಿಶೈವಃ ಪ್ರಕರ್ತವ್ಯಂ ಆತ್ಮಾರ್ಥಂ ಚ ಪರಾರ್ಥಕಂ .. 5.5..

ಆದಿಶೈವಾ ಇತಿ ಪ್ರೋಕ್ತಾಸ್ತೇ ಶಿವಬ್ರಾಹ್ಮಣಾ ಮುನೇ .
ಶೌಚಮಾಚಮನಂ ಕೃತ್ವಾ ವಿಧಿಸ್ನಾನಂ ಸಮಾಚರೇತ್ .. 5.6..

ಸಂಧ್ಯಾವಂದನಕರ್ಮಾದಿ ಕೃತ್ವಾ ದೇವಾಲಯಂವ್ರಜೇತ್ . (ದೇವಾಲಯಂವಿಶೇತ್)

ಪಾದೌ ಪ್ರಕ್ಷಾಲ್ಯ ವಿಧಿನಾ ಭಸ್ಮ ನಿಕ್ಷಿಪ್ಯ ಮಂತ್ರವಿತ್ .. 5.7..

ಸೂರ್ಯಪೂಜಾವಿಧಾನೇನ ಸೌರಪೂಜಾಂ ಸಮಾಚರೇತ್ .

ಪ್ರಕ್ಷಾಲ್ಯ ಪಾದಾವಾಚಮ್ಯ ವಿಧಿನಾ ಭಸ್ಮ ಧಾರಯೇತ್ .. 5.8..

ಪ್ರಣವಂ ಸಂಸ್ಮರನ್ಮಂತ್ರೀ ಪ್ರಾಣಾಯಾಮಂ ಸಮಾಚರೇತ್ .

ಪುಣ್ಯಾಹಂ ವಾಚಯೇತ್ತತ್ರ ಬ್ರಾಹ್ಮಣೈಃ ಸಹ ಮಂತ್ರಿಭಿಃ .. 5.9..
ವಿಧಿನಾ ಪಂಚಗವ್ಯಂಚ ಪಂಚಾಮೃತಮಥಾಚರೇತ್ .

ಸಕಲೀಕೃತ್ಯ ಮತಿಮಾನ್ ಪ್ರಣವಾರ್ಧ್ಯಂ ತು ಸಾಧಯೇತ್ .. 5.10.. (ಪ್ರಣವಾರ್ಧ್ಯಂ
ತಂ ತು ಸಾಧಯೇತ್)

ಸ್ನಪನಂ ಕಾರಯೇದ್ವಿದ್ವಾನ್ಯಥಾವಿಧಿಪುರಃಸರಂ .

ದ್ವಾರಮಂತ್ರೇಣ ಸಂಪ್ರೋಕ್ಷ್ಯ ಗಣೇಶಂಚ ಸರಸ್ವತೀಂ .. 5.11..

ಸವ್ಯವಾಮೇ ಪತಂಗೋರ್ಧ್ವೇ ತತ್ತದ್ವೀಜೇನ ಪೂರಯೇತ್ . (ತತ್ತದ್ವೀಜೇನ
ಪೂಜಯೇತ್)

ಮಧ್ಯೇ ಲಕ್ಷ್ಮೀಂಚಸಂಪೂಜ್ಯಹಸ್ತಿದ್ವಯಾಭಿಷೇಚಿತಾಂ .. 5.12.. (ಹಸ್ತಿದ್ವಯಾಭಿಷೇಚನಂ)
ಸುದೇಹಸುಮುಖೌ ವಿಪ್ರೋ ಗುಹಸ್ಯ ದ್ವಾರಪಾಲಕೌ .
ಏಕವಕ್ತ್ರೌ ದ್ವಿಬಾಹೂ ಚ ಗದಾಭಯಧರೌ ಸ್ಮೃತೌ .. 5.13.. (ಗದಾಭಯಕರೌ)
ಚತುರ್ಭುಜೌ ಚೇತ್ತಸ್ಯೋರ್ಧ್ವೇ ವಜ್ರಶಕ್ತಿಧರೌ ತಥಾ .

kumAratantram.pdf 27



ಕುಮಾರತಂತ್ರಂ

ರಕ್ತಶ್ಯಾಮಲವರ್ಣಾಢ್ಯೌ ಸರ್ವಾಭರಣಭೂಷಿತೌ .. 5.14..
ಸುದಂಷ್ಟ್ರೌ ಸ್ಮಿತವಕ್ತ್ರೌ ಚ ಕರಂಡಮಕುಟೋಜ್ಜ್ವಲೌ .
ದಕ್ಷಿಣೇ ತು ಸುದೇಹಂಚ ಸುಮುಖಂಚ ತಥೋತ್ತರೇ .. 5.15..
ಪಶ್ಚಾದಕ್ಷಿಣಶಾಖಾಯಾಂದೀಪ್ತಾಂಚಾಮರಧಾರಿಣೀಂ . (ದೀಪ್ತಾಂಚಾಮರಚಾರಿಣೀಂ)
ಉತ್ತರಾಯಾಂಚ ಶಾಖಾಯಾಂ ಸೂಕ್ಷ್ಮಾಂತಂ ಪೂಜಯೇತ್ ತಯಾ .. 5.16..

(ಶಾಖಾಯಾಂ ಸೂಕ್ಷ್ಮಾಂ ಸಂಪೂಜಯೇತ್ ತಥಾ)
ಅಥೋದುಂಬರಮೂಲೇ ತು ಪೃಥಿವೀಂ ಸಂಪ್ರಪೂಜಯೇತ್ .

ದಿವ್ಯಾಂತರಿಕ್ಷಭೂಮೀಷು ವಿಘ್ನಾನುಚ್ಚಾಟ್ಯ ಚಾಸ್ತ್ರತಃ .. 5.17.. (ವಿಘ್ನಾನುಚ್ಚಾರ್ಯ
ಸ್ಮೃತಃ)
ಅಂತಃ ಪ್ರವಿಶ್ಯ ಮತಿಮಾನ್ನಿತ್ಯಂ ತದ್ದ್ವಾರಪಾಲಕೌ .
ಮಧ್ಯದಕ್ಷಿಣವಾಮೇ ತು ದೇಹಲ್ಯಾಂ ಪೂಜಯೇತ್ತದಾ .. 5.18..
ಕವಾಟೌ ಪ್ರೋಕ್ಷ್ಯ ಚಾಸ್ತ್ರೇಣ ಜಯಂ ವಿಜಯಮರ್ಚಯೇತ್ .

ನೈರೃತ್ಯಾಂ ವಾಸ್ತುನಾಥಂಚ ಸ್ವಸ್ವನಾಮಭಿರರ್ಚಯೇತ್ .. 5.19..

ದೇವಸ್ಯ ದಕ್ಷಿಣೇ ಪಾರ್ಶ್ವೇ ರುಚಿರಾಸನಸಂಸ್ಥಿತಃ .
ಪಂಚಶುದ್ಧಿಂ ತತಃ ಕೃತ್ವಾ ತೇಷಾಂ ಭೇದಮಥ ಶೃಣು .. 5.20.. (ತತಃ ಕುರ್ಯಾತ್)

ಆತ್ಮಶುದ್ಧಿಸ್ತು ಪ್ರಥಮಂ ಸ್ಥಾನಶುದ್ಧಿರ್ದ್ವಿತೀಯಕಂ . (ಆತ್ಮಶುದ್ಧಿಸ್ತು ಪೂರ್ವ ಸ್ಯಾತ್)

ದ್ರವ್ಯಶುದ್ಧಿಸ್ತೃತೀಯಂಚ ಬಿಂಬಶುದ್ಧಿಶ್ಚತುರ್ಥಕಂ .. 5.21..

ಮಂತ್ರಶುದ್ಧಿಸ್ತು ಪಂಚೈತೇ ಆತ್ಮಶುದ್ಧಿಂ ತತಃ ಶೃಣು .
ತಲೌ ಚ ಹಸ್ತಪೃಷ್ಠೌ ಚ ಮಂತ್ರೇಣಾಸ್ತ್ರೇಣ ಶೋಧಯೇತ್ .. 5.22..

ಅಂಗುಷ್ಠಾದಿಕನಿಷ್ಠಾಂತಮೀಶಾನಾದೀಂಶ್ಚ ವಿನ್ಯಸೇತ್ .

ಹ್ರೀಂ ಮಂತ್ರಾದೀಂಶ್ಚ ಮಧ್ಯಾದಿ ತರ್ಜನ್ಯಾಂತಂ ಚತುರ್ಥಕಂ .. 5.23..

ನೇತ್ರಂ ಕರತಲೇ ನ್ಯಸ್ಯ ತರ್ಜನ್ಯಾಮಸ್ತ್ರಕಂ ನ್ಯಸೇತ್ .

ಆತ್ಮಾನಂಯೋಜಯೇತ್ಪಶ್ಚಾತ್ ಶಿಖಾಗ್ರೇ ವ್ಯೋಮಸಂಜ್ಞಕೇ .. 5.24..
ಶುಷ್ಕವೃಕ್ಷಮಿವಾತ್ಮಾನಂ ಶೋಷಯೇದ್ವಾಯುಮಂತ್ರತಃ .
ಅಗ್ನಿಬೀಜೇನ ತದ್ದೇಹಂ ಭಸ್ಮಕೂಟಮಿವ ಸ್ಮರೇತ್ .. 5.25..

ವಾಯೋರ್ಬೀಜೇನ ತದ್ಭಸ್ಮ ಪ್ಲಾವಯೇದಮೃತಸ್ರವಂ .

ಸಂಚಿಂತ್ಯ ಪೂರ್ವವದ್ದೇಹಂಮುದ್ರಯಾಂಕುಶಸಂಜ್ಞಯಾ .. 5.26.. (ಪೂರ್ವವದ್ದೇಹಂ
ಮುದ್ರಯಾ ಕುಶಸಂಜ್ಞಯಾ)
ಆತ್ಮಾನಂ ಮೂಲಮಂತ್ರೇಣ ವಿನ್ಯಸೇದ್ಧೃದಯೇ ಪುನಃ .
ಕೃತ್ವಾಥ ಮಾತೃಕಾನ್ಯಾಸಂ ಕುರ್ಯಾತ್ಪ್ರಾಣಪ್ರತಿಷ್ಠಿಕಾಂ .. 5.27..

ಈಶಾನಂ ಮೂರ್ಧ್ನಿ ವಿನ್ಯಸ್ಯ ಮುಖೇ ತತ್ಪುರುಷಂ ನ್ಯಸೇತ್ .

ಅಘೋರಂ ಹೃದಯೇ ನ್ಯಸ್ಯ ವಾಮದೇವಂ ತು ಗುಹ್ಯಕೇ .. 5.28..

ಸದ್ಯೋಜಾತಂ ನ್ಯಸೇತ್ಪಾದೌ ಪುನರಂಗಾನಿ ಬುದ್ಧಿಮಾನ್ .

ಹೃದಯೇ ಹೃದಯಂ ನ್ಯಸ್ಯ ಶಿರಶ್ಶಿರಸಿ ವಿನ್ಯಸೇತ್ .. 5.29..

ಶಿಖಾಯಾಂ ತು ಶಿಖಾಂ ನ್ಯಸ್ಯ ಕವಚಂ ಸ್ತನಮಧ್ಯಮೇ .
ನೇತ್ರಂ ನೇತ್ರದ್ವಯೇ ವಿದ್ವಾನ್ ಅಸ್ತ್ರಂ ಹಸ್ತಪ್ರದೇಶಕೇ .. 5.30..
ಸೈಕತ್ರಿಂಶತ್ಕಲಾನ್ಯಾಸಂ ಪ್ರಾಗುಕ್ತವಿಧಿನಾಚರೇತ್ .

ಏವಂ ಶುದ್ಧತನುರ್ಭೂತ್ವಾ ಸ್ಕಂದೋಽಹಮಿತಿಮಂತ್ರತಃ .. 5.31..
ಅಂತರ್ಯಾಗಂ ತತಃ ಕೃತ್ವಾ ತತ್ಪೂಜಾರ್ಹಕಮಂತ್ರತಃ .
ಆಸನಾವರಣಾದ್ಯೈಶ್ಚ ಹೃತ್ಪದ್ಮೇ ಚಾರ್ಚಯೇದ್ಗುಹಂ .. 5.32..

ಆತ್ಮಶುದ್ಧಿರಿತಿ ಪ್ರೋಕ್ತಾ ಸ್ಥಾನಶುದ್ಧಿಂ ತತಃ ಶೃಣು .
ಮೂಲೇ ನ್ಯಸ್ತೇನ ನೇತ್ರೇಣ ನಿರೀಕ್ಷ್ಯ ಪ್ರೋಕ್ಷಣಾದಿಭಿಃ .. 5.33.. (ಮೂಲ ನ್ಯಸ್ತೇನ)
ಅವಕುಂಠಂಚದಿಗ್ಬಂಧಂ ಪ್ರಾಕಾರೈಃ ಸ್ನಾನಶೋಧನಂ .

ಮಾರ್ಜನಂ ಪ್ರೋಕ್ಷಣಂ ಚೈವ ಗೋಮಯಾಲೇಪನಂ ಹೃದಾ .. 5.34.. (ಮಾರ್ಜನಂ
ನಿರೀಕ್ಷಣಂ)
ಗುಹಾಗ್ರೇ ಭೂಪುರಂ ಲಿಖ್ಯ ಭೂಬೀಜೇನ ಸಮರ್ಚಯೇತ್ .

ಸ್ಥಾನಶುದ್ಧಿರಿತಿ ಖ್ಯಾತಾ ದ್ರವ್ಯಶುದ್ಧಿಂ ತತಃ ಶೃಣು .. 5.35..
ಪಾದ್ಯಪಾತ್ರಂ ಶರಾವಂಚ ಅರ್ಘ್ಯಾಚಮನಪಾತ್ರಕಂ .

ಶಂಖಂಚ ಸ್ಥಾಲಿಕಾಂಚೈವ ಜಲಭಾಂಡಾದಿ ವರ್ಧನೀಂ .. 5.36..

ಅಸ್ತ್ರೇಣ ಕ್ಷಾಲ್ಯ ಚ ಹೃದಾ ನಿರೀಕ್ಷ್ಯ ಕವಚೇನ ತು .
ಅವಕುಂಠ್ಯ ಗುರುಃ ಪಶ್ಚಾತ್ ಸಾಮಾನ್ಯಾರ್ಘ್ಯಂ ಪ್ರಕಲ್ಪಯೇತ್ .. 5.37..

ಬ್ರಹ್ಮಾಂಗೈರ್ಮೂರ್ತಿಮಂತ್ರೈಶ್ಚ ಸ್ಕಂದಗಾಯತ್ರಿಮಂತ್ರತಃ .
ತತ್ತೋಯೇನಾಸ್ತ್ರಮಂತ್ರೇಣ ಸರ್ವಂ ಸಂಪ್ರೋಕ್ಷ್ಯ ಬುದ್ಧಿಮಾನ್ .. 5.38..

ವಸ್ತ್ರಪೂತೇನ ತೋಯೇನ ಜಲಭಾಂಡಂ ಪ್ರಪೂರಯೇತ್ .

ನಿಧಾಯ ಸವ್ಯಹಸ್ತೇನ ಸಪ್ತವಾರಂ ತತಃ ಸ್ಮೃತಂ .. 5.39.. (ವಿಧಾಯ ಸವ್ಯಹಸ್ತೇನ)
ಆಪೋ ವಾ ಇತಿ ಮಂತ್ರೇಣ ಜಪ್ತ್ವಾ ಪದ್ಮಾಖ್ಯಮುದ್ರಿಕಾಂ .

ಅಸ್ತ್ರಮುದ್ರಾಂ ಪ್ರದರ್ಶ್ಯಾಥ ಸರ್ವದ್ರವ್ಯಾಣಿ ಶೋಧಯೇತ್ .. 5.40..

ದ್ರವ್ಯಶುದ್ಧಿರ್ಭವೇದೇವಂ ಬಿಂಬಶುದ್ಧಿಂ ತತಃ ಶೃಣು .
ನಮಸ್ಕೃತ್ವಾ ಮಹಾಸೇನಮಿದಂ ಮಂತ್ರಂ ಸಮರ್ಚಯೇತ್ .. 5.41..

ಸಿದ್ಧದೇವರ್ಷಿಸಂಘೈಶ್ಚ ಮನುಷ್ಯೈಶ್ಚ ಸಮರ್ಚಿತಂ .

ಅರ್ಚಯಿಷ್ಯೇ ಯಥಾ ಶಕ್ತ್ಯಾ ಪ್ರಸೀದ ಗುಹಮೂರ್ತಿಮನ್ .. 5.42..

ಅರ್ಘ್ಯದ್ರವ್ಯೈಶ್ಚ ಮತಿಮಾನ್ ವಿಶೇಷಾರ್ಘ್ಯಂ ಪ್ರಕಲ್ಪಯೇತ್ .

ಕುಶಾಗ್ರಾಪಃ ಪಯೋಭಿಶ್ಚ ತಿಲತಂಡುಲಕೈರ್ಯುತಂ .. 5.43..

ಅಕ್ಷತೈರ್ಯವಸಿದ್ಧಾರ್ಥೈರರ್ಘ್ಯಮಷ್ಟಾಂಗಮುತ್ತಮಂ .

ಮೂಲಬ್ರಹ್ಮಷಡಂಗೈಶ್ಚ ಸ್ಕಂದಸೂಕ್ತೇನ ಮಂತ್ರತಃ .. 5.44..
ಮೂರ್ತಿಮಂತ್ರೈಶ್ಚ ಗಾಯತ್ರ್ಯಾ ವಿಶೇಷಾರ್ಘ್ಯಂ ಪ್ರಕಲ್ಪ್ಯ ಚ .

ಚಂದನೋಶೀರಸಂಯುಕ್ತಂ ಪಾದ್ಯಂ ಸಂಕಲ್ಪಯೇದ್ಧೃದಾ .. 5.45..
ತುಟಿಪತ್ರಂ ಚ ಕರ್ಪೂರಂ ಫಲತ್ರಯಯುತಂ ತಥಾ . (ಬಿಲ್ವಪತ್ರಂ ಚ)

*ಪುರುಷಯುಕ್ತಷಡಂಗೇನಾಚಮನಂ ಪರಿಕಲ್ಪಯೇತ್ .. 5.46.. (*ಛಂದೋಭಂಗಃ)
ಹೃದಯೇನ ತು ಮಂತ್ರೇಣ ಪ್ರಚ್ಛನ್ನಪಟಮಾನಯೇತ್ .

ನಿರ್ಮಾಲ್ಯಂ ಚ ವಿಸೃಜ್ಯಾಥ ಸುಮಿತ್ರಾಯ ಪ್ರದಾಪಯೇತ್ .. 5.47..

ಅಸ್ತ್ರಮಂತ್ರೇಣ ಮತಿಮಾನ್ ಬೇರಶುದ್ಧಿಂ ಸಮಾಚರೇತ್ .

ಸ್ಕಂದಗಾಯತ್ರಿಮಂತ್ರೇಣ ಕ್ಷಾಲಯೇತ್ತು ಪುನಃ ಪುನಃ .. 5.48..
ಲೋಹಜಂಯದಿ ತದ್ಬೇರಂ ಸ್ನಾನಂ ಪರ್ವಣಿ ಪರ್ವಣಿ .

ಚಿತ್ರಾದಿಪ್ರತಿಮಾ ಚೇತ್ತು ಶುದ್ಧಿಂ ಕೂರ್ಚೇನ ಕಾರಯೇತ್ .. 5.49..

ಬಿಂಬಶುದ್ಧಿರ್ಭವೇದೇವಂ ಮಂತ್ರಶುದ್ಧಿಂ ತತಃ ಶೃಣು .
ಓಂಕಾರಾದಿನಮೋಽನ್ತಾಶ್ಚ ಮಂತ್ರಾಃ ಪೂಜಾರ್ಹಕಾ ಭವೇತ್ .. 5.50..

ಮನಸೋಪಾಂಶುನಾ ವಾಚಾ ಮಂತ್ರಶುದ್ಧಿರುದಾಹೃತಾ .
ಯೋ ವೇತ್ತಿ ಪಂಚಶುದ್ಧಿಂ ಚ ಸ ಪೂಜಾಂ ಕರ್ತುಮರ್ಹತಿ .. 5.51..

ಸ್ಕಂದಸೂಕ್ತೇನ ಮತಿಮಾನ್ಮೂಲಬ್ರಹ್ಮಷಡಂಗಕೈಃ .
ಮಾಲಾಮಂತ್ರೇಣ ಮತಿಮಾನ್ ಕಾರ್ತಿಕೇಯಂ ತು ಪೂಜಯೇತ್ .. 5.52..

ಆಸನಂ ಕಲ್ಪಯೇತ್ಪಶ್ಚಾಚ್ಛಾಸ್ತ್ರದೃಷ್ಟೇನ ವರ್ತ್ಮನಾ .
ಪ್ರಣವಂ ಪೂಜಯೇನ್ಮಂತ್ರೀ ಪೀಠಾಧಸ್ತಾತ್ ಗುಹಸ್ಯ ತು .. 5.53..
ಆಧಾರಶಕ್ತಿಂ ತಸ್ಯೋರ್ಧ್ವೇ ತತೋಽನಂತಾಸನಂಯಜೇತ್ .

ಧರ್ಮಂ ಪಾಂಡರಸಂಜ್ಞಂ ಚ ಜ್ಞಾನಂ ವೈ ಪದ್ಮರಾಗಕಂ .. 5.54.. (ಧರ್ಮಂ
ಪಾಂಡುರವರ್ಣಂ)
ವೈರಾಗ್ಯಂ ಹೇಮವರ್ಣಂ ಸ್ಯಾದೈಶ್ವರ್ಯಂ ಶ್ಯಾಮವರ್ಣಕಂ .

ಆಗ್ನೇಯಾದಿಷು ಕೋಣೇಷು ಪೂಜಯೇತ್ತು ವಿಶೇಷತಃ .. 5.55..
ಅಧರ್ಮಾಜ್ಞಾನಾವೈರಾಗ್ಯಾನೈಶ್ವರ್ಯಾಂಶ್ಚ ಪುನಃ ಪುನಃ .
ರಾಜಾವರ್ತನಿಭಾ ಏತೇ ಪ್ರಾಗಾದಿಷು ಪ್ರಕಲ್ಪಯೇತ್ .. 5.56..

ಮಾಯಾಧಚ್ಛದನಂ ರಕ್ತಂ ನೈರೃತ್ಯಾಂ ದಿಶಿ ಪೂಜಯೇತ್ .

ವೇದ್ಯೋರ್ಧ್ವಚ್ಛದನಂ ಶ್ವೇತಮೈಶಾನ್ಯಾಂ ದಿಶಿ ಪೂಜಯೇತ್ .. 5.57..

ಏವಂ ಸಿಂಹಾಸನಂ ಪ್ರೋಕ್ತಂ ಪದ್ಮಾಸನಂ ತತೋಚ್ಯತೇ .
ಕಂದಂ ಬೀಜಾಂಕುರಂ ನಾಲಂ ದಲಂ ಕೇಸರಕರ್ಣಿಕಾಂ .. 5.58..

ಬೀಜಂ ಪದ್ಮಂ ಚ ಮತಿಮಾನ್ ಪೂರ್ವಾದಿಷು ಚ ಮಧ್ಯಮೇ .

ಶಕುನೀಂ ರೇವತೀಂ ಪೂತಾಂ ಮಹಾಪೂತಾಂ ನಿಶೀಥಿನೀಂ .. 5.59..

ಮಾಲಿನೀಂ ಶೀತಲಾಂ ಬುದ್ಧಾಂ ಪ್ರಾಗಾದಿಷು ಸುಪೂಜಯೇತ್ . (ಶೀತಲಾಂ
ಶುದ್ಧಾಂ)
ಮಧ್ಯೇ ವಿಶ್ವಮುಖಾಂ ಪೂಜ್ಯ ನಮೋಽನ್ತೈರ್ನಾಮಭಿಃ ಕ್ರಮಾತ್ .. 5.60..

ಮಂಡಲತ್ರಯಮತ್ರೈವ ಪೂಜಯೇದ್ವಿಮಲಾಸನಂ .

ಕ್ಷಿತ್ಯಾದಿಪ್ರಕೃತಿಃ ಪ್ರೋಕ್ತಾ ತತ್ತ್ವರೂಪಂ ಸನಾತನಂ .. 5.61..

ಸುಬ್ರಹ್ಮಣ್ಯಾಸನಂ ದಿವ್ಯಂ ತಸ್ಯೋಪರಿಯಜೇದ್ ಬುಧಃ .
ತತ್ತತ್ಸ್ವರೂಪಧ್ಯಾನೇನ ತಸ್ಮಿನ್ ಮೂರ್ತಿಂ ಪ್ರಕಲ್ಪಯೇತ್ .. 5.62..

ಆಪಾದ್ಯ ಬಿಂದುಂ ತದ್ಬಿಂದೋರಾನೀಯ ಕುಸುಮಾಂಜಲಿಂ .

ತನ್ಮೂಲಮಂತ್ರಸಂಯುಕ್ತಂ ಹೃದಾ ಚಾವಾಹಯೇತ್ ಗುಹಂ .. 5.63..

ಸ್ಥಾಪನಂ ತು ಪ್ರದಾತವ್ಯಮೀಶಾನೇನ ತು ಮಂತ್ರತಃ .
ಸನ್ನಿಧಾನಂ ತತ್ಪುರುಷಾದಘೋರಾತ್ ಸನ್ನಿರೋಧನಂ .. 5.64..

ಸ್ವಾಗತಂ ವಾಮದೇವೇನ ದಿಗ್ಬಂಧಂ ಚಾಸ್ತ್ರಮಂತ್ರತಃ .
ಕವಚೇನಾವಕುಂಠ್ಯಾಥ ಸದ್ಯೇನಾಮೃತಕಲ್ಪನಾ .. 5.65..
ಸ್ವಾಮಿನ್ ಸರ್ವಜಗನ್ನಾಥ ಯಾವತ್ ಪೂಜಾವಸಾನಕಂ .

ತಾವತ್ ತ್ವಂ ಪ್ರೀತಿಭಾವೇನ ಬಿಂಬೇಽಸ್ಮಿನ್ ಸನ್ನಿಧಿಂ ಕುರು .. 5.66..
ಇದಂ ಮಂತ್ರಂ ಸಮುಚ್ಚಾರ್ಯ ವಿಶ್ವಾಮಿತ್ರ ಮಹಾಮುನೇ .
ಪದ್ಮಮುದ್ರಾಂ ಮಹಾಮುದ್ರಾಂ ಷಣ್ಮುಖೀಂ ದರ್ಶಯೇತ್ತತಃ .. 5.67..
ಪಾದೌ ಸಕೃತ್ ಸಕೃತ್ಪಾದ್ಯಂ ಹೃದಯೇನ ಪ್ರದಾಪಯೇತ್ .

ಪುರುಷಯುಕ್ತಷಡರ್ಣೇನ ವಕ್ತ್ರೇಷ್ವಾಚಮನೀಯಕಂ .. 5.68..

ಅರ್ಧ್ಯಂ ಶಿರಸಿ ವಿನ್ಯಸ್ಯ ವೌಷಡಂತೇನ ಮೂಲತಃ .
ಆಪೋಹಿಷ್ಠೇತಿ ಮಂತ್ರೇಣ ಪಂಚಗವ್ಯೇನ ಪೂಜಯೇತ್ .. 5.69..

ಅಭಿಷಿಚ್ಯಾಥ ತೋಯೇನ ಪಿಷ್ಟೇನ ಕರ್ಷಯೇದ್ಧೃದಾ .
ಗಂಧಾದ್ಯೈರಭಿಷಿಚ್ಯಾಥಾಮಲಕೈಃ ಪರಿಮರ್ದಯೇತ್ .. 5.70..

ಸ್ನಾಪ್ಯ ಬಿಲ್ವೋದಕೈಃ ಪಶ್ಚಾದ್ಧರಿದ್ರೇಣ ಚ ಪೀಠಕಂ .

ಶಕ್ತಿದ್ವಯಂ ಚ ಸಂಲೇಪ್ಯ ಪೂಜಯೇತ್ತು ಪುನಃ ಪುನಃ .. 5.71..
ಪಂಚಾಮೃತೇನ ಸಂಸ್ನಾಪ್ಯ ಶುದ್ಧತೋಯೇನ ವಾ ಪುನಃ .
ಶ್ರೀರುದ್ರಚಮಕಾಭ್ಯಾಂ ಚ ಪುರುಷಸೂಕ್ತೇನ ಮಂತ್ರವಿತ್ .. 5.72..

ತತಃ ಕುಮಾರಮಾತೇತಿ ಋಚಾ ಚೈವ ವಿಶೇಷತಃ .
ಸ್ಕಂದಸೂಕ್ತೇನ ಗಾಯತ್ರ್ಯಾ ಸೇನಾನ್ಯಂ ಪಂಚಶಾಂತಿನಾ .. 5.73..
ಅಯಂ ಕುಮಾರಮಂತ್ರೇಣ ಮಾತೇ ಕುಮಾರಮಂತ್ರತಃ .

ಮಾಲಾಮಂತ್ರೇಣ ಮತಿಮಾನ್ಮೂಲಬ್ರಹ್ಮಷಡಂಗಕೈಃ .. 5.74..
ಇತ್ಥಂ ಶುದ್ಧಾಂಬುಭಿಃ ಸ್ನಾಪ್ಯ ಹೃದಾ ಚಾಚಮನಂ ದದೇತ್ .

ವಸ್ತ್ರೇಣ ಪರಿಮೃಜ್ಯಾಥ ವಸ್ತ್ರಾಣಿ ಚ ಹೃದಾ ದದೇತ್ .. 5.75..

ಗಂಧಂ ತತ್ಪುರುಷೇಣೈವಯಜ್ಞಸೂತ್ರಾಕ್ಷಸೂತ್ರಿಕಾಂ .

ಮಕುಟಂ ಕುಂಡಲಂ ಪಟ್ಟಂ ಹಾರಕೇಯೂರನಪುರಂ .. 5.76..

ಛನ್ನಂ ವೀರಾಂಗುಲೀಯಂ ಸ್ಯಾದ್ದದೇದಾಭರಣಸ್ಯ ತು .
ಪುಷ್ಪಮೀಶಾನಮಂತ್ರೇಣ ಧೂಪದೀಪೌ ಚ ಪೂರುಷಾತ್ .. 5.77..

ಮನೋರಥಾಖ್ಯಮುದ್ರಾಂ ಚ ದರ್ಶಯೇತ್ ದೇಶಿಕೋತ್ತಮಃ .
ಶಿರೋವದನಹೃತ್ಕುಕ್ಷಿಗುಹ್ಯಪಾದದ್ವಯೇ ಪುನಃ .. 5.78..
ಬ್ರಹ್ಮಪಂಚಕಮುಚ್ಚಾರ್ಯ ಸರ್ವವಕ್ತ್ರಂ ತಥಾ ಪುನಃ .
ಜಗದ್ಭುವಾದಿಷಣ್ಮೂರ್ತಿಮಂತ್ರೈರಭ್ಯರ್ಚಯೇತ್ಸದಾ .. 5.79..
ದಂಡಭಂಗಿರಿತಿ ಖ್ಯಾತಾ ವಕ್ತ್ರಭಂಗಿಮಥ ಶೃಣು .
ಈಶಪ್ರಾಗ್ದಕ್ಷಿಣೋದೀಚೀ ಪ್ರತೀಚೀ ನೈರೃತೇಷು ಚ .. 5.80..

ಷಡ್ವಕ್ತ್ರೇಷ್ವರ್ಚಯೇದ್ಧೀಮಾನ್ ಪೂರ್ವೋಕ್ತೈರ್ಮಂತ್ರಷಟ್ಕಕೈಃ .
ಹೃದಯಂ ಹೃದಯೇಽಭ್ಯರ್ಚ್ಯ ಶಿರಃ ಶಿರಸಿ ಮಂತ್ರವಿತ್ .. 5.81..

ಶಿಖಾಂ ಶಿಖಾಯಾಮಭ್ಯರ್ಚ್ಯ ಸರ್ವಾಂಗೇ ಕವಚಂಯಜೇತ್ .

ನೇತ್ರಂ ನೇತ್ರೇಷು ಮತಿಮಾನಸ್ತ್ರಂ ಹಸ್ತೇ ಸಮರ್ಚಯೇತ್ .. 5.82..

ಪಂಚಾವರಣಪೂಜಾಂ ಚ ತತಃ ಶೃಣು ಮಹಾಮುನೇ .
ಈಶಾನಪದಮುಚ್ಚಾರ್ಯ ಜಗದ್ಭುವ ಇತಿ ಬ್ರುವನ್ .. 5.83..

ನಮ ಇತ್ಯರ್ಚಯೇದ್ವಿದ್ವಾನೀಶಾನದಲಮೂಲತಃ .
ಪೂರ್ವೇ ತು ದಲಮೂಲೇ ತು ಜಪ್ತ್ವಾ ತತ್ಪುರುಷೇಣ ಚ .. 5.84..

ವಚದ್ಭುವೇ ನಮ ಇತಿ ಸಮಭ್ಯರ್ಚ್ಯ ಯಥಾವಿಧಿ .

ಅಘೋರಂ ಪದಮುಚ್ಚಾರ್ಯ ತತೋ ವಿಶ್ವಭುವೇ ನಮಃ .. 5.85.
ಇತ್ಯುಕ್ತ್ವಾ ಮುನಿಶಾರ್ದೂಲ ದಕ್ಷಿಣೇ ತು ದಲೇ ಯಜೇತ್ .

ವಾಮಂ ತು ಪದಮುಚ್ಚಾರ್ಯ ತತೋ ರುದ್ರಭುವಂ ಬ್ರುವನ್ .. 5.86..

ಉತ್ತರೇ ತು ದಲೇ ವಿದ್ವಾನ್ ಪೂಜಯೇತ್ತು ಯಥಾವಿಧಿ .

ಸದ್ಯಂ ಚ ಪದಮುಚ್ಚಾರ್ಯ ತತೋ ಬ್ರಹ್ಮಭುವಂ ಬ್ರುವನ್ .. 5.87..

ಪಶ್ಚಿಮೇ ತು ದಲೇ ವಿದ್ವಾನ್ ಪೂಜಯೇದ್ದೇಶಿಕೋಕ್ತಮಃ .
ನೈರೃತೇ ತು ದಲೇ ಧೀಮಾನ್ ಸದ್ಯವಕ್ತ್ರಪದಾಂತಕಂ .. 5.88..

ಭುವದ್ಭುವೇ ನಮ ಇತಿ ಪೂಜಯೇನ್ಮುನಿಪುಂಗವ .

ನೇತ್ರಮೀಶಾನಭಾಗೇ ತು ಹೃದಯೇ ವಹ್ನಿಗೋಚರೇ .. 5.89..
ಶಿರಸ್ತ್ವೀಶಾನಭಾಗೇ ತು ನೈರೃತೇ ತು ಶಿವಂಯಜೇತ್ .

ಕವಚಂ ವಾಯುದೇಶೇ ತು ಚತುರ್ದಿಕ್ಷ್ವಸ್ತ್ರಮರ್ಚಯೇತ್ .. 5.90..

ಪ್ರಥಮಾವರಣೇ ಪ್ರೋಕ್ತಂ ದ್ವಿತೀಯಾವರಣಂ ಶೃಣು
ಜಯಂತಾಖ್ಯಮಗ್ನಿಶಿಖಂ ಕೃತ್ತಿಕಾಪುತ್ರಸಂಜ್ಞಕಂ .. 5.91..

ಅನಂತರಂ ಭೂತಪತಿಂ ಸೇನಾನ್ಯಂ ಗುಹಸಂಜ್ಞಕಂ .

ಹೇಮಶೂಲಂ ವಿಶಾಲಾಕ್ಷಂ ಶಕ್ತಿವಜ್ರಧರಂ ಯಜೇತ್ .. 5.92..

ಪೂರ್ವಾದೀಶಾನಪರ್ಯಂತಂ ಸ್ವಸ್ವದಿಕ್ಷು ಪ್ರಪೂಜಯೇತ್ .

ದ್ವಿತೀಯಾವರಣಂ ಪ್ರೋಕ್ತಂ ತೃತೀಯಾವರಣಂ ಶೃಣು .. 5.93..
ದಕ್ಷಿಣೇ ತು ಮಹಾವಲ್ಲೀಂ ದೇವಸೇನಾಂ ತಥೋತ್ತರೇ .
ಗಜೇಂದ್ರಂ ಪೂರ್ವದಿಗ್ಭಾಗೇ ಮಯೂರಂ ಪಶ್ಚಿಮೇಯಜೇತ್ .. 5.94..

ಅಗ್ನಿಭಾಗೇ ಸುದೇಹಂ ಚ ಸುಮುಖಂ ನೈರೃತೇ ಯಜೇತ್ .

ದೇವಸೇನಾಪತಿಂ ವಾಯೌ ಚೈಶಾನ್ಯಾಂ ತು ಸುಮಿತ್ರಕಂ .. 5.95..

ತೃತೀಯಾವರಣೇ ಪ್ರೋಕ್ತಂ ಚತುರ್ಥಾವರಣಂ ಶೃಣು .
ಇಂದ್ರಾದಿಲೋಕಪಾಲಾಂಶ್ಚ ಯಜೇತ್ ಸ್ವಸ್ವದಿಶಿ ಕ್ರಮಾತ್ .. 5.96..

ಚತುರ್ಥಾವರಣಂ ಪ್ರೋಕ್ತಂ ಪಂಚಮಾವರಣಂ ಶೃಣು .
ವಜ್ರಂ ಶಕ್ತಿಂ ಚ ದಂಡಂ ಖೇಟಂ ಪಾಶಂ ತಥಾಙಕುಶಂ .. 5.97..

ಗದಾ ತ್ರಿಶೂಲಂ ಪದ್ಮಂ ಚ ಚಕ್ರಂ ಚೇತಿ ದಶಾಯುಧಂ .

ಐಂದ್ಯಾದ್ಯಷ್ಟದಿಶೋರ್ಧ್ವೇಽಪಿ ಅಧಸ್ತಾಚ್ಚೈವ ಪೂಜಯೇತ್ .. 5.98..

ಸ್ವಸ್ವನಾಮಾದಿಮಂತ್ರೇಣ ಪೂಜಯೇತ್ತು ಯಥಾಕ್ರಮಂ .

ಧೇನುಂ ಪದ್ಮಂ ತ್ರಿಶೂಲಾಖ್ಯಂ ಮಕರಾಂ ಸೃಙ್ನಮಸ್ಕೃತಾಂ .. 5.99..

ಷಡಂಗನ್ಯಾಸಮಂತ್ರೇಣ ಕಲ್ಪಯೇತ್ ವಿಧಿವತ್ತಥಾ .
ಗುಹಾಯ ದರ್ಶಯೇತ್ ಪಶ್ಚಾದ್ದದೇದಾಚಮನಾರ್ಧ್ಯಕಂ .. 5.100..

ಸೈಕತ್ರಿಂಶತ್ಕಲಾನ್ಯಾಸಂ ಮಕುಟಾದಿಕ್ರಮಾನ್ಯಸೇತ್ .

ನೈವೇದ್ಯಂ ದಾಪಯೇತ್ ಪಶ್ಚಾತ್ ಉಪದಂಶಸಮನ್ವಿತಂ .. 5.101..

ನಾಲಿಕೇರಾಮ್ರಪನಸಂ ಕದಲೀಫಲಸಂಯುತಂ .

ಗುಲಖಂಡಸಮೋಪೇತಮಾಜ್ಯಪೂರ್ಣಂ ದಧಿಪ್ಲುತಂ .. 5.102..

ಅಪೂಪೈರ್ವಿವಿಧೈಶ್ಚೈವ ಶೃಂಗಿಬೇರಸಮನ್ವಿತಂ .

ವ್ಯಾಹೃತ್ಯಾ ಚಾಸ್ತ್ರಮಂತ್ರೇಣ ಸಂಪ್ರೋಕ್ಷ್ಯಾರ್ಘ್ಯಜಲೇನ ಚ .. 5.103.. (ಆಹೃತ್ಯ
ಚಾಸ್ತ್ರಮಂತ್ರೇಣ)

ಅನ್ನಸೂಕ್ತಂ ಜಪಿತ್ವಾ ತು ನೈವೇದ್ಯಂ ದಾಪಯೇದ್ಧೃದಾ .
ಕರ್ಪೂರೋಶೀರಸಂಯುಕ್ತಂ ಪಾನೀಯಮಪಿ ದಾಪಯೇತ್ .. 5.104..

ಹಸ್ತಸ್ಯೋದ್ವರ್ತನಂ ಕೃತ್ವಾ ಪಶ್ಚಾದಾಚಮನಂ ದದೇತ್

ತಾಂಬೂಲಂ ದಾಪಯೇತ್ ಪಶ್ಚಾತ್ ಕರ್ಪೂರಾದಿಸಮನ್ವಿತಂ .. 5.105..

ನಿವೇದಿತಂ ತು ಯತ್ಸರ್ವಂ ಸುಮಿತ್ರಾಯ ಪ್ರದಾಪಯೇತ್
ತತ್ಸರ್ವಮನ್ನಪಾನಾದಿಭೋಕ್ತವ್ಯಂ ಬ್ರಾಹ್ಮಣಾದಿಭಿಃ .. 5.106..
ಭುಕ್ತಿಮುಕ್ತಿಪ್ರದಂ ನೃಣಾಂ ಸರ್ವರೋಗವಿನಾಶನಂ .

ಪರಿವಾರಬಲಿಂ ಕ್ಷಿಪ್ತ್ವಾ ಧೂಪದೀಪಾದಿದಾಪಯೇತ್ .. 5.107..

ವಿಭೂತಿದರ್ಪಣಚ್ಛತ್ರಚಾಮರವ್ಯಜನಾದಿಕಂ .

ದರ್ಶಯಿತ್ವಾಥ ನಿತ್ಯಾಗ್ನಿಕಾರ್ಯ ಚೈವ ಸಮಾಚರೇತ್ .. 5.108..

ನಿತ್ಯೋತ್ಸವಂ ತತಃ ಕುರ್ಯಾತ್ ವಿಧಿದೃಷ್ಟೇನ ವರ್ತ್ಮನಾ .
ನೃತ್ತಂ ಗೀತಂ ಚ ವಾದ್ಯಂ ಚ ಷಣ್ಮುಖಾಯ ಪ್ರದರ್ಶಯೇತ್ .. 5.109..

ಮೂಲಮಂತ್ರಂ ಶತಂ ಜಪ್ತ್ವಾ ತನ್ನಿವೇದ್ಯ ಸ್ತುತಿಂ ವದೇತ್ .

ಪ್ರದಕ್ಷಿಣನಮಸ್ಕಾರೌ ಕೃತ್ವಾ ಸಂತೋಷಯೇದ್ಗುಹಂ .. 5.110..

ಮಂತ್ರಹೀನಂ ಕ್ರಿಯಾಹೀನಂ ಭಕ್ತಿಹೀನಂ ಷಡಾನನ .

ಯತ್ಪೂಜಿತಂ ಮಯಾ ದೇವ ಪರಿಪೂರ್ಣಂ ತದಸ್ತು ತೇ .. 5.111..
ಪ್ರಾರ್ಥಯಿತ್ವಾಥ ಸೇನಾನ್ಯಂ ನಮಸ್ಕೃತ್ವಾ ಪುನಃ ಪುನಃ .
ಸಾಧುವಾಸಾಧು ವಾ ಕರ್ಮಯದ್ಯದಾಚರಿತಂ ಮಯಾ .. 5.112..
ತತ್ಸರ್ವಂ ದೇವದೇವೇಶ ಗೃಹಾಣಾರಾಧನಂ ಪರಂ .

ಪೂಜಾಫಲಂ ತು ತತ್ಸರ್ವಮಾತ್ಮನಾ ಸಹ ಬುದ್ಧಿಮಾನ್ .. 5.113..

ನಿವೇದಯೇತ್ತು ಸೇನಾನ್ಯೈ ಕರೇ ಪುಷ್ಪಾನ್ವಿತೈರ್ಜಲೈಃ .
ಏಕಕಾಲಂ ದ್ವಿಕಾಲಂ ವಾ ತ್ರಿಕಾಲಂ ವಾ ಸಮರ್ಚಯೇತ್ .. 5.114..

ಉತ್ತಮೋತ್ತಮಮೇವಂ ಸ್ಯಾನ್ನವಕಾಲಾರ್ಚನಂ ಮುನೇ .
ವಿತ್ತಶಾಠ್ಯಂ ನ ಕುರ್ಯಾತ್ತು ಯಥಾವಿಭವವಿಸ್ತರಂ .. 5.115..

ಅರ್ಧಯಾಮೇ ಮಹಾಸೇನಂ ಪೂಜಾಂ ಕುರ್ಯಾದ್ವಿಶೇಷತಃ .
ತತ್ಪಶ್ಚಾತ್ ಕ್ಷೇತ್ರಪಾಲಂ ಚ ಸುಮಿತ್ರಂ ಪೂಜಯೇದ್ಗುರುಃ .. 5.116..
ಸೌಖ್ಯಂ ಕುರ್ಯಾತ್ತದಂತೇಷು ಶಾಸ್ತ್ರದೃಷ್ಟೇನ ವರ್ತ್ಮನಾ .
ಏವಂ ಕ್ರಮೇಣ ವಿಧಿವದುತ್ತಮಾರಾಧನಂ ಸ್ಮೃತಂ .. 5.117..

ಸಮೃದ್ಧಿದಂ ತಾಂಡವಾಂತಂ ಬಲ್ಯಂತಂ ಶಾಂತಿಕಂ ಭವೇತ್ . (ಬಲ್ಯಂತಂ ಶಾಂತಕಂ)
ಹವಿಷ್ಯಂತಮಶಕ್ತಶ್ಚೇತ್ ದೀಪಾಂತಂ ವಾಪಿ ಪೂಜಯೇತ್ .. 5.118..

ಏವಂಯಃ ಕುರುತೇ ಮರ್ತ್ಯಃ ಸಪುಣ್ಯಾಂ ಗತಿಮಾಪ್ನುಯಾತ್ .

ಭವೇದ್ ವಿಪ್ರಃ ಸುವೇದಾಢ್ಯೋ ರಾಜಾ ವಿಜಯಮಾಪ್ನುಯಾತ್ .

ಧನಂ ವೈಶ್ಯಸ್ತಥಾಪ್ನೋತಿ ಶೂದ್ರಃ ಸುಖಮವಾಪ್ನುಯಾತ್ .. 5.119..

ಇತಿ ಕುಮಾರತಂತ್ರೇ ನಿತ್ಯಪೂಜಾ ವಿಧಿರ್ನಾಮ ಪಂಚಮಃ ಪಟಲಃ .

6.ಷಷ್ಠಃ ಪಟಲಃ - ನೈವೇದ್ಯವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ನೈವೇದ್ಯವಿಧಿಮುತ್ತಮಂ .

ಗ್ರಾಮವೃದ್ಧಿಕರಂ ಪುಣ್ಯಂ ರಾಜರಾಷ್ಟ್ರವಿವರ್ಧನಂ .. 6.1..

ವ್ರೀಹಿವೇಣುಪ್ರಿಯಂಗೂಶ್ಚ ನೀವಾರಂ ಯವಮೇವ ಚ .

ಗೋಧೂಮಂ ಷಡ್ವಿಧಂ ಪ್ರೋಕ್ತಂ ನೈವೇದ್ಯಂ ಷಣ್ಮುಖಪ್ರಿಯಂ .. 6.2..

ಆತ್ಮನೋ ಹಿತಮನ್ವಿಚ್ಛೇತ್ ಪ್ರಾಗ್ದ್ರವ್ಯಂ ಯತ್ ಸುಪಕ್ವಕಂ .

ಯೋ ದದಾತಿ ಗುಹಾಯೈವ ತಾಂ ತಾಂ ವೃದ್ಧಿಮವಾಪ್ನುಯಾತ್ .. 6.3.. (ವೃದ್ಧಿಂ
ಸಮಾಪ್ನುಯಾತ್)

ಅದತ್ವಾ ಯೇನ ಭುಕ್ತಂ ಚೇತ್ ತದ್ದ್ರವ್ಯಂ ಕ್ಷೀಯತೇ ಭೃಶಂ .

ನಿತ್ಯಂ ನೈಮಿತ್ತಿಕಂ ಕಾಮ್ಯಂ ನೈವೇದ್ಯಂ ತ್ರಿವಿಧಂ ಸ್ಮೃತಂ .. 6.4..

ನಿತ್ಯಂ ನವವಿಧಂ ಪ್ರೋಕ್ತಂ ತಥಾ ನೈಮಿತ್ತಿಕಂ ತು ವಾ . (ತು ತಥಾ)
ಯಥೇಷ್ಟಂ ಕಾಮ್ಯಮಿತ್ಯುಕ್ತಂ ತೇಷಾಂ ಭೇದಮಿಹೋಚ್ಯತೇ .. 6.5..
ನೈವೇದ್ಯಮಾಢಕಂಪಕ್ವಂಮಧ್ಯಮಂಚಾಧಮಂಸ್ಮೃತಂ . (ಪಕ್ವಂಅಧಮಾದಧಮಂ)
ದ್ವಿಗುಣಂ ತ್ರಿಗುಣಂ ತಸ್ಮಿನ್ ನೈವೇದ್ಯಂ ಮಧ್ಯಮೋತ್ತಮಂ .. 6.6..

ಅರ್ಧಭಾರೇಣ ನೈವೇದ್ಯಂ ಮಧ್ಯಮಾಧಮಮುಚ್ಯತೇ .
ಭಾರಂ ಭಾರಾರ್ಧಕಂ ಪ್ರೋಕ್ತಂ ಮಧ್ಯಮೇ ಮಧ್ಯಮೋತ್ತಮಂ .. 6.7..

ತ್ರಿಭಾರಂ ತಂಡುಲೈಃ ಪಕ್ವಮುತ್ತಮಾಧಮಮುಚ್ಯತೇ .
ಷಡ್ಭಾರದ್ವಿತಯಂ ಚಾನ್ನಮುತ್ತಮೇ ಮಧ್ಯಮೋತ್ತಮಂ .. 6.8..

ಏಕಕಾಲಸ್ಯ ನೈವೇದ್ಯಮೇವಮೇವ ಮಹಾಮುನೇ .
ನಿತ್ಯಮೇವ ಸಮಾಖ್ಯಾತಂ ನೈಮಿತ್ತಿಕಮಥ ಶೃಣು .. 6.9..
ಖಾರಿಷಟ್ಕಂ ಸಮಾರಭ್ಯ ತೇನ ವೃದ್ಧಿಂ ನವೋದಿತಂ .

ನವದ್ವಿಗುಣಭಾರಾಂತಂ ಮಧ್ಯಮಾದಿತ್ರಯಂ ತ್ರಯಂ .. 6.10..

ಏವಂ ನೈಮಿತ್ತಿಕಂ ಪ್ರೋಕ್ತಂ ಶೃಣು ಕಾಮ್ಯಂ ಮಹಾಮುನೇ .
ಪ್ರಾಥಿತಂ ಯೇನಯನ್ಮಾತ್ರಂ ತಾವನ್ಮಾತ್ರಂ ಹಿ ಕಾಮ್ಯಕಂ .. 6.11..

ಕುಡುವಂ ತು ಚತುಃ ಪ್ರಸ್ಥಂ ಪೈಶಾಚಾನ್ನಂ ಪ್ರಕೀರ್ತಿತಂ .. (ಪೈಶಾಚಾನ್ನಂ ಪ್ರಕಲ್ಪಿತಂ)
ದ್ವಿಃಪ್ರಸ್ಥಂ ಚರುಸಂಜ್ಞಂ ಸ್ಯಾತ್ ಆಢಕಂ ಹವಿರುಚ್ಯತೇ .. 6.12..
ಚಾತುರ್ವರ್ಣ್ಯೋದ್ಭವಾ ನಾರೀ ಪತಿಪುತ್ರವತೀ ತಥಾ . (ಪತಿಪುತ್ರವತೀ ಮತಾ)
ಯದಾ ಸುಮಂಗಲೀ ಕನ್ಯಾ ವ್ರೀಹಿಪ್ರಹರಕರ್ಮಣಿ .. 6.13..

ಆದಿತ್ಯರಶ್ಮಿಭಿಸ್ತಪ್ತಂ ಧಾನ್ಯಂ ಶೋಧಿತಲೂಖಲೇ . (ಧಾನ್ಯಂ ಶುದ್ಧಮುಲೂಖಲೇ)
ನಿಕ್ಷಿಪ್ಯ ಮುಸಲಂ ಗ್ರಾಹ್ಯ ಕುಟ್ಟಯೇತ್ಪ್ರಾಗುದಙ್ಮುಖಃ .. 6.14..
ತುಷಾನಪೋಹ್ಯ ಶೂರ್ಪೇಣ ತುಷಕಂಬುವಿವರ್ಜಿತಂ .

ವಿಶದಂ ತಂಡುಲಂ ಗ್ರಾಹ್ಯ ಶುದ್ಧಾತ್ಮಾ ಪರಿಚಾರಕಃ .. 6.15..
ನವಭಾಂಡಾನಿ ಸಂಕ್ಷಾಲ್ಯ ತೇಷು ನಿಕ್ಷಿಪ್ಯ ತಂಡುಲಾನ್ .

ವಸ್ತ್ರಪೂತೇನ ತೋಯೇನ ಹೃದಾ ಕ್ಷಾಲ್ಯ ಪುನಃ ಪುನಃ .. 6.16..
ತಂಡುಲಾದ್ದ್ವಿಗುಣಂ ತೋಯಂ ಕಲ್ಪಯೇತ್ ಬೀಜಮುಖ್ಯತಃ .
ತಂಡುಲೈರರ್ಚಯೇಚ್ಚುಲ್ಲೀಂ ಸದ್ಯೇನ ಪರಿಚಾರಕಃ .. 6.17..
ಚುಲ್ಯಾ ಕಾಷ್ಠಂ ಸಮಾನೀಯ ವಹ್ನಿಂ ಪ್ರಜ್ವಾಲ್ಯ ಚಾಸ್ತ್ರತಃ .
ಕೇಶಕೀಟೋಪವಿದ್ಧಂ ಚ ಶರ್ಕರಾ ತುಷಸಂಯುತಂ .. 6.18..

ಅತಿಪಕ್ವಮಪಕ್ವಂ ಚ ನೈವೇದ್ಯಂ ನ ಪ್ರಕಲ್ಪಯೇತ್ .

ಶುದ್ಧಾನ್ನಂ ಪಾಯಸಂ ಮುದ್ಗಂ ಗುಲಾನ್ನಂ ಕೃಸರಾನ್ನಕಂ .. 6.19..

ಉಪದಂಶಂ ತತೋ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಮುದ್ಗಮಾಷಕುಲುತ್ಥಂ ಚ ನಿಷ್ಪಾವಂ ಶಿಂಬಮಾಢಕಂ .. 6.20..

ತಥಾ ವೈ ರಾಜಮಾಷಂ ಚ ಸೂಪಮೇವಂ ಪ್ರಕಲ್ಪಯೇತ್ .

ಪನಸಾಲಾಬುಕದಲೀ ಬೃಹತೀ ದ್ವಯಮೇವ ಚ .. 6.21..

ಆಮ್ರೋರ್ವಾರುಕಕೂಶ್ಮಾಂಡಂ ಕಾರವಲ್ಲೀ ಪಟೋಲಿಕಾ .
ಮುದ್ಗನಿಷ್ಪಾವಕಫಲಂ ವಲ್ಲೀಮೂಲಂ ಸುಪಕ್ವಕಂ .. 6.22..

ಕಂದಂ ಪ್ರಿಯಙಗುಪಿಷ್ಟಂ ಚಯಥಾಲಾಭಂ ಪ್ರಗೃಹ್ಯ ಚ .

ಸರ್ವೋಪದಂಶಕಾನುಕ್ತಾನ್ ಮರೀಚಿಲವಣಾಜ್ಯಕಾನ್ .. 6.23..

ಜೀರಕಾಮ್ಲರಸೋಪೇತಾನ್ಯಥಾಯೋಗಂ ಪಚೇತ್ ಪುನಃ .
ಏತಾನ್ ಸಂಯೋಜ್ಯ ವಿವಿಧಾನ್ ಸೂಪಾನ್ ಪಕ್ವಲಾದಿಕಾನ್ .. 6.24..

ದ್ವಾತ್ರಿಂಶಾಂಶಂ ಘೃತಂ ಚೈವ ಸೂಪಂ ವೈ ಷೋಡಶಾಂಶಕಂ .

ಅಷ್ಟಾಂಶಾಂಶಂ ದಧಿಕ್ಷೀರಂ ತದರ್ಧಂ ಶರ್ಕರಾ ಮಧು .. 6.25..
ಪಕ್ವಾನ್ನಸಮಯೇ ಚೈವ ಮಾರ್ಜನ್ಯಾ ಶೋಧ್ಯ ಭೂತಲಂ .

ಸಂಪ್ರೋಕ್ಷ್ಯ ಚಾಸ್ತ್ರಮಂತ್ರೇಣ ಚಿತ್ರಶಾಕಾದಿನಾಯುತಂ .. 6.26.. (ಚಿತ್ರಂಶಾಕಾದಿನಾ)
ಆಸ್ಯಂ ವಸ್ತ್ರೇಣ ಸಂಚ್ಛಾದ್ಯ ಚೋತ್ಥಾಪ್ಯ ಪರಿಚಾರಕಃ .
ನೈವೇದ್ಯೋತ್ಥಾಪನೇ ಕಾಲೇಯೋ ನರಶ್ಚ ನ ಲಂಘಯೇತ್ .. 6.27..

ಪ್ರಮಾದಾತ್ ಪತಿತಂ ಚೇತ್ತು ಸಸ್ಯಾನಾಂ ನಾಶನಂ ಭವೇತ್ .

ತದ್ದ್ರವ್ಯಂ ವರ್ಜಯಿತ್ವಾ ಚ ಮೂಲಮಂತ್ರೈಃ ಶತಂ ಜಪೇತ್ .. 6.28..

ಪುನಃ ಪಚ್ಯಾಥ ನೈವೇದ್ಯಂ ತದ್ದ್ರವ್ಯಂ ಪ್ರತಿರೂಪಕಂ .

ಮಂಡಪೇ ದಕ್ಷಿಣೇ ಭಾಗೇ ಮಂಡಲೇ ವಿನ್ಯಸೇತ್ ಕ್ರಮಾತ್ .. 6.29..

ದಾರುಹಸ್ತೇನ ದರ್ವ್ಯಾ ವಾ ಪಾತ್ರಮನ್ನೇನ ಪೂರಯೇತ್ .

ಸೌವರ್ಣಂ ರಾಜತಂ ಕಾಂಸ್ಯಮಥವಾ ಕದಲೀದಲಂ .. 6.30..

ಸರ್ವವ್ಯಂಜನಸಂಯುಕ್ತಂ ತ್ರಿಪಾದ್ಯೂರ್ಧ್ವೇ ನಿಧಾಪಯೇತ್ .

ತುರ್ಯಾಂಶಂ ಭಾಂಡತೋನೀತ್ವಾ ಶೇಷಂ ತ್ರ್ಯಂಶಂ ನಿವೇದಯೇತ್ .. 6.31..

ನಿತ್ಯಮೇವಂ ಸಮಾಖ್ಯಾತಂ ಕಾಮ್ಯಂ ನೈಮಿತ್ತಿಕಂ ಶೃಣು .
ಸ್ಥಲಶುದ್ಧಿಂ ತತಃ ಕೃತ್ವಾ ಪ್ರೋಕ್ಷಯೇದಸ್ತ್ರಮಂತ್ರತಃ .. 6.32..
ಮಹೀಂ ಸಮ್ಯಕ್ ಪರಿಸ್ತೀರ್ಯ ಘೃತೇನೈವಾಭಿಘಾರಯೇತ್ .

ಪಾತ್ರಶೇಷಂ ತ್ರಿಭಾಗೈಕಂ ನೀತ್ವಾ ಶೇಷಂ ನಯೇತ್ತತಃ .. 6.33..
ಸರ್ವೋಪದಂಶಸಂಯುಕ್ತಂ ಪ್ರಭೂತಂ ಹವಿರುತ್ತಮಂ .

ಅಸ್ತ್ರಂ ದಶಾಸು ವಿನ್ಯಸ್ಯ ಚಾಸ್ತ್ರಮುದ್ರಾಂ ಪ್ರದರ್ಶಯೇತ್ .. 6.34..

ಭಕ್ಷ್ಯಂ ಭೋಜ್ಯಂ ಚ ಲೇಹ್ಯಂ ಚ ಪೇಯಂ ಚೈವ ಚತುರ್ವಿಧಂ .

ದಾಪಯೇತ್ ಕಾರ್ತಿಕೇಯಾಯ ಹೃದಯೇನ ತು ದೇಶಿಕಃ .. 6.35..
ನೈವೇದ್ಯವಿಧಿರಾಖ್ಯಾತೋ ವಕ್ಷ್ಯೇ ಪಾನೀಯ ಲಕ್ಷಣಂ .

ನಿವೇದ್ಯಾಯಾಮೃತಂ ಶುದ್ಧೇ ಮೃದ್ಭಾಂಡೇ ಪೂರಯೇಜ್ಜಲಂ .. 6.36..

ವಸ್ತ್ರಪೂತಂ ಸುಶೀತಂ ಚ ಸರ್ವದ್ರವ್ಯಸಮಾಯುತಂ .

ನೈವೇದ್ಯಾಂತೇ ತು ಸೇನಾನ್ಯೇ ಪಾನೀಯಂ ದಾಪಯೇದ್ಧೃದಾ .. 6.37..
ನಿವೇದಿತಾನಿ ಸರ್ವಾಣಿ ಸುಮಿತ್ರಾಯ ಪ್ರದಾಪಯೇತ್ .

ಅಕ್ಷದ್ವಯಪ್ರಮಾಣಾಂತಂ ಬಲಿದಾನಂ ಪ್ರಕೋರ್ತಿತಂ .. 6.38..

ದ್ವಾರಸ್ಯ ದಕ್ಷಿಣೇ ಪಾರ್ಶ್ವ ಸುದೇಹಾಯ ಪ್ರದಾಪಯೇತ್ .

ದ್ವಾರಸ್ಯ ವಾಮಪಾರ್ಶ್ವೇ ತು ಸುಮುಖಾಯ ಪ್ರದಾಪಯೇತ್ .. 6.39..

ಗಜೇಂದ್ರಾಯ ದದೇದಗ್ರೇ ಮಹಾಶಾಸ್ತ್ರೇಽಗ್ನಿಗೋಚರೇ .
ಯಾಮ್ಯೇ ಪಿತಾಮಹಾಯೈ ಮಾತೃಭ್ಯಾಂ ನಿರೃತೇ ದದೇತ್ .. 6.40..

ಪಶ್ಚಿಮೇ ಸ್ಯಾದಗಸ್ತ್ಯಾಯ ಜ್ಯೇಷ್ಠಾಯೈ ವಾಯುಗೋಚರೇ .
ಸೌಮ್ಯೇ ನಾರದಾಯೈವ ಭಾಸ್ಕರಾಯೈಶಗೋಚರೇ .. 6.41..
ತತಃ ಪುರಃಸ್ಥಿತೇ ಪೀಠೇ ಬಲಿಂ ದದ್ಯಾದ್ ವಿಶೇಷತಃ
ಯಕ್ಷರಾಕ್ಷಸಪೈಶಾಚಾಃ ಭೂತಗಂಧರ್ವಕಿನ್ನರಾಃ .. 6.42..
ಪಿತೃದಾನವನಾಗಾಶ್ಚ ತೇನ ಪ್ರೀತಿಂ ಪ್ರಯಾಂತು ತೇ .
ಬ್ರಹ್ಮಾದೀಶಾನಪರ್ಯಂತಂ ತತ್ತನ್ನಾಮ್ನಾ ಬಲಿಂ ಕ್ಷಿಪೇತ್ .. 6.43..

ಪುನರಾಚಮನಂ ಕೃತ್ವಾ ಮುಖವಾಸಂ ಗುಹಪ್ರಿಯಂ .

ಲವಂಗಚೂರ್ಣಕರ್ಪೂರಲಘುಖಂಡಸ್ಯ ಚೂರ್ಣಕಂ .. 6.44..

ಫಲತ್ರಯಾಣಾಂ ಚೂರ್ಣಂ ಚ ಸಂಗ್ರಾಹ್ಯ ಸುವಿಚಕ್ಷಣಃ .
ಭೋಜನಾನಂತರೇ ದದ್ಯಾತ್ ಮುಖವಾಸಂ ಹೃದಾಣುನಾ .. 6.45..
ತಾಂಬೂಲಂ ದಾಪಯೇತ್ ತಸ್ಮೈ ಕ್ರಮುಕಂ ಪ್ರಸ್ಥಪೂರಿತಂ .

ಪತ್ರಂ ಚತುರ್ಗುಣಂ ದದ್ಯಾತ್ ತಜ್ಜಿಹ್ವಾಘ್ರಾಣವರ್ಜಿತಂ .

ಕರ್ಪೂರಾದಿಸಮಾಯುಕ್ತಂ ದಾಪಯೇತ್ತು ವಿಶೇಷತಃ .. 6.46..
ಇತಿ ಶ್ರೀಕುಮಾರತಂತ್ರೇ ನೈವೇದ್ಯವಿಧಿರ್ನಾಮ ಷಷ್ಠಃ ಪಟಲಃ .

7.ಸಪ್ತಮಃ ಪಟಲಃ - ಅಗ್ನಿಕಾರ್ಯವಿಧಿಃ
ಅಗ್ನಿಕಾರ್ಯವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಕುಂಡೇ ವಾ ಸ್ಥಂಡಿಲೇ ವಾಪಿ ಹೋಮಂ ಕುರ್ಯಾದ್ವಿಚಕ್ಷಣಃ .. 7.1..
ಗೋಮಯಾಲಿಪ್ಯ ವಸ್ತ್ರಾದ್ಯೈರಲಂಕೃತ್ಯ ಮನೋಹರೈಃ .
ಹೋಮದ್ರವ್ಯಾಣಿ ಪಾತ್ರಾಣಿ ಸಂಪಾದ್ಯ ವಿವಿಧಾನಿ ಚ .. 7.2..

ಲಬ್ಧಾನುಜ್ಞೋ ವಿಶೇತ್ ಕುಂಡಂ ಪಶ್ಚಿಮೇವಾಥ ದಕ್ಷಿಣೇ .
ಪುಣ್ಯಾಹವಾಚನಂ ಕುರ್ಯಾತ್ಮೂರ್ತಿಪೈಃ ಸಹ ದೇಶಿಕಃ .. 7.3..
ನಿರೀಕ್ಷಣಂ ಪ್ರೋಕ್ಷಣಂ ಚ ತಾಡನಂ ಚಾಸ್ತ್ರಮಂತ್ರತಃ .
ವರ್ಮಣಾಭ್ಯುಕ್ಷ್ಯ ಚಾಸ್ತ್ರೇಣ ಖನನಂ ಚಾವಕೀರಣಂ .. 7.4..

ಹೃದಾಪೂರ್ಯ ಸಮಾಕೃಷ್ಯ ವರ್ಮಣಾ ಸೇಚಯೇದ್ ಗುರುಃ .
ಅಸ್ತ್ರೇಣ ಕುಟ್ಟನಂ ಚರ್ಮ ಮಾರ್ಜನಾಲೇಪನೇ ತಥಾ .. 7.5..
ಮಧ್ಯಾದಿಪಶ್ಚಿಮಾಂತೇಷು ಶಾಂತ್ಯಾತೀತಾದಯಃ ಕಲಾಃ .
ವಿನ್ಯಸ್ಯ ವರ್ಮಣಾ ಕುಂಡೇ ಸೂತ್ರತ್ರಯೇಣ ವೇಷ್ಟ್ಯ ಚ .. 7.6..

ಕಲಾಮಯಾಯ ಕುಂಡಾಯ ನಮ ಇತ್ಯರ್ಚಯೇದ್ಬುಧಃ .
ರೇಖಾತ್ರಯಮುದೀಚ್ಯಂತಂ ಪ್ರಾಚ್ಯಂತಂ ತ್ವೇಕರೇಖಯಾ .. 7.7..
ಅಸ್ತ್ರೇಣೈವ ಸಮುಲ್ಲಿಖ್ಯ ತೇನ ವಜ್ರೀಕೃತಂ ನಯೇತ್ .

ಪೂರ್ವೋದಗಗ್ರದರ್ಭಾಭ್ಯಾಂ ಹೃದಾ ಕೃತ್ವಾ ಚತುಷ್ಪದಂ .. 7.8..

ಇತ್ಯಷ್ಟಾದಶಸಂಸ್ಕಾರಂ ಕೃತ್ವಾ ಕುಂಡಾಕ್ಷಿಪಾಟನಂ .

ಕವಚೇನ ಚತುರ್ದರ್ಭಾನ್ ತತ್ಕುಂಡೇ ವಿನ್ಯಸೇದ್ಗುರುಃ .. 7.9..
ಕುಂಡಮಧ್ಯೇ ಹೃದಾ ವಿದ್ವಾನ್ ವಿಷ್ಟರಂ ವಿನ್ಯಸೇದ್ಬುಧಃ .
ನಾಭಿಮಧ್ಯೇ ತು ವಾಗೀಶೀಂ ನೀಲೋತ್ಪಲದಲಪ್ರಭಾಂ .. 7.10..

ಋತುಸ್ನಾತಾಂ ಸಕೂರ್ಚಸ್ಥಾಂ ಧ್ಯಾಯೇತ್ ತನ್ಮೂಲಮಂತ್ರತಃ .
ವಾಗೀಶ್ವರೌ ಸಮಭ್ಯರ್ಚ್ಯ ಕುಂಡಸ್ಯಾಗ್ರೇಽಗ್ನಿಪಾತ್ರಕಂ .. 7.11..

ನಿಧಾಯ ಚಾಸ್ತ್ರಮಂತ್ರೇಣ ಕ್ರವ್ಯಾದಾಂಶಂ ಪರಿತ್ಯಜೇತ್ .

ಭೌತಿಕಂ ಬೈಂದವಂ ಜಾಠರಾಗ್ನಿಮೇಕಾಕೃತಿಂ ನಯೇತ್ .. 7.12..

ತ್ರಿವಾರಂ ಭ್ರಾಮ್ಯ ತತ್ಕುಂಡಂ ತ್ವಗ್ನಿಪಾತ್ರಂ ಚ ಬುದ್ಧಿಮಾನ್ .

ವಾಗೀಶೀಗರ್ಭನಾಡ್ಯಾಯಾಂ ವಾಗೀಶೇನ ನಿಷಿಂಚಿತಂ .. 7.13..

ಹೃದಾ ಬಧ್ವಾ ತ್ರುಟೀಕೃತ್ಯ ತಯೋರಾಚಮನಂ ದದೇತ್ .

ವರ್ಮಣೇಂಧನಮಾಚ್ಛಾದ್ಯ ಪ್ರಜ್ವಾಲ್ಯಾಸ್ತ್ರೇಣ ಪೂಜಯೇತ್ .. 7.14..

ದರ್ಭಕಂಕಣಮಸ್ತ್ರೇಣ ದಕ್ಷಿಣೇ ಮೇಖಲೋಪರಿ .

ತಸ್ಯ ವಾಮಕರಂ ಧ್ಯಾತ್ವಾ ರಕ್ಷಾರ್ಥಂ ಚ ನಿಧಾಯ ವೈ .. 7.15..
ಸದ್ಯೋಜಾತೇನ ಸಂಪೂಜ್ಯ ಗರ್ಭಾಧಾನಂ ಹೃದಾ ಚರೇತ್ .

ತಿಲಾಹುತಿತ್ರಯೇಣೈವ ಪಶ್ಚಾತ್ ಪುಂಸವನಕ್ರಿಯಾಂ .. 7.16..

ವಾಮದೇವೇನ ಶಿರಸಾ ಸಮಭ್ಯರ್ಚ್ಯ ಹುನೇತ್ತಿಲಾಂ .

ಸೀಮಂತಂ ಬಹುರೂಪೇಣ ಶಿಖಯಾ ಚೈವ ಕಾರಯೇತ್ .. 7.17..

ಜಾತಕರ್ಮಶಿರೋಮಂತ್ರೈಃ ಕವಚೇನ ಚ ಕಾರಯೇತ್ .

ಅಸ್ತ್ರೇಣ ಪ್ರೋಕ್ಷ್ಯ ತತ್ಕುಂಡಂ ದರ್ಭಕಂಕಣಕಂ ತ್ಯಜೇತ್ .. 7.18..

ದರ್ಭಾನ್ ಪೂರ್ವೋದಗಗ್ರಾಂಶ್ಚ ತನ್ಮಧ್ಯೇ ಮೇಖಲಾಸು ಚ .

ವಿಷ್ಟರಾನ್ ತತ್ರ ಪರಿಧೀನ್ ವಿನ್ಯಸೇದನುಪೂರ್ವಶಃ .. 7.19..
ಮೇಖಲೋರ್ಧ್ವೇ ಚತುರ್ದಿಕ್ಷು ಚತುರ್ವೇದಾನ್ ಪ್ರಪೂಜಯೇತ್ .

ಇಂದ್ರಾದಿಲೋಕಪಾಲಾಂಶ್ಚ ವಿಷ್ಟರೇ ಸ್ವಸ್ವದಿಕ್ಷು ಚ .. 7.20..

ಸ್ರುಕ್ಸ್ರುವೌ ಚ ಘೃತಸ್ಥಾಲೀಂ ಪ್ರಣೀತಾಂ ಪ್ರೋಕ್ಷಣೀಂ ತಥಾ .
ಸಮಿತ್ಕೂರ್ಚಂ ಚರುಂ ದರ್ವೀಂ ದರ್ಭಾಂಶ್ಚೈವ ಕಮಂಡಲುಂ .. 7.21..

ದ್ರವ್ಯಪಾತ್ರಾಣಿ ಸರ್ವಾಣಿ ನ್ಯಸೇದ್ ವಾಮೇ ಕುಶೋಪರಿ .

ಅಧೋಮುಖಾನಿ ಪಾತ್ರಾಣಿ ದ್ವಂದ್ವರೂಪಾಣಿ ಸಾಧಯೇತ್ .. 7.22..

ಪ್ರೋಕ್ಷಣೀಪಾತ್ರಮಾದಾಯ ಜಲೇನೈವ ಪ್ರಪೂರಯೇತ್ .

ವಿತಸ್ತಿಮಾತ್ರದರ್ಭಾಗ್ರಂ ಮಧ್ಯಗ್ರಂಥಿಪವಿತ್ರಕಂ .. 7.23..

ಅಙಗುಷ್ಠಾನಾಮಿಕಾಭ್ಯಾಂ ಚ ಉದಕೋತ್ಪ್ಲವನಂ ಚರೇತ್ .

ಪಾತ್ರಪ್ರೋಕ್ಷಣಕಂ ಕೃತ್ವಾ ಪಾತ್ರಸಾಧನಮಾಚರೇತ್ .. 7.24..

ಸ್ರುಕ್ಸ್ರುವೌ ಚ ಹೃದಾಚಾರ್ಯಃಘೃತಸಂಸ್ಕಾರಮಾಚರೇತ್ .

ನಾಡೀಸಂಧಾನಕಂ ಕೃತ್ವಾ ಚಾಜ್ಯಭಾಗಾಹುತಿಂ ಹುನೇತ್ .. 7.25..

ಪರಿಷಿಚ್ಯ ತತೋ ವಹ್ನಿಂ ಮೂಲೇನೇಧ್ಮಾನ್ ಸಕೃದ್ಧುನೇತ್ .

ಸದ್ಯಾತ್ಮಕೈಕಮಂತ್ರೇಣ ಹೋಮಯೇತ್ ವಕ್ತ್ರದೀಪನಂ .. 7.26..

ವಕ್ತ್ರಸಂಧಾನಕಂ ಕೃತ್ವಾ ವಕ್ತ್ರೈಕೀಕರಣಂ ಹುನೇತ್ .

ನಾಮಕರ್ಮ ತತೋಽಸ್ತ್ರೇಣ ಘತಂ ಪಂಚಾಹುತಿಂ ಹುನೇತ್ .. 7.27..

ಶಿವಾಗ್ನೇ ತ್ವಂ ಹುತಾಶೇತಿ ನಾಮ ದದ್ಯಾದ್ ವಿಚಕ್ಷಣಃ .
ಉಪನಿಷ್ಕ್ರಾಮಣಂ ಪಶ್ಚಾಚ್ಛಿರಸಾ ಕಾರಯೇದ್ಬುಧಃ .. 7.28..
ಪ್ರಾಶನಂ ಹೃದಯೇನೈವ ಚೌಲಕರ್ಮ ಶಿವಾಣುನಾ .
ಹೃದೋಪನಯನಂ ಕೃತ್ವಾ ಪಶ್ಚಾದ್ದೇಶಿಕಸತ್ತಮಃ .. 7.29..

ಪ್ರಾಧಾನ್ಯಂ ಹೋಮಕರ್ಮಾಣಿ ಮೂಲಮಂತ್ರೇಣ ಹೋಮಯೇತ್ .

ತತ್ ಕುಂಡಾಗ್ನಿಂ ವಿಭಜ್ಯಾಥ ಸರ್ವಕುಂಡೇಷು ನಿಕ್ಷಿಪೇತ್ .. 7.30..

ಶಿವಾಗ್ನಯೇತಿ ಜುಹುಯಾತ್ ಪ್ರತ್ಯೇಕಂ ಶತಸಂಖ್ಯಯಾ .
ಆಸನಾವರಣೈರ್ಧೀಮಾನ್ ಸೇನಾನ್ಯಂ ಪೂಜಯೇತ್ತತಃ .. 7.31..
ಯದ್ರೂಪಂ ತು ಪ್ರತಿಷ್ಠಾಪ್ಯ ತತ್ತು ಧ್ಯಾನೇನ ಬುದ್ಧಿಮಾನ್ .

ಕಾರ್ತಿಕೇಯೋ ವಿಶಾಖಶ್ಚ ಗುಹಶ್ಚೈವ ಸುರಾಂತಕಃ .. 7.32..
ಸೇನಾನೀಃ ಷಣ್ಮುಖಶ್ಚೈವ ಮಯೂರವಾಹನಸ್ತಥಾ .
ಶಕ್ತಿಪಾಣಿರಿತಿ ಖ್ಯಾತಾ ಏತೇ ವೈ ಚಾಷ್ಟಮೂರ್ತಯಃ .. 7.33.. (ಚಾಷ್ಟಮೂರ್ತಿಪಾಃ)
ಸಮಿದಾಜ್ಯಚರೂನ್ ಲಾಜಾನ್ ಸಕ್ತುಂ ಚೈವ ತಿಲಂ ತಥಾ .
ಮಾಷಮುದ್ಗಗುಲಾಂಶ್ಚೈವ ಸರ್ಷಪಂಯವಮೇವ ಚ .. 7.34..

ದ್ರವ್ಯಮೇಕಾದಶಂ ಪ್ರೋಕ್ತಂ ಸರ್ವೇಷ್ವೇವಂ ವಿಶೇಷತಃ .
ಸಮಿಧಂ ತ್ವೀಶಮಂತ್ರೇಣ ಘೃತಂ ವೈ ಪುರುಷೇಣ ತು .. 7.35..
ಅಘೋರೇಣ ಚರುಂ ಹುತ್ವಾ ಲಾಜಂ ವಾಮೇನ ಹೋಮಯೇತ್ .

ಸಕ್ತುಂ ಸದ್ಯೇನ ಜುಹುಯಾತ್ ತಿಲಂ ಹೃದಯಮಂತ್ರತಃ .. 7.36..
ಮಾಷಂ ಚ ಶಿರಸಾ ಹುತ್ವಾ ಮುದ್ಗಂ ಚ ಶಿಖಯಾ ಹುನೇತ್ .

ಗುಲಂ ಕವಚಮಂತ್ರೇಣ ಸರ್ಷಪಂ ನೇತ್ರಮಂತ್ರತಃ .. 7.37..
ಯವಮಸ್ತ್ರೇಣ ಜುಹುಯಾತ್ ಆಚಾರ್ಯೋ ಮೂರ್ತಿಪೈಃ ಸಹ .

ಶತಮರ್ಧಂ ತದರ್ಧಂ ವಾ ಪ್ರತ್ಯೇಕಂ ಜುಹುಯಾತ್ಕ್ರಮಾತ್ .. 7.38..

ದ್ರವ್ಯಾಂತೇ ವ್ಯಾಹೃತಿಂ ಹುತ್ವಾ ಸ್ವಿಷ್ಟಮಗ್ನೌ ತು ಹೋಮಯೇತ್ .

ಜಯಾದಿರಭ್ಯಾಧಾನಂ ಚ ರಾಷ್ಟ್ರಭೃಚ್ಚ ಹುನೇತ್ ಕ್ರಮಾತ್ .. 7.39..

ಪೂರ್ಣಾಹುತಿಂ ತತೋ ಹುತ್ವಾ ವಹ್ನಿಂ ಸಂಪ್ರಾರ್ಥಯೇದ್ಗುರುಃ .
ಬ್ರಹ್ಮೋದ್ವಾಸನಕಂ ಕುರ್ಯಾತ್ ಪ್ರಣೀತಾಮೋಕ್ಷಣಂ ತಥಾ .. 7.40..
ನೈಮಿತ್ತಿಕಮಿದಂ ಪ್ರೋಕ್ತಂ ನಿತ್ಯಕರ್ಮ ತತಃ ಶೃಣು .
ಅಗ್ನೌ ವಾ ದಕ್ಷಿಣೇ ವಾಪಿ ತಥೈಶಾನ್ಯೇಽಪಿ ಮಂಡಪೇ .. 7.41..
ಕುಂಡೇ ವಾ ಸ್ಥಂಡಿಲೇ ವಾಪಿ ನಿತ್ಯಹೋಮಂ ಸಮಾಚರೇತ್ .

ಅಶ್ರಂ ವಾಥ ಷಡಶ್ರಂ ವಾ ಮೇಖಲಾತ್ರಯಸಂಯುತಂ .. 7.42..

ನಾಭಿಯೋನಿಸಮಾಯುಕ್ತಂ ಕುಂಡಂ ಕೃತ್ವಾ ಮಹಾಮುನೇ .
ಗರ್ಭಾಧಾನಾದಿಕಂ ಸರ್ವಂ ಪೂರ್ವೋಕ್ತವಿಧಿನಾ ಹುನೇತ್ .. 7.43..

ಅವಿಚ್ಛಿನ್ನಂ ಸದಾರಕ್ಷ್ಯಂ ನಿತ್ಯಾಗ್ನಿಂ ಷಣ್ಮುಖಾಯ ವೈ .
ಪ್ರಣೀತಾಘಾರಸಮಿಧಂ ಬ್ರಹ್ಮಕೂರ್ಚಂ ವಿನಾಚರೇತ್ .. 7.44..

ಆಜ್ಯೇನ ಚರುಣಾ ಮಂತ್ರೀ ನಿತ್ಯಹೋಮಂ ತು ಕಾರಯೇತ್ .

ಆಜ್ಯಂ ಹೃದಯಮಂತ್ರೇಣ ಮೂಲೇನೈವ ಚರುಂ ಹುನೇತ್ .. 7.45..

ಪ್ರತ್ಯೇಕಂ ಷೋಡಶಂ ಹುತ್ವಾ ಬ್ರಹ್ಮಾಂಗಾನಿ ತತೋ ಹುನೇತ್ .

ಮಹಾವಲ್ಲೀಂ ದೇವಸೇನಾಂ ಪೃಥಕ್ ಪಂಚಾಹುತಿಂ ಹುನೇತ್ .. 7.46..

ಪರಿವಾರಾನ್ ತತೋ ಹುತ್ವಾ ಸ್ವಿಷ್ಟಮಗ್ನೇತಿ ಹೋಮಯೇತ್ .

ಧೂಪದೀಪಾದಿಭಿಃ ಸ್ತೋತ್ರೈರ್ನಿತ್ಯಾಗ್ನೌ ಪೂಜಯೇದ್ಗುಹಂ .. 7.47..

ಇತಿ ಶ್ರೀಕುಮಾರತಂತ್ರೇ ಅಗ್ನಿಕಾರ್ಯವಿಧಿರ್ನಾಮ ಸಪ್ತಮಃ ಪಟಲಃ .

8.ಅಷ್ಟಮಃ ಪಟಲಃ - ನಿತ್ಯೋತ್ಸವವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ನಿತ್ಯೋತ್ಸವವಿಧಿಕ್ರಮಂ .

ಸರ್ವಲೋಕಹಿತಾರ್ಥಾಯ ಭೂಪತೇರ್ವಿಜಯಾಯ ಚ .. 8.1..

ಸ್ವರ್ಣೇನ ರಜತೇನೈವ ಕಾರಯೇತ್ತಾಮ್ರಕೇಣ ವಾ .
ಉತ್ತಮಂ ಷೋಡಶಾಂಗುಲ್ಯಂ ಮಧ್ಯಮಂ ದ್ವಾದಶಾಂಗುಲಂ .. 8.2..

ಅಧಮಂ ದಶಾಙಗುಲಂ ಜ್ಞೇಯಂ ಬಲಿಪಾತ್ರಸ್ಯ ವಿಸ್ತರಂ .

ಓಷ್ಠಮೇಕಾಂಗುಲಂ ಪ್ರೋಕ್ತಂ ನಿಮ್ನೋನ್ನತವಿವರ್ಜಿತಂ .. 8.3..

ವಿಸ್ತಾರಂ ಹಿ ತ್ರಿಭಾಗೈಕಂ ಪದ್ಮಮಷ್ಟದಲಂ ಭವೇತ್ . (ಪದ್ಮಮಷ್ಟದಲಂ ಲಿಖೇತ್)

ಕರ್ಣಿಕಾಂತಂ ತ್ರಿಭಾಗೈಕಂ ಕಾರಯೇತ್ತು ಮನೋಹರಂ .. 8.4..

ಏವಂ ಪಾತ್ರಂ ತು ಸಂಗ್ರಾಹ್ಯ ವಿನ್ಯಸೇನ್ಮಂಡಪೋತ್ತರೇ .
ಪ್ರೋಕ್ಷಯೇದ್ಧೃದಯೇನೈವ ಬಲಿಪಾತ್ರಂ ಸಲಕ್ಷಣಂ .. 8.5..

ಪ್ರಾತರ್ಮಧ್ಯಾಹ್ನಸಾಯಾಹ್ನೇ ಪುಷ್ಪಾರ್ಘ್ಯಂ ತು ಕನೀಯಸಂ .

ಪ್ರಾತರ್ಮಧ್ಯಾಹ್ನಯೋರನ್ನಂ ಸಾಯೇತ್ವರ್ಘ್ಯಂ ತು ಮಧ್ಯಮಂ .. 8.6..

ತ್ರಿಕಾಲೇಷ್ವನ್ನಲಿಂಗಂ ಚೇತ್ಉತ್ತಮಂಚೇತಿ ಕೀರ್ತಿತಂ .

ಉತ್ಸೇಧಂ ದ್ವಾದಶಾಂಗುಲ್ಯಂ ನಾಹಂ ದ್ವ್ಯಂಗುಲಮುಚ್ಯತೇ .. 8.7..
ಅಗ್ರಂ ಪಕ್ಷಾಂಗುಲಂ ದ್ವಾರಂ ಗಂಧಮಾಲ್ಯೈರಲಂಕೃತಂ .

ತಸ್ಮಿನ್ ಸಂಪೂಜಯೇಚ್ಛಕ್ತಿಂ ಗುಹಾಸ್ತ್ರಮಮಿತೌಜಸಂ .. 8.8..

ಇಂದ್ರಾದೀಶಾನಪರ್ಯಂತಂ ಶಕುನ್ಯಾದ್ಯಾಃ ಪ್ರಪೂಜಯೇತ್ .

ಮೂಲಬೇರಂ ತ್ರಿಭಾಗೈಕಮುತ್ತಮಂ ಬಲಿಬೇರಕಂ .. 8.9..

ದ್ವಿತ್ವಾಂಗುಲವಿಹೀನೇನ ಮಧ್ಯಮಾಧಮಮುಚ್ಯತೇ .
ಸುಬ್ರಹ್ಮಣ್ಯಸ್ವರೂಪಂ ವಾ ಸ್ಕಂದರೂಪಮಥಾಪಿ ವಾ .. 8.10..
ಏಕವಕ್ತ್ರಂ ಚತುರ್ಬಾಹುಂ ಕಮಂಡಲ್ವಕ್ಷಧಾರಿಣಂ .

ಕಟಿಬಂಧಾಭಯಯುತಂ ತ್ವಥವಾ ವರದಾಭಯಂ .. 8.11..

ಸರ್ವಲಕ್ಷಣಸಂಯುಕ್ತಂ ಸರ್ವಾಭರಣಭೂಷಿತಂ .

ಶಕ್ತ್ಯೇಕಯಾಯುತಂ ವಾಪಿ ಶಕ್ತಿದ್ವಯಯುತಂ ತು ವಾ .. 8.12..
ಇತ್ಥಂ ರೂಪಂ ಮುನಿಶ್ರೇಷ್ಠ ಕಾರಯೇದ್ಬಲಿಬೇರಕಂ .

ವಸ್ತ್ರಾಭರಣಗಂಧಾದ್ಯೈರಲಂಕೃತ್ಯ ಚ ಪುಷ್ಪಕೈಃ .. 8.13..
ನಾಗಾಶ್ವರಥರಂಗೇ ವಾ ಶಿಬಿಕಾಯಾಂ ಪ್ರರೋಪಯೇತ್ .

ಸೋಷ್ಣೀಷೈಃ ಸೋತ್ತರೀಯೈಶ್ಚ ಸೋಪವೀತೈಃ ಸುವಸ್ತ್ರಕೈಃ .. 8.14..
ಮೌನವ್ರತಧರೈರ್ವಿಪ್ರೈರ್ಧಾರಯೇದ್ಬಲಿಬೇರಕಂ .

ಪಾದುಕಾಂ ಲಕ್ಷಣೋಪೇತಾಂ ವಸ್ತ್ರಾದ್ಯೈರುಪಶೋಭಿತಾಂ .. 8.15..

ಅಸ್ತ್ರೇಣ ಪ್ರೋಕ್ಷ್ಯ ತಸ್ಯಾಂ ತು ಮಯೂರಂ ಸಂಪ್ರಪೂಜಯೇತ್ .

ಸುಸ್ನಾತಯಾ ಗಣಿಕಯಾ ಧಾರಯೇಚ್ಚ ಸುವಾಸಸಾ .. 8.16..
ಛತ್ರಂ ಧ್ವಜಸಮಾಯುಕ್ತಂ ಪಿಂಚ್ಛಚಾಮರಸಂಯುತಂ .

ನಾನಾವಾದ್ಯಸಮಾಯುಕ್ತಂ ನಾನಾಗೇಯಸಮನ್ವಿತಂ .. 8.17..

ನಾನಾದೀಪಸಮಾಯುಕ್ತಂ ನಾನಾಭಕ್ತಜನೈರ್ಯುತಂ .

ಪೂರ್ವಾಹ್ನೇ ದ್ವಿಜವೃದ್ಧಿಃ ಸ್ಯಾನ್ಮಧ್ಯಾಹ್ನೇ ರಾಜವೃದ್ಧಿದಂ .. 8.18..

ರಾತ್ರೌ ವಿಟ್ಶೂದ್ರವೃದ್ಧಿಃ ಸ್ಯಾದ್ಬಲಿಬೇರಸ್ಯ ಯಾನತಃ .
ಭೇರೀಮುರವಸಂಯುಕ್ತಂ ಪ್ರಥಮಂವೈ ಪ್ರದಕ್ಷಿಣಂ .. 8.19.. (ಮುರಜಃಸಂಯುಕ್ತಂ)
ವರನೃತ್ತಂ ದ್ವಿತೀಯಸ್ಯ ಗೀತೇನ ತ್ರಿಃಪ್ರದಕ್ಷಿಣಂ .

ಬ್ರಹ್ಮಸ್ಥಾನೇ ಮುನಿಶ್ರೇಷ್ಠ ಬ್ರಹ್ಮಣಸ್ತಾಲಸಂಯುತಂ .. 8.20..

ಐಂದ್ರೇ ತು ಸಮತಾಲಂ ಸ್ಯಾದಗ್ನೌ ಸಾವರಣಂ ಭವೇತ್ .

ಯಾಮ್ಯಾಯಾಂ ಭೃಂಗಿಣೀತಾಲಂ ನೈರೃತ್ಯಾಂ ಮಲ್ಲತಾಲಕಂ .. 8.21..

ವಾರುಣ್ಯಾಂ ನವತಾಲಂ ಸ್ಯಾತ್ ವಾಯವ್ಯಾಂ ಬಲಿತಾಲಕಂ .

ಸೋಮೇ ಕೌಶಿಕತಾಲಂ ಸ್ಯಾದೈಶಾನ್ಯಾಂ ಢಕ್ಕರೀ ಭವೇತ್ .. 8.22..

ಪ್ರದಕ್ಷಿಣತ್ರಯಸ್ಯೈವಂ ಭೂರ್ಭುವಃಸ್ವಃ ಕ್ರಮಾದಿಹ .

ಸರ್ವೇಷಾಂ ಪ್ರಾಣಿನಾಂ ಸಮ್ಯಕ್ ಬಲದಾ ಬಲಿರುಚ್ಯತೇ .. 8.23..
ಗೋಪುರದ್ವಾರಮಾಗತ್ಯ ಶಂಖಘೋಷಸಮನ್ವಿತಂ .

ತತಃಪುರಃಸ್ಥಿತೇ ಪದ್ಮೇ ತ್ರಿಃಪ್ರದಕ್ಷಿಣಮಾಚರೇತ್ .. 8.24..

ಶನೈಃಪ್ರದಕ್ಷಿಣಂ ಕುರ್ಯಾನ್ಮಹಾಪಾತಕನಾಶನಂ .

ಉತ್ಸವೇ ಬಲಿಕಾಲೇ ಚಯಃ ಕರೋತಿ ಪ್ರದಕ್ಷಿಣಂ .. 8.25..

ಪದೇ ಪದೇಽಶ್ವಮೇಧಸ್ಯ ಫಲಂ ಪ್ರಾಪ್ನೋತಿಮಾನವಃ .
ದ್ವಾರಿನೀರಾಜನಂ ಕೃತ್ವಾ ಪ್ರವಿಶೇದಾಲಯಂ ತತಃ .. 8.26..
ಪಾದೌ ಪ್ರಕ್ಷಾಲ್ಯ ಮತಿಮಾನ್ ಪಾದುಕಾಂ ಶಿಖಿದೇವತಾಂ .

ಪಾದ್ಯಾದಿಭಿಃ ಸಮಭ್ಯರ್ಚ್ಯ ಬಹಿರ್ಗಾಯತ್ರಿಮಂತ್ರತಃ .

ವಿನ್ಯಸೇತ್ಪೂರ್ವದೇಶೇ ತು ಧೂಪದೀಪಂ ಪ್ರದಾಪಯೇತ್ .. 8.27..

ಬಲಿಬೇರಾಕೃತಿಂ ದೇವಂ ವಿನ್ಯಸೇನ್ಮೂಲಬೇರಕೇ .
ಏವಂಯಃ ಕುರುತೇ ನಿತ್ಯಂ ಕೌಮಾರಂ ಲೋಕಮಾಪ್ನುಯಾತ್ .. 8.28..

ಇತಿ ಶ್ರೀಕುಮಾರತಂತ್ರೇ ನಿತ್ಯೋತ್ಸವವಿಧಿರ್ನಾಮಾಷ್ಟಮಃ ಪಟಲಃ .

9.ನವಮಃ ಪಟಲಃ - ಕುಂಡಲಕ್ಷಣವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಕುಂಡಾನಾಂ ಲಕ್ಷಣಂ ಶೃಣು .
ಶತಾರ್ಧಂ ಶತಹೋಮಂ ತು ಮುಷ್ಟ್ಯಾರತ್ನಿಯುತಂ ಭವೇತ್ .. 9.1..

ಸಹಸ್ರಾಯುತಹೋಮಂ ತು ಹಸ್ತಂ ಹಸ್ತದ್ವಯಂ ಕ್ರಮಾತ್ .

ಕೋಟ್ಯಾಹುತಾವಷ್ಟಹಸ್ತಂ ತದೂರ್ಧ್ವಂ ನೈವ ಕಾರಯೇತ್ .. 9.2..

ಮಾತ್ರಾಂಗುಲೇನ ಕರ್ತವ್ಯಂ ವಿಸ್ತಾರಸ್ಯ ಪದಂ ಸಮಂ .

ಕುಂಡಂ ತ್ರಿಮೇಖಲೋಪೇತಮೇಕಮೇಖಲಮೇವ ಚ .. 9.3..

ವೇದಾದ್ಯುಗಾಂಗುಲಂ ಪ್ರೋಕ್ತಂ ಮೇಖಲಾನಾಂ ತಥೋನ್ನತಂ .

ಯೋನಿಂ ಕುರ್ಯಾತ್ತದೂರ್ಧ್ವೇ ತು ಗಜೋಷ್ಟ್ರಾಕೃತಿವದ್ಬುಧಃ .. 9.4..
ವೇದಾಂಗುಲಂ ತು ವಿಸ್ತಾರಮಾಯಾಮಂ ತು ಷಡಂಗುಲಂ .

ಕ್ರಮೇಣ ಕೃಶತಾಂ ಯಾತಿ ತಾರತ್ರಯಾಂಶಮುನ್ನತಂ .. 9.5..

ನಾಭಿಂ ಪದ್ಮಾಕೃತಿಂ ಕುರ್ಯಾತ್ಕುಂಡಮಧ್ಯೇ ವಿಚಕ್ಷಣಃ .
ಷಡಂಗುಲಂ ತು ವಿಸ್ತಾರಂ ತೃತೀಯಾಂಶಂ ಸಮುನ್ನತಂ .. 9.6..

ಯೋನೌಯೋನಿರ್ನ ಕರ್ತವ್ಯಂ ಪದ್ಮೇ ನಾಭಿಂ ನ ಕಾರಯೇತ್ .

ಕೋಣೇಷು ಚ ನ ಕುರ್ಯಾತ್ತು ನಾಭಿಂ ತಸ್ಯಾಗ್ನಿಸಮ್ಮುಖಂ .. 9.7..

ಯದಾಕಾರಾಣಿ ಕುಂಡಾನಿ ತದಾಕಾರಾಸ್ತು ಮೇಖಲಾ .
ವೇದಾಶ್ರಂಯೋನಿಚಾಪಾಶ್ರಂ ತ್ರ್ಯಶ್ರಂ ವೃತ್ತಂ ಷಡಶ್ರಕಂ .. 9.8..

ಪದ್ಮಮಷ್ಟಾರಕಂ ದಿಕ್ಷು ಷಡಶ್ರಂ ತು ಪ್ರಧಾನಕಂ .

ಪೂರ್ವಾಗ್ರಂ ಗಣಸೂತ್ರಂ ಚ ದಕ್ಷಿಣೋತ್ತರಮೇವ ಹಿ .. 9.9..

ಚತುಷ್ಪದಮಿದಂ ಸಮ್ಯಕ್ ತತ್ಕುಂಡಂ ಚತುರಶ್ರಕಂ .

ಕ್ಷೇತ್ರಾಂಶಂ ದಶಧಾ ಕೃತ್ವಾ ದಿಗ್ಭಾಗಂ ಪೂರ್ವತೋ ನ್ಯಸೇತ್ .. 9.10..

ಪುನಃಕೋಣೇಷು ವೇದಾಂಶಾದ್ಭ್ರಾಮಯೇತ್ಕೋಣಕಾವಧಿ .

ಸೂತ್ರದ್ವಯಂ ಪ್ರಯೋಗಾಚ್ಚಯೋನ್ಯಾಕಾರಂ ಭವೇದಿದಂ .. 9.11..

ವ್ಯಾಸೇಽಷ್ಟಾಂಶಾದ್ದ್ವ್ಯಂಶಮಗ್ರಂ ಪಾರ್ಶ್ವಯೋರ್ನ್ಯಸ್ಯ ಮಧ್ಯಮಾತ್ .

ಭ್ರಾಮಯೇತ್ಪಾರ್ಶ್ವಪರ್ಯಂತಂ ತತ್ಕುಂಡಂ ಚಾರ್ಥಚಾಂದ್ರಕಂ .. 9.12..

(ಚಾರ್ಥಚಂದ್ರಕಂ)

ಕ್ಷೇತ್ರಷಡ್ಭಾಗಕೇ ನ್ಯಸ್ಯ ಭಾಗೈಕಂ ತ್ವಥ ಪಾರ್ಶ್ವಯೋಃ .
ತನ್ಮಾನೇನ ತ್ರಿಸೂತ್ರೇಣ ತ್ರಿಕೋಣಂ ಕುಂಡಮೀರಿತಂ .. 9.13..

ನ್ಯಾಸೇಽಷ್ಟಾದಶಭಾಗಾಂಶಾದ್ಬಹಿರ್ವಿನ್ಯಸ್ಯ ಬುದ್ಧಿಮಾನ್ .

ತದಶ್ರಂ ಭ್ರಾಮಯೇದ್ಧೀಮಾನ್ ವೃತ್ತಕುಂಡಂ ಭವೇದಿದಂ .. 9.14..

ಕ್ಷೇತ್ರವೇದಾಂಶಪಾದಾಂಶಂ ದ್ವ್ಯಂಶಂ ವಿನ್ಯಸ್ಯ ಪಾರ್ಶ್ವಯೋಃ .
ತಸ್ಮಾತ್ಕ್ಷೇತ್ರಾರ್ಧಮಾನಂ ತು ಪಾರ್ಶ್ವಯೋಸ್ತದ್ದ್ವಿಮಸ್ತಕಂ .. 9.15..

ಕೃತ್ವಾ ತೇನೈವ ಷಟ್ಸೂತ್ರಂ ನ್ಯಸೇತ್ ಷಟ್ಕೋಣಕುಕ್ಷಿಕಂ .

ಕರ್ಣಿಕಾದಲಸಂಯುಕ್ತಂ ಪದ್ಮಕುಂಡಂ ತು ವೃತ್ತವತ್ .. 9.16..

ವ್ಯಾಸೇ ವೇದರಸಾಂಶಾಂಶಂ ಬಹೂನ್ನ್ಯಸ್ತ್ವಾ ಸಮಂತ್ರತಃ .
ಕೋಣಾರ್ಧಂ ಕೋಣಕೇ ಲಿಖ್ಯ ವಸ್ವಶ್ರಂ ವಸುಸೂನತಾ .. 9.17..
ಮಾನಹೀನೇ ಮಹಾವ್ಯಾಧಿರಧಿಕೇ ಶತ್ರುವರ್ಧನಂ .

ಭೇದೇ ಮಹದ್ಭಯಂ ಪ್ರೋಕ್ತಂ ಸ್ಫುಟಿತೇ ಸಸ್ಯನಾಶನಂ .

ತಸ್ಮಾತ್ಸರ್ವಪ್ರಯತ್ನೇನ ಕುಂಡಂ ಕುರ್ಯಾತ್ಸಲಕ್ಷಣಂ .. 9.18..

ಇತಿ ಶ್ರೀಕುಮಾರತಂತ್ರೇ ಕುಂಡಲಕ್ಷಣವಿಧಿರ್ನಾಮ ನವಮಃ ಪಟಲಃ .

10.ದಶಮಃ ಪಟಲಃ - ಮಂಡಲವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿಮಂಡಲಸ್ಯ ವಿಧಿಂ ಶೃಣು .
ದೀಕ್ಷಾಯಾಂ ತು ಪ್ರತಿಷ್ಠಾಯಾಂ ಪವಿತ್ರಾರೋಪಣೇಽಪಿ ಚ .. 10.1..

ಉತ್ಸವೇಽಪಿ ಚ ತತ್ತ್ವಜ್ಞಃ ಪೂಜಯೇನ್ಮಂಡಲೇ ಗುಹಂ .

ಚತುರಶ್ರಂ ತತೋ ಮಧ್ಯೇ ಷಡ್ದಲಂ ಪದ್ಮಮಾಲಿಖೇತ್ .. 10.2..

ಕರ್ಣಿಕಾಂ ಚ ತ್ರಿಭಾಗೈಕಂ ಪೀತವರ್ಣೇನ ಕಾರಯೇತ್ .

ಶ್ವೇತಂ ಪೀತಂ ಚ ರಕ್ತಂ ಚ ಸ್ಫಟಿಕಂ ಶ್ಯಾಮವರ್ಣಕಂ .. 10.3..

ಏತೈರ್ವರ್ಣೈಶ್ಚ ಮತಿಮಾನ್ ಷಡ್ದಲಾನಿ ಚ ಪೂರಯೇತ್ .

ರಜೋಭಿರ್ವಿವಿಧೈರ್ವರ್ಣೈರ್ಯಥಾಶೋಭಂ ವಿಭೂಷಯೇತ್ .. 10.4..

ಮೂಲೇನಾವಾಹಯೇನ್ಮಧ್ಯೇ ದೇವೀಭ್ಯಾಂ ಸಹ ಷಣ್ಮುಖಂ .

ಆಸನಾವರಣಾದ್ಯೈಶ್ಚ ಮಂಡಲೇ ಪೂಜಯೇತ್ ತತಃ .. 10.5..
ಶ್ರೀಭದ್ರಮಂಡಲಮಿದಂ ಸುಬ್ರಹ್ಮಣ್ಯಾತ್ಮಕಂ ಶುಭಂ .

ವಿಪ್ರಾದೀನಾಂ ತು ಸರ್ವೇಷಾಂ ವರ್ಣಾನಾಂ ತು ಪ್ರಶಸ್ತಕಂ .. 10.6..

ಗುಹದೀಕ್ಷಾಂ ತತಃ ಕುರ್ಯಾದೇತನ್ಮಂಡಲಸನ್ನಿಧೌ .
ಮಂಡಲೇನ ವಿಧಾನೇನ ಸ್ಕಂದಕರ್ಮ ಕರೋತಿಯಃ .. 10.7..
ನೈತತ್ಫಲಮವಾಪ್ನೋತಿ ಸಾಧಕೇಮಂತ್ರವಾನಪಿ .

ತಸ್ಮಾತ್ತತ್ಕರ್ಮಸಿದ್ಧ್ಯರ್ಥಂ ಮಂಡಲಂ ಕಾರಯೇದ್ಬುಧಃ .. 10.8..
ಇತಿ ಶ್ರೀಕುಮಾರತಂತ್ರೇ ಮಂಡಲವಿಧಿರ್ನಾಮ ದಶಮಃ ಪಟಲಃ .

11.ಏಕಾದಶಃ ಪಟಲಃ - ದೀಕ್ಷಾವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಗುಹದೀಕ್ಷಾವಿಧಿಂ ಪರಂ .

ಸರ್ವಪಾಪಹರಂಪುಣ್ಯಂ ಸರ್ವಕಾಮಫಲಪ್ರದಂ .. 11.1..

ಶಿವದೀಕ್ಷಾವಿಧೇಃ ಪಶ್ಚಾತ್ ಗುಹದೀಕ್ಷಾಂಚ ಕಾರಯೇತ್ .

ಸರ್ವಾಲಂಕಾರಸಂಯುಕ್ತಂ ಸ್ನಾನಂ ಕೌಶೇಯಕೋಜ್ಜ್ವಲಂ .. 11.2..

ತ್ರಿಪುಂಡ್ರಧಾರಣಂ ಶಿಷ್ಯಂ ಹೃದಾ ಪ್ರೋಕ್ಷ್ಯಾರ್ಘ್ಯವಾರಿಣಾ .
ನೇತ್ರಂ ನೇತ್ರೇಣ ಮತಿಮಾನ್ ಬಂಧಯೇಚ್ಛ್ವೇತವಸ್ತ್ರತಃ .. 11.3..
ಹೃದಯೇನ ತು ಮಂತ್ರೇಣ ದಶ ಜಪ್ತ್ವಾ ಸಲಕ್ಷಣಂ .

ಪೂರ್ವದ್ವಾರಂತು ವಿಪ್ರಾಣಾಂ ಕ್ಷತ್ರಿಯಾಣಾಂ ತು ದಕ್ಷಿಣಂ .. 11.4..

ವೈಶ್ಯಾನಾಂ ಪಶ್ಚಿಮದ್ವಾರಂ ಶೂದ್ರಾಣಾಂ ದ್ವಾರಮುತ್ತರಂ .

ಅನ್ಯೇಷಾಮಪಿ ವರ್ಣಾನಾಂ ಪಶ್ಚಿಮದ್ವಾರಮುತ್ತಮಂ .. 11.5..

ಶಿಷ್ಯಮಂತಃ ಪ್ರವಿಶ್ಯಾಥ ಪ್ರಣವೇನ ತು ಮಂತ್ರತಃ .
ದರ್ಭಾಸನಂಪ್ರಕುರ್ಯಾಚ್ಚ ದೇಶಿಕಸ್ಯ ತು ದಕ್ಷಿಣೇ .. 11.6..
ಮುಮುಕ್ಷೋರುತ್ತರಂ ವಕ್ತ್ರಂ ಬುಭುಕ್ಷೋಃ ಪೂರ್ವತೋಮುಖಂ .

ಶಿಷ್ಯಂ ಸ್ಥಿತ್ವಾ ಚ ಮತಿಮಾನ್ ಕುರ್ಯಾದ್ದೀಕ್ಷಾಂ ಗುರೂತ್ತಮಃ .. 11.7..
ಸ್ಕಂದಸ್ಯ ಮೂಲಮಂತ್ರಂಚ ಷಡಕ್ಷರಮತಃ ಪರಂ .

ಸ್ಕಂದಬೀಜೇನ ಸಂಯುಕ್ತಂ ಪಂಚಬ್ರಹ್ಮಷಡಂಗಕಂ .. 11.8..

ಈಶಾನಮ್ಮೂರ್ಧ್ನಿ ವಿನ್ಯಸ್ಯ ಮುಖೇ ತತ್ಪುರುಷಂ ಯಜೇತ್ .

ಅಘೋರಂ ಹೃದಿ ವಿನ್ಯಸ್ಯ ಗುಹ್ಯೇ ವಾಮಂ ನ್ಯಸೇದ್ ಬುಧಃ .. 11.9..
ಸದ್ಯೋಜಾತಂ ನ್ಯಸೇತ್ ಪಾದೇ ಶಿಷ್ಯದೇಹೇ ವಿಚಕ್ಷಣಃ .
ಹೃದಯಂ ಹೃದಿ ವಿನ್ಯಸ್ಯ ಶಿರಃ ಶಿರಸಿ ವಿನ್ಯಸೇತ್ .. 11.10..

ಶಿಖಾಯಾಂ ತು ಶಿಖಾಂ ನ್ಯಸ್ಯ ಕವಚಃ ಸ್ತನಮಧ್ಯತಃ .
ಅಸ್ತ್ರಂ ಹಸ್ತಪ್ರದೇಶೇ ತು ನೇತ್ರಂ ನೇತ್ರದ್ವಯೇ ನ್ಯಸೇತ್ .. 11.11..

ಸರ್ವೇಷಾಮೇವ ವರ್ಣಾನಾಮೇವಂ ಕುರ್ಯಾದ್ಗುರೂತ್ತಮಃ .
ದ್ವಿಜಾದೀನಾಂ ವಿಶೇಷೋಽಸ್ತಿ ವಚದ್ಭೂರಾದಿಮಂತ್ರತಃ .. 11.12..
ಶಿರೋವದನಹೃನ್ನಾಭಿಗುಹ್ಯಪಾದೇಷು ವಿನ್ಯಸೇತ್ .

ಅಯಂ ಕುಮಾರಮಂತ್ರಂಚ ಪುನರ್ಮೂರ್ಧ್ನಿ ಚ ವಿನ್ಯಸೇತ್ .. 11.13..

ಮಾಲಾಮಂತ್ರಂಚ ಸರ್ವಾಂಗೇ ವಿನ್ಯಸೇನ್ಮಂತ್ರವಿತ್ತಮಃ .

ಮಾತೇ ಕುಮಾರಮಂತ್ರಂಚ ಹೃದಯೇ ವಿನ್ಯಸೇದ್ಬುಧಃ .. 11.14..
ಪುನಶ್ಚ ತೋಯಸಂಯುಕ್ತಂ ಮಂಡಲೇ ತು ವಿಪಾಸ್ಯ ಚ .

ಯಸ್ಮಿನ್ಮಂತ್ರೇ ಪಠೇತ್ಪುಷ್ಪಂ ನಾಮಗೋತ್ರಂ ತಥಾತ್ಮಕಂ .. 11.15..

ದಕ್ಷಿಣಾಂ ತು ಗುರೋರ್ದತ್ತ್ವಾ ಶಿಷ್ಯೋ ವಿತ್ತಾನುಸಾರತಃ .
ಗುಹದೀಕ್ಷಾಂ ಚಯಃ ಕುರ್ಯಾತ್ ಗುಹಪ್ರೀತಿಕರಾಂ ಗುಹಂ .

ಭುಕ್ತ್ವಾ ಭೋಗಾಂಶ್ಚ ದೇಹಾಂತೇ ಕೌಮಾರಂ ಲೋಕಮಾಪ್ನುಯಾತ್ .. 11.16..

ಇತಿ ಶ್ರೀಕುಮಾರತಂತ್ರೇ ದೀಕ್ಷಾವಿಧಿರ್ನಾಮ ಏಕಾದಶಃಪಟಲಃ .

12.ದ್ವಾದಶಃ ಪಟಲಃ - ಸ್ನಪನವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಸ್ನಪನಂ ಷಣ್ಮುಖಸ್ಯ ತು .
ಅಂಗಾರವಾರೇ ಷಷ್ಠ್ಯಾಂ ವಾ ವಿಷುವಾಯನಸಂಕ್ರಮೇ .. 12.1..
ಮಾಸರ್ಕ್ಷೇ ಗ್ರಹಣೇ ವಾಪಿ ಕೃತ್ತಿಕಾಯಾಂ ದ್ವಿಪರ್ವಣಿ
ಉತ್ಸವಾಂತೇ ಪ್ರತಿಷ್ಠಾಂತೇ ಪ್ರೋಕ್ಷಣಾಂತೇ ಸುಯೋಗಕೇ .. 12.2..
ಕರ್ತುಶ್ಚ ಜನ್ಮದಿವಸೇ ತದ್ವಿಯೋಗದಿನೇಽಪಿ ವಾ .
ನಿತ್ಯೇ ನೈಮಿತ್ತಿಕೇ ಕಾಮ್ಯೇ ಶಾಂತಿಕರ್ಮಣಿ ವಾ ಪುನಃ .. 12.3..
ಏತೇಷು ಸ್ನಪನಂ ಕುರ್ಯಾತ್ ತಚ್ಚಾನೇಕವಿಧಿಂ ಶೃಣು .
ಅಂಕುರಾರ್ಪಣಮಾದೌ ಸ್ಯಾನ್ಮಹಾಸ್ನಪನಕರ್ಮಣಿ .. 12.4..

ಪ್ರಾಸಾದಸ್ಯಾಗ್ರತಃ ಕುರ್ಯಾತ್ಮಂಡಪಂ ವೇದಿಹೀನಕಂ .

ಅಥವಾ ಪೂರ್ವಕೢಪ್ತೇ ತು ದಾರುಣಾ ಶಿಲಯಾ ತಥಾ .. 12.5..
ಪಂಚಗವ್ಯಾದಿಕೇ ಪಂಚತ್ರಿಂಶದ್ಧಸ್ತಾಂಗುಲೇಽಪಿ ವಾ .
ಚತುರ್ಗ್ರಾಮಾದಿಕೇಷಾಂ ಚ ಗಾತ್ರಪರ್ಯಂಕಮಂಡಪೇ .. 12.6..
ತೋರಣಾದಿಸಮಾಯುಕ್ತೇ ಸರ್ವಾಲಂಕಾರಸಂಯುತೇ .
ಅಸ್ತ್ರೇಣ ಶೋಧಿತೇ ಭೂಮೌ ವಾಮದೇವೇನ ಲೇಪಯೇತ್ .. 12.7..

ಸೂತ್ರನ್ಯಾಸಂ ಗುಣಾಸ್ತ್ರೇಣ ತಾಲಮಾತ್ರಾಂಗುಲಂಯಥಾ .
ದ್ವಿತಾಲಂ ಸ್ಕಂದಕುಂಭಸ್ಯ ವರ್ಧನ್ಯೋಸ್ತಾಲಮಾತ್ರಕಂ .. 12.8..

ತ್ರಿತಾಲಂ ಮೂರ್ತಿಕಾಮಾನಂ ಸರ್ವಂ ಸಾಮಾನ್ಯಮೀರಿತಂ .

ಅಥವಾ ದ್ವಯತಾಲೇನ ಕರ್ಣಿಕಾಮಾನಮೀರಿತಂ .. 12.9..

ಪಶ್ಚಾದ್ದ್ರವ್ಯಪ್ರಮಾಣಾನಿ ವಕ್ಷ್ಯೇಽಹಂ ಶೃಣು ಕೌಶಿಕ .

ಗುಂಜಾದಿನಿಷ್ಕಪರ್ಯಂತಂ ಪಾದಾದ್ಯಂಗಪ್ರಮಾಣಕಂ .. 12.10..

ಏಕದ್ವಿತ್ರಿಚತುಃ ಪ್ರಸ್ಥಂ ಪಂಚಗವ್ಯಾದಿಮಾನಕಂ .

ಮಧ್ಯಾದೀನಾಂ ಚ ಸಂಪ್ರೋಕ್ತಂ ಪಾದಮರ್ಧಮಥಾಪಿ ವಾ .. 12.11..

ಆಜ್ಯತೈಲಪ್ರಮಾಣೇನ ತಥೈವ ಪರಿಕಲ್ಪಯೇತ್ .

ಕರ್ಪೂರಕುಂಕುಮಾದೀನಾಂ ಮಾನಮಿತ್ಥಂ ಪ್ರಗೃಹ್ಯತಾಂ .. 12.12..

ಉತ್ತಮಂ ನವಕಾಶೈಸ್ತು ಮಧ್ಯಮಂ ಸಪ್ತದರ್ಭಕೈಃ .
ಅಧಮಂ ಪಂಚಕಾಶೈಸ್ತು ರುದ್ರಧರ್ಮಗ್ರಹಾಯುತಂ .. 12.13..

ಗ್ರಂಥಿರೇಕಾಂಗುಲಂ ಪ್ರೋಕ್ತಮಗ್ರಂ ತು ಚತುರಂಗುಲಂ .

ತದ್ಗ್ರಂಥಿಚತುರಾವರ್ತಿಂ ಕೂರ್ಚಲಕ್ಷಣಮೀರಿತಂ .. 12.14..

ಊರ್ಧ್ವಾಗ್ರಂ ಪುಷ್ಟಿದಂ ಪ್ರೋಕ್ತಂ ಅಧೋಽಗ್ರಂ ಶಾಂತಿದಂ ಭವೇತ್ .

ಕೂರ್ಚಾನಾಂ ಲಕ್ಷಣಂ ಪ್ರೋಕ್ತಂ ಕುಂಭಾನಾಂ ಲಕ್ಷಣಂ ಶೃಣು .. 12.15..
ಕಾಲಂ ಭಿನ್ನಂ ಚ ಸುಷಿರಂ ಭೇದಂ ಛೇದಂ ಚ ಲೀನಕಂ .

ದುರ್ಗಂಧಂ ಚ ಪುರಾಣಂಚ ಕಲಶಂ ಚ ವಿವರ್ಜಯೇತ್ .. 12.16..

ಕಾಲಂ ಚ ಕಲಹಂ ವಿದ್ಯಾದ್ಭಿನ್ನಂ ಚೈವ ಕುಲಕ್ಷಯಂ . (ಚೈವ ಕುಲಕ್ಷಣಂ)
ಮಹಾಮಾರೀ ಪ್ರಕೋಪಸ್ಸ್ಯಾತ್ಸುಷಿರಂ ಚ ಮಹಾಮುನೇ .. 12.17..
ಭೇದಂ ವಿಭೇದನಂ ಕುರ್ಯಾತ್ ಛೇದಂ ಛೇದಕರಂ ಭವೇತ್ .

ಲೀನಂ ವ್ಯಾಧಿಕರಂ ಚೈವ ದುರ್ಗಂಧಂ ಬಾಲನಾಥನಂ .. 12.18..

ಸ್ತ್ರೀನಾಶಂ ಸ್ಯಾತ್ಪುರಾಣಶ್ಚೇತ್ಸಂಗ್ರಹೇ ಬಿಂಬಸನ್ನಿಭಂ .

ತಸ್ಮಾತ್ಸರ್ವಪ್ರಯತ್ನೇನ ದೋಷಾಣ್ಯೇತಾನಿ ವರ್ಜಯೇತ್ .. 12.19..

ಕಲಶಾನ್ ವೇಷ್ಟಯೇದ್ವಿದ್ವಾನೇಕದ್ವಿತ್ರಿಕತಂತುಭಿಃ .
ಏಕದ್ವಿತ್ರಿಯವಾಂತಾಢ್ಯಂ ಸ್ಕಂದಕುಂಭಂ ಚ ವರ್ಧನೀಂ .. 12.20..

ಅನ್ಯಾಂಶ್ಚ ಕಲಶಾನ್ ಸರ್ವಾನ್ ಗವಾಕ್ಷಸದೃಶಾಂತರಾನ್ .

ಮಂಡಪಸ್ಯೋತ್ತರೇ ಭಾಗೇ ದರ್ಭೈಃ ಶುದ್ಧೈಃ ಪರಿಸ್ತರೇತ್ .. 12.21..

ಕ್ಷಾಲಯೇತ್ ಕಲಶಾನಸ್ತ್ರಾನ್ ಪ್ರೋಕ್ಷಯೇತ್ ಪುರುಷೇಣ ತು .
ಅಧೋಮುಖಾಂಶ್ಚ ಕಲಶಾನ್ ಸ್ಥಾಪಯೇತ್ತು ಕುಶೋಪರಿ .. 12.22..

ಪ್ರೋಕ್ಷಯೇದ್ಧೃದಯೇನೈವ ಕಲಶೋನ್ಮೀಲನಂ ತಥಾ .
ವಸ್ತ್ರಪೂತೈರ್ಗಂಧಯುಕ್ತೈರ್ಜಲೈಃ ಸಂಪೂರಯೇದ್ಧೃದಾ .. 12.23..
ಸ್ಥಂಡಿಲಸ್ಯ ವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಶಾಲೀನಾಮಾಢಕಂ ಶ್ರೇಷ್ಠಂ ತ್ರಿಃಪ್ರಸ್ಥಂ ಮಧ್ಯಮಂ ಸ್ಮೃತಂ .. 12.24..

ದ್ವಿಃಪ್ರಸ್ಥಂ ತಂಡುಲಂ ಪ್ರೋಕ್ತಂ ತದರ್ಧಂ ತಿಲಮೀರಿತಂ .

ಭೂಶೋಧನಂ ತು ಪ್ರಥಮಂ ಅನುಲೇಪಂ ದ್ವಿತೀಯಕಂ .. 12.25..

ಸೂತ್ರನ್ಯಾಸಂ ತೃತೀಯಂ ಸ್ಯಾತ್ಸ್ಥಂಡಿಲಂ ವೈ ಚತುರ್ಥಕಂ .

ಕಲಶಸ್ಥಾಪನಂ ಪಂಚ ಷಷ್ಠಂ ಕೂರ್ಚಾಧಿವಾಸನಂ .. 12.26..

ಸಪ್ತಮಂ ದ್ರವ್ಯವಿನ್ಯಾಸಮಷ್ಟಮಂ ದೇವತಾರ್ಚನಂ .

kumAratantram.pdf 47



ಕುಮಾರತಂತ್ರಂ

ವಿಧಾನಂ ನವಮಂ ಪ್ರೋಕ್ತಂ ದಶಮಂ ವಸ್ತ್ರವೇಷ್ಟನಂ .. 12.27..

ಏಕಾದಶಂ ಗಂಧಪುಷ್ಪಂ ದ್ವಾದಶಂ ಧೂಪದೀಪಕಂ .

ಮುದ್ರಾ ತ್ರಯೋದಶಂ ಪ್ರೋಕ್ತಂ ಪ್ರೋಕ್ಷಣಂ ಚ ಚತುರ್ದಶಂ .. 12.28..

ದಶಪಂಚ ಘಟೋದ್ಘಾರಂ ಸ್ನಾನಕರ್ಮ ಚ ಷೋಡಶ .

ಅಸ್ತ್ರೇಣ ಶೋಧಯೇದ್ಭೂಮಿಂ ವಾಮದೇವೇನ ಲೇಪನಂ .. 12.29..

ಸೂತ್ರನ್ಯಾಸಮಘೋರೇಣಸ್ಥಂಡಿಲಂ ಪುರುಷೇಣ ತು .
ಪ್ರಣವೇನ ಘಟೋದ್ಘಾರಂ ಸ್ಕಂದಸೂಕ್ತೇನ ಮಂತ್ರತಃ .. 12.30..
ಪಂಚಬ್ರಹ್ಮಷಡಂಗೈಶ್ಚ ಸ್ನಾಪಯೇತ್ ಷಣ್ಮುಖಂ ಸುಧೀಃ .
ಲಾಜಪುಷ್ಪತಿಲೈರ್ದರ್ಭೈರ್ವಿಕರಾನ್ ಪ್ರಕ್ಷಿಪೇತ್ತತಃ .. 12.31..
ಪುಣ್ಯಾಹಂ ವಾಚಯಿತ್ವಾಥ ಪಶ್ಚಾತ್ ಸ್ನಪನಮಾಚರೇತ್ . (ಸ್ನಪನಮಾರಭೇತ್)

ಪ್ರವಕ್ಷ್ಯಾಮಿ ಸಮಾಸೇನ ಸ್ನಪನಂ ನವಸಂಖ್ಯಕಂ .. 12.32..

ಪ್ರಾಕ್ಸೂತ್ರಂ ದೇವಸೂತ್ರಂ ಸ್ಯಾದುದವಸೂತ್ರಂ ತಥೈವ ಚ .

ತನ್ಮಧ್ಯೇ ಸ್ಕಂದಕುಂಭಂ ತು ವರ್ಧನೀಂ ತಸ್ಯ ಪಾರ್ಶ್ವಕೇ .. 12.33..
ಪಾದ್ಯಮಾಚಮನಂ ಚಾರ್ಘ್ಯಂ ಪಂಚಗವ್ಯಂ ಮಹಾದಿಶಿ .

ಕ್ಷೀರಂ ದಧಿ ಘೃತಂ ಚೈವ ಮಧ್ವನ್ಯಾಸು ವಿದಿಕ್ಷು ಚ .. 12.34..

ಸಪ್ತಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ ವಾರಿಪೂರಿತಾನ್ .

ಸ್ಥಾಪಯೇತ್ ಕಲಶಾನ್ ವಾ ಸ್ಯಾತ್ ಪೂಜಯೇತ್ತು ಯಥಾವಿಧಿ .. 12.35..

ದಕ್ಷಿಣಸ್ಥಿತವರ್ಧನ್ಯಾಂ ಮಹಾವಲ್ಲೀಂ ಯಜೇತ್ತತಃ .
ತನ್ಮಧ್ಯೇ ಉತ್ತರಸ್ಥಾಂ ಚ ದೇವಸೇನಾಂ ಪ್ರಪೂಜಯೇತ್ .. 12.36..

ಶಕುನ್ಯಾದ್ಯಷ್ಟಶಕ್ತೀಶ್ಚ ಪೂರ್ವಾದಿಕಲಶೇಷು ಚ .

ಅರ್ಚಯೇತ್ತು ಯಥಾನ್ಯಾಯಂ ಸ್ನಾಪಯೇದಸುರಾಂತಕಂ .. 12.37..

ನವಾಖ್ಯಂ ಕಲಶಂ ಪ್ರೋಕ್ತಂ ಪಂಚವಿಂಶತಿಕಂ ಶೃಣು .
ಪ್ರಾಕ್ಸೂತ್ರಂ ವಸುಸೂತ್ರಂ ಸ್ಯಾದುದಗಗ್ರಂ ತಥೈವ ಚ .. 12.38..

ಮಧ್ಯೇ ನವಪದಂ ಗ್ರಾಹ್ಯಂ ತತ್ಪಾರ್ಶ್ವೈಕಂ ಪದಂ ತ್ಯಜೇತ್ .

ವಸುದ್ವಾರಸಮಾಯುಕ್ತಂ ಶಾಲಿಭಿಃ ಸ್ಥಂಡಿಲಂ ನಯೇತ್ .. 12.39..

ತದರ್ಧೈಸ್ತಂಡುಲೈಶ್ಚೈವ ತದರ್ಧೈಶ್ಚ ತಿಲೈರಪಿ .

ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 12.40..

ಮಧ್ಯಕುಂಭಂ ಕುಮಾರಾಖ್ಯಂ ತತ್ಪಾರ್ಶ್ವೇ ವರ್ಧನೀದ್ವಯಂ .

ಪಾದ್ಯಮಾಚಮನಂಚಾರ್ಘ್ಯಂ ಪಂಚಗವ್ಯಂ ಚತುರ್ದಿಶಿ .. 12.41..

ಕ್ಷೀರಂ ದಧಿಘೃತಂಚೈವ ಮಧ್ವನ್ಯಾಸು ವಿದಿಕ್ಷು ಚ . (ದಧಿಘೃತಂಚೈವ ಮಧ್ವಾಜ್ಯಾದಿ)

ಮಧು ಕುಷ್ಠಂಗುಲಂಚೈವ ಕ್ಷೀರಶ್ಚ ಸರ್ಪಿಷಂ ತಥಾ .. 12.42.. (ಕ್ಷೀರಶ್ಚ ಸರ್ಷಪಂ)
ಲವಂಗಂ ಚೈವ ತಕ್ಕೋಲಂ ದಧಿಮೇಕಂ ತಿಲಂ ತಥಾ .

ಉಶೀರಂಚ ಘೃತಂ ಚೈವ ಶಂಖಚೂರ್ಣಂ ಚ ಸಕ್ತುಕಂ .. 12.43..

ನಾಲಿಕೇರಂಚ ಹಾರಿದ್ರಂ ದ್ರವ್ಯಾಣ್ಯೇತಾನಿ ಷೋಡಶ .

ಪೂರ್ವಾದಿಕ್ಲಶೇಷ್ವತ್ರ ದ್ವಿತೀಯಾವರಣಂ ನ್ಯಸೇತ್ .. 12.44..

ಮಧ್ವಕುಂಭೇ ಯಜೇತ್ಸ್ಕಂದಂ ಪಾರ್ಶ್ವೇ ಶಕ್ತಿದ್ವಯಂಯಜೇತ್ .

ಶಕುನ್ಯಾದ್ಯಷ್ಟಶಕ್ತಿಶ್ಚ ಪ್ರಥಮಾವರಣೇಯಜೇತ್ .. 12.45..

ಲೋಕಪಾಲಾಮರಾನ್ ದಿಕ್ಷು ಜಯಂತಾದ್ಯಾನ್ ವಿದಿಕ್ಷು ಚ .

ಪೂಜಯಿತ್ವಾ ಯಥಾನ್ಯಾಯಂ ಸೇನಾನ್ಯಮಭಿಷೇಚಯೇತ್ .. 12.46..

ಸ್ನಪನಂ ಪ್ರೋಕ್ತಮೇವಂ ಹಿ ಪಂಚವಿಂಶತಿಸಂಖ್ಯಕಂ .

ಪಶ್ಚಾದೇಕೋನಪಂಚಾಶತ್ಸ್ನಪನಂ ಪ್ರೋಚ್ಯತೇಽಧುನಾ .. 12.47..
ಪ್ರಾಗಗ್ರಂ ದಶಸೂತ್ರಂ ಸ್ಯಾದುದಕ್ಸೂತ್ರಂ ತಥೈವ ಚ .

ಮಧ್ಯೇ ನವಪದಂ ಗ್ರಾಹ್ಯಂ ಲೇಪಯೇತ್ಪರಿತಃ ಪದಂ .. 12.48..

ದ್ವಾರಾಷ್ಟಕಸಮಾಯುಕ್ತಂ ತಾಲಮಾತ್ರಾಂತರಂ ಪದಂ .

ಸ್ಥಂಡಿಲಂ ಪೂರ್ವವತ್ಕೃತ್ವಾ ತನ್ಮಧ್ಯೇ ನಲಿನಂ ಲಿಖೇತ್ .. 12.49..

ಕಲಶಾನ್ ಲಕ್ಷಣೋಪೇತಾನ್ ಚತುಃಪ್ರಸ್ಥೇನ ಪೂರಿತಾನ್ .

ಸಸೂತ್ರಾನ್ ಸಾಪಿಧಾನಾಂಚ ಸವಸ್ತ್ರಾನ್ ಹೇಮಸಂಯುತಾನ್ .. 12.50..

ವಾಮೇ ಕುಶೋಪರಿ ನ್ಯಸ್ತ್ವಾ ವಿನ್ಯಸೇತ್ತು ಯಥಾಕ್ರಮಂ .

ಗಂಧಾಂಬುರತ್ನಸಹಿತಂ ಕುಂಭಮಧ್ಯೇ ಗುಹಾಖ್ಯಕಂ .. 12.51.. (ಕುಂಭಮಧ್ಯೇ
ಗುಹಾಹ್ತ್ರಯಂ)
ದಕ್ಷಿಣೋತ್ತರಭಾಗೇ ತು ವರ್ಧನ್ಯಾ ಹೇಮಸಂಯುತೌ .
ಪಾದ್ಯಮಾಚಮನಂ ಚಾರ್ಘ್ಯ ಗವ್ಯಂ ಪೂರ್ವಾದಿದಿಕ್ಷು ಚ .. 12.52..

ಕ್ಷೀರಂ ದಧಿ ಘೃತಂ ಚೈವ ಮಧ್ವನ್ಯಾಸು ವಿದಿಕ್ಷು ಚ .

ತಕ್ಕೋಲಂ ಭಸ್ಮ ನಿರ್ಯಾಸಂ ಹಾರಿದ್ರಂ ಚೈವ ಮಂಜರೀ .. 12.53..
ನಾಲಿಕೇರಂ ಚ ಬಿಲ್ವಂ ಚ ಜಂಬೂಕಚ್ಚೋಲಮೇವ ಚ .

ಪಾಟಲೀ ಚೈವ ಪುನ್ನಾಗಂ ಶಂಖಪುಷ್ಪಂ ತಥೈವ ಚ .. 12.54..

ಲಕ್ಷ್ಮೀ ವ್ಯಾಘ್ರೀಚ ಸಿಂಹೀ ಚ ಧುತ್ತೂರಂ ಚೈವ ಷೋಡಶ .

ದ್ರವ್ಯಾಣ್ಯೇತಾನಿ ಪೂರ್ವಾದಿದ್ವಿತೀಯಾವರಣೇ ನ್ಯಸೇತ್ .. 12.55..

ದೂರ್ವಾ ಚ ಸರ್ಷಪಂ ಚಾಮ್ರಂ ನಾರಂಗಂ ಪನಸಂ ತಥಾ .
ಕದಲೀ ಚ ಕದಂಬಂ ಚ ಧಾತಕೀ ಶ್ವೇತಪಂಕಜಂ .. 12.56..

ಇಕ್ಷುಸಾರಂಚ ಲಾಜಂ ಚ ಚಂಪಕಂ ಗಂಧತೈಲಕಂ .

ನೀವಾರಂ ಕುಂಕುಮಂ ಚೈವ ತಿಲಮಾಂಜೀಮರುಂ ತಥಾ .. 12.57..
ಸಕ್ತುಶ್ಚ ಮಾತುಲುಂಗಂ ಚ ಚಂದನಂ ಚಾಗರುಸ್ತಥಾ .

ಉಶೀರಂ ರಾತ್ರಿಚೂರ್ಣಂ ಚ ತೃತೀಯಾವರಣೇ ನ್ಯಸೇತ್ .. 12.58..

ಚತುರ್ವಿಂಶತಿದ್ರವ್ಯಾಣಿ ಸಂಖ್ಯಾನ್ಯೇವ ಹಿ ಕೌಶಿಕ .

ಮಧ್ಯೇ ಗುಹಂ ಸಮಾವಾಹ್ಯ ಪಾರ್ಶ್ವಯೋಃ ಶಕ್ತಿಕಂ ದ್ವಯಂ .. 12.59..

ಶಕುನ್ಯಾದ್ಯಷ್ಟಶಕ್ತೀಶ್ಚ ಪ್ರಥಮಾವರಣೇಯಜೇತ್ .

ಇಂದ್ರಾದ್ಯಾನ್ ದ್ವಿಜವರ್ಣಾದ್ಯಾನ್ ದ್ವಿತೀಯಾವರಣೇಯಜೇತ್ .. 12.60..

ಶಾಸ್ತಾರಂದ್ವಾದಶಾದಿತ್ಯಾನ್ ತಥೈಕಾದಶರುದ್ರಕಾನ್ .

ಪೂರ್ವಾದಿಷು ಕ್ರಮೇಣೈವ ತೃತೀಯಾವರಣೇಯಜೇತ್ .. 12.61..

ಅರ್ಚಯಿತ್ವಾ ಯಥಾನ್ಯಾಯಂ ಸ್ಥಾಪಯೇಚ್ಛಂಕರಾತ್ಮಜಂ .

ವರ್ಧನೀದ್ವಯತೋಯೇನ ಪೂಜಯೇಚ್ಛಕ್ತಿಕಾದ್ವಯಂ .. 12.62..

ಸ್ನಾಪಯೇತ್ಕಲಶೈಸ್ಸರ್ವೈರ್ಯಥಾಪೂರ್ವಂ ಸುರೇಶ್ವರಂ .

ಪ್ರೋಕ್ತಮೇಕೋನಪಂಚಾಶತ್ಸ್ನಪನಮ್ಮುನಿಸತ್ತಮ .. 12.63..

ಅಥೈಕಾಶೀತಿಕಲಶಸ್ಥಾಪನಂ ವಕ್ಷ್ಯತೇಽಧುನಾ .
ಪ್ರಾಕ್ಸೂತ್ರಂ ರವಿಸೂತ್ರಂ ಸ್ಯಾದುದಕ್ಸೂತ್ರಂ ತಥೈವ ಚ .. 12.64..

ಪಂಚವಿಂಶತ್ಪದಮ್ಮಧ್ಯೇ ಗೃಹೀತ್ವಾ ತತ್ಸಮಂ ತತಃ .
ಪದಮೇಕಂ ನ್ಯಸೇದ್ಬಾಹ್ಯೇ ದ್ವಾರಾಷ್ಟಕಸಮಾಯುತಂ .. 12.65..

ಸ್ಥಂಡಿಲಂಕಾರಯೇತ್ತತ್ರ ತಿಲತಂಡುಲಶಾಲಿಭಿಃ .
ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 12.66..

ಸ್ಕಂದಕುಂಭಂ ನ್ಯಸೇನ್ಮಧ್ಯೇ ತತ್ಪಾರ್ಶ್ವೇ ವರ್ಧನೀದ್ವಯಂ .

ಪಾದ್ಯಮಾಚಮನಂಚಾರ್ಧ್ಯಂ ಗವ್ಯಂ ಪೂರ್ವಾದಿದಿಕ್ಷು ಚ .. 12.67..

ಕ್ಷೀರಂ ದಧಿ ಘೃತಂ ಚೈವ ಮಧ್ವಾಜ್ಯಾದಿವಿದಿಕ್ಷು ಚ .

ಅಷ್ಟದ್ರವ್ಯಾಣಿ ಮತಿಮಾನ್ ಪ್ರಥಮಾವರಣೇ ನ್ಯಸೇತ್ .. 12.68..

ಮಧು ಲಾಜಾನ್ ಹರಿದ್ರಾಂಶ್ಚ ಶಕೃಚ್ಚೂರ್ಣಂಚ ಕುಷ್ಠಕಂ .

ಇಕ್ಷುಸಾರಂ ಚ ಪನಸಂ ನಾರಂಗದ್ವಯಮೇವ ಚ .. 12.69..

ದಾಡಿಮೀ ನಾಲಿಕೇರಂಚ ಕದಲೀ ಮಾತುಲುಂಗಕಂ .

ಆಮ್ರಕಚ್ಚೋಲಮುಶಿರಂ ದ್ರವ್ಯಾಣ್ಯೇತಾನಿ ಷೋಡಶ .. 12.70..

ದ್ವಿತೀಯಾವರಣೇ ಕುಂಭೇಷ್ವಾಚಾರ್ಯೋ ವಿನ್ಯಸೇತ್ ಕ್ರಮಾತ್ .

ಚಂದನಂ ಚೈವ ಕರ್ಪೂರಂ ಲವಂಗಂ ಜಾತಿಮೇವ ಚ .. 12.71..

ತ್ರುಟಿಪತ್ರಂಚ ತಕ್ಕೋಲಂ ಕಾರ್ಪಾಸಂ ಪುಷ್ಪಪತ್ರಕಂ .

ನಿಂಬಂಚ ನವನೀತಂಚ ಮೇಘಂ ಚೈವ ಕುಟಂ ನಟಂ .. 12.72..

ಗುಗ್ಗುಲುಂ ಚೈವ ನಿರ್ಯಾಸಂ ಗುಲಖಂಡಂ ತಥೈವ ಚ .

ತಿಲಂ ಚ ಸರ್ಷಪಂ ಚೈವಯವಮುದ್ಗಂ ತಥೈವ ಚ .. 12.73..

ಪ್ರಿಯಂಗುಂ ಚೈವ ನೀವಾರಂ ಚತುರ್ವಿಂಶತಿಸಂಖ್ಯಕಂ .

ದ್ರವ್ಯಾಣ್ಯೇತಾನಿ ಮತಿಮಾನ್ ತೃತೀಯಾವರಣೇ ನ್ಯಸೇತ್ .. 12.74..

ಅಪಾಮಾರ್ಗಂ ಚ ತುಲಸೀಂ ಪದ್ಮನೀಲೋತ್ಪಲಂ ತಥಾ .
ನಂದ್ಯಾವರ್ತಂ ಚ ತಕ್ಕೋಲಂ ಕರವೀರಂ ತಪಸ್ವಿನೀಂ .. 12.75.. (ಚ ತಥಾ ಕೋಲಂ)
ಭೂತಂ ಕುಂಜರಪುನ್ನಾಗಂ ಮಂದಾರಂ ಬಹುಕರ್ಣಿಕಂ . (ಮಂದಾರಂ
ಬಹುಕರ್ಣಿಕಾ)
ಶ್ವೇತಾರ್ಕಂ ಕೇತಕೀಪುಷ್ಪಂ ವಿಷ್ಣುಕ್ರಾಂತಾ ಬಲಿಸ್ತಥಾ .. 12.76.. (ಶ್ವೇತಾರ್ಕಂ
ಶಂಖಪುಷ್ಪಂ)
ಲಕ್ಷ್ಮೀ ಚ ಸಹದೇವೀ ಚ ಮಾಲತೀ ಜಾತಿ ಪುಷ್ಪಕಂ .

ಸುಗಂಧೀ ಚಂಪಕಂ ಚೈವ ಪಾಟಲಂ ಪೂಗಮೇವ ಚ .. 12.77..

ಅಶ್ವತ್ಥೋದುಂಬರಂ ಚೈವ ಲಕ್ಷ್ಮೀವೃಕ್ಷಂ ವಟಂ ತಥಾ .
ಇಂದ್ರವಲ್ಲೀ ಮಹಾದ್ರೋಣಂ ಸ್ಥಲಾರವಿಂದಮೀಶ್ವರಂ .. 12.78..

ದ್ವಾತ್ರಿಂಶತ್ಪರಿಸಂಖ್ಯಾನಿ ದ್ರವ್ಯಾಣ್ಯೇತಾನಿ ಕೌಶಿಕ
ಚತುರ್ಥಾವರಣೇಷ್ವತ್ರ ಪೂರ್ವಾದಿಕ್ರಮಶೋ ನ್ಯಸೇತ್ .. 12.79..

ದ್ರವ್ಯೇಷ್ವೇತೇಷು ತತ್ಕಾಲೇ ಯಥಾಲಾಭಂ ಪ್ರಗೃಹ್ಯ ಚ .

ಪೂಜಯೇನ್ಮಧ್ಯಮೇ ಸ್ಕಂದಂ ವರ್ಧನ್ಯೋಃ ಶಕ್ತಿಕಾದ್ವಯಂ .. 12.80..

ಶಕುನ್ಯಾದ್ಯಷ್ಟಶಕ್ತೀಶ್ಚ ಪ್ರಥಮಾವರಣೇಯಜೇತ್ .

ಧರೋ ಧ್ರುವಶ್ಚ ಸೋಮಶ್ಚ ಆಪಶ್ಚೈವಾನಿಲೋಽನಲಃ .. 12.81..
ಪ್ರತ್ಯೂಷಶ್ಚ ಪ್ರಭಾವಶ್ಚ ವಸ್ವಾದೀನ್ಯಷ್ಟಕಾನ್ ನ್ಯಸೇತ್ .

ಷಟ್ಶಕ್ತೀರಷ್ಟದೇವಾಂಶ್ಚ ದ್ವಿತೀಯಾವರಣೇಯಜೇತ್ .. 12.82..

ಕಾರ್ತಿಕೇಯಂ ವಿಶಾಖಂಚ ಗುಹಂ ಚೈವ ಸುರಾಂತಕಂ .

ಸೇನಾನೀಃ ಷಣ್ಮುಖಂ ಚೈವ ಮಯೂರವಾಹನಂ ತಥಾ .. 12.83..
ಶಕ್ತಿಪಾಣಿನಮೀಶಾನಂ ಕುಂಭೇಷು ಚ ಸಮರ್ಚಯೇತ್ .

ವಚದ್ಭುವಂ ವಿಶ್ವಭುವಂ ತತೋ ರುದ್ರಭುವಂ ತಥಾ .. 12.84..
ಪಶ್ಚಾದ್ ಬ್ರಹ್ಮಭುವಂ ಚೈವ ಭುವದ್ಭುವಮನಂತರಂ .

ಶಕ್ತಿಂ ಚ ಮುಸಲಂಖಂಗಂ ವರ್ಮಪಾಶಮತಃ ಪರಂ .. 12.85..

ವಜ್ರಂಚ ಕಾರ್ಮುಕಂ ಚೈವ ಖೇಟಕಂಚ ಮಯೂರಕಂ .

ಅಂಕುಶಂಚ ಕ್ರಮೇಣೈವ ಚತುರ್ವಿಂಶತಿದೈವತಂ .. 12.86..

ತೃತೀಯಾವರಣೇ ಮಂತ್ರೀ ತತ್ತನ್ನಾಮ್ನಾ ಸಮರ್ಚಯೇತ್ .

ಈಶಾನಂ ಚೈವ ಪರ್ಜನ್ಯೋ ಜಯಂತಶ್ಚ ಮಹೇಂದ್ರಕಃ .. 12.87..
ಆದಿತ್ಯಃ ಸತ್ಯಕಶ್ಚೈವ ಭ್ರಂಶಶ್ಚೈವಾಂತರಿಕ್ಷಕಃ .
ಅಗ್ನಿಃ ಪೂಷಾ ಚ ವಿತತೋ ಗೃಹಕ್ಷತಯಮೌ ತಥಾ .. 12.88..
ಗಂಧರ್ವೋ ಭೃಂಗರಾಜಶ್ಚ ಮೃಗಶ್ಚ ನಿಮತಿಸ್ತಥಾ .

ದೌವಾರಿಕಶ್ಚ ಸುಗ್ರೀವಃ ಪುಷ್ಪದಂತಾಭಿಧಾನಕಃ .. 12.89..
ವಾರುಣಾಸುರಶೋಷಾಶ್ಚ ಪಾಪರಕ್ಷಸ್ತಥೈವ ಚ .

ವಾಯುವೇಗಸ್ತಥಾ ಮುಖ್ಯೋ ಭಲ್ಲಾಟಃ ಸೋಮ ಏವ ಚ .. 12.90..

ಮೃಗಶ್ಚೈವಾದಿತಿಶ್ಚೈವ ದಿತಿರೇವ ಪ್ರಕೀರ್ತಿತಾ .
ದ್ವಾತ್ರಿಂಶದ್ದೇವತಾ ಬಾಹ್ಯೇ ಚತುರ್ಥಾವರಣೇಯಜೇತ್ .. 12.91..

ಪ್ರಣವಾದಿನಮೋಽನ್ತಶ್ಚ ಸ್ವಸ್ವನಾಮಭಿರರ್ಚಯೇತ್ .

ಸ್ಕಂದಕುಂಭಶ್ಚ ವರ್ಧನ್ಯೌ ಕೃತ್ವಾ ಧಾಮಪ್ರದಕ್ಷಿಣಂ .. 12.92..

ಅಂತಃ ಪ್ರವಿಶ್ಯ ಕುಂಭಸ್ಥಂ ಬೀಜಂ ವೈ ಮೂಲಬೇರಕಂ .

ವರ್ಧನೀದ್ವಿತಯಂಬೀಜಂಯಜೇಚ್ಛಕ್ತಿದ್ವಯೇಽಪಿ ಚ .. 12.93..

ಸ್ನಾಪಯೇತ್ ಸರ್ವಕುಂಭಾದ್ಭಿಃ ಸ್ಕಂದಂ ಗುರುರ್ಯಥಾಕ್ರಮಂ .

ಅರ್ಚನೋಕ್ತವಿಧಾನೇನ ಪೂಜಯೇಚ್ಛಂಕರಾತ್ಮಜಂ .. 12.94..

ಪ್ರಭೂತಹವಿಷಂ ದದ್ಯಾತ್ ಪ್ರಾರ್ಥಯೇದರ್ಥಮೀಪ್ಸಿತಂ .

ಆಚಾರ್ಯಂ ಪೂಜಯೇತ್ಪಶ್ಚಾದ್ವಸ್ತ್ರಹೇಮಾಂಗುಲೀಯಕೈಃ .. 12.95..
ಬ್ರಾಹ್ಮಣಾನ್ ಭೋಜಯೇತ್ ಪಶ್ಚಾದ್ದೀನಾನಾಥಾಂಶ್ಚ ಪೂಜಯೇತ್ .

ಏಕೋನಾಶೀತಿಕಲಶಂ ಸ್ನಪನಂ ಪ್ರೋಕ್ತಮೇವ ಚ .. 12.96..

ಪಶ್ಚಾದಷ್ಟೋತ್ತರಶತಂ ಸ್ನಪನಂ ವಕ್ಷ್ಯತೇಽಧುನಾ .
ಪ್ರಾಗಗ್ರಂತು ಕಲಾಸೂತ್ರಮುದಗಗ್ರಂ ತಥೈವ ಚ .. 12.97..

ಪಂಚವಿಂಶತ್ಪದಂ ಮಧ್ಯೇ ಪರಿತೋ ದ್ವಿಪದಂ ತ್ಯಜೇತ್ .

ಬಾಹ್ಯೇಷು ಚ ಚತುರ್ದಿಕ್ಷು ಮಧ್ಯೇ ತ್ರಿತ್ರಿಪದಂ ನ್ಯಸೇತ್ .. 12.98..

ದ್ವಾದಶದ್ವಾರಸಂಯುಕ್ತಂ ಸ್ಕಂದವ್ಯೂಹಸ್ಯ ಮಧ್ಯಮೇ .
ಆಗ್ನೇಯಾದಿಷು ಚತ್ವಾರೋ ವ್ಯೂಹಧರ್ಮಾದಯಃ ಕ್ರಮಾತ್ .. 12.99..

ತ್ರಿತ್ರಿವ್ಯೂಹಾಶ್ಚ ಕೋಣೇಷು ಏಕವಿಂಶತ್ಪದಂಭವೇತ್ .

ಸ್ಥಂಡಿಲಂಕಾರಯೇತ್ತತ್ರ ತಿಲತಂಡುಲಶಾಲಿಭಿಃ .. 12.100..
ಪ್ರತ್ಯೇಕಂ ಸರ್ವಕುಂಭಾನಾಂ ಮಧ್ಯೇ ನಲಿನಮಾಲಿಖೇತ್ .

ಪ್ರಾಗಗ್ರೈಶ್ಚೋತ್ತರಾಗ್ರೈಶ್ಚ ವ್ಯೂಹಾನ್ ದರ್ಭೈಃ ಪರಿಸ್ತರೇತ್ .. 12.101..

ಲಕ್ಷಣಾಲಂಕೃತೋಪೇತಾನ್ ಕಲಶಾನ್ ಸ್ಥಾಪಯೇತ್ಸುಧೀಃ .
ಮಧ್ಯೇ ಸ್ಕಂದಂಚ ವಿನ್ಯಸ್ಯ ವರ್ಧನ್ಯಾ ತಸ್ಯ ಪಾರ್ಶ್ವಯೋಃ .. 12.102..
ಪಾದ್ಯಮಾಚಮನಂಚಾರ್ಘ್ಯಂ ಗಂಧಂ ಪೂರ್ವಾದಿದಿಕ್ಷು ಚ .

ದಧಿಸರ್ಪಿರ್ಮಧುಕ್ಷೀರಂ ವಿದಿಕ್ಷು ಪ್ರಥಮಾವೃತೌ .. 12.103..
ತಿಲಂ ಬಿಲ್ವಂ ಮಲಯಜಂ ಮೇಘಚಂಪಕಮೇವ ಚ .

ಕರವೀರಂ ಸರ್ಷಪಂಚ ನಾಗಕೇಸರಮೇವ ಚ .. 12.104..

ತಕ್ಕೋಲಂ ಚ ಫಲಂ ಕುಂದಂ ಕಚ್ಚೋಲಂ ಲೋಹಮೇವ ಚ .

ಲವಂಗಪತ್ರಂ ಕರ್ಪೂರಂ ವಿನ್ಯಸೇಚ್ಚ ಕ್ರಮೇಣ ತು .. 12.105..
ದ್ರವ್ಯಾಣಿ ಷೋಡಶೈತಾನಿ ದ್ವಿತೀಯಾವರಣೇ ಪುನಃ .
ತೃತೀಯಾವರಣೇ ಸಕ್ತುಬಾಹೌ ಕಲಶಪಂಚಸು .. 12.106..
ಭಸಿತಂ ಚೈವ ನೈರೃತ್ಯಾಂ ಕಲಶೇಷು ಚ ಪಂಚಸು .
ಹಾರಿದ್ರಚೂರ್ಣಂ ವಾಯವ್ಯಾಂ ಕಲಶೇಷು ಚ ಪಂಚಸು .. 12.107..
ಶಂಖಚೂರ್ಣಂ ತಥೈಶಾನ್ಯಾಂ ಕಲಶೇಷು ಚ ಪಂಚಸು .
ಧಾತ್ರೀಂ ಚ ನಾಲಿಕೇರಂಚ ಲಿಕುಚಂ ಮಾತುಲುಂಗಕಂ .. 12.108..

ವಹ್ನಿಕೋಣೇ ತು ಮತಿಮಾನ್ ಕಲಶೇಷು ಚ ಪಂಚಸು .
ಚತುರ್ಥಾವರಣೇ ಧೀಮಾನ್ ವಿನ್ಯಸೇನ್ಮೂಲವಿದ್ಯಯಾ .. 12.109..
ಲಕ್ಷ್ಮೀಂ ಚ ಸಹದೇವೀಂಚ ವಿಷ್ಣುಕ್ರಾಂತಿಂ ತಥೈವ ಚ .

ರುದ್ರಪರ್ಣೀ ಚ ವನ್ಹ್ಯಾದಿಕಲಶೇಷು ನವಸ್ವಪಿ .. 12.110..

ಪಂಚಮಾವರಣೇಽಪ್ಯೇವಂ ವಿನ್ಯಸೇತ್ತು ಕ್ರಮೇಣ ತು .
ಸ್ಕಂದಂಯಜೇನ್ಮಧ್ಯಕುಂಭೇ ಪಾರ್ಶ್ವಯೋಃ ಶಕ್ತಿಕಾದ್ವಯಂ .. 12.111..

ಶಕುನ್ಯಾದ್ಯಷ್ಟಶಕ್ತೀಶ್ಚ ಪ್ರಥಮಾವರಣೇಯಜೇತ್ .

ಇಂದ್ರಾದ್ಯಾಂಶ್ಚ ಜಯಂತಾದ್ಯಾನ್ ದ್ವಿತೀಯಾವರಣೇಯಜೇತ್ .. 12.112..

ಶಾಸ್ತಾರಂ ವಾಸ್ತುನಾಥಂಚ ಸುದೇವಸುಮುಖಾಹ್ವಯಂ .

ಆಗ್ನೇಯಾದಿಷು ಕೋಣೇಷು ಪಂಚಪಂಚಘಟೇಷು ಚ .. 12.113..

ತೃತೀಯಾವರಣೇ ಮಂತ್ರೀ ಪೂಜಯೇತ್ತು ಯಥಾಕ್ರಮಂ .

ಗಂಗಾಂ ಲಕ್ಷ್ಮೀಂ ಚ ವಾಗ್ದೇವೀಂ ದುರ್ಗಾಂ ಸಪ್ತಸು ಸಪ್ತಸು .. 12.114..
ಚತುರ್ಥಾವರಣೇ ಧೀಮಾನಾಗ್ನೇಯಾದಿಷು ಪೂಜಯೇತ್ .

ಅಗ್ನಿಂ ಸೂರ್ಯಂಚಂದ್ರಮಸಂ ಗುಹಾಸ್ತ್ರಂಚ ನವಸ್ವಪಿ .. 12.115..

ಪಂಚಮಾವರಣೇ ವಹ್ನಿಕೋಣಾದಿಷು ಸಮರ್ಚಯೇತ್ .

ಗರ್ಭಗೇಹಂ ತತಃ ಪ್ರಾಪ್ಯ ಬೇರಶುದ್ಧಿಂ ಸಮಾಚರೇತ್ .. 12.116..

ಸ್ಕಂದಕುಂಭಸ್ಥತೋಯೇನ ಸ್ಕಂದಂ ಸಂಪೂಜಯೇದ್ಗುಹಃ .
ಮಹಾವಲ್ಲೀದೇವಸೇನಾಂ ವರ್ಧನ್ಯೌ ದ್ವೌ ಪ್ರಪೂಜಯೇತ್ .. 12.117..

ಸ್ಥಾಪಿತೈಃ ಕಲಶೈಸ್ಸರ್ವೈಃ ಪೂಜಯೇಚ್ಛಾಂಭವಂ ಕ್ರಮಾತ್ .

ಪ್ರಭೂತಹವಿಷಂ ದದ್ಯಾತ್ಪ್ರಾರ್ಥಯೇದರ್ಥಮೀಪ್ಸಿತಂ .. 12.118..

ಆಚಾರ್ಯಂ ಪೂಜಯೇತ್ಪಶ್ಚಾದ್ಗೋಭೂಮಿಧನವಾಹನೈಃ .
ಪ್ರೋಕ್ತಮಷ್ಟೋತ್ತರಶತಂ ಸ್ನಪನಕ್ರಮಮೇವ ಚ .. 12.119..

ಅಷ್ಟೋತ್ತರಸಹಸ್ರಾಖ್ಯಂ ಸ್ನಪನಂ ವಕ್ಷ್ಯತೇಽಧುನಾ .
ಸೂತ್ರೈಃ ಪ್ರಾಗಾದಿಕೈರ್ಭೂಮೌ ಚತ್ವಾರಿಂಶತ್ ಷಡುತ್ತರೈಃ .. 12.120..

kumAratantram.pdf 53



ಕುಮಾರತಂತ್ರಂ

ಉದಗಗ್ರಸ್ತಥಾಶಾಲ್ಯಾಂ ಶಾಲಿಪಿಷ್ಟರಸಾನ್ವಿತೈಃ .
ಪಂಚವಿಂಶತ್ಪದಂ ಮಧ್ಯೇ ಗೃಹೀತ್ವಾ ತದ್ ಬಹಿರ್ಬುಧಃ .. 12.121..
ಮಾರ್ಗಾಯ ದ್ವಿಪದಂ ಲೋಪ್ಯ ಬಹಿಃ ಪಂಚಪದಂ ಗ್ರಹೇತ್ .

ತದ್ಬಹಿರ್ದ್ವಿಪದಂ ಲೋಪ್ಯ ಬಹಿಃ ಪಂಚಪದಂ ಗ್ರಹೇತ್ .. 12.122..

ದ್ವಿಪದಂ ಲೋಪ್ಯ ತದ್ಬಾಹ್ಯೇ ವಿದ್ಯತೇ ತು ಚತುಷ್ಪದಂ .

ಬಹಿರ್ವೀಥ್ಯಾಂತರಾಲೇಷು ಕಲಶೇಷು ಪದೇಷು ಚ .. 12.123..

ಮಾರ್ಗಾಯ ಲೋಪಯೇದ್ ವಿದ್ವಾನ್ ತನ್ಮಧ್ಯೇ ತು ಚತುಷ್ಪದಂ .

ಚತುರ್ದಿಕ್ಷು ತತೋ ಮಂತ್ರೀ ಕಲ್ಪಯೇತ್ ಕಲ್ಪವಿತ್ತಮಃ .. 12.124..
ಪಂಚವಿಂಶತ್ಪದಂ ವ್ಯೂಹಂ ಪಂಚವಿಂಶದ್ಭವೇದಿಹ .

ಚತುಷ್ಕೋಣೇ ಷೋಡಶಭಿಃ ಪದೈರ್ವ್ಯೂಹಚತುಷ್ಟಯಂ .. 12.125..

ಅಷ್ಟಭಿಶ್ಚ ಪದೈರ್ವ್ಯೂಹೈಶ್ಚತ್ವಾರಿಂಶದ್ಭವೇದ್ಬಹಿಃ .
ಮಹಾದ್ವಾರಾಷ್ಟದಶಕಂ ಕ್ಷುದ್ರದ್ವಾರಂ ತು ವಿಂಶತಿಃ .. 12.126..
ಅಷ್ಟೋತ್ತರಸಹಸ್ರೇಽಸ್ಮಿನ್ ಸ್ನಪನೇ ಷೋಡಶಾವೃತೌ .
ವೃತ್ತಕುಂಭಮಥೋ ವಕ್ಷ್ಯೇ ಶೃಣು ಕೌಶಿಕಸುವ್ರತ .. 12.127..

ಷಟ್ತ್ರಿಂಶದ್ಗಾತ್ರಸಂಯುಕ್ತೇ ಮಂಡಪೇ ಚತುರಶ್ರಕೇ .
ಚತುರ್ಗಾತ್ರಾಷ್ಟಗಾತ್ರಾಣಿ ಮಧ್ಯೇ ಪಂಕ್ತಿವಿವರ್ಜಿತೇ .. 12.128..
ಶ್ರುತಿದ್ವಾರಸಮಾಯುಕ್ತೇ ಸರ್ವಾಲಂಕಾರಸಂಯುತೇ .
ಮಂಗಲಾಷ್ಟಕಸಂಯುಕ್ತೇ ಚತುಸ್ತೋರಣಭೂಷಿತೇ .. 12.129..
ದಶಾಯುಧಸಮಾಯುಕ್ತೇ ದರ್ಭಮಾಲಾಭಿರಾವೃತೇ .
ಮಂಡಪೇ ಮಧ್ಯದೇಶೇ ತು ಹಸ್ತಸೂತ್ರಾಂತರಂ ಯಥಾ .. 12.130..
ತಥಾ ಪಶ್ಚಿಮಪೂರ್ವೋಕ್ತಂ ಯುಗ್ಮಸೂತ್ರಂ ಪ್ರಕಲ್ಪಯೇತ್ .

ದಕ್ಷಿಣೋತ್ತರಮಾರ್ಗೇಣಯುಗ್ಮಸೂತ್ರಂ ಪ್ರಸಾರಯೇತ್ .. 12.131..

ತನ್ಮಧ್ಯೇ ಸ್ಥಾಪಯೇಚ್ಛಂಖಂಸಮಂತಾದ್ಭ್ರಾಮಯೇತ್ತತಃ .
ತತ್ರ ಷೋಡಶಸೂತ್ರಾಣಿ ವೃತ್ತವದ್ಭ್ರಾಮಯೇತ್ಸುಧೀಃ .. 12.132..
ತಾವತ್ಸೂತ್ರಾಂತರಂಪ್ರೋಕ್ತಂ ಷೋಡಶಾವರಣಂ ಕ್ರಮಾತ್ .

ದ್ವಾರಾರ್ಥಕಂ ಮಹಾಶಾಸು ದ್ವಾರಸೂತ್ರಾಣಿ ವಿನ್ಯಸೇತ್ .. 12.133..

ಸ್ವರ್ಣಾಲಂಕಾರಯೋರ್ಮಧ್ಯೇ ತಿಲತಂಡುಲಶಾಲಿಭಿಃ .
ಸ್ಥಂಡಿಲಂಕಲಶಾನಾಂತು ಕಲ್ಪಯೇತ್ಕಲಶಂಪ್ರತಿ .. 12.134..

ಪ್ರಥಮಾವರಣೇ ಚಾಷ್ಟೌ ಷೋಡಶಂ ದ್ವಿತೀಯಾವೃತೌ .
ತ್ರಯಾವೃತೌ ಚತುರ್ವಿಂಶದ್ದ್ವಾತ್ರಿಂಶಚ್ಚತುರಾವೃತೌ .. 12.135..
ಚತ್ವಾರಿಂಶಚ್ಚ ಕಲಶಾನ್ ಪಂಚಮಾವರಣೇ ನ್ಯಸೇತ್ .

ಅಷ್ಟಾಚತ್ವಾರಿಂಶತಿಕಾನ್ ಕಲಶಾನ್ ಷಷ್ಠಮಾವೃತೌ .. 12.136..

ಷಟ್ಪಂಚಾಶದ್ಘಟಾನ್ ಪಶ್ಚಾತ್ ಸಪ್ತಮಾವರಣೇ ನ್ಯಸೇತ್ .

ಚತುಃಷಷ್ಟಿಘಟಾನ್ ಪಶ್ಚಾದಷ್ಟಾಮಾವರಣೇ ನ್ಯಸೇತ್ .. 12.137..

ದ್ವಿಸಪ್ತತಿಘಟಾನ್ ಪಶ್ಚಾನ್ನವಮಾವರಣೇ ನ್ಯಸೇತ್ .

ಅಶೀತಿಸಂಖ್ಯಾನ್ ಕಲಶಾನ್ ದಶಮಾವರಣೇ ನ್ಯಸೇತ್ .. 12.138..

ಅಷ್ಟಾಶೀತಿಘಟಾನ್ ಪಶ್ಚಾತ್ ನ್ಯಸೇದೇಕಾದಶಾವೃತೌ .
ಕಲಶಾನ್ ಷಣ್ಣವತಿಕಾನ್ ದ್ವಾದಶಾವರಣೇ ನ್ಯಸೇತ್ .. 12.139..

ತ್ರಯೋದಶಾವೃತೌ ಪಶ್ಚಾತ್ ಕುಂಭಾನ್ ಚತುರಶೀತಿಕಾನ್ .

ಘಟಾನ್ ದ್ವಿನವತೀನ್ಮಂತ್ರೀ ಚತುರ್ದಶಮಹಾವೃತೌ .. 12.140..
ಕಲಶಾನ್ ಶತಸಂಖ್ಯಾಂಶ್ಚ ನ್ಯಸೇತ್ ಪಂಚದಶಾವೃತೌ .
ಅಷ್ಟೋತ್ತರಶತಾನ್ ಕುಂಭಾನ್ ಷೋಡಶಾವರಣೇ ನ್ಯಸೇತ್ .. 12.141..

ಏವಂ ವಿನ್ಯಸ್ಯ ಕಲಶಾನ್ ಅಷ್ಟೋತ್ತರಸಹಸ್ರಕಾನ್ .

ರತ್ನಲೋಹಕಧಾತೂತ್ಥಂ ಬೀಜೋದಂ ಗಂಧತೋಯಕಂ .. 12.142..

ಮೃನ್ಮಾರ್ಜನಂಚಾದ್ಯುಪರಿಮಾರ್ಜನಂಪತ್ರಪುಷ್ಪಕಂ . (ಮಾರ್ಜನಂಪತ್ರಪುಷ್ಪಯುಕ್)

ಧಾನ್ಯಾಸ್ತ್ರಂ ಫಲತೋಯಂಚ ಕಷಾಯಂ ಮದ್ಯೋದಕಂ ತಥಾ .. 12.143..
(ಮಾನ್ಯಾಸ್ತ್ರಂ ಫಲತೋಯಂಚ - *ಛಂದೋಭಂಗಃ)
ಕಾಂತಮೂಲೋದಕಂಬ್ರಹ್ಮಕೂರ್ಚಂಕಲ್ಕಾಂಬುವಲ್ಕಲಂ .

ಮಾಣಿಕ್ಕಂಚೇಂದ್ರನೀಲಂಚ ವೈಡೂರ್ಯಂ ಚ ಪ್ರವಾಲಕಂ .. 12.144..

ಮುಕ್ತಾ ವಜ್ರಂ ಪುಷ್ಪರಾಗಂ ಸ್ಫಟಿಕಂ ಮರಕತಂ ತಥಾ .
ನವರತ್ನಾನಿ ನಿಕ್ಷಿಪ್ಯ ಅಥವಾ ಪಂಚರತ್ನಕಂ .. 12.145..

ಏಭಿರ್ಯುಕ್ತಂ ಶುದ್ಧತೋಯಂ ರತ್ನೋದಕಮುದೀರಿತಂ .

ಸುವರ್ಣಂ ರಜತಂ ತಾಮ್ರಮಾಯಸಂ ತ್ರಪುಸೀಸಕಂ .. 12.146..

ಆರಕೂಟಂತು ತೈರ್ಯುಕ್ತಂ ಲೋಹೋದಕಮಿತಿ ಸ್ಮೃತಂ .

ಸೌವೀರಮಂಜನಂ ಶ್ಯಾಮಂ ಹರಿತಾಲಂ ಮನಃಶಿಲಾಂ .. 12.147..

ಗೈರಿಕಂ ರೋಚನಾಯುಕ್ತಂ ಧಾತೂದಕಮಿತಿ ಸ್ಮೃತಂ .

ಶಾಲಿಕೋದ್ರಂ ಚ ನೀವಾರಂ ಪ್ರಿಯಂಗುತಿಲಸರ್ಷಪಂ .. 12.148..

ಶ್ಯಾಮಮಾಷಯವೈರ್ಯುಕ್ತಂ ಬೀಜೋದಕಮಿಹೋಚ್ಯತೇ .
ನವನೀತಂ ಚ ಕರ್ಪೂರಂ ತ್ವಗೇಲಾಪತ್ರಸಂಯುತಂ .. 12.149..

ಚಂದನಂ ಲಘುಕೋಷ್ಠಂ ಚ ವರಾಲೋಶೀರಮುಸ್ತಕಾಃ .
ಕುಂಕುಮಂ ಹರಿಬೇರಂ ಚ ತಕ್ಕೋಲಂ ಜಾತಿರೇವ ಚ .. 12.150..

ಏತೇಷಾಂ ಚೂರ್ಣಸಂಯುಕ್ತಂ ಗಂಧೋದಕಮಿತಿ ಸ್ಮೃತಂ .

ಪರ್ವತೇ ಚ ನದೀತೀರೇ ವಲ್ಮೀಕೇ ಕರ್ಕಟೇ ವಟೇ .. 12.151..
ವೃಷಶೃಂಗೇದರ್ಭಮೂಲೇ ಸಮುದ್ರೇ ಗಜದಂತಯೋಃ .

ಅಷ್ಟಮೃದ್ಭಿಸ್ಸಮಾಯುಕ್ತಂ ಮೃದಂಭಃ ಪರಿಕೀರ್ತಿತಂ .. 12.152..

ಗೋಕ್ಷೀರಂ ಸಹದೇವೀಂ ಚ ವಿಷ್ಣುಕ್ರಾಂತಂ ಕೃತಾಂಜಲಿಂ .

ಸರ್ಷಪೇಂದೀವರಂ ರಾತ್ರಿಂ ಏಭಿರ್ಮಾರ್ಜನಮುಚ್ಯತೇ .. 12.153..
ತುಲಸೀಂ ಬಿಲ್ವಪತ್ರಂಚ ತಮಾಲಂಚ ತಪಸ್ವಿನೀಂ .

ಅಪಾಮಾರ್ಗಂ ಶಮೀಯುಕ್ತಂ ಪತ್ರತೋಯಮಿಹೋಚ್ಯತೇ .. 12.154..
ಪದ್ಮಂ ರಕ್ತೋತ್ಪಲಂ ಪಶ್ಚಾತ್ ಪಾಟಲಂ ಚಂಪಕಂ ತಥಾ .
ಪುನ್ನಾಗನಾಗಂ ಕುರವಂ ನಂದ್ಯಾವರ್ತಂಚ ಮಲ್ಲಿಕಾಂ .. 12.155..

ಶ್ವೇತಾರ್ಕಂ ವಕುಲೈರ್ಯುಕ್ತಂ ಪುಷ್ಪತೋಯಮಿಹೋಚ್ಯತೇ .
ಕುಷ್ಠಂ ಕುಟನ್ನಟಂ ಲೋಹಂ ಚಂದನಂ ಕುಂಕುಮಂ ತಥಾ .. 12.156..
ಕರ್ಪೂರೋಶೀರಸಂಯುಕ್ತಂ ಮಾನ್ಯೋದಕಮಿತಿ ಸ್ಮೃತಂ .

ವಜ್ರಂ ಶಕ್ತಿಂ ಚ ಮುಸಲಂ ಖಡ್ಗಂ ಪಾಶಾಂಕುಶಂ ಧನುಃ .. 12.157..
ಚಕ್ರಂ ಖೇಟಧ್ವಜಂ ಸ್ವರ್ಣನಿರ್ಮಿತಾನ್ಯಾಯುಧಾನಿ ಚ .

ಏಭಿರ್ಯುಕ್ತಂ ಶುದ್ಧತೋಯಮಸ್ತ್ರೋದಕಮಿತಿ ಸ್ಮೃತಂ .. 12.158..

ಪನಸೋ ನಾಲಿಕೇರಶ್ಚ ಮಾತುಲುಂಗಾಮ್ರವೃಕ್ಷಕೌ .
ನಾರಂಗದ್ವಯಮೇತೇಷಾಂ ಫಲೈರ್ಯುಕ್ತಂ ಫಲೋದಕಂ .. 12.159..

ಪಲಾಶೋದುಂಬರಾಶ್ವತ್ಥಮಧೂಕಪ್ಲಕ್ಷಪಾಟಲಾಃ .
ಜಂಬುರೇಷಾಂ ಸಮತ್ವಗ್ಭಿಃ ಕಷಾಯೋದಕಮುಚ್ಯತೇ .. 12.160..
ಅಭ್ಯಂಗತ್ರಿತಯಂ ಪಶ್ಚಾತ್ ಮಾಕ್ಷಿಕತ್ರಿತಯಂ ತಥಾ .
ಗಂಧತ್ರಯಸಮಾಯುಕ್ತಂ ಮಧ್ಯತೋಯಮಿತಿ ಸ್ಮೃತಂ .. 12.161..

ಸೂರ್ಯಕಾಂತಮಯಃಕಾಂತಂ ಚಂದ್ರಕಾಂತತ್ರಯಂ ತಥಾ .
ಏಭಿಶ್ಚ ಪಂಚಕೈರ್ಯುಕ್ತಂ ಕಾಂತತೋಯಮಿತಿ ಸ್ಮೃತಂ .. 12.162..

ಉಶೀರೋ ಹರಿಬೇರಂ ಚ ಪುಷ್ಪಕಂ ಚ ಶತಾವರೀ .
ಶ್ರೀಪರ್ಣಂ ಪಂಚಭಿರ್ಮೂಲೈರ್ಮೂಲೋದಕಮಿತಿ ಸ್ಮೃತಂ .. 12.163..

ಗೋಮೂತ್ರಂ ಗೋಮಯಂ ಕ್ಷೀರಂ ದಧಿಸರ್ಪಿಃ ಕುಶೋದಕಂ .

ಏಭಿರ್ದ್ರವ್ಯೈಃ ಸಮಾಯುಕ್ತಂ ಬ್ರಹ್ಮಕೂರ್ಚಮಿತಿ ಸ್ಮೃತಂ .. 12.164..

ಮಯೂರಶಿಖಿಕೂರ್ಚತ್ವಕ್ರೋಚನಾಭೃಂಗರಾಜಕಂ .

ಕೃತಾಂಜಲಿಃ ಪಂಚಭಿಶ್ಚ ಕಲ್ಕೋದಕಮಿತಿ ಸ್ಮೃತಂ .. 12.165..

ಲೋಧ್ರದ್ವಯಂ ಲವಂಗಂ ಚ ಭೂರ್ಜತ್ವಕ್ಚೂತವೃಕ್ಷಕಃ .
ಏಭಿಸ್ತ್ವಗ್ಭಿಃ ಸಮಾಯುಕ್ತಂ ವಲ್ಕೋದಕಮಿತಿ ಸ್ಮೃತಂ .. 12.166..

ಅಗ್ನಿಕೋಣಕ್ರಮಾತ್ತೈಲಂ ಕ್ಷೀರಂ ದಧಿ ಘೃತಂ ನ್ಯಸೇತ್ .

ಚತ್ವಾರಿಂಶದ್ವ್ಯೂಹಕೇಷು ಕಲಶದ್ರವ್ಯಮುತ್ತಮಂ .. 12.167..

ವಿಂಶದ್ಭೇದೋದಕಂ ಪ್ರೋಕ್ತಂ ದ್ರವ್ಯಾಣಾಂ ಚ ವಿಧಿಂ ಶೃಣು .
ವರಾಲತ್ರುಟಿಕರ್ಪೂರತ್ವಗೇಲೋಶೀರಕಾದಯಃ .. 12.168..
ಸ್ಕಂದಕುಂಭಸ್ಯ ವರ್ಧನ್ಯೋರ್ಮಧ್ಯಮೇಷು ಚ ವಿನ್ಯಸೇತ್ .

ಪಾದ್ಯಮಾಚಮನಂ ಚಾರ್ಘ್ಯಂ ಪಂಚಗವ್ಯಂ ಕುಶೋದಕಂ .. 12.169..

ಕ್ಷೀರಂದಧಿಘೃತಾನ್ಯಷ್ಟೌ ಪ್ರಥಮಾವರಣೇ ನ್ಯಸೇತ್ .

ಕ್ಷೌದ್ರಂ ಗುಲಂ ಯವಂ ಕೋಷ್ಠಂ ತಿಲಂ ರಂಭಾಫಲಂ ತಥಾ .. 12.170..
ಸರ್ಷಪಂ ನಾಲಿಕೇರಂಚ ರಜನೀಮಾತುಲುಂಗಕಂ .

ಲಾಜದಾಡಿಮಸಕ್ತೂನಿ ಪನಸಂ ಪದ್ಮಚೂತಕಂ .. 12.171..

ನ್ಯಸೇದ್ದ್ವಿತೀಯಾವರಣೇ ದ್ರವ್ಯಾಣ್ಯೇತಾನಿ ಷೋಡಶ .

ರಕ್ತೋದಕಂ ಲೋಹತೋಯಂ ತೃತೀಯಾವರಣೇ ನ್ಯಸೇತ್ .. 12.172..

ಧಾತೂದಕಂ ಬೀಜಭವಂ ಚತುರ್ಥಾವರಣೇ ನ್ಯಸೇತ್ .

ಗಂಧೋದಕಂ ಮೃದಂಭಶ್ಚ ಪಂಚಮಾವರಣೇ ನ್ಯಸೇತ್ .. 12.173..

ಮಾರ್ಜನಂಪರಿಮಾರ್ಜಂ ಚ ಷಷ್ಠಮಾವರಣೇ ನ್ಯಸೇತ್ .

ಪತ್ರೋದಂ ಪುಷ್ಪತೋಯಂಚ ಸಪ್ತಮಾವರಣೇ ನ್ಯಸೇತ್ .. 12.174..

ಮಾನ್ಯೋದಮಸ್ತ್ರತೋಯಂಚಾಪ್ಯಷ್ಟಮಾವರಣೇ ನ್ಯಸೇತ್ .

ನವಾವೃತೌಫಲೋದಂಚ ಕಷಾಯೋದಂ ದಶಾವೃತೌ .. 12.175..
ಮದ್ಯೋದಮೇಕಾದಶಕೇ ಕಾಂತೋದಂ ದ್ವಾದಶಾವೃತೌ .
ತ್ರಯೋದಶಾವೃತೌ ಧೀಮಾನ್ಮೂಲೋದಕಮಥಾರ್ಚಯೇತ್ .. 12.176..

ಚತುರ್ದಶಾವೃತೌ ಪಶ್ಚಾತ್ ಬ್ರಹ್ಮಕೂರ್ಚಂ ಜಲಂ ಕ್ಷಿಪೇತ್ .

ಕಲ್ಕೋದಕಂ ನ್ಯಸೇದ್ಧೀಮಾನ್ ತಥಾ ಪಂಚದಶಾವೃತೌ .. 12.177..
ಷೋಡಶಾವರಣೇ ಸಮ್ಯಕೂ ನ್ಯಸೇದ್ವಲ್ಕೋದಕಂಬುಧಃ .
ವಜ್ರಂ ಸಮಸ್ತರತ್ನಾನಾಂ ಲೋಹಾನಾಮಗ್ನಿದೈವತಂ .. 12.178..

ಧಾತೂನಾಂ ಹರಿತಾಲಂ ಚ ಬೀಜಾನಾಂ ಯವಮುತ್ತಮಂ .

ಚಂದನಂ ಸರ್ವಗಂಧಾನಾಂ ಮೃದಂ ದರ್ಭಸ್ಯ ಮೂಲಜಂ .. 12.179..

ಮಾರ್ಜನೀರಜನೀಚರ್ಣದೂರ್ವಾ ಚ ಪರಿಮಾರ್ಜನೇ .
ಬಿಲ್ವಪತ್ರಂ ಚ ಪತ್ರಾಣಾಂ ಪುಷ್ಪಾಣಾಮುತ್ಪಲಂ ಸ್ಮೃತಂ .. 12.180..

ಮಾನ್ಯೋದಕೇ ಚ ಕರ್ಪೂರಮಸ್ತ್ರಾಣಾಂ ಶಕ್ತಿರೇವ ಚ .

ಫಲಾನಾಂ ಕದಲೀಜಾತಂ ತ್ವಚಾಮಶ್ವತ್ಥಸಂಭವಾ .. 12.181..
ಫಲತ್ರಯಂ ಮದ್ಯತೋಯೇ ಕಾಂತಾನಾಂ ಸೂರ್ಯಕಾಂತಕಂ .

ಕುಟನ್ನಟಶ್ಚ ಮೂಲಾನಾಂ ಗೋಮೂತ್ರಂ ಬ್ರಹ್ಮಕೂರ್ಚಕೇ .. 12.182..
ಕಲ್ಕೋದಕೇ ಭೃಂಗರಾಜಂ ವಲ್ಕಾನಾಂ ಲೋಧ್ರವಲ್ಕಲೇ .
ಸಹದೇವ್ಯೌಷಧೀನಾಂ ಚ ಸಿತಾಭಾವೇ ಗುಲಂ ಸ್ಮೃತಂ .. 12.183..

ಫಲಪುಷ್ಪಾದ್ಯಭಾವೇ ತು ತತ್ಪತ್ರಾದಿಕಮೇವ ಚ .

ದ್ರವ್ಯಾಣ್ಯೇತಾನಿ ಸರ್ವಾಣಿ ಮೂಲಮಂತ್ರೇಣ ವಿನ್ಯಸೇತ್ .. 12.184..

ವಿಧಾಯ ಬೀಜಂ ಮುಖ್ಯೇನ ಪಲ್ಲವೈರ್ವಾ ಶರಾವಕೈಃ .
ದತ್ವಾ ಹೃದಯಮಂತ್ರೇಣ ವಸ್ತ್ರಾಣಿ ವಿವಿಧಾನಿ ಚ .. 12.185..

ಶುಭಾನಿ ಸರ್ವವರ್ಣಾನಿ ಕೃಷ್ಣ ವಸ್ತ್ರಾಣಿ ವರ್ಜಯೇತ್ .

ಗಂಧಂ ಸ್ವನಾಮಮಂತ್ರೇಣ ಪುಷ್ಪಂ ಧೂಪಂ ತಥೈವ ಚ .. 12.186..

ಕುಮಾರಸ್ವಾಮಿನಾಂ ಮಧ್ಯೇ ಕುಂಭೇ ಸಂಸ್ಥಾಪ್ಯ ಪೂಜಯೇತ್ .

ದಕ್ಷಿಣಾಯಾಂ ತು ವರ್ಧನ್ಯಾಂ ಮಹಾವಲ್ಲೀಂ ಪ್ರಪೂಜಯೇತ್ .. 12.187..

ಉತ್ತರಾಯಾಂ ತು ವರ್ಧನ್ಯಾಂ ಮಹಾಸೇನಾಂ ಪ್ರಪೂಜಯೇತ್ .

ಶಕುನ್ಯಾದ್ಯಷ್ಟಶಕ್ತೀಶ್ಚ ಪ್ರಥಮಾವರಣೇ ನ್ಯಸೇತ್ .. 12.188..

ಜಯಂತಾಖ್ಯಮಗ್ನಿಶಿಖಂ ಕೃತ್ತಿಕಾಪುತ್ರಸಂಜ್ಞಕಂ .

ಅನಂತರಂಭೂತಪತಿಂ ಸೇನಾನ್ಯಂ ಗುಹಸಂಜ್ಞಕಂ .. 12.189..

ಹೇಮಶೂಲಂ ವಿಶಾಲಾಕ್ಷಂ ಪೂರ್ವಾದಿಕ್ರಮಮೇವ ಚ .

ದ್ವಿತೀಯಾವರಣೇ ಧೀಮಾನ್ ದ್ವಿವಾರಂ ಸಮ್ಯಗರ್ಚಯೇತ್ .. 12.190..

ಪೃಥಿವ್ಯಾದಿಪ್ರಕೃತ್ಯಂತಂ ತತ್ತ್ವಾನೀಹ ತ್ರಯೋವೃತೌ .
ಚತುರ್ವಾರಂ ವಸೂನ್ಮಂತ್ರೀ ಚತುರ್ಥಾವರಣೇಯಜೇತ್ .. 12.191..

ಗಂಗಾಂ ಚಯಮುನಾಂ ಚೈವ ನರ್ಮದಾಂ ಚ ಸರಸ್ವತೀಂ .

ಸಿಂಧುಂ ಗೋದಾವರೀಂ ಚೈವ ಕಾವೇರೀಂ ಕುಮರೀಂ ತಥಾ .. 12.192..
ಪಂಚವಾರಂಯಜೇದ್ಧೀಮಾನ್ ಪಂಚಮಾವರಣೇ ಕ್ರಮಾತ್ .

ಅನಂತಂ ವಾಸುಕಿಂ ಚೈವ ತಕ್ಷಂ ಕಾರ್ಕೋಟಕಂ ತಥಾ .. 12.193..
ಶಂಖಂ ಪದ್ಮಂ ಮಹಾಪದ್ಮಂ ಗುಲಕಂ ಷಷ್ಠಮಾವೃತೌ .
ಷಡ್ವಾರಂ ಪೂಜಯೇದ್ವಿದ್ವಾನ್ ಪೂರ್ವಾದಿಷು ಪುನಃ ಪುನಃ .. 12.194..
ಭೂರಾದಿಸಪ್ತಲೋಕಾನಾಂ ದೈವತಾನಿ ಪುನಃ ಪುನಃ .
ಅಷ್ಟವಾರಂ ಯಜೇದ್ಧೀಮಾನ್ ಸಪ್ತಮಾವರಣೇ ಕ್ರಮಾತ್ .. 12.195..

ಅಸಿತಾಂಗೋ ರುರುಶ್ಚಂಡಃ ಕ್ರೋಧ ಉನ್ಮತ್ತಭೈರವಃ .
ಕಪಾಲೀ ಭೀಷಣಶ್ಚೈವ ಸಂಹಾರಶ್ಚಾಷ್ಟಭೈರವಃ .. 12.196..
ಅಷ್ಟವಾರಂ ಯಜೇದೇತಾನ್ ಅಷ್ಟಮಾವರಣೇ ಕ್ರಮಾತ್ .

ಮಹಾಪದ್ಮಶ್ಚ ಪದ್ಮಶ್ಚ ಶಂಖೋ ಮಕರಕಚ್ಛಪೌ .. 12.197..
ಮುಕುಂದಃ ಕುಂದನೀಲಾಶ್ಚ ವಾರಾಶ್ಚ ನಿಧಯೋ ನವ .

ಅಷ್ಟವಾರಂ ಯಜೇತ್ಪಶ್ಚಾನ್ನವಮಾವರಣೇ ತಥಾ .. 12.198..
ಕ್ಷ್ಮಾವಹ್ನಿಯಜಮಾನಾರ್ಕಜಲಾ ವಾತೇಂದುಖಾನಿ ಚ .

ಅಷ್ಟಮೂರ್ತೀನ್ನ್ಯಸೇದೇತಾಂದಶವಾರಂ ದಶಾವೃತೌ .. 12.199..

ಮಹಾದೇವಶ್ಶಿವೋ ರುದ್ರಃ ಶಂಕರೋ ನೀಲಲೋಹಿತಃ .
ಈಶಾನೋ ವಿಜಯೋ ಭೀಮೋ ದೇವದೇವೋ ಭವೋದ್ಭವಃ .. 12.200..
ಕಪಾಲ್ಯೇಕಾದಶಾಖ್ಯಾತಾ ರುದ್ರಾ ಏಕಾದಶಾವೃತೌ .
ಅಷ್ಟವಾರಂ ಯಜೇದೇತಾನ್ಪೂರ್ವಾದಿಕಲಶೇಷು ಚ .. 12.201..

ವೈವಸ್ವತೋ ವಿವಸ್ವಾಂಶ್ಚ ಮಾರ್ತಾಂಡೋ ಭಾಸ್ಕರೋ ರವಿಃ .
ಲೋಕಪ್ರಕಾಶಕಶ್ಚೈವ ಲೋಕಸಾಕ್ಷೀ ತ್ರಿವಿಕ್ರಮಃ .. 12.202..
ಆದಿತ್ಯಶ್ಚೈವ ಸೂರ್ಯಶ್ಚ ಅಂಶುಮಾಲೀ ದಿವಾಕರಃ .
ದ್ವಾದಶಾವರಣೇ ಮಂತ್ರೀ ಪೂಜಯೇದಷ್ಟವಾರಕಂ .. 12.203..

ಲವಣೇಕ್ಷುಸ್ತಥಾ ಕ್ಷೀರಂ ದಧಿಸ್ವಾದುಸರಿತ್ಪತಿಂ .

ಸುರಾಭಿರ್ಘೃತಸಿಂಧುಶ್ಚ ಪೂಜ್ಯಾ ದ್ವಾದಶವಾರಕಂ .. 12.204..

ತ್ರಯೋದಶಾವೃತೌ ಮಂತ್ರೀ ಪೂರ್ವಾದಿಕಲಶೇಷು ಚ .

ಚತುರ್ವೇದಾನ್ಯಜೇನ್ಮಂತ್ರೀ ತ್ರಯೋವಿಂಶತಿವಾರಕಂ .. 12.205..

ಚತುರ್ದಶಾವೃತೌ ಸಮ್ಯಗ್ಗಂಧಪುಷ್ಪಾದಿಭಿರ್ಯಜೇತ್ .

ಇಂದ್ರೋ ವಹ್ನಿಃ ಪಿತೃಪತಿರ್ನೈರೃತೋ ವರುಣೋ ಮರುತ್ .. 12.206..

ಸೋಮೇಶೋ ಬ್ರಹ್ಮಗೋವಿಂದಃ ಪೂಜನೀಯಾಸ್ತಥೈವ ಚ .

ದಶವಾರಂ ಚ ಗುರುಣಾ ತಥಾ ಪಂಚದಶಾವೃತೌ .. 12.207..
ಗ್ರಹಾನ್ಭಾಸ್ಕರಮುಖ್ಯಾಂಶ್ಚ ಯಜೇದ್ದ್ವಾದಶವಾರಕಂ .

ಷೋಡಶಾವರಣೇ ಮಂತ್ರೀ ಪೂಜಯೇತ್ತು ಯಥಾಕ್ರಮಂ .. 12.208..

ಗಂಧಪುಷ್ಪಾದಿಭಿಶ್ಚೈವ ಪೂಜಯೇತ್ಸ್ವಸ್ವನಾಮತಃ .
ವಾಲುಕೈಶ್ಚ ಮಹಾಶಾಸು ಸ್ಥಂಡಿಲಂಕಲ್ಪಯೇದ್ಬುಧಃ .. 12.209..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾರ್ಗತಃ .
ಸಮಿದನ್ನಘೃತೈಸ್ಸ್ಕಂದಂ ಮೂಲಬ್ರಹ್ಮಷಡಂಗಕೈಃ .. 12.210..
ಪ್ರತ್ಯೇಕಂತು ಶತಂ ಹುತ್ವಾ ಸ್ಕಂದಗಾಯತ್ರಿಮಂತ್ರತಃ .
ಜಗದ್ಭುವಾದಿಷಣ್ಮಂತ್ರೈಃ ಷಡ್ವಾರಂ ಹೋಮಯೇತ್ಸುಧೀಃ .. 12.211..
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .

ಯದಸ್ಯೇತಿ ತತೋ ಹುತ್ವಾ ಪೂರ್ಣಾಹುತಿಮಥಾಚರೇತ್ .. 12.212..

ಮಧ್ಯೇ ಕುಂಭಂ ಚ ವರ್ಧನ್ಯೌ ಕೃತ್ವಾ ಧಾಮಪ್ರದಕ್ಷಿಣಂ .

ಗರ್ಭಗೇಹಂ ಪ್ರವಿಶ್ಯಾಥ ಬೇರಶುದ್ಧಿಮಥಾಚರೇತ್ .. 12.213..

ಸ್ಕಂದಬೀಜಂ ತತೋದ್ಧೃತ್ಯ ಬೇರಸ್ಯ ಹೃದಿ ವಿನ್ಯಸೇತ್ .

ತತ್ಕುಂಭಸ್ಥಿತತೋಯೇನ ಪೂಜಯೇಚ್ಛಂಕರಾತ್ಮಜಂ .. 12.214..

ದಕ್ಷಿಣಸ್ಥಿತವರ್ಧನ್ಯಾಂ ಮಹಾವಲ್ಲೀಂ ಪ್ರಪೂಜಯೇತ್ .

ಉತ್ತರಸ್ಥಿತವರ್ಧನ್ಯಾಂ ದೇವಸೇನಾಂ ಪ್ರಪೂಜಯೇತ್ .. 12.215..

ಸ್ಥಾಪಿತಾನ್ಕಲಶಾನ್ಸರ್ವಾನುದ್ಧೃತ್ಯ ಚಯಥಾಕ್ರಮಂ .

ಸರ್ವದೇವಾತ್ಮಕಂ ಸ್ಕಂದಂ ಪೂಜಯೇದ್ದ್ವಿಧಿಪೂರ್ವಕಂ .. 12.216..

ಅರ್ಚನೋಕ್ತವಿಧಾನೇನ ಪೂಜಯೇದಂಬಿಕಾಸುತಂ .

ಮಹಾಹವಿರ್ನಿವೇದ್ಯಾಥ ತಾಂಬೂಲಾದಿವಿಶೇಷತಃ .. 12.217..
ಯಥೇಪ್ಸಿತಂ ಪ್ರಾರ್ಥಯಿತ್ವಾ ನಮಸ್ಕೃತ್ಯ ಯಥಾವಿಧಿ .

ಆಚಾರ್ಯಂ ಪೂಜಯೇತ್ಪಶ್ಚಾತ್ ಗೋಭೂಮಿಧನಕಾಂಚನೈಃ .. 12.218..
ಅಧಮಂ ಪಂಚನಿಷ್ಕಂತು ದ್ವಿಗುಣಂ ಮಧ್ಯಮಂ ಭವೇತ್ .

ತ್ರಿಗುಣಂ ಚೋತ್ತಮಂ ವಿದ್ಯಾದ್ದೇಶಿಕಸ್ಯ ತು ದಕ್ಷಿಣಾ .. 12.219..
ಭಕ್ತಾಂಶ್ಚ ಪರಿವಾರಾಂಶ್ಚ ದೀನಾನಾಥಾಂಶ್ಚ ಪೂಜಯೇತ್ .

ಬ್ರಾಹ್ಮಣಾನ್ ಭೋಜಯೇತ್ ಪಶ್ಚಾದ್ವಿತ್ತಶಾಢ್ಯಂ ನ ಕಾರಯೇತ್ .. 12.220..

ಏವಂಯಃ ಕುರುತೇ ಮರ್ತ್ಯಃ ಸರ್ವಪಾಪೈಃ ಪ್ರಮುಚ್ಯತೇ .
ವಿದ್ಯಾಕಾಮೋ ಲಭೇದ್ದ್ವಿದ್ಯಾಂ ಧನಕಾಮೋ ಧನಂ ಲಭೇತ್ .. 12.221..

ರಾಜ್ಯಕಾಮೋ ಲಭೇದ್ರಾಜ್ಯಂ ಜಯಕಾಮೋ ಜಯಂ ಲಭೇತ್ .

ಸರ್ವಾನ್ ಕಾಮಾನಿಹ ಪ್ರಾಪ್ಯ ಕೌಮಾರಂ ಲೋಕಮಾಪ್ನುಯಾತ್ .. 12.222..

ಇತಿ ಶ್ರೀ ಕುಮಾರತಂತ್ರೇ ಸ್ನಪನವಿಧಿರ್ನಾಮದ್ವಾದಶಃ ಪಟಲಃ .

13. ತ್ರಯೋದಶಃ ಪಟಲಃ - ಸ್ಕಂದೋತ್ಸವವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಸ್ಕಂದೋತ್ಸವವಿಧಿಕ್ರಮಂ .

ಭುಕ್ತಿಮುಕ್ತಿಪ್ರದಂ ದಿವ್ಯಂ ಸರ್ವಭೂತಸುಖಪ್ರದಂ .. 13.1..

ಸರ್ವಲೋಕಸುಖಂ ಪುಣ್ಯಂ ಸದಾ ವಿಜಯವರ್ಧನಂ .

ಸರ್ವಸಿದ್ಧಿಕರಂ ವಶ್ಯಂ ಸರ್ವಶಾಂತಿಕರಂ ಶುಭಂ .. 13.2..

ಸರ್ವಶತ್ರುಕ್ಷಯಕರಮಿಷ್ಟಕಾಮ್ಯಫಲಪ್ರದಂ .

ಭೂತರಾಕ್ಷಸನಾಶಂಚ ಮರ್ತ್ಯಾನಾಂ ಪೋಷಣಾರ್ಥಕಂ .. 13.3..

ಉತ್ಸವೇತಿ ತ್ರಿವರ್ಣೋಯಂ ಸೃಷ್ಟಿಸ್ಥಿತ್ಯಂತಸಂಜ್ಞಕಂ .

ಉತ್ಸವಸ್ತ್ರಿವಿಧಃ ಪ್ರೋಕ್ತೋ ಮುನಿಮುಖ್ಯ ಮಹಾಮತೇ .. 13.4..
ಮಾಸೋತ್ಸವಸ್ತು ಪ್ರಥಮೋ ದ್ವಿತೀಯಸ್ತು ಮಹೋತ್ಸವಃ .
ಭಕ್ತೋತ್ಸವಸ್ತೃತೀಯಸ್ತು ವಕ್ಷ್ಯತೇ ಮುನಿಪುಂಗವ .. 13.5..

ಕೃತಸ್ತ್ವಮಾಯಾಂ ಮಾಸಾದ್ಯೇ ಸ ತು ಮಾಸೋತ್ಸವೋ ಭವೇತ್ .

ತ್ರಯಾಹಂಚೈವ ಪಂಚಾಹಂ ಸಪ್ತಾಹಂಚನವಾಹಕಂ .. 13.6..

ದ್ವಾದಶಾಹಂತು ವಿಧಿನಾ ಚರಿತಸ್ತು ಮಹೋತ್ಸವಃ .

ಭಕ್ತ್ಯಾ ಪುಣ್ಯದಿನೇ ಭಕ್ತೈಃ ಕ್ರಿಯತೇ ಯಃ ಸ ಉತ್ಸವಃ .. 13.7..
ಬಲಿಹೀನಂ ತಥಾ ಕುರ್ಯಾತ್ ಭಕ್ತೋತ್ಸವವಿಶೇಷತಃ .
ಮಹೋತ್ಸವಂತು ಷಡ್ಭೇದಂ ವಕ್ಷ್ಯಾಮಿ ಶೃಣು ಸುವ್ರತ .. 13.8..

ಪೈತೃಕಂ ದ್ವಾದಶಾಹಂ ತು ನವಾಹಂ ಸೌಖ್ಯಮುಚ್ಯತೇ .
ಸಪ್ತಾಹಂ ಶ್ರೀಕರಂ ಪ್ರೋಕ್ತಂ ಪಂಚಾಹಂ ಭೌತಿಕಂ ಸ್ಮೃತಂ .. 13.9..

ಸಾತ್ತ್ವಿಕಂ ಚ ತ್ರ್ಯಹಂ ಪ್ರೋಕ್ತಂ ಚೈಕಾಹಂ ಶಿವಮುಚ್ಯತೇ .
ಭೌತಿಕೇ ಸಾತ್ತ್ವಿಕೇ ಶೈವೇ ವರ್ಜಯೇತ್ ಕೇತುರೋಹಣಂ .. 13.10..

ಅನ್ಯೇಷು ಶ್ರೀಕರಾದೀಷು ಕರ್ತವ್ಯಂ ಕೇತುರೋಹಣಂ .

ಕೃತ್ತಿಕಾ ಸರ್ವಮಾಸೇಷು ತೀರ್ಥನಕ್ಷತ್ರಮುತ್ತಮಂ .. 13.11..

ಕೃತ್ತಿಕಾಂ ವಿಶಾಖಾಂ ವಾ ತೀರ್ಥರ್ಕ್ಷಂ ಸರ್ವಮಾಸಕೇ .
ಕೃಷ್ಣಪಕ್ಷೇ ತು ಷಷ್ಠ್ಯಾಂ ವಾ ಸರ್ವಮಾಸೇ ಗುಹೋತ್ಸವಂ .. 13.12.. (ತು ಷಷ್ಠ್ಯಂತಂ)
ಸರ್ವಮಾಸೇಷು ತಾಂ ಹಿತ್ವಾ ಮಾಸರ್ಕ್ಷೇ ವಾಥ ಕಾರಯೇತ್ .

ರಾಜಜನ್ಮದಿನೇ ವಾಪಿ ಋಕ್ಷೇ ರಾಜಾಭಿಷೇಕಕೇ .. 13.13..
ಗ್ರಾಮಜನ್ಮದಿನೇ ವಾ ತು ಭೂಪಾಲಮರಣೇ ದಿನೇ .
ರಾಜಯುದ್ಧಜಯಾರ್ಥೇ ವಾ ಚೋತ್ಸವಂ ಕಾರಯೇದ್ಬುಧಃ .. 13.14..
ಮಾರ್ಗಶೀರ್ಷೇ ತಥಾರ್ದ್ರಾಂತಂ ಪುಷ್ಯರ್ಕ್ಷೇ ಪುಷ್ಯಮಾಸಕೇ .
ಮಾಘಮಾಸೇ ತು ಮಾಘಾಂತಂ ಫಾಲ್ಗುನೇ ಚೋತ್ತರೋತ್ತರೇ .. 13.15..
ಚೈತ್ರೇ ಚಿತ್ರಾಂತಮುದಿತಂ ಕರ್ತವ್ಯಂ ಮುನಿಪುಂಗವ .

ವೈಶಾಖೇ ತು ವಿಶಾಖಾಂತಂ ಮೂಲಾಂತಂ ಜ್ಯೇಷ್ಠಮಾಸಕೇ .. 13.16..
ಉತ್ತರಾಷಾಢಮಾಷಾಢೇ ಶ್ರಾವಣೇ ಶ್ರಾವಣಾಂತಕಂ .

ಉಕ್ತಂ ಪ್ರೋಷ್ಠಪದೇ ಮಾಸೇ ಪೂರ್ವಾಭಾದ್ರಾಂತಮುತ್ತಮಂ .. 13.17..

ಅಶ್ವಿನ್ಯಂತಮಾಶ್ವಯುಜಿ ಕಾರ್ತಿಕೇ ಕೃತ್ತಿಕಾಂತಕಂ .

ಚಿತ್ರಾದಿತಾರಕಾದ್ಯಂತೈಃ ಪೂರ್ವಪಕ್ಷೇ ತು ಸಂಗತಃ .. 13.18..
ಮಾಸಾಶ್ಚೈತ್ರಾದಿಕಾ ಜ್ಞೇಯಾಃ ತ್ರಿಭಿಃ ಷಷ್ಠ್ಯಂತಸಪ್ತಮಾಃ .
ಏಕಮಾಸೇ ದ್ವಿನಕ್ಷತ್ರೇ ಸಂಪ್ರಾಪ್ತೇ ತ್ವಪರಂ ಪರಂ .. 13.19..

ನೇಷ್ಟಂ ಪ್ರಥಮಋಕ್ಷಂ ಸ್ಯಾದಂತ್ಯರ್ಕ್ಷೇ ತೀರ್ಥಮಾಚರೇತ್ .

ಕೃತಂ ಚೇತ್ಪೂರ್ವನಕ್ಷತ್ರೇ ಯಃ ಕರ್ತಾ ಸ ವಿನಶ್ಯತಿ .. 13.20..

ಖಂಡಿತೇ ಸತಿ ನಕ್ಷತ್ರೇ ತ್ವಂತ್ಯರ್ಕ್ಷೇ ತೀರ್ಥಮಾಚರೇತ್ .

ನಾಡೀದಶವಿಹೀನೇ ತು ಪೂರ್ವತೀರ್ಥಮನುಷ್ಠಿತಂ .. 13.21..

ಯುಕ್ತೋ ವಾಥ ವಿಯುಕ್ತೋ ವಾ ಮಾಸರ್ಕ್ಷೇಣ ತು ಪರ್ವಣಿ .

ತಿಥಿಪ್ರಧಾನಂ ಸಾಮುದ್ರಮನ್ಯದೃಕ್ಷಂ ಪ್ರಧಾನಕಂ .. 13.22..

ಯಸ್ಮಿನ್ಮಾಸೇ ದ್ವಿಜಶ್ರೇಷ್ಠ ಪೂರ್ವಂ ಸಂಕೢಪ್ತಮುತ್ಸವಂ .

ತಸ್ಮಿನ್ನೇವ ಪ್ರಕರ್ತವ್ಯಮನ್ಯಸ್ಮಿನ್ನೇವ ಕಾರಯೇತ್ .. 13.23..

ಧ್ವಜಾವರೋಹಣಂ ತೀರ್ಥಂ ದಿವಸೇಷು ಮಹಾಮುನೇ .
ಅನ್ಯೋತ್ಸವಂತು ಕರ್ತವ್ಯಂ ಪ್ರಕರ್ತವ್ಯಂ ಧ್ವಜಂ ವಿನಾ .. 13.24..
ಪ್ರಥಮಂಚಾಙಕುರಂ ಕರ್ಮ ದ್ವಿತೀಯಂ ಶಿಖಿಯಾಗಜಂ .

ತೃತೀಯಂ ತಾಡಯೇದ್ ಭೇರೀಂ ಚತುರ್ಥಂ ರೋಪಯೇದ್ ಧ್ವಜಂ .. 13.25..

ಪಂಚಮಂಯಾಗಕರ್ಮ ಸ್ಯಾದಸ್ತ್ರಯಾಗಮತಃ ಪರಂ .

ಸಪ್ತಮಂ ಬಲಿದಾನಂ ಸ್ಯಾದಷ್ಟಯಾನಂ ಕ್ರಮಂ ಪರಂ .. 13.26..

ನವಮಂ ಪರಿವೇಷಂ ಸ್ಯಾನ್ನೀರಾಜನಮಥೋ ದಶ .

ಏಕಾದಶಂ ಕೌತುಕಂ ಚ ತೀರ್ಥಸಂಗ್ರಹಣಂ ಪರಂ .. 13.27..

ತ್ರಯೋದಶಂ ಚೂರ್ಣಕಾರಂ ತೀರ್ಥಂ ಚೈವ ಚತುರ್ದಶ .

ಧ್ವಜಾವರೋಹಣಂ ಪಶ್ಚಾತ್ಮ್ನಪನಂ ಷೋಡಶಂ ಭವೇತ್ .. 13.28..

ಏವಂ ಷೋಡಶಭೇದೇನ ಚೋತ್ಸವಂ ಪರಿಕೀರ್ತಿತಂ .

ಧ್ವಜಾರೋಹಣಪೂರ್ವಂತು ಭೇರೀತಾಡನಪೂರ್ವಕಂ .. 13.29..

ಅಙಕುರಾರ್ಪಣಪೂರ್ವಂತು ತ್ರಿವಿಧಾ ಉತ್ಸವಾಃ ಸ್ಮೃತಾಃ .
ಧ್ವಜಮಾರೋಪಯಿತ್ವಾ ಹಿ ಭೇರೀಂ ರಾತ್ರೌ ತು ತಾಡಯೇತ್ .. 13.30..

ಉತ್ಸವಸ್ಯ ತು ರಾತ್ರೌ ತು ಬೀಜನಿರ್ವಾಪಮುಚ್ಯತೇ .
ಧ್ವಜಾರೋಹಣಪೂರ್ವಂ ತು ಪ್ರೋಕ್ತಂ ವೇದವಿದಾಂ ವರ .. 13.31..

ಭೇರೀ ತು ತಾಡಯೇತ್ ಪೂರ್ವಂ ಧ್ವಜಮಾರೋಪಯೇತ್ತತಃ .
ಅಙಕುರಾಣ್ಯರ್ಪಯೇತ್ಪಶ್ಚಾದ್ಭೇರೀತಾಡನಪೂರ್ವಕಂ .. 13.32..

ಧ್ವಜಮಾರೋಪಯೇತ್ಪಶ್ಚಾದಂಕುರಾರ್ಪಣಪೂರ್ವಕಂ .

ಪ್ರಾತಃ ಕಾಲೇ ತ್ವವಭೃಥಂ ಸಾಯಂ ಕಾಲೇ ಸಮಾಚರೇತ್ .. 13.33..

ನಿಶಿ ಸಾಯಂ ದಿವಾ ಪ್ರಾತರಿತಿ ಶಾಸ್ತ್ರಸ್ಯ ನಿರ್ಣಯಂ .

ಮಂತ್ರಭೇದೋ ಭವೇತ್ತತ್ರ ಕ್ರಿಯಾಭೇದೋ ನ ವಿದ್ಯತೇ .. 13.34..
ಶಿವೋತ್ಸವಪ್ರಕಾರೇಣ ಕ್ರಿಯಾಃ ಸರ್ವಾಃ ಸಮಾಚರೇತ್ .

ವಿಘ್ನೇಶಂ ಪೂಜಯೇತ್ಪೂರ್ವಂ ಭಕ್ಷ್ಯಭೋಜ್ಯಾದಿಭಿರ್ಬುಧಃ .. 13.35..
ಅನಙಕುರಂತು ಯತ್ಕರ್ಮ ಭವೇತ್ತತ್ಕರ್ಮ ನಿಷ್ಫಲಂ .

ಧ್ವಜಾಙಕುರಾರ್ಪಣಂಪೂರ್ವಂ ದ್ವಿತೀಯಂಚೋತ್ಸವಾಙಕುರಂ .. 13.36..

ತೀರ್ಥಾಙಕುರಂ ತೃತೀಯಂತು ವಕ್ಷ್ಯತೇ ಕ್ರಮಶಸ್ತತಃ .
ಧ್ವಜಾಂಕುರಂ ಧ್ವಜಾಂಗಂ ಸ್ಯಾದ್ಧ್ವಜಾತ್ಪೂರ್ವಂ ತು ತರ್ಪಯೇತ್ .. 13.37..

ನವಾಹೇ ವಾಥ ಸಪ್ತಾಹೇ ಪಂಚಾಹೇ ತ್ರಿದಿನೇಽಪಿ ವಾ .

ತದ್ದಿನೇವಾಙಕುರಂ ಕರ್ಮ ಶುಭಾಧಿಕ್ಯೇ ಸಮಾಚರೇತ್ .. 13.38..

ಉತ್ಸವಾಙಕುರಮಾತ್ರಂಚ ತದ್ದಿನೇ ಕಾರಯೇದ್ಬುಧಃ .
ತೀರ್ಥರ್ಕ್ಷಮಾದೌ ನಿಶ್ಚಿತ್ಯ ಅಯುಗ್ಮೇಽಪ್ಯಂಕುರಾರ್ಪಣಂ .. 13.39..

ಅಧಮಂ ಸಪ್ತಹಸ್ತಂತು ಮಧ್ಯಮಂ ನವಹಸ್ತಕಂ .

ಉತ್ತಮಂದಶಹಸ್ತಂ ಸ್ಯಾದ್ದೈರ್ಘ್ಯಂ ಧ್ವಜಪಟಸ್ಯ ತು .. 13.40..
ಆಯಾಮಂ ಧ್ವಜವಸ್ತ್ರಸ್ಯ ನವರುದ್ರಕಲಾಕರಂ .

ದೈರ್ಘ್ಯಸ್ಯ ಪಂಚಭಾಗೈಕಂ ಪಟವಿಸ್ತಾರಮುಚ್ಯತೇ .. 13.41..
ಅಥವಾಽನ್ಯಪ್ರಕಾರೇಣ ಭೂತಷಟ್ಸಪ್ತತಾಲಕಂ .

ವಿಸ್ತಾರಾರ್ಧಂತು ಶಿಖರಂ ಪುಚ್ಛಂ ವಿಸ್ತಾರಮಾತ್ರಕಂ .. 13.42..

ವೇತ್ರದ್ವಯಸಮಾಯುಕ್ತಂ ಪುಚ್ಛದ್ವಯಸಮಾಯುತಂ .

ದುಕೂಲಪಟ್ಟದೇವಾಂಗೈರಥ ಕಾರ್ಪಾಸಕೇನ ವಾ .. 13.43..
ವಸ್ತ್ರೇಣೈವ ನವೇನೈವ ಕುರ್ಯಾತ್ ಧ್ವಜಪಟಂ ಬುಧಃ .
ಶ್ವೇತಂ ವಿಪ್ರಧ್ವಜಂ ಪ್ರೋಕ್ತಂ ರಕ್ತಂ ಕ್ಷತ್ರಧ್ವಜಾಂಬರಂ .. 13.44..

ಪೀತಂ ವೈಶ್ಯಂತು ಶೂದ್ರಾಣಾಂ ಸರ್ವೇಷಾಂ ಶ್ವೇತವರ್ಣಕಂ .

ಶ್ವೇತವರ್ಣಧ್ವಜಪಟಂ ರಾಜರಾಷ್ಟ್ರಾಭಿವರ್ಧನಂ .. 13.45..

ಶುಭಾಯಾದಿಸಮಾಯುಕ್ತಮ್ಮಯೂರಂ ವಿಲಿಖೇದ್ಬುಧಃ .
ಮಯೂರಂ ವಾ ಗಜಂ ವಾಪಿ ಕುಕ್ಕುಟಂ ವಾ ಮಹಾಮುನೇ .. 13.46..
ಪಟಮಧ್ಯೇ ತು ವಿಲಿಖೇತ್ ಸರ್ವಲಕ್ಷಣಸಂಯುತಂ .

ಪದ್ಮಪೀಠಮಧೋ ಲಿಖ್ಯ ಪಾರ್ಶ್ವೇ ದೀಪೌ ಸಮಾಲಿಖೇತ್ .. 13.47..

ತದೂರ್ಧ್ವೇ ಶಕ್ತಿಮಾಲಿಖ್ಯ ಛತ್ರಚಾಮರಮೂರ್ಧ್ವಕೇ .
ಅಧೋಭಾಗೇ ದ್ವಿಭಾಗೇ ತು ಮಂಗಲಾಷ್ಟಕಮಾಲಿಖೇತ್ .. 13.48..

ಮಯೂರಂ ಶ್ಯಾಮವರ್ಣಂ ತು ಗಜಂ ವೈ ಶ್ವೇತವರ್ಣಕಂ .

ಕುಕ್ಕುಟಂ ರಕ್ತವರ್ಣಂ ತು ಯಥಾಯುಕ್ತ್ಯಾ ಲಿಖೇದ್ಬುಧಃ .. 13.49..
ಸರ್ವಾಲಂಕಾರಸಂಯುಕ್ತಂ ಸರ್ವಾಭರಣಭೂಷಿತಂ .

ಆಲಿಖೇತ್ಪ್ರತಿಮಾಂ ತತ್ತತ್ ಪ್ರತಿಮಾಲಕ್ಷಣೋಕ್ತಿತಃ .. 13.50..
ವಶ್ಯಂ ವೈ ರಕ್ತವರ್ಣಂ ತು ಸ್ತಂಭನಂ ಪೀತವರ್ಣಕಂ .

ವಿಜಯಂ ಕಪಿಲಾಭಂಚ ಕೃಷ್ಣಂ ವೈ ತ್ವಾಭಿಚಾರಕಂ .. 13.51..

ಧೂಮ್ರಂ ವ್ಯಾಧಿಪ್ರದಂ ಜ್ಞೇಯಂ ವರ್ಷಾರ್ಥಂ ಶ್ಯಾಮವರ್ಣಕಂ .

ಕ್ಷೀರಾಭಂ ಸರ್ವಶಾಂತ್ಯರ್ಥಂಚೈವಮೇವಂ ಕ್ರಮೇಣ ತು .. 13.52..
ಧ್ವಜದಂಡಪಟಂಚೈವ ಮಯೂರಗಜಕುಕ್ಕುಟಾನ್ .

ಮಾನಂ ಮಾತ್ರಾಂಗುಲಾಭ್ಯಾಂತು ಕಲ್ಪಯೇತ್ಕಲ್ಪವಿತ್ತಮಃ .. 13.53..
ಶಾಂತ್ಯೈ ಶಯಾನಂ ಪುಷ್ಟ್ಯರ್ಥಂ ಸ್ಥಿತಂ ವೈ ಧ್ವಜಮಾಲಿಖೇತ್ .

ವಿಶ್ವಮಾತ್ರಾದಿಷಟ್ತ್ರಿಂಶತ್ ಮಾತ್ರೋತ್ಸೇಧಂ ಪ್ರಚಕ್ಷತೇ .. 13.54..
ಜಾತ್ಯಂಶಕಂ ಸಮಾಯುಕ್ತಂ ಚಿತ್ರಬೇರಧ್ವಜಂ ಲಿಖೇತ್ .

ವಕ್ಷ್ಯೇಽಹಂ ಧ್ವಜದಂಡಸ್ಯ ಸ್ಥಾನಂ ಶೃಣು ಮಹಾಮುನೇ .. 13.55..
ಪೀಠಗೋಪುರಯೋರ್ಮಧ್ಯೇ ಪೀಠಾಗ್ರೇ ವಾ ಗಜಾಗ್ರಕೇ .
ಸ್ಥಾನಂ ಸ್ಯಾದ್ಧ್ವಜದಂಡಸ್ಯ ದಂಡಂ ವಕ್ಷ್ಯಾಮ್ಯಥ ಶೃಣು .. 13.56..
ವೇಣುಃ ಪಲಾಶೋ ನ್ಯಗ್ರೋಧೋ ಚಂದನಃ ಖಾದಿರೋಽರ್ಜುನಃ .
ಬಿಲ್ವಃ ಪೂಗೋ ನಾಲಿಕೇರಃ ಸಾಲಸ್ತಾಲೋರಥದ್ರುಮಃ .. 13.57..
ಮಧುಕಶ್ಚಂದನಶ್ಚೈತೇ ಧ್ವಜವೃಕ್ಷಾ ಉದೀರಿತಾಃ .
ವಕ್ರಂ ಭಿನ್ನಂಚ ಸುಷಿರಂ ಕ್ರಿಮಿಕೋಟರಸಂಯುತಂ .. 13.58..

ಸ್ವಯಂ ಶುಷ್ಕಂಚ ಪತಿತಂ ನಿರ್ಘಾತೇನ ಹತದ್ರುಮಂ .

ಬಾಲವೃಕ್ಷಂ ವಿಶೇಷೇಣ ವರ್ಜಯೇನ್ಮುನಿಪುಂಗವ .. 13.59..

ಅಂತಃಸಾರಂ ಬಹಿಸ್ಸಾರಂ ಪ್ರಹಸ್ಯಾದನ್ಯವೃಕ್ಷಕಂ .

ಬಹಿಸ್ಸಾರದ್ರುಮಾನ್ ಸರ್ವಾನ್ ಕ್ರಿಯಾಂತೇ ವರ್ಜಯೇದ್ ಬುಧಃ .. 13.60..
ದಾರುಸಂಗ್ರಹಣೋಕ್ತೇನ ಮಾರ್ಗೇಣೈವ ಸಮಾಚರೇತ್ .

ಪ್ರಾಸಾದಸ್ಯ ಸಮಂ ತುಂಗಂ ಗೋಪುರಸ್ಯ ಸಮಂ ತು ವಾ .. 13.61..
ಪ್ರಾಸಾದಗ್ರೀವಮಾನಂ ವಾ ವೃಷಸ್ಥಲಸಮಂ ತು ವಾ .
ದ್ವಿತಲತ್ರಿತಲಾಂತಂ ವಾ ಗೋಪುರಗ್ರೀವತುಂಗಕಂ .. 13.62..

ರುದ್ರಹಸ್ತಂ ಸಮಾರಭ್ಯ ಹಸ್ತೈಕೇನ ವಿವರ್ಧನಾತ್ . (ಹಸ್ತೈಕೇನ ವಿವರ್ಧಯೇತ್)

ವಿಂಶದ್ಧಸ್ತಾಂತಕಂ ವಾಪಿ ದಂಡಾಯಾಮಂ ಸಮೀರಿತಂ .. 13.63..

ಸಪ್ತವಿಂಶಾಂಗುಲಾಯಾಮಂ ಧ್ವಜದಂಡಮಥೋತ್ತಮಂ .

ಮಧ್ಯಮಂತು ಚತುರ್ವಿಂಶತ್ಕನ್ಯಸಂ ದ್ವಾದಶಾಂಗುಲಂ .. 13.64..

ತ್ರಿಂಶಾಂಶೋನಂ ತದಗ್ರಂ ಸ್ಯಾತ್ ಸುವೃತ್ತಂ ನಿರ್ಬ್ರಣಂ ದೃಢಂ .

ಉಭಯೋರ್ಯೋಗಸಿದ್ಧ್ಯರ್ಥಂ ಸ್ಕಂಧತ್ರಯಮಥಾಹರೇತ್ .. 13.65..

ಯಾನ್ಯಾನ್ ಕಾಮಯತೇ ಕಾಮಾನ್ ತಾಂಸ್ತಾನ್ ಸಾಧಯತೇ ದ್ವಿಜಃ .
ಪೂರ್ವಾಹ್ನೇ ವಿಪ್ರವೃದ್ಧಿಃ ಸ್ಯಾತ್ ಮಧ್ಯಾಹ್ನೇ ರಾಜವೃದ್ಧಿದಂ .. 13.66..

ರಾತ್ರೌ ವಿಟ್ಶೂದ್ರವೃದ್ಧಿಃ ಸ್ಯಾತ್ ಧ್ವಜಾರೋಹಣಕರ್ಮಣಿ .

ಸ್ಕಂಧತ್ರಯಂ ವಾ ತದ್ದೈರ್ಘ್ಯಂ ದ್ವಾದಶಾಂಗುಲಮಾಯತಂ .. 13.67..

(ಸ್ಕಂಧದ್ವಯಂ ವಾ)
ಷಟ್ತ್ರಿಂಶಮಾತ್ರಪರ್ಯಂತಂ ಸ್ಕಂಧದೈರ್ಘ್ಯಂ ಪ್ರಕೀರ್ತಿತಂ .

ಸಪ್ತಾಂಗುಲಂ ಸಮಾರಭ್ಯ ಗಾಯತ್ರ್ಯಂಶಾಂಗುಲಾವಧಿ .. 13.68..

ಸ್ಕಂಧವಿಸ್ತಾರಮುದ್ದಿಷ್ಟಂ ಮೂಲಾದಗ್ರಂ ತ್ರಿಭಾಗತಃ .
ಅರ್ಧೇನ ವಾ ತ್ರಿಪಾದೇನ ದರ್ವ್ಯಾಕಾರೋ ಯಥಾ ತಥಾ .. 13.69..

ಊರ್ಧ್ವಾಗ್ರೇ ಸುಷಿರೋಪೇತಾ ದಂಡಯಷ್ಟ್ಯಾ ಸ್ವರೂಪಕಂ .

ಅರ್ಧಚಿತ್ರಸ್ತ್ವಯಃಸ್ಕಂಧಃ ಪ್ರೋಕ್ತೋ ಯಷ್ಟ್ಯಾಗ್ರದೇಶಿಕಃ .. 13.70..
ದಂಡಪ್ರಾಂತೇ ವಿಧೇಯಂ ಸ್ಯಾತ್ ವಲಯಂ ಸ್ಕಂಧ ಏವ ಚ .

ದಂಡಪ್ರೋತಪ್ರಮಾಣಂತು ದಂಡಾಗ್ರಾದ್ವಲಯಸ್ಥಿತಃ .. 13.71..
ತದರ್ಧಂ ವಲಯಾದೂರ್ಧ್ವಂ ಯಷ್ಟ್ಯಾಯಾಮ ಪ್ರಚಕ್ಷತೇ .
ಉಪದಂಡಾದಿದೇಶೇ ತು ಹಿತ್ವಾ ವಸ್ವಂಗುಲಂ ದೃಢಂ .. 13.72..

ಆಯಸಂ ವಲಯಂ ಬಧ್ವಾ ಯತ್ರ ರಜ್ಜುಪ್ರವೇಶನೇ .
ವಲಯಂ ಸುದೃಢಂ ಕಾರ್ಯಮುಪದಂಡಾಗ್ರನಾಹತಃ .. 13.73..
ಕಾರ್ಪಾಸತಂತುತೋ ರಜ್ಜುರ್ಭವೇದ್ದೃಢತರಃ ಸಮಃ .
ತದ್ದಂಡದ್ವಿಗುಣಾಯಾಮೇ ತ್ರಿವೃದ್ಗ್ರಂಥಿವಿವರ್ಜಿತಂ .. 13.74..

ಪ್ರಾದಾಕ್ಷಿಣ್ಯಕ್ರಮೇಣೈವ ವೇಷ್ಟಿತೋ ದರ್ಭಮಾಲಯಾ .
ಶತದರ್ಭಕೃತಂ ಕೂರ್ಚಂಯಷ್ಟ್ಯಗ್ರೇ ವಿನಿವೇಶಯೇತ್ .. 13.75..

ಚತುಸ್ತಾಲಸಮಂ ಖಾತ್ವಾ ತಸ್ಮಿನ್ ಕೂರ್ಮಂ ಹಿರಣ್ಮಯಂ .

ಗಜಂ ಪದ್ಮಂ ಸಪ್ತಧಾನ್ಯಂ ನ್ಯಸ್ತ್ವಾ ತಸ್ಯೋಪರಿ ಕ್ರಮಾತ್ .. 13.76..

ಸ್ಥಾಪ್ಯ ದಂಡಂ ತದೂರ್ಧ್ವೇ ತು ವಾಲುಕೈಃ ಪೂರಯೇದ್ದೃಢಂ .

ಪ್ರಾಸಾದಾಭಿಮುಖಂ ಸ್ಕಂಧಂ ವಲಯಂ ದಕ್ಷಿಣೇ ಭವೇತ್ .. 13.77..

ತನ್ಮೂಲೇ ವೇದಿಕಾಂ ಕುರ್ಯಾಚ್ಚತುಸ್ತಾಲಪ್ರಮಾಣತಃ .
ಇಷ್ಟಕಾಭಿಶ್ಶಿಲಾಭಿರ್ವಾ ಕೃತ್ವೋರ್ಧ್ವಾಬ್ಜಂ ಪ್ರಕಲ್ಪಯೇತ್ .. 13.78..

ವ್ಯೋಮಾಂಗುಲಪ್ರವೃದ್ಧ್ಯಾಷ್ಟದಶಾಂಗುಲಸಮಾವಧಿ .

ಚತುರಂಗುಲಮಾರಭ್ಯ ಕರ್ಣಿಕಾಯಾಮಮೀರಿತಂ .. 13.79..

ಕರ್ಣಿಕಾನಿರ್ಗಮೋ ದಂಡಾತ್ ಪಾದವೃದ್ಧ್ಯೈಕಮಾತ್ರತಃ .
ಗುಣಾಂಗುಲಾವಧಿ ತಥಾ ತದುತ್ಸೇಧಃ ಪ್ರಕೀರ್ತಿತಃ .. 13.80..
ಚತುರಷ್ಟಾಂಕುಲಂ ಪದ್ಮಂ ವಿಕಾರದಲಮೇವ ಚ .

ವೃತ್ತಂ ವಾ ಚತುರಶ್ರಂ ವಾ ವಿಧೇಯಂ ದಲಪೇಶಲಂ .. 13.81..

ತಥೋಪದಲಸಂಯುಕ್ತಂ ತದಯುಕ್ತಂ ನ ಕಾರಯೇತ್ .

ಧ್ವಜಾರೋಹಣಪೂರ್ವೇದ್ಯುರ್ನಿಶಾಯಾಮಧಿವಾಸಯೇತ್ .. 13.82..

ಸ್ಕಂದಂ ಸಂಪೂಜ್ಯ ವಿಧಿವತ್ ನತ್ವಾ ವಿಜ್ಞಾಪ್ಯ ಚೋತ್ಸವಂ .

ಪ್ರಾಸಾದಸ್ಯಾಗ್ರಕೇ ರಮ್ಯೇ ಮಂಡಪಂ ಕಾರಯೇದ್ ಬುಧಃ .. 13.83..
ಗೋಮಯಾಲೇಪನಂ ಕೃತ್ವಾ ರಾಜಸೀಂ ವಿನಿಪಾತಯೇತ್ .

ಮಂಡಪಂ ಸಮಲಂಕೃತ್ಯ ವಿತಾನೈಃ ಸ್ತಂಭವೇಷ್ಟನೈಃ .. 13.84..
ಕೃತ್ವಾ ಮಂಡಪಸಂಸ್ಕಾರಂ ಪುಣ್ಯಾಹಂ ವಾಚಯೇತ್ಸುಧೀಃ .

kumAratantram.pdf 65



ಕುಮಾರತಂತ್ರಂ

ತ್ರಿಧಾ ವೈ ಸ್ಥಂಡಿಲಂ ಕುರ್ಯಾದಷ್ಟದ್ರೋಣೈಶ್ಚ ಶಾಲಿಭಿಃ .. 13.85..
ಜಗದ್ಭುವೇತಿ ಮಂತ್ರೇಣ ಪ್ರೋಕ್ಷಯೇತ್ಸ್ಥಂಡಿಲತ್ರಯಂ .

ಶಿಲ್ಪಿನಾ ಧ್ವಜಬೇರಂ ತು ನೇತ್ರಮೋಕ್ಷಣಮಾಚರೇತ್ .. 13.86..

ಪಂಚಗವ್ಯೇನ ಸಂಪ್ರೋಕ್ಷ್ಯ ತ್ರಿಪಾದೂರ್ಧ್ವೇ ನ್ಯಸೇತ್ತತಃ .
ಅಕ್ಷಿಮೋಕ್ಷಣಕಂ ಕುರ್ಯಾತ್ಹೇಮಸೂಚಿಕಯಾಪುನಃ .. 13.87.. (ಹೇಮಸೂಚಿಕಯಾ
ಗುರುಃ)
ವಿನ್ಯಸ್ಯ ಸೂರ್ಯಸೋಮಾಣುಂ ಮಯೂರಸ್ಯ ತು ನೇತ್ರಯೋಃ .
ತರ್ಪಯೇನ್ಮಧುಸರ್ಪಿಭ್ಯಾಂ ಗಾಯತ್ರ್ಯಾ ಪ್ರೋಕ್ಷಯೇತ್ತತಃ .. 13.88..
ಜಲಾಧಿವಾಸನಂ ಕುರ್ಯಾದ್ದರ್ಪಣೇ ಚಾರ್ಧನಾಡಿಕಾ .
ಶಯನಂ ಪೂರ್ವವತ್ಕೃತ್ವಾ ದೇವಾಗ್ರೇ ಸ್ಥಂಡಿಲೇ ತದಾ .. 13.89..
ದರ್ಭೈಃ ಪುಷ್ಪೈಃ ಪರಿಸ್ತೀರ್ಯ ಪ್ರಾಕ್ಶಿರಶ್ಶಾಯಯೇದ್ ಧ್ವಜಂ .

ಷಟ್ಸೂತ್ರೈರಾತ್ರಿಸಹಿತೈಃ ಕೌತುಕಂ ಬಂಧಯೇತ್ತತಃ .. 13.90..
ಮಧ್ಯಮೇ ಸ್ಥಂಡಿಲೇ ಸ್ಥಾಪ್ಯ ಮಯೂರಂ ಕುಂಭಮುತ್ತಮಂ .

ಅರ್ಚಯೇತ್ತತ್ರ ಧರ್ಮಾದೀನಧೋರ್ಧ್ವಚ್ಛದನಂ ಪುನಃ .. 13.91..
ಮಯೂರಾಸನಮಭ್ಯರ್ಚ್ಯ ಮೂರ್ತಿಂ ಸಂಪೂಜ್ಯ ಮೂಲತಃ .
ಆವಾಹಯೇನ್ಮಯೂರಂತು ತದ್ಧ್ಯಾನಂ ಸಂಸ್ಮರೇದ್ಗುರುಃ .. 13.92..
ಚಿತ್ರವರ್ಣಂ ಸುರಾರಿಘ್ನಂ ಭುಜಗೋದ್ಧೃತವಕ್ತ್ರಕಂ .

ಮಹಾಬಲಂ ಮಹಾಕಾಯಂ ಮಯೂರಂ ಪ್ರಣಮಾಮ್ಯಹಂ .. 13.93..

ಷಡಂಗಂ ಕಲ್ಪಯೇದ್ವಿದ್ವಾನ್ ಬಾಹ್ಯದೀರ್ಧೈಸ್ಸಬಿಂದುಕೈಃ .
ಆವಾಹನಾದಿಕಾನ್ಸರ್ವಾನ್ ದತ್ವಾ ತನ್ಮೂಲಮಂತ್ರತಃ .. 13.94..
ಸಸೂತ್ರತೋಯಂ ವಸ್ತ್ರಾಢ್ಯಾನಷ್ಟಕುಂಭಾನ್ಸಕೂರ್ಚಕಾನ್ .

ಪೂರ್ವಾದಿಕ್ರಮಶೋ ನ್ಯಸ್ಯ ಲೋಕಪಾಲಾನ್ಸಮರ್ಚಯೇತ್ .. 13.95..

ನೀಲಕಂಠಾಯ ವಿದ್ಮಹೇ ಚಿತ್ರಪಕ್ಷಾಯ ಧೀಮಹಿ .

ತನ್ನೋ ಮಯೂರಃ ಪ್ರಚೋದಯಾತ್ .. (ಇತಿ ಮಯೂರಗಾಯತ್ರೀ) .. 13.96..
ತಸ್ಯಾಗ್ರೇ ಸ್ಥಂಡಿಲಂ ಕುರ್ಯಾದ್ವಾಲುಕೈರ್ಹಸ್ತಮಾತ್ರಕಂ .

ಅಗ್ನಿಕಾರ್ಯೋಕ್ತಮಾರ್ಗೇಣ ಶಿವಾಗ್ನಿಂ ಜನಯೇದ್ಬುಧಃ .. 13.97..
ತಸ್ಮಿನ್ಮಯೂರಮಾವಾಹ್ಯ ಸಂಪೂಜ್ಯ ವಿಧಿವದ್ಗುರುಃ .
ಸಮಿದಾಜ್ಯಚರೂನ ಲಾಜಾನ್ ಕೃತ್ವಾ ತನ್ಮೂಲಮಂತ್ರತಃ .. 13.98..
ಶತಮರ್ಧಂ ತದರ್ಧಂ ವಾ ದಶಾಂಗಂ ತತ್ ಷಡಂಗಕೈಃ .
ದ್ರವ್ಯಾಂತೇ ವ್ಯಾಹೃತೀರ್ಹುತ್ವಾ ಸ್ಪೃಷ್ಟ್ವಾ ದಭೈರ್ಧ್ವಜಂ ಪುನಃ .. 13.99..
ಷಡಾಹುತಿಸ್ತದ್ಗಾಯತ್ರ್ಯಾ ಪೂರ್ಣಾಂ ತು ಶಿರಸಾ ಹುನೇತ್ .

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚಕ್ರಮಾದ್ಧುನೇತ್ .. 13.100..

ಧೂಪದೀಪಾದಿಕಂ ದತ್ವಾ ರಕ್ಷಾಂ ವಿಧಾಯ ಭಸ್ಮನಾ .
ಬಲಿಮಂತ್ರೇಣ ಬಲಿಂ ಕ್ಷಿಪ್ತ್ವಾ ಕ್ಷೇತ್ರಪಾಲಬಲಿಂ ಕ್ಷಿಪೇತ್ .. 13.101..

ಧ್ವಜಾಧಿವಾಸನಂ ಪ್ರೋಕ್ತಂ ಭೇರಿತಾಡನಮುಚ್ಯತೇ .
ತದಗ್ರೇ ಸ್ಥಂಡಿಲಂ ಕೃತ್ವಾ ಶಾಲಿಭಿರ್ದ್ರೋಣಷಡ್ಗುಣೈಃ .. 13.102..
ತನ್ಮಧ್ಯೇ ಪದ್ಮಮಾಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .

ತಂಡುಲೈಶ್ಚ ತಿಲೈರ್ದರ್ಭೈರ್ಭೂಷಯೇತ್ತು ದಲಂ ಪ್ರತಿ .. 13.103..

ವಚದ್ಭುವೇತಿಮಂತ್ರೇಣಪ್ರೋಕ್ಷಯೇತ್ಕುಂಭವಾರಿಣಾ . (ಪ್ರೋಕ್ಷಯೇತ್ಕುಶವಾರಿಣಾ)
ತಸ್ಯೋರ್ಧ್ವೇ ವಿನ್ಯಸೇದ್ಭೇರೀಂ ನವವಸ್ತ್ರೇಣ ವೇಷ್ಟಯೇತ್ .. 13.104..

ತನ್ಮಧ್ಯೇ ರುದ್ರಮಭ್ಯರ್ಚ್ಯ ದಕ್ಷಿಣೇ ವಿಷ್ಣುಮರ್ಚಯೇತ್ .

ವಾಮೇ ಬ್ರಹ್ಮಾಣಮಭ್ಯರ್ಚ್ಯ ಸೂರ್ಯಸೋಮೌ ಚ ವೃತ್ತಯೋಃ .. 13.105..
ಮಾತರಸ್ತಸ್ಯ ಕೀಲಾಸು ನಾಗಾಂಶ್ಚರ್ಮಸು ಪೂಜಯೇತ್ .

ಅರ್ಚಯಿತ್ವಾ ಯಥಾನ್ಯಾಯಂ ಭೇರ್ಯೈ ದದ್ಯಾದ್ಗುಲೋದನಂ .. 13.106..

ತಸ್ಯಾಗ್ರೇ ಸ್ಥಂಡಿಲಂ ಕುರ್ಯಾತ್ತಿಲತಂಡುಲಶಾಲಿಭಿಃ .
ಷಟ್ಪದಂ ಪದ್ಮಮಾಲಿಖ್ಯ ಪೂಜಯೇತ್ತು ಷಡಕ್ಷರೈಃ .. 13.107..
ಅಲಂಕೃತ್ಯಾಸ್ತ್ರರಾಜಂ ವೈ ತಸ್ಯೋರ್ಧ್ವೇ ವಿನ್ಯಸೇದ್ಬುಧಃ .
ಇಚ್ಛಾಜ್ಞಾನಕ್ರಿಯಾಶಕ್ತಿಸ್ವರೂಪಾಂ ಶಕ್ತಿಮರ್ಚಯೇತ್ .. 13.108..

ರುದ್ರಂ ತದೂರ್ಧ್ವಪತ್ರೇ ತು ಮಧ್ಯಪತ್ರೇ ತು ಮಾಧವಂ .

ಅಧಃಪತ್ರೇ ವಿಧಾತಾರಂ ಫಲಕಾಯಾಂತು ಪಾರ್ವತೀಂ .. 13.109..

ಸರಸ್ವತೀಂ ಮಹಾಲಕ್ಷ್ಮೀಂ ತಸ್ಯ ದಕ್ಷಿಣವಾಮಯೋಃ .
ಮಹಾಸೇನಂ ಕುಂಭಮುಖೇ ವಲ್ಲೀಂ ಸೇನಾಂಚ ಪಾರ್ಶ್ವಯೋಃ .. 13.110..
ದಂಡಾಗ್ರೇ ಗಣನಾಥಂಚ ದಂಡಮಧ್ಯೇ ತು ಭಾಸ್ಕರಂ .

ದಂಡಮೂಲೇ ಸುಮಿತ್ರೇಶಂ ಮಯೂರಂ ಪೀಠಮಧ್ಯಮೇ .. 13.111..
ತಸ್ಯ ಪಾಶ್ರ್ವೇ ಚಾಷ್ಟಶಕ್ತಿಂ ಪೀಠಮೂಲೇ ವಸುಂಧರಾಂ .

ಅಗ್ನಿಂ ಸಂಪೂಜ್ಯ ತದ್ವಕ್ತ್ರೇ ಧೂಪದೀಪಾದಿಭಿರ್ಬುಧಃ .. 13.112..
ಮಯೂರಮಂತ್ರಮುಚ್ಚಾರ್ಯ ಕೀಲಂ ಸಂಗೃಹ್ಯ ದೇಶಿಕಃ .
ತ್ರ್ಯಂಬಕೇಣ ತು ಮಂತ್ರೇಣ ತಾಡಯೇದೇಕತಾಡನಂ .. 13.113..

ಇದಂ ವಿಷ್ಣುಶ್ಚ ಮಂತ್ರೇಣ ದ್ವಿವಾರಂ ತಾಡಯೇದ್ಗುರುಃ .
ಬ್ರಹ್ಮಜಜ್ಞಾನಮಂತ್ರೇಣ ತ್ರಿವಾರಂ ತಾಡಯೇತ್ ಪುನಃ .. 13.114..
ದೇಶಿಕಃ ಸ್ನಾಪಯೇದ್ ಭೇರೀಂ ಪ್ರಾಙ್ಮುಖೋ ವಾಪ್ಯುದಙ್ಮುಖಃ .
ಗುರ್ವಾಜ್ಞಯಾ ತತಃ ಪಶ್ಚಾತ್ ವಾದ್ಯಕಃ ಸರ್ವತಾಡವಿತ್ .. 13.115..

ಉಪೋಷಿತಃ ಶುಚಿಃ ಸ್ನಾಯೀ ಶುಕ್ಲಪಕ್ಷೋಪವೀತಕಃ .

ಶುಕ್ಲವಸ್ತ್ರಧರೋಷ್ಣೀಷಃ ಶಿಖೀಭಸ್ಮತ್ರಿಪುಂಡ್ರಕಃ .. 13.116..
ಶಿವದೀಕ್ಷಾ ವಿಶುದ್ಧಾತ್ಮಾ ಸ್ಕಂಧೇ ಭೇರೀಂ ಪ್ರರೋಪಯೇತ್ .

ಶಿವಾದಿಸರ್ವದೇವೇಶಾನಿಂದ್ರಾದೀನ್ ಲೋಕಪಾಲಕಾನ್ .. 13.117..

ತ್ರಯಸ್ತ್ರಿಂಶತ್ಕೋಟಿದೇವಾನಷ್ಟಾದಶಗಣಾನಪಿ .

ಸಮುದ್ರಾನ್ ಪರ್ವತಾನ್ನಾಗಾನ್ ಪಾತಾಲಸ್ಥಾನ್ಮಹೋರಗಾನ್ .. 13.118..

ಋಷೀನನ್ಯಾಮರಾನ್ಸರ್ವಾನಾಹೂಯ ಚ ಸಮರ್ಚಯೇತ್ .

ವಾದ್ಯಕಸ್ತಾಡಯೇದ್ಭೇರೀಂ ಬಲಿತಾಲಂ ವಿಶೇಷತಃ .. 13.119..
ಪಶ್ಚಾದಪಿ ಪುಟಂ ತಾಡ್ಯಂ ಪುನಶ್ಚಾಪಿ ಪುಟಾಹ್ವಯಂ .

ತತಶ್ಚೋದ್ಘಟ್ಟಿತಂ ಚೈವ ತತೋ ಮಟ್ಟಯಮೇವ ಚ .. 13.120..

ತತೋ ಜಂಪುಟಮೇವೋಕ್ತಂ ಸಿಂಹನಾದಂ ತತೋ ಭವೇತ್ .

ತತಶ್ಚ ಝಂಪಟಶ್ಚೈವ ಪಂಚವಾದ್ಯಮತಃ ಪರಂ .. 13.121..

ತತಃ ಕುಂಭಕವಾದ್ಯಂಚ ಜಯಶಬ್ದಾದಿಸಂಯುತಂ .

ಛತ್ರಂ ಪಿಂಛ್ಸಮಾಕೀರ್ಣಂ ಚಾಮರಾಂಬರಸಂಯುತಂ .. 13.122..

ಧೂಪದೀಪಸಮಾಯುಕ್ತಂ ಘಂಟಾನಾದಸಮಾಯುತಂ .

ಸುಬ್ರಹ್ಮಣ್ಯಮಸ್ತ್ರರಾಜಮಂತ್ರಲಿಂಗಂ ಸುಮಿತ್ರಕಂ .. 13.123..

ಧ್ವಜಂಚ ಧ್ವಜದಂಡಂಚ ಶನೈರ್ಗ್ರಾಮಪ್ರದಕ್ಷಿಣಂ .

ಬ್ರಹ್ಮಾದೀಶಾನಪರ್ಯಂತಂ ಸಂಧಿದೇವಾನ್ ಸಮಂತ್ರಕೈಃ .. 13.124..
ಆವಾಹ್ಯಾಭ್ಯರ್ಚ್ಯ ಪುಷ್ಪಾದ್ಯೈರಸ್ತ್ರಮುದ್ರಾಂ ಪ್ರದರ್ಶಯೇತ್ .

ಧ್ವಜೋತ್ಸವೇಷು ಕರ್ತವ್ಯಂ ದೇವತಾವಾಹನಂ ಬಲಿಂ .. 13.125..

ದ್ರೋಣಂ ವಾಪಿ ತದರ್ಧಂ ವಾ ಬಲ್ಯರ್ಥಂ ತಂಡುಲಂ ಪಚೇತ್ .

ಪಟೇನಾಸ್ತರಣಂ ಕೃತ್ವಾ ಕ್ಷಾಲಯೇತ್ ಪುರುಷೇಣ ತು .. 13.126..
ತಸ್ಮಿನ್ನಿಕ್ಷಿಪ್ಯ ಪಕ್ವಾನ್ನಮನ್ನದ್ರವ್ಯಸಮಾಯುತಂ .

ಅನ್ನಲಿಂಗಾಯಮತಿಮಾನ್ ದ್ವಿಃಪ್ರಸ್ಥಂ ತಂಡುಲಂ ಪಚೇತ್ .. 13.127..

ಅಂತೇನ ಕಾರಯೇಲ್ಲಿಂಗಂ ಮುನಿಶ್ರೇಷ್ಠ ನ ಸಂಶಯಃ .
ಶುದ್ಧೋದನಂ ಗುಲಾನ್ನಂ ವಾ ಬಲಿಂ ದದ್ಯಾತ್ ಸ್ವಮಂತ್ರತಃ .. 13.128..
ಬ್ರಹ್ಮಾದೀಶಾನಪರ್ಯಂತಂ ಬ್ರಹ್ಮಾಂತಂ ವಾ ಬಲಿಂ ಕ್ಷಿಪೇತ್ .

ವರುಣಾದಿನಿರೃತ್ಯಂತಂ ಪಶ್ಚಿಮದ್ವಾರಹರ್ಮ್ಯಕೇ .. 13.129..
ಬಲಿದಾನಾವಸಾನೇ ತು ತಾಲಂ ನೃತ್ತಂ ಚ ಗೀತಕಂ .

ಬ್ರಹ್ಮಣೇ ಬ್ರಹ್ಮತಾಲಂ ಸ್ಯಾತ್ ಮೇಘರಾಗಂ ತು ತದ್ದಿಶಿ .. 13.130..

ಇಂದ್ರಸ್ಯ ಸಮತಾಲಂ ಸ್ಯಾದ್ಗಾಂಧಾರಂಗೀತಮೇವ ಚ .

ಅಗ್ನೇರರ್ಧಾವಣಂ ತಾಲಂಗೀತಂಕೋಲ್ಲೀ ಚ ತದ್ದಿಶಿ .. 13.131..

ಯಮಸ್ಯ ಭೃಂಗಿಣೀತಾಲಂಕೌಶಿಕಂಗೀತಮುಚ್ಯತೇ .

ನೈರೃತ್ಯಾಂ ಮಲ್ಲತಾಲಂಚ ನಟ್ಟಭಾಷಾಂ ತು ಗೀತಕಂ .. 13.132..

ವಾರುಣ್ಯಾನ್ನವತಾಲಂಚ ಶ್ರೀಕಾಮರಂಚ ಗೀತಕಂ .

ವಾಯವ್ಯಾಂ ಬಲಿತಾಲಂಚ ತಕ್ಕೇಶೀಗೀತಮೇವ ಚ .. 13.133..

ಸೌಮ್ಯೇ ನಟ್ಟಪ್ರಹಾರಂ ಸ್ಯಾತ್ತರ್ಕರಾಗಂತು ತದ್ದಿಶೀ .
ಐಶಾನ್ಯಾಂ ಢಕ್ಕರೀತಾಲಂ ಶಾಲಾಪಾಣಿಶ್ಚ ಗೀತಕಂ .. 13.134..

ಮಧ್ಯಮೇ ದಂಡಪಾದಂ ಸ್ಯಾತ್ಪೂರ್ವಸ್ಯಾಮೂರ್ಧ್ವಪಾದಕಂ .

ಆಗ್ನೇಯ್ಯಾಂ ಮಂಡಲಂ ಚೈವ ಭುಜಂಗನಾಸಿತಂಯಮೇ .. 13.135..
ಭುಜಂಗನೃತ್ತಂ ನೈರೃತ್ಯಾಂ ವಾರುಣ್ಯಾಂ ನರ್ತನೀ ತಥಾ .
ವಾಯವ್ಯಾಂ ಭ್ರಮರೀನೃತ್ತಮಾಲೀಢಂಚ ತಥೋತ್ತರೇ .. 13.136..
ಪ್ರತ್ಯಾಲೀಢಂ ತಥೈಶಾನ್ಯಾಂ ನಾನಾರಾಗಂತು ತುಷ್ಟಯೇ .
ಏವಂ ಪ್ರದಕ್ಷಿಣಂ ಕೃತ್ವಾ ಧ್ವಜಮಾರೋಪಯೇತ್ತತಃ .. 13.137..
ತತೋ ಧ್ವಜಪಟಂ ಸಮ್ಯಕ್ಬಂಧಯೇದಸ್ತ್ರರಜ್ಜುನಾ .
ಅಸ್ತ್ರೇಣ ಕ್ಷುದ್ರಘಂಟಾಂಚ ರಕ್ತಮಾಲಾಂಚ ಬದ್ಧಯೇತ್ .. 13.138..

ತತೋ ಜನೇಭ್ಯಸ್ತಾಂಬೂಲಂ ದಾಪಯೇನ್ಮಂಗಲಾಯ ವೈ .
ಪುಣ್ಯಾಹಂ ವಾಚಯೇತ್ತತ್ರ ತೋಯೇನಾಭ್ಯುಕ್ಷ್ಯ ವೇದಿಕಾಂ .. 13.139..

ಆಧಾರಾಖ್ಯಮನಂತಂ ಚ ಕೂರ್ಮಂಚ ವಿನಿವೇಶಯೇತ್
ಕೋಣಮಧ್ಯೇ ತು ಧರ್ಮಾದೀನಧರ್ಮಾದೀಂಶ್ಚ ದಿಕ್ಷು ಚ .. 13.140..

ದಲಾಷ್ಟಕೇ ಶಕುನ್ಯಾದಿಮಧ್ಯಮೇ ವಿಶ್ವತೋ ಮುಖೀಂ .

ದಂಡೇ ತು ಸ್ವಾಮಿನಂ ಪೂಜ್ಯ ಸ್ಕಂಧೇಷ್ವರ್ಕೇಂದುಪಾವಕಾನ್ .. 13.141..

ಉಪದಂಡೇಽನಿಲಂ ಚೈವ ತಕ್ಷಾದೀಂಸ್ತಸ್ಯ ರಜ್ಜುನಿ .

ಕುಂಭಾದ್ಬೀಜಂ ಸಮಾದಾಯಮಯೂರಂ ಹೃದಿ ವಿನ್ಯಸೇತ್ .. 13.142..

ಪರಂ ಸಂಪ್ರೋಕ್ಷ್ಯ ಕುಂಭಾದ್ಭಿರ್ಗಂಧಪುಷ್ಪಾದಿನಾರ್ಚಯೇತ್ .

ಮುದ್ಗಾನ್ನಂ ಪಾಯಸಾನ್ನಂ ವಾ ಮಯೂರಾಯ ನಿವೇದಯೇತ್ .. 13.143..

ಸ್ವಾಮಿನ್ಸಂಪೂಜ್ಯ ವಿಧಿವದ್ವಿಜ್ಞಾಪ್ಯೋತ್ಸವಮುತ್ತಮಂ .

ಸುಮುಹೂರ್ತೇ ಸುಲಗ್ನೇ ತು ಸರ್ವವಾದ್ಯಸಮನ್ವಿತಂ .. 13.144..

ಮಯೂರತಾಲಘೋಷೇಣ ಗಜತಾಲೇನ ವಾ ಧ್ವಜಂ .

ಮಯೂರಮೂಲಮಂತ್ರೇಣ ಶೀಘ್ರಮಾರೋಪಯೇದ್ಗುರುಃ .. 13.145..
ಆದೌ ಸ್ಪೃಷ್ಟ್ವಾ ಸ್ವಯಂ ಚಾನ್ಯಂ ಪ್ರೇರಯೇದ್ರೋಹಣಾಯ ವೈ .
ಪೂರ್ವೇಂದುಪಶ್ಚಿಮಾಶಾಸು ಧ್ವಜಾಗ್ರಗಮನಂ ಶುಭಂ .. 13.146..

ಕ್ಷೇಮಾರೋಗ್ಯಂ ಯಶೋವೃದ್ಧಿಕ್ರಮೇಣ ಫಲಮೀರಿತಂ .

ತಾಪೋಮೃತ್ಯುಮಹಾರೋಗೋ ವಹ್ನಿಪಿತ್ರೇಶನೈರೃತೇ .. 13.147..
ವಾಯೌ ಭಯಂ ವಿಜಾನೀಯಾತ್ ಪುಚ್ಛೋಽಪ್ಯೇವಂ ಭವೇತ್ ಸುಧೀಃ .

ಆರೋಹಣೇ ನಿರುದ್ಧಶ್ಚೇತ್ ಪಟೋ ದೇಶಿಕದೋಷಕೃತ್ .. 13.148..

ದೋಷಶಂಕಾಂ ತಿರಸ್ಕಾರ್ಯೋ ಬಹುರೂಪಮನುಸ್ಮರನ್ .

ದಂಡೇ ಸವ್ಯಕ್ರಮೇಣೈವ ಮೂಲೇ ರಜ್ಜು ನಿಬದ್ಧಯೇತ್ .. 13.149..

ಶುದ್ಧೋದಕಕೃತಂ ಪಿಂಡಮಷ್ಟದಿಕ್ಷು ದಲೇಷು ಚ .

ಅಥವಾ ನವಪಿಂಡಾನಿ ದಿಗ್ವಿದಿಕ್ಷು ಚ ಮಧ್ಯಮೇ .. 13.150..
ದ್ವಿಗುಣಂ ತ್ರಿಗುಣಂ ಪಿಂಡಂ ಚತುರ್ಗುಣಮಥಾಪಿ ವಾ .
ನಿವೇದ್ಯಾಭ್ಯರ್ಚಯೇದ್ಧೀಮಾನ್ ಧೂಪದೀಪೈರ್ವಿಶೇಷತಃ .. 13.151..
ತತ್ಪಿಂಡಪ್ರಾಶನಫಲಂ ಶೃಣು ಕೌಶಿಕ ಸತ್ತಮ .

ಪುತ್ರಕಾಮಾ ತು ಯಾ ನಾರೀ ಸ್ನಾತ್ವೋಪೋಷ್ಯ ವಿಷಶೇತಃ .. 13.152..
ಪ್ರಾಶಯೇತ್ ಪ್ರಥಮಂ ಪಿಂಡಂ ಸಾ ತು ಪುತ್ರವತೀ ಭವೇತ್ .

ವಿಧವಾ ಕನ್ಯಕಾ ವಾಪಿ ಧ್ವಜಪಿಂಡಂ ನ ಕಾರಯೇತ್ .. 13.153..

ರೋಗೀ ರೋಗವಿನಾಶಾರ್ಥಂ ಪಾಪೀ ಪಾಪಕ್ಷಯಾಯ ಚ .

ಯತ್ರಾಸ್ತೇ ಧ್ವಜಯಷ್ಟಿಸ್ತು ತದ್ರಾಷ್ಟ್ರಂ ವೃದ್ಧಿಮಾಪ್ನುಯಾತ್ .. 13.154..

ಅಕಾಲಮೃತ್ಯುಸ್ತತ್ರಾಸ್ತಿ ದುರ್ಭಿಕ್ಷಂ ಚ ನ ಜಾಯತೇ .
ಕೃತಘ್ನೋ ಬ್ರಹ್ಮಹಾ ಗೋಘ್ನೋ ದೃಷ್ಟ್ವಾ ಧ್ವಜನಿವೇಶನಂ .. 13.155..

ಸರ್ವಪಾಪವಿಮುಕ್ತೋಽಭೂತ್ ಕಿಮುಕ್ತಂ ದರ್ಶನಾತ್ ಫಲಂ .

ಪ್ರವಿಶೇದಾಲಯಂ ಪಶ್ಚಾತ್ ವಾಪಯೇದುತ್ಸವಾಂಕುರಂ .. 13.156..

ಐಶಾನ್ಯೇ ಪೂರ್ವಭಾಗೇ ವಾ ದಕ್ಷಿಣೇ ಪಾವಕೇಽಪಿ ವಾ .
ಉತ್ತರೇ ಪಶ್ಚಿಮೇ ವಾಪಿ ಕಾರಯೇದ್ಯಾಗಮಂಡಪಂ .. 13.157..

ರಸಾದಿರುದ್ರಹಸ್ತಾಂತಂ ಮಂಡಪಸ್ಯ ತು ವಿಸ್ತೃತಂ .

ಯುಗಾಶ್ರಂ ತು ಕಲಾಸ್ತಂಭಂ ಶ್ರುತಿದ್ವಾರಸಮನ್ವಿತಂ .. 13.158..

ತನ್ಮಧ್ಯೇ ವೇದಿಕಾಂ ಕುರ್ಯಾನ್ನವಭಾಗೈಕಭಾಗತಃ .
ದರ್ಪಣೋದರಸಂಕಾಶಂ ರತ್ನಿಮಾತ್ರೋನ್ನತಂ ದೃಢಂ .. 13.159..

ಕುಂಡಾನಿ ಪರಿತಃ ಕೃತ್ವಾ ನವಪಂಚೈಕಮೇವ ವಾ .
ಚತುರಶ್ರಂ ಭಗಾಕಾರಮರ್ಧಚಂದ್ರಂ ತ್ರಿಕೋಣಕಂ .. 13.160..

ವೃತ್ತಂ ಷಡಶ್ರಕಂ ಪದ್ಮಮಷ್ಟಾಶ್ರಂ ಚಾಷ್ಟದಿಕ್ಷು ವೈ .
ಐಂದ್ರೇಶಕುಂಡಯೋರ್ಮಧ್ಯೇ ಪ್ರಧಾನಂ ತು ಷಡಶ್ರಕಂ .. 13.161..

ಚತುರಶ್ರಂ ಚತುರ್ದಿಕ್ಷು ಚೈಶಾನ್ಯಾಂ ತು ಷಡಶ್ರಕಂ .

ನವಪಂಚವಿಧಿಃ ಪ್ರೋಕ್ತಮೇಕಕುಂಡವಿಧಿಂ ಶೃಣು .. 13.162..
ಐಂದ್ರಶಾಂಕರಯೋರ್ಮಧ್ಯೇ ಪ್ರಧಾನಂ ತು ಷಡಶ್ರಕಂ .

ಮೇಖಲಾತ್ರಯಸಂಯುಕ್ತಂ ನಾಭಿಯೋನಿಸಮಾಯುತಂ .. 13.163..

ಕುಂಡಲಕ್ಷಣಮಾತ್ರೇಣ ಸರ್ವಕುಂಡಾನಿ ಕಾರಯೇತ್ .

ಉತ್ತಮಂ ನವಕುಂಡಂ ಸ್ಯಾತ್ ಪಂಚಕುಂಡಂ ತು ಮಧ್ಯಮಂ .. 13.164..

ಅಧಮಂ ತ್ವೇಕಕುಂಡಂ ಸ್ಯಾತ್ ವಿತ್ತಶಾಠ್ಯಂ ನ ಕಾರಯೇತ್ .

ಗೋಮಯಾಲೇಪನಂ ಕುರ್ಯಾದಲಂಕೃತ್ಯ ಯಥಾವಿಧಿ .. 13.165..

ಪುಣ್ಯಾಹಂ ವಾಚಯಿತ್ವಾಥ ಪ್ರೋಕ್ಷಯೇತ್ತಜ್ಜಲೇನ ತು .
ನೈರೃತೇ ಈಶಭಾಗೇ ವಾ ವಾಸ್ತುಹೋಮಂ ಸಮಾಚರೇತ್ .. 13.166..

ಪರ್ಯಗ್ನಿಕರಣಂ ಕೃತ್ವಾ ಪ್ರಕ್ಷಿಪ್ಯ ವಿಕಿರಾನಪಿ .

ವೇದ್ಯೂರ್ಧ್ವೇ ಸ್ಥಂಡಿಲಂ ಕುರ್ಯಾದಷ್ಟದ್ರೋಣೈಶ್ಚ ಶಾಲಿಭಿಃ .. 13.167..
ತದರ್ಧೈಸ್ತಂಡುಲೈಶ್ಚೈವ ತದರ್ಧೈಶ್ಚ ತಿಲೈರಪಿ .

ತತ್ರೈವ ಪದ್ಮಮಾಲಿಖ್ಯ ಷಡ್ದಲಂಚ ಸಕರ್ಣಕಂ .. 13.168..

ತನ್ಮಧ್ಯೇ ಸ್ಕಂದಕುಂಭಂಚ ದ್ರೋಣೋದಕಸುಪೂರಿತಂ .

ಪೂರಿತಂ ಶಿವತೋಯೇನ ದ್ವಿಪಾರ್ಶ್ರ್ವೇ ವರ್ಧನೀದ್ವಯಂ .. 13.169..

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ ಹೇಮಸಂಯುತಾನ್ .

ನವರತ್ನಂ ಪ್ರಧಾನೇ ತು ಹೇಮಾಬ್ಜಂ ವರ್ಧನೀದ್ವಯಂ .. 13.170..

ಮಧ್ಯೇ ಕುಮಾರಮಾವಾಹ್ಯ ಮೂಲಮಂತ್ರೇಣ ಬುದ್ಧಿಮಾನ್ .

ಆಸನಾವರಣೈರಿಷ್ಟ್ವಾ ಬ್ರಹ್ಮಾಂಗೈರಪಿ ಪೂಜಯೇತ್ .. 13.171..

ಪೂರ್ವೇ ಜಗದ್ಭುವಂ ಪ್ರೋಕ್ತಂ ಪಾವಕೇ ತು ಚತುರ್ಭುವಂ .

ನೈರೃರ್ತ್ಯಾಂ ಮುನಿಶಾರ್ದೂಲಯಜೇದ್ವಿಶ್ವಭುವಂ ತಥಾ .. 13.172..
ಆಪ್ಯೇ ರುದ್ರಭುವಂ ಪೂಜ್ಯ ವಾಯೌ ಬ್ರಹ್ಮಭುವಂ ತಥಾ .
ಭುವದ್ಭುವಂ ತಥೈಶಾನ್ಯೇ ಕುಂಭಮೂಲೇ ಸಮರ್ಚಯೇತ್ .. 13.173..

ಷಡ್ವಕ್ತ್ರಂ ಚೈಕವಕ್ತ್ರಂ ಚ ಬೇರಧ್ಯಾನಾಕೃತಿಂ ಯಜೇತ್ .

ಮಹಾವಲ್ಲೀಂ ದೇವಸೇನಾಮರ್ಚಯೇದ್ವರ್ಧನೀದ್ವಯೇ .. 13.174..
ಪೂರ್ವಾದೀಶಾನಪರ್ಯಂತಮಷ್ಟಕುಂಭಾನ್ನ್ಯಸೇದ್ಭುವಃ .
ಜಯಂತಾಖ್ಯಮಗ್ನಿಶಿಖಂ ಕೃತ್ತಿಕಾಪುತ್ರಸಂಜ್ಞಕಂ .. 13.175..

ಅನಂತರಂ ಸೂತಪತಿಂ ಸೇನಾನ್ಯಂ ಗುಹಸಂಜ್ಞಕಂ .

ಹೇಮಶೂಲಂ ವಿಶಾಲಾಕ್ಷಂ ಪೂರ್ವಾದ್ಯಷ್ಟಘಟೇ ಯಜೇತ್ .. 13.176..

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ ವಾರಿಪೂರಿತಾನ್ .

ಪ್ರತ್ಯೇಕಂ ಹೇಮಸಂಯುಕ್ತಾನ್ ಕುಂಭಾನ್ ಪೂರ್ವಾದಿಷು ಕ್ರಮಾತ್ .. 13.177..

ಪಂಚೈಕಾ ಚತುರೋ ವಹ್ನಿಬಾಣ ಸ್ತ್ರಿಚತುರಸ್ತ್ರಯಂ .

ಸಂಸ್ಥಾಪ್ಯ ಪರಿತೋ ವಿದ್ವಾನ್ ಐಶಾನ್ಯಾಮಸ್ತ್ರವರ್ಧನೀಂ .. 13.178..

ದರ್ಪಣಂ ಪೂರ್ಣಕುಂಭಂಚ ಮಯೂರಂಯುಗ್ಮಚಾಮರಂ .

ಶ್ರೀವತ್ಸಂ ಸ್ವಸ್ತಿಕಂ ಶಂಖಂ ದೀಪೇ ದೇವಾಷ್ಟಮಂಗಲಂ .. 13.179..

ವೇದಿಬಾಹ್ಯೇ ತು ಪರಿತೋ ನ್ಯಸ್ತ್ವಾಭ್ಯರ್ಚ್ಯ ಯಥಾವಿಧಿ .

ವಜ್ರ ಶಕ್ತಿಂ ಚ ದಂಡಂ ಚ ಖಡ್ಗಂ ಪಾಶಂ ತಥಾಂಕುಶಂ .. 13.180..

ಗದಾಂ ತ್ರಿಶೂಲಂ ಪದ್ಮಂ ಚ ಚಕ್ರಂ ಚೇತಿ ದಶಾಯುಧಂ .

ರಕ್ಷಾರ್ಥಂ ಸ್ಥಾಪಯೇದ್ದೇವಾನಸ್ತ್ರಾಣಿ ದಶದಿಕ್ಷು ಚ .. 13.181..

ತೋರಣಾನಿ ಚತುರ್ದಿಕ್ಷು ನ್ಯಸ್ತ್ವಾ ಸಂಪೂಜಯೇತ್ ಕ್ರಮಾತ್ .

ಶಾಂತಿಭೂತಿಬಲಾರೋಗ್ಯಾನ್ ತೋರಣೇಷು ವಿಚಕ್ಷಣಃ .. 13.182..
ಶಾಂತಿಂ ಸುದೇಹಂ ಸುಮುಖಂ ಶಕ್ರಂ ಸರ್ವೇ ಸಮರ್ಚಯೇತ್ .

ಇಂದ್ರಾಗ್ನಿಮಧ್ಯೇ ಮಾರ್ತಾಂಡಂ ವಹ್ನಿಕೋಣೇ ಚ ಪಾವಕಂ .. 13.183..

ಯಾಮ್ಯೇ ವಿದ್ಯಾಂ ಮಹಾವಲ್ಲೀಂ ತತಃ ಸೇನಾಪತಿಂಯಮಂ .

ನೈರೃತೇ ನಿರೃತಿಂ ವಿಷ್ಣುಂ ಮಹಾಲಕ್ಷ್ಮೀಂ ಪ್ರಪೂಜಯೇತ್ .. 13.184..

ಆಪ್ಯೇತಿ ಮೂರ್ತಿಂ ವಿಶಿಖಂ ಗಜಂ ವರುಣಮಸ್ತಕಂ . (ಮೂರ್ತಿಂ
ಶಿಖಿನಂ)
ವಾಯುಂ ಗಣೇಶಂ ಕ್ಷೇತ್ರೇಶಂ ವಾಯವ್ಯಾಂ ದಿಶಿ ಪೂಜಯೇತ್ .. 13.185..

ಪ್ರತಿಷ್ಠಾಂ ದೇವಸೇನಾಂ ಚ ಸುಮಿತ್ರಂ ಸೋಮಮುತ್ತರೇ .
ಈಶಾನಮಪಿ ಧಾತಾರಂ ಗುರುಮೈಶಾನ್ಯಕೇ ಯಜೇತ್ .. 13.186..

ತತ್ತತ್ಸ್ವನಾಮಮಂತ್ರೇಣ ಸರ್ವಕುಂಭಾನ್ ಸಮರ್ಚಯೇತ್ .

ತಾಂ ವಾಹನಾದಿಶಕ್ತ್ಯಂತಾನ್ ಪರಿವಾರಯುತಾನ್ಯಜೇತ್ .. 13.187..

ದಶಾಯುಧಾನಿ ಸಂಪೂಜ್ಯ ಹುಂಫಡಿತಿ ಸ್ವನಾಮತಃ .
ಭೋಭೋ ಶಕ್ರ ತ್ವಯಾ ಸ್ವಸ್ಯಾಂ ದಿಶಿ ವಿಘ್ನಪ್ರಶಾಂತಯೇ .. 13.188..
ಸಾವಧಾನೇನಯಾಗಾಂತಂ ತಾವತ್ ಸ್ಥೇಯಂ ಗುಹಾಜ್ಞಯಾ .
ಇತ್ಯೇವಂ ದಶಲೋಕೇಶಾನ್ ಪ್ರತ್ಯೇಕಂ ಶ್ರಾವಯೇದ್ಗುರುಃ .. 13.189..
ತೃಣೇ ಬದ್ಧೇ ಚ ವಂಶೇ ಚ ಮೇಧ್ಯಾ ಸ್ತಂಭೇ ಚ ಪಂಚಸು .
ಪೂಜಯೇತ್ತು ಪೃಥಿವ್ಯಾದಿ ಪಂಚಭೂತಾನಿ ಚ ಕ್ರಮಾತ್ .. 13.190..

ತತಸ್ತೀರ್ಥಾಂಕುರಂ ಕಾರ್ಯಮಗ್ನಿಕಾರ್ಯಮಥಾಚರೇತ್ .

ಮೂರ್ತಿಪಂಚಾಷ್ಟಚತ್ವಾರಪರಿವಾರಸಮಾಯುತಃ .. 13.191..
ಆಚಾರ್ಯಸ್ತೈಃ ಸಮಾಯುಕ್ತೋ ಹೋಮದ್ರವ್ಯಾಣಿ ಗೃಹ್ಯ ಚ .

ಅಗ್ನಿಕಾರ್ಯೋಕ್ತಮಾರ್ಗೇಣ ಪ್ರಧಾನಾಗ್ನೌ ಹುನೇದ್ಗುರುಃ .. 13.192..
ಕುಂಡಸಂಸ್ಕಾರಕಂ ಕೃತ್ವಾ ಸರ್ವಕುಂಡಾನಿ ಹೋಮಯೇತ್ .

ಸಮಿದಾಜ್ಯಚರುಂ ಲಾಜಂ ತ್ವಪೂಪಂ ಗುಲಕಂ ಮಧು .. 13.193..
ತಿಲಸರ್ಷಪಮುದ್ಗಾನಿ ಪ್ರಿಯಂಗುಂ ಚ ದಶೋಚ್ಯತೇ .
ಪಲಾಶದೂರ್ವಾಖದಿರಕುಶಾಶ್ವತ್ಥಗಲೂಚಿಕಾಃ .. 13.194..
ವಟಾರ್ಕೌ ಸಮಿಧಃ ಪ್ರೋಕ್ತಾ ಪೂರ್ವಾದೀನಾಂ ದಿಶಾಂ ಕ್ರಮಾತ್ .

ಪ್ರಧಾನೇ ತು ಪಲಾಶಃ ಸ್ಯಾತ್ ಪರಿಧಿಸ್ತೇನ ತೇನ ವೈ .. 13.195..
ಜಗದ್ಭುಬಾದಿ ಷಡ್ವಕ್ತ್ರೈಃ ಷಙ್ಭಿಸ್ತನ್ಮೂರ್ತಿಮಂತ್ರಕೈಃ .
ದ್ರವ್ಯಾಣ್ಯೇತಾನಿ ಮತಿಮಾನ್ ಏಕೈಕಾಹುತಿಮಾಚರೇತ್ .. 13.196..

ಮೂಲಮಂತ್ರೇಣ ಸಮಿಧಂ ಆಜ್ಯಂ ವೈ ಶೀರ್ಷಮಂತ್ರತಃ .
ತನ್ಮಂತ್ರೇಣ ಚರುಂ ಹುತ್ವಾ ಲಾಜಂ ವೈ ಶಿಖಯಾ ಹುನೇತ್ .. 13.197..

ಸಕ್ತುಂ ನೇತ್ರೇಣ ಮತಿಮಾನಸ್ತ್ರಂ ಪಂಚ ನಿವೇದಯೇತ್ .

ಗುಲಮೀಶಾನಮಂತ್ರೇಣ ಮಧು ತತ್ಪುರುಷೇಣ ಚ .. 13.198..

ತಿಲಂ ವೈ ವಾಮಮಂತ್ರೇಣ ಸರ್ಷಪಂ ಕವಚೇನ ತು .
ಮುದ್ಗಂ ತ್ವಘೋರಮಂತ್ರೇಣ ಪ್ರಿಯಂಗುಂ ಸದ್ಯಮಂತ್ರತಃ .. 13.199..
ಶತಮರ್ಧಂ ತದರ್ಧಂ ವಾ ಜುಹುಯಾತ್ತು ವಿಶೇಷತಃ .
ದ್ರವ್ಯಾಂತೇ ವ್ಯಾಹೃತಿಂ ಹುತ್ವಾ ಪೂರ್ಣಾಂ ತು ಶಿರಸಾ ಹುನೇತ್ .. 13.200..

ಸರ್ವದ್ರವ್ಯಸಮಾಯುಕ್ತಂ ಹವ್ಯವಾಹೇನ ಹೋಮಯೇತ್ .

ಜಯಾದಿರಭ್ಯಾಧಾನಂ ಚ ರಾಷ್ಟ್ರಭೃಚ್ಚ ಕ್ರಮಾದ್ಯಜೇತ್ .. 13.201..

ಬ್ರಹ್ಮಾದೀನಾಂ ಚತುರ್ದಿಕ್ಷ ಮೇಖಲೋರ್ಧ್ವೇ ಬಲಿಂ ಕ್ಷಿಪೇತ್ .

ವಜ್ರಾದೀನಾಂ ತತೋ ಮಧ್ಯೇ ಮೇಖಲಾಯಾಂ ತಥಾ ಬಲಿಂ .. 13.202..

ಆಚಾರ್ಯಂ ದಕ್ಷಿಣೇ ಪಾರ್ಶ್ರ್ವೇಂ ಕಲ್ಪಯೇನ್ಮಂಡಲತ್ರಯಂ .

ಪ್ರಥಮೇ ಮಂಡಲೇ ವಿದ್ವಾನ್ ರುದ್ರಾದೀನಾಂ ಬಲಿಂ ಕ್ಷಿಪೇತ್ .. 13.203..

ದ್ವಿತೀಯೇಽಪ್ಯಷ್ಟನಾಗಾನಾಂ ಆದಿತ್ಯಾನಾಂ ತೃತೀಯಕೇ .
ಅಗ್ನೇಮೂರ್ತಿಂ ಸಮಾದಾಯ ಕುಂಭಮಧ್ಯೇ ಸುಯೋಜಯೇತ್ .. 13.204..

ಹವಿರ್ನಿವೇದಯೇತ್ತತ್ರ ಗುಹಾಯ ಚಮಹಾಮುನೇ .
ಹೋಮಕಾಲೇ ಸದಾ ಕಾರ್ಯಂ ಭೇರೀ ಘಂಟಾರವಸ್ವನಂ .. 13.205..

ಅಸ್ತ್ರರಾಜಂ ಪುರಸ್ಕೃತ್ಯ ಸರ್ವಕರ್ಮ ಸಮಾಚರೇತ್ .

ಏವಂ ತೀರ್ಥದಿನಾಂತಂ ವೈ ಸಾಯಂ ಪ್ರಾತರ್ಹುನೇತ್ ಬುಧಃ .. 13.206..
ಹೋಮಾಂತೇ ಧ್ವಜದೇವಾಯ ನೈವೇದ್ಯಂ ದಾಪಯೇದ್ ಗುರುಃ .
ಗಜಾದಿಪರಿವಾರಾಣಾಂ ತತ್ತತ್ಸ್ಥಾನೇ ಬಲಿಂ ಕ್ಷಿಪೇತ್ .. 13.207..

ಇಂದ್ರಾದಿವಿಷ್ಣುಪರ್ಯಂತಂ ಮಹಾಪೀಠೇ ಬಲಿಂ ಕ್ಷಿಪೇತ್ .

ತತೋ ವೈ ವಾಸ್ತುದೇವಾನಾಂ ತತ್ತದ್ದಿಕ್ಷು ಬಲಿಂ ಕ್ಷಿಪೇತ್ .. 13.208..

ಅನಂತಾದುಪದಂಶಂ ಚ ಬಲಿಪಾತ್ರಂ ನಿವಾಪಯೇತ್ .

ಬಲಿಬೇರಂಯಥಾನ್ಯಾಯಂ ಅರ್ಚಯೇದ್ಗಂಧಪುಷ್ಪಕೈಃ .. 13.209..
ಶಿರಸಾ ಧಾರಯಿತ್ವಾ ತು ಪಂಚಾಯುಧಮಿಹೋತ್ತಮಂ .

ಮಹಾಶಕ್ತಿಂ ಧನುರ್ಬಾಣಂ ಅಕ್ಷಮಾಲಾಂ ಕಮಂಡಲುಂ .. 13.210..

ಪಂಚಾಯುಧಮಿದಂ ಪ್ರೋಕ್ತಂ ಬಲ್ಯರ್ಥಂ ಚ ವಿಶೇಷತಃ .
ಮಹಾಶಕ್ತಿಯುತೋ ವಾಪಿ ಬಲಿಂ ಗ್ರಾಮೇ ವಿನಿಕ್ಷಿಪೇತ್ .. 13.211..

ಧ್ವಜಾದಿಬಲಿಪೀಠಾಂತಂ ಕ್ರಮೇಣ ಮುನಿಸತ್ತಮ .

ಪೂರ್ವಾಣ್ಹೇ ಚಾನ್ನಲಿಂಗಂ ತು ಮಧ್ಯಾಹ್ನೇ ಪುಷ್ಪಲಿಂಗಕಂ .. 13.212..

ಸಾಯಾಹ್ನೇ ಚಾಕ್ಷತಂ ಲಿಂಗಂ ತ್ರಿಕಾಲೇ ತು ವಿಶೇಷತಃ .
ಗುಹಾಗ್ರೇ ಸ್ಥಂಡಿಲಂ ಕಲ್ಪ್ಯ ಶಕ್ತ್ಯಸ್ತ್ರಂ ತತ್ರ ವಿನ್ಯಸೇತ್ .. 13.213..

ಸ್ಕಂಧದೇವ್ಯಾ ಸಮಾಯುಕ್ತಂ ಕೌತುಕಂ ಬಂಧಯೇತ್ ಕ್ರಮಾತ್ .

ಸೌವರ್ಣಂ ರಾಜತಂ ವಾಪಿ ಕಾರ್ಪಾಸಸಮಥಾಪಿ ವಾ .. 13.214..
ಷಟ್ತಂತುನಾ ತು ತಂ ಸೂತ್ರಂ ಭೋಗಮೋಕ್ಷಪ್ರದಂ ಶುಭಂ .

ಕುಂಕುಮೇನ ಸಮಾಯುಕ್ತಂ ತಾಂಬೂಲೇನೋಪಶೋಭಿತಂ .. 13.215..

ನವವಸ್ತ್ರಸಮೋಪೇತಂ ಷಟ್ಸೂತ್ರಂ ಸಾಧಕೋತ್ತಮಃ .
ಸ್ಥಲಿಕಾ ಸ್ಥಂಡಿಲೋರ್ಧ್ವೇ ತು ರಕ್ಷಾಸೂತ್ರಂ ತಥೈವ ಚ .. 13.216..

ಅಂಕುರಾರ್ಪಣಸಂಯುಕ್ತಂ ಸರ್ವವಾದ್ಯಸಮಾಯುತಂ .

ಸಂವಾಹ್ಯ ಪರಿಚಾರೈಶ್ಚ ಕೃತ್ವಾ ಗ್ರಾಮಪ್ರದಕ್ಷಿಣಂ .. 13.217..

ದೇವಾಗ್ರೇ ನ್ಯಸ್ಯ ಮತಿಮಾನ್ ಪುಣ್ಯಾಹಂ ವಾಚಯೇತ್ತತಃ .
ತ್ರ್ಯಂಬಕೇನ ತು ಮಂತ್ರೇಣ ಸೂತ್ರಂ ಪ್ರಾಗಭಿಮಂತ್ರ್ಯ ಚ .. 13.218..

ಸ್ಕಂಧಸವ್ಯಕರೇ ಬಧ್ವಾ ವಿಶ್ವೇಶಾಯೇತಿ ಮಂತ್ರತಃ .
ಬೃಹತ್ಸಾಮೇತಿ ಮಂತ್ರೇಣ ಭಸ್ಮ ನಿಕ್ಷಿಪ್ಯ ಬುದ್ಧಿಮಾನ್ .. 13.219..

ದೇವ್ಯೋರ್ಗೌರೀಮಿಮಾಯೇತಿ ತಥಾ ವಾಮೇ ಚ ಬಂಧಯೇತ್ .

ಮಹಾಶಕ್ತೇಃ ಸುಮಿತ್ರಸ್ಯ ಗುರುಃ ಸೂತ್ರಂ ಚ ಬಂಧಯೇತ್ .. 13.220..

ಅರ್ಚಯೇದ್ ಗಂಧಪುಷ್ಪಾದ್ಯೈರ್ನವವಸ್ತ್ರೇಣ ವೇಷ್ಟಯೇತ್ .

ತದ್ರಾತ್ರೌ ತು ವಿಶೇಷೇಣ ಪ್ರಭೂತಹವಿಷಂ ದದೇತ್ .. 13.221..

ತಾಂಬೂಲಂ ದಾಪಯೇತ್ ಪಶ್ಚಾತ್ ಧೂಪಂ ದೀಪಂ ತತೋ ರಜಃ .
ಆರಾತ್ರಮರ್ಚಯೇತ್ ಧೀಮಾನ್ ದತ್ವಾ ಭಸ್ಮ ಗುಹಾಯ ವೈ .. 13.222..
ರಂಗೇ ವಾ ಶಿಬಿಕಾಯಾಂ ವಾ ದೇವಮಾರೋಪ್ಯ ಶಾಸ್ತ್ರವಿತ್ .

ಶಂಖಘೋಷಸಮಾಯುಕ್ತಂ ಬ್ರಹ್ಮಘೋಷಸಮನ್ವಿತಂ .. 13.223..

ಸರ್ವಾಲಂಕಾರಸಂಯುಕ್ತಂ ಚಿತ್ರಧ್ವಜಸಮನ್ವಿತಂ .

ಗಣಿಕಾಯೂಥಮಭ್ಯಾಶೇ ಸರ್ವವಾದ್ಯಾಸ್ತದಂತಿಕೇ .. 13.224..
ತಸ್ಯ ಪಾಶುಪತಃ ಪ್ರಾಂತೇ ಮಹಾವ್ರತಧರಾಸ್ತಥಾ .
ಮಹಾಶೈವಾಸ್ತದಂತೇ ತು ಬ್ರಾಹ್ಮಣಾಸ್ತೇ ತದಂತಿಕೇ .. 13.225..
ಸುಮಿತ್ರೇಶಸ್ತದಂತೇ ತು ಜನಾಃ ಸರ್ವೇ ತದಂತಿಕೇ .
ಮಹಾಭೇರೀಂ ಪುರಸ್ತಾತ್ತು ಯಾನಕಾಲೇ ವಿಶೇಷತಃ .. 13.226..

ಸ್ಕಂದಂ ಶಕ್ತಿದ್ವಯಯುತಂ ಸರ್ವಾಲಂಕಾರಸಂಯುತಂ .

ಸರ್ವಾಭರಣಸಂಯುಕ್ತಂ ಸರ್ವದೀಪಸಮಾಯುತಂ .. 13.227..

ಉತ್ಸವೇ ಯಾನಕಾಲೇ ಚಯಃ ಕರೋತಿ ಪ್ರದಕ್ಷಿಣಂ .

ಪದೇ ಪದೇಽಶ್ವಮೇಧಸ್ಯ ಫಲಂ ಪ್ರಾಪ್ನೋತಿ ಮಾನವಃ .. 13.228..
ಗ್ರಾಮಪ್ರದಕ್ಷಿಣಂ ಚೈವ ಪಂಚನೃತ್ತಸಮನ್ವಿತಃ .
ವಾದ್ಯಾದಿಸರ್ವಸಂಘೈಶ್ಚ ಪ್ರದಕ್ಷಿಣಮಥಾಚರೇತ್ .. 13.229..

ಬ್ರಹ್ಮಸ್ಥಾನಂ ಸಮಾರಭ್ಯ ಪ್ರವಿಶೇತ್ ಬ್ರಹ್ಮಸಂಧಿಷು . (ಬ್ರಹ್ಮಸ್ಥಾನಂ ಸಮಾಗತ್ಯ)
ಪಾದ್ಯಮಾಚಮನಂ ಚಾರ್ಘ್ಯಂ ಫಲಾದಿಷು ನಿವೇದನಂ .. 13.230..

ಘಟದೀಪೈಶ್ಚ ಕರ್ಪೂರಮಾರಾಧಯೇತ್ತು ಷಣ್ಮುಖಂ .

ಪುನಶ್ಚಾಚಮನಂ ಚೈವ ಶನೈಃ ಕೃತ್ವಾಲಯಂ ವಿಶೇತ್ .. 13.231..

ಸಭಾಯಾಂ ಮಂಡಪೇ ವಾಪಿ ಸರ್ವಾಲಂಕಾರಶೋಭಿತೇ .
ಸಿಂಹೇ ಪದ್ಮಾಸನೇ ವಾಪಿ ಖಟ್ವಾ ಪರ್ಯಂಕಮಧ್ಯಮೇ .. 13.232..
ಅನ್ಯೇಷ್ವಾಸನಭೇದೇಷು ವಾಂಛಿತೇಷು ಕುಮಾರಕಂ .

ನೀತ್ವಾಗ್ರೇ ಸಂಸ್ಥಿತಾಃ ಸರ್ವೇ ಮೃದಂಗಾದಿಮಹಾರವಾಃ .. 13.233..
ನರ್ತಕೋ ಮದ್ದಲಃ ಸವ್ಯೇ ವಾಮತೋ ವಂಶಗೇಯಕೌ .
ಗುರುರ್ದಕ್ಷಿಣಪಾರ್ಶ್ವೇ ತು ಮೂರ್ತಿಪೈಃ ಸಂಯುತಃ ಸ್ಥಿತಃ .. 13.234..
ವಾಮಪಾರ್ಶ್ವೇ ಸ್ಥಿತೋ ರಾಜಾ ಸ್ಥಾನಾಚಾರ್ಯಸ್ತು ತತ್ರ ವೈ .
ಪಾರ್ಶ್ವಯೋರ್ದೇವಗಣಿಕಾ ನೃತ್ತಮಧ್ಯೇಷ್ಯ ಗಾಯಕಂ .. 13.235..

ದೇವಸ್ಯೋಪರಿಭಾಗೇ ತು ಪರಿಚಾರಸಮನ್ವಿತಾಃ .
ನಾರ್ಯಶ್ಚ ವಿಬುಧಾಃ ಪಾರ್ಶ್ವೇ ಚಾಮರವ್ಯಜನಾನಿ ಚ .. 13.236..

ಪಾದ್ಯಾಮಾಚಮನಂ ಚಾರ್ಘ್ಯಂ ಧೂಪದೀಪಮತಃ ಪರಂ .

ಆರತ್ತ್ಯಾಪ್ಯರ್ಚಯೇದ್ಧೀಮಾನ್ ಭಸ್ಮ ದತ್ವಾ ಗುಹಾಯ ಚ .. 13.237..

ದರ್ಶಯೇದ್ದರ್ಪಣಂ ಛತ್ರಂ ಚಾಮರಂ ವ್ಯಜನಂ ಗುರುಃ .
ನಾರಿಕೇಲೋದಕಂ ಪಶ್ಚಾತ್ ಪನಸಂ ಕದಲೀಫಲಂ .. 13.238..

ನೈವೇದ್ಯಂ ಹೃದಯೇನೈವ ತಾಂಬೂಲಮಪಿ ದಾಪಯೇತ್ .

ದೇವೋತ್ಸವಸ್ಯ ಮಧ್ಯೇ ತು ನ ಕುರ್ಯಾನ್ಮಾನುಷೋತ್ಸವಂ .. 13.239..

ಮೋಹೇನೈವ ಕೃತಶ್ಚೇತ್ತು ಯಃ ಕರ್ತಾ ಸ ವಿನಶ್ಯತಿ .

ಧ್ವಜೇ ಧ್ವಜಂ ನ ಕರ್ತವ್ಯಂ ಕರ್ತವ್ಯಂ ಬರ್ಹಿಣಧ್ವಜಂ .. 13.240..

ರಥೇ ವಾ ಶಿಬಿಕಾಯಾಂ ವಾ ರಂಗೇ ವಾ ಗಜವಾಹನೇ .
ಗ್ರಾಮಪ್ರದಿಕ್ಷಣಂ ಕುರ್ಯಾದಹ್ನಿರಾತ್ರೌ ಮಹೋತ್ಸವಂ .. 13.241..

ಉಚ್ಚೈಃ ಪಾದಪ್ರದೀಪಸ್ತು ರಾತ್ರೌ ಗ್ರಾಮಪ್ರದಕ್ಷಿಣಂ .

ಪ್ರಥಮೇ ದ್ವಿಜವೃಂದಂ ತು ದ್ವಿತೀಯಂ ವಾದ್ಯವೃಂದಕಂ .. 13.242..

ತೃತೀಯಂ ಗಣಿಕಾಯೂಥಂ ಚತುರ್ಥಂ ಕೇತುಪುಂಜಕಂ .

ದೀರ್ಘಛತ್ರವಿಧಿಂ ಪಂಚ ಷಷ್ಠಂ ಮುರವಸಂಚಯಂ .. 13.243..

ಸಪ್ತಮಂ ತು ಸುಮಿತ್ರೇಶಂ ಭಕ್ತಾನಾಂ ಯೂಥಮಷ್ಟಮಂ .

ಉತ್ಸವಸ್ಯೋಪಕರಣಂ ನವಮಂ ಪರಿಕೀರ್ತಿತಂ .. 13.244..

ದಶಮಂ ಜನಸಂಘಂ ತು ಗಚ್ಛೇತ್ ಗ್ರಾಮಪ್ರದಕ್ಷಿಣಂ .

ಧೂಪದೀಪಸಮಾಯುಕ್ತಂ ಸರ್ವಾಲಂಕಾರಸಂಯುತಂ .. 13.245..

ನಿತ್ಯಂ ವೈ ಯಾಗಹೋಮಂಚ ಕುರ್ಯಾತ್ ಗ್ರಾಮಪ್ರದಕ್ಷಿಣಂ .

ಅಗ್ನಿಕಾರ್ಯೋಕ್ತಮಾರ್ಗೇಣ ಹೋಮಂ ಕುರ್ಯಾದ್ವಿಚಕ್ಷಣಃ .. 13.246..
ಪೂರ್ಣಾಹುತಿಂ ಚ ಮೂಲೇನ ಪರಿಷೇಚನಮಾಚರೇತ್ .

ಸಾಯಾಹ್ನೇ ಚೋತ್ಸವಾರಂಭಃ ಪ್ರಾತಸ್ತ್ವವಭೃಥಂ ಭವೇತ್ .. 13.247..

ಉದಯಾದ್ಯೇಕಯಾಮಂ ತು ಪ್ರಾತಃ ಕಾಲಮಿಹೋಚ್ಯತೇ .
ಭಾನೋರಸ್ತಮನಸ್ಯಾಗ್ರೇ ಯಾಮಮೇಕಂ ತಥಾಪರೇ .. 13.248..
ಸಾಯಂ ಕಾಲಮಿತಿ ಪ್ರೋಕ್ತಮುತ್ಸವೇ ಹೋಮಕರ್ಮಣಿ .

ಹೋಮಸ್ಯಾಂತೇ ಬಲಿಃ ಕಾರ್ಯಃ ಪೂಜಾವೃದ್ಧಿಕರಾಯ ವೈ .. 13.249..
ಅನ್ನಲಿಂಗೇ ಪಾಶುಪತಮಸ್ತ್ರಂ ಚೈವ ಸಮಾಚರೇತ್ .

ಸಂಪೂಜ್ಯ ಮುಕುಲಂ ಲಿಂಗಂ ಪದ್ಮಮುದ್ರಾಂ ಪ್ರದರ್ಶಯೇತ್ .. 13.250..

ಬಲಿದಾನಂ ಪ್ರಕರ್ತವ್ಯಂ ಭೇರೀಶಂಖಾದಿನಿಸ್ವನೈಃ .
ಅಸ್ತ್ರೇಶಮನ್ನಲಿಂಗಂಚ ಕೃತ್ವಾ ಗ್ರಾಮಪ್ರದಕ್ಷಿಣಂ .. 13.251..

ಗಜಾದಿಪರಿವಾರಾಣಾಂ ದಿನದೇವಬಲಿಂ ಕ್ಷಿಪೇತ್ .

ನವಾಹೇಽಷ್ಟಾದಶಬಲಿಃ ಸಪ್ತಾಹೇ ತು ಚತುರ್ದಶ .. 13.252..

ಪಂಚಾಹೇ ಸ್ಯಾದ್ದಶಬಲಿಸ್ತ್ರಯಾಹೇ ಷಟ್ಬಲಿಃ ಸ್ಮೃತಃ .
ಏಕಾಹೇ ದ್ವಿಬಲಿಃ ಕಾರ್ಯೋ ವಿಶ್ವಾಮಿತ್ರ ಮಹಾಮುನೇ .. 13.253..
ಆವಾಹನೇ ಬಲಿಃ ಪೂರ್ವಮಂತೇ ಚೋದ್ವಾಸನಂಬಲಿಃ .
ಗ್ರಾಮಪ್ರದಕ್ಷಿಣೇ ಕಾಲೇ ದೇವೇಶಂ ಮಂಚಸಂಸ್ಥಿತಂ .. 13.254..

ಯಾಗೇಶಾಭಿಮುಖೀಕೃತ್ವಾ ಧೂಪದೀಪಂ ಹೃದಾ ದದೇತ್ .

ಜಗದ್ಭುವೇತಿ ಮಂತ್ರೇಣ ಲಾಜಪುಷ್ಪಾಂಜಲಿಂ ಕ್ಷಿಪೇತ್ .. 13.255..

ವಿಘ್ನೇಶ್ವರಶ್ಚತುರ್ವಕ್ತ್ರೋ ಭೂತಗಂಧರ್ವಜಾತಯಃ .
ಇಂದ್ರಶ್ಚ ಋಷಯೋ ವಿಷ್ಣುಃ ಅಸುರಶ್ಚ ಶಿವಸ್ತಥಾ .. 13.256..
ಏತೇ ದಿನಾಧಿಪಾಃ ಪ್ರೋಕ್ತಾ ಏಕಾಹಾದಿಕ್ರಮಾತ್ತತಃ .
ಲಡ್ಡುಕಂ ಮಧು ಮುದ್ಗಂಚ ನಂದ್ಯಾವರ್ತಂ ಘೃತಾನ್ವಿತಂ .. 13.257..

ವಿಘ್ನೇಶಮಂತ್ರಂ ತತ್ಪ್ರೀತ್ಯೈ ಪ್ರಥಮೇ ದಾಪಯೇತ್ತದಾ .
ಪಾಯಸಂ ರಕ್ತಪದ್ಮಂಚ ರಂಭಾಫಲಘೃತಾನ್ವಿತಂ .. 13.258..

ಬ್ರಹ್ಮಮಂತ್ರಮನುಸ್ಮೃತ್ಯ ದ್ವಿತೀಯೇಽಹನಿ ದಾಪಯೇತ್ .

ಹರಿದ್ರಾನ್ನಂಚ ಪುನ್ನಾಗಕೂಶ್ಮಾಂಡಘೃತಸಂಯುತಂ .. 13.259..

ಗಂಧರ್ವಮಂತ್ರಂ ಸಂಸ್ಮೃತ್ಯ ಚತುರ್ಥೇಽಹನಿ ದಾಪಯೇತ್ .

ಮುಲಾನ್ನಂ ಜಾತಿಪುಷ್ಪಂಚ ಪನಸಾಮ್ರಫಲಂ ಘೃತಂ .. 13.260..

ಇಂದ್ರಮಂತ್ರಮನುಸ್ಮೃತ್ಯ ಪಂಚಮೇಽಹನಿ ದಾಪಯೇತ್ .

ದೂರ್ವಾಲಕ್ಷ್ಮೀಪುಷ್ಪಯುಕ್ತಂ ವೇಣ್ವನ್ನ ಸೂಪಸಂಯುತಂ .. 13.261..

ಪದ್ಮಕಂದಮೃಷಿಭ್ಯೋ ವೈ ಷಷ್ಠೇಽಹನಿ ಚ ದಾಪಯೇತ್ .

ತುಲಸೀಘೃತಸಯುಕ್ತಂ ಗುಲಾನ್ನಂ ಬೃಹತೀಫಲಂ .. 13.262..

ವಿಷ್ಣುಮಂತ್ರಮನುಸ್ಮೃತ್ಯ ಸಪ್ತಮೇಽಹನಿ ದಾಪಯೇತ್ .

ಅಪೂಪಂ ಕೃಸರಾನ್ನಂಚ ಕೈತಕಂ ಲಾಜಸಂಯುತಂ .. 13.263..

ಮಧುನಾಪ್ಯಸುರಾಣಾಂ ವೈ ದಾಪಯೇದಷ್ಟಮೇಽಹನಿ .

ಆರಗ್ವಧಂಚ ಶುದ್ಧಾನ್ನಂ ನಿಷ್ಪಾವಂ ಪನಸಾಜ್ಯಕಂ .. 13.264..

ಶಿವಮಂತ್ರಮನುಸ್ಮೃತ್ಯ ನವಮೇಽಹನಿ ದಾಪಯೇತ್ .

ದಿನದೇವಬಲಿದ್ರವ್ಯೈರ್ಲೋಕಪಾಲಬಲಿಂ ಕ್ಷಿಪೇತ್ .. 13.265..

ಬಲಿಪೀಠೇಽಥವಾ ಶುದ್ಧೇ ಭೂತಪೃಷ್ಠೇ ಬಲಿಕ್ರಿಯಾ .
ಬಲಿದಾನವಿಧೌ ತತ್ರ ಯೇ ದೇವಾ ಬಲಿಪಾರ್ಶ್ವಯೋಃ .. 13.266..
ತೇಷಾಮಗ್ರೇ ಬಲಿಂ ದದ್ಯಾತ್ ಸ್ವನಾಮಪದಮಂತ್ರತಃ .
ಅಥವಾ ವೀಥಿಮಧ್ಯೇ ತು ತಾನುದಿಶ್ಯ ಪ್ರದಾಪಯೇತ್ .. 13.267..

ಚತುಷ್ಪಥೇ ಪಿಶಾಚೇಭ್ಯಸ್ತ್ರಿಪಥೇ ರಕ್ಷಸಾಂ ಬಲಿಃ .
ಸಭಾಸ್ಥಾನೇ ಸರಸ್ವತ್ಯೈ ಜ್ಯೇಷ್ಠಾಯೈ ತು ಜಲಾಶಯೇ .. 13.268..
ಗೋಸ್ಥಾನೇ ಚಂಡರುದ್ರಸ್ಯ ಭೀಮರುದ್ರಸ್ಯ ಗೋಪುರೇ .
ಉತ್ಸವಾದೌ ಸಮಾರಭ್ಯ ಸಾಯಂಪ್ರಾತರ್ಬಲಿಂ ಕ್ಷಿಪೇತ್ .. 13.269..

ಏವಮೇವ ಬಲಿಂ ದತ್ವಾ ಸರ್ವಪ್ರಾಣಿಸುಖಾವಹಂ .

ಪುಷ್ಪಾಲಾಭೇ ಯಥಾ ಲಾಭಂ ಪುಷ್ಪಂ ಗ್ರಾಹ್ಯ ಬಲಿಂ ಕ್ಷಿಪೇತ್ .. 13.270..

ದಧ್ಯಾಜ್ಯಯುಕ್ತಂ ಶುದ್ಧಾನ್ನಂ ಸರ್ವೇಷಾಮಪಿ ದಾಪಯೇತ್ .

ಕುಕ್ಕುಟಾಂಡಪ್ರಮಾಣಂ ವಾ ಮಹಾಪೀಠೇ ಚತುರ್ಗುಣಂ .. 13.271..

ಬಲಿಂ ಕ್ಷಿಪ್ಯ ಯಥಾನ್ಯಾಯಂ ಪಾದೌ ಪ್ರಕ್ಷಾಲ್ಯ ದೇಶಿಕಃ .
ಯಾಗಸ್ಥಾನಂ ಪ್ರವಿಶ್ಯಾಥ ಮತಿಮಾನ್ಮುನಿಪುಂಗವ .. 13.272..

ಅನ್ನಲಿಂಗಂ ಪಾಶುಪತಂ ಪೂರ್ವಸ್ಥಾನೇ ನಿಯೋಜಯೇತ್ .

ಪೂಜಾಪರ್ಯುಷಿತಂ ಪುಷ್ಪಂ ಸುಮಿತ್ರಾಯ ಪ್ರದಾಪಯೇತ್ .. 13.273..

ಬಲಿನಾನುಗತೋ ದೇವೋ ಬಲ್ಯಂತೇ ಚ ಪ್ರದಕ್ಷಿಣಂ .

ಪ್ರಥಮೇ ಚಂದನಂ ಶುಭ್ರಂ ದ್ವಿತೀಯೇ ಕುಂಕುಮಾನ್ವಿತಂ .. 13.274..

ತೃತೀಯೇ ಕೋಷ್ಠಸಂಯುಕ್ತಂ ಚತುರ್ಥೇ ಜಾತಿಗಂಧಕಂ .

ಪಂಚಮೇ ತು ಹರಿದ್ರಂಚ ಷಷ್ಠೇಽಹನಿ ಲವಂಗಕಂ .. 13.275..

ಏಲಾಲವಂಗಸಂಯುಕ್ತಂ ಚಂದನಂ ಸಪ್ತಮೇಽಹನಿ .

ಧನಕುಂಕುಮಕರ್ಪೂರಂ ತ್ರುಟಿಜಾತಿಮುರಾನ್ವಿತಂ .. 13.276..

ಹಿಮತೋಯಯುತಂ ಗಂಧಮಷ್ಟಮೇಽಹನಿ ದಾಪಯೇತ್ .

ನವಮೇ ದಿವಸೇ ವಿಪ್ರ ಕೃಷ್ಣಗಂಧಂ ವಿಶೇಷತಃ .. 13.277..
ಪದ್ಮಂ ನೀಲೋತ್ಪಲಂ ಜಾತಿಮಲ್ಲಿಕಾನೀಪಚಂಪಕಂ .

ಪಾಟಲೀಕರವೀರಂಚ ವಕುಲಂ ಹಲ್ಲಕಂ ತಥಾ .. 13.278..
ನವೈತಾನಿ ಚ ಪುಷ್ಪಾಣಿ ದಿವಸೇಷು ನವಸ್ವಪಿ .

ಗುಗ್ಗುಲುಂಚ ಘೃತಂ ಕುಷ್ಠಂ ಚಂದನಂ ಬಿಲ್ವಮೇವ ಚ .. 13.279..

ನಿರ್ಯಾಸಂಚ ಘನಂ ಚೈವ ಕರ್ಪೂರಮುಶಿರಂ ತಥಾ .
ಸರ್ವಮಧ್ವಾಜ್ಯಸಂಯುಕ್ತಂ ಧೂಪದ್ರವ್ಯಂ ಪ್ರಕೀರ್ತಿತಂ .. 13.280..

ಕರ್ಪೂರವರ್ತಿನಾ ದೀಪಂ ದಾಪಯೇಲ್ಲಘುವರ್ತಿನಾ .
ಶುದ್ಧಾನ್ನಂ ಪಾಯಸಂ ಮುದ್ಗಂ ಗುಲಾನ್ನಂ ಕೃಸರಾನ್ನಕಂ .. 13.281.. (ಗುಲಾನ್ನಂ
ಕೃಶರಾನ್ನಕಂ)
ವೇಣ್ವನ್ನಂ ಚ ಪ್ರಿಯಂಗ್ವನ್ನಂ ಮಾಷಾನ್ನಂ ತು ಯವಾನ್ನಕಂ .

ಓದನಾನಿ ನವೈತಾನಿ ದಿನೇಷು ಚ ನವಸ್ವಪಿ .. 13.282..

ಪದ್ಮರಾಗಂ ಮೌಕ್ತಿಕಂ ಚ ಪ್ರವಾಲಂ ಮರಕತಂ ತಥಾ .
ಪುಷ್ಪರಾಗಂ ವಜ್ರನೀಲಂ ಸೂರ್ಯವಾರಾದಿಭೂಷಣಂ .. 13.283..

ಸರ್ವವಾರೇಷುಯೋಗ್ಯಾನಿ ಹಾರಕಾಭರಣಾನಿ ಚ .

ತದ್ವರ್ಣಾನಿ ಚ ಪುಷ್ಪಾಣಿ ತತ್ತದ್ದ್ವಾರೇಷು ದಾಪಯೇತ್ .. 13.284..

ಪ್ರಥಮೇಽಹನಿ ಮಂಚಂ ಸ್ಯಾತ್ ದ್ವಿತೀಯೇ ಭೂತವಾಹನಂ .

ಸಿಂಹಾರೂಢಂ ತೃತೀಯೇಽಹ್ನಿ ಗಜಾರೂಢಂ ಚತುರ್ಥಕೇ .. 13.285..
ಪಂಚಮೇ ಚ ಮಯೂರಂ ಸ್ಯಾತ್ ಷಷ್ಠೇ ವೈ ಕಲ್ಪತೋರಣಂ .

ಸಪ್ತಮೇಽಹ್ನಿ ರಥಾರೂಢಂ ವಾಜೀ ಸ್ಯಾದಷ್ಟಮೇಽಹನಿ .. 13.286..

ನವಮೇಽಹನಿ ಮಂಚಂ ಸ್ಯಾದ್ ದಿನವಾಹನಮೀರಿತಂ .

ದಿವಾಕಾಲೇ ಸದಾ ಮಂಚಂ ರಾತ್ರಿಕಾಲೇ ತು ವಾಹನಂ .. 13.287..

ಸಪ್ತಮೇ ದಿವಸೇ ಪ್ರಾಪ್ತೇ ರಥಾರೂಢಂ ದಿವಾ ಭವೇತ್ .

ಚತುರ್ಥೇ ದಿವಸೇ ರಾತ್ರೌ ಪಂಥಾನಕಂ ಪ್ರಚಕ್ಷತೇ .. 13.288..
ಷಷ್ಠೇಽಹ್ನಿ ಮುನಿಶಾರ್ದೂಲ ವಸಂತೋತ್ಸವಮುತ್ತಮಂ .

ಹಾರಿದ್ರಚೂರ್ಣಂ ದೂರ್ವಾಪಿ ದತ್ವಾ ಧೂರಿತಿ ಮಂತ್ರತಃ .. 13.289..

78 sanskritdocuments.org



ಕುಮಾರತಂತ್ರಂ

ಗುಹಾಯ ವಲ್ಲೀಸೇನಾಭ್ಯಾಂ ಸರ್ವಮಂಗಲಕಾರಕಂ .

ಸರ್ವೇಷಾಮಪಿ ವರ್ಣಾನಾಂ ದಾಪಯೇದ್ದಾನಕಾಲಕೇ .. 13.290..
ಸಪ್ತಮೇ ದಿವಸೇ ವಿಪ್ರ ರಥಾರೋಹಣಕರ್ಮಣಿ .

ಯಾತ್ರಾದಾನಂ ಪ್ರಕರ್ತವ್ಯಂ ಗೋಭೂಮಿತಿಲಕಾಂಚನೈಃ .. 13.291..
ಶ್ರೋತ್ರಿಯಾಯ ದರಿದ್ರಾಯ ಶಿವಭಕ್ತಾಯ ದಾಪಯೇತ್ .

ರಥಾಢ್ಯಾಂಗಾನಿ ಸರ್ವಾಣಿ ಶೋಧಯೇಚ್ಛಿಲ್ಪಿವಿತ್ತಮಃ .. 13.292..
ಪುಣ್ಯಾಹಂ ವಾಚಯಿತ್ವಾಥ ರಥಂ ಸಂಪ್ರೋಕ್ಷ್ಯ ತಜ್ಜಲೈಃ .
ಸರ್ವಾಲಂಕಾರಸಂಯುಕ್ತಂ ರಥಂ ಸಂಪೂಜಯೇತ್ ಕ್ರಮಾತ್ .. 13.293..

ಛತ್ರದಂಡೇಷು ಮಾಯಾಖ್ಯಾ ಛತ್ರೇಷು ಶಶಿಭಾಸ್ಕರೌ .
ಭಾರಾಖ್ಯೇಷು ಚ ದಂಡೇಷು ತ್ವಾಧಾರಾಯಾಂ ಸಮರ್ಚಯೇತ್ .. 13.294..

ಪರಿತಃ ಪಟ್ಟಿಕಾಜಾಲೈಸ್ತಥೈಕಾದಶ ರುದ್ರಕಾನ್ .

ಗಾತ್ರೇಷು ಗಾತ್ರವೃಂದೇಷು ಧರ್ಮಾಧರ್ಮಾದಿಕಾನ್ಯಜೇತ್ .. 13.295..

ಗಾತ್ರಂ ಗಾತ್ರಾಂತರೇ ವಾಯುಂ ಸ್ಥೂಪಿಕಾಯಾಂ ಗುಹಂಯಜೇತ್ .

ರಥಪ್ರಾಂತೇ ಸ್ವಸ್ವದಿಕ್ಷು ಲೋಕಪಾಲಾನ್ ಸಮರ್ಚಯೇತ್ .. 13.296..

ತದಗ್ರಪಾರ್ಶ್ವಯೋರ್ವಿದ್ವಾನ್ ಜಯಂ ಚ ವಿಜಯಂ ತಥಾ .
ಮಯೂರಂ ಮಧ್ಯದಂಡೇಷು ದೇವಾನ್ ಸರ್ವಾಂಶ್ಚ ರಜ್ಜುಷು .. 13.297..
ಏವಂ ಸಂಪೂಜ್ಯ ಮತಿಮಾನ್ ಧೂಪದೀಪಂ ದದೇತ್ತತಃ .
ಬಲಿಂ ಕ್ಷಿಪ್ತ್ವಾ ತು ತತ್ರೈವ ತತ್ತನ್ನಾಮಾದಿಮಂತ್ರತಃ .. 13.298..
ದೇವೇಶಂ ಪ್ರೀಣಯಿತ್ವಾಥ ರಥಮಾರೋಪ್ಯ ತದ್ದಿನೇ .
ಗ್ರಾಮಪ್ರದಕ್ಷಿಣಂ ಕೃತ್ವಾ ಪ್ರವಿಶೇದಾಲಯಂ ಪ್ರತಿ .. 13.299..

ಮುದ್ಗಸಾರಂ ನಾಲಿಕೇರಂ ದಾಪಯೇತ್ತು ವಿಶೇಷತಃ .
ಅಷ್ಟಮೇ ದಿವಸೇ ವಿಪ್ರ ಮೃಗಯಾತ್ರಾಂ ಸಮಾಚರೇತ್ .. 13.300..

ಪೂರ್ವಾದಿಷು ಚತುರ್ದಿಕ್ಷು ಗಂತವ್ಯಾ ಮೃಗಯಾ ವನೇ .
ಕೇಚಿದ್ಧನುರ್ಧರಾಃ ಕೇಚಿತ್ ಖಡ್ಗಖೇಟಕಧಾರಿಣಃ .. 13.301..
ಅಶ್ವಾರೂಢಾಃ ಗಜಾರೂಢಾಃ ಕೇಚಿದ್ಯುದ್ಧಸಮುದ್ಯತಾಃ .
ಏವಂ ಕೃತ್ವಾ ಸುರಾಧ್ಯಕ್ಷಾ ಮೃಗಕ್ರೀಡಾಂ ವಿಲೋಕಯೇತ್ .. 13.302..

ಯುದ್ಧಾರಂಭಪ್ರಭಾವೇನ ಕುರ್ಯಾದ್ಗ್ರಾಮಪ್ರದಕ್ಷಿಣಂ .

ನಾಲಿಕೇರಜಲೇ ತೋಯಂ ಮುದ್ಗಸಾರಂ ಗುಲಾನ್ವಿತಂ .. 13.303..

ನಿವೇದಯೇದ್ವಿಶೇಷೇಣ ತಾಂಬೂಲಮಪಿ ದಾಪಯೇತ್ .

ನವಮೇ ದಿವಸೇ ವಿಪ್ರ ಕೃಷ್ಣಗಂಧಾನುಲೇಪನಂ .. 13.304..

ಷಣ್ಮುಖಂ ಪೂರ್ವರಾತ್ರೇ ತು ಕೌತುಕಂ ಬಂಧಯೇತ್ಸುಧೀಃ .
ಅರ್ಚಯಿತ್ವಾ ಸುಗಂಧಾದ್ಯೈರ್ನೈವೇದ್ಯಮಪಿ ದಾಪಯೇತ್ .. 13.305..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ಸಪ್ತವಿಂಶದ್ಗ್ರಹಾವಧಿ .

ಪ್ರವಿಶೇದಾಲಯಂ ಪಶ್ಚಾತ್ ಪ್ರದೋಷೇ ನವಮೇಽಹನಿ .. 13.306..

ದೇವಸ್ಯಾಗ್ರೇ ತ್ರಿಪಾದ್ಯೂರ್ಧ್ವೇ ಸ್ಥಲಿಕಾಂ ಸ್ಥಂಡಿಲೋಪರಿ .

ವಿನ್ಯಸ್ಯ ಕೃಷ್ಣಗಂಧಂ ತು ಕೃತ್ವಾ ಧಾಮಪ್ರದಕ್ಷಿಣಂ .. 13.307..

ಪುಣ್ಯಾಹಂ ವಚಯೇತ್ತತ್ರ ಪ್ರೋಕ್ಷಯೇಚ್ಚಾಸ್ತ್ರಮಂತ್ರತಃ .
ಅಂಗನ್ಯಾಸಂ ಕರನ್ಯಾಸಂ ಅಂತರ್ಯಜನಮಾಚರೇತ್ .. 13.308..

ಘೃತಸ್ನಾನಾದಿಕಂ ಕೃತ್ವಾ ಭೂಷಯೇದ್ಭೂಷಣಾರ್ಹಕೈಃ . (ವ್ರತಸ್ನಾನಾದಿಕಂ)
ಕರ್ಪೂರಮಿಶ್ರಂ ತದ್ಗಂಧಂ ಸರ್ವಾಂಗಮಪಿ ಲೇಪಯೇತ್ .. 13.309..

ಆಧಾರಾಧೇಯಪೂಜಾಂ ಚ ಕುರ್ಯಾದಪಿ ವಿಶೇಷತಃ .
ಷಣ್ಮುಖೀಂ ಪದ್ಮಮುದ್ರಾಂ ಚ ನಮಸ್ಕಾರಂ ಚ ದರ್ಶಯೇತ್ .. 13.310..

ಪಂಚವಕ್ತ್ರಂ ತತಃ ಕುರ್ಯಾತ್ ಸೈಕತ್ರಿಂಶತ್ ಕಲಾಂ ನ್ಯಸೇತ್ .

ನ್ಯಸೇಚ್ಚ ಮಾತೃಕಾನ್ಯಾಸಂ ಸುಮುಹೂರ್ತೇ ಸುಲಗ್ನಕೇ .. 13.311..
ಧೂಪದೀಪಂ ಹೃದಾ ದತ್ವಾ ಪಾದ್ಯಮಾಚಮನಂ ಹವಿಃ .
ಜಂಬೂಫಲಪ್ರಮಾಣೇನ ಕೃಷ್ಣಗಂಧೇನ ಷಣ್ಮುಖಂ .. 13.312..

ಜಗದ್ಭುವೇತಿ ಮಂತ್ರೇಣ ಮೂಲಮಂತ್ರೇಣ ದೇಶಿಕಃ .
ದೇವ್ಯೋರ್ಗೌರೀಮಿಮಾಯೇತಿಯದಿ ತನ್ಮೂಲಮಂತ್ರತಃ .. 13.313..
ಲೇಪಯೇತ್ ಕಂಠದೇಶೇ ತು ಸ್ತನಮಧ್ಯೇ ಗುರೂತ್ತಮಃ .
ಮೂಲಬೇರಸ್ಯ ತತ್ಪಶ್ಚಾದ್ ವಾಗೀಶಾನಾಂ ತತಃ ಪರಂ .. 13.314..

ಆಚಾರ್ಯಸ್ಯ ತತಃ ಪಶ್ಚಾದ್ ಭಕ್ತಾನಾಂ ತು ತತಃ ಪರಂ .

ತತೋ ರಾಜ್ಞಾಂ ಪ್ರಕರ್ತವ್ಯಂ ವರ್ಣಾನಾಮಪಿ ತತ್ಪರಂ .. 13.315..

ಯೋ ವೈ ಭಕ್ತ್ಯಾ ಕೃಷ್ಣಗಂಧಂ ಲೇಪಯೇತ್ ಷಣ್ಮುಖಸ್ಯ ತು .
ಜನ್ಮಾಂತರಕೃತಂ ಪಾಪಂ ತಸ್ಯ ನಶ್ಯತ್ಯಸಂಶಯಃ .. 13.316..
ತಸ್ಮಾತ್ ಸರ್ವಪ್ರಯತ್ನೇನ ಲಲಾಟೇ ಲೇಪಯೇನ್ನರಃ .
ಅಲಂಕೃತ್ಯ ಮುನಿಶ್ರೇಷ್ಠ ರಕ್ತೋತ್ಪಲಮಹೋತ್ಪಲೈಃ .. 13.317..
ರಕ್ತಮಾಲ್ಯೈರ್ಭೂಷಣೈಶ್ಚ ದೇವ್ಯೋಃ ಷಣ್ಮುಖಮಾದರಾತ್ .

ಧೂಪದೀಪಾದಿಕಂ ದತ್ತ್ವಾ ನೈವೇದ್ಯಂ ಚಾನ್ನಸೂಕ್ತತಃ .. 13.318..
ಮುಖವಾಸಸಮಾಯುಕ್ತಂ ತಾಂಬೂಲಂ ದಾಪಯೇದ್ಧೃದಾ .
ಪಟಂ ವಿಸೃಜ್ಯ ದೇವಾಯ ಧೂಪದೀಪಾದಿದಾಪಯೇತ್ .. 13.319..

ದತ್ತ್ವಾ ಭಸ್ಮ ನಮಸ್ಕೃತ್ಯ ಪ್ರಾರ್ಥಯೇದರ್ಥಮೀಪ್ಸಿತಂ .

ಸವತ್ಸಾಂ ಗಾಂ ಸುವರ್ಣಂ ಚ ಕಾಂಸ್ಯಪಾತ್ರಂ ಘೃತಾನ್ವಿತಂ .. 13.320..

ತಿಲಂ ಪ್ರಿಯಂಗುದಾನಂ ಚ ದಾಪಯೇದ್ಗುರವೇ ನೃಪ .

ಯಾತ್ರಾದಾನಮಿದಂ ಪ್ರೋಕ್ತಂ ಕರ್ತುರಿಷ್ಟಪ್ರದಾಯಕಂ .. 13.321..

ಉಷ್ಣೀಷಂ ಚೋತ್ತರೀಯಂ ಚ ಸರ್ವಾಭರಣಭೂಷಿತಂ .

ಗುರುರರ್ಘ್ಯಕರೋ ಮೌನೀ ಪೀಠೇ ದೇವಸ್ಯ ದಕ್ಷಿಣೇ .. 13.322..
ಸ್ಥಿತ್ವಾ ಷಡಕ್ಷರಂ ಮಂತ್ರಂ ಜಪೇತ್ ಸರ್ವಾರ್ಥಸಿದ್ಧಯೇ .
ಭೇರೀಮದ್ದಲವೀಣಾಭಿಃ ಶಂಖದುಂದುಭಿಕಾಹಲೈಃ .. 13.323..
ನಾನಾವಾದ್ಯಸಮಾಯುಕ್ತಂ ಛತ್ರಧ್ವಜಸಮನ್ವಿತಂ .

ಚಾಮರೈರ್ವ್ಯಜನೈರ್ಯುಕ್ತಂ ಗಣಿಕಾಯೂಥಸಂಯುತಂ .. 13.324..

ಯಂತ್ರದೀಪೈಃ ಸುದೀಪೈಶ್ಚ ತ್ರಿಶೂಲೋ ಯಷ್ಟಿದೀಪಕೈಃ .
ಶಿಬಿಕಾಸ್ಥಿತದೇವೇಶಂ ಕೃತ್ವಾ ಗ್ರಾಮಪ್ರದಕ್ಷಿಣಂ .. 13.325..

ಶನೈಃಶನೈಶ್ಚ ಮತಿಮಾನ್ ಬಾಹ್ಯೇ ಸಪ್ತಗ್ರಹಾವಧಿ .

ದರ್ಶಯಿತ್ವಾ ನತಿಂ ಕೃತ್ವಾ ಪ್ರವಿಶ್ಯ ಸ್ಥಾನಮಂಡಪಂ .. 13.326..

ಪೃಷ್ಠಭಾಗೇ ವಾದ್ಯಗೀತೈರ್ನೃತ್ತೈಃ ಸಂತೋಷಯೇದ್ಗುಹಂ .

ಸ್ನಾಪಯಿತ್ವಾ ಮಹಾಸೇನಂ ಶುಕ್ಲವಸ್ತ್ರೈಶ್ಚ ವೇಷ್ಟಯೇತ್ .. 13.327..

ಕರ್ಪೂರಧೂಲಿನೋದ್ಧೃತ್ಯ ಮಲ್ಲಿಕಾಜಾತಿಪುಷ್ಪಕೈಃ .
ಮುಕ್ತಾದಾಮೈರಲಂಕೃತ್ಯ ನೈವೇದ್ಯಂ ದಾಪಯೇದ್ ಗುರುಃ .. 13.328..
ತಾಂಬೂಲಂ ಮುಖವಾಸಂ ಚ ಧೂಪದೀಪಾದಿದಾಪಯೇತ್ .

ರಂಗೇ ವಾ ಶಿಬಿಕಾಯಾಂ ವಾ ರಾತ್ರೌ ಯಾಮತ್ರಯಾತ್ಪರಂ .. 13.329..

ಪಂಕ್ತಿಯಾನಂ ಪ್ರಕರ್ತವ್ಯಂ ಹರ್ಮ್ಯೇ ವಾ ಪುರತೋಽಪಿ ವಾ .
ವೇದಧ್ವನಿಸಮಾಯುಕ್ತಂ ಸ್ತೋತ್ರಧ್ವನಿಸಮನ್ವಿತಂ .. 13.330..

ವಾದ್ಯಸಪ್ತಸಮಾಯುಕ್ತಂ ಗೀತನೃತ್ತಸಮನ್ವಿತಂ .

ಆಸ್ಥಾನಮಂಡಪಂ ಪ್ರಾಪ್ಯ ರಾತ್ರಿಶೇಷಂ ವ್ಯಪೋಹ್ಯ ಚ .. 13.331..

ಅರುಣೋದಯವೇಲಾಯಾಂ ಪುನಃ ಸ್ನಾನಂ ಸಮಾಚರೇತ್ .

ನದೀತೀರೇ ತಡಾಗೇ ವಾ ಪ್ರಪಾಯಾಂ ಶುದ್ಧಭೂತಲೇ .. 13.332..
ಪುಣ್ಯಾಹಂ ವಾಚಯಿತ್ವಾಥ ನವಕುಂಭಂಚ ವಿನ್ಯಸೇತ್ .

ಗಂಗಾಂ ಚಯಮುನಾಂ ಚೈವ ನರ್ಮದಾಂ ಚ ಸರಸ್ವತೀಂ .. 13.333..

ಸಿಂಧುಂ ಗೋದಾವರೀಂ ಚೈವ ಕಾವೇರೀಂ ಕುಮರೀಂ ತಥಾ .
ಸ್ಕಂದತೀರ್ಥಂಚ ತನ್ಮಧ್ಯೇ ಪೂಜಯೇತ್ಸ್ವಸ್ವಮಂತ್ರತಃ .. 13.334..
ಅಭಿಷಿಚ್ಯ ಯಥಾಶಕ್ತಿ ದೇಶಿಕಃ ಪರಿಚಾರಕೈಃ .
ಸ್ನಾಪಯೇತ್ಸ್ಕಂದತೀರ್ಥೇಶ್ಚ ಗಂಗಾಸ್ನಾನಫಲಂ ಲಭೇತ್ .. 13.335..

ಆಲಯಂ ತು ಪ್ರವಿಶ್ಯಾಥ ಸಮಲಂಕೃತ್ಯ ಷಣ್ಮುಖಂ .

ರಥೇ ವಾ ಶಿಬಿಕಾಯಾಂ ವಾ ಮಂಚೇ ವಾರೋಪ್ಯ ಷಣ್ಮುಖಂ .. 13.336..

ಗ್ರಾಮಪ್ರದಕ್ಷಿಣಂ ಕೃತ್ವಾ ಸರ್ವೋಪಕರಣಾನ್ವಿತಂ .

ಮಹಾವೀಥೀಂ ಕ್ಷುದ್ರವೀಥೀಂ ಸರ್ವವೀಥೀಂ ವಿಶೇಷತಃ .. 13.337..

ಆಸ್ಥಾನಮಂಡಪಂ ಪ್ರಾಪ್ಯ ಧೂಪದೀಪಂಚ ದಾಪಯೇತ್ .

ದೇವಸ್ಯ ಪರಮಭಾಗೇ ತು ವಾದ್ಯಘೋಷೈಶ್ಚ ಗೀತಕೈಃ .. 13.338..
ದೇವಸ್ಯಾಗ್ರೇ ವಿಶೇಷೇಣ ಸ್ಥಲಶುದ್ಧಿಂ ವಿಧಾಯ ಚ .

ಪಾದ್ಯಮಾಚಮನಂ ಚಾರ್ಘ್ಯಂ ಧೂಪದೀಪಂಚ ದಾಪಯೇತ್ .. 13.339..

ಮುದ್ಗಸಾರಂ ನಿವೇದ್ಯಾಥ ಪಿಷ್ಟಾಪೂಪಂ ಗುಲಾನ್ವಿತಂ .

ಉಪದಂಶಾಜ್ಯಸಂಯುಕ್ತಂ ಮಹಾಹವಿರ್ನಿವೇದಯೇತ್ .. 13.340..

ಪಾನೀಯಾಚಮನೀಯಂಚ ತಾಂಬೂಲಮುಖವಾಸಕಂ .

ಧೂಪದೀಪಾದಿಕಂ ದತ್ತ್ವಾ ಷಣ್ಮುಖಂ ಪೂಜಯೇದ್ಗುರುಃ .. 13.341..
ತತಶ್ಚೂರ್ಣೋತ್ಸವಂ ಕುರ್ಯಾತ್ಉತ್ಸವಾಂತೇ ದಿನೇ ಗುರುಃ . (ದಿನೇ ಬುಧಃ)
ದೇವಾಗ್ರೇ ಶುದ್ಧದೇಶೇ ತು ಕಲ್ಪಯೇತ್ಸ್ಥಂಡಿಲದ್ವಯಂ .. 13.342..

ಜಗದ್ಭುವೇತಿ ಮಂತ್ರೇಣ ದರ್ಭೈಃ ಪುಷ್ಪೈಃ ಪರಿಸ್ತರೇತ್ .

ಪುಣ್ಯಾಹಂ ವಾಚಯೇತ್ತತ್ರ ಹೃದಾ ಸಂಪ್ರೋಕ್ಷ್ಯ ಬುದ್ಧಿಮಾನ್ .. 13.343..

ಮಂಗಲಾಂಕುರಸಂಯುಕ್ತೇ ಪ್ರಾಚ್ಯಾಂ ಸ್ಥಂಡಿಲಮಧ್ಯಮೇ .
ಕೌತುಕಂ ತು ವಿಸೃಜ್ಯಾಥ ತನ್ಮಧ್ಯೇ ವಿನ್ಯಸೇತ್ಕ್ರಮಾತ್ .. 13.344..

ಮುಸಲೋಲೂಖಲೇ ನ್ಯಸ್ತ್ವಾ ರಕ್ತವಸ್ತ್ರೇಣ ವೇಷ್ಟಯೇತ್ .

ಶಕ್ತಿಂಚ ಪಶ್ಚಿಮೇ ಸ್ಥಾಪ್ಯ ಗುಹಾಸ್ತ್ರಂ ಸಂಪ್ರಪೂಜಯೇತ್ .. 13.345..

ಲೂಖಲೇ ಶಕ್ತಿಮಾಧಾರಂ ಮುಸಲೇ ಸ್ಕಂದಮರ್ಚಯೇತ್ .

ಶೂರ್ಪೇ ವಿಷ್ಣುಂ ಸಮಭ್ಯರ್ಚ್ಯ ಕುರ್ಯಾತ್ತತ್ರಶಿರೋಽರ್ಪಣಂ .. 13.346..

ಸುಶ್ಲಕ್ಷ್ಣಂ ರಜನೀಚೂರ್ಣಂ ದ್ರೋಣಂ ವಾಪಿ ತದರ್ಧಕಂ .

ಲೂಖಲೇ ಹೃದಯೇನೈವ ನಿಕ್ಷಿಪೇದ್ರಾತ್ರಿಚೂರ್ಣಕಂ .. 13.347..

ವ್ಯೋಮವ್ಯಾಪಿಪದೈರ್ಮಂತ್ರೈರ್ಲೂಖಲೇನೈವ ಘಟ್ಟಯೇತ್ .

ತತ್ರಾಗತಜನೈರ್ವಾಪಿ ಚೂರ್ಣಯೇದ್ಗಣಿಕಾಜನೈಃ .. 13.348..
ರಜನೀಚೂರ್ಣಮಾದಾಯ ದೂರ್ವಾ ತೈಲೇನ ಸಂಯುತಂ .

ತೀರ್ಥಕಾಲೇ ಪ್ರಯೋಕ್ತವ್ಯಂ ಸ್ಕಂದಂ ಸ್ಕಂದಾಸ್ತ್ರಯೋರಪಿ .. 13.349..

ಮಸ್ತಕೇ ದೇವದೇವೀನಾಂ ಸ್ಕಂದಾಸ್ತ್ರೇ ಮಧ್ಯಪತ್ರಕೇ .
ಸುಬ್ರಹ್ಮಣ್ಯೇತಿ ಮಂತ್ರೇಣ ದಾಪಯೇದ್ದೇಶಿಕೋತ್ತಮಃ .. 13.350..
ಅಯಂ ಕುಮಾರಮಂತ್ರೇಣ ತಾಂಬೂಲಮಪಿ ದಾಪಯೇತ್ .

ಸುಮಿತ್ರಾಯ ಗುರುಃ ಪಶ್ಚಾತ್ ಭಕ್ತಾನಾಮಪಿ ದಾಪಯೇತ್ .. 13.351..

ತತ್ಪಶ್ಚಾದ್ರಜನೀಚೂರ್ಣಂಯಜಮಾನಾಯ ದಾಪಯೇತ್ .

ಚೂರ್ಣಂ ಗ್ರಾಮಜನಾನಾಂ ವೈ ದತ್ವಾ ಶೀಘ್ರಂ ಪ್ರದಕ್ಷಿಣಂ .. 13.352..

ಪ್ರವಿಶ್ಯ ಭವನಂ ಪಶ್ಚಾತ್ ತೀರ್ಥಸ್ನಾನಮಥಾಚರೇತ್ .

ಸಾಯಂಕಾಲೇಽಥವಾ ರಾತ್ರೀ ತೀರ್ಥಕರ್ಮವಿಶೇಷತಃ .. 13.353..
ನದ್ಯಾಂ ವಾಥ ತಡಾಗೇ ವಾ ಸಮುದ್ರೇ ವಾಪ್ಯಥಾಪಿ ವಾ .
ತೀರೇ ಸಮತಲಂ ಸಮ್ಯಕ್ ಪ್ರಪಾಂ ಕೃತ್ವಾತಿಸುಂದರಾಂ .. 13.354..

ಜಲಕ್ರೀಡಾಸಮಾಯುಕ್ತಂ ಕೃತ್ವಾ ಗ್ರಾಮಪ್ರದಕ್ಷಿಣಂ .

ಕುಮಾರಂಚ ಗುಹಾಸ್ತ್ರಂಚ ಪ್ರಪಾಮಾರೋಪ್ಯ ಶಾಸ್ತ್ರವಿತ್ .. 13.355..

ಸ್ಥಂಡಿಲದ್ವಿತಯಂ ಕೃತ್ವಾ ಶಾಲಿಭಿರ್ವಿಮಲೈಸ್ತಥಾ .
ಸಂಕಲ್ಪಮಪಿ ಪುಣ್ಯಾಹಂ ಬ್ರಾಹ್ಮಣೈಃ ಸಹ ವಾಚಯೇತ್ .. 13.356..

ಜಗದ್ಭುವೇತಿ ಮಂತ್ರೇಣ ಪ್ರೋಕ್ಷಯೇಚ್ಛುದ್ಧವಾರಿಣಾ .
ಪಶ್ಚಿಮೇ ಸ್ಥಂಡಿಲೇ ಶಕ್ತಿಂ ಪೂರ್ವಕುಂಭಾಂಶ್ಚ ವಿನ್ಯಸೇತ್ .. 13.357..

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ ವಾರಿಪೂರಿತಾನ್ .

ಜಯಂತಾದ್ಯಷ್ಟವಿದ್ಯೇಶಾನ್ಮಧ್ಯೇ ಸೇನಾನ್ಯಮರ್ಚಯೇತ್ .. 13.358..

ಜಯಶಬ್ದಾದಿಸಂಯುಕ್ತೈಃ ಸ್ವಸ್ತಿಮಂಗಲವಾಚಕೈಃ .
ಆವಾಹ್ಯ ಸರ್ವದೇವಾಂಶ್ಚ ಗಂಧಾದ್ಯೈರರ್ಚಯೇತ್ ಕ್ರಮಾತ್ .. 13.359..

ದಿಗ್ಬಂಧಂಚ ತತಃ ಕೃತ್ವಾ ತೀರ್ಥಸ್ನಾನಾಯಮಂತ್ರವಿತ್ .

ಸ್ಥಾಪಿತೈಃ ಕಲಶೈರ್ವಿದ್ವಾನಸ್ತ್ರರಾಜಂ ಪ್ರಪೂಜಯೇತ್ .. 13.360..

ತತ್ತೀರ್ಥಂ ವಾರಿಮಧ್ಯೇ ತು ವ್ಯಾಹೃತ್ಯಾ ವಿನ್ಯಸೇತ್ ಕ್ರಮಾತ್ .

ಹೇ ದೇವಿ ಗಂಗೇ ಯಮುನೇ ನರ್ಮದೇ ಚ ಸರಸ್ವತಿ .. 13.361..

ಸಿಂಧು ಗೋದಾವರೀ ಚೈವ ಕಾವೇರ್ಯತ್ರ ಜಲಾಶಯೇ .
ಸನ್ನಿಧೀ ಭವತಃ ಸ್ವಾಂದತೀರ್ಥಾರ್ಥಮಿಹ ಶುದ್ಧಯೇ .. 13.362..
ತಸ್ಮಿನ್ ತೀರ್ಥೇ ಚಯಃ ಸ್ನಾತ್ವಾ ಗಂಗಾಸ್ನಾನಫಲಂ ಲಭೇತ್ .

ಜಲಕ್ರೀಡಾಂ ಪ್ರಕುರ್ವೀತ ತತೋ ಭಕ್ತಜನೈಃ ಸಹ .. 13.363..

ತತ್ತೀರ್ಥೇನೈವ ಮತಿಮಾನ್ ಸೇನಾನ್ಯಮಭಿಷೇಚಯೇತ್ .

ಪ್ರವಿಶ್ಯ ಭವನಂ ಪಶ್ಚಾತ್ ಸರ್ವಾತೋದ್ಯಸಮನ್ವಿತಂ .. 13.364..

ಯಾಗಪೂಜಾವಿಧಿಂ ಕುರ್ಯಾತ್ ಹೋಮಾಂತೇ ಯಾಗಮೂರ್ತಿಪಂ .

(ಯಾಗಮೂರ್ತಿನಂ)
ಮೂಲಬೇರೇ ನಿಯೋಜ್ಯಾಥ ಸ್ನಪನಂ ತತ್ರ ಕಾರಯೇತ್ .. 13.365..

ಯಾಗವೇದಿಸ್ಥಿತೈಃ ಕುಂಭೈಃ ಪೂಜಯೇನ್ಮೂಲಬೇರಕಂ .

ಗಂಧತೋಯೈಃ ಶುದ್ಧತೋಯೈರ್ಗಂಧಾದ್ಯೈರರ್ಚಯೇತ್ತತಃ .. 13.366..
ಮಹಾಹವಿರ್ನಿವೇದ್ಯಾಥ ಧೂಪದೀಪಾದಿ ದಾಪಯೇತ್ .

ಬಲಿಂ ದತ್ವಾ ಕ್ರಮೇಣೈವ ಬಲಿಪೀಠೇ ಸಮರ್ಚಯೇತ್ .. 13.367..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ಮೌನವ್ರತಧರಸ್ತಥಾ .
ಸಂಧಿದೇವಾನ್ ವಿಸೃಜ್ಯಾಥ ಬಲಿಪೀಠಸ್ಯ ದಕ್ಷಿಣೇ .. 13.368..

ಸ್ಥಿತ್ವಾಶಿಷಂ ತತೋ ಜಪ್ತ್ವಾ ಶಂಖಭೇರ್ಯಾದಿಭಿಃ ಸ್ವನೈಃ .
ಧ್ವಜಾವರೋಹಣಂ ಕುರ್ಯಾತ್ ಪುಣ್ಯಾಹಂ ವಾಚಯೇದ್ಗುರುಃ .. 13.369..
ಧ್ವಜಸ್ಯ ದಂಡಮೂಲೇ ತು ಪಿಂಡಾದಿ ಚ ನಿವೇದಯೇತ್ .

ಗಜೇ ವಾ ಮೂಲಬೇರಸ್ಯ ವಾಹನೇಯೋಜಯೇದ್ ಧ್ವಜಂ .. 13.370..

ಗರ್ಭಗೇಹಂ ಪ್ರವಿಶ್ಯಾಥ ಪಾದ್ಯಮಾಚಮನಾರ್ಘ್ಯಕಂ .

ಧೂಪದೀಪಂ ಹೃದಾ ದತ್ತ್ವಾ ಸರ್ವಕರ್ಮ ಸಮಾಚರೇತ್ .. 13.371..

ಸುಮಿತ್ರಯಾಗಂ ವಕ್ಷ್ಯೇಽಹಂ ಶೃಣು ಕೌಶಿಕ ಸುವ್ರತ .

ಅಲಂಕೃತ್ಯ ಸುಮಿತ್ರೇಶಂ ವಸ್ತ್ರೈರಾಭರಣೈರಪಿ .. 13.372..

ತಸ್ಯಾಗ್ರೇ ಸ್ಥಂಡಿಲಂ ಕೃತ್ವಾ ಸರ್ವಕರ್ಮ ಸಮಾಚರೇತ್ .

ಸಮಿದನ್ನಾಜ್ಯಧಾನ್ಯೈಶ್ಚ ಮೂಲೇನೈವ ಹುನೇದ್ಬುಧಃ .. 13.373..
ಶತಮರ್ಧಂ ತದರ್ಧಂ ವಾ ದಶಾಂಶಂ ತತ್ ಷಡಂಗಕೈಃ .
ಹುತ್ವಾ ಹವಿರ್ನಿವೇದ್ಯಾಥ ತಾಂಬೂಲಮಪಿ ದಾಪಯೇತ್ .. 13.374..

ಧೂಪದೀಪಾದಿಕಂ ದತ್ವಾ ಸಂಧಿದೇವಬಲಿಂ ಕ್ಷಿಪೇತ್ .

ಬಲಿಪಾತ್ರಂ ಚಾನ್ನಲಿಂಗಮಸ್ತ್ರರಾಜಂ ವಿಶೇಷತಃ .. 13.375..
ಪರಿಚಾರೈಃ ಪರಿವೃತೋ ಗುರುರ್ಮೌನವ್ರತಸ್ತತಃ .
ಹುಂಕಾರೋ ದೋಪಹೀನಃ ಸನ್ ಕುರ್ಯಾದ್ಗ್ರಾಮಪ್ರದಕ್ಷಿಣಂ .. 13.376..

ಸಂಧೌ ಸಂಧೌ ಬಲಿಂ ದದ್ಯಾತ್ ತ್ರಿಪಥೇ ಚ ಚತುಷ್ಪಥೇ .
ಬಲಿಪೀಠೇ ಬಲಿಂ ದದ್ಯಾತ್ ಪಾದೌ ಪ್ರಕ್ಷಾಲ್ಯ ಬುದ್ಧಿಮಾನ್ .. 13.377..

ಆಲಯಂ ತು ಪ್ರವಿಶ್ಯಾಶು ಸರ್ವೇಷಾಂ ಭಸ್ಮ ದಾಪಯೇತ್ .

ಆಚಾರ್ಯಂ ಪೂಜಯೇತ್ ಕರ್ತಾ ವಸ್ತ್ರಹೇಮಾಂಗುಲೀಯಕೈಃ .. 13.378..
ದಕ್ಷಿಣಾಂ ದಾಪಯೇತ್ ಪಶ್ಚಾತ್ ಗೋಭೂಮಿಕಾಂಚನೈಃ ಸಹ .

ಷಣ್ಣಿಷ್ಕಮಧಮಂ ಜ್ಞೇಯಂ ಮಧ್ಯಮಂ ದಶನಿಷ್ಕಕಂ .. 13.379..

ನಿಷ್ಕಾಣಾಂ ವಿಂಶತಿಃ ಶ್ರೇಷ್ಠಂ ಆಚಾರ್ಯಸ್ಯ ತು ದಕ್ಷಿಣಾ .
ದಶಭಾಗೈಕಭಾಗಂ ತು ಮೂರ್ತಿಪಾನಾಂ ತು ದಕ್ಷಿಣಾ .. 13.380..
ಯಾಗೋಪಕರಣಂ ಸರ್ವಂ ದೇಶಿಕಾಯ ಪ್ರದಾಪಯೇತ್ .

ಭಕ್ತಾನಾಂ ಪರಿಚಾರಾಣಾಂ ಯಥಾಶಕ್ತ್ಯಾ ಚ ದಕ್ಷಿಣಾ .. 13.381..
ದೀನಾನಂಧಾಂಶ್ಚ ಭಕ್ತಾಂಶ್ಚ ಬ್ರಾಹ್ಮಣಾನ್ ಭೋಜಯೇತ್ ಸುಧೀಃ .
ಅಪರೇ ದಿವಸೇ ವಿಪ್ರ ದೇವ್ಯುತ್ಸವಮಥಾಚರೇತ್ .. 13.382..

ತತೋಽಧಿವಾಸನಂ ಕುರ್ಯಾತ್ ಸರ್ವರಾತ್ರಂ ಮಹಾಮುನೇ .
ಸಮಲಂಕೃತ್ಯ ದೇವೇಶಂ ದೇವ್ಯೋರ್ಭೂಷೈರ್ವಿಶೇಷತಃ .. 13.383..
ಶಕ್ತಿದ್ವಯಂ ಪುರಸ್ಕೃತ್ಯ ಸೇನಾನ್ಯಂ ತದನಂತರಂ .

ಗ್ರಾಮಪ್ರದಕ್ಷಿಣಂ ಕೃತ್ವಾ ಪ್ರವಿಶ್ಯಾಸ್ಥಾನಮಂಡಪಂ .. 13.384..

ಧೂಪದೀಪಂ ಹೃದಾ ದತ್ತ್ವಾ ನೀರಾಜನಮನಂತರಂ .

ಮಹಾಹವಿರ್ನಿವೇದ್ಯಾಥ ತಾಂಬೂಲಮಪಿ ದಾಪಯೇತ್ .. 13.385..

ನಿತ್ಯಂ ನಿತ್ಯಂ ರಾತ್ರಿಕಾಲೇ ನೃತ್ತೈಃ ಸಂತೋಷಯೇದ್ಗುಹಂ .

ಗುಹೋತ್ಸವವಿಧಿಃ ಪ್ರೋಕ್ತಃ ಸಮಾಸಾನ್ಮುನಿಪುಂಗವ .. 13.386..

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .

ಧರ್ಮಾರ್ಥೀ ಲಭತೇ ಧರ್ಮಮರ್ಥಾರ್ಥೀ ಚಾರ್ಥಮಾಪ್ನುಯಾತ್ .. 13.387..

ಕಾಮಾರ್ಥೀ ಲಭತೇ ಕಾಮಂಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .

ವಿಜಯಸ್ತು ಭವೇನ್ನಿತ್ಯಂ ಸತ್ಯಂ ಸತ್ಯಂ ವದಾಮ್ಯಹಂ .

ಇಹೈವ ಕಾಮಾನ್ ಭುಕ್ತ್ವಾಂತೇ ಕೌಮಾರಂ ಲೋಕಮಾಪ್ನುಯಾತ್ .. 13.388..

ಇತಿ ಶ್ರೀಕುಮಾರತಂತ್ರೇ ಉತ್ಸವ ವಿಧಿರ್ನಾಮ ತ್ರಯೋದಶಃ ಪಟಲಃ .

14.ಚತುರ್ದಶಃ ಪಟಲಃ - ಪ್ರಾಯಶ್ಚಿತ್ತವಿಧಿಃ
ಕೌಶಿಕಃ-
ಉತ್ಸವಸ್ಯೋಪಕರಣೇ ಕ್ರಿಯಾಮಂತ್ರವಿಹೀನಕೇ .
ನಿಮಿತ್ತೇ ಸಮನುಪ್ರಾಪ್ತೇ ಪೂಜಾವಿಚ್ಛಿನ್ನಕೇ ಪುನಃ .. 14.1..
ಪ್ರಾಯಶ್ಚಿತ್ತಂ ಕಥಂ ದೇವ ವಕ್ತುಮರ್ಹಸಿ ಶಂಕರ .

ಈಶ್ವರ ಉವಾಚ-

ಸಾಧು ಸಾಧು ತ್ವಯಾ ಪೃಷ್ಟಂ ತಚ್ಛೃಣುಷ್ವ ಮಹಾಮುನೇ .. 14.2..
ಮಾಯೂರಯಾಗಹೀನೇ ತು ಧ್ವಜಾರೋಹಣಹೀನಕೇ .
ಧ್ವಜಲಕ್ಷಣಹೀನೇ ತು ದಂಡಹ್ರಸ್ವಾದಿಹೀನಕೇ .. 14.3..
ಸ್ಕಂಧಹೀನೇ ವೇದಿಹೀನೇ ಧ್ವಜದಂಡಸ್ಯ ಭಗ್ನಕೇ .
ಧ್ವಜಸ್ಯ ರಜ್ಜುವಿಚ್ಛಿನ್ನೇ ತತ್ರೈವ ಧ್ವಜಪಾತನೇ .. 14.4..
ಧ್ವಜಘಂಟಾವಿಹೀನೇ ತು ಘಂಟಾಪಾತನಕೇ ಪುನಃ .
ಭೇರೀತಾಡನಹೀನೇ ಚ ವೇದಿಕುಂಡವಿಹೀನಕೇ .. 14.5..
ವೇದ್ಯೂರ್ಧ್ವಸ್ಥಂಡಿಲೇ ಹೀನೇ ಯಾಗಶಾಲಾದಿದಗ್ಧಕೇ .
ಘೋಣಚ್ಛೇದೇನ ಪತಿತೇ ಛಿನ್ನಯೋರ್ಯಜನೇಽಪಿ ಚ .. 14.6..

ಶಾಲಾಲಂಕರಣೇ ವಸ್ತ್ರೇ ದಗ್ಧೇ ಸತಿ ಘಟೈಃ ಸಹ .

ವಿತಾನಧ್ವಜಹೀನೇ ಚ ತೋರಣಾನಾಂ ವಿಹೀನಕೇ .. 14.7..
ಸ್ರುಕೂಸ್ರುವೌ ತು ವಿಹೀನೇ ಚೇದೇತೌ ಲಕ್ಷಣಹೀನಕೇ .
ದರ್ಭವಿಷ್ಟರಹೀನೇ ಚ ಹೋಮದ್ರವ್ಯವಿಹೀನಕೇ .. 14.8..

ದಶಾಯುಧವಿಹೀನೇ ಚ ಅಷ್ಟಮಂಗಲಹೀನಕೇ .
ಅಂಕುರಾರ್ಪಣಹೀನೇ ತು ಪಾಲಿಕಾದಿರ್ವಿಹೀನಕೇ .. 14.9..
ಅಸ್ತ್ರಯಾಗವಿಹೀನೇ ಚ ಕುಂಭಸ್ನಪನಹೀನಕೇ .
ಕುಂಭವಸ್ತ್ರವಿಹೀನೇ ಚ ಸುಕೂರ್ಚವಿಧಿಹೀನಕೇ .. 14.10..
ಕುಂಭೇ ಜಲೇ ವಿಹೀನೇ ಚ ಹೇಮರತ್ನವಿಹೀನಕೇ .
ಸೂತ್ರವೇಷ್ಟನಹೀನೇ ಚ ವೇದಿವಸ್ತ್ರವಿಹೀನಕೇ .. 14.11..
ನೈವೇದ್ಯಾದಿವಿಹೀನೇ ಚಯಾಗದೀಪವಿಹೀನಕೇ .
ಕುಂಡೇ ಚ ವಹ್ನಿವಿಚ್ಛಿನ್ನೇ ಪ್ರಣೀತಾಭಿನ್ನಚಾಲನೇ .. 14.12..
ಮಂತ್ರಹೀನೇ ಕ್ರಿಯಾಹೀನೇ ಸಮಿತ್ಪರಿಧಿಹೀನಕೇ .
ಬಲಿದ್ರವ್ಯವಿಹೀನೇ ಚ ಬಲಿದಾನವಿಹೀನಕೇ .. 14.13..
ಬಲಿಲಿಂಗವಿಹೀನೇ ಚ ತದ್ದಿನೇ ಪತಿತೇಽಥವಾ .
ಅಸ್ತ್ರೇಶಪತನೇ ಭಂಗೇ ವೇಣುದಂಡವಿಹೀನಕೇ .. 14.14.. (ಅಸ್ತ್ರೇಶಪತನೇ ಭಗ್ನೇ)
ಆಯುಧಾನಿ ಪ್ರಣಷ್ಟೇ ಚ ಭಿನ್ನೇ ವಾ ಪತಿತೇಽಥವಾ .
ಬಲಿಪೀಠವಿಹೀನೇ ಚ ಬಲಿದಾನವಿಹೀನಕೇ .. 14.15..
ಬಲಿದೀಪವಿಹೀನೇ ಚ ರಾತ್ರಿಕಾಲೇಮಹಾಮುನೇ .
ಬಲಿದಾನೇ ಚಯಾನೇ ಚ ಕಾಲಾತಿಕ್ರಮಣೇ ಸತಿ .. 14.16..

ಉತ್ಸವೇ ಯಾನಹೀನೇ ಚ ತತ್ಕಾಲೇ ಕಲಹೇ ಸತಿ .

ಪೂಜಾಪರ್ಯುಷಿತೇ ದ್ರವ್ಯೇ ಸಂಕುಲೇ ಪ್ರತಿಮಾಸು ಚ .. 14.17..

ಯಾನಕಾಲೇ ತಥಾ ಬೇರೇ ಪತನೇ ಚಾಂಗಹೀನಕೇ .
ದೀಕ್ಷಾಂತರೈಶ್ಚ ಶೂದ್ರೈಶ್ಚ ಪ್ರತಿಮಾಸ್ಪರ್ಶನೇ ತಥಾ .. 14.18..
ತೇನೈವಯಾಗಶಾಲಾ ಚ ಸ್ಪೃಷ್ಟೇ ಚ ಶುನಕಾದಿನಾ .
ಉತ್ಸವೇ ಯತ್ರ ತದ್ಗ್ರಾಮೇ ಮನುಷ್ಯೇ ಚ ಮೃತೇ ಸತಿ .. 14.19..

ಪರಿವೇಷ್ಟನಹೀನೇ ಚ ನೀರಾಜನವಿಹೀನಕೇ .
ಪತಾಕಾದ್ಯಗ್ನಿನಾ ದಗ್ಧೇ ಯುದ್ಧಾರಂಭವಿಹೀನಕೇ .. 14.20..
ರಕ್ಷಾಸೂತ್ರವಿಹೀನೇ ಚ ಕೌತುಕಸ್ನಾನಹೀನಕೇ .
ಚೂರ್ಣೋತ್ಸವವಿಹೀನೇ ಚ ತೀರ್ಥಕರ್ಮವಿಹೀನಕೇ .. 14.21..
ವೇದ್ಯೂರ್ಧ್ವೈಃ ಸ್ಥಾಪಿತೈಃ ಕುಂಭೈರಭಿಷೇಕವಿಹೀನಕೇ .
ಧ್ವಜಾವರೋಹಣೇ ಹೀನೇ ಶುದ್ಧಸ್ನಾನವಿಹೀನಕೇ .. 14.22..
ದಿನಾಧಿಕೇ ತಥಾ ನ್ಯೂನೇ ಯಾನಕಾಲೇ ಮಹೋತ್ಸವೇ .
ಪೀಠೋದ್ವಾಸನಹೀನೇ ಚ ಸುಮಿತ್ರಾಯಾನಹೀನಕೇ .. 14.23..
ಆರಭ್ಯ ಚಾನ್ಯತಂತ್ರೇಣ ಸ್ಕಂದಯಾಗೇ ಕೃತೇ ಸತಿ .

ಆಚಾರ್ಯದಕ್ಷಿಣಾಹೀನೇ ದ್ವಿಜಭೋಜನಹೀನಕೇ .. 14.24..

ಗ್ರಾಮಕರ್ತೃನೃಪಾಣಾಂ ಚ ಲಗ್ನರ್ಕ್ಷಪ್ರತಿಕೂಲಕೇ .
ಯಾಗೋಪಕರಣಂ ಸರ್ವಮದತ್ತೇ ದೇಶಿಕಾಯ ವೈ .. 14.25..
ಏವಮಾದಿಸಮುತ್ಪನ್ನೇ ಪ್ರಾಯಶ್ಚಿತ್ತಂ ವಿಧೀಯತೇ .
ಮಯೂರಯಾಗಹೀನಂ ಚೇದ್ದುಷ್ಟಸರ್ಪವಿವರ್ಧನಂ .. 14.26..

ಮಯೂರಸ್ನಪನಂ ಕೃತ್ವಾ ಗಂಧಪುಷ್ಪಾದಿಭಿರ್ಯಜೇತ್ .

ಮುದ್ಗಾನ್ನಂಚ ನಿವೇದ್ಯಾಥ ಶಾಂತಿಹೋಮಂ ಸಮಾಚರೇತ್ .. 14.27..

ಮಯೂರಯಾಗವಿಧಿನಾ ಪ್ರಾಗುಕ್ತೇನ ಸಮಾಚರೇತ್ .

ಧ್ವಜಾರೋಹಣಹೀನಶ್ಚೇತ್ ಧ್ವಜಲಕ್ಷಣಹೀನಕೇ .. 14.28..
ತದ್ರಾಷ್ಟ್ರಂ ಭಯಮಾಪ್ನೋತಿ ರಾಜಾ ದೌರ್ಜನ್ಯಮಾಪ್ನುಯಾತ್ .

ಧ್ವಜಸಂಕಲ್ಪವಿಧಿನಾ ತದ್ದೋಷಶಮನಾಯ ಚ .. 14.29..

ಶಾಂತಿಹೋಮಂ ತತಃ ಕುರ್ಯಾದ್ಧ್ವಜಮಾರೋಪಯೇತ್ಪುನಃ .
ಧ್ವಜದಂಡಾದಿಕೇ ನ್ಯೂನೇ ಸ್ಕಂದಯಷ್ಟಿವಿಹೀನಕೇ .. 14.30..
ಉಪವೇದಿವಿಹೀನಶ್ಚೇತ್ ಪರಚಕ್ರಾದ್ಭಯಂ ಭವೇತ್ .

ಶಿಲ್ಪಿನಂ ಹಂತಿ ಸಹಸಾ ಮಹಾಂದೋಷೋ ಗುರೋರ್ಭವೇತ್ .. 14.31..

ಪುನಃ ಸಲಕ್ಷಣಂ ದಂಡಂ ಸ್ಥಾಪ್ಯ ಸಂಕಲ್ಪ್ಯ ವೇದಿಕಾಂ .

ದಂಡಸಂಪ್ರೋಕ್ಷಣಂ ಕೃತ್ವಾ ತದಾ ಶಾಂತಿದ್ವಯಂ ಜಪೇತ್ .. 14.32..

ಧ್ವಜದಂಡವಿಭಿನ್ನೇ ಚ ಪರಭೂಪಾದ್ಭಯಂ ಭವೇತ್ .

ಶಾಂತಿಹೋಮಂ ತತಃ ಕೃತ್ವಾ ಪುನಃ ಸಂಧಾನಮಾಚರೇತ್ .. 14.33..

ಧ್ವಜಸ್ಯ ರಜ್ಜುವಿಚ್ಛಿನ್ನೇ ತತ್ರೈವ ಧ್ವಜಪಾತನೇ .
ಕರ್ತಾರಂಚ ಗುರುಂ ಹಂತಿ ಶಾಂತಿಹೋಮಂ ಸಮಾಚರೇತ್ .. 14.34..

ಅನ್ಯಂ ರಜ್ಜುಂ ದೃಢಂ ಗ್ರಾಹ್ಯಂ ಬಧ್ವಾ ಸಂಪ್ರೋಕ್ಷಯೇದ್ಬುಧಃ .
ಘಂಟಾವಿಹೀನೇ ಪತಿತೇ ಬಾಲಾನಾಂ ನಾಶನಂ ಭವೇತ್ .. 14.35..

ಪುಣ್ಯಾಹಂ ವಾಚಯಿತ್ವಾಥ ಮೂಲಮಂತ್ರಶತಂ ಜಪೇತ್ .

ಘಂಟಾಮಸ್ತ್ರೇಣ ಸಂಪ್ರೋಕ್ಷ್ಯ ಪುನಃ ಸಂಧಾನಮಾಚರೇತ್ .. 14.36..

ಭೇರೀತಾಡನಹೀನಂ ಚೇತ್ ಭೂತಪ್ರೇತಾದಿವರ್ಧನಂ .

ಸ್ಕಂದಸ್ಯ ಸ್ನಪನಂ ಕೃತ್ವಾ ತತೋ ಭೇರೀಂ ಪ್ರತಾಡಯೇತ್ .. 14.37..

ಘೋಷಕಾಲೇ ತು ತದ್ಘೋಣಾ ಛೇದೇ ವಾ ಪತಿತೇಽಪಿ ವಾ .
ಚರ್ಮಚ್ಛೇದೇಪಿ ತದ್ರಾಷ್ಟ್ರೇ ಸಸ್ಯನಾಶಂ ಭವೇದ್ಧ್ರುವಂ  .. 14.38..

ಮಯೂರಮೂಲಮಂತ್ರೇಣ ಹುತ್ವಾ ಜಪ್ತ್ವಾ ಶತಂ ಜಪೇತ್ .

ಪರಿಗ್ರಾಹ್ಯಾನ್ಯಭೇರೀಂ ಚ ತಡಾಯೇದ್ವಿಧಿನಾ ಬುಧಃ .. 14.39..
ಯಾಗಶಾಲಾವಿಹೀನಶ್ಚೇತ್ ವೇದಿಕುಂಡವಿಹೀನಕೇ .

ಏತಲ್ಲಕ್ಷಣಹೀನಂ ಚೇತ್ ಭವೇತ್ತದ್ಗ್ರಾಮನಾಶನಂ .. 14.40..

ಸಹಸಾ ವಿಧಿನಾ ಕೃತ್ವಾ ಪುಣ್ಯಾಹಂ ವಾಚಯೇತ್ತತಃ .
ಶಾಂತಿಹೋಮಂ ತತಃ ಕೃತ್ವಾ ತದೂರ್ಧ್ವಂ ಕರ್ಮ ಕಾರಯೇತ್ .. 14.41..

ವೇದ್ಯೂರ್ಧ್ವೇ ಸ್ಥಂಡಿಲೇ ಹೀನೇ ಸಸ್ಯಾನಾಂ ನಾಶನಂ ಭವೇತ್ .

ಗವ್ಯೈಃ ಸಂಪ್ರೋಕ್ಷ್ಯ ಮತಿಮಾನ್ಮೂಲಮಂತ್ರೈಃ ಶತಂ ಜಪೇತ್ .. 14.42..

ಸ್ಥಂಡಿಲಂ ವಿಧಿನಾ ಕೃತ್ವಾ ತತ್ರ ಕುಂಭಾನ್ ನ್ಯಸೇತ್ತತಃ .
ಯಾಗಶಾಲಾಗ್ನಿನಾ ದಗ್ಧೇ ಮಧ್ಯೇ ವಾ ಚೋತ್ಸವಸ್ಯ ತು .. 14.43..
ರಾಜಾ ಮರಣಮಾಪ್ನೋತಿ ಪರಚಕ್ರಾದ್ಭಯಂ ಭವೇತ್ .

ಸರ್ವಾಂಸ್ತಾನ್ಸಹಸಾ ತ್ಯಕ್ತ್ವಾ ಸರ್ವಂ ಸಂಕಲ್ಪ್ಯ ಪೂರ್ವವತ್ .. 14.44..

ದಿಶಾಹೋಮಂ ತತಃ ಕೃತ್ವಾ ಪುನರುತ್ಸವಮಾಚರೇತ್ .

ವಿಧಿನಾ ಮುನಿಶಾರ್ದೂಲ ತದ್ದಿನೇ ತು ಗುರುತ್ತಮಾಃ .. 14.45..
ಕೇವಲಂಯಾಗಶಾಲಾ ಹಿ ದಗ್ಧೇ ಕುರ್ಯಾಚ್ಚ ಪೂರ್ವವತ್ .

ಪುಣ್ಯಾಹಂ ವಾಚಯಿತ್ವಾಥ ಶಾಂತಿಹೋಮಂ ಸಮಾಚರೇತ್ .. 14.46..

ಗುಹಸ್ಯ ಸ್ನಪನಂ ಕೃತ್ವಾ ವಿಶೇಷಾರಾಧನಂ ಚರೇತ್ .

ಶಾಲಾಲಂಕರಣೇ ವಸ್ತ್ರೇ ದಗ್ಧೇ ಸತಿ ಪಟೈಸ್ಸಹ .. 14.47..

ವಿತಾನಧ್ವಜಹೀನೇ ಚ ತೋರಣಾದಿವಿಹೀನಕೇ .
ಮಹಾವ್ಯಾಧಿರ್ಭವೇದ್ರಾಜ್ಯೇ ಕಲ್ಯಾಣಾನಿ ವಿನಶ್ಯತಿ .. 14.48..

ಸ್ನಪನಂ ಪೂರ್ವವತ್ಕೃತ್ವಾ ಶಾಂತಿಹೋಮಂ ಸಮಾಚರೇತ್ .

ಸ್ರಕ್ಸ್ರುವೌ ಚ ವಿಹೀನೌ ಚೇತ್ತಲ್ಲಕ್ಷಣವಿಹೀನಕೇ .. 14.49..
ತದ್ಗ್ರಾಮವಾಸಿನಾಂ ವಿಪ್ರ ಜ್ವರಮಾರೀ ಪ್ರಜಾಯತೇ .
ಶಾಂತಿಹೋಮಂ ತತಃ ಕೃತ್ವಾ ಕಾರಯೇತ್ತೌ ಸಲಕ್ಷಣೌ .. 14.50..
ದರ್ಭವಿಷ್ಟರಹೀನೇ ಚ ಶಸ್ತ್ರಬಾಧಾ ಭವೇನ್ನೃಣಾಂ .

ಮೂಲಮಂತ್ರೈಶ್ಶತೈರ್ಹುತ್ವಾ ದರ್ಭೈಃ ಪರಿಧಿನಾ ನಯೇತ್ .. 14.51..

ಹೋಮದ್ರವ್ಯವಿಹೀನಂ ಚೇದನಾವೃಷ್ಟಿರ್ಭವಿಷ್ಯತಿ .

ಮಹಾವ್ಯಾಹೃತಿಭಿರ್ಹುತ್ವಾ ಚಾಸ್ತ್ರೇಣೈವ ಶತಂ ಹುನೇತ್ .. 14.52..

ತಕ್ತದ್ದ್ರ್ವ್ಯಂ ಹುನೇದ್ಧೀಮಾನ ಶಾಸ್ತ್ರದೃಷ್ಟೇನ ವರ್ತ್ಮನಾ .
ದಶಾಯುಧವಿಹೀನೇ ಚ ತಸ್ಕರೈರ್ಭಯಮಾದಿಶೇತ್ .. 14.53..

ದಶಾಕ್ಷರೇಣ ಮಂತ್ರೇಣ ಜುಹುಯಾತ್ತು ಶತಾಹುತಿಂ .

ಸಹಸಾ ಲಕ್ಷಣೈಃ ಕೃತ್ವಾ ಪ್ರೋಕ್ಷ್ಯ ಸ್ಥಾನೇಷು ವಿನ್ಯಸೇತ್ .. 14.54..

ಅಷ್ಟಮಂಗಲಹೀನೇ ಚ ಸ್ತ್ರೀಣಾಂ ನಾಶಕರಂ ಭವೇತ್ .

ಸ್ಕಂದಸೂಕ್ತಸ್ಯ ಷಣ್ಮಂತ್ರೈರಷ್ಟವಾರಂ ಹುನೇತ್ಸುಧೀಃ .. 14.55..

ಕೃತ್ವಾಷ್ಟಮಂಗಲಂ ಭೂಯಃ ಪ್ರೋಕ್ಷ್ಯ ಸಂಕಲ್ಪಯೇತ್ಕ್ರಮಾತ್ .

ಅಂಕುರಾರ್ಪಣಹೀನೇ ಚ ಪಾಲಿಕಾದಿವಿಹೀನಕೇ .. 14.56..
ಸರ್ವೇಷಾಂ ಲಕ್ಷಣೇ ಹೀನೇ ಸಸ್ಯನಾಶಂ ನ ಸಂಶಯಃ .
ಶಾಂತಿಹೋಮಂ ತತಃ ಕೃತ್ವಾ ಕಾರಯೇದಂಕುರಾರ್ಪಣಂ .. 14.57..

ಅಸ್ತ್ರಯಾಗವಿಹೀನೇ ಚ ಮಹಾಮಾರೀ ಪ್ರಜಾಯತೇ .
ಮೂರ್ತಿಹೋಮಂ ತತಃ ಕೃತ್ವಾ ಸ್ನಪನಂ ಷಣ್ಮುಖಸ್ಯ ವೈ .. 14.58..
ಯಾಗಾಧಿವಾಸನಂ ತತ್ರ ಕುರ್ಯಾತ್ಪೂರ್ವೋಕ್ತಮಾರ್ಗತಃ .
ಕುಂಭಸ್ಥಾಪನಹೀನೇ ಚ ಕುಂಭಹೀನೇ ಚ ನಿರ್ಜಲೇ .. 14.59..
ಹೇಮರತ್ನವಿಹೀನೇ ಚ ಸೂತ್ರವೇಷ್ಟನಹೀನಕೇ .
ಅಪಿಧಾನವಿಹೀನೇ ಚ ಕುಂಭರತ್ನವಿಹೀನಕೇ .. 14.60..
ವೇದಿವಸ್ತ್ರವಿಹೀನೇ ಚ ನೈವೇದ್ಯಾದಿವಿಹೀನಕೇ .
ದುರ್ಭಿಕ್ಷಂ ಜಾಯತೇ ಭೂಮೌ ಮೂರ್ತಿಹೋಮಂ ಸಮಾಚರೇತ್ .. 14.61..

ಮೂಲೇನೈವ ಶತಂ ಜಪ್ತ್ವಾ ಸರ್ವಕರ್ಮ ಸಮಾಚರೇತ್ .

ಯಾಗದೀಪವಿಹೀನೇ ಚ ನೇತ್ರರೋಗಂ ಭವೇದ್ಭುವಿ .. 14.62..

ಶಾಂತಿಹೋಮಂ ತತಃ ಕೃತ್ವಾ ದೀಪಂ ದ್ವಿಗುಣಮಾನಯೇತ್ .

ಕುಂಡ ಚ ವಹ್ನಿವಿಚ್ಛಿನ್ನೇ ದುರ್ಭಿಕ್ಷಂ ಜಾಯತೇ ಭುವಿ .. 14.63..

ನಿಷ್ಫಲಂ ತಸ್ಯ ತತ್ಕರ್ಮ ಶಾಂತಿಹೋಮಂ ಸಮಾಚರೇತ್ .

ಭಸ್ಮಧಾರಂ ತತೋದ್ವಾಸ್ಯ ವಿಧಾನಾಗ್ನಿಂ ನಿಧಾಪಯೇತ್ .. 14.64.. (ತತೋದ್ವಾಸ್ಯ
ವಿಧಿನಾ)
ಸಮಿದಾಜ್ಯೇನ ಚರುಣಾ ಮೂಲೇನೈವ ಶತಂ ಹುನೇತ್ .

ದ್ರವ್ಯಾಂತೇ ವ್ಯಾಹೃತಿಂ ಹುತ್ವಾ ಯದಸ್ಮಿನ್ನಿತಿ ಹೋಮಯೇತ್ .. 14.65..

ಪ್ರಣೀತಿರ್ಲೀಯತೇ ಭಿನ್ನೇ ಗವಾಂ ವ್ಯಾಧಿಸ್ತು ಜಾಯತೇ .
ಇದಂ ವಿಷ್ಣ್ವಿತಿ ಮಂತ್ರೇಣ ಹೋಮಯೇದ್ ದ್ವಾದಶಾಹುತಿಂ .. 14.66..

ಜುಹುಯಾದಸ್ತ್ರಮಂತ್ರೇಣ ಶತಂ ವೈ ಷೋಡಶಾಹುತಿಂ .

ಪ್ರಣೀತಾಂ ಪೂರ್ವವತ್ಕೃತ್ವಾ ತದೂರ್ಧ್ವಂ ಕರ್ಮ ಕಾರಯೇತ್ .. 14.67..

ಮಂತ್ರಹೀನೇ ಕ್ರಿಯಾಹೀನೇ ದಾರಿದ್ಯ್ರಂ ಜಾಯತೇ ಗುರೋಃ .
ಮಹೋನ್ಮಾದೋ ಭವೇದ್ಭೂಮೌ ಮೂರ್ತಿಹೋಮಂ ಸಮಾಚರೇತ್ .. 14.68..

ಮೂಲೇನೈವ ಶತಂ ಜಪ್ತ್ವಾ ತಥಾ ಪಾಶುಪತಂ ಜಪೇತ್ .

ಉಕ್ತದ್ರವ್ಯೈಶ್ಚ ಮಂತ್ರೈಶ್ಚ ವಿಧಿನಾ ಹೋಮಮಾಚರೇತ್ .. 14.69..

ಸಮಿತ್ಪರಿಧಿಹೀನೇ ಚ ಪ್ರಜಾ ದುಃಖಮವಾಪ್ನುಯಾತ್ .

ಶಾಂತಿಹೋಮಂ ತತಃ ಕೃತ್ವಾ ಸಮಿತ್ಪರಿಧಿಮಾನಯೇತ್ .. 14.70..

ಬಲಿದ್ರವ್ಯವಿಹೀನೇ ಚ ಬಲಿದಾನವಿಹೀನಕೇ .
ಸಸ್ಯಾನಾಂ ನಾಶನಂ ತತ್ರ ಕ್ಷುದ್ಬಾಧಾ ಜಾಯತೇ ನೃಣಾಂ .. 14.71..

ಕೃತ್ವಾ ತದಾ ಮೂರ್ತಿಹೋಮಂ ಸ್ಕಂದಮೂಲಂ ಶತಂ ಜಪೇತ್ .

ಬಲಿದ್ರವ್ಯಂ ಸಮಾಸಾದ್ಯ ಬಲಿದಾನಂ ಸಮಾಚರೇತ್ .. 14.72..

ಬಲಿಲಿಂಗವಿಹೀನೇ ತು ಭಿನ್ನೇ ಚ ಪತಿತೇಽಥವಾ .
ಕರ್ತುವಿನಾಶೋ ಭವತಿ ಪರಿವಾರಸ್ಯ ದುರ್ದಶಾ .. 14.73..
ಶಾಂತಿಹೋಮಂ ತತಃ ಕೃತ್ವಾ ಮೂಲೇನೈವ ಶತಂ ಹುನೇತ್ .

ಬಲಿಲಿಂಗಂ ನವಂ ಕೃತ್ವಾ ಪುನಶ್ಚ ಬಲಿಮಾಚರೇತ್ .. 14.74..

ಅಸ್ತ್ರೇಶಪತಿತೇ ಹೀನೇ ನಷ್ಟೇ ಚ ಮುನಿಪುಂಗವ .

ರಾಷ್ಟ್ರಗ್ರಾಮನೃಪಾಣಾಂ ಚ ಶತ್ರುಭಿರ್ಭಯಮಾದಿಶೇತ್ .. 14.75..

ಪತಿತಶ್ಚೇತ್ತು ಸಂಪ್ರೋಕ್ಷ್ಯ ಶಾಂತಿಹೋಮಂ ಸಮಾಚರೇತ್ .

ಭಿನ್ನೇ ನಷ್ಟೇ ಪುನಃ ಕೃತ್ವಾ ಸಂಪ್ರೋಕ್ಷಣಮಥಾಚರೇತ್ .. 14.76..

ಶಾಂತಿಹೋಮಂ ತತಃ ಕೃತ್ವಾ ತನ್ಮೂಲೇನ ಶತಂ ಹುನೇತ್ .

ಪುನರ್ಬಲಿಂ ತತಃ ಕ್ಷಿಪ್ತ್ವಾ ಬ್ರಾಹ್ಮಣಾನ್ಭೋಜಯೇತ್ತತಃ .. 14.77..
ಅಸ್ತ್ರಸ್ಯ ದಂಡಭಗ್ನೇ ಚ ನವದಂಡಂ ಪ್ರಯುಜ್ಯ ಚ .

ಪಂಚಗವ್ಯೇನ ಸಂಪ್ರೋಕ್ಷ್ಯ ಬಲಿಶೇಷಂ ಸಮಾಚರೇತ್ .. 14.78..

ಆಯುಧಾನಿ ಪ್ರಣಷ್ಟೇ ಚ ಭಿನ್ನೇ ವಾ ಪತಿತೇಽಪಿ ವಾ .
ಪ್ರವರ್ತತೇ ಮಹಾಮಾರೀ ಯಾಗೋ ರಾಕ್ಷಸಭುಗ್ಭವೇತ್ .. 14.79..

ಷಡಕ್ಷರೇಣ ಮಂತ್ರೇಣ ಜಪೇದಷ್ಟೋತ್ತರಂ ಶತಂ .

ನಷ್ಟೇ ಭಿನ್ನೇ ಪುನಃ ಕೃತ್ವಾ ಪ್ರೋಕ್ಷ್ಯ ಸಂಸ್ಥಾಪಯೇತ್ಸುಧೀಃ .. 14.80..
ಬಲಿಪಾತ್ರವಿಹೀನೇ ಚ ಧನಧಾನ್ಯಕ್ಷಯಂ ಭವೇತ್ .

ಶಾಂತಿಹೋಮಂ ತತಃ ಕೃತ್ವಾ ಸಹಸಾ ಪಾತ್ರಮಾನಯೇತ್ .. 14.81..

ಬಲಿತಾಲವಿಹೀನೇ ಚ ನ ತುಷ್ಟಾಃ ಸಂಧಿದೇವತಾಃ .
ಮೂರ್ತಿಹೋಮಂ ತತಃ ಕೃತ್ವಾ ಜಗತಸ್ತ್ರಾಣನಾಶನಂ .. 14.82..

ಬಲಿದೀಪವಿಹೀನೇ ತು ಗ್ರಾಮಲಕ್ಷ್ಮೀ ಗತಾ ಭವೇತ್ .

ಸ್ಕಂದಗಾಯತ್ರಿಮಂತ್ರೇಣ ಜಪೇದಷ್ಟೋತ್ತರಂ ಶತಂ .. 14.83..

ದ್ವಿಗುಣಂ ದೀಪಮಾರೋಪ್ಯ ಬಲಿಶೇಷಂ ಸಮಾಚರೇತ್ .

ಬಲಿದಾನೇ ಚಯಾನೇ ಚ ಕಾಲಾತಿಕ್ರಮಣೇ ಸತಿ .. 14.84..

ತದ್ಗ್ರಾಮಸ್ಯ ಕ್ಷಯಂ ಪ್ರೋಕ್ತಂ ಶಾಂತಿಹೋಮಂ ಸಮಾಚರೇತ್ .

ಬಲಿದಾನಂ ದೇವಯಾನಂ ಕಾರಯೇನ್ಮುನಿಪುಂಗವ .. 14.85..

ಉತ್ಸವೇ ಯಾಗಹೀನೇ ಚ ಕರ್ತುಮರಣಮಾದಿಶೇತ್ .

ಮೂರ್ತಿಹೋಮಂ ತತಃ ಕೃತ್ವಾ ಕೌತುಕಂ ಸ್ಥಾಪ್ಯ ಚಾರ್ಚಯೇತ್ .. 14.86..

ಯಾನಕ್ರಮೇಣ ಮತಿಮಾನ್ ಕುರ್ಯಾದ್ಗ್ರಾಮಪ್ರದಕ್ಷಿಣಂ .

ತತ್ಕಾಲೇ ಕಲಹಂ ವಿಪ್ರ ತದ್ರಾಷ್ಟ್ರಂ ಕಲಹಂ ಭವೇತ್ .. 14.87..

ಶಾಂತಿಹೋಮಂ ತತಃ ಕೃತ್ವಾ ಜಪೇದಸ್ತ್ರಾಣುನಾ ಶತಂ .

ಪೂಜಾಪರ್ಯುಷಿತಂ ದ್ರವ್ಯಂ ಸಂಕುಲೇ ಪ್ರತಿಮಾಸು ಚ .. 14.88..

ಪರಚಕ್ರಾದ್ಭಯಂ ಭೂಮೌ ಮಹಾಮಾರೀ ಪ್ರವರ್ತತೇ .
ಶಾಂತಿಹೋಮಂ ತತಃ ಕೃತ್ವಾ ಜಪೇತ್ ಪಾಶುಪತಂ ಶತಂ .. 14.89..

ಯಾನಕಾಲೇ ತಥಾ ಬೇರೇ ಪತನೇ ಚಾಂಗಹೀನಕೇ .
ಗ್ರಾಮರಾಷ್ಟ್ರನೃಪಾಣಾಂ ಚ ನಾಶನಂ ಭವತಿ ಧ್ರುವಂ .. 14.90..

ಸ್ನಪನಂ ತತ್ರ ಕುರ್ವೀತ ಶಾಂತಿಹೋಮಂ ತು ಕಾರಯೇತ್ .

ಪುನರ್ಯಾನಂ ಪ್ರಕರ್ತವ್ಯಂ ಪತನೇ ಮುನಿಪುಂಗವ .. 14.91..

ಶಿರೋ ಬಾಹುಸ್ತಥಾ ಪಾದೌ ಹೀನೇ ತು ಪರಿವರ್ಜಯೇತ್ .

ಪೂರ್ವವತ್ ಪ್ರತಿಮಾಂ ಕೃತ್ವಾ ಜಲಾಧಿವಾಸನಂ ವಿನಾ .. 14.92..
ಪ್ರತಿಷ್ಠಾಂ ವಿಧಿನಾ ಕೃತ್ವಾ ಪುನರುತ್ಸವಮಾಚರೇತ್ .

ವಾಹನಾಯುಧವಸ್ತ್ರಾದಿಕರ್ಣಾಂಗುಲಿವಿಹೀನಕೇ .. 14.93..
ಪದ್ಮಬಂಧವಿಹೀನೇ ತು ಪುನಃ ಸಂಧಾನಮಾಚರೇತ್ .

ಸಂಪ್ರೋಕ್ಷಣಂ ತತಃ ಕೃತ್ವಾ ಕುರ್ಯಾತ್ ಗ್ರಾಮಪ್ರದಕ್ಷಿಣಂ .. 14.94..

ಮೂರ್ತಿಹೋಮಂ ತತಃ ಕೃತ್ವಾ ಬ್ರಾಹ್ಮಣಾನ್ ಭೋಜಯೇತ್ಸುಧೀಃ .
ದೀಕ್ಷಾಂತರೈಸ್ತಥಾ ಶೂದ್ರೈಃ ಪ್ರತಿಮಾಸ್ಪರ್ಶಿತೇ ಯದಿ .. 14.95..

ತಥೈವಯಾಗಶಾಲಾಯಾಂ ಸಂಸ್ಪೃಷ್ಟೇ ಚ ಶುನಾ ತಥಾ .
ತದ್ಗ್ರಾಮವಾಸಿನಾಂ ಶೀಘ್ರಂ ಸ್ಥಾನಭ್ರಷ್ಟಂ ನ ಸಂಶಯಃ .. 14.96..
ಪುಣ್ಯಾಹಂ ವಾಚಯಿತ್ವಾಥ ಗವ್ಯೈಃ ಸಂಪ್ರೋಕ್ಷಯೇತ್ಸುಧೀಃ .
ಸ್ನಪನಂ ಕಾರಯೇದ್ಬಿಂಬೇ ಶಾಂತಿಹೋಮಂ ತು ಕಾರಯೇತ್ .. 14.97..

ಉತ್ಸವಂಯತ್ರ ತದ್ಗ್ರಾಮೇ ಮನುಜೇ ತು ಮೃತೇ ಸತಿ .

ವರ್ಣಾನಾಂ ದೂಷಣೋತ್ಪತ್ತಿಃ ಶೀಘ್ರಂ ತ್ಯಕ್ತ್ವಾ ತು ತಚ್ಛತಂ .. 14.98..

ಮೂರ್ತಿಹೋಮಂ ತತಃ ಕೃತ್ವಾ ಹುನೇದಸ್ತ್ರಾಣುನಾ ಶತಂ .

ಪರಿವೇಷ್ಟನಹೀನೇ ಚ ರಾಜಾಜ್ಞಾ ಕ್ಷೀಯತೇ ಭುವಿ .. 14.99..

ಸ್ಕಂದಸೂಕ್ತಶತಂ ಜಪ್ತ್ವಾ ಶಾಂತಿಹೋಮಂ ಸಮಾಚರೇತ್ .

ನೀರಾಜನವಿಹೀನೇ ತು ಭವೇದಗ್ನಿಭಯಂ ಭುವಿ .. 14.100..

ಷಡಕ್ಷರೇಣ ಮಂತ್ರೇಣ ಶತಂ ಜಪ್ತ್ವಾ ಸ ಮಂತ್ರವಿತ್ .

ನೀರಾಜನಂ ತತಃ ಕುರ್ಯಾತ್ ಶಾಸ್ತ್ರದೃಷ್ಟೇನ ವರ್ತ್ಮನಾ .. 14.101..

ಪತಾಕಾ ಹ್ಯಗ್ನಿನಾ ದಗ್ಧೇ ಮಹಾವಾತಪ್ರಕೋಪನಃ .
ತತ್ತ್ಯಕ್ತ್ವಾ ಸಹಸಾ ಮಂತ್ರೀ ಜಪೇದಸ್ತ್ರಾಣುನಾ ಶತಂ .. 14.102..

ಮೂರ್ತಿಹೋಮಂ ತತಃ ಕೃತ್ವಾ ಪಂಚಶಾಂತಿಂ ಜಪೇತ್ ಪುನಃ .
ಯುದ್ಧಾರಂಭವಿಹೀನಂ ತು ಬಾಲಾನಾಂ ನಾಶನಂ ಭವೇತ್ .. 14.103..

ಮೂರ್ತಿಹೋಮಂ ತತಃ ಕೃತ್ವಾ ಯುದ್ಧಾರಂಭಮಥಾಚರೇತ್ .

ರಕ್ಷಾಸೂತ್ರವಿಹೀನೇ ತು ಲೋಕರಕ್ಷಾ ವಿನಶ್ಯತಿ .. 14.104..

ಅಯುತಂ ಜಪ್ಯ ಚಾಸ್ತ್ರಾಣುಂ ಕೌತುಕಂ ಬಂಧಯೇತ್ತತಃ
ಕೌತುಕಸ್ನಾನಹೀನೇ ತು ವೃಷಂ ನಶ್ಯತ್ಯಸಂಶಯಃ .. 14.105..
ಮೂರ್ತಿಹೋಮಂ ತತಃ ಕೃತ್ವಾ ಕೌತುಕಸ್ನಾನಮಾಚರೇತ್ .

ಚೂರ್ಣೋತ್ಸವವಿಹೀನೇ ತು ಭವೇಯುರ್ವಿಧವಾ ಸ್ತ್ರಿಯಃ .. 14.106..
ದಶಾಕ್ಷರೇಣ ಮಂತ್ರೇಣ ಹುನೇದಷ್ಟೋತ್ತರಂ ಶತಂ .

ಮೂಲಮಂತ್ರಶತಂ ಜಪ್ತ್ವಾ ಚೂರ್ಣೋತ್ಸವಮಥಾಚರೇತ್ .. 14.107..

ತೀರ್ಥಕರ್ಮವಿಹೀನೇ ತು ತದ್ರಾಷ್ಟ್ರಂ ಜಲವರ್ಜಿತಂ .

ಅಸ್ತ್ರಾಣುನಾ ಶತಂ ಜಪ್ತ್ವಾ ತೀರ್ಥಕರ್ಮ ಸಮಾಚರೇತ್ .. 14.108..

ವೇದ್ಯೂರ್ಧ್ವೇ ಸ್ಥಾಪಿತೈಃ ಕುಂಭೈರಭಿಷೇಕವಿಹೀನಕೇ .
ನಿಷ್ಫಲಂ ಯಾಗಕರ್ಮ ಸ್ಯಾತ್ ಮೂರ್ತಿಹೋಮಮಥಾಚರೇತ್ .. 14.109..

ಮೂರ್ತಿಹೋಮಂ ತತಃ ಕೃತ್ವಾ ಕುರ್ಯಾತ್ತೈರಭಿಷೇಚನಂ .

ಧ್ವಜಾವರೋಹಣೇಹೀನೇ ಮಹಾವಾತಪ್ರಕೋಪನಂ .. 14.110..

ಮೂರ್ತಿಹೋಮಂ ತತಃ ಕೃತ್ವಾ ಧ್ವಜಂ ತತ್ರಾವರೋಹಯೇತ್ .

ಶುದ್ಧಸ್ನಾನವಿಹೀನೇ ಚ ವೃಷ್ಟಿರ್ನಶ್ಯತ್ಯಸಂಶಯಃ .. 14.111..
ಶಾಂತಿಹೋಮಂ ತತಃ ಕೃತ್ವಾ ಸ್ನಪನಂ ತತ್ರ ಕಾರಯೇತ್ .

ದಿನಾಧಿಕೇ ಮಹಾದುಃಖಂ ಕರ್ತುಃ ಸಂಜಾಯತೇ ಧ್ರುವಂ .. 14.112..

ಮೂರ್ತಿಹೋಮಂ ತತಃ ಕೃತ್ವಾ ಬ್ರಾಹ್ಮಣಾನಪಿ ಭೋಜಯೇತ್ .

ಅಪರೇ ದಿವಸೇ ವಿಪ್ರ ತೀರ್ಥಕರ್ಮ ಸಮಾಚರೇತ್ .. 14.113..

ನ್ಯೂನೇ ಚೈವ ತಥಾ ಕರ್ತುರ್ಗ್ರಾಮಸ್ಯ ಚ ಭವೇತ್ ಕ್ಷಯಂ .

ಪ್ರಾಗುಕ್ತವಿಧಿನಾ ತಸ್ಮಾದುತ್ಸವಂ ಕಾರಯೇದ್ಬುಧಃ .. 14.114..
ಆದೌ ವ್ಯವಸ್ಥಿತಂ ತ್ಯಕ್ತ್ವಾ ಹೋಮಾತ್ ಪೂರ್ವೇಽಥವಾ ಪರೇ .
ಉತ್ಸವೇ ತು ಕೃತೇ ತಸ್ಯ ಗ್ರಾಮಸ್ಯ ಚ ಭವೇತ್ ಕ್ಷಯಂ .. 14.115..

ಶಾಂತಿಹೋಮಂ ತತಃ ಕೃತ್ವಾ ಸ್ನಪನಂ ಕಾರಯೇತ್ತದಾ .
ಪೂರ್ವೋಕ್ತವಿಧಿನಾ ಧೀಮಾನ್ ಪುನರುತ್ಸವಮಾಚರೇತ್ .. 14.116..

ಪೀಠೋದ್ವಾಸನಹೀನೇ ಚ ನ ಪ್ರೀತಾಃ ಸಂಧಿದೇವತಾಃ .

ಮೂಲೇನೈವ ಶತಂ ಜಪ್ತ್ವಾ ಪೀಠೋದ್ವಾಸನಮಾಚರೇತ್ .. 14.117..

ಸುಮಿತ್ರಯಾಗಹೀನೇ ತು ಸರ್ವಕರ್ಮ ಚ ನಿಷ್ಫಲಂ .

ಗುಹಸ್ಯ ಸ್ನಪನಂ ಕೃತ್ವಾ ಸೌಮಿತ್ರಂ ಯಾಗಮಾಚರೇತ್ .. 14.118..

ಆರಂಭೋಽಪ್ಯನ್ಯತಂತ್ರೇಣ ಸ್ಕಂದಯಾಗೇ ಕೃತೇ ಸತಿ .

ರಾಜ್ಞಾಂ ಸೇನಾ ಕ್ಷಯಂಯಾತಿ ತದ್ಯಜ್ಞಂ ಪುನರಾಚರೇತ್ .. 14.119..

ಆಚಾರ್ಯದಕ್ಷಿಣೇಹೀನೇ ದ್ವಿಜಭೋಜನಹೀನಕೇ .
ನ ಲಭೇತ್ತತ್ಫಲಂ ಕರ್ತಾ ಕ್ಷಯಂ ಪ್ರಾಪ್ನೋತ್ಯಸಂಶಯಃ .. 14.120..
ಶಾಂತಿಹೋಮಂ ತತಃ ಕೃತ್ವಾ ದ್ವಿಗುಣಾಂ ದಕ್ಷಿಣಾಂ ದದೇತ್ .

ಗ್ರಾಮಕರ್ತೃನೃಪಾಣಾಂಚ ಲಗ್ನರ್ಕ್ಷಪ್ರತಿಕೂಲಕೇ .. 14.121..
ಗ್ರಾಮಕರ್ತೃನೃಪಾಣಾಂಚ ವ್ಯಾಧಿಪೀಡಾ ಭವೇದ್ಧ್ರುವಂ  .

ತಸ್ಮಿನ್ನಪಿ ಚಯತ್ಕರ್ಮ ತದ್ದೋಷಶಮನಾಯ ಚ .. 14.122..

ಶಾಂತಿಹೋಮಂ ತತಃ ಕೃತ್ವಾ ಬ್ರಾಹ್ಮಣಾನ್ ಭೋಜಯೇತ್ಕ್ರಮಾತ್ .

ಯಾಗೋಪಕರಣಂ ಸರ್ವಮದದಾದ್ದೇಶಿಕಾಯ ವೈ .. 14.123..
ತದ್ಯಾಗಂ ನಿಷ್ಫಲಂ ತಸ್ಮಾತ್ ದೇಶಿಕಂ ಪೂಜಯೇದ್ಬುಧಃ .
ಅನುಕ್ತಂ ಯಸ್ಯ ದೋಷಸ್ಯ ಶಾಂತಿಹೋಮಂ ತು ತತ್ರ ವೈ .. 14.124..
ಯಾಗಾಗ್ನೌ ಜುಹುಯಾದ್ಧೀಮಾನ್ ಪ್ರಾಗುಕ್ತವಿಧಿನಾ ತತಃ .
ಆಲಯೇ ಪತಿತೇ ಭಿನ್ನೇ ಸ್ಫುಟಿತೇ ತೃಣರೂಪಕೇ .. 14.125..
ಗಜೋಷ್ಟ್ರತುರಗಾದ್ಯೈಶ್ಚ ಬೇರೇ ಚ ಚಲಿತೇ ಜಲೈಃ .
ಭೂಪತೇಶ್ಚಲನಂ ಸದ್ಯೋ ದೃಢಂ ಕೃತ್ವಾ ತು ಪೂರ್ವವತ್ .. 14.126..

ಶಾಂತಿಹೋಮಂ ತತಃ ಕೃತ್ವಾ ಸಂಪ್ರೋಕ್ಷಣಮಥಾಚರೇತ್ .

ಗೃಹೀತೇ ಶತ್ರುಭಿರ್ಬೇರೇ ರಾಜರಾಷ್ಟ್ರಂ ವಿನಶ್ಯತಿ .. 14.127..

ಆಶು ಬಾಲಾಲಯಂ ಕುರ್ಯಾತ್ ಪ್ರಯತ್ನೈರ್ವತ್ಸರಾಂತರೈಃ .
ತದ್ಬೇರಮೇವ ಸಂಗ್ರಾಹ್ಯ ಸ್ಥಾಪಯೇತ್ ಪೂರ್ವದೇಶಿಕಃ .. 14.128..
ತದೂರ್ಧ್ವೇಽನ್ಯಂ ಪರಿಗ್ರಾಹ್ಯ ಪ್ರತಿಷ್ಠಾಂ ವಿಧಿನಾಚರೇತ್ .

ಅಷ್ಟಬಂಧನಹೀನೇ ತು ಸ್ತ್ರೀನಾಶಂ ತಜ್ಜಲಂ ಭುವಿ .. 14.129..

ಸಹಸಾ ಬಂಧನಂ ಕುರ್ಯಾತ್ ಗುಹಸ್ಯ ಸ್ನಪನಂ ಚರೇತ್ .

ಸ್ಥಲಕರ್ಮವಿಹೀನೇ ಚ ಮಹಾಮಾರೀ ಪ್ರಜಾಯತೇ .. 14.130..
ಪುನಃ ಸಂಧಾನಮಾಚಾರ್ಯಃ ಸಂಪ್ರೋಕ್ಷಣಮಥಾಚರೇತ್ .

ವಹ್ನಿನಾ ದೂಷಿತೇ ಬೇರೇ ಶಾಂತಿಹೋಮಂ ಸಮಾಚರೇತ್ .. 14.131..

ಸಂಪ್ರೋಕ್ಷಣಂ ತತಃ ಕುರ್ಯಾತ್ ವಿಧಿನಾ ದೇಶಿಕೋತ್ತಮಃ .
ಪರಿವಾರವಿಹೀನೇ ತು ರಾಜಸೇನಾ ಚ ನಶ್ಯತಿ .. 14.132..

ಪರಿವಾರಾನ್ ತತಃ ಕೃತ್ವಾ ಸ್ಥಾಪಯೇದ್ವಿಧಿಪೂರ್ವಕಂ .

ಬಲಿಪೀಠವಿಹೀನೇ ತು ಗಾವೋ ನಶ್ಯತ್ಯಸಂಶಯಃ .. 14.133..
ಬಲಿಪೀಠಂ ತತಃ ಕೃತ್ವಾ ವಿಧಿನಾ ಸ್ಥಾಪ್ಯ ಪೂಜಯೇತ್ .

ನಕುಲೈಃ ಸೂಕರೈಶ್ಚೈವ ಖರಕುಕ್ಕುಟವಾಯಸೈಃ .. 14.134..
ಋತುಸ್ತ್ರೀಚೋರಚಂಡಾಲೈಃ ಪ್ರೇತಕೈಶ್ಚೈವ ಪಾತಕೈಃ .
ಗರ್ಭಗೇಹಂ ಪ್ರವಿಷ್ಟಶ್ಚೇತ್ ಸಂಸ್ಪೃಷ್ಟೇ ಕೌತುಕೇಽಥವಾ .. 14.135..
ಪ್ರತಿಲೋಮಾನುಲೋಮೈಶ್ಚ ಪತಿತೈಃ ಪಾಪರೋಗಿಭಿಃ .
ಮೂಲಬೇರೇ ಚ ಸಂಸ್ಪೃಷ್ಟೇ ಪ್ರಮಾದಾದ್ವಾಽಥ ಗರ್ವತಃ .. 14.136..
ಏತೇಽಪಿ ನರಕಂಯಾಂತಿ ರಾಷ್ಟ್ರೇ ಮಾರೀ ಪ್ರವರ್ತತೇ .
ಮೃನ್ಮಯಾನಿ ಚ ಭಾಂಡಾನಿ ತ್ಯಕ್ತ್ವಾ ಲೇಪ್ಯ ಚ ಗೋಮಯೈಃ .. 14.137..
ಪರ್ಯಗ್ನಿಕರಣಂ ಕೃತ್ವಾ ಸಂಪ್ರೋಕ್ಷಣಮಥಾಚರೇತ್ .

ಹಸ್ತೋತ್ಖಾತಂ ಚ ತದ್ದೇಶಂ ಖಾತ್ವಾ ಪೂರ್ಯ ಚ ವಾಲುಕೈಃ .. 14.138..
ಮೃತ್ಪಾತ್ರಾಣಿ ಚ ಸಂತ್ಯಕ್ತ್ವಾ ಗೋಮಯೇನ ವಿಲಿಪ್ಯ ಚ .

ಪುಣ್ಯಾಹವಾಚನಂ ಕೃತ್ವಾ ಭೋಜಯಿತ್ವಾ ದ್ವಿಜಾನಪಿ .. 14.139..

ಮೂರ್ತಿಹೋಮಂ ತತಃ ಕೃತ್ವಾ ಸಂಪ್ರೋಕ್ಷಣಮಥಾಚರೇತ್ .

ನಿತ್ಯಪೂಜಾವಿಹೀನೇ ಚ ದುರ್ಭಿಕ್ಷಂ ಜಾಯತೇ ಭುವಿ .. 14.140..

ತದ್ಗ್ರಾಮಸ್ಥಾ ನ ಭುಂಜೇಯುಃ ಭುಂಜೇಯುಶ್ಚೇತ್ ಕ್ರಿಮಿಂ ಸದಾ .
ಏಕಸಂಧಿವಿಹೀನೇ ಚ ದ್ವಿಗುಣಂ ಚಾನ್ಯಕಾಲಕೇ .. 14.141..
ಸಂಧಿದ್ವಯಾರ್ಚನೇ ಹೀನೇ ಪಂಚಗವ್ಯಾಭಿಷೇಚನಂ .

ಸಂಧಿತ್ರಯವಿಹೀನೇ ಚ ಕರ್ತವ್ಯಂ ಶಾಂತಿಹೋಮಕಂ .. 14.142..

ಅಹೋರಾತ್ರವಿಹೀನೇ ತು ಸ್ನಪನಂ ಶಾಂತಿಹೋಮಕಂ .

ಪಂಚಾಹೇ ಸ್ನಪನಂ ಕುರ್ಯಾತ್ಮೂರ್ತಿಹೋಮಂ ವಿಶೇಷತಃ .. 14.143..
ಪದ್ಮಹೀನೇ ದಿಶಾಹೋಮಂ ಸ್ನಪನಂಚ ವಿಶೇಷತಃ .
ಮಾಸಾದೂರ್ಧ್ವವಿಹೀನೇ ತು ಜಲಸಂಪ್ರೋಕ್ಷಣಂ ಮತಂ .. 14.144..

ನಿತ್ಯಹೋಮವಿಹೀನೇ ಸ್ಯಾದನಾವೃಷ್ಟಿರ್ನ ಸಂಶಯಃ .
ಏಕಸಂಧಿವಿಹೀನೇ ತು ಹುತ್ವಾ ಪಾಶುಪತಂ ಶತಂ .. 14.145..

ಸಂಧಿದ್ವಯವಿಹೀನ್ನೇ ತು ಮೂಲೇನೈವ ಶತಂ ಹುನೇತ್ .

ಅಯಂಕುಮಾರಮಂತ್ರೇಣ ಶತಮಷ್ಟೋತ್ತರಂ ಹುನೇತ್ .. 14.146..

ಏಕಾಹೇ ಹೋಮಹೀನೇ ತು ಪಂಚಬ್ರಹ್ಮಷಡಂಗಕೈಃ .
ಸ್ಕಂದಮೂಲೇನ ಮಂತ್ರೇಣ ಶತಮಷ್ಟೋತ್ತರಂ ಹುನೇತ್ .. 14.147..

ಹೋಮಹೀನೇ ತು ಪಂಚಾಹೇ ಸ್ನಪನಂ ಶಾಂತಿಹೋಮಕಂ .

ಕೃತ್ವಾ ಪಾಶುಪತೇನೈವ ಜಪೇತ್ ಪಂಚಶತಂ ಪುನಃ .. 14.148..
ಪಕ್ಷಹೋಮವಿಹೀನೇ ತು ಸ್ನಪನಂ ಮೂರ್ತಿಹೋಮಕಂ .

ಮಾಸಹೋಮವಿಹೀನೇ ತು ಬ್ರಹ್ಮಾಂಗೈಶ್ಚ ದಶಾಕ್ಷರೈಃ .. 14.149..
ಕ್ಷುರಿಕಾಬೀಜಮುಖ್ಯೈಶ್ಚ ಪ್ರತ್ಯೇಕಂ ತು ಶತಂ ಹುನೇತ್ .

ಮೂಲಮಂತ್ರಶತಂ ಜಪ್ತ್ವಾ ಸ್ನಪನಂ ಕಾರಯೇತ್ ಪ್ರಭೋಃ .. 14.150..
ಮಾಸಾದೂರ್ಧ್ವವಿಹೀನೇ ತು ಶಾಂತಿಹೋಮಂ ಸಮಾಚರೇತ್ .

ಸ್ಕಂದಸ್ಯ ಸ್ನಪನಂ ಕೃತ್ವಾ ಪ್ರಭೂತಹವಿಷಂ ದದೇತ್ .. 14.151..

ಸಾಯಂ ರಕ್ಷಾವಿಹೀನೇ ತು ಬಾಲಾನಾಂ ನಾಶನಂ ಭವೇತ್ .

ಸ್ನಪನಂ ಪಂಚಗವ್ಯೇನ ಸಾಯಂ ರಕ್ಷಾ ಸಮಾಚರೇತ್ .. 14.152..

ನೀರಾಜನವಿಹೀನೇ ತು ಕ್ಷುದ್ಭಯಂ ಗ್ರಾಮವಾಸಿನಾಂ .

ದ್ವಾರಪೂಜಾವಿಹೀನೇ ತು ತಸ್ಕರೈರ್ಭಯಮಾದಿಶೇತ್ .. 14.153..

ಮೂಲಮಂತ್ರಶತಂ ಹುತ್ವಾ ನೀರಾಜನಮಥಾಚರೇತ್ .

ದ್ವಾರದೇವಾನ್ಸ್ವಮಂತ್ರೇಣ ಗಂಧಪುಷ್ಪಾದಿನಾರ್ಚಯೇತ್ .. 14.154..

ನಿತ್ಯೋತ್ಸವವಿಹೀನೇ ತು ಧಾನ್ಯನಾಶಂ ನ ಸಂಶಯಃ .
ಸಂಧ್ಯೈಕೇನ ವಿಹೀನೇ ತು ಸ್ನಪನಂ ಪಂಚಗವ್ಯಕೈಃ .. 14.155..
ಮೂಲಮಂತ್ರಶತಂ ಜಪ್ತ್ವಾ ನಿತ್ಯೋತ್ಸವಮಥಾಚರೇತ್ .

ಸಂಧಿದ್ವಯವಿಹೀನೇ ತು ಶಾಂತಿಹೋಮಂ ಸಮಾಚರೇತ್ .. 14.156..

ಪಂಚಾಹೇ ಚೋತ್ಸವೇ ಹೀನೇ ಸ್ನಪನಂ ಶಾಂತಿಹೋಮಕಂ .

ದಶಾಹೇ ತು ತಥಾ ಕೃತ್ವಾ ಮೂಲಮಂತ್ರಶತಂ ಹುನೇತ್ .. 14.157..

ಪಕ್ಷಾಹೇ ಚ ತಥಾ ಕೃತ್ವಾ ಮೂಲಮಂತ್ರಾಚ್ಛತಂ ಹುನೇತ್ .

ಮಾಸನಿತ್ಯೋತ್ಸವೇ ಹೀನೇ ಬ್ರಹ್ಮಾಂಗೈರ್ಬೀಜಮುಖ್ಯಕೈಃ .. 14.158..
ದಶಾಕ್ಷರೈಸ್ತಥಾ ಹುತ್ವಾ ಪ್ರತ್ಯೇಕಂ ತು ಶತಂ ಹುನೇತ್ .

ಮಾಸಾದೂರ್ಧ್ವವಿಹೀನೇ ತು ದಿಶಾಹೋಮಂ ತದೂರ್ಧ್ವಕೇ .. 14.159..
ಸೌಖ್ಯಗೇಯೇ ವಿಹೀನೇ ಚ ಮಹಾಮಾರೀ ಪ್ರವರ್ತತೇ .
ಏಕಸಂಧಿವಿಹೀನೇ ಚ ಪಂಚಗವ್ಯಾಭಿಷೇಚನಂ .. 14.160..

ಪಂಚಾಹೇ ತು ತದೂರ್ಧ್ವೇ ತು ಮೂಲಮಂತ್ರಶತಂ ಜಪೇತ್ .

ಅರ್ಧಮಾಸವಿಹೀನೇ ತು ತದೂರ್ಧ್ವಂ ತಚ್ಛತಂ ಜಪೇತ್ .. 14.161..

ಏಕಮಾಸವಿಹೀನೇ ತು ಪಂಚಬ್ರಹ್ಮಷಡಂಗಕೈಃ .
ತ್ರ್ಯಂಬಕೇನ ತು ಮಂತ್ರೇಣ ತದೂರ್ಧ್ವಂ ಹೋಮಯೇಚ್ಛತಂ .. 14.162..

ಮಾಸಾದೂರ್ಧ್ವವಿಹೀನೇ ತು ತೇಷಾಮೂರ್ಧ್ವಂ ಮಹಾಹವಿಃ .
ಸೌಖ್ಯದೀಪವಿಹೀನೇ ತು ನೇತ್ರರೋಗಂ ಭವೇನ್ನೃಣಾಂ .. 14.163..

ಆರೋಪ್ಯ ದ್ವಿಗುಣಂ ದೀಪಮಘೋರೇಣ ಶತಂ ಜಪೇತ್ .

ಗೇಯವಂಶವಿಹೀನೇ ತು ವಾದ್ಯಶಂಖವಿಹೀನಕೇ .. 14.164..
ಸಸ್ಯಾನಾಂ ನಾಶನಂ ಪ್ರೋಕ್ತಂ ನಿಷ್ಕೃತಿಃ ಸೌಖ್ಯಗೇಯವತ್ .

ನೃತ್ತಕಾಲೇ ತು ಗಣಿಕಾ ಪತನೇ ತು ವಿಶೇಷತಃ .. 14.165..
ಕರ್ತಾ ದುರಿತಮಾಪ್ನೋತಿ ಶಾಂತಿಹೋಮಂ ಸಮಾಚರೇತ್ .

ಸೌಖ್ಯಶ್ಲೋಕವಿಹೀನೇ ತು ಬಧಿರತ್ವಂ ಪ್ರವರ್ತತೇ .. 14.166..
ಸೌಖ್ಯಗಾನವಿಧಾನೇನ ನಿಷ್ಕೃತಿಶ್ಚ ವಿಧೀಯತೇ .
ಗಂಧದ್ರವ್ಯವಿಹೀನೇ ಚ ಸ್ತ್ರೀನಾಶಂ ಸಸ್ಯನಾಶನಂ .. 14.167..

ಅಘೋರೇಣಶತಂ ಜಪ್ತ್ವಾ ತದ್ದ್ರವ್ಯಂ ದ್ವಿಗುಣಂ ದದೇತ್ .

ಪುಷ್ಪಾರ್ಘ್ಯಧೂಪಹೀನೇ ಚ ವೃಷ್ಟಿರ್ನಶ್ಯತ್ಯಸಂಶಯಃ .. 14.168..
ಮೂಲಮಂತ್ರಂ ಶತಂ ಜಪ್ತ್ವಾ ತದ್ದ್ರ್ವ್ಯದ್ವಿಗುಣಂ ಭವೇತ್ .

ಹೀನೇ ನಿರ್ವಾಣದೀಪೇ ಚೇತ್ ಭೂತಪ್ರೇತಾದಿವರ್ಧಯೇತ್ .. 14.169..

ಏಕಾಹೇ ದ್ವಿಗುಣಂ ದೀಪಂ ತದೂರ್ಧ್ವೇ ಸೌಖ್ಯಗೇಯವತ್ .

ಸಂಧ್ಯಾ ದೀಪವಿಹೀನೇ ತು ಸರ್ವದೋಷಾವಹಂ ನೃಣಾಂ .. 14.170..

ಏಕಸ್ಯ ದ್ವಿಗುಣಂ ದೀಪಂ ವಿಧಿನಾರೋಪಯೇತ್ಸುಧೀಃ .
ಮಂತ್ರವ್ಯತಿಕ್ರಮೇ ಪೂಜಾ ತತ್ಸರ್ವಂ ನಿಷ್ಫಲಂ ಭವೇತ್ .. 14.171..

ಶಾಂತಿಹೋಮಂ ತತಃ ಕೃತ್ವಾ ಮೂಲಮಂತ್ರಶತಂ ಜಪೇತ್ .

ನೈವೇದ್ಯದೀಪಹೀನೇ ಚ ದುರ್ಭಿಕ್ಷಂ ಜಾಯತೇ ಭುವಿ .. 14.172..

ಏಕಸಂಧಿವಿಹೀನೇ ತು ತದ್ದ್ರ್ವ್ಯಂ ದ್ವಿಗುಣಂ ಮತಂ .

ಸಂಧಿದ್ವಯವಿಹೀನೇ ತು ಕುರ್ಯಾದ್ಗವ್ಯಾಭಿಷೇಚನಂ .. 14.173..

ಸಂಧಿತ್ರಯವಿಹೀನೇ ತು ತದೂರ್ಧ್ವೇ ಸ್ನಪನಂಚರೇತ್ .

ಪಂಚಾಹೇನ ವಿಹೀನೇ ತು ತದೂರ್ಧ್ವೇ ತು ಷಡಕ್ಷರೈಃ .. 14.174..
ಘೃತೇನ ಜುಹುಯಾದ್ಧೀಮಾನ್ ಅಷ್ಟೋತ್ತರಶತಾಧಿಕಂ .

ದಶಾಹೇ ಸ್ನಪನಂ ಕೃತ್ವಾ ಮೂರ್ತಿಹೋಮಂ ಸಮಾಚರೇತ್ .. 14.175..

ಏಕಮಾಸವಿಹೀನೇ ತು ದಿಶಾಹೋಮಂ ಸಮಾಚರೇತ್ .

ಸ್ಕಂದಸ್ಯ ಸ್ನಪನಂ ಕೃತ್ವಾ ಪೂಜಯೇತ್ತು ವಿಶೇಷತಃ .. 14.176..
ಮಾಸಾದೂರ್ಧ್ವೇ ವಿಹೀನೇ ತು ಜಲಸಂಪ್ರೋಕ್ಷಣಂಚರೇತ್ .

ಪೂರ್ವ ವಿನಿಶ್ಚಿತದ್ರವ್ಯಂ ಯಾವತ್ಕಾಲೇ ವಿಹೀನಕೇ .. 14.177..
ಸಮ್ಯಕ್ ಸಮೂಹ್ಯ ತತ್ಸರ್ವಂ ಷಣ್ಮುಖಾಯ ನಿವೇದಯೇತ್ .

ಸಂಧ್ಯಾತಿಕ್ರಮಣೇನೈವ ಗ್ರಾಮನಾಶಂ ಧನಕ್ಷಯಂ .. 14.178..

ಷಡಕ್ಷರೇಣ ಜುಹುಯಾತ್ ಆಹುತ್ಯಾಸ್ತು ಸಹಸ್ರಕಂ .

ನೈವೇದ್ಯೋತ್ಥಾಪನೇ ಕಾಲೇ ಪತನೇ ಲಂಘನೇ ನರೈಃ .. 14.179..
ಸಸ್ಯಾನಾಂ ನಾಶನಂ ಪ್ರೋಕ್ತಂ ತದನ್ನಂ ಪರಿವರ್ಜಯೇತ್ .

ಮೂಲಮಂತ್ರಂ ಶತಂ ಜಪ್ತ್ವಾ ಪಕ್ಕಾನ್ನಂ ಸಹಸಾ ದದೇತ್ .. 14.180..

ಮಾರ್ಜನಾಲೇಪನಂ ಹೀನಂ ಶಂಖಘೋಷವಿಹೀನಕೇ .
ಗವಾಂ ನಾಶಕರಂ ಪ್ರೋಕ್ತಂ ನಿರ್ವೀರ್ಯಾ ಪೃಥಿವೀ ಭವೇತ್ .. 14.181..

ಮಾಲಾಮಂತ್ರಶತಂ ಜಪ್ತ್ವಾ ಮಾರ್ಜನಾದಿ ಚ ಕಾರಯೇತ್ .

ಬಿಂಬೇ ಪುಷ್ಪವಿಹೀನೇ ಚ ಜ್ವರಮಾರೀ ಪ್ರವರ್ತತೇ .. 14.182..
ದುರ್ನೀತಿರ್ದುರ್ಮೃತಿಶ್ಚೈವ ದುರ್ಭಿಕ್ಷಮಪಿ ಜಾಯತೇ .
ಮಹಾಹವಿರ್ನಿವೇದ್ಯಾಥ ತತ್ತತ್ಸರ್ವಂ ಸಮಾಚರೇತ್ .. 14.183..

ಸ್ಪೃಷ್ಟೇ ದೀಕ್ಷಾಂತರೈರ್ಬಿಂಬೇ ಶೂದ್ರೈರಪಿ ತಥಾ ಪುನಃ .
ಪರಚಕ್ರಾದ್ಭಯಂ ಭೂಮೌ ಪುಣ್ಯಾಹಂ ವಾಚಯೇತ್ಸುಧೀಃ .. 14.184..
ಶಾಂತಿಹೋಮಂ ತತಃ ಕೃತ್ವಾ ಸ್ನಪನಂಕಾರಯೇತ್ಪ್ರಭೋಃ .
ಉತ್ಸವಾಂತಂ ದಿನಾಂತಂ ವಾ ಲಬ್ಧಮಾಸೇ ತು ಕಾರಯೇತ್ .. 14.185..

ಪವಿತ್ರಾರೋಹಣೇ ಹೀನೇ ಮಾಸಪೂಜಾವಿಹೀನಕೇ .
ನವನೈವೇದ್ಯಹೀನೇ ಚ ದುರ್ಭಿಕ್ಷಂ ಜಾಯತೇ ಭುವಿ .. 14.186..

ಮೂರ್ತಿಹೋಮಂ ತತಃ ಕೃತ್ವಾ ಭೂಸುರಾನಪಿ ಪೂಜಯೇತ್ .

ಕೃತ್ತಿಕಾದೀಪಹೀನಂ ಚೇತ್ ಅನಾವೃಷ್ಟಿರ್ನ ಸಂಶಯಃ .. 14.187..
ಶಾಂತಿಹೋಮಂ ತತಃ ಕೃತ್ವಾ ಸ್ನಪನಂಕಾರಯೇತ್ಪ್ರಭೋಃ .
ಲಬ್ಧಮಾಸೇಽಗ್ನಿಕ್ಷತ್ರೇ ಕೃತ್ತಿಕಾದೀಪಮಾಚರೇತ್ .. 14.188..

ತೈಲಾಭ್ಯಂಗವಿಹೀನೇ ಚ ದಾರಿದ್ರ್ಯಂ ಗ್ರಾಮವಾಸಿನಾಂ .

ಮೂಲಮಂತ್ರೈಃ ಶತಂ ಕೃತ್ವಾ ತೈಲಾಭ್ಯಂಗಂ ಸಮಾಚರೇತ್ .. 14.189..

ಮಂತ್ರಸಂಸ್ಕಾರದೋಷೇಣ ರಾಜರಾಷ್ಟ್ರಂ ವಿನಶ್ಯತಿ .

ಸಂಪ್ರೋಕ್ಷಣಂ ತತಃ ಕೃತ್ವಾ ತನ್ಮಂತ್ರೇಣೈವ ಪೂಜಯೇತ್ .. 14.190..

ಆಚಾರ್ಯಸಂಕರಂ ಚೈವ ಕರ್ತುರ್ಗ್ರಾಮಸ್ಯ ನಾಶನಂ .

ಮೂರ್ತಿಹೋಮಂ ತತಃ ಕೃತ್ವಾ ಪೂರ್ವಾಚಾರ್ಯೇಣ ಪೂಜಯೇತ್ .. 14.191..

ಅನುಕ್ತಂ ಯದ್ಭವೇತ್ ಕಿಂಚಿಚ್ಛಾಂತಿಹೋಮೇನ ಶಾಮ್ಯತಿ .

ಮಂತ್ರೇಽನುಕ್ತೇ ಕ್ರಿಯಾಣಾಂ ತು ಹೃದಯೇನೈವ ಕಾರಯೇತ್ .. 14.192..

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂಗತಿಮಾಪ್ನುಯಾತ್ .. 14.193..

ಇತಿ ಶ್ರೀಕುಮಾರತಂತ್ರೇ ಪ್ರಾಯಶ್ಚಿತ್ತವಿಧಿರ್ನಾಮ ಚತುರ್ದಶಃ ಪಟಲಃ .

15.ಪಂಚದಶಃ ಪಟಲಃ - ಜೀರ್ಣೋದ್ಧಾರವಿಧಿಃ
ಜೀರ್ಣೋದ್ಧಾರವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಸರ್ವಶಾಂತಿಕರಂ ಪುಣ್ಯಂ ಸರ್ವವ್ಯಾಧಿವಿನಾಶನಂ .. 15.1..

ರಾಷ್ಟ್ರಗ್ರಾಮನೃಪಾಣಾಂಚ ಹಿತಾರ್ಥಂ ಗುರುಶಿಲ್ಪಿನೋಃ .
ಜೀರ್ಣೋದ್ಧಾರಂ ಯಃ ಕರೋತಿ ಫಲಂ ಪೂರ್ವಾಚ್ಚತುರ್ಗುಣಂ .. 15.2..

ಜೀರ್ಣೋದ್ಧಾರಂ ನ ಕುರ್ಯಾಚ್ಚೇತ್ ರಾಜರಾಷ್ಟ್ರಂ ವಿನಶ್ಯತಿ .

ತಸ್ಮಾತ್ಸರ್ವಪ್ರಯತ್ನೇನ ಜೀರ್ಣೋದ್ಧಾರಂ ತು ಕಾರಯೇತ್ .. 15.3..

ಜೀರ್ಣಂ ಲೋಹಜಬೇರಂ ಚೇತ್ ತಲ್ಲೋಹೇನೈವ ಕಾರಯೇತ್ .

ಶೈಲಜಂ ದಾರುಜಂ ಚೇತ್ತು ವರ್ಜಯೇತ್ ಕುಶಿಕಾತ್ಮಜ .. 15.4..

ಯದ್ರೂಪಂಯನ್ಮಯಂ ಪೂರ್ವಂ ತಥೈವ ಪರಿಕಲ್ಪಯೇತ್ .

ಅನ್ಯಥಾ ಕಾರಿತಂ ಚೇತ್ತು ರಾಜರಾಷ್ಟ್ರಂ ವಿನಶ್ಯತಿ .. 15.5..

ಶೈಲಂ ಜೀರ್ಣಂ ಸಮುದ್ಧೃತ್ಯ ಶಕಟೇ ವಾ ಗಜೇಽಪಿ ವಾ .
ರಥೇ ವಾ ಶಿಬಿಕಾಯಾಂ ವಾ ವಿಧಿನಾರೋಪ್ಯ ಬುದ್ಧಿಮಾನ್ .. 15.6..

ಸಮುದ್ರೇ ವಾ ತಡಾಗೇ ವಾ ಕೂಪೇ ವಾಽಪಿ ವಿಸರ್ಜಯೇತ್ .

ದಾರುಜಂಕಾರಯೇದ್ಭೂಮೌ ಪಶ್ಚಿಮೇ ಚೋತ್ತರೇಽಪಿ ವಾ .. 15.7..
ಗಜೋಷ್ಟ್ರತುರಗೈಶ್ಚೋರೈರ್ವಿಷನಾಗೇಶ್ವರೈರಪಿ .

ಪತಿತೇ ಚಲಿತೇ ಭಗ್ನೇ ನದೀಸ್ರೋತೇನ ವಾ ಪುನಃ .. 15.8..
ವಹ್ನಿನಾ ದಹ್ಯಮಾನೇಽಪಿ ಜೀರ್ಣೋದ್ಧಾರಂ ವಿಧೀಯತೇ .
ಕ್ಷೇತ್ರೇ ಜೀರ್ಣೇ ತು ತತ್ ಕ್ಷೇತ್ರೇ ಸ್ಥಾಪಯೇತ್ತು ಪ್ರಯತ್ನತಃ .. 15.9..
ನದೀವೇಗೇನ ಚಲಿತಂ ಶತದಂಡಂ ವ್ಯಪೋಹ್ಯ ಚ .

ದ್ವಿಶತಂ ದ್ವಿಗುಣಂ ವಾಽಪಿ ಚತುರ್ಗುಣಮಥಾಪಿ ವಾ .. 15.10..
ತಸ್ಯೋತ್ತರೇಷು ಪೂರ್ವೇಷು ದಕ್ಷಿಣೇ ಚಾಥವಾ ಪುನಃ .
ಆರೋಪ್ಯ ಚ ಶುಚೌ ದೇಶೇ ಕೃತ್ವಾ ಗೇಹಪ್ರಮಾಣವತ್ .. 15.11..

ಸ್ಥಾಪನಂ ತತ್ರ ಕರ್ತವ್ಯಂ ನೇತ್ರೋನ್ಮೀಲನವರ್ಜನಂ .

ಜಲಾಧಿವಾಸರಹಿತಂ ಶೇಷಕರ್ಮಾಣಿ ಕಾರಯೇತ್ .. 15.12..

ಅಂಗಸ್ಯೋಪಾಂಗಪ್ರತ್ಯಂಗಮಂಗಾನಿ ತ್ರಿವಿಧಾನಿ ಚ .

ಅಂಗಂ ಪ್ರಧಾನಂ ಮೂಲಂ ಸ್ಯಾದುಪಾಂಗಮಥ ಕಥ್ಯತೇ .. 15.13..
ವಕ್ಷೋದಂಡಕಟೀದಂಡಬಾಹುಕೂರ್ಪರಕದ್ವಯಂ .

ಊರೂ ಜಾನೂ ಚ ಜಂಘೇ ಚ ಪಾಣೀ ಪಾದತಲಾಂಗುಲೀ .. 15.14..
ಉಪಾಂಗಂ ತ್ರಿವಿಧಂ ಜ್ಞೇಯಂ ಆಯುಧಾಭರಣಾನಿ ಚ .

ವಸ್ತ್ರವಾಹನಪೀಠಾನಿ ಪ್ರತ್ಯಂಗಮಿತಿ ಕೀರ್ತಿತಂ .. 15.15..

ಬ್ರಹ್ಮದಂಡವಿಹೀನಂ ಚೇತ್ ಶೂಲಸ್ಥಾಪನಮುಚ್ಯತೇ .
ಪ್ರತ್ಯಂಗೋಪಾಂಗಹೀನೇ ಚ ಪುನಃ ಸಂಧಾನಮಾಚರೇತ್ .. 15.16..

ಆಸಪ್ತದಿವಸಾತ್ ಪೂರ್ವಂ ಕುಂಭೇ ತ್ವಾವಾಹ್ಯ ಕಾರಯೇತ್ .

ತದೂರ್ಧ್ವೇ ಬಾಲಹರ್ಮ್ಯಂ ವೈ ಕೃತ್ವಾ ಸಂಪ್ರೋಕ್ಷಣಂ ಚರೇತ್ .. 15.17..

ಲೋಹಜಂ ಶೈಲಜಂ ಬೇರಂ ಮೃಣ್ಮಯಂ ವಾ ಸುಧಾಮಯಂ .

ಶಿರೋಬಾಹೂ ತಥಾ ಚೋರೂ ಹೀನೇ ಸ್ಯಾತ್ ಪರಿವರ್ಜಯೇತ್ .. 15.18..

ಅಂಗುಲೀನಖನಾಸಾಗ್ರಂ ಪುನಃ ಸಂಧಾನಮಾಚರೇತ್ .

ಸಂಧಾನಯೋಗ್ಯಂ ಸಂಧಾರ್ಯಮಯೋಗ್ಯಂ ನ ಪ್ರಯೋಜಯೇತ್ .. 15.19..

ವಸ್ತುಹೀನಂ ನ ಕರ್ತವ್ಯಂ ಕುರ್ಯಾದ್ವಸ್ತ್ವಧಿಕೇನ ತು .
ಪೂರ್ವಾತ್ಕುರ್ಯಾತ್ಪೂರ್ವಮಾನಾತ್ ಅಂಗಕೇ ಶ್ರೀಕರಂ ಭವೇತ್ .. 15.20..

ವಿಹೀನೇ ನಾಶಕೃತ್ಪ್ರೋಕ್ತಂ ತಸ್ಮಾದ್ಧೀನಂ ನ ಕಾರಯೇತ್ .

ಮಾಸಪಕ್ಷರ್ಕ್ಷವಾರಾದೀನವಿಚಾರ್ಯ ಸಮಾಚರೇತ್ .. 15.21..

ಜೀರ್ಣೋದ್ಧಾರಂ ನ ಕುರ್ಯಾಚ್ಚೇನ್ಮಹಾದೋಷೋಽಭಿಜಾಯತೇ .
ತದ್ದುಷ್ಟಭೂತವೇತಾಲಪಿಶಾಚಬ್ರಹ್ಮರಾಕ್ಷಸಾಃ .. 15.22..
ಪ್ರೇತಾಶ್ಚ ದೇವಶೂನ್ಯತ್ವಾದಾಶ್ರಯಂತಿ ನ ಸಂಶಯಃ .
ಕುರ್ವಂತಿ ತೇ ಭಯಂ ಹ್ಯುಗ್ರಂ ದುರ್ಭಿಕ್ಷಂ ಮರಣಂ ನೃಣಾಂ .. 15.23..

ಅರ್ಚಿತಂ ಚೇನ್ನಿಹತ್ಯಾಶು ತಸ್ಮಾಜ್ಜೀರ್ಣಂ ಸಮಾಚರೇತ್ . (ತಸ್ಮಾಜ್ಜೀರ್ಣಂ
ಸಮುದ್ಧರೇತ್)

ಮಂದಿರೇ ಚೋದ್ಧೃತೇ ತತ್ರ ಬಿಂಬೇ ನಿರ್ದೋಷಸಂಸ್ಥಿತೇ .. 15.14..
ಬಾಲಹರ್ಮ್ಯಂ ತತಃ ಕೃತ್ವಾ ಬಾಲಸ್ಥಾನೋಕ್ತಮಾರ್ಗತಃ .
ಹರ್ಮ್ಯಾಗ್ರೇ ಪಂಚರೇ ವಾಪಿ ತ್ರಿಬೇರಂ ತು ಸಮಾಚರೇತ್ .. 15.25..

ಸ್ತೂಪ್ಯಾದ್ಯಾದ್ಯೇಷ್ಟಕಾನಾಂಚ ಖಾತ್ವಾ ತ್ಯಕ್ತ್ವಾನ್ಯಶೇಷಕಂ .

ಪ್ರಥಮೇಷ್ಟಿಕಾಂ ಕ್ಷಿಪೇತ್ಪ್ರಾಗ್ವದ್ಗರ್ಭನ್ಯಾಸಸಮಾಯುತಂ .. 15.26..

ಯಾವನ್ಮಂದಿರಪರ್ಯಂತಂ ತಾವತ್ಕೃತ್ವಾ ಸಲಕ್ಷಣಂ .

ಯದ್ದ್ರವ್ಯೇಣೋದ್ಧೃತಂ ಹರ್ಮ್ಯಂ ಯತ್ಪ್ರಮಾಣಂಯದಾಕೃತಿಂ .. 15.27..

ತದ್ದ್ರವ್ಯೇಣ ಪುನಃ ಕುರ್ಯಾತ್ ಪ್ರಮಾಣೇನ ತು ಬುದ್ಧಿಮಾನ್ .

ಸರ್ವಾವಯವಸಂಪೂರ್ಣಂಯಥಾಶೋಭಂಯಥಾಬಲಂ .. 15.28..

ದಾರ್ವಿಷ್ಟಕಾಶಿಲಾ ಯತ್ರ ಜೀರ್ಣಂ ಪ್ರಾಸಾದಕೇ ಪುನಃ .
ಕರ್ಮಯೋಗ್ಯಾಸ್ತು ಸಂಪಾಹ್ಯ ಅಯೋಗ್ಯಾನ್ ಪರಿವರ್ಜಯೇತ್ .. 15.29..

ಹೀನಮಾನೋದ್ಧೃತೇ ಧಾಮ್ನಿ ಶಾಸ್ತ್ರೋಕ್ತೇನಾಥ ಕರ್ಮತಃ .
ಪೂರ್ವಾದ್ಧೀನಂ ನ ಕರ್ತವ್ಯಮುತ್ಕೃಷ್ಟಂ ಶುಭದಂ ಸ್ಮೃತಂ .. 15.30..

kumAratantram.pdf 99



ಕುಮಾರತಂತ್ರಂ

ಸ್ತೂಪೀ ನಾಸೀ ಚ ಶಾಲಾ ಚ ಕಪೋತೀಕೂಟಪಂಜರಂ .

ಏತೇಷ್ವಂಗಂ ಯಥಾ ಹೀನಂ ತಥಾ ತದ್ವಸ್ತುನಾ ಪುನಃ .. 15.31..
ಪರಿವಾರಾಲಯೇ ಜೀರ್ಣೇ ತಸ್ಯೋದ್ಧಾರಣಕರ್ಮಸು .
ತತ್ತದ್ಧಾಮಾಗ್ರಕೇ ಪೋಠೇ ಕೃತ್ವಾ ಮೂರ್ತಿಂ ಸಮಾಚರೇತ್ .. 15.31.. (ಮೂರ್ತಿಂ
ಸಮರ್ಚಯೇತ್)

ಸ್ಥಾಪಿತೇನೋಕ್ತದೇಶೇ ತು ತದ್ಬಿಂಬಂ ಮಂತ್ರತಂತ್ರಕೈಃ .
ಉಕ್ತಸ್ಥಾನೇ ಪ್ರಕರ್ತವ್ಯಂ ಪರಿವಾರಾದಿಕಾನ್ ಕ್ರಮಾತ್ .. 15.33..

ಜೀರ್ಣೇ ತು ಗೋಪುರೇ ತತ್ರ ಪ್ರಾಸಾದಸ್ಯೋಕ್ತವರ್ತ್ಮನಃ . (ಪ್ರಾಸಾದಸ್ಯೋಕ್ತಮಾರ್ಗತಃ)
ಅನ್ಯೇಷಾಂ ಮಂಡಪಾದೀನಾಂ ಪ್ರಾಸಾದಸ್ಯೋಕ್ತಮಾರ್ಗತಃ .. 15.34..
ಏವಂ ಸಾಮಾನ್ಯಮುದಿತಂ ವಿಶೇಷಮಧುನೋಚ್ಯತೇ .
ಇಷ್ಟಕಾಯಾಃ ಪರಂ ಪೀಠಂ ಪೀಠಾದಾಭಾಸಮುತ್ತಮಂ .. 15.35.. (ಇಷ್ಟಕಾಯಾಃ
ವರಂ)
ಆಭಾಸಾದರ್ಧಚಿತ್ರಂ ಸ್ಯಾದರ್ಧಚಿತ್ರಾತ್ತು ದಾರುಜಂ .

ದಾರುಜಾನ್ಮೃಣ್ಮಯಂ ಶ್ರೇಷ್ಠಂ ಮೃಣ್ಮಯಾಚ್ಛೈಲಜಂ ಸ್ಮೃತಂ .. 15.36..

ಶೈಲಜಾಲ್ಲೋಹಜಂ ಶ್ರೇಷ್ಠಂ ಲೋಹಜಾದ್ರತ್ನಜಂ ತಥಾ .
ಚಿತ್ರಂಚ ಚಿತ್ರಮನ್ಯಚ್ಚೇತ್ಪೂರ್ವವನ್ಮೂಲಬೇರಕಂ .. 15.37..

ದ್ರವ್ಯೋತ್ಕೃಷ್ಟೇನ ಕರ್ತವ್ಯಂ ವಿಪರೀತಂ ನ ಕಾರಯೇತ್ .

ಆದಿಶೈವಕುಲೋದ್ಭೂತಃ ಪ್ರಾಗುಕ್ತೋ ಲಕ್ಷಣೋ ಗುರುಃ .. 15.38..
ಸುಸ್ನಾತಃ ಸಕಲೀಕೃತ್ಯ ಗಂಧಪುಷ್ಪೈರಲಂಕೃತಃ .
ನವವಸ್ತ್ರಧರೋಷ್ಣೀಷೋ ಹೈಮಪಂಚಾಂಗಭೂಷಣಃ .. 15.39..
ನತ್ವಾ ಗಣಾಧಿಪಂ ಪೂರ್ವಂ ಗಂಧಪುಷ್ಪಾದಿಭಿರ್ಯಜೇತ್ .

ಸಂಕಲ್ಪಮಪಿ ಪುಣ್ಯಾಹಂ ವಾಚಯೇತ್ಪ್ರೋಕ್ಷ್ಯ ತಜ್ಜಲೈಃ .. 15.40..
ಸುಬ್ರಹ್ಮಣ್ಯಂ ತತೋಽಭ್ಯರ್ಚ್ಯ ಗಂಧಪುಷ್ಪಾದಿಭಿಃ ಕ್ರಮಾತ್ .

ಜೀರ್ಣಬೇರಂ ತ್ಯಾಜ್ಯಮಿತಿ ಭಗವದ್ವಾಕ್ಯನಿರ್ಣಯಾತ್ .. 15.41..

ಜೀರ್ಣೋದ್ಧಾರಂಕರ್ಮ ಕರ್ತುಮನುಗ್ರಹ ಷಡಾನನ .

ಇತಿ ಪ್ರಣಮ್ಯ ವಿಜ್ಞಾಪ್ಯ ದೇವಸ್ಯಾನುಜ್ಞಯಾ ಗುರುಃ .. 15.42..
ಸ್ಕಂದಾಗ್ರೇ ಸ್ಥಂಡಿಲಂ ಕೃತ್ವಾ ಹಸ್ತಮಾತ್ರೇಣ ದೇಶಿಕಃ .
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .. 15.43..

ಸಮಿದಾಜ್ಯಚರೂಂಲ್ಲಾಜಂ ಸರ್ಷಪಂ ಕ್ಷೀರಮೇವ ಚ .

ತಿಲಂ ಮಾಷಂ ತತೋ ಮುದ್ಗಂ ಪ್ರಿಯಂಗುಂ ಚ ಗುಲಂ ಮಧು .. 15.44..
ದ್ರವ್ಯಾಣಿ ದ್ವಾದಶೈತಾನಿ ಹೋಮಯೇತ್ತು ವಿಚಕ್ಷಣಃ .

ಜಗದ್ಭುವಾದಿಷಣ್ಮಂತ್ರೈಸ್ತತ್ತತ್ಷಣ್ಮೂರ್ತಿಮಂತ್ರಕೈಃ .. 15.45..
ಸಮಿದಾಜ್ಯಚರೂನ್ ಹುತ್ವಾ ಪ್ರತ್ಯೇಕಂತು ತ್ರಯಾಹುತಿಂ .

ಸ್ಕದನ್ಮೂಲೇನ ಜುಹುಯಾತ್ಸಮಿಧಂ ಬ್ರಹ್ಮವೃಕ್ಷಜಂ .. 15.46..

ಘೃತಮೀಶಾನಮಂತ್ರೇಣ ಪುರುಷೇಣ ಚರುಂ ಹುನೇತ್ .

ಲಾಜಾಂಸ್ತ್ವಘೋರಮಂತ್ರೇಣ ಸರ್ಪಿಷಂ ವಾಮಮಂತ್ರತಃ .. 15.47..
ಸದ್ಯೋಜಾತೇನ ಗೋಕ್ಷೀರಂ ತಿಲಂ ಪಾಶುಪತೇನ ಚ .

ಮಾಷಂ ಕವಚಮಂತ್ರೇಣ ಮುದ್ಗಂ ಹೃದಯಮಂತ್ರತಃ .. 15.48..
ಪ್ರಿಯಂಗುಂ ನೇತ್ರಮಂತ್ರೇಣ ಗುಲಂ ವೈ ಶೀರ್ಷಮಂತ್ರಕಃ .
ಮಧ್ವಸ್ತ್ರೇಣೈವ ಜುಹುಯಾತ್ಪ್ರತ್ಯೇಕಂತು ಶತಾಹುತಿಂ .. 15.49..

ದ್ರವ್ಯಾಂತೇ ವ್ಯಾಹೃತೀರ್ಹುತ್ವಾ ಪೂರ್ಣಾಂ ತು ಶಿರಸಾ ಹುನೇತ್ .

ಹವ್ಯವಾಹೇನ ಮಂತ್ರೇಣ ಸ್ವಿಷ್ಟಕೃದ್ಧೋಮಯೇತ್ಸುಧೀಃ .. 15.50..
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .

ಶಾಂತಿಹೋಮಮಿತಿ ಪ್ರೋಕ್ತಂ ಹೃತ್ಕುಂಭಸ್ಥಾಪನಂ ಶೃಣು .. 15.51..
ಪುಣ್ಯಾಹವಾಚನಂ ಕೃತ್ವಾ ಕಾರಯೇದಂಕುರಾರ್ಪಣಂ .

ಸ್ಕಂದಾಗ್ರೇ ಸ್ಥಂಡಿಲಂ ಕೃತ್ವಾ ದ್ವಿದ್ರೋಣೈ ರಕ್ತಶಾಲಿಭಿಃ .. 15.52..
ಷಡ್ದಲಂ ಪದ್ಮಮಾಲಿಖ್ಯ ಪ್ರೋಕ್ಷ್ಯ ಗಾಯತ್ರಿಮಂತ್ರತಃ .
ದ್ರೋಣತೋಯೇನ ಸಂಪೂರ್ಣಂ ಕುಂಭಂ ಬಿಂಬಸಮಪ್ರಭಂ .. 15.53..

ಚೂತಪಲ್ಲವಕೂರ್ಚಾಢ್ಯಂ ರತ್ನಹೋಮಾಬ್ಜಸಂಯುತಂ .

ಸವಸ್ತ್ರಗಂಧಮಾಲಾಭಿಸ್ತನ್ಮಧ್ಯೇ ಸ್ಥಾಪಯೇತ್ಸುಧೀಃ .. 15.54..
ಪಾರ್ಶ್ವಯೋರ್ದ್ವಯವರ್ಧನ್ಯೌ ಶಿವತೋಯೇನ ಪೂರಿತೌ .
ಸರ್ವಾಲಂಕಾರಸಂಯುಕ್ತೌ ಸ್ಥಾಪಯೇದ್ವಿಧಿಪೂರ್ವಕಂ .. 15.55..

ಪೂರ್ವಾದೀಶಾನಪರ್ಯಂತಮಷ್ಟಕುಂಭಾನ್ನ್ಯಸೇತ್ಕ್ರಮಾತ್ .

ಪುನರ್ಬಿಂಬಪ್ರವೇಶಾಯ ಪೂಜಾಸಿದ್ಧ್ಯರ್ಥಯೇ ನೃಣಾಂ .. 15.66..

ತ್ಯಕ್ತ್ವಾ ದೋಷೋತ್ಥಿತಂ ಬೇರಂ ಕುಂಭೇಷ್ವಾಗಚ್ಛತು ಪ್ರಭೋ . (ತ್ಯಕ್ತ್ವಾ
ದೋಷಾಚ್ಝಿತಂ)
ಇದಂ ಮಂತ್ರಂ ಸಮುಚ್ಚಾರ್ಯ ಪುಷ್ಪಾಂಜಲಿಯುತೋ ಗುರುಃ .. 15.57..
ಬಿಂಬಾಂತಸ್ಥಂ ಸ್ಕಂದಬೀಜಂ ವಿನ್ಯಸೇತ್ಕುಂಭಮಧ್ಯಮೇ .
ಆಧಾರಾಧೇಯಪೂಜಾಂ ಚ ಪಂಚಾವರಣಪೂಜನಂ .. 15.58..

ಆವಾಹನಾದಿಸಂಸ್ಕಾರದಶಕರ್ಮಾಂಕುರಾತತಃ .
ಧನುಃ ಪದ್ಮತ್ರಿಶೂಲಂಚ ಮಕರಂ ಸೃಙ್ನಮಸ್ಕೃತಂ .. 15.59..

ಷಣ್ಮುಖಂ ಕುಂಭವಕ್ತ್ರೇ ತು ದರ್ಶಯಿತ್ವಾ ಸಮಾಚರೇತ್ .

ದಕ್ಷಿಣಸ್ಥಿತವರ್ಧನ್ಯಾಂ ಮಹಾವಲ್ಲೀಂ ತಥಾ ಯಜೇತ್ .. 15.60..

ವಾಮೇ ಸ್ಥಿತಾಯಾಂ ವರ್ಧನ್ಯಾಂ ದೇವಸೇನಾಂ ಯಜೇತ್ತಥಾ .
ಶಕುನ್ಯಾದ್ಯಷ್ಟಶಕ್ತೀಶ್ಚ ಪೂರ್ವಾದಿಷು ಯಜೇದ್ಬುಧಃ .. 15.61..
ಸ್ವನಾಮಾದ್ಯಕ್ಷರೇಣೈವ ನಮೋಽನ್ತಂ ಪ್ರಣವಾದಿಕಂ .

ವರ್ಧನ್ಯೋಶ್ಚಾಷ್ಟಕುಂಭೇಷುಯೋನಿಮುದ್ರಾಂ ಪ್ರದರ್ಶಯೇತ್ .. 15.62..

ಪಂಚಾಯುಧಾನಿ ಕುಂಭಾಗ್ರೇ ರಕ್ಷಣಾರ್ಥಂಯಜೇದ್ಗುರುಃ .
ಶಕ್ತಿದಂಡಂ ಪ್ರಾಸದಂಡಂ ಖಂಗತೋಮರಬೀಜತಃ .. 15.63..
ಹೃತ್ಕುಂಭಸ್ಥಾಪನಂ ಹ್ಯೇವಂ ವಿಶ್ವಾಮಿತ್ರ ಮಹಾಮುನೇ .
ಯಾತ್ರಾಹೋಮಂ ತತಃ ಕುರ್ಯಾತ್ಕುಂಡೇ ವಾ ಸ್ಥಂಡಿಲೇಽಪಿ ವಾ .. 15.64..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಸಮಿದಾಜ್ಯಚರೂಂಲ್ಲಾಜಂ ಮಾಷಶಾಲಿಯವಂ ತಿಲಂ .. 15.65..

ಸಕ್ತುಸರ್ಷಪಮುದ್ಗಾನಿ ಪಂಚಬ್ರಹ್ಮಷಡಂಗಕೈಃ .
ಸಹಸ್ರಂ ವಾ ತದರ್ಧಂ ವಾ ಸ್ಕಂದಮೂಲೇನ ಸರ್ಪಿಷಾ .. 15.66..
ದೇವ್ಯೋರ್ದಶಾಂಶಂ ಜುಹುಯಾದಸ್ತ್ರೇಣೈವ ಶತಂ ಹುನೇತ್ .

ಅಘೋರೇಣ ಶತಂ ಹುತ್ವಾ ಸ್ವಿಷ್ಟಮರ್ಹೇತಿ ಹೋಮಯೇತ್ .. 15.67..

ಜಯಾದಿರಭ್ಯಾಧಾನಂ ಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .

ಸುಬ್ರಹ್ಮಣ್ಯಾಯ ನೈವೇದ್ಯಮುಪದಂಶಸಮನ್ವಿತಂ .. 15.68..

ಸಗುಲಂ ಘೃತಸಂಪೂರ್ಣಮಪೂಪಂ ಮಧುಸಂಯುತಂ .

ನಾಲಿಕೇರಾಮ್ರಪನಸಂ ಫಲಯುಕ್ತಂ ದಧಿಪ್ಲುತಂ .. 15.69..

ಪಾನೀಯಮಪಿ ತಾಂಬೂಲಂ ವಿಶೇಷೇಣ ನ್ಯವೇದಯೇತ್ .

ಧೂಪದೀಪಂ ಹೃದಾ ದತ್ವಾ ದರ್ಪಣಾದೀನಿ ದರ್ಶಯೇತ್ .. 15.70..

ಪೂರ್ಣಾಹುತಿಂ ತತೋ ಹುತ್ವಾ ರುದ್ರಾದೀನಾಂ ಬಲಿಂ ಕ್ಷಿಪೇತ್ .

ಜ್ಞಾನಖಡ್ಗಧರೋ ಭೂತ್ವಾ ತ್ವದಾಜ್ಞೇತಿ ವದೇತ್ ಗುರುಃ .. 15.71..
ಮಂಡಪಸ್ಯೇಶದಿಗ್ಭಾಗೇ ಸರ್ವಾಲಂಕಾರಶೋಭಿತೇ .
ಶಾಲಿಭಿಃ ಸ್ಥಂಡಿಲಂಕೃತ್ವಾ ಕುಂಭಾನುದ್ಧೃತ್ಯ ವಿನ್ಯಸೇತ್ .. 15.72..

ಸಂರಕ್ಷ್ಯ ಚಾಸ್ತ್ರಮಂತ್ರೇಣ ಸೇನಾನ್ಯಂ ಸನ್ನಿರೋಧ್ಯ ಚ .

ಯಾವತ್ಪ್ರತಿಷ್ಠಾದಿವಸಂ ತಾವತ್ಪೂರ್ವವದಾಚರೇತ್ .. 15.73..

ಕುದ್ದಾಲಂ ವಾ ಖನಿತ್ರಂ ವಾ ಪೂಜಯೇದಸ್ತ್ರಮಂತ್ರತಃ .
ಶಾಂತಿಕುಂಭಸ್ಥತೋಯೇನ ಬಿಂಬಂ ತತ್ರಾಭಿಷಿಚ್ಯತೇ .. 15.74..
ಉಚ್ಚರೇನ್ನೇತ್ರಮಂತ್ರೇಣ ಜೀರ್ಣಬೇರಂ ದ್ವಿಜೋತ್ತಮೈಃ . (ಉದ್ಧರೇತ್ತೇನ
ಮಂತ್ರೇಣ ಜೀರ್ಣಬೇರಂ)
ಇಂದ್ರಾದಿವಿಷ್ಣುಪರ್ಯಂತಂ ದಶದಿಕ್ಷು ಬಲಿಂ ಕ್ಷಿಪೇತ್ .. 15.75..

ನವವಸ್ತ್ರೈಶ್ಚ ಪುಷ್ಪೈಶ್ಚ ಸಮಲಂಕೃತ್ಯ ಬೇರಕಂ .

ಆಚಾರ್ಯೋ ಮೂರ್ತಿಪೈಃ ಸಾರ್ಧಂ ಸಹಾಯೈರ್ವೇದವಿತ್ತಮೈಃ .. 15.76..
ನೃತ್ತವಾದ್ಯಸಮಾಯುಕ್ತಂ ಸ್ತೋತ್ರಮಂಗಲಸಂಯುತಂ .

ತತೋ ಭಕ್ತಜನೈಃ ಸಾರ್ಧಂ ಜೀರ್ಣೋತ್ಸವಮಥಾಚರೇತ್ .. 15.77..

ರಥೇ ವಾ ಶಿಬಿಕಾಯಾಂ ವಾ ಗಜೇ ವಾಽರೋಪ್ಯ ಬುದ್ಧಿಮಾನ್ .

ಸ್ವಸ್ತಿಸೂಕ್ತಂ ಜಪಿತ್ವಾ ತು ಶಿವಭಕ್ತಿಯುತೈರ್ದ್ವಿಜೈಃ .. 15.78..
ಸಮುದ್ರೇ ವಾ ತಡಾಗೇ ವಾ ನದ್ಯಾಂ ವಾ ಸ್ರೋತಸಿ ಕ್ಷಿಪೇತ್ .

ದಾರುಜಂ ಮೃಣ್ಮಯಂ ಶೈಲಂ ಪಟಂ ವಾಽಪ್ಸು ವಿಸರ್ಜಯೇತ್ .. 15.79..

ಉತ್ತರೇ ದಕ್ಷಿಣೇ ವಾಽಪಿ ಖಾತಯೇದಥವಾ ಪುನಃ .
ಲೋಹಂ ಚೇದಗ್ನಿನಾ ದಹ್ಯಾತ್ಕುರ್ಯಾತ್ತೇನೈವ ಬೇರಕಂ .. 15.80..

ಪ್ರತಿಬಿಂಬಂ ತು ಸಹಸಾ ಕಾರಯೇಲ್ಲಕ್ಷಣಾನ್ವಿತಂ .

ಯದ್ವಸ್ತುನಾ ಕೃತಂ ಬೇರಂ ಕುರ್ಯಾತ್ತದ್ವಸ್ತುನಾ ಪುನಃ .. 15.81..
ಅನ್ಯೇನ ಕುರ್ಯಾಚ್ಚೇದ್ಯತ್ತು ಮೂರ್ತಿನಾಶೋ ನ ಸಂಶಯಃ .
ತಸ್ಮಾತ್ಸರ್ವಪ್ರಯತ್ನೇನ ಪೂರ್ವವತ್ಕಲ್ಪಯೇತ್ ಸುಧೀಃ .. 15.82..
ತದ್ಘನೇನ ಘನಂ ಕಾರ್ಯಂ ಪೂರ್ವಮಾನೇನ ಶಿಲ್ಪಿನಾ . (ಅಘನೇ ತು
ಘನಂ)
ಹೃತ್ಕುಂಭಸ್ಥಂ ಸ್ಕಂದಬೀಜಂ ಪುನಃ ಸ್ಥಾಪನಮಾಚರೇತ್ .. 15.83..

ಜಲಸಂಪ್ರೋಕ್ಷಣೇನೈವ ಮಾರ್ಗೇಣ ಚ ವಿಶೇಷತಃ .
ಆಚಾರ್ಯಂ ಪೂಜಯೇತ್ಕರ್ತಾ ಗೋಭೂಮಿಧನಕಾಂಚನೈಃ .. 15.84..
ಉತ್ತಮಂ ದಶನಿಷ್ಕಂ ತು ಪಂಚನಿಷ್ಕಂ ತು ಮಧ್ಯಮಂ .

ತದರ್ಧಮಧಮಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .. 15.85..
ಪಂಚಭಾಗೈಕಭಾಗಂ ತು ಮೂರ್ತಿಪಾನಾಂ ತು ದಕ್ಷಿಣಾ .
ಸಹಾಯೇಭ್ಯಸ್ತದರ್ಧಂ ಸ್ಯಾತ್ ಬ್ರಾಹ್ಮಣಾನ್ಭೋಜಯೇತ್ತತಃ .. 15.86..
ಯಾಗೋಪಕರಣಂ ಸರ್ವಂ ದೇಶಿಕಾಯ ಪ್ರದಾಪಯೇತ್ .

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .. 15.87..

ಇತಿ ಶ್ರೀಕುಮಾರತಂತ್ರೇ ಜೀರ್ಣೋದ್ಧಾರವಿಧಿರ್ನಾಮ ಪಂಚದಶಃ ಪಟಲಃ .

16.ಷೋಡಶಃ ಪಟಲಃ - ವಾಸ್ತುಹೋಮವಿಧಿಃ
ವಾಸ್ತುಹೋಮವಿಧಿಂ ವಕ್ಷ್ಯೇ ಸರ್ವಕರ್ಮಶುಭಾವಹಂ .

ಉತ್ಸವೇಷು ಪ್ರತಿಷ್ಠಾಸು ವಾಸ್ತುನಿರ್ಮಾಣಕೇಷು ಚ .. 16.1..

ಸಂಪ್ರೋಕ್ಷಣವಿಧಾನೇಷು ಯಾಗೇಷ್ವನ್ಯೇಷು ಮಂತ್ರಿಭಿಃ .

ವಾಸ್ತುಹೋಮಂ ಪ್ರಕರ್ತವ್ಯಂ ತಚ್ಛೃಣುಷ್ವ ಮಹಾಮುನೇ .. 16.2..
ಕುಂಡವೇದಿಸಮಾಯುಕ್ತೇ ಮಂಡಪೇ ನೈರೃತೇ ಪುನಃ .
ಹಸ್ತಮಾತ್ರೇಣ ಸಂಕಲ್ಪ್ಯ ಸ್ಥಂಡಿಲಂ ದ್ರೋಣತಂಡುಲೈಃ .. 16.3..
ಪುಣ್ಯಾಹಂ ವಾಚಯೇನ್ಮಂತ್ರೀ ಅಭ್ಯಂಗೈಃ ಪ್ರೋಕ್ಷ್ಯ ತಜ್ಜಲೈಃ .
ಏಕಾಶೀತಿಪದಂ ಕೃತ್ವಾ ಮಧ್ಯೇ ನವಪದೇ ವಿಧಿಂ .. 16.4..

ಮರೀಚಿಂ ಚ ವಿವಸ್ವಾಂಶ್ಚ ಮಿತ್ರಂ ಚೈವ ಧರಾಧರಂ .

ಪೂರ್ವಾದಿತನ್ಮುಖೇ ಪೂಜ್ಯ ಷಟ್ಕಷಟ್ಕಪದೇಷು ಚ .. 16.5.. (ಪೂರ್ವಾದಿತಮುಖೇ
ಪೂಜ್ಯ)
ಈಶಾನಾದಿಷು ತತ್ಪಾರ್ಶ್ವೇಷ್ವಾಪಶ್ಚೈವಾಪವತ್ಸರಂ .

ಸವಿತ್ರಶ್ಚೈವ ಸಾವಿತ್ರ ಇಂದ್ರ ಇಂದ್ರಜಯಸ್ತಥಾ .. 16.6..
ರುದ್ರೋರುದ್ರಜಯಃ ಪೂಜ್ಯೋ ದ್ವಿದ್ವಿಭಾಗೇ ವಿಶೇಷತಃ . (ರುದ್ರೇರುದ್ರಜಯಃ)
ಈಶಾನಶ್ಚೈವ ಪರ್ಜನ್ಯೋ ಜಯಂತಶ್ಚ ಮಹೇಂದ್ರಕಃ .. 16.7..
ಆದಿತ್ಯಃ ಸತ್ಯಕಶ್ಚೈವ ಭ್ರಂಶಶ್ಚೈವಾಭಿರಕ್ಷಕಃ . (ಸತ್ಯಕಶ್ಚೈವ ಭ್ರಂಶಶ್ಚೈವಾಂತರಿಕ್ಷಕಃ)
ಅಗ್ನಿಪೂಷಾ ಚ ವಿತಥೋ ಗ್ರಹಾಕ್ಷತಯಮೌ ತಥಾ .. 16.8..
ಗಂಧರ್ವೋ ಭೃಂಗರಾಜಶ್ಚ ಯಮಶ್ಚ ನಿರೃತಿಃ ಪುನಃ .
ದೌವಾರಿಕಶ್ಚ ಸುಗ್ರೀವಃ ಪುಷ್ಪದಂತೇನ ವಾಸವಃ .. 16.9..
ಅಸುರಃ ಸೋಷರೋಗೌ ಚ ವಾಯುರ್ನಾಗಸ್ತು ಮುಖ್ಯಕಃ .
ಭಲ್ಲಾಟಶ್ಚೈವ ಸೋಮಶ್ಚ ಧಿಗಶ್ಚೈವಾಧಿಗಸ್ತಥಾ .. 16.10..
ದಿತಿಸ್ತ್ವೇಕೈಕಪದಿನೋ ಬಾಹ್ಯೋ ದ್ವ ತ್ರಿಂಶ ಉತ್ಸವಃ .
ಶರಕೀ ಚ ವಿದಾರೀ ಚ ಪೂತನಾ ಪಾಪರಾಕ್ಷಸೀ .. 16.11..
ಈಶಾನಾದಿಷು ಕೋಣೇಷು ಪೂಜನೀಯಾ ಪದಾದ್ಬಹಿಃ .
ಸ್ಕಂದೋ ಯಮಶ್ಚ ಜಂಭಶ್ಚ ಬಲಿಪಿಂ ಚ ಕ್ರಮೇಣ ತು .. 16.12..
ಪೂರ್ವಾದಿಪದಬಾಹ್ಯೋ ತು ಪೂಜಯೇದ್ಗಂಧಪುಷ್ಪಕೈಃ .
ಅಧೋಮುಖಂ ಭುವಂ ಪ್ರಾಪ್ಯ ಶೇತೇ ವಾಸ್ತುನರಃ ಸದಾ .. 16.13..
ಉಗ್ರತ್ವಾದ್ಭಯಕಾರಿತ್ವಾತ್ಪೂಜಿತವ್ಯಂ ಫಲೇಪ್ಸುಭಿಃ .
ಶಿರಸ್ಕೇಶಪದಾನೀ ಚ ನಿರೃತಿಶ್ಚ ಪದಾನಿಯತ್ .. 16.14..

ಮಧ್ಯೇ ಬ್ರಹ್ಮಪದೇ ನಾಭಿ ರಂಗಂ ಸರ್ವಪದಾನಿ ಚ
ಚತುರ್ಭುಜಂ ಜಟಾಮೌಲಿಕಮಂಡಲ್ವಕ್ಷಧಾರಿಣಂ .. 16.15..

ವಾಮಹಸ್ತೇ ತು ಜಾಗ್ರತ್ವೇ ಸವ್ಯಹಸ್ತಾಕುಲೇ ಸ್ಥಿತಂ .

ಚತುರ್ಭುಜೋ ಯುತಾಶೇಷಾತ್ ಖಡ್ಗಖೇಟಕಧಾರಿಣಂ .. 16.16..

ಕೃತಾಂಜಲಿಪುಟಾಃ ಸರ್ವೇ ಧ್ಯಾತ್ವಾ ಸ್ವಸ್ವಪದೇ ಸ್ಥಿತಾಃ .

ತಕ್ತತ್ಸ್ವನಾಮಮಂತ್ರೈಶ್ಚ ಸ್ವಾಹಾಂತೈಃ ಪ್ರಣವಾಂತಕೈಃ .. 16.17..
ಉಚ್ಚಾರ್ಯ ಗಂಧಪುಷ್ಪಾದ್ಯೈಃ ಪ್ರತಿಪ್ರತಿ ಸಮರ್ಚಯೇತ್ .

ತದ್ವಾಮೇ ಮುನಿಶಾರ್ದೂಲ ಸ್ಥಂಡಿಲಂ ಕಲ್ಪ್ಯ ವಾಲುಕೈಃ .. 16.18..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ತತಸ್ತ್ರಯೋರ್ಧ್ವೇ ಪಂಚಾಶದ್ದೇವತಾನಾಂ ಪೃಥಕ್ಪೃಥಕ್ .. 16.19..

ಪಲಾಶಸಮಿದಾಜ್ಯಾದ್ಯೈ ಸ್ತಿಲೈಸ್ತಂಡುಲಸಂಯುತೈಃ .
ಹೋಮಂಹುತ್ವಾ ವಿಶೇಷೇಣದ್ರವ್ಯಾಂತೇ ವ್ಯಾಹೃತಿಂ ಹುನೇತ್ .. 16.20.. (ಹೋಮಂ
ಕೃತ್ವಾ)
ಸ್ಕಂದಮೂಲೇನ ಮಂತ್ರೇಗ ಘೃತೇನೈವ ಶತಾಹುತಿಂ .

ತತಃ ಷಣ್ಮೂರ್ತಿಮಂತ್ರೇಣ ಪಂಚಬ್ರಹ್ಮಷಡಂಗಕೈಃ .. 16.21..
ದಶಾಂಶಂ ಜುಹುಯಾದಂತೇ ಸ್ವಿಷ್ಟಕೃದ್ ದ್ರವ್ಯಮಂತ್ರಕೈಃ . (ಸ್ವಿಷ್ಟಕೃದ್
ಹವ್ಯಮಂತ್ರತಃ)
ಜಯಾದಿರಭ್ಯಾಧಾನಂ ಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .. 16.22..

ದಧ್ಯಾಜ್ಯಗುಲಸಮ್ಮಿಶ್ರಂ ಶುದ್ಧಾನ್ನೇನ ಬಲಿಂ ಕ್ಷಿಪೇತ್ .

ಪಲಾಶೋದುಂಬರಾಶ್ವತ್ಥಪತ್ರೈಃ ಶುದ್ಧೈಃ ಸದರ್ಭಕೈಃ .. 16.23..
ಸಿದ್ಧಾರ್ಥತಿಲಸಂಯುಕ್ತೈಃ ಕಬಲಂ ಬಹುಮಂತ್ರತಃ . (ಕಬಲಂ ಬಾಹುಮಾತ್ರತಃ)
ಮಧ್ವಾಜ್ಯೇನ ಮರ್ದಯಿತ್ವಾ ಸಂಪ್ರೋಕ್ಷ್ಯ ಹೃದಯೇನ ತು .. 16.24..
ಪ್ರಜ್ವಾಲ್ಯ ತಸ್ಮಿನ್ನಗ್ನೌ ತು ಅಸ್ತ್ರವರ್ಧನಿತೋಯಯುಕ್ . (ತಸ್ಮಿನ್ವನ್ಹೌ)
ಪ್ರಾಕಾರಾಭ್ಯಂತರಂ ಸರ್ವಂ ಭವನಂಯಾಗಮಂಡಪಂ .. 16.25..

ಪರ್ಯಗ್ನಿಕರಣಂ ಕೃತ್ವಾ ಪರಿಚಾರೇಣ ಮಂತ್ರವಿತ್ .

ಉತ್ಕ್ರಾಮ್ಯತ್ವಾಚ್ಚ ತತ್ಪಾರ್ಶ್ರ್ವೇ ಸ್ನಾನಂ ಕುರ್ಯಾದ್ವಿಧಾನತಃ .. 16.26.. (ಉಲ್ಕಾಂತ್ಯತ್ವಾಥ
ತದ್ಬಾಹ್ಯೇ ಸ್ನಾನಂ)
ಪಂಚಗವ್ಯೇನ ಸಂಪ್ರೋಕ್ಷ್ಯ ಮಂತ್ರೇಣಾಸ್ತ್ರೇಣ ದೇಶಿಕಃ .
ತದೂರ್ಧ್ವಂ ಕಾರಯೇತ್ಕರ್ಮ ದಕ್ಷಿಣಾಂ ದಾಪಯೇದ್ಗುರೋಃ .. 16.27..
ವಾಸ್ತುಪೂಜಾ ಸಮಾಖ್ಯಾತಾ ಸರ್ವಶೋಭನಕಾರಿಣೀ .. 16.28..
ಇತಿ ಶ್ರೀಕುಮಾರತಂತ್ರೇ ವಾಸ್ತುಪೂಜಾವಿಧಿರ್ನಾಮ ಷೋಡಶಃ ಪಟಲಃ .

17.ಸಪ್ತದಶಃ ಪಟಲಃ - ಶಾಂತಿಹೋಮವಿಧಿಃ
ಶಾಂತಿಹೋಮಂ ತತೋ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಪ್ರಾಯಶ್ಚಿತ್ತೇಷು ಸರ್ವೇಷು ಕಲ್ಪಿತೇಷು ಸಮಾಚರೇತ್ .. 17.1..

ಕುಂಡೇ ವಾ ಸ್ಥಂಡಿಲೇ ವಾಽಪಿ ಶಾಂತಿಹೋಮಂ ಸಮಾಚರೇತ್ .

ತತ್ರೈವ ಸ್ಥಾಪಯೇತ್ ಕುಂಭಂ ಸರ್ವಲಕ್ಷಣಸಂಯುತಂ .. 17.2..

ತಂ ಸ್ಪೃಷ್ಟ್ವಾ ಚಾಸ್ತ್ರಮಂತ್ರೇಣ ಸ್ಕಂದಮೂಲೇನ ಮಂತ್ರತಃ .
ಶಿವಭಕ್ತಿಯುತೈರ್ವಿಪ್ರೈಜಪೇಯುಃ ಪಂಚಶಾಂತಿನಾ .. 17.3..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಹೃದ್ವಾಮಘೋರಮಂತ್ರೇಣ ಸಮಿದಾಜ್ಯಚರುಂ ಕ್ರಮಾತ್ .. 17.4..

ಪ್ರತ್ಯೇಕಂ ಷೋಡಶಂ ಕೃತ್ವಾ ಸ್ಕಂದಮೂಲಾಚ್ಛತಾಹುತಿಃ .
ಪಂಚಬ್ರಹ್ಮಷಡಂಗೈಶ್ಚ ದಶಾಂಶಂ ಸರ್ಪಿಷಾ ಹುನೇತ್ .. 17.5..

ಜಯಂತಾದ್ಯಷ್ಟದೇವಾನಾಮೇಕೈಕಂ ಸರ್ವನಾಮವಿತ್ .

ಕ್ಷುರಿಕಾಬೀಜಮುಖ್ಯೇನ ಪ್ರತ್ಯೇಕಂ ಷೋಡಶಾಹುತಿಃ .. 17.6..
ಜಗದ್ಭುವಾದಿಷಣ್ಮಂತ್ರೈಃ ಕೃತ್ವಾ ಷಣ್ಮೂರ್ತಿಮಂತ್ರಕೈಃ .
ಘೃತಮಿಶ್ರತಿಲೇನೈವ ತ್ರ್ಯಂಬಕೇನ ದಶಾಹುತಿಃ .. 17.7..
ಹವ್ಯವಾಹನಮಂತ್ರೇಣ ಸ್ವಿಷ್ಟಕೃಚ್ಚ ಹುನೇಕ್ತ್ತಃ .
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .. 17.8..

ಶಾಂತಿಕುಂಭಸ್ಥತೋಯೇನ ಮಹಾಸೇನಂ ಪ್ರಪೂಜಯೇತ್ .

ಹೋತಾರಂ ಪೂಜಯೇತ್ ಕರ್ತಾ ನಿಷ್ಕಂ ನಿಷ್ಕಾರ್ಧಮಾನತಃ .. 17.9..
ಇತಿ ಶ್ರೀಕುಮಾರತಂತ್ರೇ ಶಾಂತಿಹೋಮವಿಧಿರ್ನಾಮ ಸಪ್ತದಶಃ ಪಟಲಃ .

18.ಅಷ್ಟಾದಶಃ ಪಟಲಃ - ದಿಶಾಹೋಮವಿಧಿಃ
ದಿಶಾಹೋಮಂ ತತೋ ವಕ್ಷ್ಯೇ ಶೃಣುಷ್ವ ಮುನಿಪುಂಗವ .

ಭವನಸ್ಯ ಚತುರ್ದಿಕ್ಷು ಕುಂಡೇ ವಾ ಸ್ಥಂಡಿಲೇಽಪಿ ವಾ .. 18.1..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತವರ್ತ್ಮನಾ .
ವಂಜುಲಂ ಬಿಲ್ವಮಶ್ವತ್ಥಮರ್ಕಂ ಪೂರ್ವಾದಿದಿಕ್ಷು ಚ .. 18.2..

ಸದ್ಯಮಂತ್ರೇಣ ಸಮಿಧಂ ಸ್ಕಂದಮೂಲೇನ ಸರ್ಪಿಷಾ .
ಚರುಮಸ್ತ್ರೇಣ ಮಂತ್ರೇಣ ಸರ್ಷಪಂ ಕವಚೇನ ಚ .. 18.3..

ತಿಲಮೀಶಾನಮಂತ್ರೇಣ ಪ್ರತ್ಯೇಕಂ ಷೋಡಶಂ ಹುನೇತ್ .

ಷಡಕ್ಷರೇಣ ಮಂತ್ರೇಣ ಘೃತೇನೈವ ಶತಾಹುತಿಃ .. 18.4..
ಪಂಚಬ್ರಹ್ಮಷಡಂಗೈಶ್ಚ ದಶಾಂಶಂ ಜುಹುಯಾತ್ತತಃ .
ಜಗದ್ಭುವಾದಿಷಣ್ಮಂತ್ರೈರ್ಹುತ್ವಾ ಷಣ್ಮೂರ್ತಿಮಂತ್ರತಃ .. 18.5..
ತಿಲೈಶ್ಚ ಘೃತಸಂಯುಕ್ತೈಸ್ತ್ರ್ಯಂಬಕಾತ್ ಷೋಡಶಾಹುತಿಃ .
ಪೂರ್ಣಾಹುತಿಂ ಚ ಶಿರಸಾ ಸ್ವಿಷ್ಟಕೃದ್ಧವ್ಯಮಂತ್ರತಃ .. 18.6..
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .

ಹೋತಾರಂ ಪೂಜಯೇತ್ ಪಶ್ಚಾತ್ಯಥಾವಿತ್ತಾನುಸಾರತಃ .. 18.7..
ಇತಿ ಶ್ರೀಕುಮಾರತಂತ್ರೇ ದಿಶಾಹೋಮವಿಧಿರ್ನಾಮ ಅಷ್ಟಾದಶಃ ಪಟಲಃ .

19.ಏಕೋನವಿಂಶಃ ಪಟಲಃ - ಮೂರ್ತಿಹೋಮವಿಧಿಃ
ಮೂರ್ತಿಹೋಮಂ ತತೋ ವಕ್ಷ್ಯೇ ತಚ್ಛೃಣುಷ್ವ ಮಹಾಮುನೇ .
ಹರ್ಮ್ಯಾಗ್ರೇ ಸ್ಥಂಡಿಲಂ ಕೃತ್ವಾ ಶಾಲಿಭಿರ್ವಿಮಲೈಸ್ತಥಾ .. 19.1..
ಸ್ಕಂದಕುಂಭಂಚ ತನ್ಮಧ್ಯೇ ದ್ವಿಪಾರ್ಶ್ವೇ ವರ್ಧನೀದ್ವಯಂ .

ಅಷ್ಟಕುಂಭಾನ್ನ್ಯಸೇನ್ಮಂತ್ರೀ ಪೂರ್ವಾದ್ಯಷ್ಟದಿಶಾಸು ಚ .. 19.2..

ಮಧ್ಯೇ ಸ್ಕಂದಂ ಸಮಾವಾಹ್ಯ ಪೂಜಯೇತ್ತು ಯಥಾವಿಧಿ .

ಮಹಾವಲ್ಲೀಂ ದೇವಸೇನಾಂ ವರ್ಧನ್ಯೋಃ ಸಂಪ್ರಪೂಜಯೇತ್ .. 19.3..

ಜಯಂತಾದ್ಯಷ್ಟದೇವಾಂಶ್ಚ ಪೂರ್ವಾದಿಷು ಘಟೇಷು ಚ .

ತಸ್ಯಾಗ್ರೇ ಸ್ಥಂಡಿಲಂ ಕೃತ್ವಾ ನಿರ್ದೋಷಃ ಸಿಕತೈಃ ಸಿತೈಃ .. 19.4..
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಪಲಾಶೀಂ ಚ ಗುಲೂಚೀಂ ಚ ಸದ್ಯೇನೈವ ಶತಂ ಶತಂ .. 19.5..

ಅಘೋರೇಣ ಘೃತಂ ದತ್ವಾ ಚರುಮೀಶಾನಮಂತ್ರತಃ . (ಘೃತಂ ತದ್ವತ್)

ಸ್ಕಂದಮೂಲೇನ ಮಂತ್ರೇಣ ಘೃತೇನೈವ ಶತಂ ಹುನೇತ್ .. 19.6..

ಪಂಚಬ್ರಹ್ಮಷಡಂಗೈಶ್ಚ ದಶಾಂಶಂ ಜುಹುಯಾತ್ತತಃ .
ಮೂಲಮಂತ್ರೇಣ ಮತಿಮಾನ್ ಶತಮಷ್ಟೋತ್ತರಂ ಹುನೇತ್ .. 19.7..

ಜಗದ್ಭುವಾದಿಷಣ್ಮಂತ್ರೈರ್ಹುತ್ವಾ ಷಣ್ಮೂರ್ತಿಮಂತ್ರತಃ .
ಘೃತಸಿಕ್ತತಿಲೇನೈವ ತ್ರ್ಯಂಬಕೇನ ಶತಾಹುತಿಃ .. 19.8..
ಪೂರ್ಣಾಹುತಿಂಚ ಶಿರಸಾ ಸ್ವಿಷ್ಟಕೃದ್ಧವ್ಯಮಂತ್ರತಃ .
ಜಯಾದಿರಭ್ಯಾಧ ನಂಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .. 19.9..

ಕುಂಭಾದ್ಭಿರ್ದೇವದೇವಂಚ ಕ್ರಮೇಣೈವಾಭಿಷೇಚಯೇತ್ . (ತತ್ಕುಂಭೇ ದೇವ
ದೇವೀಶ್ಚ ಕ್ರಮೇಣೈವಾಭಿಷೇಚಯೇತ್)

ಯಥಾವಿಭವವಿಸ್ತಾರಂ ಹೋತಾರಮಪಿ ಪೂಜಯೇತ್ .. 19.10..

ಇತಿ ಶ್ರೀಕುಮಾರತಂತ್ರೇ ಮೂರ್ತಿಹೋಮವಿಧಿರ್ನಾಮ ಏಕೋನವಿಂಶಃ ಪಟಲಃ .

20.ವಿಂಶಃ ಪಟಲಃ - ಪಂಚಗವ್ಯವಿಧಿಃ
ಪಂಚಗವ್ಯವಿಧಿಂ ವಕ್ಷ್ಯೇ ಶೃಣುಷ್ವ ಕುಶಿಕಾತ್ಮಜ .

ಸರ್ವಪಾಪಕ್ಷಯಕರಂ ಸರ್ವವ್ಯಾಧಿವಿನಾಶನಂ .. 20.1..

ಹರ್ಮ್ಯಾಗ್ರೇ ಮಂಡಪೇ ರಮ್ಯೇ ಗೋಮಯೇನಾನುಲೇಪಿತೇ .

ಹಸ್ತಮಾತ್ರಪ್ರವಿಸ್ತಾರಂ ಪಂಚಾಂಗುಲಸಮನ್ವಿತಂ .. 20.2..

ಸ್ಥಂಡಿಲಂ ಶಾಲಿಭಿಃ ಕಲ್ಪ್ಯ ರಕ್ತವರ್ಣೈಃ ಮನೋರಮೈಃ .
ತತೋ ನವಪದಂ ಕಲ್ಪ್ಯ ತನ್ಮಧ್ಯೇ ನಲಿನಂ ಲಿಖೇತ್ .. 20.3..

ಸಕಲೀಕೃತ್ಯ ಸಂಪ್ರೋಕ್ಷ್ಯ ದರ್ಭೈಶ್ಚೈವ ಪರಿಸ್ತರೇತ್ .

ಶಿವಾದಿವಿದ್ಯಾತತ್ತ್ವಾಂತಂ ನವಕೋಷ್ಠೇಷು ಪೂಜಯೇತ್ .. 20.4..

ಸೌವರ್ಣಂ ರಾಜತಂ ತಾಮ್ರಂ ಮೃಣ್ಮಯಂ ವಾಽಥ ಗೃಹ್ಯ ಚ . (ರಾಜತಂ ಪಾತಂ)
ಅಸ್ತ್ರೇಣ ಕ್ಷಾಲ್ಯ ವಿನ್ಯಸ್ಯ ಮಧ್ಯಾದಿಕ್ರಮಯೋಗತಃ .. 20.5..
ಸುಪ್ರತಿಷ್ಠಂ ಸುಶಾಂತಂ ಚ ತೇಜೋರೂಪಮಥಾಮೃತಂ .

ರತ್ನೋದಯಂ ತತೋ ವ್ಯಕ್ತಂ ಪಾತ್ರಾಣಿ ಪ್ರಣಿಪಾತಯೇತ್ .. 20.6.. (ರತ್ನೋದಕ
ತತೋ ವ್ಯಕ್ತಂ ಪಾತ್ರಾಣಿ ಪ್ರಣಿಪಾದ್ಯಜೇತ್)

ತೇಷು ಕ್ಷೀರಂ ದಧಿಘೃತಂ ಗೋಮೂತ್ರಂ ಗೋಮಯಂ ಕ್ರಮಾತ್ .

ಕುಶೋದಕಂ ತತೋಽಗ್ನ್ಯಾದಿ ಪಿಷ್ಟಾಮಲಕರಾತ್ರಿಕಂ .. 20.7..

ಕ್ಷಿಪ್ತ್ವಾ ಬ್ರಹ್ಮಷಡಂಗೈಶ್ಚ ಪೂಜಯಿತ್ವಾ ಯಥಾವಿಧಿಃ .
ಸಕೂರ್ಚಂ ಸಹಿತಾಸ್ತ್ರೇಣ ಪೂಜಿತಂ ರಕ್ಷಿತಂ ತಥಾ .. 20.8.. (ಸಕೂರ್ಚಂ ಸಂಹಿತಾ)
ಅಮೃತೀಕೃತ್ಯ ವಿಧಿವದ್ವಿದಧ್ಯಾತ್ ಪಂಚಗವ್ಯಕಂ .

ಸರ್ಪಿರ್ದಧಿಘೃತಂ ಚೈವ ಗೋಮಯಂ ಗೋಜಲಂ ತಥಾ .. 20.9..
ಕುಶೋದಕಂ ಕ್ರಮಾದಂಶಮೇಕಂ ದ್ವಿತ್ರಿ ಚ ವೇದ ಷಟ್ . (ದ್ವಿತ್ರಿ ಏಕ)
ಶ್ವೇತವರ್ಣಂ ಗವಾಂ ಕ್ಷೀರಂ ಪೀತವರ್ಣಂ ಗವಾಂ ದಧಿ .. 20.10..

ಕೃಷ್ಣವರ್ಣಂ ಗವಾಂ ಸರ್ಪಿಂ ರಕ್ತವರ್ಣಂ ಚ ಗೋಜಲಂ .

ಗೋಮಯಂ ಕಪಿಲಾಯಾಂ ವಾ ಯಥಾಲಾಭಂ ಗ್ರಹೇತ್ಸುಧೀಃ .. 20.11..
ಕ್ಷೀರಂ ವೈ ಶುಕ್ರದೈವತ್ಯಂ ದಧಿ ವೈ ಸೋಮದೈವತಂ .

ಸರ್ಪಿಶ್ಚ ರುದ್ರದೈವತ್ಯಂ ಗೋಮಯಸ್ಯ ಬೃಹಸ್ಪತಿಃ .. 20.12..
ಗೋಮೂತ್ರಮಗ್ನಿದೇವತ್ಯಂ ಶಾಲಿಪಿಷ್ಟಂ ಚ ಶಂಕರೀ .
ಲಕ್ಷ್ಮೀರಾಮಲಕಸ್ಯೈವ ರಜನ್ಯಾಸ್ತು ಸರಸ್ವತೀ .. 20.13..
ಕುಶೋದಕಸ್ಯ ಗಂಗಾ ಚ ಅಧಿದೇವಾಃ ಪ್ರಕೀರ್ತಿತಾಃ .
ಭಾರದ್ವಾಜಃ ಕಾಶ್ಯಪಶ್ಚ ಶಾಲಿಹೋತ್ರೋಽಥ ಗೌತಮಃ .. 20.14.. (ಕಾಶ್ಯಪಶ್ಚ
ವಿಶ್ವಾಮಿತ್ರೋ)
ಆತ್ರೇಯಶ್ಚೈವ ಪಂಚೈತೇ ಗವ್ಯಾನಾಮೃಷಯಃ ಕ್ರಮಾತ್ .

ಭಾರ್ಗವೋಽಗಸ್ತ್ಯ ಆಂಗೀರಃ ಶಕ್ತಿಪಿಷ್ಟಾದಿಕೇರ್ಷಯಃ .. 20.15..
ಕ್ಷೀರಂಮೋಕ್ಷಪ್ರದಂ ಜ್ಞೇಯಂ ದಧಿವ್ಯಾಧಿವಿನಾಶನಂ .

ಘೃತಂ ಕುಷ್ಠವಿನಾಶಾರ್ಥಂ ಗೋಮೂತ್ರಂ ಪುತ್ರವೃದ್ಧಿದಂ .. 20.16..

ಗೋಮಯಂ ರೋಗನಾಶಾರ್ಥ ಪಂಚಗವ್ಯಫಲಂ ಲಭೇತ್ .

ಪ್ರಾತಃ ಕಾಲೇಽಭಿಷೇಕಂಚ ಸರ್ವಪಾಪವಿನಾಶನಂ .. 20.17..

ಮಾಧ್ಯಂದಿನೇಽಭಿಷೇಕಂ ಚ ಸರ್ವಶಾಂತ್ಯರ್ಥಮುಚ್ಯತೇ .
ಸಾಯಂಕಾಲಾಭಿಷೇಕೇಣ ಸರ್ವವ್ಯಾಧಿವಿನಾಶನಂ .. 20.18..

ಗಾಯತ್ರ್ಯಾ ಚೈವ ಗೋಮೂತ್ರಂ ಗಂಧದ್ವಾರೇತಿ ಗೋಮಯಂ .

ಆಪ್ಯಾಯಸ್ವೇತಿ ಚ ಕ್ಷೀರಂ ದಧಿಕ್ರಾವಿಣ್ಣೋತಿ ವೈ ದಧಿ .. 20.19..

ತತಃ ಶುಕ್ರಮಸೀತ್ಯಾಜ್ಯಂ ದೇವಸ್ಯತ್ವಾ ಕುಶೋದಕಂ .

ಏವಂ ಸಂಹಾರಮಾರ್ಗೇಣ ಸಂಯೋಜ್ಯಾಂತೇ ಕುಶೋದಕಂ .. 20.20..

ಜಗದ್ಭುವಾದಿಷಣ್ಮಂತ್ರೈರ್ಜಪಿತ್ವಾಸ್ತ್ರೇಣ ರಕ್ಷ್ಯ ಚ .

ಧೂಪದೀಪಾದಿಕಂ ದತ್ವಾ ತತಃ ಪೂಜಾಂ ಸಮಾಚರೇತ್ .

ಪಂಚಗವ್ಯಾಭಿಷೇಕೇಣ ಮಹಾಪಾತಕನಾಶನಂ .. 20.21..

ಇತಿ ಶ್ರೀಕುಮಾರತಂತ್ರೇ ಪಂಚಗವ್ಯವಿಧಿರ್ನಾಮ ವಿಂಶಃ ಪಟಲಃ .

21.ಏಕವಿಂಶಃ ಪಟಲಃ - ಪಂಚಾಮೃತವಿಧಿಃ
ಪಂಚಾಮೃತವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಪೂರ್ವವತ್ ಸ್ಥಂಡಿಲಂ ಕಲ್ಪ್ಯ ಮಧ್ಯೇಂದ್ರಾದಿಚತುಷ್ಟಯೇ .. 21.1..
ಈಶಾನಾದೀನಿ ಸದ್ಯಾಂತಂ ಪಂಚಕೋಷ್ಠೇಷು ಪೂಜಯೇತ್ .

ಕ್ಷೀರಂ ದಧಿ ಘೃತಂ ಚೈವ ಮಧು ಸ್ಯಾದಿಕ್ಷುಶರಕಂ .. 21.2..

ಉತ್ತಮಂ ಪ್ರಸ್ಥಮೇವೋಕ್ತಂ ಮಧ್ಯಮಂ ತು ತದರ್ಧಕಂ .

ತದರ್ಧಮಧಮಂ ಜ್ಞೇಯಂ ಮಾನಂ ಪಂಚಾಮೃತಂ ತಥಾ .. 21.3..
ಕ್ಷೀರಂ ವೈ ಮಧ್ಯಮೇ ಸ್ಥಾಪ್ಯ ಪೂರ್ವಕೋಷ್ಠೇ ನ್ಯಸೇದ್ದಧಿ .

ಸರ್ಪಿಶ್ಚ ದಕ್ಷಿಣೇ ವಿದ್ವಾನ್ ಮಧು ವೈ ಚೋತ್ತರೇ ಪುನಃ .. 21.4..
ವಾರುಣ್ಯಾಮಿಕ್ಷುಸಾರಂ ಸ್ಯಾದಸ್ತ್ರೇಣೈವ ತು ಶೋಧಯೇತ್ .

ಈಶಾನಾದ್ಯನುವಾಕೈಶ್ಚ ಜಪ್ತ್ವಾ ಬ್ರಹ್ಮಭಿರರ್ಪಯೇತ್ .. 21.5.. (ಬ್ರಹ್ಮಭಿರರ್ಚಯೇತ್)

ಸ್ಕಂದಮೂಲೇನ ತನ್ಮಧ್ಯೇ ಗಾಯತ್ರ್ಯಾಶ್ಚ ಚತುರ್ದಿಶಿ .

ಸ್ಕಂದಸೂಕ್ತೇನ ಮಂತ್ರೇಣ ತ್ವಭಿಷೇಕಂ ಪೃಥಕ್ಪೃಥಕ್ .. 21.6..

ಕದಲೀಪನಸಂ ಚೈವ ನಾಲಿಕೇರಫಲಂ ತಥಾ .
ಆಮ್ರಂಚ ಮಾತುಲುಂಗಂ ಸ್ಯಾದೇತತ್ ಪಂಚಫಲಂ ತಥಾ .. 21.7..
ಪಂಚಾಮೃತಾಭಿಷೇಕೇಣ ಮಹಾಪಾತಕನಾಶನಂ . (ಪಂಚಪಾತಕನಾಶನಂ)
ಫಲಸಾರಾಭಿಷೇಕೇಣ ಫಲಮೀಪ್ಸಿತಮಾಪ್ನುಯಾತ್ .. 21.8..

ಇತಿ ಶ್ರೀಕುಮಾರತಂತ್ರೇ ಪಂಚಾಮೃತವಿಧಿರ್ನಾಮ ಏಕವಿಂಶಃ ಪಟಲ .

22.ದ್ವಾವಿಂಶಃ ಪಟಲಃ - ಬಾಲಸ್ಥಾಪನವಿಧಿಃ
ಬಾಲಸ್ಥಾಪನಕಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಜೀರ್ಣಗೇಹಸಮುದ್ಧಾರೇ ಚಿತ್ರಜೀರ್ಣೇಽಙ್ಗಹೀನಕೇ .. 22.1..
ಸ್ಥಲಜೀರ್ಣೇ ಪೀಠಜೀರ್ಣೇ ಪುನರ್ಬೇರಕೃತೇ ತಥಾ .
ಆಸಪ್ತ ದಿವಸಾತ್ಪೂರ್ವಂ ಕುಂಭಮಾವಾಹ್ಯ ಕಾರಯೇತ್ .. 22.2.. (ಆರಬ್ಧ
ದಿವಸಾತ್ಪೂವಂ, ಕುಂಭೇ ಆವಾಹ್ಯ)
ತದೂರ್ಧ್ವೇ ಮುನಿಶಾರ್ದೂಲ ಬಾಲಸ್ಥಾನಂ ವಿಧೀಯತೇ .
ಮೂಲಬೇರಪ್ರತಿಷ್ಠಾಯಾಂಪ್ರಾಗೇವ ತರುಣಾಲಯಂ .. 22.3.. (ಮೂಲಬೇರಪ್ರತಿಷ್ಠಾಯಾಃ)
ಮೂಲಾಲಯಂ ವಿನಿಶ್ಚಿತ್ಯ ಕಾರಯೇತ್ ತರುಣಾಲಯಂ .

ಬಾಲಸ್ಥಾನವಿಹೀನತ್ವಾತ್ಬಾಲಾನಾಂ ನಾಶನಂಭವೇತ್ .. 22.4.. (ಬಾಲಾಲಯವಿಹೀನತ್ವಾತ್)

ತಸ್ಮಾತ್ಸರ್ವಪ್ರಯತ್ನೇನ ಬಾಲಸ್ಥಾನಂ ತು ಕಾರಯೇತ್ .

ಮೂಲಸ್ಥಾನಸ್ಯ ಚಾಗ್ರೇ ವಾ ಸೌಮ್ಯೇ ವಾ ಪಾವಕೇಽಪಿ ವಾ .. 22.5..
ಐಶಾನ್ಯೇ ಪೂರ್ವಭಾಗೇ ವಾ ಬಾಲಸ್ಥಾನಂ ವಿಧೀಯತೇ .
ಕೂಟಂ ವಾ ಮಂಡಪಂ ವಾಽಪಿ ಕಾರಯೇದ್ವಿಧಿಪೂರ್ವಕಂ .. 22.6..

ಮೂಲಪ್ರಾಸಾದವಿಸ್ತಾರಾದಧಿಕಂ ನೈವ ಕಾರಯೇತ್ .

ಮೂಲಬೇರಸ್ಯ ಚಾರ್ಧಂ ವಾ ತದರ್ಧಾರ್ಧಮಥಾಪಿ ವಾ .. 22.7..
ರುದ್ರಾಂಗ್ಗುಲಂ ಸಮಾರಭ್ಯ ದ್ವಿದ್ವ್ಯಂಗುಲವಿವರ್ಧನಾತ್ .

ಏಕವಿಂಶತ್ಯಂಗುಲಾಂತಂ ಷಡ್ವಿಧಂ ಮಾನಮಂಗುಲೈಃ .. 22.8..
ಆಯಾದಿಶುಭಸಂಯುಕ್ತಂ ಸರ್ವಲಕ್ಷಣಸಂಯುತಂ .

ಲೋಹಜಂ ಶೈಲಜಂ ವಾಽಪಿ ದಾರುಜಂ ಮೃಣ್ಮಯಂ ತು ವಾ .. 22.9..
ಯಥಾಲಾಭೇನ ಕರ್ತವ್ಯಂ ತರುಣಾಲಯಬೇರಕಂ .

ಬಂಧೂಕಂ ವೃಕ್ಷಮಾದಾಯ ಕಾರಯೇದ್ದಾರುಬೇರಕಂ .. 22.10.. (ಯಾಜ್ಞೀಕಂ
ವೃಕ್ಷಮಾದಾಯ ಕಾರಯೇದ್ದಾರುಜೇ ಬುಧಃ)
ಪ್ರಾಸಾದಸ್ಯಾಗ್ರತಃ ಕುರ್ಯಾನ್ಮಂಡಪಂ ಚತುರಶ್ರಕಂ .

ಪಂಕ್ತಿತ್ರಯಸಮಾಯುಕ್ತಂ ಚತುರ್ದ್ವಾರಸಮಾಯುತಂ .. 22.11..

ತನ್ಮಧ್ಯೇ ವೇದಿಕಾಂ ಕುರ್ಯಾನ್ನವಭಾಗೈಕಭಾಗತಃ .
ಪರಿತಃ ಪಂಚಕುಂಡಾನಿ ಕಾರಯೇದ್ವಿಧಿಪೂರ್ವಕಂ .. 22.12..

ದರ್ಭಮಾಲಾಸಮಾಯುಕ್ತಂ ಚತುಸ್ತೋರಣಭೂಷಿತಂ .

ವಿತಾನಾದಿಧ್ವಜೋಪೇತಮಷ್ಟಮಂಗಲಸಂಯುತಂ .. 22.13..

ಗೋಮಯಾಲೇಪನಂ ಕೃತ್ವಾ ಪುಣ್ಯಾಹಂ ಕಾರಯೇತ್ತತಃ .

ಅಯಂ ಕುಮಾರಮಂತ್ರೇಣ ಪ್ರೋಕ್ಷಯೇತ್ ಕುಶವಾರಿಣಾ .. 22.14..
ಅಂಕುರಾನರ್ಪಯೇದ್ಧೀಮಾನ್ ಪೂರ್ವಾಕ್ತವಿಧಿನಾ ತತಃ .
ವೇದ್ಯೂರ್ಧ್ವೇ ಸ್ಥಂಡಿಲಂ ಕುರ್ಯಾದಷ್ಟದ್ರೋಣೈಶ್ಚ ಶಾಲಿಭಿಃ .. 22.15..
ತದರ್ಧೈಸ್ತಂಡುಲೈಶ್ಚೈವ ತದರ್ಧೈಶ್ಚ ತಿಲೈರಪಿ .

ತನ್ಮಧ್ಯೇ ಪದ್ಮಮಾಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 22.16..

ಶಯನಂ ಕಲ್ಪಯೇತ್ ಪಶ್ಚಾದಂಡಜಾದ್ಯೈರನುಕ್ರಮಾತ್ .

ನಯನೋನ್ಮೀಲನಂ ಕುರ್ಯಾಜ್ಜಲೈಶ್ಚೈವಾಧಿವಾಸಯೇತ್ .. 22.17..

ಪರ್ಯಗ್ನಿಕರಣಂ ಕೃತ್ವಾ ವಾಸ್ತುಹೋಮೇನ ಮಂಡಪೇ .
ಜಲಾದ್ಬಿಂಬಂ ಸಮುದ್ಧೃತ್ಯ ಶಯನೇ ಶಾಯಯೇದ್ಬುಧಃ .. 22.18..
ಸರ್ವಲಕ್ಷಣಸಂಯುಕ್ತಾನ್ ಸರ್ವಾಲಂಕಾರಸಂಯುತಾನ್ .

ಕುಂಭಾನಾವಾಹಯೇದ್ಧೀಮಾನ್ ಪೂರ್ವೋಕ್ತವಿಧಿನಾ ಪುನಃ .. 22.19..
ಜಯಂತಾದ್ಯಷ್ಟವಿದ್ಯೇಶಾನ್ ವೇದ್ಯೂರ್ಧ್ವೇಽಷ್ಟಸು ದಿಕ್ಷು ಚ .

ಮಧ್ಯೇ ಕುಮಾರಮಾವಾಹ್ಯ ಪಾರ್ಶ್ವೇ ಶಕ್ತಿದ್ವಯಂಯಜೇತ್ .. 22.20..

ಅರ್ಚಯೇದ್ಗಂಧಪುಷ್ಪಾದ್ಯೈಃ ಸ್ವೈಃಸ್ವೈರ್ನಾಮಭಿರೇವ ಚ .

ಪರಿವಾರಘಟಾನ್ ಸರ್ವಾನ್ ಪೂರ್ವೋಕ್ತವಿಧಿನಾರ್ಚಯೇತ್ .. 22.21..

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಸಮಿದಾಜ್ಯಚರುಂ ಲಾಜಾನ್ ಸರ್ಷಪಂ ಚಯವಂ ತಿಲಾನ್ .. 22.22..

ಹೋಮದ್ರವ್ಯಾಣಿ ಸಪ್ತೈತೇ ಜುಹುಯಾತ್ತು ವಿಶೇಷತಃ .
ಖಾದಿರೌ ವಟಶಮ್ಯಾರ್ಕಸ್ತ್ವಪಾಮಾರ್ಗೋ ಮಹಾದಿಶಿ .. 22.23..

ಪ್ರಧಾನೇ ತು ಪಲಾಶಃ ಸ್ಯಾತ್ ಸಮಿಧಃ ಪರಿಕೀರ್ತಿತಾಃ .
ಸ್ಕಂದಮೂಲೇನ ಮಂತ್ರೇಣ ತತಃ ಷಣ್ಮೂರ್ತಿಮಂತ್ರತಃ .. 22.24..
ಸಮಿಧಾದೀನಿ ಜುಹುಯಾತ್ ಪ್ರತ್ಯೇಕಂ ತು ಷಡಾಹುತಿಃ .
ಸದ್ಯಾದೀನಾಂ ಶಿರೋಽನ್ತೇನ ಹೋಮಯೇತ್ತದನಂತರಂ .. 22.25.. (ಸದ್ಯಾದಿನಾ
ಶಿರೋಽನ್ತೇನ)
ಶತಮರ್ಧಂ ತದರ್ಧಂ ವಾ ಜುಹುಯಾದ್ದೇಶಿಕೋತ್ತಮಃ .
ಸುಬ್ರಹ್ಮಣ್ಯಂ ಕುಮಾರಂ ಚ ಸ್ಕಂದಂ ಶರವಣೋದ್ಭವಂ .. 22.26..

ದೇವಸೇನಾಪತಿಂ ವಿದ್ವಾನ್ಯಥೋಕ್ತೇನೈವ ಪೂಜಯೇತ್ .

ದ್ರವ್ಯಾಂತೇ ವ್ಯಾಹೃತಿಂ ಹುತ್ವಾ ಸ್ಪೃಷ್ಟ್ವಾ ಸ್ಪೃಷ್ಟ್ವಾ ಚ ಬೇರಕಂ .. 22.27..

ಸರ್ವದ್ರವ್ಯಸಮಾಯುಕ್ತಂ ಹವ್ಯವಾಹೇನ ಹೋಮಯೇತ್ .

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .. 22.28..

ಪ್ರಭಾತೇ ಸಮುಹೂರ್ತೇ ತು ಸುನಕ್ಷತ್ರಸುಲಗ್ನಕೇ .

ಬಿಂಬಂ ಸಂಸ್ಥಾಪ್ಯ ಮತಿಮಾನ್ ಸ್ಕಂದಮೂಲೇನ ಮಂತ್ರತಃ .. 22.29..
ಪುನರ್ದ್ದಢತರಂ ಕೃತ್ವಾ ಪದ್ಮಪೀಠೇ ವಿಶೇಷತಃ .
ಕುಂಭಂಚ ವರ್ಧನೀಂ ಚೈವ ಕೃತ್ವಾ ಧಾಮಪ್ರದಕ್ಷಿಣಂ .. 22.30.. (ವರ್ಧನೀಂ ದ್ವೇ ಚ)

ದೇವಮ್ಯ ಪುರತೋ ನ್ಯಸ್ತ್ತ್ವಾ ನ್ಯಾಸಂ ಸರ್ವಂ ಸಮಾಚರೇತ್ .

ಕುಂಭಾದ್ ಬೀಜಂ ಸಮಾದಾಯ ಬೇರಸ್ಯ ಹೃದಯೇ ನ್ಯಸೇತ್ .. 22.31..

ವರ್ಧನ್ಯೋರ್ಬೀಜಮಾದಾಯ ದ್ವಯೋಃ ಶಕ್ತ್ಯೋಃ ಸ್ತನೇ ನ್ಯಸೇತ್ .

ತಕ್ತದ್ಘಟಸ್ಥತೋಯೇನ ಕ್ರಮೇಣೈವಾಭಿಷೇಚಯೇತ್ .. 22.32..

ಜಯಂತಾದಿಘಟಾನ್ ಸರ್ವಾನ್ ಕ್ರಮಾತ್ಪೀಠೇಽಭಿಷೇಚಯೇತ್ .

ವಸ್ತ್ರೈಶ್ಚ ಗಂಧಪುಷ್ಪಾದ್ಯೈಃ ಪೂಜಯೇತ್ತು ಯಥಾವಿಧಿ .. 22.33..

ಉದ್ವಾಹಕರ್ಮ ಕರ್ತವ್ಯಂ ವೇದೋಕ್ತೇನೈವ ವರ್ತ್ಮನಾ .
ಚತುರ್ಥೇ ದಿವಸೇ ಪ್ರಾಪ್ತೇ ಚತುರ್ಥೀಹೋಮಮಾಚರೇತ್ .. 22.34..

ಜಗದ್ಭುವಾದಿಷಣ್ಮಂತ್ರೈರಯಂ ಕುಮಾರಮಂತ್ರತಃ .
ಕುಂಡಂ ಪ್ರತಿ ಹುನೇತ್ ಧೀಮಾನ್ಮೂಲೇನೈವ ಶತಂ ಹುನೇತ್ .. 22.35..

ಮಹಾಹವಿರ್ನಿವೇದ್ಯಾಥ ದೀನಾನಾಥಾಂಶ್ಚ ಭೋಜಯೇತ್ .

ಆಚಾರ್ಯಂ ಪೂಜಯೇತ್ ಕರ್ತಾ ವಸ್ತ್ರಹೇಮಾಂಗುಲೀಯಕೈಃ .. 22.36..
ಉತ್ತಮಂ ಪಂಚನಿಷ್ಕಂ ತು ಮಧ್ಯಮಂ ತು ತದರ್ಧಕಂ .

ತದರ್ಧಮಧಮಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .. 22.37..
ಮೂರ್ತಿಪಾನ್ ಪರಿಚಾರಾಂಶ್ಚ ಯಥಾಶಕ್ತ್ಯಾ ತು ದಕ್ಷಿಣಾ .
ಏವಂಯಃ ಕುರುತೇ ಮರ್ತ್ಯಃ ಕೋಟಿಯಜ್ಞಫಲಂ ಲಭೇತ್ .

ಸರ್ವಾನ್ ಕಾಮಾನವಾಪ್ನೋತಿ ಸೋಽನ್ತೇ ಸ್ಕಂದಪದಂ ವ್ರಜೇತ್ .. 22.38..

ಇತಿ ಶ್ರೀಕುಮಾರತಂತ್ರೇ ಬಾಲಸ್ಥಾಪನವಿಧಿರ್ನಾಮ ದ್ವಾವಿಂಶಃ ಪಟಲಃ .

23. ತ್ರಯೋವಿಂಶಃ ಪಟಲಃ - ಸಂಪ್ರೋಕ್ಷಣವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಸಂಪ್ರೋಕ್ಷಣವಿಧಿಂ ಶೃಣು .
ಆವರ್ತಂ ಪುನರಾವರ್ತಮನಾವರ್ತಂ ತು ಕೌಶಿಕ .. 23.1..

ಪ್ರೋಕ್ಷಣಂ ತ್ರಿವಿಧಂ ಪ್ರೋಕ್ತಂ ತತ್ತದ್ಭೇದಮಥ ಶೃಣು .
ಆದೌ ಚ ಬಾಲಬೇರಾತ್ತು ಮೂಲಬೇರಂ ಪತಿಷ್ಠಿತಂ .. 23.2..

ತದಾವರ್ತಮಿತಿ ಖ್ಯಾತಂ ಪುನರಾವರ್ತಮುಚ್ಯತೇ .
ಪ್ರಾಸಾದಪತನಾದ್ಭಿನ್ನೇ ಪ್ರಮಾದಾತ್ ಭಿನ್ನಕೇ ಪುನಃ .. 23.3..
ಮೂಲಬೇರಾತ್ ಸಮಾದಾಯ ಸಂಸ್ಥಾಪ್ಯ ಬಾಲಬೇರಕೇ . (ಬಾಲಗೇಹಕೇ)
ತತ್ತನ್ಮೂಲಪ್ರವೇಶಂ ಯತ್ ಪುನರಾವರ್ತಮೀರಿತಂ .. 23.4..

ಪ್ರತಿಮಾಪೀಠವಿಶ್ಲಿಷ್ಟೇ ಸುಧಾಕರ್ಮವಿಹೀನಕೇ .
ಪ್ರತ್ಯಂಗೋಪಾಂಗಹೀನೇ ಚ ಪ್ರಮಾದಾತ್ ಪತನೇ ಪುನಃ .. 23.5..
ಚೋರಚಂಡಾಲಸಂಸ್ಪೃಷ್ಟೇ ಸೂತಕೇ ಪ್ರೇತಸಂಭವೇ .
ಪೂಜಾಹೀನೇಽಷ್ಟದಿವಸಾತ್ಊರ್ಧ್ವಂ ಶತಸಮಾವಧಿ .. 23.6..

ಪ್ರೋಕ್ಷಣಂ ತ್ವೇಮವಾದ್ಯೇಷು ತದನಾವರ್ತತೀರಿತಂ .

ಆವರ್ತೇ ಪುನರಾವರ್ತೇ ಮಾಸಪಕ್ಷರ್ಕ್ಷಕಾದಿಭಿಃ .. 23.7..
ಪ್ರತಿಷ್ಠೋಕ್ತವಿಧಾನೇನ ಕಾರಯೇದ್ದೇಶಿಕೋತ್ತಮಃ .
ಯಾತ್ರಾಹೋಮಂಯುಗಾವರ್ತೇ ಅನಾವರ್ತಂ ಗುರೂತ್ತಮ .. 23.8..

ನ ತಿಥಿರ್ನ ಚ ನಕ್ಷತ್ರೇ ನ ಕಾಲಶ್ಚ ನ ವಾರಕಂ .

ಕಾಲಾಪೇಕ್ಷಾಂ ವಿನಾ ಕುರ್ಯಾತ್ ಅನಾವರ್ತಂ ಗುರೂತ್ತಮ .. 23.9..

ಪೂರ್ವಸ್ಥಾಪಿತಬಿಂಬಸ್ಯ ನ ಪುನಃ ಸ್ಥಾಪನಂ ಸ್ಮೃತಂ .

ಸ್ಥಾಪಿತೇ ತು ಮಹಾನ್ ದೋಷಸ್ತಸ್ಮಾತ್ ಸಂಪ್ರೋಕ್ಷಣಂ ಸ್ಮೃತಂ .. 23.10..

ಅಂಗಸ್ಯ ಹಾನಿಸಂಧಾನೇ ಪ್ರತಿಷ್ಠಾಂ ನೈವ ಕಾರಯೇತ್ . (ಪ್ರತಿಷ್ಠಾಂ ಅನು)
ಜಲಾಧಿವಾಸರಹಿತಂ ನೇತ್ರೋನ್ಮೀಲನವರ್ಜಿತಂ .. 23.11..

ಸಂಪ್ರೋಕ್ಷಣವಿಹೀನೇ ತು ಪೂಜಾ ನಿಷ್ಫಲದಾಯಿನೀ .
ಜಾಯತೇ ತು ಮಹಾನ್ ದೋಷಸ್ತಸ್ಮಾತ್ ಸಂಪ್ರೋಕ್ಷಣಂ ಚರೇತ್ .. 23.12..

ನಿಮಿತ್ತೇ ಸಮನುಪ್ರಾಪ್ತೇ ಸದ್ಯಃ ಕೃತ್ವಾ ಸಮರ್ಚಯೇತ್ .

ಆಸಪ್ತದಿವಸಾತ್ಪೂರ್ವಂ ಕುಂಭಮಾವಾಹ್ಯ ಮಂತ್ರವಿತ್ .. 23.13..

ಅಗ್ರೇ ವಾ ದಕ್ಷಿಣೇ ವಾಮೇ ಮಂಡಲೇ ಸ್ಥಂಡಿಲೋಪರಿ .

ಕುಂಭಂ ನ್ಯಸ್ತ್ತ್ವಾ ಸಮಭ್ಯರ್ಚ್ಯ ಪುನರ್ಬೇರಂ ಸಮಾವಹೇತ್ .. 23.14..

ತದೂರ್ಧ್ವೇ ಬಾಲಹರ್ಮ್ಯೇ ತು ಸ್ಥಾಪ್ಯ ಮೂಲೇ ಪುನರ್ನ್ಯಸೇತ್ .

ಪ್ರಾಸಾದಾಗ್ರೇ ತು ಕರ್ತವ್ಯಂ ದಕ್ಷಿಣೇ ಚೋತ್ತರೇಽಪಿ ವಾ .. 23.15..
ಯಥಾವಿಭವವಿಸ್ತಾರಂ ಮಂಡಪಂ ಕಾರಯೇದ್ಬುಧಃ .
ಚತುರ್ದ್ವಾರಸಮಾಯುಕ್ತಂ ಚತುಸ್ತೋರಣಭೂಷಿತಂ .. 23.16..

ವಿತಾನಾದಿಧ್ವಜೋಪೇತಂ ಅಷ್ಟಮಂಗಲಸಂಯುತಂ .

ದರ್ಭಮಾಲಾಸಮಾಯುಕ್ತಂ ಬಿಲ್ವಪಲ್ಲವಶೋಭಿತಂ .. 23.17.. (ಬಿಲ್ವಫಲಶೋಭಿತಂ)
ನಕ್ಷತ್ರತಿಥಿವಾರೇ ಚ ಪಂಚಮೇ ಸಪ್ತಮೇಽಹ್ನಿ ವಾ . (ಪುಣ್ಯರ್ಕ್ಷತಿಥಿವಾರೇ)
ಪೂರ್ವೋಕ್ತವಿಧಿನಾ ಧೀಮಾನ್ ಕಾರಯೇದಂಕುರಾರ್ಪಣಂ .. 23.18..

ಮಂಡಪಂ ನವಧಾ ಕೃತ್ವಾ ಮಧ್ಯಭಾಗೇ ತು ವೇದಿಕಾಂ .

ರತ್ನಿಮಾತ್ರಸಮುತ್ಸೇಧಂ ದರ್ಪಣೋದರಸನ್ನಿಭಂ .. 23.19..

ವೇದ್ಯಾ ಮೂಲೇ ತು ಪರಿತಶ್ಚೋಪವೇದಿಂ ಪ್ರಕಲ್ಪಯೇತ್ .

ಯುಗ್ಮಾಂಗುಲಸಮುತ್ಸೇಧಂದ್ವಿಗುಣಂದೀರ್ಘಮುಚ್ಯತೇ .. 23.20.. (ನಿಮ್ನಮುಚ್ಯತೇ)

ಕುಂಡಾನಿ ಪರಿತಃ ಕುರ್ಯಾತ್ ನವಪಂಚೈಕಮೇವ ಚ .

ದಿಶಾಸು ಚತುರಶ್ರಾಣಿ ಕೋಣೇಷ್ವತ್ರ ಕುಶೇಶಯಂ .. 23.21..

ಶಕ್ರಶಾಂಕರಯೋರ್ಮಧ್ಯೇ ಪ್ರಧಾನಂ ತು ಷಡಶ್ರಕಂ .

ಪಂಚಕುಂಡೇಷು ಕೋಣೇಷು ವರ್ಜಯೇದಬ್ಜಕುಂಡಕಂ .. 23.22..

ಏಕಕುಂಡೇ ತಥೈಶಾನೇ ಕಾರಯೇತ್ತು ಷಡಶ್ರಕಂ .

ಆವರ್ತೇ ತು ಮುನಿಶ್ರೇಷ್ಠ ಬಾಲಬೇರಸ್ಯ ಚಾಗ್ರತಃ .. 23.23..
ಅಂಗನ್ಯಾಸಂ ಕರನ್ಯಾಸಮಂತರ್ಯಾಗನಥಾಚರೇತ್ . (ಕರನ್ಯಾಸಾಂತರ್ಯಜನಥಾಚರೇತ್)

ವಿಶೇಷಾರ್ಘ್ಯಸ್ಥತೋಯೇನ ಪ್ರೋಕ್ಷಯೇದಸ್ತ್ರಮಂತ್ರತಃ .. 23.24..
ಸ್ಥಂಡಿಲಂ ಕಲ್ಪ್ಯ ಮತಿಮಾನ್ ನಿರ್ದೋಷೇರ್ಹೇಮಶಾಲಿಭಿಃ .
ಸೂತ್ರಾಭಿಧಾನರತ್ನಾಢ್ಯಂ ಕುಂಭಸ್ಯೋಪರಿವಿನ್ಯಸೇತ್ .. 23.25.. (ಸೂತ್ರಾಭಿಧಾನರತ್ನಾಢ್ಯಂ
ಕುಂಭಂ ತಸ್ಯೋಪರಿ ನ್ಯಸೇತ್)

ವರ್ಧನ್ಯೌ ಹೇಮಸಂಯುಕ್ತೇ ನ್ಯಸೇದ್ ದಕ್ಷಿಣವಾಮಯೋಃ .
ಪರಿತಃ ಕಲಶಾನಷ್ಟೌ ಸ್ವಸ್ಥಾನೇಷು ಕ್ರಮಾನ್ನ್ಯಸೇತ್ .. 23.26.. (ಕಲಶಾನಷ್ಟೌ
ಸ್ವರ್ಣಯುಕ್ತಾನ್)

ಮಧ್ಯಕುಂಭೇ ಮಹಾಸೇನಂ ಬಾಲಬೇರಾತ್ ಸಮಾವಹೇತ್ .

ಮೂಲಬೇರಪ್ರವೇಶಾಯ ಬಾಲಸ್ಥಾನಾದಿಹ ಪ್ರಭೋ .. 23.27..
ಕುಂಭೇ ವಿಶಂತು ಸರ್ವೇಶಾಃ ಸುಬ್ರಹ್ಮಣ್ಯಪ್ರಿಯೋ ಭವ .

ಇದಂ ಮಂತ್ರಂ ಸಮುಚ್ಚಾರ್ಯ ಪೂಜಯೇದ್ ಗಂಧಪುಷ್ಪಕೈಃ .. 23.28..
ಮಹಾವಲ್ಲೀಂ ದೇವಸೇನಾಂ ವರ್ಧನ್ಯೋಃ ಪಾರ್ಶ್ವಸಂಸ್ಥಯೋಃ .
ತತ್ತದ್ಬೇರಾತ್ಸಮಾದಾಯ ಕ್ರಮೇಣಾವಾಹ್ಯ ಪೂಜಯೇತ್ .. 23.29..

ಜಯಪಂತಾದ್ಯಷ್ಟವಿದ್ಯೇಶಾನ್ ಪೀಠಾದಾವಾಹ್ಯ ಪೂಜಯೇತ್ .

ಸ್ಥಾಪಯೇನ್ಮೂಲಮಂತ್ರೇಣ ಷಡ್ವರ್ಣೇನಾವಕುಂಠಯೇತ್ .. 23.30..

ಸಾನ್ನಿಧ್ಯಂ ಹೃದಯೇನೈವಯಜೇತ್ಪುಷ್ಪಾದಿಭಿಃ ಕ್ರಮಾತ್ .

ದರ್ಶಯೇದ್ಬಿಂಬಮುದ್ರಾಂಚಷಣ್ಮುಖಂಪದ್ಮಮುದ್ರಿಕಾಂ .. 23.31.. (ದರ್ಶಯೇದ್ಬಿಂಬಮುದ್ರಾಂಚ
ಷಣ್ಮುಖೀಂ)
ನಮಸ್ಕಾರಾಖ್ಯಮುದ್ರಾಂಚ ದಿಕ್ಬಂಧೇದಸ್ತ್ರಮಂತ್ರತಃ .
ಯಾತ್ರಾಹೋಮಂ ಪ್ರಕರ್ತವ್ಯಂ ಬಾಲಸ್ಥಾನಸ್ಯ ಚಾಗ್ರತಃ .. 23.32..
ನಿರ್ದೋಷೈಃ ಸಿಕತೈಃ ಕೃತ್ವಾ ಸ್ಥಂಡಿಲಂ ಹಸ್ತಮಾತ್ರತಃ .
ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .. 23.33..

ಸದ್ಯೋಮಂತ್ರೇಣ ಸಮಿಧಮೀಶಾನೇನ ಘೃತಂ ಹುನೇತ್ .

ಜಗದ್ಭುವಾದಿಷಣ್ಮಂತ್ರೈಃ ಸ್ಪೃಷ್ಟ್ವಾ ಸ್ಪೃಷ್ಟ್ವಾಽಸನೇ ತತಃ .. 23.34.. (ಸ್ಪೃಷ್ಟ್ವಾಹುನೇತ್)

ಗುರುಸ್ತು ಮಂಡಪಂ ಗತ್ವಾ ಪುಣ್ಯಾಹಂ ವಾಚಯೇತ್ತತಃ . (ಗುರುಸ್ತು ಮಂಡಪಿಕಂ)

ಪರ್ಯಗ್ನಿಕರಣಂ ಕುರ್ಯಾತ್ ಬಾಸ್ತುಹೋಮೇನ ವರ್ತ್ಮನಾ .. 23.35..
ಶಿರಸಾ ವಾಹಯಿತ್ವಾ ತು ಕುಂಭಂಚ ವರ್ಧನೀದ್ವಯಂ .

ಕ್ರಮಾದ್ವಿದ್ಯೇಶಕಲಶಾನ್ಮೂರ್ತಿಭಿಃ ಪರಿವಾರಕೈಃ .. 23.36..
ಸರ್ವಾತೋದ್ಯಸಮಾಯುಕ್ತಂ ವೇದಘೋಷಸಮನ್ವಿತಂ .

ಹರ್ಮ್ಯಪ್ರದಕ್ಷಿಣಂ ಕೃತ್ವಾ ವೇದಿಕೋಪರಿ ವಿನ್ಯಸೇತ್ .. 23.37.. (ಹರ್ಮ್ಯಪ್ರದಕ್ಷಿಣಂ
ಗತ್ವಾ)
ಸಕಲೀಕೃತ್ಯ ಸಂಪ್ರೋಕ್ಷ್ಯ ವಿಶೇಷಾರ್ಘ್ಯಜಲೇನ ಚ .

ದೇವಿದೇವೀಶವಿದ್ಯೇಶಾನ್ ಪೂಜಯೇತ್ತು ಯಥಾಕ್ರಮಂ .. 23.38.. (ದೇವದೇವ್ಯೌ
ಚ)

[ಸರ್ವಾತೋದ್ಯಸಮಾಯುಕ್ತಂ ವೇದಘೋಷಸಮನ್ವಿತಂ .]

ಪರಿವಾರಘಟಾಂಶ್ಚೈವ ಸ್ಥಾಪಯೇದ್ವಿಧಿಪೂರ್ವಕಂ .

ತತ್ತನ್ಮೂರ್ತ್ಯಾಕೃತಿಂ ಧ್ಯಾತ್ವಾ ಬಾಹ್ಯಕುಂಭೇ ಸಮರ್ಚಯೇತ್ .. 23.39..

ಮಂಡಪದ್ವಾರಪೂಜಾದಿ ಸರ್ವಂ ಪೂರ್ವವದಾಚರೇತ್ .

ತತಃ ಸ್ವಾಧ್ಯಾಯನಂ ಕುರ್ಯಾಚ್ಛಿವಭಕ್ತಿಯುತೈರ್ದ್ವಿಜೈಃ .. 23.40..
ಶಿವಸಂಕಲ್ಪದೀಪೈಶ್ಚ ತತಃ ಶ್ರೀರುದ್ರಸೂಕ್ತಕೈಃ . (ಶಿವಸಂಕಲ್ಪದೀಪೈಶ್ಚ ತತೋ
ಮಾರುದ್ರಸೂಕ್ತಕಂ)
ಸ್ಕಂದಸೂಕ್ತಂಚ ಚಮಕಂ ಪೂರ್ವಭಾಗೇ ಯಜೇತ್ಸುಧೀಃ .. 23.41..
ಶಿವಸೂಕ್ತಂ ಪಾವಮಾನಂ ಶಾಂತಿದ್ವಯಂ ಚ ದಕ್ಷಿಣೇ .
ತ್ರ್ಯಂಬಕಂ ವಿಷ್ಣುಸೂಕ್ತಂಚ ವಾರುಣಂ ಚೈವ ಪಶ್ಚಿಮೇ .. 23.42..
ಊತ್ತರೇ ತು ಹಿರಣ್ಯಂಚ ಬೃಹತ್ಸಾಮೇತಿ ಮಂತ್ರತಃ . (ಹಿರಣ್ಯಂಚ ಸ್ಥಂತರಂ)
ಷಡಕ್ಷರೇಣ ಮಂತ್ರೇಣ ಕೋಣೇಷು ಚ ಜಪೇತ್ ಬುಧಃ .. 23.43..
ಆಚಾರ್ಯೋ ಮೂರ್ತಿಪೈಃ ಸಾರ್ಧಂ ತತೋ ಹೋಮಂ ಸಮಾಚರೇತ್ .

ಸಮಿಧಾಜ್ಯಚರೂನ್ ಲಾಜಂ ಸರ್ಷಪಂ ಚಯವಂ ತಿಲಂ .. 23.44..

ಹೋಮದ್ರವ್ಯಾಣಿ ಸಪ್ತೈತಾನ್ಯಥಾವಜ್ಜುಹುಯಾತ್ಕ್ರಮಾತ್ .

ಪಾಲಾಶಖಾದಿರಾಶ್ವತ್ಥಬಿಲ್ವಾನ್ ಪೂರ್ವಾದಿದಿಕ್ಷು ಚ .. 23.45..

ಶಮೀಖಾದಿರಮಾಯೂರಾ ವಟಾಶ್ಚೇತಿ ವಿದಿಕ್ಷು ಚ .

ಪ್ರಧಾನಸ್ಯ ಪಲಾಶಃ ಸ್ಯಾತ್ ಸಮಿಧಃ ಪರಿಕೀರ್ತಿತಾಃ .. 23.46..
ಸ್ಕಂದಸ್ಯ ಮೂಲಮಂತ್ರೇಣ ತತಃ ಷಣ್ಮೂರ್ತಿಮಂತ್ರತಃ .
ಹೋಮದ್ರವ್ಯಾಣಿ ಜುಹುಯಾತ್ ಪ್ರತ್ಯೇಕಂ ತು ಷಡಾಹುತಿಃ .. 23.47..
ಸದ್ಯಾದಿನಾ ಶಿರೋಽನ್ತೇನ ಮಂತ್ರೇಣ ಜುಹುಯಾತ್ತತಃ .
ಶತಮರ್ಧಂ ತದರ್ಧಂ ವಾ ಪ್ರತ್ಯೇಕಂ ಜುಹುಯಾತ್ಕ್ರಮಾತ್ .. 23.48..

ಪೂರ್ಣಾಹುತಿಂ ಚ ಶಿರಸಾ ಸ್ವಿಷ್ಟಮಗ್ನೇತಿ ಹೋಮಯೇತ್ .

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .. 23.49..

ನೇತ್ರೋನ್ಮೀಲಾದಿಕಂ ಸರ್ವಂ ನವಬೇರಸ್ಯ ಕಾರಯೇತ್ .

ತತ್ಪ್ರತಿಷ್ಠಾ ವಿಧಾನೇನ ಶೇಷಂ ಕರ್ಮ ಸಮಾಚರೇತ್ .. 23.50..

ಪುನರಾವರ್ತನೇ ವಿದ್ವಾನ್ ಮೂಲಬೇರಂ ಪ್ರಗೃಹ್ಯ ಚ . (ಪುನರಾವರ್ತಕೇ)
ಬಾಲಬೇರಂ ಸಮಾವಾಹ್ಯ ಪುನರ್ಮೂಲೇ ಪ್ರವೇಶಯೇತ್ .. 23.51..

ಅನಾವರ್ತೇ ತು ಯದ್ಧಾಮ ಚಂಡಾಲಾದಿಪ್ರದೂಷಿತೇ .
ಮೃಣ್ಮಯಾನಿ ಚ ಪಾತ್ರಾಣಿ ಸರ್ವಾಣಿ ಪರಿವರ್ಜಯೇತ್ .. 23.52..

ಕಾಂಸ್ಯಪಾತ್ರಾಣಿ ಸರ್ವಾಣಿ ಶುದ್ಧಿಂ ಕೃತ್ವಾ ತು ಭಸ್ಮಭಿಃ .
ಯಥಾಯೋಗ್ಯಂ ಯಥಾಕಾರ್ಯಂ ವಸ್ತ್ರೋಪಕರಣಾನಿ ಚ .. 23.53..

ಸ್ಕಂದಸ್ಯಾಯತನಂ ಚೈವ ಗೋಮಯೇನ ವಿಲೇಪಯೇತ್ .

ಪುಣ್ಯಾಹಂ ವಾಚಯಿತ್ವಾಥ ಶುದ್ಧಾದ್ಭಿರಭಿಷೇಚಯೇತ್ .. 23.54..

ಪಂಚಗವ್ಯೈಶ್ಚ ಸಂಸ್ನಾಪ್ಯ ಘರ್ಷಯೇದ್ಬಿಲ್ವಪತ್ರಕೈಃ .
ದರ್ಭಮೂಲೇ ತು ವಲ್ಮೀಕಕ್ಷೇತ್ರಮೃದ್ಗ್ರಾಹ್ಯ ಲೇಪಯೇತ್ .. 23.55..

ಕೌತುಕಂ ಬಂಧಯಿತ್ವಾ ತು ಹೇಮ ಸೂತ್ರೇಣ ಮಂತ್ರವಿತ್ .

ಅರ್ಕಪಂಕಜ ಬಿಲ್ವೈಶ್ಚ ಮಾಯೂರಾಽಶೋಕಪಾಟಲೈಃ .. 23.56..
ಗಂಧೋದೈಃ ಸ್ವರ್ಣತೋಯೈಶ್ಚ ಬಿಲ್ವೋದೈಃ ಸ್ನಾಪಯೇದ್ಗುಹಂ .

ನಂದ್ಯಾವರ್ತೈರ್ಮಲ್ಲಿಕಾಭಿರ್ಮಧೂಕಾಶೋಕಪಾಟಲೈಃ .. 23.57..
(ನಂದ್ಯಾವರ್ತೈರ್ಮಲ್ಲಿಕಾಭಿರ್ಪಲಾಶೈಶ್ಚ ಕದಂಬಕೈಃ)
ಪುನ್ನಾಗೈಃ ಕರ್ಣಿಕಾರೈಶ್ಚ ಕುಮುದೋತ್ಪಲಪುಷ್ಪಕೈಃ .
ಬೃಹತೀದ್ರೋಣಪುಷ್ಪೈಶ್ಚ ವ್ಯಾಘಾತೈರ್ಜಾತಿಚಂಪಕೈಃ .. 23.58..
ಬೇರಂ ಸಂಪೂಜ್ಯ ವಿಧಿವತ್ ಛಾದಯೇದ್ವಾ ನಿರಂತರಂ .

ಆಚ್ಛಾದ್ಯ ನವವಸ್ತ್ರೈಶ್ಚ ಪ್ರತಿಬೇರಂ ವಿಶೇಷತಃ .. 23.59..
ಲೋಹಜೈಃ ಶಯನಂ ಕಾರ್ಯ ಮಥವಾಚ್ಛಾದನಂ ಮತಂ . (ಲೋಹಜೇ ಶಯನಂ)
ಮಂಡಪದ್ವಾರಪೂಜಾ ಚ ಹೋಮಕರ್ಮ ಚ ಪೂರ್ವವತ್ .. 23.60..

ಪ್ರಭಾತೇ ದೇಶಿಕಃ ಸ್ನಾತ್ವಾ ಮೂರ್ತಿಪೈಃ ಸಹ ಮಂತ್ರವಿತ್ .

ಕುಂಭಂಚ ಕರ್ಧನೀದ್ವೇ ಚ ವಾಹಯಿತ್ವಾಥ ಮೂರ್ತಿಪೈಃ .. 23.61..
ಹರ್ಮ್ಯಂ ಪ್ರದಕ್ಷಿಣಂ ಕೃತ್ವಾ ಗುಹಾಗ್ರೇ ಸ್ಥಂಡಿಲಂ ನ್ಯಸೇತ್ .

ಪುತ್ರಭ್ರಾತೃಕಲತ್ರೈಶ್ಚಯಜಮಾನೋಽತಿಭಕ್ತಿಮಾನ್ .. 23.62.. (ವ್ರಜೇದನುತಿಭಕ್ತಿಮಾನ್)

ಶುಕ್ಲವಾಸಾ ಗುರುಃ ಪ್ರೀತೋ ಹೈಮಪಂಚಾಂಗಭೂಷಣೈಃ .
ಬಿಂಬಶುದ್ಧಿಕೃತಸ್ತೋಯಂ ಸ್ಕಂದಬೇರಂ ವಿಶೇಷತಃ .. 23.63..
ವಿನ್ಯಸೇದಕ್ಷರನ್ಯಾಸಂ ಬ್ರಹ್ಮಾಂಗನ್ಯಾಸಮುತ್ತಮಂ .

ಕುಂಭಾನ್ಮಂತ್ರಂ ಸಮಾದಾಯ ಬೇರಸ್ಯ ಹೃದಿ ವಿನ್ಯಸೇತ್ .. 23.64..

ಶಕ್ತ್ಯೋರ್ಬೀಜಂ ಸಮಾದಾಯ ಶಕ್ತ್ಯೋರುಪರಿ ವಿನ್ಯಸೇತ್ .

ಕುಂಭೋದಕೈಶ್ಚ ಸಂಸ್ನಾಪ್ಯ ದೇವದೇವೀರ್ಯಥಾಕ್ರಮಂ .. 23.65..

ಜಯಂತಾದ್ಯಷ್ಟವಿದ್ಯೇಶಾನ್ ಕ್ರಮಾತ್ಪೀಠೇ ತು ವಿನ್ಯಸೇತ್ .

ತತ್ಕುಂಭಸ್ಥೋದಕೈಃ ಸ್ಕಂದಂ ಸ್ನಾಪಯೇತ್ತು ದಶಾಕ್ಷರೈಃ .. 23.66..
ಪರಿವಾರಘಟಾದ್ಭಿಸ್ತು ಸ್ವಸ್ವಸ್ಥಾನೇ ಕ್ರಮಾದ್ಬುಧಃ .
ಬೀಜಾನಿ ವಿಧಿವನ್ನ್ಯಸ್ತ್ವಾ ಗಂಧಪುಷ್ಪಾದಿಭಿರ್ಯಜೇತ್ .. 23.67..

ರಕ್ತಪುಷ್ಪೇಣ ಮತಿಮಾನ್ ಈಶಾನೇನೈವ ಪೂಜಯೇತ್ .

ಸ್ನಪನಂ ಕಾರಯೇದಂತೇ ಯಥಾವಿತ್ತಾನುಸಾರತಃ .. 23.68..
ಪ್ರಭೂತಹವಿಷಂ ದದ್ಯಾತ್ ಬ್ರಾಹ್ಮಣಾನ್ ಭೋಜಯೇತ್ತತಃ .
ಉತ್ಸವಂ ಕಾರಯೇದಂತೇ ಯಥಾ ವಿತ್ತಾನುಸಾರತಃ .. 23.69..
ಆಚಾರ್ಯಂ ಪೂಜಯೇತ್ಕರ್ತಾ ವಸ್ತ್ರಹೇಮಾಂಗುಲೀಯಕೈಃ .
ಅಧಮಂ ದಶನಿಷ್ಕಂತು ಮಧ್ಯಮಂ ದ್ವಿಗುಣಂ ಸ್ಮೃತಂ .. 23.70..

ಉತ್ತಮಂ ತ್ರಿಗುಣಂ ಪ್ರೋಕ್ತಮ್ಮಾಚಾರ್ಯಸ್ಯ ತು ದಕ್ಷಿಣಾ .
ಮೂರ್ತಿಪಾನಾಂ ದಶಾಂಶೈಶ್ಚ ದೀನಾನಾಥಾಂಶ್ಚ ಪೂಜಯೇತ್ .. 23.71..

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .

ಪುತ್ರಾರ್ಥೀ ಲಭತೇ ಪುತ್ರಾನ್ ಧನಾರ್ಥೀ ಚ ಧನಂ ಲಭೇತ್ .

ಜಯಾರ್ಥೀ ಜಯಮಾಪ್ನೋತಿಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .. 23.72..

ಇತಿ ಶ್ರೀಕುಮಾರತಂತ್ರೇ ಸಂಪ್ರೋಕ್ಷಣವಿಧಿರ್ನಾಮ ತ್ರಯೋವಿಂಶಃ ಪಟಲಃ .

24.ಚತುರ್ವಿಂಶಃ ಪಟಲಃ - ಪ್ರತಿಮಾಲಕ್ಷಣವಿಧಿಃ
ಪ್ರತಿಮಾಲಕ್ಷಣಂ ವಕ್ಷ್ಯೇ ಶೃಣುಷ್ವ ಕುಶಿಕಾತ್ಮಜ .

ಚಲಂ ಚಲಾಚಲಂ ಬೇರಮಚಲಂ ತ್ರಿವಿಧಂ ಭವೇತ್ .. 24.1..

ಶಾರ್ಕರಂ ಮೃಣ್ಮಯಂ ಬೇರಮಚಲಂ ಬೇರಮುಚ್ಯತೇ . (ಸೌಧಮಚಲಂ
ಬೇರಮಿಷ್ಯತೇ)
ಶೈಲಜಂ ದಾರುಜಂ ಬೇರಂ ಚಲಾಚಲಮಿತಿ ಸ್ಮೃತಂ .. 24.2..

ಚಲಮೇವಂ ಸಮಾಖ್ಯಾತಂ ರಕ್ತಂ ಲೋಹಂಚ ದಾರುಜಂ .

ಶಿಲಾಂ ವಾಽಪ್ಯಥ ದಾರುಂ ವಾ ಕರ್ಮಯೋಗ್ಯಸ್ಯ ಲಕ್ಷಣಂ .. 24.3.. (ಕರ್ಮಯೋಗ್ಯ
ಸ)
ಸುನಿಮಿತ್ತೇನ ಸಂಗ್ರಾಹ್ಯ ಸರ್ವಮಂಗಲಸಂಯುತಂ .

ಸ್ಥಪತಿರ್ವಾಸ್ತುಶಾಸ್ತ್ರಜ್ಞಃ ಸ್ಕಂದಬೇರಂ ಪ್ರಕಲ್ಪಯೇತ್ .. 24.4..

ಸರ್ವೇಷಾಂ ಮಂಗಲಾರ್ಥಾಯಮಾನಕಲ್ಪಂ ವದಾಮ್ಯಹಂ .

ಗರ್ಭೇ ನವಕೃತೇ ಭಾಗೇ ರುದ್ರಮಾದಿತ್ರಯಂ ತ್ರಯಂ .. 24.5..

ಪುನರ್ವಿಂಶತ್ಕೃತೇ ಭಾಗೇ ದಶಾಂಶಮಧಮಂ ಭವೇತ್ .

ರುದ್ರಾಂಶಂ ಮಧ್ಯಮಂ ಜ್ಞೇಯಮುತ್ತಮಂ ದ್ವಾದಶಾಂಶಕಂ .. 24.6..

ವಸುಗರ್ತೇ ಪುನರ್ಗರ್ಭೇ ಪುನರ್ಮಧ್ಯಮಕಲ್ಪಿತೇ .
ನವಮಾನಂ ಭವೇತ್ತತ್ರ ಹಸ್ತಮಾನಂ ತತೋಚ್ಯತೇ .. 24.7..
ಏಕಾದಿನವಹಸ್ತಾಂತಂ ಷಟ್ಷಡಂಗುಲವರ್ಧನಾತ್ .

ತ್ರಯಸ್ತ್ರಿಂಶನ್ಮಾನಮುದಿತಂ ಹಸ್ತಮಾನಂ ಮಹಾಮುನೇ .. 24.8..
ದೈರ್ಘ್ಯೇ ನವಕರಾದೂರ್ಧ್ವಮೇಕವಿಂಶತ್ಕರಾಂತಕಂ .

ಹಸ್ತಮಾನೇನ ಕರ್ತವ್ಯಂ ಕ್ಷುದ್ರಹರ್ಮ್ಯೇಣ ಕಾರಯೇತ್ .. 24.9..

ಏಕಹಸ್ತೋಚ್ಛ್ರಯಾದೂರ್ಧ್ವಂಮೂಲಬೇರಂನ ಕಾರಯೇತ್ . (ಏಕಹಸ್ತೋಚ್ಛ್ರಯಾ
ದೂನ)
ಮೂಲಬೇರೋದಯಂ ಹ್ಯೇವಮುತ್ಸವಪ್ರತಿಮಾಂ ಶೃಣು .. 24.10..
ಮೂಲಬೇರಸಮೋತ್ತುಂಗಂ ತದರ್ಧಂ ವಾ ತದರ್ಧಕಂ .

ಭೂತಾಂಶಂ ಸಪ್ತಭಾಗೇ ತು ಭೂತಭಾಗೇ ಯುಗಾಂಶಕಂ .. 24.11..

ಅನ್ಯಾಂಶೇ ದ್ವಯಭಾಗಂಚ ಷಣ್ಮಾನಂ ಮೂಲಬೇರತಃ .
ಗರ್ಭೇ ನವಕೃತೇ ಮಾನಂ ನವಧಾ ಗರ್ಭಮಾನತಃ .. 24.12..
ಮೂಲದ್ವಾರಸಮೋತ್ತುಂಗಂ ನವಾಂಶೈಕೋನಮೇವ ಚ .

ಅಷ್ಟಭಾಗೈಕಹೀನಂ ವಾ ತ್ರಿಮಾನಂ ದ್ವಾರಮಾನತಃ .. 24.13..
ಉತ್ತಮಂ ನವಹಸ್ತಂತು ಪಂಚಹಸ್ತಂತು ಮಧ್ಯಮಂ .

ಅಧಮಂ ತ್ರಯಹಸ್ತಂತು ಗರ್ಭಮಾನಮಿತೀರಿತಂ .. 24.14..

ಸಪ್ತಾಂಗುಲಂ ಸಮಾರಭ್ಯ ದ್ವಿದ್ವ್ಯಂಗುಲವಿವರ್ಧನಂ .

ಪಂಚತ್ರಿಂಶದಂಗುಲಾಂತಮಂಗುಲತ್ರಯಮಾನಕಂ .. 24.15..

ಆದಿಪ್ರಾಸಾದವಿಸ್ತಾರಂ ತದ್ಬಾಹ್ಯಂ ಕಲ್ಪಮಾನತಃ .
ತದರ್ಧಮುತ್ತಮಂ ಜ್ಞೇಯಂ ತದರ್ಧಂ ಮಧ್ಯಮಂ ಸ್ಮೃತಂ .. 24.16..

ತಸ್ಯಾರ್ಧಮಧಮಂ ವಿದ್ಧಿ ತ್ರಿಮಾನಂ ಹರ್ಮ್ಯಮಾನತಃ .
ವ್ರಾತೇರುತ್ತರಸೀಮಾಂತಂ ಸ್ತಂಭಮಾನಂ ತದುತ್ತಮಂ .. 24.17..

ಮಧ್ಯಮಂ ತು ನವಾಂಶೋನ ಮಸ್ತಾಂಶೋನಂ ತಥಾ ಧಮಂ . (ಮಧ್ಯಮಂ
ತಮನವಾಂಶೋನಂ ಅಷ್ಟಾಂಶೋನಂ ತಥಾ ಮತಂ)
ಮೂಲಬೇರಾಧಿಕೋತ್ತುಂಗಂ ಸ್ಥಾಸ್ಪನಾದಿಷುಯೋಗ್ಯಕಂ .. 24.18..

ಪರಿವಾರಾದಿಕೇಯೋಗ್ಯಮಧಿಕೋಚ್ಛ್ರಾಯಮೀರಿತಂ .

ಲಬ್ಧಮಾನೇನ ಮತಿಮಾನ್ ಕಾಮ್ಯಂ ಸಂಯೋಜಯೇತ್ತತಃ .. 24.19.. (ಮತಿಮಾನ್
ಜಾತ್ಯಶಂ)
ವೇದಾಶೀತಿದ್ವಿಷಷ್ಠೀ ಚ ಚತುರ್ವಿಂಶಾಚ್ಚ ಷೋಡಶೀ .
ಭಾಗಂ ಕೃತ್ವೈಕಭಾಗಂ ತು ಜಾತ್ಯಶಂ ಬ್ರಾಹ್ಮಣಾದಿಷು .. 24.20..
ಯಜಮಾನಾಂಂಗುಲೈರ್ಭಕ್ತ್ವಾ ಶುಭಾಯಾದೀನಿಲಕ್ಷಯೇತ್ . (ಯುಜ್ಯಮಾನಾಂಂಗುಲೈರ್ಭಕ್ತ್ವಾ)
ಹೀನಂ ಚೇದಂಗುಲೇಪ್ಯತ್ರ ಪರಿಪೂರ್ಯ ಸಮೀಕ್ಷಯೇತ್ .. 24.21..

ಆಯಂ ವಸುದ್ವಾದಶಭಿರ್ವ್ಯಯಂ ಚತ್ವಾರಿ ಪಂಕ್ತಿಭಿಃ .
ಸಂಯೋಗರಹಿತಾಷ್ಟಾಭಿರ್ನಕ್ಷತ್ರಂ ವಸುಮಕ್ಷಕೈಃ .. 24.22.. (ಯೋನಿರಗ್ನಿಭಿರ್ನಕ್ಷತ್ರಂ
ವಸುಋಕ್ಷಕೈಃ)
ದ್ವಾರಂಚ ನಂದಮುನಿಭಿರಂಶಕೋ ವೇದನಂದತಃ .
ಹೃತ್ವಾ ವಿಭೇದ್ಯ ತಚ್ಛೇಷಮಾಯಾದಿಗಣಯೇತ್ಸುಧೀಃ .. 24.23..
ಆಯಾಧಿಕ್ಯೇ ಧನಂ ಪ್ರೋಕ್ತಂ ವ್ಯಯಾಧಿಕ್ಯೇ ಧನಕ್ಷಯಂ .

ನಕ್ಷತ್ರೇಷು ಶುಭಾ ಪ್ರೋಕ್ತಾ ವಿಪತ್ಪ್ರತ್ಯರನೈಧನಾ .. 24.24..
ಧ್ವಜಸಿಂಹೋ ವೃಷೋ ನಂದೀ ಶುಭದಾ ಅಷ್ಟಯೋನಿಷು . (ವೃಷೋ ದಂತೀ)
ವಾರೇ ಶುಭಾರ್ಕಸೌರಾಶಾಃ ಶುಭಯೋಗೇ ಶುಭಪ್ರದಾಃ .. 24.25..
ಅಂಶಕೇ ತಸ್ಕರಕ್ಲೀಬಾ ಧನಪ್ರೇಕ್ಷ್ಯಸ್ತಥಾ ಶುಭಾಃ .
ಏವಂ ಪರೀಕ್ಷ್ಯ ಬಹುಧಾ ಕಾರಯೇಲ್ಲಕ್ಷಣಾನ್ವಿತಂ .. 24.26..

ಸ್ವತಃ ಪ್ರಧಾನೇ ಕರ್ತವ್ಯಂ ದಶಧಾ ಚೋತ್ತಮೇನ ತು .
ಮಧ್ಯಮಂ ದಶತಾಲೇನ ದೇವ್ಯೌ ಚ ಪರಿಕಲ್ಪಯೇತ್ .. 24.27..

ಲೋಹಜಂ ಚೇನ್ಮಧೂಚ್ಛಿಷ್ಟಂ ವಹ್ನಿತಾಪ್ಯಂ ಚ ಪಾತ್ರಕೇ .
ವಸ್ತ್ರೇಣ ಶೋಧ್ಯ ಮತಿಮಾನ್ಮಂಡಲೇ ಸ್ಥಂಡಿಲೋಪರಿ .. 24.28.. (ಮಂಡಪೇ)
ಫಲಕೋರ್ಧ್ವೇ ಸುಲಗ್ನೇ ತು ಸ್ಥಪತಿಃ ಸ್ಥಾಪಕಾಜ್ಞಯಾ .
ಮೂಲಾದಿಪಾದಪರ್ಯಂತಂ ಕಲ್ಪಯೇತ್ಕಲ್ಪವಿತ್ತಮಃ .. 24.29.. (ಮೂರ್ಧಾದಿಪಾದಪರ್ಯಂತಂ)
ಷಣ್ಮಾನಮತ್ರ ಕಥಿತಮಾಯಮಾನಮಿತೀರಿತಂ .

ಪ್ರಮಾಣಂ ವಿಪುಲಂ ಪ್ರೋಕ್ತಮುಚ್ಚಮುನ್ಮಾನಮೇವ ಚ .. 24.30..

ಪರಿಮಾಣಂ ತು ತನ್ನಾಹಂ ತೀವ್ರಂ ಸ್ಯಾದುಪಮಾನಕೇ .
ಲಂಬಸೂತ್ರಂ ಲಂಬಮಾನಂ ಷಣ್ಮಾನಮಿದಮೀರಿತಂ .. 24.31..

ಲಂಬೋತ್ಸೇಧಂ ಪ್ರಕುರ್ಯಾತ್ತು ಚತುರ್ವಿಂಶಚ್ಛತಂ ಬುಧಃ . (ಲಬ್ಧೋತ್ಸೇಧಂ)
ತೇಷ್ವೇಕಂ ತು ಸಮಂ ಮೂಲೇ ತ್ರಿತಸ್ಯಾಷ್ಟಾಂಶಸಂಭವೇ .. 24.32..
ಅಂಗುಲಂ ಮಾತ್ರಮಿತ್ಯುಕ್ತಂ ದ್ವ್ಯಂಗುಲಂ ಕೋಲಕಂ ಸ್ಮೃತಂ .

ತ್ರ್ಯಂಗುಲಂ ತು ಕಲಾ ಜ್ಞೇಯಾ ಭಾಗಂ ಸ್ಯಾಚ್ಚತುರಂಗುಲಮ್ಮ್ .. 24.33..

ತದ್ದ್ವಯಂ ವಾಚಕಂ ಚೈವ ಮುಖಂ ತದ್ದ್ವದಶಾಂಗುಲಂ .

ಮುಖಂ ತಾಲದ್ವಿಪಂಚೈವ ತಸ್ಯಾಃ ಪರ್ಯಾಯವಾಚಕಾಃ .. 24.34..
ಉಷ್ಣೀಷಂ ತ್ರಯವೈಕಾಂಶಃ ಕೇಶಾಸ್ತಿಸ್ರೋಂಽಶಕಂ ತಥಾ . (ತ್ರಯವೈಕಾಂಶಃ
ಕೇಶಾಂತಂ ತ್ರ್ಯಯಂಕತ್ವಥ)

ಭಾಗಮಗ್ನ್ಯವಮಕ್ಷ್ಯಂತಂ ಸಮಂ ನಾಸಾಪುಟಾಂತಕಂ .. 24.35..

ಹನ್ವಂತಂ ತತ್ಸಮಂ ಜ್ಞೇಯಂ ತಸ್ಮಾ ದೂರ್ಧ್ವಂ ಶತಾಂಗುಲಂ .

ಕಲಾಸಪ್ತಯವಂ ಕಂಠಂ ಮುಖಂ ರುದ್ರಯವಂ ಚ ಹೃತ್ .. 24.36..

ತತ್ಸಮಂ ನಾಭಿಪರ್ಯಂತಂ ನಾಭೇರ್ಮೇಢ್ರಾಂತಕಂ ಸಮಂ .

ನಕ್ಷತ್ರಾಂಶಮಧಶ್ಚೋರು ಯುಗಾಂಶಂ ಜಾನುದೈರ್ಘ್ಯಕಂ .. 24.37..

ಅಧಶ್ಚೋರುಸಮಂ ಜಂಘಾ ಜಾನುಗುಹ್ಯಪದೋನ್ನತಂ .

ಉಷ್ಣೀಷಾತ್ಪೂರ್ವಕೇಶಾಂತಂ ನವಾಂಶಂ ಪರಿಕೀರ್ತಿತಂ .. 24.38..

ಉಷ್ಣೀಷಾದ್ಬ್ರಹ್ಮಕೇಶಾಂತಮಾರಭ್ಯಾಂಗುಲಮುದಾಹೃತಂ .

ದ್ವಯೋಃ ಕರ್ಣಾಂತರಂ ಪೂರ್ವೇ ಏಕವಿಂಶತಿಮಾತ್ರಕಂ .. 24.39..

ದ್ವ್ಯಂಗುಲಂ ಕರ್ಣವಿಸ್ತಾರಮಾಯಾಮಂ ವಸುಮಾತ್ರಕಂ .

ಭ್ರೂಸೂತ್ರಸಮಮೇವೋಕ್ತಂ ಶ್ರೋತ್ರಾಂಶಂ ಮುನಿಪುಂಗವ .. 24.40..

ತತ್ಪೃಷ್ಠಕರ್ಣಯೋರ್ಮಧ್ಯೇ ತ್ರಯೋದಶಾಂಶಮೀರಿತಂ .

ಪಿಪ್ಪಲ್ಯಂತಾದಧಃ ಕುರ್ಯಾತ್ಭಾಗಂ ತಾಲಾವಲಂಬನಂ .. 24.41.. (ಕುರ್ಯಾತ್ಭಾಗಂ
ನಾಲವಿಲಂಬನಂ)
ತಾಲಾಂತಂ ಚ ಸಮಾತ್ರಂ ತತ್ ಘನಂ ತ್ರಿಯವಂ ಭವೇತ್ . (ನಾಲಾಂತರಂತ್ವರ್ಧ
ತತ್)

ಪಿಪ್ಪಲೀಚಾರ್ಧಮೂಲಂಚಸುಷಿರಂ ತಸ್ಯಮಾನಕಂ .. 24.42.. (ಪಿಪ್ಪಲೀಚಾರ್ಧಮಾತ್ರಂ)
ನಕ್ರಕುಂಡಲಸಂಯುಕ್ತಂ ಶೇಷಮಾತ್ರಾವಿಲಂಬನಂ .

ಶಕ್ತಿಕಾಕಾರವತ್ಕರ್ಣನಾಲಾಕೃತಿರುದಾಹೃತಾ .. 24.43..
ದ್ವಿಯವಂ ಕರ್ಣಪಾಲಿಶ್ಚ ತತ್ಸಮಂ ಕರ್ಣಪಟ್ಟಿಕಾ .
ಮಾತ್ರಾರ್ಧಂ ಕರ್ಣಪಾಲೀಸ್ಯಾದಂಗುಲಾ ಕರ್ಣಪಾಲಿಕಾ .. 24.44..
ಲಕಾರೀವ ತಯೋರ್ಮಧ್ಯೇ ಚಂಚ್ವಕ್ಷೀ ಕರ್ಣಚೂಲಿಕಾ .
ಅಪಾಂಗಾತ್ಕರ್ಣಮೂಲಂ ತು ಸಪ್ತಮಾತ್ರಂ ಪ್ರಚಕ್ಷತೇ .. 24.45..
ಕೋಲಕದ್ವಯಸಾಧಿಕ್ಯಾನ್ನೇತ್ರಾಯಾಮಮುದಾಹೃತಂ .

ಷಡಯವಂ ನೇತ್ರವಿಸ್ತಾರಮಾಯಾಮಂ ತು ತ್ರಿಧಾ ಭವೇತ್ .. 24.46..

ಕೃಷ್ಣಮಂಡಲಮೈಶಾಂಶಂ ಮಧ್ಯೇ ನ್ಯಸಿತಮಂಡಲಂ .

ಕೃಷ್ಣಮಂಡಲಮಧ್ಯೇ ತು ಜ್ಯೋತಿರ್ಯುಕ್ತಪ್ರಮಾಣತಃ .. 24.47.. (ಜ್ಯೋತಿಯೂಕಾಪ್ರಮಾಣತಃ)
ಕರವೀರೋಪಮಂ ರಕ್ತಂ ನಯನಸ್ಯ ಚ ಮೂಲಕೇ .

ಕನೀನಿಕಾ ಯವಾದ್ದೀರ್ಘಾತ್ ತ್ರಿವರ್ಣೈರ್ಲೋಚನಂ ಸ್ಮೃತಂ .. 24.48..

ಊರ್ಧ್ವಹರ್ಮ್ಯಸ್ಯ ಯಾನಂ ತು ದ್ವಿಯವಾರ್ಧಂಯಥಾಭವೇತ್ .

ನವತೀ ಪಕ್ಷ್ಮರೋಮಾಣಿ ಕೃಷ್ಣಾಂಜನನಿಭಾನಿ ಚ .. 24.49..

ಭ್ರೂರೇಖಾಯಾಶ್ಚಕ್ಷುರೇಖಾ ಕೋಲಕದ್ವಯಬಾಧಿರಂ .

ಭ್ರೂರೇಖಾ ಮೂಲಕೇಶಾಂತಂ ತತ್ಸಮಂ ಪರಿಕೀರ್ತಿತಂ .. 24.50..

ಭ್ರೂದೀರ್ಘಸಮಮಾತ್ರಂತು ವಿಸ್ತಾರಂ ಯವಮೇವ ಚ .

ಆರೋಪಚಾಪಾಕೃತಿವತ್ಮೂಲಾದಪಂ ಕಮಾತ್ಕೃಶಂ .. 24.51..

ದ್ವ್ಯಂಗುಲಂ ತ್ರಿಯವಂ ಪ್ರೋಕ್ತಂ ದ್ವಯೋಃ ಕರ್ಣಾಂತರಂ ಸ್ಮೃತಂ .

ಮೂಲನಾಸಾರ್ಧಮಾತ್ರಂ ಸ್ಯಾದಗ್ರನಾಸಾ ಶರಾಂಗುಲಾ .. 24.52..
ಪುಟಮರ್ಧಾಂಗುಲಂ ತಾರಂ ತತ್ತುಂಗಂ ಪಂಚಭಿರ್ಯವೈಃ .
ಸುಷಿರಂ ತ್ರಿಯವಂ ತಿರ್ಯಕ್ ಬಾಹ್ಯೇ ಚಾರ್ಧಯವಂ ಧನಂ .. 24.53..

ಪುಟಾಂತಂ ತ್ರಿಯವಂ ಚೈವ ಗೋಜಿಮಾನಂ ಚತುರ್ಯವಂ .

ಗೋಜ್ಯಾಶ್ಚ ನಾಸಿಕೋತ್ಸೇಧಂ ಕೋಲಕಂ ತ್ರಿಯವಾಧಿಕಂ .. 24.54..

ದ್ವ್ಯಂಶಸ್ಯೈವ ತು ವಿಸ್ತಾರಮಂಗುಲಂ ಚೇತಿ ಕೀರ್ತಿತಂ .

ಪುಷ್ಕರಂತು ಯವೋತ್ಸೇಧಂ ಪುರಸ್ತಾತ್ ಷಡ್ಯವಂ ತತಃ .. 24.55..
ದ್ವಿಯವಂ ಚಾರ್ಧಮೇಕಂ ತು ಪುಷ್ಕರಂತು ವಿಧೀಯತೇ .
ತಿಲಪುಷ್ಪಾಕೃತಿರ್ನಾಸಾಪುಟನಿಷ್ಪಾವಬೀಜವತ್ .. 24.56..

ಪುಟಾಂತಾದಧರೋಷ್ಠಾಂತಂ ಕೋಲಕಂ ದ್ವಿಯವಾಧಿಕಂ .

ದಂತಂ ದೃಶ್ಯಮದೃಶ್ಯಂ ಹಿ ದ್ವಿತ್ರಯಂ ಪರಿಕೀರ್ತಿತಂ .. 24.57.. (ಹಿ ದ್ವಾತ್ರಿಂಶತ್)

ದ್ವಿಯವಂ ತಸ್ಯ ವಿಸ್ತಾರಮುತ್ಸೇಧಂ ತತ್ಸಮಂ ಭವೇತ್ .

ಊರ್ಧ್ವೇ ಷೋಡಶ ಮಂತವ್ಯಾ ಅಧಸ್ತಾತ್ತು ತಥೈವ ಚ .. 24.58..

ಅಧೋದಂತಸ್ಯ ವಿಸ್ತಾರಂ ಯವಾರ್ಧಂ ಸಮಮುಚ್ಛ್ರಯಂ .

ಜಿಹ್ವಾಯಾಮಂತು ಷಣ್ಮಾತ್ರಂ ವಿಸ್ತಾರಂ ಸ್ಯಾತ್ತದರ್ಧಕಂ .. 24.59..

ಅಧರೋಷ್ಠಸ್ಯ ವಿಸ್ತಾರಮಂಗುಲಂ ಸ್ಯಾದ್ಯವಾಧಿಕಂ .

ಮುನಿರಂತಂಚ ವಿಸ್ತಾರಮಾಯಾಮಃ ಸ್ಯಾದ್ದ್ವಿಮಾತ್ರಕಂ .. 24.60..

ಭಾಗಂ ಚ ತ್ರಿಯವಾಧಿಕ್ಯಮಾಸ್ಯವಿಸ್ತಾರಮೀರಿತಂ .

ಗ್ರೀವಾಮೂಲಸ್ಯ ವಿಸ್ತಾರಂ ನವಮಾತ್ರಂ ಚ ಷಡ್ಯವಂ .. 24.61..

ಗ್ರೀವಾತ್ತು ಗಲಪರ್ಯಂತಂ ಕಲಾ ಚ ದ್ವಿಯವಾಧಿಕಂ .

ತದ್ಗಲಾದ್ಧನುಪರ್ಯಂತಮ್ಮಂಗುಲಂ ಚೇತಿ ಕೀರ್ತಿತಂ .. 24.62..

ಗ್ರೀವಂ ಸುವೃತ್ತಮುದಿತಂ ದ್ವಿರೇಖಾ ಪರಿವೇಷ್ಟಿತಂ .

ಸೂತ್ರಾನ್ ಕ್ರಮೇಣ ಚೋದ್ಭಾಗಂ ಕೋಲಕಂ ಚಾಂಗುಲಂ ಭವೇತ್ .. 24.63..

ಹಿಕ್ಕಾಸೂತ್ರಾನ್ ಕ್ರಮೇಣೋಚ್ಚಂ ಭಾಗಂ ಕೋಲಕಮಂಗುಲಂ ..

ಅರ್ಧಾಂಗುಲಂ ಕ್ರಮಾತ್ ಕ್ಷೀಣಂ ಬಾಹುಪರ್ಯಂತಮೇವ ಚ .

ವಕ್ಷಃಸ್ಥಲಸ್ಯ ವಿಸ್ತಾರಂ ದಶಭಾಗಂ ಚತುರ್ಯವಂ .. 24.64..

ಹಿಕ್ಕಾಸೂತ್ರಾದಧೋ ಬಾಹುಃ ಸಪ್ತವಿಂಶತಿಮಾತ್ರಕಂ .

ಕೋಲಕಂ ಕೂರ್ಪರಾಯಾಮಂ ತ್ರಿಸಪ್ತಾಂಶಪ್ರಕೋಷ್ಠಕಂ .. 24.65..

ತಸ್ಮಾನ್ಮಧ್ಯಾಂಗುಲಸ್ಯಾಗ್ರಂ ಸಾರ್ಧತ್ರಯೋದಶಾಂಗುಲಂ .

ಸಪ್ತಾಂಗುಲತಲಾಯಾಮಂ ಶೇಷಂ ಮಧ್ಯಾಂಗುಲಾಯತಂ .. 24.66..

ಪಾಣೇಸ್ತಲಸ್ಯ ವಿಸ್ತಾರಂ ಷಣ್ಮಾತ್ರಂ ಚ ಚತುರ್ಯವಂ .

ತತ್ತುಲ್ಯೋಽಪ್ಯಷ್ಟಭಾಗೈಕಂ ಹೀನಮಗ್ರಸ್ಯ ಚಾಗ್ರತಃ .. 24.67..
ಸಾರ್ಧಕೋಲಕಮಾತ್ರೇಣ ತಲಮೂಲೇ ಘನಂ ಭವೇತ್ .

ಷಡ್ಯವೈಕಾಂಶಮುದಿತಂ ತಲಸ್ಯಾಗ್ರಘನಂ ಮುನೇ .. 24.68..
ಪಂಚಾಶದ್ದ್ವಿಯವೋಪೇತಂ ತರ್ಜನ್ಯಾನಾಮಿಕಾಂಗುಲೀ .
ದ್ವಿಯವೋಪೇತಭಾಗಂ ಸ್ಯಾದಂಗುಷ್ಠಸ್ಯ ತು ದೈರ್ಘ್ಯಕಂ .. 24.69..

ಯವಾದಿಕಾಷ್ಟಮೋ ಭಾಗೋ ಕನಿಷ್ಠಾಂಗುಲದೈರ್ಧ್ಯಕಂ . (ಯವಾಧಿಕೇನ ಭಾಗೇನ
ಕನಿಷ್ಠಾಂಗುಲದೈರ್ಧ್ಯಕಂ)
ರಸದೃಕ್ ಗಂಧದಿಕ್ಪಂಕ್ತಿಯವತಾರಂ ವ್ಯತಾರಕಂ .. 24.70..

ಅಂಗುಷ್ಠಾದೇಸ್ತದಗ್ರೇ ಸ್ಯಾದಷ್ಟಭಾಗೈಕಹೀನಕಂ .

ಅಂಗುಲ್ಯಗ್ರಂ ತ್ರಿಧಾ ಕೃತ್ವಾ ದ್ವಿಭಾಗಂ ನವವಿಸ್ತೃತಂ .. 24.71..

ತತ್ತಾರೇಣಯವೋಪೇತಂ ನಖಾಯಾಮಂ ಪ್ರಕೀರ್ತಿತಂ .

ಅಂಗುಷ್ಠಂತು ದ್ವಿಪರ್ವಂ ಸ್ಯಾದನ್ಯಾಂಗುಲ್ಯಸ್ತ್ರಿಪರ್ವಯುಕ್ .. 24.72..

ತಸ್ಯಾಗ್ರೇ ದ್ವ್ಯಂಗುಲಂ ಹಿತ್ವಾ ದ್ವಿದ್ವಿರೇಖಾಂತರಂ ನಯೇತ್ .

ಮೂಲಾದೂರ್ಧ್ವಗರೇಖಾ ತು ಮಧ್ಯಮಾಂಗುಲರೇಖಯುಕ್ .. 24.73..

ಮೂಲಯುಗ್ಮನಿಬದ್ಧಸ್ಯ ಭಾಗಮೇಕಂ ಪ್ರಕೀರ್ತಿತಂ . (ಮಣಿಬಂಧಸ್ಯವಿಸ್ತಾರಂ
ಭಾಗಮೇಕಂ)
ಪ್ರಕೋಷ್ಠಮಧ್ಯವಿಸ್ತಾರಂ ಭಾಗಮೇಕಂ ಪ್ರಕೀರ್ತಿತಂ .. 24.74..

ಬಾಹುಮಧ್ಯಮವಿಸ್ತಾರಂದ್ವಿಯಾವಕಮಥೋಚ್ಯತೇ . (ಅರ್ಧಯಾವಕಮಥೋಚ್ಯತೇ)
ಬಾಹುಮೂಲಸ್ಯ ವಿಸ್ತಾರಂ ನವಮಾತ್ರಾರ್ಧಮಿಷ್ಯತೇ .. 24.75..
ಹಿಕ್ಕಾಸೂತ್ರಂ ತು ಕಕ್ಷಾಂತಂ ನವಮಾತ್ರಾರ್ಧಮುಚ್ಯತೇ .
ಕಾರಯೇತ್ತು ದ್ವಿಬಾಹುಂ ಚ ಮೂಲತಾರಂ ಗುಣಾಂಗುಲಂ .. 24.76..

ಸ್ತನಯೋರಂತರಂ ತದ್ವಚ್ಚ್ಚೂಚುಕಂ ತು ಯವಾಂತರಂ .

ದ್ವಿಯವಸ್ತಸ್ಯ ವಿಸ್ತಾರಂ ಮಂಡಲಂ ತು ದ್ವಿಮಾತ್ರಕಂ .. 24.77..

ಹೃತ್ಪ್ರದೇಶಸ್ಯ ವಿಸ್ತಾರಂ ಸಾರ್ಧಂ ಸ್ಮೃತ್ಯಂಗುಲಂ ಭವೇತ್ .

ಉದರಸ್ಯ ತು ವಿಸ್ತಾರಂ ಸಾರ್ಧತ್ರಯೋದಶಾಂಗುಲಂ .. 24.78..

ಯವದ್ವಯಂ ತು ಹೀನಂ ಸ್ಯಾದ್ ವಿಸ್ತಾರಂ ಷಡ್ಯವಂ ಭವೇತ್ . (ತು ನಿಮ್ನಂ)
ನಾಭಿಪ್ರದಕ್ಷಿಣಾವರ್ತಂ ಶ್ರೋಣಿಶ್ಚಾಷ್ಟಾದಶಾಂಶಕಂ .. 24.79..

ಕಟಿಪ್ರದೇಶವಿಸ್ತಾರಂ ದ್ವಾವಿಂಶತ್ಯಂಗುಲಂ ಭವೇತ್ .

ಶರೀರೇ ಗೋಮುಖಾಕಾರಂ ಕಟ್ಯಾಶ್ಚೋರ್ಧ್ವಂ ಪ್ರಶಸ್ಯತೇ .. 24.80..
ಶರಮಾತ್ರಂ ಯವೋಪೇತಂ ಮೇಢ್ರಾಯಾಮಮುದಾಹೃತಂ .

ವೇದಾಂಗುಲಂ ಸಮುದ್ದಿಷ್ಟಂ ಮುಷ್ಕಂ ವಿಸ್ತಾರದೈರ್ಧಿಕಂ .. 24.81..

ಪಕ್ಷಾಂಗುಲಪ್ರಮಾಣೇನ ಚೈಕೈಕಂ ವೃಷಣಂ ಸ್ಮೃತಂ .

ಶೇಷಂ ಶೀರ್ಷಾಂಗುಲಾಯಾಮಂ ತಾರಂ ದಶಯವಂ ಭವೇತ್ .. 24.82.. (ಶೇಫಃ
ಶೀರ್ಷಾಂಗುಲಾಯಾಮಂ)
ಕ್ಷಯಮಗ್ರೇಷು ಭಾಗೈಕಂಮೂಲಂ ಚೋತ್ಪಲವದ್ಭವೇತ್ . (ಭಾಗೈಕಂಮುಕುಲೋ)
ಊರುಮೂಲಸ್ಯ ವಿಸ್ತಾರಂ ಸಾರ್ಧತ್ರಯೋದಶಾಂಗುಲಂ .. 24.83..

ತನ್ಮಧ್ಯೇ ಚೈಕವಿಸ್ತಾರಂ ಯವಮರ್ಧಾಂಗುಲಾಧಿಕಂ .

ಊರ್ಧ್ವಾಗ್ರಸ್ಯ ತು ವಿಸ್ತಾರಂ ವಾಗ್ರಂಧ್ರಾಂಗುಲಕಂ ಭವೇತ್ .. 24.84..

ಜಾನುಮಂಡಲವಿಸ್ತಾರಂ ವಸುಮಾತ್ರಾರ್ಧಮಿಷ್ಯತೇ .
ಯವೇನಾಷ್ಟಾಂಗುಲಂ ಪ್ರೋಕ್ತಂ ಜಂಘಾಮೂಲಸ್ಯ ವಿಸ್ತೃತಂ .. 24.85..

(ಯವೋನಾಷ್ಟಾಂಗುಲಂ ಪ್ರೋಕ್ತಂ)
ತನ್ಮಧ್ಯೇ ತಸ್ಯ ವಿಸ್ತಾರಂ ಸಪ್ತಮಾತ್ರಂ ಯವಾಧಿಕಂ .

ನಲಕಾಯಾಸ್ತು ವಿಸ್ತಾರಂ ವರ್ಧಯೇದಂಗುಲಂ ಭವೇತ್ .. 24.86.. (ವಿಸ್ತಾರಂ
ಸಾರ್ಧವೇದಂಗುಲಂ)
ಅಥ ಗುಲ್ಫದ್ವಯೋರ್ಮಧ್ಯೇ ವಿಸ್ತಾರಂತು ಶರಾಂಗುಲಂ .

ತಲಮಧ್ಯಸ್ಯ ವಿಸ್ತಾರಂ ಸಾರ್ಧಂ ಭೂತಾಂಗುಲಂ ಭವೇತ್ .. 24.87..

ತಲಾಗ್ರಸ್ಯ ತು ವಿಸ್ತಾರಂ ರಸಾಂಗುಲಮಿತಿ ಸ್ಮೃತಂ .

ಅಕ್ಷಾನ್ ಪಾರ್ಷ್ಣ್ಯಂತರಂ ಭಾಗಂ ಪಾರ್ಷ್ಣ್ಯೋತ್ಸೇಧಸ್ಯ ತತ್ಸಮಂ .. 24.88..

ಅಕ್ಷಾದಂಗುಲಮೂಲಾಂತಂ ನವಮಾತ್ರಾರ್ಧಮಿಷ್ಯತೇ .
ಪಾದಾಂಗುಷ್ಠಾಯತಂ ಭಾಗಂ ತತ್ತಾರಂ ತದ್ಯವಾಂಗುಲಂ .. 24.89..

ತ್ರಿತಯೇನ ಚತುರ್ಮಾತ್ರಂ ದೇಶಿನ್ಯಾಯಾಮಮಿಷ್ಯತೇ .
ಯವೇನ ಮಾತ್ರವಿಸ್ತಾರಂ ದೇಶಿನ್ಯಾಸ್ತು ವಿಧೀಯತೇ .. 24.90..
ಅಂಗುಷ್ಠತರ್ಜನೀಮಧ್ಯೇ ರಂಧ್ರಂ ತತ್ ತ್ರಯಕಂ ಭವೇತ್ .

ಮಧ್ಯಾಯಾಮಂ ತ್ರಿಮಾತ್ರಾರ್ಧಂ ಚತುರರ್ಧಯವೇನ ಚ .. 24.91..

ಪಾದಾಂಗುಷ್ಠಾತ್ ಕನಿಷ್ಠಾಂತಂ ನಖವಿಸ್ತೃತಮೀರಿತಂ .

ವಿಸ್ತಾರಸಮಮಾಯಾಮಂ ನಖಾನಾಂ ವೃತ್ತಮಾಕೃತಿಃ .. 24.92..
ಷಟ್ಸಪ್ತತ್ಯಂಗುಲೇ ತಸ್ಯಊರ್ವೋರ್ಭಾಗಂ ಮಹಾಮುನೇ .

ನಾಭಿದೇಶಸ್ಯ ನಾಹಂತು ತ್ರಿಚತ್ವಾರಿಂಶದಂಗುಲಂ .. 24.93..

ಶ್ರೋಣಿದೇಶಸ್ಯ ನಾಹಂತು ಪಂಚಾಶನ್ಮಾತ್ರಮೀರಿತಂ .

ಅನ್ಯೇಷಾಂ ಚೈವ ಸರ್ವೇಷಾಂ ನಾಹಮಾನಂ ವಿಧೀಯತೇ .. 24.94..
ತತ್ತಾರಂ ತ್ರಿಗುಣೀಕೃತ್ಯ ತನ್ಮಧ್ಯಾಂಶಂ ಭವೇತ್ಪುನಃ .
ತ್ರಿಗುಣೀಕೃತತಾರೇಣ ತದೇಕಾ ದಶಯೋಜಯೇತ್ .. 24.95..

ತದೇವ ಸಮವೃತ್ತಾನಾಂ ನಾಹಮಿತ್ಯಭಿಧೀಯತೇ .
ಉಷ್ಣೀಷಾತ್ಪೃಷ್ಠ ದೇಶಾಂತಂ ಸಾರ್ಧತ್ರಯೋದಶಾಂಗುಲಂ .. 24.96.. (ಉಷ್ಣೀಷಾತ್ಪೃಷ್ಠ
ಕೇಶಾಂತಂ)
ಗ್ರೀವಾಯಾಮಂ ತು ಭಾಗಂ ಸ್ಯಾತ್ ತತ್ಸಮ ಞ್ಚಾಂಕುರಂ ಭವೇತ್ . (ತತ್ಸಮ ತು
ಕಕುದ್)

ಕಕುದಃ ಕಟಿಸಂಧೇಶ್ಚ ಸಪ್ತವಿಂಶತಿಮಾತ್ರತಃ .. 24.97..
ಗಂಡಪ್ರದೇಶಸ್ತಸ್ಯಾಧಃ ಸಾರ್ಧತ್ರಯೋದಶಾಂಗುಲಂ .

ತಸ್ಯಾಧಃ ಪೃಷ್ಠ ಕಸಮಂ ಸಾರ್ಧವೇದಾಂಗುಲಂ ಭವೇತ್ .. 24.98..

ಊರ್ವಾಯಾಮಂತು ತಮ್ಯಾಧಃ ಸಾರ್ಧದ್ವಾವಿಂಶದಂಗುಲಂ .

ಜಾನ್ವಾ ಯಾಮಾಂತಭಾಗಂ ಸ್ಯಾತ್ ಜಂಘಾತ್ರಿನವಮಾನಕಂ .. 24.99.. (ಜಾನ್ವಾ
ಯಾಮಂತು)
ಪಾರ್ಷ್ಣ್ಯಾಯಾಮಂತು ಭಾಗಂ ಸ್ಯಾತ್ ಪೃಷ್ಠಯಾಮಂ ಪ್ರಕೀರ್ತಿತಂ .

ಕರ್ಣಯೋರಂತರಂ ಪೃಷ್ಠೇ ದ್ವಾದಶಾಂಗುಲಮುಚ್ಯತೇ .. 24.100..
ಕಕ್ಷಯೋರಂತರಂ ಪೃಷ್ಠೇ ಸಪ್ತವಿಂಶತಿಮಾತ್ರಕಂ .

ಪೃಷ್ಠಾವಧಿಸಮಾರಭ್ಯ ತಸ್ಯೋರ್ಧ್ವೇ ದಶಮಾತ್ರಕಂ .. 24.101..

ಸ್ಫಿಕ್ಪಿಂಡಂ ಕಾರಯೇದೂರ್ಧ್ವೇ ಮೂಲಂ ತದ್ವತ್ಸಮುನ್ನತಂ . (ಕಾರಯೇದೂರ್ಧ್ವೇ
ಮೂಲಾದ್ಭಾಗಂ)
ಉಪಮಾನಂ ತತೋ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .. 24.102..

ಊರುಮೂಲಾಂತರಂ ಮಾತ್ರ ಜಾನುಮಧ್ಯೇ ಕಲಾಂತರಂ . (ಜಾನುಮಧ್ಯೇ
ಕಲಾರ್ಧಕಂ)
ಸಾರ್ಧಪಕ್ಷಾಂಗುಲೇನೈವ ಜಂಘಾಂತರಮಿತಿ ಸ್ಮೃತಂ .. 24.103..

ನಲಕಾಧರಮಂಗುಲ್ಯಭಾಗಂ ಪಾರ್ಷ್ಣ್ಯಂತರಂ ಭವೇತ್ . (ನಲಾಂತರಂ
ಶರಾಂಗುಲ್ಯಭಾಗಂ)
ಅಂಗುಷ್ಠಾಗ್ರದ್ವಯೋರ್ಮಧ್ಯೇ ಯಾವಕಂ ಚೇತಿ ಕೀರ್ತಿತಂ .. 24.104..

ಸಾರ್ಧಪಕ್ಷಾಂಗುಲಂ ಮಧ್ಯೇ ಶ್ರೋಣಿಪ್ರಕೋಷ್ಠಮೂಲಯೋಃ .
ಪಾರ್ಶ್ವಮಧ್ಯಮಬಾಹ್ವೋಶ್ಚ ಮಧ್ಯಮೇ ಕೌಶಿಕಾಂಗುಲಂ .. 24.105..

ಕರ್ತರ್ಯನಾಮಿಕಾ ಬಾಹ್ವೋರಂತರಂ ದಶಮಾತ್ರಕಂ .

ಮಣಿಬಂಧಕಬಾಹ್ವೋಶ್ಚ ದ್ವ್ಯಂತರಂ ತು ಯಮಂ ಭವೇತ್ .. 24.106..

ಪತಾಕಾಗ್ರಂ ಸ್ತನಾಂತಂ ಸ್ಯಾತ್ ತಯೋರ್ಮಧ್ಯೇಽನ್ತರಂ ಯಮಂ .

ವರದಂ ಚೇತ್ತು ತತ್ಪೃಷ್ಠಂ ನಾಭೇಸ್ತು ಸಮಮುಚ್ಯತೇ .. 24.107..
ಕಟಿಕಾಧಃ ಪ್ರದೇಶಂತು ಮೇಢ್ರಮೂಲಸಮಂ ಭವೇತ್ .

ಅವ್ಯಕ್ತಮನ್ಯತಾಗ್ರಾಹ್ಯಂ ಕಲ್ಪಯೇತ್ಕಲ್ಪವಿತ್ತಮಃ .. 24.108.. (ಅನುಕ್ತಮನ್ಯತಾಗ್ರಾಹ್ಯಂ)
ಕೇಶಾಂತಂ ಮಕುಟೋತ್ತುಂಗಂ ಮುಖಮಾತ್ರಂ ಪ್ರಚಕ್ಷತೇ .
ಸತ್ರಿಪಾದಮುಖಂ ವಾಽಪಿ ದ್ವಿಮುಖಂ ವಾಽಥ ಕಲ್ಪಯೇತ್ .. 24.109..

ಆಯುಧಂ ಮುಖಮಾತ್ರೋಚ್ಚಂ ಸರ್ವಲಕ್ಷಣಸಂಯುತಂ .

ಮಾನಹೀನೇ ಮಹಾವ್ಯಾಧಿರಧಿಕೇ ಶತ್ರುವರ್ಧನಂ .. 24.110..

ತಸ್ಮಾತ್ಸರ್ವಪ್ರಯತ್ನೇನ ಕಾರಯೇಲ್ಲಕ್ಷಣಾನ್ವಿತಂ .

ಚತುರ್ಭುಜಂದ್ವಿಬಾಹುಂಚ ಶಾಂತಂ ಸಿದ್ಧಿಪ್ರದಂ ಸ್ಮೃತಂ .. 24.111..

ದ್ವಿಭುಜಶ್ಚ ಚತುರ್ಬಾಹುಃ ಷಡ್ಭುಜೋಽಷ್ಟಭುಜಃ ಪುನಃ .
ದ್ವಿಷಟ್ಭುಜಃ ಪಂಚಭೇದಾ ಏತೇಷಾಂ ಲಕ್ಷಣಂ ಶೃಣು .. 24.112..
ದ್ವಿಹಸ್ತೇ ಪಂಚಭೇದೋಽಸ್ತಿ ಕಟಿಬದ್ಧಾಭಯಂತು ವಾ .
ಪದ್ಮಧೃಕ್ ಸಕಬದ್ಧಂ ವಾ ದಂಡೇನ ಕಟಿಬದ್ಧಕಂ .. 24.113.. (ಪದ್ಮಧೃಕ್ ಕಟಿಬದ್ಧಂ)
ಶಕ್ತಿವಜ್ರಧರಂ ವಾಽಪಿ ಶಕ್ತಿಕುಕ್ಕುಟಮೇವ ಚ .

ಚತುರ್ಭುಜಃ ಸಪ್ತಭೇದಂ ವಜ್ರಶಕ್ತಿವರಾಭಯಂ .. 24.114..

ಅಭಯಂ ವರದಂ ಪಶ್ಚಾದಕ್ಷಮಾಲಾ ಕಮಂಡಲುಂ .

ತತೋ ವೈ ಕುಂಡಿಕಾಕ್ಷಸ್ರಕ್ ಕಟಿಬಂಧಾಭಯಾನ್ವಿತಂ .. 24.115..

ಪಶ್ಚಾದಭೀತಿವರದಂ ಶಕ್ತಿಕುಕ್ಕುಟಸಂಯುತಂ .

ತತೋಽಭಯಂಚ ಶಕ್ತಿಂಚ ಕುಕ್ಕುಟಂ ಚಾಕ್ಷಮಾಲಿಕಾಂ .. 24.116..

ಶಕ್ತಿಂ ಕಮಂಡಲುಂ ಪಶ್ಚಾತ್ ಕಟಿಬದ್ಧಾಭಯಂತು ವಾ .
ಪಶ್ಚಾತ್ ಕುಕ್ಕುಟಶಕ್ತಿಭ್ಯಾಮಸಿಖೇಟಸಮಾಯುತಂ .. 24.117..

ಏವಂವಿಧಾನಾಂ ಬೇರಾಣಾಂ ಸೂತ್ರಮೂರ್ತಿರುದೀರಿತಂ .

ಲಲಾಟಾದ್ಘ್ರಾಣ ಭ್ರೂಮಧ್ಯೇ ಶ್ರೋಣಿಮಧ್ಯೇ ತಥಾ ಪುನಃ .. 24.118..

(ಲಲಾಟಾದ್ಘ್ರಾಣ ಹೃದ್ಮಧ್ಯೇ)
ಮೇಢ್ರಮೂಲಸ್ಯ ಮಧ್ಯೇ ತು ಸ್ವಾತಪಾದ್ದ್ವಯಮಧ್ಯಮೇ .
ಅಂಗುಷ್ಠಮೂಲಯೋರ್ಮಧ್ಯೇ ಸ್ಥಿತಂ ಸ್ಯಾಚ್ಛಿವಸೂತ್ರಕಂ .. 24.119..

ಉಷ್ಣೀಷಾತ್ತು ಕಕುದ್ವಂಶಂ ಖಂಡಸ್ಫಿಕ್ಪಾದಮಧ್ಯಗಂ .

ಋಜುಸ್ಥಿತಿರಿತಿ ಖ್ಯಾತಾ ಲಂಬಸೂತ್ರಂ ಪ್ರಲಂಬಯೇತ್ .. 24.120..

ಷಡ್ಭುಜೇ ತ್ವಭಯಂ ಖಂಗಂ ಶಕ್ತಿಂ ದಕ್ಷಿಣಪಾಣಿಷು .

ಖೇಟಕಂ ಚಾಕ್ಷಮಾಲಾಂಚ ಕುಕ್ಕುಟಂ ವಾಮಪಾಣಿಷು .. 24.121..
ಅಷ್ಟಬಾಹುಂ ತತೋ ವಕ್ಷ್ಯೇ ವರಾಭಿರ್ವಜ್ರಶಕ್ತಯಃ .
ಖಡ್ಗಖೇಟಶರಂಚಾಪಂ ದ್ವಿಷಡ್ಭುಜಮಥ ಶೃಣು .. 24.122..
ದ್ವಿಷಡ್ಭುಜೇತಿ ಷಡ್ಭೇದಂ ತತ್ತದ್ಭೇದಂ ವದಾಮ್ಯಹಂ .

ಸವ್ಯೇ ಶಕ್ತಿಧರಂ ಖಡ್ಗಂ ಧ್ವಜಂ ಚೈವ ಗದಾಭಯಂ .. 24.123..

ವಾಮೇ ವಜ್ರಂ ಧನುಃ ಖೇಟಂ ಪದ್ಮಂ ಶೂಲಂ ವರಃ ಪುನಃ .
ಶಕ್ತಿ ಬಾಣಂಚ ಖಡ್ಗಂಚ ಚಕ್ರಂ ಪಾಶಂ ಪ್ರಸಾರಿತಂ .. 24.124..

ಸವ್ಯೇ ವಾಮೇಽಪಿ ಚಕ್ರಂಚ ಶಡ್ಖಂ ವೈ ಕುಕ್ಕುಟಂ ತತಃ .
ಧನುರ್ದಂಡಂ ಹಲಂ ಚೈವ ವಿಶ್ವಾಮಿತ್ರ ಮಹಾಮುನೇ .. 24.125..
ಶಕ್ತಿಂಚ ಮುಸಲಂ ಖಂಗಂ ಚಕ್ರಂ ಪಾಶಂ ತಥಾ ಭಯಂ . (ತಥಾ ಅಂಕುಶಂ)
ವಜ್ರಂ ಧನುರ್ಧ್ವಜಂ ಖೇಟಮಂಕುಶಂ ವರದಂ ತಥಾ .. 24.126..
ಶಕ್ತಿಂ ಖಂಗಂ ಧ್ವಜಂ ಪದ್ಮಂ ಕುಕ್ಕುಟಂ ಪ್ರಾಸದಂಡಕೇ .
ವರಾಭಯಧನುರ್ಬಾಣಂ ಟಂಕಮೇತೈರ್ಯುತಂತು ವಾ .. 24.127..
ವಜ್ರಂ ಶಕ್ತಿಂಚ ದಂಡಂಚ ಚಕ್ರಂ ಪಾಶಾಂಕುಶಂ ಗದಾಂ .

ಶೂಲಂ ಚ ಚಕ್ರಪದ್ಮೇ ಚ ವರದಾಭಯಸಂಯುತಂ .. 24.128..

ಶಕ್ತಿಂ ಚರ್ಮಮಸಿಂ ಶೂಲಂ ವಿಶಿಖಾಭೀತಿಕಾರ್ಮುಕಂ .

ಚಕ್ರಂ ಪಾಶಂ ಕುಕ್ಕುಟಂಚ ವರದಂ ದ್ವಾದಶೈಃ ಕರೈಃ .. 24.129..
ದಧಾನಂ ಷಣ್ಮುಖಂ ಶಾಂತಂ ಪ್ರತಿವಕ್ತ್ರಂ ತ್ರಿಲೋಚನಂ .

ಏವಂ ವಿಧಾನಂ ಷಡ್ವಕ್ತ್ರಮೇಕಾಸ್ಯಂ ವಾಽಥ ಕಲ್ಪಯೇತ್ .. 24.130..

ಕುಂಕುಮಾಭಂ ದ್ವಾದಶಾಕ್ಷಂ ಸರ್ವಾಭರಣಭೂಷಿತಂ .

ಲಂಬಸೂತ್ರಂ ತತೋ ವಕ್ಷ್ಯೇ ಲಲಾಟೋಷ್ಣೀಷ ಮಧ್ಯಮೇ .. 24.131..
ನಾಸಾದಕ್ಷಿಪುಟೇ ಪಾರ್ಶ್ವೇ ಹಿಕ್ಕಾಹೃತ್ಸ್ತನಸವ್ಯಕೇ .
ನಾಭೇರ್ದಕ್ಷೇಽಥವಾಂತರ್ಯೇಮೇಢ್ರದಕ್ಷಿಣಪಾರ್ಶ್ವಕೇ .. 24.132.. (ನಾಭೇರ್ದಕ್ಷೇಽಯವಾಂತರ್ಯೇ)
ಶಯಿತಾಂಘ್ರೇಶ್ಚ ಪಾರ್ಷ್ಣ್ಯಂತೇ ಲಂಬಪಾದಸ್ಯ ಪಾರ್ಷ್ಣ್ಯಕೇ .
ಕಿಂಚಿದ್ ಭಂಗಯುತಂ ಸವ್ಯ ಮಯೂರಾರೂಢಕೇ ತತಃ .. 24.133..
ಮಯೂರೇ ಶಯಿತಂ ವಾಮೇ ಸವ್ಯಪಾದವಿಲಂಬಿತಂ .

ನಾಗೇಂದ್ರೋಪರಿ ಸಂಸ್ಥಂಚ ತತ್ಪಾದಂ ಕಾರಯೇತ್ತತಃ .. 24.134..
ಮಯೂರಪಾರ್ಶ್ವಯೋಃ ಸ್ಥಿತ್ವಾ ಸಮದೇಹಂ ಪ್ರಕಲ್ಪಯೇತ್ .

ಗಜಾರೂಢಂ ತಥಾ ಕಾರ್ಯಂ ಪಾರ್ಶ್ವಯೋಃ ಸ್ಥಿತರೂಪಕಂ .. 24.135..

ಏಕಕಂಠಾಕೃತಿರ್ವಾಽಥ ಷಟ್ಕಂಠಾಕೃತಿರೇವ ವಾ .
ಏಕಾಸ್ಯೈಕಕರ್ಣಂತು ಷಟ್ಕರ್ಣಂ ರಸವಜ್ರಕೇ .. 24.136..

ಏಕಾಸ್ಯೇ ತು ಶಿರಶ್ಚಕ್ರಂ ಕಲ್ಪಯೇತ್ಕಲ್ಪವಿತ್ತಮಃ .
ಆಸನಂ ಸ್ಥಾನಕಂ ವಾಽಪಿ ಧ್ಯಾನಕಂ ತ್ರಿವಿಧಂ ಸ್ಮೃತಂ .. 24.137..

ಆಸನಂ ದ್ವಿವಿಧಂ ಪ್ರೋಕ್ತಂ ಸ್ಥಾನಕಂತು ಚತುರ್ಭುಜಂ .

ದ್ವಿಷಡ್ಭುಜಂ ಚಾಷ್ಟಬಾಹುಂ ಷಡ್ಬಾಹುಂ ಧ್ಯಾನರೂಪಕಂ .. 24.138..

ಯೋಗಂ ಭೋಗಂಚಯಾನಂಚ ಬೇರಂತು ತ್ರಿವಿಧಂ ಪುನಃ .
ಆಸನಂಯೋಗಬೇರಂ ಸ್ಯಾತ್ ಸ್ಥಾನಕಂ ಭೋಗಬೇರಕಂ .. 24.139..

ಧ್ಯಾನಕಂ ಯಾನಬೇರಂ ಸ್ಯಾತ್ ನಾಗರಾದಿಕ್ರಮಂ ತಥಾ .
ಸಾತ್ತ್ವಿಕಂ ದ್ವಿಭುಜಂ ಬೇರಂ ರಾಜಸಂ ಸ್ಯಾಚ್ಚತುರ್ಭುಜಂ .. 24.140..

ತಾಮಸಂ ದ್ವಾದಶಭುಜಮೇವಂ ಸ್ಯಾದರ್ಚನಾವಿಧೌ .
ಪೀತಂ ವಾ ರಕ್ತವರ್ಣಂ ವಾ ಶ್ಯಾಮಂ ವರ್ಣಮಥಾಪಿ ವಾ .. 24.141..
ಸ್ಕಂದಂ ಪದ್ಮಾಸನಸ್ಥಂ ವಾ ಮಯೂರಾರೂಢಮೇವ ವಾ .
ಗಜೇಂದ್ರ ಯಾನಕಂ ವಾಽಪಿ ಶಕ್ತ್ಯೇಕಾ ಸಹಿತಂತು ವಾ .. 24.142.. (ಗಜೇಂದ್ರ
ವಾಹನಂ)
ಶಕ್ತಿಂ ವಿನಾಽಪಿ ಕರ್ತವ್ಯಂ ಸೋಪವೀತಂ ಸುಯೌವನಂ .

ಛನ್ನವೀರಸಮಾಯುಕ್ತಂ ಪಾದನೂಪುರಸಂಯುತಂ .. 24.143..

ಪತ್ರಕರ್ಣಯುತಂ ಕಾಂತಂ ನಾನಾಕುಂಡಲಕಂ ತಥಾ .
ಮಂದಸ್ಮಿತಂ ಬಾಲವೇಷಂ ಶೋಭನಾಂಗ ಶುಭೇಕ್ಷಣಂ .. 24.144..

ಕರಂಡಮಕುಟೋಪೇತಂ ಸರ್ವಲಕ್ಷಣಸಂಯುತಂ .

ಶಕ್ತಿದ್ವಯಯುತಂ ವಾಽಪಿ ಶಕ್ತ್ಯೇಕಸಹಿತಂತು ವಾ .. 24.145..
ಶಕ್ತಿಂ ವಿನಾಽಪಿ ಕರ್ತವ್ಯಂಯೋಗಬೇರಂ ತದೀರಿತಂ .

ದೇವ್ಯೋರುತ್ಸೇಧಮದ್ಯೈವ ಶೃಣು ಕೌಶಿಕ ಸುವ್ರತ .. 24.146..

ಕರ್ಣಾಂತಂ ವಾಽಥ ಸೀಮಾಂತಂ ಹನ್ವಂತಂ ಬಾಹುತುಂಗಕಂ . (ಕರ್ಣಾಂತಾ ಚಾಸ್ಯ
ಸೀಮಂತಂ)
ಹಿಕ್ಕಾಂತಂ ವಾ ಸ್ತನಾಂತಂ ವಾ ಕಲ್ಪಯೇದುತ್ತಮಾನಿ ಚ .. 24.147..

ಮಧ್ಯಮಂ ದಶತಾಲೇನ ದೇವ್ಯೌ ಚ ಪರಿಕಲ್ಪಯೇತ್ .

ಮಹಾವಲ್ಲ್ಯಾಕೃತಿಂ ವಕ್ಷ್ಯೇ ಶ್ಯಾಮಂ ಮಂದಸ್ಮಿತಾನನಂ .. 24.148..

ಸ್ಥಿತಂ ವೈ ಸವ್ಯಪಾದಂ ತು ವಾಮಪಾದಂ ತು ಕುಂಚಿತಂ .

ಪದ್ಮಧೃದ್ವಾಮಹಸ್ತಂಚ ಸವ್ಯಹಸ್ತಂ ಪ್ರಲಂಬಿತಂ .. 24.149..

ದೇವಸೇನಾಕೃತಿಂ ವಕ್ಷ್ಯೇ ರಕ್ತಂ ಮಂದಸ್ಮಿತಾನನಂ .

ಸ್ಥಿತಂ ವೈ ವಾಮಪಾದಂತು ದಕ್ಷಪಾದಂ ತು ಕುಂಚಿತಂ .. 24.150..

ಉತ್ಪಲಂ ಸವ್ಯಹಸ್ತೇ ಚ ವಾಮಹಸ್ತಂ ಪ್ರಲಂಬಿತಂ .

ಅಂಗಾಂಗಕಾಯಮನಯೋರ್ಲಂಬೇ ಸೂತ್ರಮಥೋಚ್ಯತೇ .. 24.151..

ಉಷ್ಣೀಷಾದ್ವಾಮನೇತ್ರಾಂತೇ ವಾಮನಾಸಾಪುಟಾಂತಕೇ .
ವಾಮಹಿಕ್ಕಾಂತರೇ ವಾಮ ಆಚಾಭ್ಯಂತರಪಾರ್ಶ್ವಕೇ .. 24.152..
ನಾಭೇರ್ದಕ್ಷಿಣಪಾರ್ಶ್ವೇ ತು ಸ್ಥಿತಂ ವಾ ಜಾನುದಕ್ಷಿಣೇ .
ಪಾರ್ಶ್ವೇ ಕುಂಚಿತಪಾದಸ್ಯ ವಾಮಸ್ಥಾಯಾಂ ತು ಸೂತ್ರಕೇ .. 24.153..
ವಲ್ಲ್ಯಾಯಸ್ಥತರೇ ಪಾರ್ಶ್ವೇ ಲಂಬಸೂತ್ರಂ ಪ್ರಕಲ್ಪಿತಂ .

ಪೀಠಸ್ಯ ಲಕ್ಷಣಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .. 24.154..

ಬೇರಯಾಮತ್ರಿಭಾಗೈಕಮಾಸನೇ ಪೀಠತುಂಗಕಂ .

ಬೇರಾಯುಗಾಂಗಂ ಪೀಠೋಚ್ಚಂ ಸ್ಥಾನಕಸ್ಯ ತು ಪೀಠಕೇ .. 24.155..
[ಬೇರಾಯಾಮಯುಗಾಂಶೈಕಂ ಪೀಠೋಚ್ಚಂ ಸ್ಥಾನಕಸ್ಯ ತು .]
ಪೀಠೋಚ್ಚಸಮಮಾಯಾಮಂ ಪಾದಾಧಿಕಮಥಾಪಿ ವಾ .
ತದರ್ಧಂ ವಾ ಪ್ರಕರ್ತವ್ಯಂ ಚತುರಸ್ತ್ರಂ ಸಮಂತತಃ .. 24.156..
ಉತ್ಸೇಧದ್ವಿಗುಣಂ ವಾಽಪಿ ಸಾರ್ಧದ್ವಿಗುಣಮೇವ ವಾ .
ಪಾದೇನ ದ್ವಿಗುಣಂ ವಾಽಪಿ ವಿಸ್ತಾರಂ ಪೂರ್ವವದ್ಭವೇತ್ .. 24.157..

ಸಪ್ತಭಾಗಂ ಚತುಃಸ್ಥಾನಮಥವಾ ನಿರ್ಗಮಂ ಭವೇತ್ .

ಆಯತಾಶ್ರಂ ಸಮಾಖ್ಯಾತಂ ನಿರ್ಗಮೇನಯುತಂ ದೃಢಂ .. 24.158..

ಆಯಾಮಂತು ತ್ರಿಧಾ ಕೃತ್ವಾ ಭಾಗಂ ವಾ ನಿರ್ಗಮಂ ಭವೇತ್ .

ಸಪ್ತಭಾಗಂ ಚತುರ್ಭಾಗಂ ಅಥವಾ ನಿರ್ಗಮಂ ಭವೇತ್ .. 24.159..

ಪೀಠೋತ್ಸೇಧಂ ಪರಿಗ್ರಾಹ್ಯ ತಿಥ್ಯಂಶಂ ವಿಭಜೇತ್ತತಃ .
ಜಮವ್ಯೋಮಾಂಶಮುದಿತಂಯುಗಾಂಶಂ ಜಗತೀ ಭವೇತ್ .. 24.160..

ವೇದಾಂಶಂ ಕುಮುದಂ ಜ್ಞೇಯಂ ವ್ಯೋಮಾಂಶಂ ಪಟ್ಟಿಕಾ ಭವೇತ್ .

ಪಕ್ಷಾಂಶಂ ಸ್ಕಂಧಮುದಿತಂ ಪಟ್ಟಿಕಾಂಶೈಕಮುಚ್ಯತೇ .. 24.161..
ಮಹಾಪಟ್ಟಿದ್ವಿಭಾಗೇನ ಭದ್ರಪೀಠಂ ಮಹಾಮುನೇ .
ಉತ್ಸೇಧಂ ಪೂರ್ವವದ್ಭಜ್ಯ ಜನ್ಮವ್ಯೋಮಾಂಶಮೇವ ಚ .. 24.162..

ಜಗತೀ ಚತುರಂಶೇನ ವಿಪ್ರ ಕನ್ಯಾಂಶಕಂ ಭವೇತ್ .

ವ್ಯೋಮಾಂಶಂ ಪಟ್ಟಿಕಾ ಜ್ಞೇಯಾ ಕಂಧರಂತು ದ್ವಿಮಾತ್ರಕಂ .. 24.163..

ಏಕೇನ ಪಟ್ಟಿಕಾಂ ಕುರ್ಯಾತ್ಮಹಾಪಟ್ಟೀ ತದಂಶಕಂ .

ವ್ಯೋಮಾಂಶಮೂರ್ಧ್ವಪಟ್ಟೀ ಚ ಪೀಠಂ ಶ್ರೀಕರಸಂಜ್ಞಕಂ .. 24.164..

ಸ್ಮೃತ್ಯಂಶಂ ಭಜ್ಯ ತದ್ದೈರ್ಘ್ಯಮುಪಾನತ್ವೇಕಮುಚ್ಯತೇ .
ಏಕಾಂಶೇನೈವ ಕಲ್ಪಂ ತು ಪದ್ಮಮೇಕಂ ನ ಕಾರಯೇತ್ .. 24.165..

ಕಲ್ಪಮೇಕೇನ ಕರ್ತವ್ಯಂ ಜಗತೀ ಚಯುಗಾಂಶಕಂ .

ರುದ್ರಾಕ್ಷಾಂಶೇನ ವಪ್ರಂ ಸ್ಯಾತ್ ಪಟ್ಟಮೇಕೇನ ಕಾರಯೇತ್ .. 24.166..

ಪಕ್ಷಾಂಶೇನೈವ ಕಂಠಂತು ಕಲ್ಪಮೇಕೇನ ಕಾರಯೇತ್ .

ಊರ್ಧ್ವಪದ್ಮ ದ್ವಯಾಂಶೇನ ಮಹಾಪಟ್ಟಿದ್ವಿಮಾತ್ರತಃ .. 24.167..
ಏತತ್ಸೌಂದರ್ಯಮಾಖ್ಯಾತಂ ದೈರ್ಘ್ಯಂ ಮನ್ವಂಶಕಂ ಭವೇತ್ .

ಜನ್ಮೈಕಾಂಶಮಥಾನ್ಯಂಶಂಪದ್ಮಮೇಕೇನಪಟ್ಟಿಕಾ .. 24.168.. (ಜನ್ಮೈಕಾಂಶಮಥಾಗ್ನ್ಯಂಶ)
ಚತುರಂಶೇನ ಕಂಠಂತು ವ್ಯೋಮಾಂಶೇನೈವ ಕಂಪಕಂ . (ವ್ಯೋಮಾಂಶೇನೈವ
ಕಲ್ಪಕಂ)
ಊರ್ಧ್ವಪದ್ಮಂ ನವಾಂಶೇನ ಮಹಾಪಟ್ಟಿದ್ವಿಮಾತ್ರಕಂ .. 24.169..

ವ್ಯೋಮಾಂಶೇನೋರ್ಧ್ವಪಟ್ಟೀ ಚ ಪದ್ಮಪೀಠಮಿದಂ ಭವೇತ್ .

ಚತುರ್ವಿಂಶತ್ಪಂಚವಿಂಶತ್ ಷಡ್ವಿಂಶದ್ಭಾಗಸಂಯುತಂ .. 24.170..

ಪೀಠಭಾಗಂ ಭಜೇತ್ತಸ್ಮಿನ್ ಏಕವಂಶೇನ ನಿರ್ಗಮಂ .

ಪಂಕ್ತಿತ್ರಯಯುತಂ ವಾಽಪಿ ಭೂತಪಂಕ್ತಿಯುತಂತು ವಾ .. 24.171..
ಮುನಿಪಂಕ್ತಿಯುತಂ ವಾಽಪಿ ಕಂಠಭಾಗಂತು ಕಾರಯೇತ್ .

ಸ್ವತಃ ಪ್ರಧಾನೇ ಕರ್ತವ್ಯಮೇಕಂ ಸ್ಯಾನ್ಮೂಲಬೇರಕಂ .. 24.172..

ಮಯೂರಾರೂಢಮುದಿತಂ ವಾಹನೇನ ವಿನಾಽಥವಾ .
ಮಯೂರಲಕ್ಷಣಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .. 24.173..

ಪಾದಾದೇರ್ಮಸ್ತಕಾಂತಂಚ ಮಯೂರೋತ್ತುಂಗಮೀರಿತಂ .

ಬೇರೋಚ್ಚಮರ್ಧಮರ್ಧಾರ್ಧಮುತ್ತಮಂ ಮಧ್ಯಮಾಧಮಂ .. 24.174..

ಪಾದಾದಿಮಸ್ತಕಾಂತಂಚ ಗೃಹ್ಯ ತತ್ಪಂಚಧಾ ಭವೇತ್ . (ಪಾದ್ಯಾದಿಮಸ್ತಕಾಂತಂಚ)

ದ್ವಿಭಾಗಂಚರಣೋತ್ತುಂಗಂ ಕಾಯಮೇಕಾಂಶಮೇವ ಚ .. 24.175..

ಶೇಷಾಂಶಂ ಸ್ಯಾದ್ಗಲೋತ್ತುಂಗಮರ್ಧಾಂಶಂ ನಾಸಿಕಾ ಭವೇತ್ .

ಉರಸಃ ಪುಚ್ಛಪರ್ಯಂತಂತತ್ಪಾದಾಧಿಕಮೇವ ಚ .. 24.176..

ಅರ್ಧಾಧಿಕಂ ತ್ರಿಪಾದಂ ವಾ ಉತ್ತಮೇ ಮಧ್ಯಮೇಽಧಮೇ .
ವಿಸ್ತಾರಸ್ಯ ತ್ರಿಭಾಗೈಕಂ ಪೃಷ್ಠತಾರಂ ಪ್ರಕೀರ್ತಿತಂ .. 24.177..

ತನ್ನಾಹಂ ಗಲಮೂಲಂತು ತದರ್ಧಂತು ಗಲಾಗ್ರಕಂ .

ತ್ರಿಪುಚ್ಛಾಗ್ರಶಿಖೀಪಿಂಚ್ಛಂ ಗಲಂ ಪಾದದ್ವಯಂ ಸುಧೀಃ .. 24.178..
ಪಿಂಚ್ಛಪುಚ್ಛಮಲಂಕೃತ್ಯ ಚಾಸ್ಯಂ ನಾಗೇಪ್ರಲಂಬಿತಂ .

ಸರ್ವಾಲಂಕಾರಸಂಯುಕ್ತಮಂಗೋಪಾಂಗೈಶ್ಚ ಶೋಭಿತಂ .

ಯಥಾಶೋಭಂ ತಥಾ ಸರ್ವಂಯುಕ್ತ್ಯಾ ಯುಂಜೀತ ಬುದ್ಧಿಮಾನ್ .. 24.179..

ಇತಿ ಶ್ರೀಕುಮಾರತಂತ್ರೇ ಪ್ರತಿಮಾಲಕ್ಷಣವಿಧಿರ್ನಾಮ ಚತುರ್ವಿಂಶಃ ಪಟಲಃ .

25.ಪಂಚವಿಂಶಃ ಪಟಲಃ - ಶೂಲಸ್ಥಾಪನವಿಧಿಃ
ಅಥ ಕೌಶಿಕ ವಕ್ಷ್ಯೇಽಹಂ ಶೂಲಸ್ಥಾಪನಮುತ್ತಮಂ .

ಚಂದನಸ್ತಿಂದುಕಸ್ತಾಲಶ್ಶಿರೀಷಂ ಸೋಮವಲ್ಕಲಂ .. 25.1..

ರಾಜಾದನಃ ಸಪ್ತಪರ್ಣಃ ಸ್ತಂಬಕೋ ರಕ್ತಚಂದನಂ .

ಆಸನಂ ಖಾದಿರೋ ದೇವದಾರ್ವೇತೇ ಶೂಲಬೇರಯೋಃ .. 25.2..
ಉತ್ಕೃಷ್ಟಭೂಮಿಸಂಜಾತಾ ಭಿನ್ನಸಾರಾಸ್ಯುರುತ್ತಮಾಃ .
ರೂಕ್ಷಸಾರಾ ಮಧ್ಯಮಾ ಸ್ಯುಃ ಫಲ್ಗುಸಾರಾಶ್ಚ ನಿಂದಿತಾಃ .. 25.3..
ವಕ್ರಂ ತ್ವಶನಿನಾ ಭಗ್ನಂ ಸ್ವಯಂ ಶುಷ್ಕಂ ಪರಿತ್ಯಜೇತ್ .

ಸ್ತ್ರೀಪುನ್ನಪುಂಸಕಂ ಜ್ಞಾತ್ವಾ ತ್ಯಜೇದ್ವೃಕ್ಷಂ ನಪುಂಸಕಂ .. 25.4..

ಸ್ಯಾತ್ಸ್ತ್ರೀವೃಕ್ಷಂ ಪುಮಾನ್ ಪುಂಸೀ ಕರ್ತವ್ಯಂ ಫಲಕಾಂಕ್ಷಿಭಿಃ .
ಪ್ರಶಸ್ತಪಕ್ಷನಕ್ಷತ್ರೇ ಸುಮುಹೂರ್ತೇ ಸುಲಗ್ನಕೇ .. 25.5..
ಸ್ಥಪತಿರ್ವಿಧಿನಾ ಗ್ರಾಹ್ಯಂ ಕಲ್ಪಯೇತ್ಸ್ಥಾಪಕಾಜ್ಞಯಾ .
ಯಾವದ್ಬೇರೋಚ್ಚಮಧುನಾ ತಾವಚ್ಛೂಲಸ್ಯ ದೈರ್ಘ್ಯಕಂ .. 25.6..

ಚತುರ್ಭಾಗೈಕವಿಸ್ತಾರಂ ಮಧ್ಯೋದರವಿಶಾಲಕಂ .

ಅಷ್ಟಶ್ರಂ ಚತುರಶ್ರಂ ವಾ ಹಿಕ್ಕಾಂತಾಸ್ಯಂತಮೀರಿತಂ .. 25.7..

ಶೇಷಾಣ್ಯಂಗಾನಿ ವೃತ್ತಾನಿ ಕಾರಯೇನ್ಮುನಿಪುಂಗವ .

ಪಂಚಭಾಗೈಕಹೀನೇನ ಬಾಹುಪರ್ಯಂತವಿಸ್ತರಂ .. 25.8..

ವಕ್ಷೋ ದಂಡವನಂ ತಸ್ಯ ಭೂತಭಾಗೈಕವಿಸ್ತರಂ . (ವಕ್ಷೋ ದಂಡಾಯತಂ)
ಕಟಿ ವಿಸ್ತಾರಂ ಪಂಚಾಂಶಹೀನೇನ ಕಟಿದಂಡಕಂ .. 25.9..

ಹಸ್ತೌ ಪಾದಾವಂಗುಲೀಶ್ಚ ತಥೈವ ಪರಿಕಲ್ಪಯೇತ್ .

ಮಾನೋ ಜ್ಞಾನಪ್ರಮಾಣೇನ ಪ್ರತಿಮಾಂ ಕಾರಯೇದ್ಬುಧಃ .. 25.10..
ಮಾನಹೀನೇ ಮಹಾವ್ಯಾಧಿರಧಿಕೇ ರಿಪುವರ್ಧನಂ .

ತಸ್ಮಾತ್ಸರ್ವಪ್ರಯತ್ನೇನ ಕಾರಯೇಲ್ಲಕ್ಷಣಾನ್ವಿತಂ .. 25.11..

ಉಕ್ತಸ್ಥಾನಂ ಪ್ರಕರ್ತವ್ಯಂ ರತ್ನನ್ಯಾಸಂತು ಪೂರ್ವಕೇ .
ಬೀಜಾನಿ ಸರ್ವರತ್ನಾನಿ ಧಾತುಗಂಧೌಷಧೀರಪಿ .. 25.12..

ಪಾತ್ರೇ ನಿಧಾಯ ಪೂರ್ವಾದಿತತ್ತದ್ದಿಕ್ಪತಿಮಂತ್ರತಃ .
ದೇಶಿಕಃ ಸ್ಥಾಪ್ಯ ತತ್ಪಶ್ಚಾತ್ ಶೂಲಸ್ಥಾಪನಮಾಚರೇತ್ .. 25.13..

ಇತಿ ಶ್ರೀಕುಮಾರತಂತ್ರೇ ಶೂಲಸ್ಥಾಪನವಿಧಿರ್ನಾಮ ಪಂಚವಿಂಶಃ ಪಟಲಃ .

26.ಷಡ್ವಿಂಶಃ ಪಟಲಃ - ಅಚಲಸ್ಥಾಪನವಿಧಿಃ
ಅಚಲಸ್ಥಾಪನಂ ವಕ್ಷ್ಯೇ ಶೃಣುಷ್ವ ಮುನಿಪುಂಗವ .

ಸರ್ವಲೋಕಹಿತಂ ಪುಣ್ಯಂ ಸರ್ವರೋಗವಿನಾಶನಂ .. 26.1..

ಶ್ರೀಪ್ರದಂ ವಿಜಯಂ ಸೌಮ್ಯಂ ಸರ್ವದೋಷನಿಕೃಂತನಂ . (ವಿಜಯಂ ಸೌಖ್ಯಂ)

ಕುಶಬ್ದಃ ಕುತ್ಸಿತೋ ಜ್ಞೇಯೋಮಾರಶಬ್ದಸ್ತು ಮಾರಣಂ .. 26.2..

ಕುತ್ಸಿತಾರ್ಥಂ ಮೃತಂ ಯೇನ ಕುಮಾರೋ ನಾಮ ವಿದ್ಯತೇ .
ಆದಿಶಕ್ತೇಃ ಸಮಾನಾಂಶೋ ಮಹಾಸೇನೋಪಜಾಯತೇ .. 26.3.. (ಆದಿಶಕ್ತೇಃ
ಸಹಸ್ರಾಂಶೋ)
ಪದ್ಮಾಖ್ಯಾಂ ಷಣ್ಮುಖೀಂ ಮುದ್ರಾಂ ಷಣ್ಮುಖಪ್ರೀತಯೇ ಶೃಣು .
ಸಹಿತೌ ಮಣಿಬಂಧೌ ದ್ವೌ ಕನಿಷ್ಠೌ ಸಂಗತೌ ತಥಾ .. 26.4..
ಅಂಗುಷ್ಠೌ ಸಂಗತೌ ದ್ವೌ ಚ ಶೇಷಾಃ ಪ್ರವಿರಲಾ ಸ್ಮೃತಾಃ .
ಪದ್ಮಮುದ್ರೇತಿ ವಿಖ್ಯಾತಾ ಸರ್ವಸಿದ್ಧಿಪ್ರದಾಯಿನೀ .. 26.5..
ಅಂಗುಷ್ಠೌ ದ್ವಾವಧೋ ಯುಕ್ತೌ ಕನಿಷ್ಠಾಗ್ರಪರಸ್ಪರೌ .
ತರ್ಜನ್ಯೌ ಮಧ್ಯಮಾಲಗ್ನಾವನಾಮಿಕಾಂಗುಲೀ ತಥಾ .. 26.6..
ತೇಷಾಂ ಮಧ್ಯೇ ಪ್ರವಿರಲಾವೂರ್ಧ್ವಗೌ ಮಧ್ಯಮಾಂಗುಲೌ .
ಮುದ್ರೇಯಂ ಷಣ್ಮುಖೀ ಪ್ರೋಕ್ತಾ ವಿಧಿರನ್ಯೋಽಸ್ತಿ ತಂ ಶೃಣು .. 26.7..
ಶೇಷಾಂಗುಲೀನಾಮನ್ಯೋನ್ಯಂ ಮಣಿಬಂಧಂ ಚ ಸಂಯುತೌ .
ತಿರ್ಯಕ್ಕನಿಷ್ಠಿಕಾಗ್ರೇ ಚ ಉದಯಾವಪಿ ಷಣ್ಮುಖೀ .. 26.8..
ಷಣ್ಮುಖೀ ದ್ವಿವಿಧಾ ಜ್ಞೇಯಾ ಭುಕ್ತಿಮುಕ್ತಿಪದಾಯಿನೀ .
ಪ್ರತಿಮಾಂ ಕಾರಯೇದ್ಧೀಮಾನ್ ಪ್ರತಿಮಾಲಕ್ಷಣೋಕ್ತವತ್ .. 26.9..

ಉತ್ತರಾಯಣಕಾಲೇ ಸ್ಯಾನ್ನ ಕುರ್ಯಾದ್ದಕ್ಷಿಣಾಯನೇ .
ಶುಕ್ಲಪಕ್ಷೇಽಪಿ ರಿಕ್ತಾ ಚ ಪ್ರತಿಪಚ್ಚಾಷ್ಟಮೀ ತಿಥೌ .. 26.10..
ಪಂಚದಶ್ಯಾಂ ಶುಭಂ ಜ್ಞಯಂ ಗುರ್ವಿಂದುಜ್ಞಸಿತಶ್ಶುಭಾಃ .
ಅಶುಭಾ ರವಿಸೌರಾರಾಃ ಶುಭಯೋಗೇ ಶುಭಪ್ರದಾಃ .. 26.11..
ಜ್ಯೇಷ್ಠಾದಿಪೂರ್ವನೈರೃತ್ಯಮಾಶ್ಲೇಷಾಗ್ನಿಶ್ಚ ವಾರುಣಂ .

ಶ್ರವಿಷ್ಠಾರ್ದ್ರಾ ವಿಶಾಖಾ ಚ ನೇಷ್ಟ ಸ್ಥಾಪನಕರ್ಮಣಿ .. 26.12..

ಚರರಾಶ್ಯಧತಸ್ರಸ್ತು ಧನುರ್ನೇಷ್ಟಾಸ್ತು ರಾಶಿಷು .
ಶುಭಗ್ರಹಾಣಾಂ ಹೋರಾಶ್ಚ ದ್ರೇಕ್ಕಾಣಾದೇಃ ಶುಭಂ ನ ಚ .. 26.13..

ಪಾಪಗ್ರಹಸಮಾಯುಕ್ತಾ ಮುಕ್ತಿಕಾಂಕ್ಷೀ ತಮಂಧಕಂ .

ಷಂಡಸ್ಥೂಣವ್ಯತೀಪಾತಂ ವೃಷ್ಟಿಕೇ ರಣಸಂಕ್ರಮಂ .. 26.14..

ಕಂಟಕಂ ಬ್ರಹ್ಮದಂಡಂಚ ವಿದ್ಧಮುತ್ಪಾತಕಂತಥಾ .
ಗ್ರಹಣಂ ವೇಧನಕ್ಷತ್ರಂ ಶೂಲರ್ಕ್ಷಂ ಭೂಮಿಕಂಪನಂ .. 26.15..

ಧ್ವಜಂ ಚೈವ ವಿಶೇಷೇಣ ವರ್ಜಯೇತ್ತು ಪ್ರಯತ್ನತಃ .
ಗುರುಶುಕ್ರಾಸ್ತಮನಯೋಃ ಪ್ರತಿಷ್ಠಾಂ ವರ್ಜಯೇತ್ತತಃ .. 26.16..
ಏವಂ ಪರೀಕ್ಷ್ಯ ಕರ್ತವ್ಯಮಚಲಸ್ಥಾಪನಂ ಮುನೇ .
ಅಚಲಾನಾಂ ಮೂಲಬೇರಮಚಲಂ ಪರಿಕೀರ್ತಿತಂ .. 26.17..

ಶಿಖರೇ ಪರ್ವತೇ ವಾಽಪಿ ಪರ್ವತಸ್ಯಾಂತಿಕೇಽಪಿ ವಾ .
ನದೀತೀರೇಽಪ್ಯುಪವನೇ ಪುಣ್ಯಕ್ಷೇತ್ರೇ ಚತುಷ್ಪಥೇ .. 26.18..
ಗ್ರಾಮೇ ಚ ನಗರೇ ಚೈವ ಪತ್ತನೇ ಖೇಟಕೇಽಪಿ ವಾ .
ರಾಜಧಾನ್ಯಾಂ ವೀಥಿಮಧ್ಯೇ ವೀಥ್ಯಗ್ರೇ ಸರ್ವದಿಕ್ಷು ಚ .. 26.19..

ಪೂರ್ವಾಸ್ಯಂ ಪಶ್ಚಿಮಾಸ್ಯಂ ವಾ ದಕ್ಷಿಣಾಸ್ಯಮುದಙ್ಮುಖಂ .

ಪರಿವಾರಾಮರೈರ್ಯುಕ್ತಂ ಸ್ಥಾಪಯೇಚ್ಛರಸಂಭವಂ .. 26.20..

ದ್ವಿಹಸ್ತೋ ಯಜ್ಞಸೂತ್ರಾಂಗಃ ಸಶಿಖಃ ಸತ್ರಿಮೇಖಲಃ .
ಕೌಪೀನದಂಡಧೃಕ್ ಸವ್ಯಪಾಣಿತುರ್ಯಾಶ್ರಿತೋಽಪರಾನ್ .. 26.21..

ಸ್ಥಾಪಯೇದ್ದೈಕತಂ ಸ್ಕಂದಂ ಪರ್ವತೇಷು ವನೇಷು ಚ .

ದ್ವಿಭುಜಶ್ಚ ದ್ವಿನೇತ್ರಶ್ಚ ಸುಬ್ರಹ್ಮಣ್ಯಃ ಸುಸುಂದರಃ .. 26.22..
ಪದ್ಮಧೃಕ್ ಸವ್ಯಪಾಣಿಸ್ತು ಇತರೇತರಧೃಕ್ಕರಃ .
ಬಾಲರೂಪಂ ಪ್ರತಿಷ್ಠಾಪ್ಯ ಗ್ರಾಮಸ್ಯೈವಾಭಿವೃದ್ಧಯೇ .. 26.23..
ಚತುರ್ಭುಜೋ ದ್ವಿನೇತ್ರಶ್ಚ ಕರ್ಣಯೋಃ ಪತ್ರಪಿಂಡಧೃಕ್ .

ನಕ್ರಕುಂಡಲಸಂಯುಕ್ತಶ್ಚಕ್ರಶಕ್ತಿವರಾಭಯಃ .. 26.24..
ಶಕ್ತಿದ್ವಯಸಮಾಯುಕ್ತಾ ಶಕ್ತ್ಯೇಕಸಹಿತೋಽಥವಾ .
ದ್ವಿನೇತ್ರೇ ದ್ವಿಭುಜೇ ಶಾಂತೇ ಪದ್ಮಚಾರುಕರಾಂಬುಜೇ .. 26.25..
ಲಥ್ವಮಾನಕರೇ ಚೈವ ಶ್ಯಾಮರಕ್ತಕರಪ್ರಭೇ .
ಮಹಾವಲ್ಲೀಂ ದೇವಸೇನಾಂ ಸವ್ಯವಾಮಸ್ಥಿತೇ ಉಭೇ .. 26.26..
ಏವಂ ಲಕ್ಷಣಧೃಕ್ ಸ್ಥಾಪ್ಯೋ ಗ್ರಾಮೇ ವಾ ನಗರೇಽಪಿ ವಾ .
ಷಡಾನನಶ್ಚ ಷಡ್ಬಾಹುರರ್ಕಶ್ರೋತ್ರೇಕ್ಷಣಾನ್ವಿತಃ .. 26.27..
ಷಟ್ಕಂಠಸ್ತ್ವೇಕಕಂಠೋ ವಾ ಪ್ರತಿಮೌಲಿಭಿರನ್ವಿತಃ .
ಸಶಕ್ತಿಸ್ಸಾಭಯಸ್ಸಾಸಿಃ ಸಾಕ್ಷಮಾಲಸ್ಸಕುಕ್ಕುಟಃ .. 26.28..
ಸಖೇಟಕಸ್ತ್ವಯಂ ಸ್ಥಾಪ್ಯೋ ವೃದ್ಧಯೇ ಪತ್ತನಾದಿಷು .
ರಕ್ತಾಂಬರಸಮಾಯುಕ್ತೋ ಬಾಲಚಂದ್ರಸಮಪ್ರಭಃ .. 26.29..
ಕರಂಡಮಕುಟೋಪೇತೋ ಹಸ್ತದ್ವಾದಶಕಸ್ತು ವಾ .
ಶಕ್ತಿಂಚ ಮುಸಲಂ ಖಂಗಂ ಚಕ್ರ ಪಾಶಾಭಯೇ ವಹನ್ .. 26.30..

ದಕ್ಷಿಣೇ ದಕ್ಷಿಣೇ ವಜ್ರಂ ಕಾರ್ಮುಕಂ ಖೇಟಕಂತಥಾ .
ಮಯೂರಂಚ ಧ್ವಜಂ ವಾಽಪಿ ಸಾಂಕುಶಂ ವರಮಾವಹನ್ .. 26.31..

ಸೋಪವೀತೋ ಮಯೂರಸ್ಥಃ ಶಕ್ತಿದ್ವಯಸಮನ್ವಿತಃ .
ಗ್ರಾಮಾದೌ ಸ್ಥಾಪಯೇದ್ದೇವಂ ಪ್ರಾಸಾದಾದೌ ಚ ಸಿದ್ಧಯೇ .. 26.32..
ಏವಂ ಪಂಚವಿಧಂ ಪ್ರೋಕ್ತಂ ವಿಭಾಗಸ್ಥಾನಭೇದತಃ .
ಸ್ವತಃ ಪ್ರಧಾನೇ ವಕ್ತ್ರೈಕಂ ಮೂಲಬೇರಂತು ಪೂರ್ತಿದಂ .. 26.33..

ಮೋಕ್ಷಾರ್ಥಂ ಷಣ್ಮುಖಂ ಬೇರಂ ಮೂಲಬೇರಂ ಪ್ರತಿಷ್ಠಿತಂ .

ಪ್ರತಿಷ್ಠಾದಿವಸಾತ್ಪೂರ್ವಂ ಸಪ್ತಮೇ ಪಂಚಮೇಽಹ್ನಿ ವಾ .. 26.34..
ತ್ರಿದಿನೇ ತದ್ದಿನೇ ವಾಽಪಿ ಕಾರಯೇದಂಕುರಾರ್ಪಣಂ . (ತೃತೀಯೇದಿನೇ)
ಮಂಡಪಂ ಕಾರಯೇದ್ ವಿದ್ವಾನ್ ಪ್ರಾಸಾದಾಗ್ರೇ ದ್ವಿಪಾರ್ಶ್ರ್ವಯೋಃ .. 26.35..
ದ್ವಾತ್ರಿಂಶದ್ಧಸ್ತವಿಸ್ತಾರಮುತ್ತಮಂ ಮಂಡಪಂ ಸ್ಮೃತಂ .

ಅಷ್ಟಾಷ್ಟಸ್ತಂಭಸಂಯುಕ್ತಂ ಪಂಕ್ತಿನಾಲಮಥೋಚ್ಛ್ರಯಂ .. 26.36..

ಮಂಡಪಸ್ಯೈವ ಮಧ್ಯೇ ತು ಚತುಸ್ತಂಭೈರ್ವಿರಾಜಯೇತ್ .

ವಿಂಶತ್ಕರಸಮಾಯುಕ್ತಂ ಮಧ್ಯಮಂ ಮಂಡಪಂ ಸ್ಮೃತಂ .. 26.37..

ಷಟ್ತ್ರಿಂಶದ್ಗಾತ್ರಸಂಯುಕ್ತಂ ನವತಾಲಸಮುಚ್ಛ್ರಯಂ .

ಪೂರ್ವವತ್ಸಂತ್ಯಜೇತ್ಸ್ತಂಭಾನ್ ರವಿಹಸ್ತಾಯತಂತತಃ .. 26.38..
ಷೋಡಶಸ್ತಂಭಸಂಯುಕ್ತಮಷ್ಟತಾಲಂ ಸಮುಚ್ಛ್ರಯಂ .

ಕನ್ಯಸಂ ಮಂಡಪಂ ಜ್ಞೇಯಂ ವಿಶ್ವಾಮಿತ್ರ ಮಹಾಮುನೇ .. 26.39..
ಉತ್ತಮಾದಿಷು ಬೇರೇಷು ತತ್ತದ್ಯೋಗ್ಯಂ ಪ್ರಕಲ್ಪಯೇತ್ .

ಕೂಟಂ ವಾಽಪಿ ಪ್ರಪಾಂ ವಾಽಪಿ ಮಂಡಪಂ ಸಮ್ಯಗಾಚರೇತ್ .. 26.40..

ಏಕಾಶೀತಿಪದಂ ಕೃತ್ವಾ ಮಧ್ಯವೇದೀ ನವಾಂಶತಃ .
ರತ್ನಿಮಾತ್ರಂ ಸಮುತ್ಸೇಧಂ ದರ್ಪಣೋದರಸನ್ನಿಭಂ .. 26.41..

ಸುಧಯೇಷ್ಟಿಕಯಾ ವಾಽಪಿ ಮೃದಾ ನಿರ್ದೋಷಯಾಽಪಿ ವಾ .
ತತ್ಪ್ರದೇಶಂ ಖನಿತ್ವಾಽಥ ಪೂರಯೇಚ್ಛುದ್ಧವಾಲುಕೈಃ .. 26.42..
ತದೂರ್ಧ್ವೇ ವೇದಿಕಾಂಚೈವ ಕುಂಡಾನಿ ಚ ಪ್ರಕಲ್ಪಯೇತ್ .

ಪರಿತಶ್ಚೋಪವೇದೀಂಚಯುಗಾಂಗುಲಸುವಿಸ್ತೃತಂ .. 26.43..

ತದೂರ್ಧ್ವೋಚ್ಛ್ರಯಸಂಯುಕ್ತಾಂ ನಿಮ್ನೋನ್ನತವಿವರ್ಜಿತಾಂ .

ದ್ವಿದ್ವ್ಯಂಗುಲಂ ತಥಾಧಿಕ್ಯಂ ಮಧ್ಯಮೋತ್ತಮಮಂಡಪೇ .. 26.44..
ವೇದಿಕಾಯಾಸ್ತು ಪರಿತಃ ಕುಂಡಾನಿ ಪರಿಕಲ್ಪಯೇತ್ .

ಉತ್ತಮೇ ಮಂಡಪೇ ಚೈವ ದ್ವಾತ್ರಿಂಶತ್ಕುಂಡಮೀರಿತಂ .. 26.45..

ಚತುರ್ವಿಂಶತಿಕುಂಡಾನಿ ಕುರ್ಯಾನ್ಮಧ್ಯಮಮಂಡಪೇ .
ನವಕುಂಡಾನಿ ಕರ್ತವ್ಯಾ ಕನ್ಯಸೇ ಮಂಡಪೇ ದ್ವಿಜ .. 26.46..

ಅಶ್ರಂಯೋನ್ಯರ್ಧಚಂದ್ರಾಭಂ ಗುಣಾಶ್ರಂ ವರ್ತುಲಾಕೃತಿಂ .

ಷಡಶ್ರಂ ಪದ್ಮಮಷ್ಟಾಶ್ರಂ ಕುರ್ಯಾತ್ಪೂರ್ವಾದಿದಿಕ್ಷು ಚ .. 26.47..

ಷಡಶ್ರಂತು ಪ್ರಧಾನಂ ಸ್ಯಾನ್ಮಧ್ಯೇ ಶಾಂಕರವಜ್ರಿಣೋಃ .
ಏವಮಭ್ಯಂತರೇ ಕುರ್ಯಾತ್ ಬಾಹ್ಯೇ ಸರ್ವಯುಗಾಶ್ರಕಂ .. 26.48..

ಸರ್ವಲಕ್ಷಣಸಂಯುಕ್ತಂ ಪೂರ್ವೋಕ್ತವಿಧಿನಾಽಚರೇತ್ .

ಚತುರ್ದ್ವಾರಸಮಾಯುಕ್ತಂ ಚತುಸ್ತೋರಣಭೂಷಿತಂ .. 26.49..

ವಿತಾನೈರಪಿ ಸಂಚ್ಛಾದ್ಯಮಷ್ಟದಿಗ್ಗಜಸಂಯುತಂ .

ಹೇಮಶೂಲಾರುಣಾ ರಕ್ತಾ ಕೃಷ್ಣನೀಲಸಿತಾರುಣಾ .. 26.50..
ಏಕಹಸ್ತವಿಶಾಲೋಚ್ಚಂ ತದರ್ಧಾರ್ಧಶಿರೋಽನ್ವಿತಂ .

ಧ್ವಜಾಯಾಮಸಮಾಯಾಮಂ ಪುಚ್ಛದ್ವಯಸಮನ್ವಿತಂ .. 26.51..

ವಜ್ರಂ ತ್ರಿಶೂಲಪರ್ಯಂತಂ ಧ್ವಜೇಷ್ಟಸು ಲೇಖಯೇತ್ .

ಪ್ರಪಾದಿಷು ಕ್ರಮಾದೇವಂ ಲಂಬಯೇತ್ತು ಪ್ರದಕ್ಷಿಣಂ .. 26.52..

ರಂಭಾ ಪನಸಪೂಗಾಮ್ರನಾಲಿಕೇರಫಲೈರಪಿ .

ಚೂತವೃಕ್ಷಾಂಸ್ತು ತಾಂಬೂಲಲತಾಭಿಶ್ಚ ವಿಭೂಷಯೇತ್ .. 26.53..

ಮುಕ್ತಾಃ ಸ್ರಗ್ದಾಮವಿವಿಧೈರ್ದರ್ಭಮಾಲಾಭಿರಾವೃತಂ .

ಗಾತ್ರವೇಷ್ಟನಸಂಯುಕ್ತಂ ಮಂಗಲಾಂಕುರಶೋಭಿತಂ .. 26.54..

ಅಷ್ಟಮಂಗಲಸಂಯುಕ್ತಂ ಘೃತದೀಪಸಮನ್ವಿತಂ .

ಕುಂಡಗೇಹಸಮಾಯುಕ್ತಂ ಮಂಡಪಂ ಭೂಷಯೇತ್ತತಃ .. 26.55..
ಮಂಡಪಸ್ಯೋತ್ತರೇ ಕುರ್ಯಾತ್ತದರ್ಧೇನೈವ ಮಂಡಪಂ .

ತನ್ಮಧ್ಯೇ ಸ್ನಾನವೇದೀಂಚ ವೇದ್ಯೂರ್ಧ್ವೇ ಚ ವಿಶಾಲತಃ .. 26.56..
ನಾಲಾವಟಸಮಾಯುಕ್ತಂ ಜಲಮಾರ್ಗಸಮಾಯುತಂ .

ಬಾಹುಮಾತ್ರಾಯತಾಘಾತಂ ಶ್ವಭ್ರಂ ತಸ್ಯೈವ ವಾಮತಃ .. 26.57..
ಗೋಮಯಾಲೇಪನಂ ಕೃತ್ವಾ ರಜಾಂಸಿ ವಿನಿಪಾತಯೇತ್ .

ಶೈಲಜಂ ಮೃಣ್ಮಯಂ ಬೇರಮಚಲಂ ದ್ವಿವಿಧಂ ಭವೇತ್ .. 26.58..

ಮೃಣ್ಮಯಂ ಚಲಕರ್ಮ ಸ್ಯಾದ್ ರತ್ನನ್ಯಾಸಂ ತಟಾದ್ಯಕೇ .
ಶೈಲಜೇ ರತ್ನವಿನ್ಯಾಸಂ ಪ್ರತಿಷ್ಠಾಕಾಲಪೂರ್ವತಃ .. 26.59..
ಉಕ್ತಸ್ಥಾನೇ ಗರ್ಭಗೇಹೇ ರತ್ನನ್ಯಾಸಂ ಸಮಾಚರೇತ್ .

ವಜ್ರಂ ಮರಕತಂ ನೀಲಂ ಪುಷ್ಯರಾಗಂ ಪ್ರವಾಲಕಂ .. 26.60..

ಮೌಕ್ತಿಕಂ ಚೈವ ವೈಡೂರ್ಯಂ ಸ್ಫಟಿಕಂಚ ಮಹಾಮಣಿಂ .

ಇಂದ್ರಾದಿ ಮಧ್ಯಪರ್ಯಂತಂ ಸ್ಕಂದಮೂಲೇನ ವಿನ್ಯಸೇತ್ .. 26.61..

ಸುವರ್ಣಂ ರಜತಂ ತಾಮ್ರಮಾಯಸಂ ತ್ರಪುಸೀಸಕಂ .

ಆರಕೂಟಂಚ ವಿದುಷಾ ದೇವಲೋಹಂ ಕ್ರಮಾನ್ನ್ಯಸೇತ್ .. 26.62..

ಹರಿತಾಲಕ್ರಮಂಚೈವ ಗಂಧಂಚಾಗರುಚಂದನಂ .

ಸೌರಾಷ್ಟಂ ಗೈರಿಕಂಚೈವ ಮಾಕ್ಷಿಕಂ ಪ್ರಾಗ್ವಿದಿಕ್ಷು ಚ .. 26.63..

ವೈಷ್ಣವಂ ವಜ್ರಪಾಣಿಂಚ ವೃಷಭಧ್ವಜಮೇವ ಚ .

ಲಕ್ಷ್ಮೀಶ್ಚ ಸಹದೇವೀಂಚ ಶಂಖಪುಷ್ಪಂ ಸುವರ್ಚಲಂ .. 26.64..

ದೂರ್ವಾಂಚ ಶ್ರೀಮುಖಂಚೈವ ವಿನ್ಯಸೇತ್ತು ಕ್ರಮೇಣ ತು .

ಯವಗೋಧೂಮನೀವಾರಂ ಶಾಲಿವೈಣವಕಾನಿ ಚ .. 26.65..

ಪ್ರಿಯಂಗುತಿಲಮುದ್ಗಾನಿ ನಿಷ್ಪಾವಂಚ ಕ್ರಮಾನ್ನ್ಯಸೇತ್ .

ಚಂದನಂ ಕುಂಕುಮಂಚೈವ ಲೋಹಪಾತ್ರಂ ಫಲತ್ರಯಂ .. 26.66..

ಕರ್ಪೂರಮುಶಿರಂಚೈವ ಪೂರ್ವಾದ್ಯಾಶಾಸು ವಿನ್ಯಸೇತ್ .

ಪೃಥಿವೀಂ ಶಾತಕುಂಭೇನ ಸಮುದ್ರರಜತೇನ ತು .. 26.67..
ಕೃತ್ವಾ ಮಯೂರಂ ತಾಮ್ರೇಣ ತೋಮರಂ ಚಾಮರಂ ಗಜಂ .

ಶ್ರೀವತ್ಸಂ ಕಲಶಂ ಭೇರೀಂ ದರ್ಪಣಂ ಪದ್ಮಪುಷ್ಪಕಂ .. 26.68..

ಮಹಾಮೇರುಸುವರ್ಣೇನ ಕೃತ್ವಾ ರಂಧ್ರಾವಟೇ ನ್ಯಸೇತ್ .

ದೇವ್ಯೋಸ್ತದ್ದಕ್ಷಿಣೇ ವಾಮೇ ಹೇಮಾಬ್ಜಾನಿ ನ್ಯಸೇದ್ಧೃದಾ .. 26.69..
ಮಧ್ಯಮೇ ದಕ್ಷಿಣೇ ಸೌಮ್ಯೇ ತ್ವವಟೇಷು ಕ್ರಮಾನ್ನ್ಯಸೇತ್ .

ಪದ್ಮಮುದ್ರಾಂಚ ಮುಕುಲೀಂ ಶೋಧನೀಂಚ ಪ್ರದರ್ಶಯೇತ್ .. 26.70..

ಪೂಜಯಿತ್ವಾ ತು ರತ್ನಾನಿ ಗಂಧಪುಷ್ಪಾದಿಭಿಸ್ತಥಾ .
ಪಾಂಸುನಾ ಚಾನುಲಿಪ್ಯಾಥ ಪೀಠನ್ಯಾಸಕ್ರಮಾನ್ನ್ಯಸೇತ್ .. 26.71..

ಸರ್ವಾಲಂಕಾರಸಂಯುಕ್ತೇ ಮಂಡಲೇ ಸ್ಥಂಡಿಲೋಪರಿ .

ನಯನೋನ್ಮೀಲನಂ ಕೃತ್ವಾ ನೇತ್ರಯುಗ್ಮಯುತೇ ದಿನೇ .. 26.72..
ಮೃಣ್ಮಯೇ ಗರ್ಭಗೇಹೇ ತು ನೇತ್ರಮೋಕ್ಷಣಮಾಚರೇತ್ .

ಸ್ನಾತಶ್ಶುದ್ಧಶ್ಶಿಲ್ಪವೇಷೋ ಭಸ್ಮಾಭರಣವಸ್ತ್ರಯುಕ್ .. 26.73..

ಪೀತೋಽಕ್ಷಿಮೋಕ್ಷಣಂ ಕುರ್ಯಾತ್ ಹೇಮಸೂಚಿಕಯಾ ಸುಧೀಃ .
ದೇವದೇವ್ಯೋರ್ಮಯೂರಂಚ ಕುಕ್ಕುಟಂಚ ಕ್ರಮೇಣ ತು .. 26.74..
ಪಕ್ಷ್ಮರೇಖಾಂತತೋ ಲಿಖ್ಯ ತತೋ ವೈ ಕೃಷ್ಣಮಂಡಲಂ .

ಜ್ಯೋತಿರ್ಮಂಡಲಮಾಲಿಖ್ಯ ಪಶ್ಚಾಚ್ಛಿಲ್ಪಿಂ ವಿಸರ್ಜಯೇತ್ .. 26.75..

ತಸ್ಯಾಗ್ರೇ ಸ್ಥಂಡಿಲಂ ಕೃತ್ವಾ ಬಿಂಬಂ ತಸ್ಯೋಪರಿನ್ಯಸೇತ್ .

ಪುಣ್ಯಾಹಂ ವಾಚಯೇತ್ತತ್ರ ಪ್ರೋಕ್ಷಯೇದಸ್ತ್ರಮಂತ್ರತಃ .. 26.76..
ಸೂತ್ರೈಕಾದಿಸಮಾಯುಕ್ತಾನಷ್ಟಕುಂಭಾನ್ ನ್ಯಸೇತ್ಕ್ರಮಾತ್ .

ಬೇರಸ್ಯ ಪರಿತೋಽಭ್ಯರ್ಚ್ಯ ಲೋಕೇಶಾನ್ ಸ್ವಸ್ವಮಂತ್ರತಃ .. 26.77..
ಹೇಮಸೂಚ್ಯಾ ಗುರುರ್ಲಿಖ್ಯ ನೇತ್ರಮಂತ್ರಮನುಸ್ಮರನ್ .

ಮಧು ವಾತಾಋತಾಯೇತಿ ಮಧುಪಾತ್ರಂ ಪ್ರದರ್ಶಯೇತ್ .. 26.78..

ಘೃತಂ ಮಿಮಿಕ್ಷೇತಿ ಮಂತ್ರೇಣ ಘೃತಪಾತ್ರಂ ಪ್ರದರ್ಶಯೇತ್ .

ಆಪ್ಯಾಯಸ್ಚೇತಿ ಮಂತ್ರೇಣ ಕ್ಷೀರಪಾತ್ರಂ ಪ್ರದರ್ಶಯೇತ್ .. 26.79..

ಸುವರ್ಣಂ ರಜತಂ ಕಾಂಸ್ಯಂ ಪಾತ್ರಂ ಮಧ್ವಾದಿನಾ ತತಃ .
ಸುವರ್ಣದೂರ್ವಯಾ ನೇತ್ರಂ ಮಧ್ವಾಜ್ಯಕ್ಷೀರಮರ್ಪಯೇತ್ .. 26.80..

ಸುವರ್ಣರೇಖಾ ಸಂಯುಕ್ತಂ ಸೂರ್ಯಸೋಮಾಗ್ನಿದೈವತಂ .

ತರ್ಜನೀಮಧ್ಯಮಾಧಿಕ್ಯಾಂ ನ್ಯಸೇನ್ನೇತ್ರಮನುತ್ಮರನ್ .. 26.81..

ಧೇನುಗವ್ಯೇತಿ ಮಂತ್ರೇಣ ಸವತ್ಸಾಂ ಗಾಂ ಪ್ರದರ್ಶಯೇತ್ .

ಬ್ರಹ್ಮಜಜ್ಞಾನಮಂತ್ರೇಣ ಬ್ರಾಹ್ಮಣಾಂದರ್ಶಯೇತ್ತತಃ .. 26.82..
ಜಗದ್ಭುವಾದಿಮಂತ್ರೇಣ ಸ್ವಸ್ತಿಮಂಗಲವಾಚಕೈಃ .
ಪ್ರಚ್ಛನ್ನಪಟಮಾವರ್ಜ್ಯ ಜನಾನ್ಸರ್ವಾನ್ಪ್ರದರ್ಶಯೇತ್ .. 26.83..

ಪಂಚಗವ್ಯೇನ ಸಂಸ್ನಾಪ್ಯ ಪಂಚಬ್ರಹ್ಮಷಡಂಗಕೈಃ .
ಕಲಶಾದ್ಭಿಸ್ತು ಸಂಸ್ನಾಪ್ಯ ತತಃ ಪಂಚಾಮೃತಾದಿಭಿಃ .. 26.84..
ಅಷ್ಟಮೃತ್ಸಲಿಲೇನೈವ ಸ್ನಾಪಯೇತ್ತು ಷಡಕ್ಷರೈಃ .
ಪರ್ವತಾಗ್ರೇ ನದೀತೀರೇ ವಲ್ಮೀಕೇ ಕರ್ಕಟಾವಟೇ .. 26.85..
ದಂತಿ ದಂತೇ ವೃಷೇ ಶೃಂಗೇ ಗವಾಂ ಗೋಷ್ಠೇ ಚತುಷ್ಪಥೇ .
ಮೃದಮಷ್ಟವಿಧಂ ಗ್ರಾಹ್ಯ ಪ್ರಕುರ್ಯಾದ್ಬಿಂಬಶುದ್ಧಿಕಂ .. 26.86..

ಸ್ನಾಪಯೇದ್ಬಿಲ್ವತೋಯೈಶ್ಚ ಪಂಚತ್ವಕ್ಸಲಿಲೈರಪಿ .

ಗಂಧಾದ್ಭಿಶ್ಶುದ್ಧತೋಯೈಶ್ಚ ಸ್ಕಂದಸೂಕ್ತೇನಮಂತ್ರತಃ .. 26.87..
ನಮಕಂ ಚಮಕಂಚೈವ ಪುರುಷಸೂಕ್ತಮತಃ ಪರಂ .

ಪಂಚಶಾಂತಿಂ ಜಪಿತ್ವಾಥ ಸ್ನಾಪಯೇಚ್ಛರಸಂಭವಂ .. 26.88..

ಗಂಧಪುಷ್ಪಾದಿಭಿರ್ವಿದ್ವಾನ್ ಪೂಜಯೇದ್ಧೃದಯೇನ ತು .
ಸರ್ವಾಲಂಕಾರಸಂಯುಕ್ತಂ ಸರ್ವಾತೋದ್ಯಸಮನ್ವಿತಂ .. 26.89..

ವಿತಾನಧ್ವಜಸಂಯುಕ್ತಂ ಛತ್ರಚಾಮರಭೂಷಿತಂ .

ನಾನಾಭಕ್ತಜನೈಸ್ಸಾರ್ಧಂ ನಾನಾದೀಪೈಸ್ಸಮಾಯುತಂ .. 26.90..

ರಥೇ ವಾ ಶಿಬಿಕಾಯಾಂ ವಾ ಕುರ್ಯಾದ್ಗ್ರಾಮಪ್ರದಕ್ಷಿಣಂ .

ಜಲತೀರಂ ಸಮಾಚ್ಛಾದ್ಯ ಶುದ್ಧಿಂ ಕೃತ್ವಾ ಭುವಸ್ಥಲಂ .. 26.91..

ತಸ್ಮಿನ್ ಬೇರಂ ಸಮಾನೀಯ ವಸ್ತ್ರಾದೀನಿ ವ್ಯಪೋಹ್ಯ ಚ .

ನವವಸ್ತ್ರೇಣ ಸಂವೇಷ್ಟ್ಯ ಲಂಬಕೂರ್ಚೇನ ಸಂಯುತಂ .. 26.92..

ಚತುರ್ಗಾತ್ರಯುತಂ ಕೃತ್ವಾ ಜಲಮಧ್ಯೇ ಪ್ರಪಾಂತತಃ .
ತನ್ಮಧ್ಯೇ ವಿನ್ಯಸೇತ್ಪೀಠಂ ಚತುರ್ಗಾತ್ರಯುತಂ ದೃಢಂ .. 26.93..

ತದೂರ್ಧ್ವೇ ಫಲಕಾಂ ಕ್ಷಿಪ್ತ್ವಾ ನಾಭಿದಘ್ನೇಽಧಿವಾಸಯೇತ್ .

ಅಷ್ಟಕುಂಭಾನ್ ನ್ಯಸೇದ್ದಿಕ್ಷು ದಿಗ್ದೇವಾನ್ ಪೂಜಯೇತ್ತತಃ .. 26.94..
ಪಂಚರಾತ್ರಂ ತ್ರಿರಾತ್ರಂ ವಾಽಪ್ಯೇಕರಾತ್ರಂ ಜಲೋಷಿತಂ .

ಚತುರ್ವೇದೈಶ್ಚತುರ್ದಿಕ್ಷು ಕುರ್ಯಾದಧ್ಯಯನಂ ದ್ವಿಜೈಃ .. 26.95..
ಪುಣ್ಯಾಹಂ ವಾಚಯಿತ್ವಾಽಥ ಪ್ರೋಕ್ಷಯೇದ್ಯಾಗಮಂಡಪಂ .

ವಾಸ್ತುಹೋಮಂ ತತಃ ಕುರ್ಯಾತ್ ಸಮೀರಿಣಪದೇ ಬುಧಃ .. 26.96..

ಪರ್ಯಗ್ನಿಕರಣಂ ತೇನ ವಹ್ನಿನಾಽತ್ರೈವ ಕಾರಯೇತ್ .

ವೇದ್ಯೂರ್ಧ್ವೇ ಸ್ಥಂಡಿಲಂ ಕೃತ್ವಾ ಚಾಷ್ಟದ್ರೋಣೈಸ್ತು ಶಾಲಿಭಿಃ .. 26.97..
ತದರ್ಧೈಸ್ತಂಡುಲೈಶ್ಚೈವ ತದರ್ಧೈಶ್ಚ ತಿಲೈರಪಿ .

ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 26.98..

ದರ್ಭೈರ್ಲಾಜೈಸ್ಸಪುಷ್ಪೈಶ್ಚ ಪರಿಸ್ತೀರ್ಯಯಥಾವಿಧಿ .

ಶಯನಂ ಕಲ್ಪಯೇತ್ತತ್ರ ಚರ್ಮಜಾದ್ಯೈರನುಕ್ರಮಾತ್ .. 26.99..

ಜಲಾದುತ್ತೀರ್ಯ ದೇವೇಶಂ ಸ್ನಾನವೇದ್ಯೋಪರಿ ನ್ಯಸೇತ್ .

ವ್ಯಪೋಹ್ಯ ವಸ್ತ್ರಕೂರ್ಚಾದೀನ್ ಗವ್ಯೈಶ್ಚೈವಾಭಿಷೇಚಯೇತ್ .. 26.100..

ಸ್ಕಂದಸೂಕ್ತಂ ಜಪಿತ್ವಾಽಥ ಪವಮಾನಮುದೀರಯನ್ .

ಅಯಂಕುಮಾರಮಂತ್ರೇಣ ಮಾಲಾಮಂತ್ರೇಣ ದೇಶಿಕಃ .. 26.101..
ಶುಭಾಂಭಸಾ ತು ಸಂಸ್ನಾಪ್ಯ ರಕ್ತವಸ್ತ್ರೇಣ ವೇಷ್ಟಯೇತ್ . (ಶುದ್ಧಾಂಭಸಾ)
ಗಂಧಪುಷ್ಪಾದಿಭಿಃ ಪೂಜ್ಯ ಹೃದಯೇನ ತು ಮಂತ್ರತಃ .. 26.102..
ಕೌತುಕಂ ಬಂಧಯೇತ್ತತ್ರ ಸ್ಕಂದಶಕ್ತಿಂ ಗುರೂಕ್ತಮಃ .
ಪದ್ಮಮುದ್ರಾಂ ನಮಸ್ಕಾರ ಷಣ್ಮುಖೀಂ ದರ್ಶಯೇ ತ್ತತಃ .. 26.103..
ನೈವೇದ್ಯಂ ದಾಪಯಿತ್ವಾಽಥ ತಾಂಬೂಲಂಚ ನಿವೇದಯೇತ್ .

ಮಂಡಪಂ ವಿಕಿರಾನ್ ಕ್ಷಿಪ್ತ್ವಾ ಪ್ರೋಕ್ಷಯೇದರ್ಘ್ಯವಾರಿಣಾ .. 26.104..
ಶಯನೇ ಶಾಯಯೇದ್ದೇವಂ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .

ಶಕ್ತಿದ್ವಯಂ ದ್ವಿಪಾರ್ಶ್ವೇ ತ ಶಾಯಯಿತ್ವಾ ಯಥಾವಿಧಿ .. 26.105..

ವಸ್ತ್ರೇಣಾಚ್ಛಾದಯೇಚ್ಛಕ್ತಿದ್ವಯಂಚೈವಪೃಥಕ್ಪೃಥಕ್ . (ವಸ್ತ್ರೇಣಾಚ್ಛಾದಯೇಶಕ್ತಿದ್ವಯಂಂಚೈವ)

ಭೂತಶುದ್ಧಿಂ ತತಃ ಕೃತ್ವಾಽಪ್ಯಂತರ್ಯಜನಮಾಚರೇತ್ .. 26.106..

ಅಯಂಕುಮಾರಮಂತ್ರೇಣ ಗಂಧಪುಷ್ಪಾದಿನಾರ್ಚಯೇತ್ .

ಆಸನಂ ಮೂರ್ತಿಮೂಲಂಚ ಬ್ರಹ್ಮಾಂಗಂಚಪ್ರಪೂರಯೇತ್ .. 26.107..

(ಬ್ರಹ್ಮಾಂಗಂಚಪ್ರಪೂಜಯೇತ್)

ಸರ್ವಲಕ್ಷಣಸಂಯುಕ್ತಾನ್ ಕುಂಭಾನ್ ಸಂಗೃಹ್ಯ ದೇಶಿಕಃ . (ಕುಂಭಾನ್ ಸಂಗ್ರಾಹ್ಯ)
ಚತುರ್ವಿಂಶತ್ಪ್ರಸ್ಥತೋಯೈಃ ಪೂರಿತಂ ನಿಷ್ಕಲಂಗುಹಂ .. 26.108.. (ನಿಷ್ಕಕಂಗುಹಂ)
ಪಕ್ವಬಿಂಬಫಲೋಪಮ್ಯಂ ನಿರ್ದೋಷಂಚ ಘನಸ್ವನಂ .

ಸ್ಕಂದಕುಂಭಮಿತಿ ಪ್ರೋಕ್ತಂ ಶಕ್ತಿವಜ್ರಧರಂ ನ್ಯಸೇತ್ .. 26.109..

[ಸ್ಕಂದಕುಂಭಮಿತಿ ಪ್ರೋಕ್ತಂ ದ್ರೋಣತೋಯೇನ ಪೂರಿತಂ .

ಸಮೃದ್ಧಾಂ ಲಕ್ಷಣೋಪೇತಾಂ ಗೃಹೀತ್ವಾ ಶಕ್ತಿವರ್ಧನೀಂ .. 26.110..

ತ್ರಿವೃತ್ಸೂತ್ರೇಣ ಸಂವೇಷ್ಟ್ಯ ಪ್ರಾದಕ್ಷಿಣ್ಯಾದ್ಯವಾಂತರಂ .

ದ್ರೋಣತೋಯೇನ ಸಂಪೂರ್ಣಾನ್ ಕುಂಭಾನ್ಸರ್ವಾನ್ಸಲಕ್ಷಣಾನ್ .. 26.111..

ತಂತುನಾವೇಷ್ಟ್ಯ ಕುಶಲೋ ಗವಾಕ್ಷಸದೃಶಾಂತರಂ .

ಅಸ್ತ್ರೇಣ ಕ್ಷಾಲ್ಯ ಚ ಪ್ರೋಕ್ಷ್ಯ ವಸ್ತ್ರಪೂತೈರ್ಜಲೈಶ್ಶುಭೈಃ .. 26.112..
ಸರ್ವಗಂಧಯುತೈಃಪೂರ್ಯ ರಕ್ತವಸ್ತ್ರದ್ವಯೇನ ಚ .

ಸ್ಕಂದಕುಂಭಂ ಸಮಾವೇಕ್ಷ್ಯ ವದ್ಧನ್ಯೌ ಚ ಪೃಥಕ್ಪೃಥಕ್ .. 26.113..

ಸ್ಕಂದಬೇರಶಿರೋ ಭಾಗೇ ಕಲ್ಪಯೇದಾಸನಂತತಃ .
ಸ್ಕಂದಕುಂಭಂತು ವಿನ್ಯಸ್ಯ ಸ್ಕಂದಾದ್ಯೈಸ್ಸಮ್ಯಗರ್ಚಯೇತ್ .. 26.114..

ಪಂಚರತ್ನಾನಿ ವಿನ್ಯಸ್ಯ ನ್ಯಸೇದುತ್ತಮಕೂರ್ಚಕಂ .

ಸ್ಕಂದಕುಂಭಂ ನ್ಯಸೇನ್ಮಧ್ಯೇ ಸ್ಕಂದಮಂತ್ರಂ ಸಬೀಜಯುಕ್ .. 26.115..

ಆಧಾರಾಖ್ಯಮನಂತಂಚ ಧರ್ಮಾದೀನ್ ಕಲ್ಪಕಲ್ಪವಿತ್ .

ಅಷ್ಟಶಕ್ತಿಶ್ಶಕುನ್ಯಾದ್ಯಾಂ ಆಸನಮೂರ್ತಿಮೇವ ಚ .. 26.116..

ಸಂಕಲ್ಪ್ಯ ಚ ಪ್ರಸನ್ನಾತ್ಮಾ ಸಪುಷ್ಪಾಂಜಲಿಹಸ್ತವಾನ್ .

ಪ್ರಭಾಮಂಡಲಮಧ್ಯಸ್ಥಂ ಪ್ರದ್ಯೋದಿನದಿಶಾಮುಖಂ .. 26.117..

ಸಹಸ್ರಾದಿತ್ಯಸಂಕಾಶಂ ರತ್ನಕುಂಡಲಭೂಷಿತಂ .

ಕರಂಡಮಕುಟೋಪೇತಂ ಶುದ್ಧಯಜ್ಞೋಪವೀತಿನಂ .. 26.118..

ರಕ್ತವರ್ಣಾಂಬರಾಲೇಪಂ ಮಾಲ್ಯಾದಿಭಿರಲಂಕೃತಂ .

ಛನ್ನವೀರಕಟೀಸೂತ್ರಪಾದನೂಪುರಸಂಯುತಂ .. 26.119..

ಮಂದಸ್ಮಿತಂ ಬಾಲವೇಷಂ ಸುಪ್ರಸನ್ನಂ ಶುಭೇಕ್ಷಣಂ .

ಯಾದೃಶಂ ಪ್ರತಿಮಾಕಾರಂ ತಾದೃಶಂ ಭಾವ್ಯ ಬುದ್ಧಿಮಾನ್ .. 26.120..

ಸ್ಕಂದಸ್ಯ ಮೂಲಮಂತ್ರೇಣ ಸ್ಕಂದಂ ಪದ್ಮಸ್ಥಮಾವಹೇತ್ .

ಸ್ವಾಗತಂ ಸದ್ಯಮಂತ್ರೇಣ ಸ್ಥಾಪನಂ ವಾಮದೇವತಃ .. 26.121..
ಅಘೋರೇಣ ನಿರೋಧಂತು ಸಾನ್ನಿಧ್ಯಮೀಶಮಂತ್ರತಃ .
ಸಮ್ಮುಖಂ ಪುರುಷೇಣೈವ ಪಾದ್ಯಮಾಚಮನಾರ್ಧ್ಯಕಂ .. 26.122..

ಗಂಧಪುಷ್ಪಂ ಹೃದಾ ದದ್ಯಾತ್ ಧೂಪಂಧೂರಸಿ ಮಂತ್ರತಃ .
ದೀಪಂ ಉದ್ದೀಪ್ಯಮಂತ್ರೇಣ ನೈವೇದ್ಯಂಚಾನ್ನಸೂಕ್ತಕಂ .. 26.123..

ತಾಂಬೂಲಂ ಹೃದಯೇನೈವ ತೇನೈವಾಚಮನಂದದೇತ್ .

ಪದ್ಮಮುದ್ರಾಂ ಷಣ್ಮುಖೀಂಚ ನಮಸ್ಕಾರಾನ್ಪ್ರದಶಯೇತ್ .. 26.124..

ಆವಾಹ್ಯ ಹೃದಯೇನೈವ ದಿಗ್ಬಂಧೇದಸ್ತ್ರಮಂತ್ರತಃ .
ಮಹಾವಲ್ಲೀಂ ದೇವಸೇನಾಂ ಶ್ಯಾಮರತ್ನ ಸಮಪ್ರಭಾಂ .. 26.125..

ಸೌಮ್ಯವಕ್ತ್ರೇ ಪದ್ಮಹಸ್ತೇ ವರ್ಧನ್ಯೌ ಸ್ವಸ್ವಬೀಜತಃ .
ಆವಾಹ್ಯ ದಕ್ಷಿಣೇ ವಾಮೇ ಪದ್ಮಮುದ್ರಾಂ ಪ್ರದರ್ಶಯೇತ್ .. 26.126..

ಪರಿತಶ್ಚಾಷ್ಟಕುಂಭಾಂಶ್ಚ ಪೂರ್ವಾದಿಷು ಕ್ರಮಾನ್ನ್ಯಸೇತ್ .

ಜಯಂತಾಖ್ಯಮಗ್ನಿಶಿಖಂ ಕೃತ್ತಿಕಾ ಪುತ್ರಸಂಜ್ಞಕಂ .. 26.127..

ಅನಲಂ ತು ಭೂತಪತಿಂ ಸೇನಾನ್ಯಂ ಗುಹಸಂಜ್ಞಕಂ .

ಹೇಮಶೂಲಂ ವಿಶಾಲಾಕ್ಷಂ ಶಕ್ತಿವಜ್ರಧರಂ ನ್ಯಸೇತ್ .. 26.128..]

The second line of 26.109 is expanded

within 26.110 through 26.128

ಸ್ವನಾಮಾದ್ಯಕ್ಷರೈಶ್ಚೈವ ನಮೋಽನ್ತೈರ್ನಾಮಭಿಃ ಕ್ರಮಾತ್ .

ಶಕ್ತಿಂಚೈವಾಕ್ಷಮಾಲಾಂಚ ಕಮಂಡಲುಧನುರ್ಧರಾನ್ .. 26.129..

ವಜ್ರಂ ಕೃತ್ವಾ ಸುವರ್ಣೇನ ಸ್ಕಂದಕುಂಭೇ ನ್ಯಸೇತ್ಪೃಥಕ್ .

ಸ್ವರ್ಣೇನ ರಚಿತಂ ಪದ್ಮಂ ವರ್ಧನ್ಯೋರ್ವಿನ್ಯಸೇತ್ತತಃ .. 26.130..
ರಜತಾತ್ಸ್ವಸ್ತಿಕಂ ಕೃತ್ವಾ ಕುಂಭೇಷ್ವಷ್ಟಸು ವಿನ್ಯಸೇತ್ .

ನೈವೇದ್ಯಂಚೈವ ಪಾನೀಯಂ ತಾಂಬೂಲಂಚ ಹೃದಾ ದದೇತ್ .. 26.131..

ಆತ್ಮವಿದ್ಯಾ ಶಿವಾಖ್ಯಂಚ ಜಾನುಕಂಠಶಿರೋಽವಧಿ .

ತತ್ತ್ವತ್ರಯಂ ಸಾಧಿಪತಿಂ ಮೂರ್ತಿಮೂರ್ತೀಶ್ವರಾನ್ನ್ಯಸೇತ್ .. 26.132..

ಮೂರ್ತಯಃ ಕ್ಷ್ಮಾದಯಸ್ತತ್ರ ಕಾರ್ತಿಕೇಯಾದಿಮೂರ್ತಿಪಾಃ . (ಮೂರ್ತಿಪಃ
ಕ್ಷ್ಮಾದಯಸ್ತತ್ರ)
ಪಂಚೈಕಚತುರಸ್ತ್ರೀಣಿ ಪಂಚತ್ರಿಚತುರತ್ರಯಃ .. 26.133..
ಅನೇನ ವಿಧಿನಾ ಕುಂಭಾನ್ ಪೂರ್ವಾದ್ಯಾಶಾಸು ವಿನ್ಯಸೇತ್ .

ಸುವರ್ಣಂ ಸರ್ವಕುಂಭೇಷು ನ್ಯಸ್ತವ್ಯಂ ಫಲಕಾಂಕ್ಷಿಭಿಃ .. 26.134..
ಪಶ್ಚಿಮದ್ವಾರಬಾಹ್ಯಾಂತೇ ನಿತ್ಯದ್ವಾರಂ ಸಮರ್ಚಯೇತ್ . (ಪಶ್ಚಿಮದ್ವಾರಬಾಹ್ಯಾಸ್ಥೋ
ವದ್ದ್ವಾರಮರ್ಚಯೇತ್)

ಶಾಂತಿಭೂತಿಬಲಾರೋಗ್ಯಂ ಚತುರ್ದಿಕ್ಷುಃ ಸತೋರಣೈಃ .. 26.135..
ಶಾಂತಿಂ ಸುದೇಹಂ ಸುಮುಖಮಿಂದ್ರಂ ಪೂರ್ವೇ ಸಮರ್ಚಯೇತ್ .

ಇಂದ್ರಾಗ್ನಿಮಧ್ಯಮೇ ಭಾನುಂ ವಹ್ನಿಕೋಣೇ ಹುತಾಶನಂ .. 26.136..

ಯಾಮ್ಯೇ ವಿದ್ಯಾಂ ಮಹಾವಲ್ಲೀಂ ತತಃ ಸೇನಾಪತಿಂಯಮಂ .

ನಿರೃತಿಂಚ ಮಹಾವಿಷ್ಣುಂ ಲಕ್ಷ್ಮೀಂ ನಿರೃತಿಗೋಚರೇ .. 26.137..
ಆಪ್ಯೇ ನಿವೃತ್ತಿಂ ಶಿಖಿನಂ ಗಜಂ ವರುಣಮಸ್ತ್ರಕಂ .

ವಾಯುಂ ಗಣೇಶಂ ಕ್ಷೇತ್ರಜ್ಞಂ ವಾಯವ್ಯಾಂ ದಿಶಿ ಪೂಜಯೇತ್ .. 26.138.. (ಗಣೇಶಂ
ಕ್ಷೇತ್ರೇಶಂ)
ಪ್ರತಿಷ್ಠಾಂ ದೇವಸೇನಾಂಚ ಸುಮಿತ್ರಂ ಸೋಮಮುತ್ತರೇ .
ಈಶಾನಂಚ ಚತುರ್ವಕ್ತ್ರಂ ಗುರುಮೀಶಾನಗೋಚರೇ .. 26.139..
ತತ್ತತ್ಸ್ವನಾಮಮಂತ್ರೇಣ ಸರ್ವಕುಂಭಾನ್ಸಮರ್ಚಯೇತ್ .

ದಶಾಯುಧಾನಿ ಸಂಪೂಜ್ಯ ಹುಂಫಡಂತಂ ಸ್ವನಾಮತಃ .. 26.140..
ಭೋ ಭೋ ಶಕ್ರ ತ್ವಯಾ ಸ್ವಸ್ಯಾಂ ದಿಶಿ ವಿಘ್ನಪ್ರಶಾಂತಯೇ .
ಸಾವಧಾನೇನಯಾಗಾಂತಂ ಯಾವತ್ಸ್ಥೇಯಂ ಗುಹಾಜ್ಞಯಾ .. 26.141..
ಇತ್ಯೇವಂ ದಶಲೋಕೇಶಾನ್ ಪ್ರತ್ಯೇಕಂ ಶ್ರಾವಯೇದ್ಗುರುಃ .
ದರ್ಪಣಂ ಪೂರ್ಣಕುಂಭಶ್ಚ ಮಯೂರಂಯುಗ್ಮಚಾಮರಂ .. 26.142..

ಶ್ರೀವತ್ಸಂ ಸ್ವಸ್ತಿಕಂ ಶಂಖಂ ದೀಪೋ ದೇವಾಷ್ಟಮಂಗಲಂ .

ತೇಷು ಸಂಪೂಜಯೇನ್ಮಂತ್ರೀ ಗಂಗಾದ್ಯಷ್ಟನದೀಃ ಕ್ರಮಾತ್ .. 26.143..

ಗಂಗಾಂಚಯಮುನಾಂಚೈವ ನರ್ಮದಾಂಚ ಸರಸ್ವತೀಂ .

ಸಿಂಧುಂ ಗೋದಾವರೋಂಚೈವ ಕಾವೇರೀಂ ಕುಮರೀಂ ತತಃ .. 26.144..
ತೃಣಬಂಧಾಂಂಚ ಕಂಪಾಂಚ ವಂಶೇ ಸ್ತಂಭೇ ಯಥಾಕ್ರಮಂ .

ಪೃಥಿವ್ಯಾದೀನಿ ತತ್ತ್ವಾನಿ ಪೂಜಯೇನ್ಮಂಡಪೇ ಸುಧೀಃ .. 26.145..
ಮಂಡಪಂಚ ಗುಹವ್ಯಾಪ್ತಂ ನಿರ್ವಿಘ್ನಂ ಭಾವ್ಯ ತತ್ಪರಃ .
ಋಗ್ವೇದಂ ಪೂರ್ವದಿಗ್ಭಾಗೇ ಯಜುರ್ವೇದಂತು ದಕ್ಷಿಣೇ .. 26.146..
ಪಶ್ಚಿಮೇ ಸಾಮವೇದಂಚಉದೀಚ್ಯಾಂ ದಿಶ್ಯಥರ್ವಣಂ .

ಮಾಲಾಮಂತ್ರಂ ಸ್ಕಂದಸೂಕ್ತಂ ಗಾಯತ್ರೀಂ ಪಂಚಶಾಂತಿಕಂ .. 26.147..

ಆಗ್ನೇಯಾದಿಷು ಕೋಣೇಷು ಜಪಿತ್ವಾ ಮಂತ್ರವಿತ್ತಮೈಃ .
ಆಚಾರ್ಯೋ ಮೂರ್ತಿಪೈಸ್ಸಾರ್ಧಂ ಹೋಮಕರ್ಮ ಸಮಾಚರೇತ್ .. 26.148..

ಕಾರ್ತಿಕೇಯೋ ವಿಶಾಖಶ್ಚ ಗುಹಶ್ಚೈವಾಸುರಾಂತಕಃ .
ಸೇನಾನೀಃ ಷಣ್ಮುಖಶ್ಚೈವ ಮಯೂರವಾಹನಸ್ತಥಾ .. 26.149..
ಶಕ್ತಿಪಾಣಿರಿತಿ ಖ್ಯಾತಾ ಏತೇ ಚೈವಾಷ್ಟಮೂರ್ತಿಪಾಃ .
ಸ್ವನಾಮಾದ್ಯಕ್ಷರೇಣೈವ ಕುಂಡಾನಾಂ ದಕ್ಷಿಣೇ ಯಜೇತ್ .. 26.150..

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತ ವರ್ತ್ಮನಾ .
ಪ್ರಧಾನೇ ಸ್ಕಂದಮಾವಾಹ್ಯ ಸಬ್ರಹ್ಮಾಂಗಂ ಸಲೋಚನಂ .. 26.151..

ತತ್ತ್ವತ್ರಯಂ ಸಾಧಿಪತಿಂ ಮೂರ್ತಿಮೂರ್ತೀಶ್ವರಾನ್ವಿತಂ .

ಮಹಾವಲ್ಲೀಂ ದೇವಸೇನಾಂ ಸಹಿತಂ ಸಂಪ್ರಪೂಜಯೇತ್ .. 26.152..

ಪಾಲಾಶಖದಿರಾಶ್ವತ್ಯವಟಬಿಲ್ವಶಮೀ ತಥಾ .
ಪ್ಲಕ್ಷಃ ಪಶ್ಚಾದಪಾಮಾರ್ಗಮುದುಂಬರಮಿತೀರಿತಂ .. 26.153..

ಪ್ರಧಾನಾದ್ಯಗ್ನಿಕುಂಡಾನಾಂ ಸಮಿಧೋ ನವ ಕೀರ್ತಿತಾಃ .
ಸಾರ್ದ್ರಾ ಸತ್ವವಸಪಲಾಶಾಶ್ಚ ಸಪ್ರರೋಹಾ ಅನಿಂದಿತಾಃ .. 26.154..
ಕನಿಷ್ಠಾಂಗುಲನಾಹಂ ಸ್ಯಾದ್ದ್ವಾದಶಾಂಗುಲಮಾಯತಾಃ .
ಸಮಿದಾಜ್ಯ ಚರು ಲಾಜಂಯವಂ ಸಕ್ತುಂಚ ಸರ್ಷಪಂ .. 26.155.. (ಯವಂವೇಣುಂ)

ತಿಲಂ ಮುದ್ಗಂ ಗುಲಂ ವೇಣ ಮಧು ಕ್ಷೀರಂ ಪುನರ್ದಧಿ . (ಗುಲಂ ಚೈವ)

ದ್ರವ್ಯಂ ತ್ರಯೋದಶಂ ಪ್ರೋಕ್ತಂ ಹೋಮಯೇತ್ತು ಯಥಾಕ್ರಮಂ .. 26.156..

(ದ್ರವ್ಯಾಣಿ ದ್ವಾದಶೈತಾನಿ ಪ್ರೋಕ್ತಂ)
ಮೂಲಮಂತ್ರಂ ಷಡಂಗೈಶ್ಚ ಸಮಿಧಾದೀನಿ ಮಂತ್ರವಿತ್ . (ಬ್ರಹ್ಮ ಮಂತ್ರಂ)
ಶತಮರ್ಧಂ ತದರ್ಧಂ ವಾ ಮೂಲಮಂತ್ರೇಣ ದೇಶಿಕಃ .. 26.157..
ಬ್ರಹ್ಮಾಂಗಾನಾಂ ದಶಾಂಶಂ ಸ್ಯಾನ್ಮೂಲಾರ್ಧಂ ಮೂರ್ತಿಪಾಹುತಿಃ .
ಮೂರ್ತಿಪಾ ಜುಹುಯಾತ್ ದಿಕ್ಷು ಸರ್ವಾಂಶ್ಚ ಸ್ವಸ್ವಮಂತ್ರತಃ .. 26.158..

(ಜುಹುಯಾತ್ ವಿದಿಕ್ಷು)
ಸ್ಕಂದಗಾಯತ್ರಿಮಂತ್ರೇಣ ಪ್ರತಿಕುಂಡಂ ವಿಶೇಷತಃ .
ಶತಮರ್ಧಂ ತದರ್ಧಂ ವಾ ಸರ್ಪಿಷಾ ಜುಹುಯಾತ್ಸುಧೀಃ .. 26.159..
ದ್ರವ್ಯಾಂತೇ ವ್ಯಾಹೃತೀರ್ಹೃತ್ವಾ ಸ್ಪೃಷ್ಟ್ವಾ ಸ್ಪೃಷ್ಟ್ವಾ ಚ ಬೇರಕಂ .

ಸ್ಕಂದಸೂಕ್ತೈಶ್ಚ ಮಂತ್ರೈಶ್ಚ ಷಡ್ಭಿಃ ಷಡ್ವಾರಮಾಜ್ಯತಃ .. 26.160.. (ಸ್ಕಂದಸೂಕ್ತಸ್ಯ)
ಜಗದ್ಭುವಾದಿಷಣ್ಮೂರ್ತಿಮಂತ್ರೈಶ್ಚೈವ ಹುನೇತ್ಸುಧೀಃ .
ಅಯಂಕುಮಾರಮಂತ್ರೇಣ ಹೋಮಯೇತ್ ಷೋಡಶಾಹುತೀಃ .. 26.161..
ಮಾಲಾಮಂತ್ರೇಣ ಮಂತ್ರಜ್ಞೋ ಜುಹುಯಾಚ್ಛಿರಸಾಹುತಿಂ .

ಕೃತ್ವೈವಂ ಸರ್ವಕುಂಡೇಷು ಕುರ್ಯಾತ್ತು ಶಿರಸಾ ಹುನೇತ್ .. 26.162..

ಸರ್ವದ್ರವ್ಯಸಮಾಯುಕ್ತಂ ಹವ್ಯವಾಹೇನ ಹೋಮಯೇತ್ .

ದೃಢದ್ರವ್ಯಂ ಕರೇಣೈವ ದ್ರವದ್ರವ್ಯಂ ಸ್ರುವೇಣ ಚ .. 26.163..

ಬೀಜಾನಿ ಕರ್ಷಯೇಚ್ಚೈವ ಲಾಜಮಂಜಲಿನಾ ಹುನೇತ್ .

ಉಪೋಷ್ಯತೋ ಗುರುಸ್ತ್ವೈವಂ ರಾತ್ರಿಶೇಷಂ ವ್ಯಪೋಹ್ಯ ಚ .. 26.164..

ಮೂರ್ತಿಪೈಸ್ಸಹ ಸಂಸ್ನಾತ್ವಾ ನಿತ್ಯಕರ್ಮಕೃತೋ ಗುರುಃ .
ಸೋಷ್ಣೀಷಸ್ಸೋತ್ತರೀಯಶ್ಚ ಹೈಮಪಂಚಾಂಗಭೂಷಣಃ .. 26.165..
ಶಿವದ್ವಿಜಕುಲೋದ್ಭೂತಃ ಶಿವಶಾಸ್ತ್ರವಿಶಾರದಃ .
ಸಾಮಾನ್ಯಾರ್ಘ್ಯಂ ವಿಶೇಷಾರ್ಘ್ಯಂ ಪಂಚಗವ್ಯಾನಿ ಸಾಧಯೇತ್ .. 26.166..

ಪೂರ್ವವದ್ದ್ವಾರಪೂಜಾದಿದಿಗ್ದೇವಾಂಸ್ತು ಸಮರ್ಚಯೇತ್ .

ಆಸನಾವರಣಾನಾಂತು ಹುತ್ವಾಽಪ್ಯೇಕೈಕಮಾಹುತಿಂ .. 26.167..

ಸ್ಕಂದಮೂಲೇನ ಮಂತ್ರೇಣ ಶತಮಷ್ಟೋತ್ತರಂ ಹುನೇತ್ .

ಜಯಾದಿರಭ್ಯಾಧಾನಂಚರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ ..

ಪ್ರಾಯಶ್ಚಿತ್ತಮಘೋರೇಣ ಹೋಮಯೇತ್ ಷೋಡಶಾಹುತಿಃ .
ಪೂರ್ಣಾಹುತಿಂ ತತಃ ಕೃತ್ವಾ ಧೂಪದೀಪಾದಿಕಾಂದದೇತ್ ..

ಪ್ರಾರ್ಥಯಿತ್ವಾ ನಮಸ್ಕೃತ್ವಾ ಬಲಿಮಂತರ್ಬಲಿಂ ಕ್ಷಿಪೇತ್ .

ಬಹಿರ್ಬಲಿಂ ತತಃ ಕುರ್ಯಾತ್ ಜ್ಞಾನಖಡ್ಗಧರೋ ಗುರುಃ ..
ಪೂರ್ಣಾಹುತಿಂ ತತಃ ಕೃತ್ವಾ ಜ್ಞಾನಖಂಗಧರೋ ಗುರುಃ .
ದೇಶಿಕಂ ತೋಷಯೇದ್ದೇವಂ ಸನ್ನಿಧೀಕರಣಾಯ ಚ .. 26.168..

ಆಚಾರ್ಯಂ ಪೂಜಯೇತ್ಕರ್ತಾ ಗೋಭೂಮಿಧನಕಾಂಚನೈಃ .
ಅಧಮಂ ದಶನಿಷ್ಕಂತು ದ್ವಿಗುಣಂ ಮಧ್ಯಮಂ ಸ್ಮೃತಂ .. 26.169..

ಉತ್ತಮಂ ತ್ರಿಗುಣಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .
ತಸ್ಯೈವಂ ಪಂಚಮಾಂಶೈಕಂ ಮೂರ್ತಿಪಾನಾಂತು ದಕ್ಷಿಣಾ .. 26.170..
ಜಾಪಕಾನ್ವಾಸ್ತುಹೋತಾರಂ ತದರ್ಧೇನೈವ ತೋಷಯೇತ್ .

ದೈವಜ್ಞಂ ಶಿಲ್ಪಿನಂಚೈವ ತೋಷಯೇನ್ಮೂರ್ತಿಧಾರಿವತ್ .. 26.171..

ಭಕ್ತಾನಾಂ ಪರಿಚಾರಾಣಾಂ ಯಥಾಶಕ್ತ್ಯಾ ತು ದಕ್ಷಿಣಾಂ .

ಶಯನಾದ್ಬಿಂಬಮುತ್ಥಾಪ್ಯ ಸ್ನಾನವೇದ್ಯುಪರಿ ನ್ಯಸೇತ್ .. 26.172..

ಘೃತಂ ಶಿರೋರ್ಪಣಂ ಕುರ್ಯಾತ್ ಹೇಮದೂರ್ವಾಂಕುರಾಕ್ಷತೈಃ .
ಪಂಚಗವ್ಯೇನ ಸಂಸ್ನಾಪ್ಯ ಪಶ್ಚಾತ್ಪಂಚಾಮೃತಾದಿಭಿಃ .. 26.173..
ರಕ್ತತೋಯೈಸ್ಸ್ವರ್ಣತೋಯೈಃ ಶುಭೋದೈರ್ಗಂಧತೋಯಕೈಃ . (ಶುದ್ಧೋದೈರ್ಗಂಧತೋಯಕೈಃ)
ಹಿರಣ್ಯವರ್ಣಾ ಋಗ್ಭಿಶ್ಚ ಪವಮಾನೈಶ್ಚ ಮಂತ್ರತಃ .. 26.174..
ನಮಕಂಚಮಕಂಚೈವ ಸ್ಕಂದಸೂಕ್ತಂಚ ಶಾಂತಿಕಂ .

ಜಪಿತ್ವಾ ಸ್ನಾಪಯೇತ್ಸ್ಕಂದಂ ಗಂಧಪುಷ್ಪಾದಿನಾರ್ಚಯೇತ್ .. 26.175..

ಅರ್ಘ್ಯಪಾಣಿರ್ಗುರುಃ ಪಶ್ಚಾತ್ಪ್ರವಿಶೇದ್ಗರ್ಭಗೇಹಕಂ .

ಮಾನುಷೇ ದೈವಿಕೇ ವಾಽಪಿ ಪ್ರಾಗ್ವತ್ಸಂಸ್ಕಾರಸಂಯುತೇ .. 26.176..
ಕುಶಲೋ ಹೃದಯೇನೈವ ರತ್ನೌಷಧಿವಿಗರ್ಹಿತಂ .

ವಿನ್ಯಸ್ಯ ಸುದೃಢಂ ಕೃತ್ವಾ ಷಣ್ಮುಖಸ್ಯಾಸನಾಯ ಚ .. 26.177..

ಸರ್ವಾತೋದ್ಯಸಮಾಯುಕ್ತಂ ವೇದಘೋಷಸಮನ್ವಿತಂ .

ಅರ್ಘ್ಯಪಾಣಿಃ ಪುರೋ ಗತ್ವಾಽಪ್ಯಾಚಾರ್ಯೋ ಮೂರ್ತಿಪೈಸ್ಸಹ .. 26.178..

ಸದಾರಪುತ್ರಾಸ್ಸಭ್ರಾತಾ ಯಜಮಾನೋ ವ್ರಜೇದನು .
ಹರ್ಮ್ಯಂ ಪ್ರದಕ್ಷಿಣಂ ಕೃತ್ವಾ ಗರ್ಭಗೇಹೇ ಗುಹಂ ನಯೇತ್ .. 26.179..

ಸುಲಗ್ನೇ ಸುಮುಹೂರ್ತೇ ಚಯಥಾ ದ್ವಾರಂ ತಥಾ ಮುಖಂ .

ಅಥ ಬ್ರಹ್ಮ ಶಿಖೋಪೇತಂ ಸ್ಥಾಪಯೇಚ್ಛರಸಂಭವಂ .. 26.180.. (ಬ್ರಹ್ಮ
ಶಿಲೋಪೇತಂ)
ದಕ್ಷಿಣೇ ತು ಮಹಾವಲ್ಲೀಂ ದೇವಸೇನಾಂ ತಥೋತ್ತರೇ .
ಅಷ್ಟಬಂಧಂ ತತಃ ಕುರ್ಯಾದ್ಯಥಾ ದೃಢತರಂ ತಥಾ .. 26.181..
ಸರ್ವಾತೋದ್ಯಸಮಾಯುಕ್ತಂ ಕುಂಭಾನುದ್ಧೃತ್ಯ ದೇಶಿಕಃ .

ಮೂರ್ತಿಪೈಶ್ಶಿರಸಾವಾಹ್ಯ ಕುರ್ಯಾದ್ಧಾಮಪ್ರದಕ್ಷಿಣಂ .. 26.182..

ದೇವಸ್ಯಾಗ್ರೇ ಕ್ರಮೇಣೈವ ಸ್ಥಂಡಿಲೋಪರಿ ವಿನ್ಯಯೇತ್ .

ಪ್ರಚ್ಛನ್ನಪಟಮಾನೀಯಭಕ್ತ್ಯಾ ಪರಮಯಾಪುನಃ .. 26.183.. (ಪರಮಯಾಯುತಃ)
ಆಚಾರ್ಯಸ್ಸುಪ್ರಸನ್ನಾತ್ಮಾ ದೃಢಚಿಕ್ತೋ ಜಿತೇಂದ್ರಿಯಃ .
ಮೂರ್ಧಾದಿಕಲ್ಪಿತಸ್ಥಾನೇಷ್ವಾದಿವರ್ಣಾಂಲ್ಲಿಖೇತ್ಕ್ರಮಾತ್ .. 26.184..

ಸೈಕತ್ರಿಂಶತ್ಕಲಾನ್ಯಾಸಂ ಮಕುಟಾದಿಕ್ರಮಾನ್ನ್ಯಸೇತ್ .

ಜಗದ್ಭುವಾದಿಷಣ್ಮಂತ್ರೈರ್ವಕ್ತ್ರಸ್ಥಾನೇಷು ವಿನ್ಯಸೇತ್ .. 26.185..

ಶಿರೋವದನಹೃನ್ನಾಭಿಗುಹ್ಯಾಂಘ್ರಿಷು ಚ ತಾನ್ ಪುನಃ .
ಮಾತೃಕಾಂ ಬಿಂದುಸಹಿತಾಂ ದೇವ್ಯೋರಂಗೇ ಕ್ರಮಾನ್ನ್ಯಸೇತ್ .. 26.186..

ಮುಹೂರ್ತಂ ವೇಕ್ಷ್ಯ ದೈವಜ್ಞೋ ಗುರವೇ ಸನ್ನಿವೇದಯೇತ್ .

ಪ್ರಾಣಾತ್ಪ್ರಕೃತಿಯೋಗಂತು ಜ್ಞಾತ್ವಾ ಸ್ಥಾಪನಮಾ ಚರೇತ್ .. 26.187.. (ಸ್ಥಾಪನಮಾ
ರಭೇತ್)

ಯಥೋತ್ಕೃಷ್ಟಂ ಕ್ರಮಾತ್ ಜ್ಞತ್ವಾ ತಥಾ ಸಂಸ್ಥಾಪಯೇದ್ಗುರುಃ .
ಕುಂಭಾದ್ಬೀಜಂ ಸಮಾದಾಯ ಬೇರಸ್ಯ ಹೃದಿ ವಿನ್ಯಸೇತ್ .. 26.188..

ಬ್ರಹ್ಮಾಂಗಾನಿ ಸಬೀಜಾನಿ ಮೂರ್ಧಾದಿಕ್ರಮಶೋ ನ್ಯಸೇತ್ .

ಮುಕುಲೀಂ ಪದ್ಮಮುದ್ರಾಂಚ ಷಣ್ಮುಖೀಂ ಧೇನುಮುದ್ರಿಕಾಂ .. 26.189..

ಶಕ್ತಿಮುದ್ರಾಂ ನಮಸ್ಕಾರಾಂದರ್ಶಯೇತ್ತು ಗುಹಾಯ ವೈ .
ಸ್ಕಂದಕುಂಭಸ್ಥತೋಯೇನ ಸ್ಕಂದಂ ಸಂಸ್ನಾಪಯೇದ್ಗುರುಃ .. 26.190..
ವರ್ಧನ್ಯೋರ್ಬೀಜಮಾದಾಯ ದೇವ್ಯೋಶ್ಚೂಚುಕಮಧ್ಯಮೇ .
ಪೂರ್ವಂ ಸವ್ಯೇ ಮಹಾವಲ್ಲೀಂ ದೇವಸೇನಾಂಚ ವಾಮಕೇ .. 26.191..
ವಿನ್ಯಸ್ಯಯೋನಿಮುದ್ರಾಂಚ ಪದ್ಮಾಖ್ಯಂ ದರ್ಶಯೇತ್ಪೃಥಕ್ .

ತತ್ತತ್ಕುಂಭಸ್ಥತೋಯೇನಸ್ನಾಪಯಚ್ಛಕ್ತಿಕಾದ್ವಯಂ .. 26.192.. (ಸ್ಥಾಪಯಚ್ಛಕ್ತಿಕಾದ್ವಯಂ)
ಸ್ಥಾಪನೇ ಶಕ್ತಿರಹಿತೇ ವರ್ಧನೀದ್ವಯಬೀಜಕಂ .

ಪೀಠೇ ಪಾರ್ಶ್ವದ್ವಯೇ ವಿದ್ವಾನ್ ಸ್ಥಾಪ್ಯ ತತ್ರಾಭಿಷೇಚಯೇತ್ .. 26.193..

ಜಯಂತಾದಿಘಟಾದ್ಭಿಸ್ತು ಪೀಠೇಸಂಸ್ಥಾಪಯೇತ್ಕ್ರಮಾತ್ .

ಗಂಧತೋಯೇನಸಂಸ್ನಾಪ್ಯ ಗವ್ಯೈಃ ಪಂಚಾಮೃತೈಃಪುನಃ .. 26.194..
ಸ್ಕಂದಸೂಕ್ತೇನಮಂತ್ರೇಣ ಜಪೇತ್ಷೋಡಶವಾರಕಂ .

ಶುದ್ಧಾಂಭಸಾತುಸಂಸ್ನಾಪ್ಯ ಮೂಲಬ್ರಹ್ಮಷಡಂಗಕೈಃ .. 26.195..
ಪಾದ್ಯಂವೈಸದ್ಯಮಂತ್ರೇಣ ವಾಮೇನಾಚಮನಾಂದದೇತ್ .

ಅರ್ಘ್ಯಂವೈಘೋರಮಂತ್ರೇಣ ವಸ್ತ್ರಂಹೃದಯಮಂತ್ರತಃ .. 26.196..
ಗಂಧಂತತ್ಪುರುಷೇಣೈವ ಪುಷ್ಪಮೀಶಾನಮಂತ್ರತಃ .

ಭೂಷಣಂಕವಚೇನೈವ ಧೂಪದೀಪೌಹೃದಾದದೇತ್ .. 26.197..

ಅಭ್ಯರ್ಚ್ಯಾಧಾರಶಕ್ತ್ಯಾದಿ ಪಂಚವರಣಸಂಯುತಂ .

ರಕ್ತಾಂಬರೈರಕ್ತಮಾಲ್ಯೈ ರಕ್ತಗಂಧೈಶ್ಚಭೂಷಯೇತ್ .. 26.198..

ಪಂಚವರ್ಣಹವಿರ್ದದ್ಯಾದನ್ನಸೂಕ್ತೇನಮಂತ್ರತಃ .
ತಾಂಬೂಲಾದ್ಯುಪಚಾರಾಣಿ ಸರ್ವಾಣಿಸಹೃದಾದದೇತ್ .. 26.199..

ಸ್ವಸೂತ್ರಾಂದೇವದೇವೀನಾಮುದ್ವಾಹಂಕರ್ಮಕಾರಯೇತ್ .

ಚತುರ್ತ್ಥೇದಿವಸೇವಿಪ್ರೇ ಶೇಷಹೋಮಂಸಮಾಚರೇತ್ .. 26.200..

ಭೂದಾನಂದೇಶಿಕಾಯೈವದದ್ಯಾತ್ ಕರ್ಥಾಯಥಾಬಲಂ .

ಬ್ರಾಹ್ಮಣಾನ್ ಭೋಜಯೇತ್ ಪಶ್ಚಾತ್ ದೀನಾನಂಧಾಂಶ್ಚಭುಜಯೇತ್ .. 26.201..

ತದಂತೇಸ್ನಪನಂಕುರ್ಯಾತ್ ವಿತ್ತಶಾಠ್ಯನ್ನ ಕಾರಯೇತ್ .

ಏವಂಯಃಕುರುತೇಮರ್ತ್ಯಸ್ಸಪುಣ್ಯಾಂಗತಿಮಾಪ್ನುಯಾತ್ .. 26.202..

ಆಯುಃಪುತ್ರಕಲತ್ರಂಚ ವಸುವಿದ್ಯಾಯಶೋಬಲಂ .

ಸೌಭಾಗ್ಯಮ್ಮಹತೀಲಕ್ಷ್ಮೀಮರೋಗತ್ವಮನಾಕುಲಂ .. 26.203..

ಇಹೇವಲಬ್ಧ್ವಾಭೂಪೃಷ್ಠೇ ಭುಕ್ತ್ವಾಭೋಗಾನ್ಯಥೇಫ್ಸಿತಾನ್ .

ಕರ್ತಾಕಾರಯಿತಾಚೈವ ಕೌಮಾರಂಲೋಕಮಾಪ್ನುಯಾತ್ .. 26.204..

ಫಲಂಸ್ಕಂದಪ್ರತಿಷ್ಠಾಯಾಸ್ಸಂಕ್ಷೇಪಾತ್ ಶೃಣುಸುವ್ರತ.
ಬೇರಸಂವೇಶವೇದ್ಯಾಂತು ಯಾವಂತಃ ವರಮಾಣವಃ .. 26.205..
ತಾವ್ದ್ವರ್ಷಸಹಸ್ರಾಣಿಸ್ಕಂದಲೋಕೇಮಹೀಯತೇ .. 26.205..
ಇತಿ ಶ್ರೀಕುಮಾರತಂತ್ರೇ ಅಚಲಸ್ನಾಪನವಿಧಿರ್ನಾಮ ಷಡ್ವಿಂಶಃ ಪಟಲಃ .

27.ಸಪ್ತವಿಂಶಃ ಪಟಲಃ -ಅಥಚಲಬೇರಪ್ರತಿಷ್ಠಾವಿಧಿಃ
ಚಲಬೇರಪ್ರತಿಷ್ಠಾಂಚ ವಕ್ಷ್ಯೇಽಹಂಶೃಣುಕೌಶಿಕ .

ಭುಕ್ತಿಮುಕ್ತಿಪ್ರದನ್ನೃಣಾಂ ಸರ್ವಕಾಮಾರ್ಥಸಾಧನಂ .. 27.1..

ಬಾಲವೃದ್ಧಿಕರಂಸರ್ವಶತ್ರುಕ್ಷಯಕರಂಶುಭಂ .

ಸರ್ವಕಾಮದಮಾನ್ಯತ್ಕಿಂ ಕುಮಾರಸ್ಥಾಪನಾದೃತೇ .. 27.2..
ಮೃಗಾದಿಮಾಸಷಟ್ಕೇತು ವಿಕುಂಭೇಷುಶುಭಾವಹಂ .

ಅಯನೇಚೋತ್ತರೇಶ್ರೇಷ್ಠೇ ದಕ್ಷಿಣೇಸ್ಯಾತ್ಜ್ವರಾನ್ವಿತಂ .. 27.3..

ಮಾರ್ಗಶೀರ್ಷಕಮಾಘೌ ದ್ವೌ ವರ್ಜಯೇತ್ತು ಪ್ರಯತ್ನತಃ .
ಜೋವದೃಷ್ಟಿಯುತೇ ಕುಂಭೇ ಚಲಸ್ಥಾಪನಮುತ್ತಮಂ .. 27.4..

ಪ್ರಶಸ್ತಪಕ್ಷನಕ್ಷತ್ರೇ ಸ್ಥಾಪನಂ ಸಮ್ಯಗಾಚರೇತ್ .

ಪ್ರತಿಮಾಂ ಕಾರಯೇದ್ವಿದ್ವಾನ್ ಪ್ರತಿಮಾಲಕ್ಷಣೋಕ್ತವತ್ .. 27.5..

ಗಜವಲ್ಲೀಸಮಾಯುಕ್ತಂ ಪ್ರತಿಪಂಚೋತ್ಸವಂ ತಥಾ .
ಶಿಬಿಕಾ ಬಲಿಬೇರಂಚ ಸ್ನಪನಾತ್ಸವ ಕೌತುಕಂ .. 27.6..

ಮೂರ್ತಿಪಂಚವಿಧಾನೇನ ತತ್ತನ್ಮೂರ್ತಿಸ್ವಭಾವಕಂ .

ಶಕ್ತ್ಯೇಕಂಚ ಸಮಾಯುಕ್ತಂ ಸ್ನಪನಂ ಬಲಿಕೌತುಕಂ .. 27.7..

ಶಕ್ತಿತ್ರಯಸಮೋಪೇತಮುತ್ಸವಂ ಮುನಿಪುಂಗವ .

ಶಕ್ತಿಂ ವಿನಾಸ್ತ್ರಶಿಬಿಕಾ ಪಂಚಬೇರವಿಧಿಕ್ರಮಂ .. 27.8..

ಅಂಕುರಾನರ್ಪಯೇದ್ವಿದ್ವಾನ್ ಪೂರ್ವೋಕ್ತವಿಧಿನಾ ಮುನೇ .
ಪ್ರಾಸಾದಸ್ಯಾಗ್ರತಃ ಕುರ್ಯಾನ್ಮಂಡಪಂ ಚತುರಶ್ರಕಂ .. 27.9..

ಭೂತಾದಿನವಹಸ್ತಾಂತಂ ವಿಸ್ತಾರಂ ಗುರುಹಸ್ತತಃ .
ಷೋಡಶಸ್ತಂಭಸಂಯುಕ್ತಂ ದ್ವಾದಶಸ್ತಂಭಕೇನ ವಾ .. 27.10..
ಪಂಕ್ತಿತಾಲಸಮುತ್ಸೇಧಂ ಪಂಕ್ತಿತ್ರಯಸಮಾಯುತಂ .

ಚತುರ್ದ್ವಾರಸಮಾಯುಕ್ತಂ ಚತುಸ್ತೋರಣಭೂಷಿತಂ .. 27.11..

ಮಂಗಲಾಕಾರಸಂಯುಕ್ತಂಮಂಗಲಾಂಕುರಶೋಭಿತಂ . (ಮಂಗಲಾಷ್ಟಕಸಂಯುಕ್ತಂ)
ವಿಧಾನಧ್ವಜಸಂಯುಕ್ತಂ ದರ್ಭಮಾಲಾ ಸುಶೋಭಿತಂ .. 27.12.. (ದರ್ಭಮಾಲಾ
ಭಿರಾವೃತಂ)
ಗಾತ್ರವೇಷ್ಟನಸಂಯುಕ್ತಂ ಫಲಪಲ್ಲವಶೋಭಿತಂ .

ಏಕಾಶೀತಿಪದಂ ಕೃತ್ವಾ ಮಧ್ಯವೇದಿಂ ನವಾಂಶತಃ .
ಕುಂಡಾನಿ ಪರಿತಃ ಕೃತ್ವಾ ಮಹಾದಿಕ್ಷು ವಿದಿಕ್ಷು ಚ .. 27.13..

ದಿಶಾಸು ಚತುರಶ್ರಾಣಿ ಷಟ್ಕೋಣಾನಿ ವಿದಿಕ್ಷು ಚ .

ಅಥವಾ ವಿದಿಶಾಸ್ವತ್ರ ವೃತ್ತಾನಿ ನಲಿನಾನಿ ವಾ .. 27.14..
ಷಡಶ್ರಂತು ಪ್ರಧಾನಂ ಸ್ಯಾನ್ಮಧ್ಯೇ ಶಾಂಕರವಜ್ರಿಣೋಃ .
ಸರ್ವಕುಂಡಂ ಷಡಶ್ರಂ ವಾ ನವಕುಂಡವಿಧೌ ಮತಾ .. 27.15..
ಚತುರಶ್ರಂ ಚತುರ್ದಿಕ್ಷು ಪ್ರಧಾನಂತು ಷಡಶ್ರಕಂ .

ಪಂಚಕುಂಡವಿಧಿಃ ಪ್ರೋಕ್ತಂ ತ್ರಿಮೇಖಲಸಮಾಯುತಂ .. 27.16..

ನಾಭಿಯೋನಿಸಮಾಯುಕ್ತಂ ಸರ್ಬಲಕ್ಷಣಸಂಯುತಂ .

ಮಂಡಪಸ್ಯೋತ್ತರೇ ಭಾಗೇ ಸ್ನಾನವೇದಿಂ ಪ್ರಕಲ್ಪಯೇತ್ .. 27.17..

ತತ್ಪೀಠತಾರದ್ವಿಗುಣಂ ಷೋಡಶಾಂಗುಲಮುಚ್ಛ್ರಯಂ .

ನಾಲಾವಟಸಮಾಯುಕ್ತಂ ಜಲಮಾರ್ಗಸಮಾಯುತಂ .. 27.18..

ಬಾಹುಮಾತ್ರಾಯತಾತ್ಖಾತಮವಟಂ ತಸ್ಯ ವಾಮತಃ .
ಗೋಮಯಾಲೇಪನಂ ಕೃತ್ವಾ ರಜಾಂಸಿ ವಿನಿಪಾತಯೇತ್ .. 27.19..

ಮಾಣಿಕ್ಕಂ ಪುಷ್ಪರಾಗಂಚ ವೈಡೂರ್ಯಂ ನೀಲಮೇವ ಚ .

ಗೋಮೇದಕಂ ಮೌಕ್ತಿಕಂಚ ಪ್ರವಾಲಂ ಸ್ಫಟಿಕಂ ತಥಾ .. 27.20..

ಇಂದ್ರಾದೀಶಾನಪರ್ಯಂತಂ ವಿನ್ಯಸೇತ್ಸ್ವಸ್ವಮಂತ್ರತಃ .
ಬೇರಂ ತಸ್ಯೋಪರಿ ನ್ಯಸ್ತ್ವಾ ಸುಸ್ನಿಗ್ಧಂ ಸುದೃಢಂ ಭವೇತ್ .. 27.21..

ದೇವ್ಯೋಃ ಪೀಠೇಽಷ್ಟಕೋಷ್ಟೇಷು ಹೇಮಾಬ್ಜಾನಿ ನ್ಯಸೇದ್ಧೃದಾ .
ಸರ್ವಾಲಂಕಾರಸಂಯುಕ್ತೇ ಮಂಡಪೇ ಸ್ಥಂಡಿಲೋಪರಿ .. 27.22..

ನಯನೋನ್ಮೀಲನಂ ಕುರ್ಯಾತ್ ನೇತ್ರಯುಗ್ಮಾಯುತೇ ದಿನೇ .
ಹೇಮಸೂಚಿಕಯಾ ಶಿಲ್ಪೀ ಪಕ್ಷ್ಮರೇಖಾಂ ಸಮಾಲಿಖೇತ್ .. 27.23..

ಕೃಷ್ಣಮಂಡಲಮಾಲಿಖ್ಯ ಜ್ಯೋತಿರ್ಮಂಡಲಮಾಲಿಖೇತ್ .

ಉತ್ತರೇ ಸ್ಥಂಡಿಲೇ ಬೇರಂ ಸ್ಥಾಪ್ಯ ಶಿಲ್ಪಿಂ ವಿಸರ್ಜಯೇತ್ .. 27.24.. (ಇತರೇ
ಸ್ಥಂಡಿಲೇ)
ನೇತ್ರಮಂತ್ರಮನುಸ್ಮೃತ್ಯ ಹೇಮಸೂಚ್ಯಾ ಗುರುರ್ಲಿಖೇತ್ .

ಪುಣ್ಯಾಹಂ ವಾಚಯಿತ್ವಾಽಥ ಪ್ರೋಕ್ಷಯೇದಸ್ತ್ರಮಂತ್ರತಃ .. 27.25..
ಅಭಿತಃ ಕಲಶಾನಷ್ಟೌ ಸ್ಥಾಪ್ಯೇಂದ್ರಾದ್ಯಾಃ ಸಮರ್ಚಯೇತ್ .

ತರ್ಜನೀಮಧ್ಯಮಾಭ್ಯಾಂಚಸರ್ವವರ್ಣೌಘಸಂಯುತಂ .. 27.26.. (ಸುವರ್ಣನಖಸಂಯುತಂ)
ಸೂರ್ಯಸೋಮಾಧಿಪಾಭ್ಯಾಂಚ ನೇತ್ರಯೋಃ ಸಂಸ್ಪೃಶೇದ್ಗುರುಃ .
ಸೌವರ್ಣದೂರ್ವಯಾ ನೇತ್ರಂ ಮಧ್ವಾಜ್ಯಾಭ್ಯಾಂತು ತರ್ಪಯೇತ್ .. 27.27..

ಮಧುವಾತಾ ಋತಾಯೇತಿ ಮಧುನಾ ತರ್ಪಯೇದ್ಗುರುಃ .
ಧೃತಂ ಮಿಮಿಕ್ಷೇತಿ ಮಂತ್ರೇಣ ತರ್ಪಯೇತ್ತು ಘೃತೇನ ಚ .. 27.28..

ಸೌವರ್ಣಂ ರಜತೇನೈವ ಪಾತ್ರಂ ಮಧ್ವಾಜ್ಯಯೋರ್ಮತಂ .

ಗೌರ್ಧೇನುಭಾವಮಂತ್ರೇಣ ಸವತ್ಸಾಂ ಗಾಂ ಪ್ರದರ್ಶಯೇತ್ .. 27.29..

ಬ್ರಹ್ಮಜಜ್ಞಾನಮಂತ್ರೇಣ ಬ್ರಾಹ್ಮಣಾನ್ ದರ್ಶಯೇದ್ಗುರುಃ .
ಪ್ರಚ್ಛನ್ನಪಟಮಾವರ್ಜ್ಯ ಜನಾನ್ಸರ್ವಾನ್ ಪ್ರದರ್ಶಯೇತ್ .. 27.30..

ಪಂಚಗವ್ಯೇನ ಸಂಸ್ನಾಪ್ಯ ಪಂಚಬ್ರಹ್ಮಷಡಂಗಕೈಃ .
ಅಷ್ಟಮೃತ್ಸಲಿಲೇನೈವ ಸ್ನಾಪಯೇತ್ತು ಷಡಕ್ಷರೈಃ .. 27.31..
ಸ್ನಾಪಯೇತ್ಕಲಶಾದ್ಭಿಸ್ತು ಸ್ಕಂದಸೂಕ್ತೇನ ಮಂತ್ರತಃ .
ಗಂಧಪುಷ್ಪಾದಿಭಿಶ್ಚೈವ ಪೂಜಯೇದ್ಧೃದಯೇನ ತು .. 27.32..
ಸರ್ವಾಲಂಕಾರಸಂಯುಕ್ತಂ ಸರ್ವಾತೋದ್ಯಸಮನ್ವಿತಂ .

ಛತ್ರಚಾಮರಸಂಯುಕ್ತಂ ನಾನಾಭಕ್ತಜನೈರ್ಯುತಂ .. 27.33..

ನಾನಾದೀಪಸಮಾಯುಕ್ತಂ ವಿಪ್ರಸಂಘಸಮಾಯುತಂ .

ರಥೇ ವಾ ಶಿಬಿಕಾಯಾಂ ವಾ ಕುರ್ಯಾದ್ ಗ್ರಾಮಪ್ರದಕ್ಷಿಣಂ .. 27.34..

ಜಲತೀರಂ ಸಮಾಸಾದ್ಯ ಶುದ್ಧಿಂ ಕೃತ್ವಾ ಭುವಸ್ಥಲಂ .

ತಸ್ಮಿನ್ ಬೇರಂ ಸಮಾನೀಯ ವಸ್ತ್ರಾದೀನಿ ವ್ಯಪೋಹ್ಯ ಚ .. 27.35.. (ಬೇರಂ
ಸಮಾದಾಯ)

ನವವಸ್ತ್ರೇಣ ಸಂವೇಷ್ಟ್ಯ ಬಧ್ನೀಯಾಲ್ಲಂಬಕೂರ್ಚಕಂ .

ಚತುರ್ಗಾತ್ರಯುತಂ ಕೃತ್ವಾ ಜಲಮಧ್ಯೇ ಪ್ರಪಾನ್ವಿತಂ .. 27.36..

ತನ್ಮಧ್ಯೇ ವಿನ್ಯಸೇತ್ಪೀಠಂ ಚತುರ್ಗಾತ್ರಯುತಂ ದೃಢಂ .

ತದೂರ್ಧ್ವೇ ಕಂಠದಘ್ನೇ ವಾ ನಾಭಿದಘ್ನೇಽಅಧಿವಾಸಯೇತ್ .. 27.37..

(ನಾಭಿದಘ್ನೇಽಥವಾ ಶಯೇತ್)

ಅಷ್ಟಕುಂಭಾನ್ ನ್ಯಸೇದ್ದಿಕ್ಷು ದಿಗ್ದೇವಾನ್ಸಂಪ್ರಪೂಜಯೇತ್ .

ಚತುರ್ವೇದಂ ಚತುರ್ದಿಕ್ಷು ಕುರ್ಯಾದಧ್ಯಯನಂ ದ್ವಿಜೈಃ .. 27.38..
ಪುಣ್ಯಾಹಂ ವಾಚಯಿತ್ವಾಽಥ ಪ್ರೋಕ್ಷಯೇದ್ಯಾಗಮಂಡಪಂ .

ವಾಸ್ತುಹೋಮಂ ತತಃ ಕುರ್ಯಾತ್ಸಮೀರಿಣಪದೇ ಗುರುಃ .. 27.39..
ಪರ್ಯಗ್ನಿಕರಣಂ ತೇನ ವಹ್ನಿನಾತ್ರೈವ ಕಾರಯೇತ್ .

ವೇದ್ಯೂರ್ಧ್ವೇ ಸ್ಥಂಡಿಲಂ ಕೃತ್ವಾ ಚಾಷ್ಟದ್ರೋಣೈಶ್ಚ ಶಾಲಿಭಿಃ .. 27.40..
ತದರ್ಧೈಸ್ತಂಡುಲೈಶ್ಚೈವ ತದರ್ಧೈಶ್ಚ ತಿಲೈರಪಿ .

ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 27.41..

ದರ್ಭೈರ್ಲಾಜೈಶ್ಚ ಪುಪ್ಪೈಶ್ಚ ಪರಿಸ್ತೀರ್ಯಯಥಾವಿಧಿ .

ಶಯನಂ ಕಲ್ಪಯೇತ್ತತ್ರ ಚರ್ಭಜಾದ್ಯೈರನುಕ್ರಮಾತ್ .. 27.42..

ಜಲಾದುತ್ತೀರ್ಯ ದೇವೇಶಂ ಸ್ನಾನವೇದ್ಯುಪರಿ ನ್ಯಸೇತ್ .

ಬಿಂಬಶುದ್ಧಿಂ ತತಃ ಕೃತ್ವಾ ತ್ವಲಂಕೃತ್ಯ ಯಥಾವಿಧಿ .. 27.43..

ಆಲಯಂತು ಪ್ರವಿಶ್ಯಾಥ ಪುನಃ ಪುಣ್ಯಾಹಮಾಚರೇತ್ .

[ವ್ಯಪೋಹ್ಯ ವಸ್ತ್ರಕೂರ್ಚಾದೀನ್ಮೃಜ್ಜಲೈರಭಿಷೇಚಯೇತ್]

ಸ್ಕಂದಸೂಕ್ತಂ ಜಪಿತ್ವಾಽಥ ಪವಮಾನಮುದೀರಯನ್ .. 27.44..

ಅಯಂ ಕುಮಾರಮಂತ್ರೇಣ ಮಾಲಾಮಂತ್ರೇಣ ದೇಶಿಕಃ .
ಶುದ್ಧಾಂಬುನಾ ತು ಸಂಸ್ನಾಪ್ಯ ರಕ್ತವಸ್ತ್ರೇಣ ವೇಷ್ಟಯೇತ್ .. 27.45..

ಗಂಧಪುಷ್ಪಾದಿಭಿಃ ಪೂಜ್ಯ ಹೃದಯೇನ ತು ಮಂತ್ರತಃ .
ಕೌತುಕಂ ಬಂಧಯೇತ್ತತ್ರ ಸ್ಕಂದಶಕ್ತಿಂ ಗುರುಸ್ತಥಾ .. 27.46..
ಪದ್ಮಮುದ್ರಾಂ ನಮಸ್ಕಾರಾಂ ಷಣ್ಮುಖೀಂ ದರ್ಶಯೇತ್ಸುಧೀಃ .
ನೈವೇದ್ಯಂ ದಾಪಯಿತ್ವಾಽಥ ತಾಂಬೂಲಂ ದಾಪಯೇದ್ ಗುರುಃ .. 27.47..
ಮಂಡಪಂ ವಿಕಿರಾನ್ ಕ್ಷಿಪ್ತ್ವಾ ಪ್ರೋಕ್ಷಯೇದರ್ಧ್ಯವಾರಿಣಾ .
ಶಯನೇ ಶಾಯಯೇದ್ಬಿಂಬಂ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .. 27.48..

ಶಕ್ತಿದ್ವಯಂಚ ಪಾರ್ಶ್ವೇ ತು ಶಾಯಯಿತ್ವಾ ಯಥಾವಿಧಿ . (ಶಕ್ತಿದ್ವಿಯಂಚ)

ವಸ್ತ್ರೇಣಾಚ್ಛಾದಯೇತ್ಸ್ಕಂದಂ ಶಕ್ತಿದ್ವಯಂ ಪೃಥಕ್ ಪೃಥಕ್ .. 27.49..

ಅಯಂ ಕುಮಾರಮಂತ್ರೇಣ ಗಂಧಪುಷ್ಪಾದಿನಾರ್ಚಯೇತ್ .

ಸರ್ವಲಕ್ಷಣಸಂಯುಕ್ತಾನ್ ಕುಂಭಾನ್ ಸಂಗೃಹ್ಯ ದೇಶಿಕಃ .. 27.50..
ಸಸೂತ್ರಾನುದಕೋಪೇತಾನ್ ಸಕೂರ್ಚಾನ್ಸಾಪಿಧಾನಕಾನ್ .

ಸವಸ್ತ್ರಾನ್ಪಲ್ಲವೋಪೇತಾನ್ ದ್ರೋಣತೋಯನ ಪೂರಿತಾನ್ .. 27.51..

ಶಿರೋಭಾಗೇಷು ಬೇರಾಣಾಂ ಕುಂಭಂಚ ವರ್ಧನೀದ್ವಯಂ .

ಪಂಚರತ್ನಂ ಪ್ರಧಾನೇ ತು ವರ್ಧನ್ಯೋರ್ಹಾಟಕಾಂಬುಜಂ .. 27.52..

ಸರ್ವತ್ರ ಸರ್ವಕುಂಭೇಷು ವಿನ್ಯಸೇತ್ತು ವಿಚಕ್ಷಣಃ . (ಸುವರ್ಣ ಸರ್ವಕುಂಭೇಷು)
ಯಾದೃಶಂ ಪ್ರತಿಮಾಕಾರಂ ತಾದೃಶಂ ಭಾವ್ಯ ಬುದ್ಧಿಮಾನ್ .. 27.53..

ದಾಡಿಮೀಪುಷ್ಪಸಂಕಾಶಂ ಕರಂಡಮಕುಟೋಜ್ವಲಂ .

ಛನ್ನಚೀರೋಪವೀತೋದ್ಯತ್ಕಟಿಸೂತ್ರೈರಲಕೃತಂ .. 27.54..

ದಿವ್ಯಗಂಧಾನುಲಿಪ್ತಾಂಗಂ ದಿವ್ಯಮಾಲಾವಿಭೂಷಿತಂ .

ರಕ್ತಾಂಬರಧರಂ ದೇವಂ ಪಾದನೂಪುರಸಂಯುತಂ .. 27.55..

ಏವಂ ಧ್ಯಾತ್ವಾ ಸ್ಕಂದಕುಂಭೇ ತನ್ಮೂಲೇನ ಸಮಾವಹೇತ್ .

ಸರ್ವೋಪಚಾರಸಂಯುಕ್ತಮಾಸನಾವರಣೈರ್ಯಜೇತ್ .. 27.56..

ಮಹಾವಲ್ಲೀಂ ದೇವಸೇನಾಂ ಶ್ಯಾಮರಕ್ತಸಮಪ್ರಭೇ .
ಸೌಮ್ಯವಕ್ತ್ರೇ ಪದ್ಮಹಸ್ತೇ ವರ್ಧನ್ಯೋಸ್ಸ್ವಸ್ವಬೀಜಕಂ .. 27.57..

ಪರಿತಶ್ಚಾಷ್ಟಕುಂಭಾಂಶ್ಚ ಪೂರ್ವಾದ್ಯಾಶಾಸು ವಿನ್ಯಸೇತ್ .

ಜಯಂತಾಖ್ಯಮಗ್ನಿಶಿಖಂ ಕೃತ್ತಿಕಾಪುತ್ರಸಂಜ್ಞಕಂ .. 27.58..

ಅನಂತರಂ ಭೂತಪತಿಂ ಸೇನಾನ್ಯಂ ಗುಹಸಂಜ್ಞಕಂ .

ಹೇಮಶೂಲಂ ವಿಶಾಲಾಕ್ಷಂ ತತ್ತನ್ನಾಮಭಿರರ್ಚಯೇತ್ .. 27.59..

ನೈವೇದ್ಯಂ ಚೈವ ಪಾನೀಯಂ ತಾಂಬೂಲಂಚ ಹೃದಾ ದದೇತ್ .

ಪಂಚೈಕಚತುರಸ್ತ್ರೀಣಿ ಪಂಚತ್ರಿಚತುರಸ್ತ್ರಯಃ .. 27.60..
ಅನೇನ ವಿಧಿನಾ ಕುಂಭಾನ್ ಪೂರ್ವಾದ್ಯಾಶಾಸು ವಿನ್ಯಸೇತ್ .

ಪೂರ್ವೋಕ್ತೇನ ವಿಧಾನೇನ ಸರ್ಬಕುಂಭಾನ್ ಸಮರ್ಚಯೇತ್ .. 27.61..

ದಶಾಯುಧಾನಿ ಸಂಸ್ಥಾಪ್ಯ ಸ್ವಸ್ವನಾಮಭಿರರ್ಚಯೇತ್ .

ದರ್ಪಣಂ ಪೂರ್ಣಕುಂಭಂಚ ಮಯೂರಂ ಯುಗ್ಮಚಾಮರಂ .. 27.62..

(ಮಯೂರಂ ಚಾಮರದ್ವಯಂ)
ಶ್ರೀವತ್ಸಂ ಸ್ವಸ್ತಿಕಂ ಶಂಖಂ ದೀಪೋ ದೇವೋಽಷ್ಟಮಂಗಲಂ .

ಉಪವೇದ್ಯುಪರಿನ್ಯಸ್ತ್ವಾ ಗಂಗಾದ್ಯಾಃ ಸಂಪ್ರಪೂಜಯೇತ್ .. 27.63..

ತೃಣಬಂಧಾಂಚ ಕಂಪಾಂಚ ವಂಶೇ ಸ್ತಂಭೇ ಯಥಾಕ್ರಮಂ .

ಪೃಥಿವ್ಯಾದೀನಿ ತತ್ತ್ವಾನಿ ಪೂಜಯೇನ್ಮಂಡಪೇ ಸುಧೀಃ .. 27.64..

ಮಂಡಪಂಚ ಗುಹವ್ಯಾಪ್ತಂ ನಿರ್ವಿಘ್ನಂ ಭಾವ್ಯ ತತ್ಪರಂ .

ಋಗ್ವೇದಂ ಪೂರ್ವದಿಗ್ಭಾಗೇ ಯಜುರ್ವೇದಂತು ದಕ್ಷಿಣೇ .. 27.65..
ಪಶ್ಚಿಮೇ ಸಾಮವೇದಂಚಉದೀಚ್ಯಾಂ ದಿಶ್ಯಥರ್ವಣಂ .

ಮಾಲಾಮಂತ್ರಂ ಸ್ಕಂದಸೂಕ್ತಂ ಗಾಯತ್ರೀಂ ಪಂಚಶಾಂತಿಕಂ .. 27.66..

ಆಗ್ನೇಯಾದಿಷು ಕೋಣೇಷು ಜಪಿತ್ವಾ ಮಂತ್ರವಿತ್ತಮೈಃ .
ಆಚಾರ್ಯೋ ಮೂರ್ತಿಪೈಸ್ಸಾರ್ಧಂ ಹೋಮಕರ್ಮ ಸಮಾರಭೇತ್ .. 27.67..

ಕಾರ್ತಿಕೇಯೋ ವಿಶಾಖಶ್ಚ ಗುಹಶ್ಚೈವ ಸುರಾಂತಕಃ .
ಸೇನಾನೀಃ ಷಣ್ಮುಖಶ್ಚೈವ ಮಯೂರವಾಹನಸ್ತಥಾ .. 27.68..
ಶಕ್ತಿಪಾಣಿರಿತಿ ಖ್ಯಾತಾ ಏತೇ ವೈ ಚಾಷ್ಟ ಮೂರ್ತಯಃ . (ಚಾಷ್ಟ ಮೂರ್ತಿಪಾಃ)
ಸ್ವನಾಮಾದ್ಯಕ್ಷರೇಣೈವ ಕುಂಡಾನಾಂ ದಕ್ಷಿಣೇ ಯಜೇತ್ .. 27.69..

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಪಾಲಾಶಖಾದಿರಾಶ್ವತ್ಥ ವಟಬಿಲ್ವಾಶ್ಶಮೀ ತಥಾ .. 27.70..
ಪ್ಲಕ್ಷಃ ಪಶ್ಚಾದಪಾಮಾರ್ಗ ಔದುಂಬರ ಇತೀರಿತಃ .
ಪ್ರಾಧಾನ್ಯಾದಗ್ನಿಕುಂಡಾನಾಂ ಸಮಿಧೋ ನವ ಕೀರ್ತಿತಾಃ .. 27.71..
ಸಮಿದಾಜ್ಯಚರುಂ ಲಾಜಂಯವಂ ಸಕ್ತುಂಚ ಸರ್ಷಪಂ . (ಯವಂ ವೇಣುಂಚ)

ತಿಲಂ ಮುದ್ಗಂ ಗುಲಂ ವೇಣುಂ ಮಧುಕ್ಷೀರಂ ಪುನರ್ದಧಿ .. 27.72.. (ಗುಲಂ ಚೈವ)

ದ್ರವ್ಯಾಣಿ ದ್ವಾದಶೈತಾನಿ ಹೋಮಯೇತ್ತು ಯಥಾ ಕ್ರಮಂ . (ಯಥಾ ವಿಧಿ)

ಮೂಲಬ್ರಹ್ಮಷಡಂಗೈಶ್ಚ ಸ್ಕಂದಗಾಯತ್ರಿಮಂತ್ರತಃ .. 27.73..
ಶತಮರ್ಧಂ ತದರ್ಧಂ ವಾ ಪ್ರತ್ಯೇಕಂತು ಹುನೇತ್ಕ್ರಮಾತ್ .

ಮಾತೇ ಕುಮಾರಮಂತ್ರೇಣಹೋಮಯೇತ್ತು ರಸಾಹುತಿಃ .. 27.74.. (ಮಾಲಾಮಂತ್ರೇಣ
ಮಂತ್ರಯೋ ಹೋಮಯೇತ್ತು)
ಕೃತ್ವೈವಂ ಸರ್ವಕುಂಡೇಷು ಪೂರ್ಣಾಂತು ಶಿರಸಾ ಹುನೇತ್ .

ಸರ್ವದ್ರವ್ಯಸಮಾಯುಕ್ತಂ ಹವ್ಯವಾಹೇತಿ ಷೋಡಶ .. 27.75.. (ಹವ್ಯವಾಹೇನ
ಹಾಮಯೇತ್)

ಮೂಲಮಂತ್ರೇಣ ಮಂತ್ರೈಶ್ಚ ಷಡ್ಭಿಃ ಷಡ್ವಾರಮಾಜ್ಯತಃ .
ಜಗದ್ಭುವೇತಿ ಷಣ್ಮೂರ್ತಿಮಂತ್ರೇಣೈವ ಹುನೇತ್ತತಃ .. 27.76..
ಅಯಂ ಕುಮಾರಮಂತ್ರೇಣ ಜುಹುಯಾದಾ ಜ್ಯಹೋಮಕಂ . (ಜುಹುಯಾದಾ
ಷೋಡಶಾಹುತಿಃ)
ಉಪೋಷಿತೋ ಗುರುಃ ಪಶ್ಚಾದಾತ್ರಿಶೇಷಂ ವ್ಯಪೋಹ್ಯ ಚ .. 27.77..

ಮೂರ್ತಿಪೈಸ್ಸಹ ಸಂಸ್ನಾಪ್ಯ ಗುರುರ್ನಿಯಮತತ್ಪರಃ . (ಮೂರ್ತಿಪೈಸ್ಸಹ ಸಾಸ್ನಾತ್ವಾ)
ಪೂರ್ವವದ್ವಾರಪೂಜಾದಿಯಾಗದೇವಾನ್ಸಮರ್ಚಯೇತ್ .. 27.78..

ಆಸನಾವರಣಾನಾಂತು ಹುತ್ವಾಪ್ಯೇಕೈಕಮಾಹುತಿಂ .

ಸ್ಕಂದಮೂಲೇನ ಮಂತ್ರೇಣ ಶತಮಷ್ಟೋತ್ತರಂ ಹುನೇತ್ .. 27.79..

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .

ಪ್ರಾಯಶ್ಚಿತ್ತಮಘೋರೇಣ ಹೋಮಯೇತ್ ಷೋಡಶಾಹುತಿಃ .. 27.80..
ಪೂರ್ಣಾಹುತಿಂ ತತಃ ಕೃತ್ವಾ ಧೂಪದೀಪಾದಿಕಾಂದದೇತ್ .

ಪ್ರಾರ್ಥಯಿತ್ವಾ ನಮಸ್ಕುರ್ಯಾತ್ ಬಲಿಮಂತರ್ಬಲಿಂ ಕ್ಷಿಪೇತ್ .. 27.81..

ಬಹಿರ್ಬಲಿಂ ತತಃ ಕುರ್ಯಾತ್ ಜ್ಞಾನಖಡ್ಗಧರೋ ಗುರುಃ .
ಆಚಾರ್ಯಂ ಪೂಜಯೇತ್ಕರ್ತಾ ವಸ್ತ್ರಹೇಮಾಂಗುಲೀಯಕೈಃ .. 27.82..
ದೇಶಿಕಂ ತೋಷಯೇದ್ದೇವಂ ಸನ್ನಿಧೀಕರಣಾಯ ಚ .

ಉತ್ತಮಂ ದಶನಿಷ್ಕಂತು ಮಧ್ಯಮಂ ಸಪ್ತನಿಷ್ಕಕಂ .. 27.83..

ಅಧಮಂ ಪಂಚನಿಷ್ಕಂತು ದೇಶಿಕಸ್ಯ ತು ದಕ್ಷಿಣಾ .
ತಸ್ಯೈವಂ ಪಂಚಮಾಂಶೈಕಂ ಮೂರ್ತಿಪಾನಾಂತು ದಕ್ಷಿಣಾ .. 27.84..
ಜಾಪಕಂ ವಾಸ್ತುಹೋತಾರಂ ತದರ್ಧೇನೈವ ತೋಷಯೇತ್ .

ದೈವಜ್ಞಂ ಶಿಲ್ಪಿನಶ್ಚೈವ ತೋಷಯೇನ್ಮೂರ್ತಿಧಾರಿವತ್ .. 27.85..

ಭಕ್ತಾನಾಂ ಪರಿಚಾರಾಣಾಂ ಯಥಾಶಕ್ತಿಸ್ತು ದಕ್ಷಿಣಾ .
ಶಯನಾದ್ಬಿಂಬಮುತ್ಥಾಪ್ಯ ಸ್ನಾನವೇದ್ಯುಪರಿನ್ಯಸೇತ್ .. 27.86..

ಮೃಜ್ಜಲೇನೈವ ಸಂಸ್ನಾಪ್ಯ ಪಶ್ಚಾತ್ಪಂಚಾಮೃತಾದಿಭಿಃ .
ರತ್ನೋದಕೈಃ ಸ್ವರ್ಣತೋಯೈಃ ಶುದ್ಧೋದೈರ್ಗಂಧತೋಯಕೈಃ .. 27.87..
ನಮಕಂಚಮಕಂಚೈವ ಸ್ಕಂದಸೂಕ್ತಂಚ ಶಾಂತಿಕಂ .

ಜಪಿತ್ವಾ ಸ್ನಾಪಯೇತ್ ಸ್ಕಂದಂ ಗಂಧಪುಷ್ಪಾದಿನಾರ್ಚಯೇತ್ .. 27.88..

ಘೃತಂ ಶಿರೋಽರ್ಪಣಂ ಕುರ್ಯಾದ್ಧೇಮದೂರ್ವಾಂಕುರಾಕ್ಷತೈಃ .
ಕಲ್ಪಿತಂ ಮಂಡಪಂ ಸಮ್ಯಗಲಂಕೃತ್ಯ ವಿಶೇಷತಃ .. 27.89..
ಸರ್ವಾತೋದ್ಯಸಮಾಯುಕ್ತಂ ವೇದಘೋಷಸಮನ್ವಿತಂ .

ಅರ್ಘ್ಯಪಾಣಿಃ ಪುರೋಗಚ್ಛೇದಾಚಾರ್ಯೋ ಮೂರ್ತಿಪೈಃ ಸಹ .. 27.90..

ಸದಾರಪುತ್ರಃ ಸಭ್ರಾತಾ ಯಜಮಾನೋ ವ್ರಜೇದನು .
ಹರ್ಮ್ಯಪ್ರದಕ್ಷಿಣಂ ಕೃತ್ವಾ ದೇವಂ ಮಂಡಪಮಾನಯೇತ್ .. 27.91..

ಉಕ್ತಾಲಂಕಾರಸಂಯುಕ್ತಾನ್ ಕುಂಭಾನುದ್ಧೃತ್ಯ ದೇಶಿಕಃ .
ಮೂರ್ತಿಪೈಶ್ಶಿರಸಾವಾಹ್ಯ ಕುರ್ಯಾದ್ಧಾಮಪ್ರದಕ್ಷಿಣಂ .. 27.92..

ದೇವಸ್ಯಾಗ್ರೇ ಕ್ರಮೇಣೈವ ಸ್ಥಂಡಿಲೋಪರಿ ವಿನ್ಯಸೇತ್ .

ಮೂರ್ಧಾದಿಕಲ್ಪಿತೇ ಸ್ಥಾನೇಷ್ವಾದಿವರ್ಣಾ ನ್ನ್ಯಸೇದ್ಗುರುಃ .. 27.93..
ಜಗದ್ಭುವಾದಿಷಣ್ಮಂತ್ರಂ ಷಡ್ವಕ್ತ್ರೇ ವಿನ್ಯಸೇದ್ಬುಧಃ .

ಪಂಚಬ್ರಹ್ಮಷಡಂಗಾನಿ ತತ್ತತ್ಸ್ಥಾನೇಷು ವಿನ್ಯಸೇತ್ .. 27.94..

ಮಾತೃಕಾಂ ಬಿಂದುಸಹಿತಾಂ ದೇವ್ಯೋರಂಗೇಷು ವಿನ್ಯಸೇತ್ .

ಸೈಕತ್ರಿಂಶತ್ಕಲಾನ್ಯಾಸಂ ಮಕುಟಾದಿಕ್ರಮಾನ್ನ್ಯಸೇತ್ .. 27.95..

ಮುಹೂರ್ತಂ ವೀಕ್ಷ್ಯ ದೈವಜ್ಞೋ ಗುರವೇ ಸನ್ನಿವೇದಯೇತ್ .

ಪ್ರಾಣಾತ್ಪ್ರಕೃತಿಯೋಗಂ ತು ಜ್ಞಾತ್ವಾ ಸ್ಥಾಪನಮಾ ಚರೇತ್ .. 27.96.. (ಸ್ಥಾಪನಮಾ
ರಭೇತ್)

ಯಥೋತ್ಕೃಷ್ಟಕ್ರಮಂ ಜ್ಞಾತ್ವಾ ತಥಾ ಸಂಸ್ಥಾಪಯೇದ್ಗುರುಃ . (ಯಥೋತ್ಕೃಷ್ಟಂ
ಕೃತಂ)
ಕುಂಭಾದ್ಬೀಜಂ ಸಮಾದಾಯ ಬೇರಸ್ಯ ಹೃದಿ ವಿನ್ಯಸೇತ್ .. 27.97..

ತತ್ಕುಂಭಸ್ಥಜಲೇನೈವ ಸ್ಕಂದಂ ಸಂಸ್ನಾಪಯೇತ್ತತಃ .
ವರ್ಧನ್ಯೋರ್ಬೀಜಮಾದಾಯ ದೇವ್ಯೋಶ್ಚೂಚುಕಮಧ್ಯಮೇ .. 27.98..
ವಿನ್ಯಸ್ಯ ತು ಜಲೇನೈವ ಸ್ನಾಪಯೇಚ್ಛಕ್ತಿಕಾದ್ವಯಂ . (ವಿನ್ಯಸ್ಯ ತತ್)

ಮುಕುಲೀಂ ಪದ್ಮಮುದ್ರಾಂ ಚ ಷಣ್ಮುಖೀಂ ಧೇನುಮುದ್ರಿಕಾಂ .. 27.99..

ಶಕ್ತಿಮುದ್ರಾಂ ನಮಸ್ಕಾರಾಂ ದರ್ಶಯೇತ್ತುಗುಹಾಯ ವೈ .
ಜಯಂತಾದೀನ್ಯಥಾಭ್ಯರ್ಚ್ಯ ಪೀಠೇ ಸಂಸ್ನಾಪರ್ಯಬುಧಃ .. 27.100..
ಗಂಧತೋಯೇನ ಸಂಸ್ನಾಪ್ಯ ಬಿಲ್ವೋದೈಃ ಶುದ್ಧತೋಯಕೈಃ .
ಅಭ್ಯರ್ಚ್ಯಾಧಾರಶಕ್ತ್ಯಾದಿಪಂಚಾವರಣಸಂಯುತಂ .. 27.101..

ರಕ್ತಾಂಬರೈ ರಕ್ತಾಮಾಲ್ಯೈ ರಕ್ತಗಂಧೈಶ್ಚ ಭೂಷಯೇತ್ .

ಪಂಚಾವರಣಹವಿರ್ದದ್ಯಾತ್ಯಥಾವಿಭವವಿಸ್ತರಂ .. 27.102..

ಬ್ರಾಹ್ಮಣಾನ್ಭೋಜಯೇತ್ಪಶ್ಚಾತ್ ದೀನಾನಾಥಾಂಶ್ಚ ಪೂಜಯೇತ್ .

ಅಂತೇ ಮಹೋತ್ಸವಂ ಕುರ್ಯಾತ್ ವಿತ್ತಶಾಠ್ಯಂ ನ ಕಾರಯೇತ್ .. 27.103..

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .

ಫಲಂ ಸ್ಕಂದಪ್ರತಿಷ್ಠಾಯಾಃ ಸಂಕ್ಷೇಪಾಚ್ಛೃಣು ಕೌಶಿಕ .. 27.104..

ಬೇರಸಂವೇಶವೇದ್ಯಾಸ್ತು ಯಾವಂತಃ ಪರಮಾಣವಃ .
ತಾವದ್ವರ್ಷಸಹಸ್ರಾಣಿ ಸ್ಕಂದಲೋಕೇ ಮಹೀಯತೇ .. 27.105..
ಇತಿ ಶ್ರೀಕುಮಾರತಂತ್ರೇ ಚಲಬೇರಪ್ರತಿಷ್ಠಾವಿಧಿರ್ನಾಮ ಸಪ್ತವಿಂಶಃ ಪಟಲಃ .

28.ಅಷ್ಟಾವಿಂಶಃ ಪಟಲಃ - ಶಕ್ತ್ಯಸ್ತ್ರಸ್ಥಾಪನವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಶಕ್ತ್ಯಸ್ತ್ರಸ್ಥಾಪನಂ ಶೃಣು .
ಅಸುರಾಣಾಂ ವಿನಾಶಾಯ ಸುರಾಣಾಂ ರಕ್ಷಣಾಯ ಚ .. 28.1..

ಸರ್ವಲೋಕಹಿತಾರ್ಥಾಯ ಸರ್ವರಕ್ಷಾಕರಾಯ ಚ .

ಆದಿಶಕ್ತೇಃ ಸಮುದ್ಭೂತಂ ಶಕ್ತ್ಯಸ್ತ್ರಂ ವಿಶ್ವವಂದಿತಂ .. 28.2..

ಪತ್ರತ್ರಯಂ ವಿಜಾನೀಯಾದಿಚ್ಛಾಜ್ಞಾನಕ್ರಿಯಾತ್ಮಕಂ .

ಇಚ್ಛಾಶಕ್ತಿರೂರ್ಧ್ವಪತ್ರಂ ಜ್ಞಾನಶಕ್ತಿಸ್ತು ಮಧ್ಯಮಂ .. 28.3..

ಅಧಃಪತ್ರಂ ಕ್ರಿಯಾಶಕ್ತಿರೂಪಂ ಶಕ್ತ್ಯಾಯುಧಸ್ಯ ಚ .

ತ್ರಯೋ ಗುಣಾಸ್ತ್ರಯೋ ದೇವಾಸ್ತ್ರಿತತ್ತ್ವಂ ಚ ತ್ರಯೋಽಗ್ನಯಃ .. 28.4..
ತ್ರಯೋ ವೇದಾ ವಸಂತ್ಯತ್ರ ಶಕ್ತಿಪತ್ರತ್ರಯೇ ದ್ವಿಜ .

ಶಕ್ತಿತ್ರಯಂ ಕಥಂ ರಾಜ್ಞಾಂ ಭವೇಚ್ಛಕ್ತ್ಯರ್ಚನಂ ವಿನಾ .. 28.5..
ಸರ್ವದೇವೈಃ ಸ್ಥಿತಂ ಸಾಕ್ಷಾತ್ ಸರ್ವದೇವಾತ್ಮಕಂ ಪರಂ .

ಸರ್ವೇ ದೇವಾಃ ಪ್ರಿಯಂಯಾಂತಿ ಶಕ್ತ್ಯಾಯುಧಸಮರ್ಚನಾತ್ .. 28.6..

ತಸ್ಮಾತ್ಸರ್ವಪ್ರಯತ್ನೇನ ಶಕ್ತಿಂ ಸಂಸ್ಥಾಪ್ಯ ಪೂಜಯೇತ್ .

ಸ್ವರ್ಣರಾಜತತಾಮೈರ್ವಾಽಪ್ಯಾಯಸೇನ ಶಿಲಾಽಪಿ ವಾ .. 28.7..
ಗರ್ಭಗೇಹಸಮೋತ್ತುಂಗಮುತ್ತಮಂಸಮುದಾಹೃತಂ . (ಗರ್ಭದ್ವಾರಃಸಮೋತ್ತುಂಗಮುತ್ತಮಂ)
ಅಷ್ಟಭಾಗೈಕಹೀನಂತು ಮಧ್ಯಮಂ ಮುನಿಪುಂಗವ .. 28.8..

ಸಪ್ತಾಂಶಹೀನಮಧಮಂ ರತ್ನಿಮಾತ್ರಾದಥೋಚ್ಯತೇ .
ಉತ್ತಮಂ ವೇದರತ್ನಿ ಸ್ಯಾತ್ ತ್ರಿರತ್ನಿರ್ಮಧ್ಯಮಂ ಭವೇತ್ .. 28.9..

ದ್ವಿರತ್ನಿಮಾತ್ರಮಧಮಂ ಶಕ್ತ್ಯುತ್ಸೇಧಂ ಪ್ರಚಕ್ಷತೇ . (ಶಕ್ತ್ಯುತ್ಸೇಧಂ ಪ್ರಶಸ್ಥತೇ)
ಶಕ್ತಿಂ ಕೃತ್ವಾ ತದುತ್ಸೇಧಂ ಪಂಚಷಣ್ಮಾತ್ರಕಾವಧಿ .. 28.10.. (ಶತಂ ಕೃತ್ವಾ)
ಭಾಗೈಕಂಯೋಜಯೇದ್ಧೀಮಾನ್ಯಾವತ್ತಸ್ಯ ಶುಭೋದಯಂ .

ಲೌಕಿಕಂ ಚೇತಿ ಶಕ್ತ್ಯಸ್ತ್ರಂ ದ್ವಿವಿಧಂ ಚ ಮಹಾಮುನೇ .. 28.11..
ಭೂಪಾಲವಾಸ್ತುಕರ್ತೃಣಾಮಾನುಕೂಲ್ಯಂತು ಯೌಗಿಕಂ .

ಏತೇಷಾಮೇವ ರಾಷ್ಟ್ರಸ್ಯ ಚಾನುಕೂಲ್ಯಂತು ಲೌಕಿಕಂ .. 28.12..

(ಯೌಗಿಕಂ ಲೌಕಿಕಂ ಚೇತಿ ಶಕ್ತ್ಯಸ್ತ್ರಂ ದ್ವಿವಿಧಂ ಸ್ಮೃತಂ)
ವಿಮಾನೇ ಯೌಗಿಕಂ ಕುರ್ಯಾತ್ಯಜೇತ್ಸರ್ವತ್ರ ಲೌಕಿಕಂ .

ಆಯಾಮೇ ಭೂತಭಾಗೈಕಂ ಪತ್ರಾಯಾಮಂ ಪ್ರಶಸ್ಯತೇ .. 28.13..
ಪತ್ರಾಯಾಮಂ ತ್ರಿಧಾಭಜ್ಯ ಪತ್ರತ್ರಯಂ ಪ್ರಕಲ್ಪಯೇತ್ . (ಪತ್ರತ್ರಯಂ
ವಿಕಲ್ಪನಾತ್)

ಆಯಾಮಸದೃಶವ್ಯಾಸಂ ದ್ವಾದಶಾಂಶೋನಮೇವ ವಾ .. 28.14..
ನವಾಷ್ಟಾಂಶೈಕಹೀನಂ ವಾ ಪತ್ರಾಣಿ ಚತುರಶ್ರಕಂ .

ಪಾರ್ಶ್ವೇ ಕೋಣಾನಿ ಕರ್ತವ್ಯಮಗ್ರಂ ತೀಕ್ಷ್ಣಂ ಪ್ರಕಲ್ಪಯೇತ್ .. 28.15..

ಪತ್ರತಾರೇ ದಶಾಂಶೈಕಂ ಪತ್ರಸ್ಯ ಘನಮೀರಿತಂ .

ತದ್ಘನಾರ್ಧಂ ಚ ಪಾರ್ಶ್ವಂಚ ನಿಶಿತಂ ವಾ ಪ್ರಕಲ್ಪಯೇತ್ .. 28.16..

ಪತ್ರತಾರಸ್ಯ ಪಂಚಾಶಂ ಸಂಧಿತಾರಂ ದ್ವಿಜೋತ್ತಮ .

ಉಪರ್ಯುಪರಿ ಪತ್ರಾಣಿ ಋಜ್ವಾಕಾರಾಣಿ ಕಲ್ಪಯೇತ್ .. 28.17..

ಮಧ್ಯಪತ್ರೇ ದ್ವಿಪಾರ್ಶ್ವೇ ತು ಷಡ್ದಲಂ ಪದ್ಮಮಾಲಿಖೇತ್ .

ಅಥವಾಷ್ಟದಲಂ ವಾಽಪಿ ಚತುರ್ದಲಮಥಾಪಿ ವಾ .. 28.18..
ಪತ್ರಾಣಾಂ ಪಾದಮೂಲೇ ತು ಕುರ್ಯಾದ್ವೈ ಕುಂಡಲೀಕೃತಂ .

ತಸ್ಯಾಧಃ ಫಲಕಾಂ ಕುರ್ಯಾತ್ ಪತ್ರಾಣಾಂ ಚಾಪಿ ಮಾತ್ರತಃ .. 28.19.. (ಪತ್ರಾಣಾಂ
ಅರ್ಧ)
ತತ್ತಾರಂ ನವಧಾ ಭಜ್ಯ ವ್ಯೋಮಾಂಶಂ ಫಲಕಾಯತಂ .

ದ್ವ್ಯಂಶೇನಾಬ್ಜಂತು ತಸ್ಯಾಧಃ ಕೋಣೇಽಪ್ಯಶ್ವತ್ಥಪತ್ರವತ್ .. 28.20..

ಕರ್ತವ್ಯಾ ಫಲಕಾಂತ್ವೇವಂ ತದಧಃ ಕಲ್ಪಯೇದ್ದಲಂ .

ಫಲಕಾಯಾಸ್ತು ವಿಸ್ತಾರಂ ವಿಭಜೇತ್ತು ತಥಾಂಶಕಂ .. 28.21..

ಏಕಾಂಶಂ ದಲವಿಸ್ತಾರಮುತ್ಸೇಧಂ ತತ್ಸಮಂ ಭವೇತ್ .

ಫಲಕಾರ್ಧಂ ಘಟಾಕಾರಮುತ್ಸೇಧಂ ಸ್ಯಾತ್ತದರ್ಧಕಂ .. 28.22..

ತಸ್ಯಾರ್ಧಂ ಕಂಠಧಾರೇಣ ಕುಂಭಂ ಕುರ್ಯಾದ್ದ್ವಿಜೋತ್ತಮ .

ಪಾದೋನಕುಂಭಧಾರೇಣ ತಸ್ಯಾಧಸ್ತಟಿಕಾ ಭವೇತ್ .. 28.23..

ಘಟವತ್ತಟಿಕಾಮಾನಂ ತನ್ಮಾನಂ ಯುಗಭಾಜಿತೇ .
ಏಕಭಾಗಂ ತತಃ ಕುರ್ಯಾತ್ ತತ್ಪ್ರಮಾಣೇನ ಹೀರಿಕಾ .. 28.24.. (ಭಾಗಾಂತರಂ ತತಃ)
ಹೀರಿಕಾಥ ಪ್ರಕರ್ತವ್ಯಂ ಮೇಷದಂಡಮಿಹೋಚ್ಯತೇ .
ತಾಟಿಕಾಯಾಸ್ತು ವಿಸ್ತಾರಂ ಚತುರ್ಭಾಗಂ ತ್ರಿಭಾಗಿಕಂ .. 28.25..

ದಾರುದಂಡಸ್ಯ ವಿಸ್ತಾರಂ ತದರ್ಧಂ ಲೋಹದಂಡಕಂ .

ದಂಡಮೂಲೇ ತು ಪದ್ಮಂ ಸ್ಯಾತ್ ವಿಸ್ತಾರ ಫಲಕಾಸಮಂ .. 28.26..

ತದರ್ಧಂ ಮಾನಮಿತ್ಯುಕ್ತಂ ತನ್ಮಾನಸ್ಯ ಗುಹಾತ್ಮಕೇ . (ತನ್ಮಾನಂ ಗುಣಭಾಜಿತೇ)
ಏಕಾಂಶಂ ಪಟ್ಟಿಕಾ ಜ್ಞೇಯಾ ಶೇಷಾಂಶೇನ ಕುಶೇಶಯಂ .. 28.27..

ವೃತ್ತಂ ವಾ ಚತುರಶ್ರಂ ವಾ ಕಾರಯೇತ್ತು ಕುಶೇಶಯಂ .

ಹೀರಿಕಾ ಸಮಮಾನೇನ ಪದ್ಮೋರ್ಧ್ವೇ ಪಟ್ಟಿಕಾಂ ಸುಧೀಃ .. 28.28..
ದಂಡಂ ಸರ್ವತ್ರ ವೃತ್ತಂ ಸ್ಯಾತ್ ಋಜ್ಜ್ವಾಕಾರಮನಿಂದಿತಂ .

ಶೂಲಯೋಗ್ಯೇಷು ವೃಕ್ಷೇಷು ಶಕ್ತಿದಂಡಂ ಪ್ರಗೃಹ್ಯ ಚ .. 28.29..

ಸರ್ವಲಕ್ಷಣಸಂಯುಕ್ತಂ ಶಕ್ತ್ಯಾಯುಧಂ ಪ್ರಕಲ್ಪಯೇತ್ .

ಏವಂ ಲಕ್ಷಣಮಾಖ್ಯಾತಂ ಪ್ರತಿಷ್ಠಾಂ ಶೃಣು ಸುವ್ರತ .. 28.30..

ಉತ್ತರಾಯಣಕಾಲೇ ತು ಶುಕ್ಲಪಕ್ಷೇ ಶುಭೇದಿನೇ .
ಪ್ರತಿಷ್ಠಾದಿನಪೂರ್ವೇ ತು ಕಾರಯೇದಂಕುರಾರ್ಪಣಂ .. 28.31..

ಚಕ್ಷುರುನ್ಮೀಲನಂ ಚೋಕ್ತಂ ಕುರ್ಯಾತ್ಕುಂಭಾಭಿಷೇಚನಂ .

ಸರ್ವಾತೋದ್ಯಸಮಾಯುಕ್ತಂ ಸರ್ವಾಲಂಕಾರಸಂಯುತಂ .. 28.32..

ಶಕ್ತ್ಯಾಯುಧಮಲಂಕೃತ್ಯ ಕುರ್ಯಾದ್ಗ್ರಾಮಪ್ರದಕ್ಷಿಣಂ .

ಜಲಮಧ್ಯೇ ಪ್ರಪಾಂ ಕೃತ್ವಾ ಚತುರ ಶ್ರಸಮನ್ವಿತಾಂ .. 28.33..

ಶಾಪಯೇತ್ತತ್ರ ಶಕ್ತ್ಯಸ್ತ್ರಂ ಫಲಕೋಪರಿ ಬುದ್ಧಿಮಾನ್ .

ಪರಿತಃ ಕಲಶಾನಷ್ಟೌ ನ್ಯಸ್ತ್ವೇಂದ್ರಾದೀನ್ಸಮರ್ಚಯೇತ್ .. 28.34..

ಚತುರ್ವೇದೈಶ್ಚತುರ್ದಿಕ್ಷು ಕುರ್ಯಾದಧ್ಯಯನಂ ತತಃ .
ಪ್ರಾಸಾದಸ್ಯಾಗ್ರತಃ ಕುರ್ಯಾನ್ಮಂಡಪಂ ಚತುರಶ್ರಕಂ .. 28.35..

ಷೋಡಶಸ್ತಂಭಸಂಯುಕ್ತಂ ಚತುರ್ದ್ವಾರಸಮಾಯುತಂ .

ಚತುಸ್ತೋರಣಸಂಯುಕ್ತಂ ದರ್ಭಮಾಲಾಭಿರಾವೃತಂ .. 28.36..

ಮಂಡಪಂ ನವಧಾ ಕೃತ್ವಾ ಮಧ್ಯಭಾಗೇ ತು ವೇದಿಕಾಂ .

ಕುಂಡಾನಿ ಪರಿತಃ ಕುರ್ಯಾದ್ ದಿಶಾಸು ಬಿದಿಶಾಸು ಚ .. 28.37..

ತ್ರ್ಯಾಶ್ರಾಣಿ ಚ ಷಡಶ್ರಾಣಿ ಕಾರಯೇಲ್ಲಕ್ಷಣೈಃ ಸಹ .

ಈಶಾನಶಕ್ರಯೋರ್ಮಧ್ಯೇ ಪ್ರಧಾನಂತು ಷಡಶ್ರಕಂ .. 28.38..

ನವಕುಂಡವಿಧಿಃ ಪ್ರೋಕ್ತಾ ಪಂಚಕುಂಡವಿಧಿಂ ಶೃಣು .
ತ್ರ್ಯಶ್ರಾಣಿ ಚ ಚತುರ್ದಿಕ್ಷು ಪ್ರಧಾನಂತು ಷಡಶ್ರಕಂ .. 28.39..

ಪಶ್ಚಿಮೇ ಚೋತ್ತರೇ ವಾಽಪಿ ಸ್ನಾನಶ್ವಭ್ರಂ ಪ್ರಕಲ್ಪಯೇತ್ .

ಗೋಮಯಾಲೇಪನಂ ಕೃತ್ವಾ ರಜಾಂಸಿ ವಿನಿಪಾತಯೇತ್ .. 28.40..

ಮಂಡಪಂ ಭೂಷ್ಯಮತಿಮಾನ್ ಪುಣ್ಯಾಹಂ ವಾಚಯೇತ್ತತಃ .
ವಾಸ್ತುಹೋಮಂ ತತಃ ಕುರ್ಯಾತ್ ಪರ್ಯಗ್ನಿಕರಣಂ ತತಃ .. 28.41..
ವೇದ್ಯೂರ್ಧ್ವೇ ಸ್ಥಂಡಿಲಂ ಕೃತ್ವಾ ಚಾಷ್ಟದ್ರೋಣೈಶ್ಚ ಶಾಲಿಭಿಃ .
ತನ್ಮಧ್ಯೇ ನಲಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 28.42..

ತದೂರ್ಧ್ವೇ ಶಯನಂ ಕಲ್ಪ್ಯ ಚರ್ಮಜಾದ್ಯೈರನುಕ್ರಮಾತ್ .

ಜಲಾದೂತ್ತೀರ್ಯ ಶಕ್ತ್ಯಸ್ತ್ರಂ ಸ್ನಾನವೇದ್ಯೋಪರಿನ್ಯಸೇತ್ .. 28.43..

[ವಸ್ತ್ರಂ ನೀತ್ವಾಸ್ತ್ರರಾಜಾನಾಂ ಶುದ್ಧಿಂ ಕೃತ್ವಾಷ್ಟಮೃಜ್ಜಲೈಃ .
ಪಂಚಗವ್ಯೇನ ಸಂಸ್ನಾಪ್ಯ ಸ್ಕಂದಸೂಕ್ತೇನ ಮಂತ್ರತಃ ..
ಗಂಧತೋಯೈಶ್ಶುದ್ಧತೋಯೈಶ್ಶುದ್ಧೈರುದ್ಧೈರಿತಿ ಬ್ರುವನ್ .

ರಕ್ತವಸ್ತ್ರೇಣ ಸಂವೇಷ್ಟ್ಯ ಹೃದಾ ಗಂಧಾದಿಭಿರ್ಯಜೇತ್ ..]

ಮಧ್ಯೋರ್ಧ್ವಪತ್ರಯೋರ್ಮಧ್ಯೇ ಕೌತುಕಂ ವಂಧಯೇದ್ಧೃದಾ .
ಶಯನೇ ಶಾಯಯೇಚ್ಛಕ್ತಿಂ ಪ್ರಾಕಶಿರಶ್ಚೋರ್ಧ್ವವಕ್ತ್ರತಃ .. 28.44..
ವಚದ್ಭುವೇತಿ ಮಂತ್ರೇಣ ಗಂಧಪುಷ್ಪಾದಿನಾರ್ಚಯೇತ್ .

ಸರ್ವಲಕ್ಷಣಸಂಯುಕ್ತಾನ್ ಕುಂಭಾನ್ ದ್ರೋಣೋದಪೂರಿತಾನ್ .. 28.45..

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ವಾರಿಪೂರಿತಾನ್ .

ಚತುರ್ದಶಘಟಾನ್ ಗೃಹ್ಯ ಹಾಟಕಾಬ್ಜಸಮನ್ವಿತಾನ್ .. 28.46..

ಶಕ್ತೇರ್ದಕ್ಷಿಣಪಾರ್ಶ್ವೇ ತು ಪೂರ್ವದಕ್ಷಿಣಪಶ್ಚಿಮೇ .
ಶಕ್ತರುತ್ತರಪಾರ್ಶ್ವೇ ತು ತ್ರೀನ್ ಕುಂಭಾನ್ವಿನ್ಯಸೇತ್ತತಃ .. 28.47.. (ತು ತಾನ್)

ಇಂದ್ರಾದ್ಯಾಶಾಸ್ತ್ವಷ್ಟಕುಂಭಾನೇವಂ ವೇದ್ಯೋಪರಿನ್ಯಸೇತ್ .

ದಕ್ಷಿಣಸ್ಥಿತಕುಂಭೇಷು ಪೂರ್ವಕುಂಭೇ ಶಿವಂಯಜೇತ್ .. 28.48..

ವಿಷ್ಣುಂಚ ಮಧ್ಯಮೇ ಕುಂಭೇ ಬ್ರಹ್ಮಾಣಂ ಪಶ್ಚಿಮೇ ಘಟೇ .
ಉತ್ತರಸ್ಥಾನಕುಂಭೇಷು ಸ್ಕಂದಂ ವೈ ಮಧ್ಯಮೇಯಜೇತ್ .. 28.49..

ಪಶ್ಚಿಮೇ ತು ಮಹಾವಲ್ಲೀಂ ದೇವಸೇನಾಂಚ ಪೂರ್ವಕೇ .
ಪಾರ್ವತೀಂ ಪೂರ್ವಕುಂಭೇ ತು ಆಗ್ನೇಯ್ಯಾಂತು ಸರಸ್ವತೀಂ .. 28.50..

ಲಕ್ಷ್ಮೀಂ ದಕ್ಷಿಣಕುಂಭೇ ತು ನೈರೃತ್ಯಾಂತು ವಿನಾಯಕಂ .

ಶಾಸ್ತಾ ವಾರುಣದಿಗ್ಭಾಗೇ ವಾಯವ್ಯಾಂ ದಿಶಿಭಾಸ್ಕರಂ .. 28.51..

ಸೋಮೇ ಚ ಭೂಮಿದೇವೀಂ ಚ ಐಶಾನ್ಯಾಂತು ಸುಮಿತ್ರಕಂ .

ತತ್ತದ್ಬೀಜಾನಿ ವಿನ್ಯಸ್ಯ ಪದ್ಮಮುದ್ರಾಂ ಪ್ರದರ್ಶಯೇತ್ .. 28.52..

ದಿಶಾಸ್ವಧ್ಯಯನಂ ಕುರ್ಯಾಚ್ಚತುರ್ವೇದೈರ್ಮಹಾಮುನೇ .
ಸ್ಥಾಪಕೋ ಮೂರ್ತಿಪೈಸ್ಸಾರ್ಧಂ ತತೋ ಹೋಮಂ ಸಮಾಚರೇತ್ .. 28.53..

(ಹೋಮ ಸಮಾರಭೇತ್)

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಅಶ್ವತ್ಥೋದುಂಬರಪ್ಲಕ್ಷವಟಾಃ ಪೂರ್ವಾದಿದಿಕ್ಷು ಚ .. 28.54..

ಶಮೀಖಾದಿರಬಿಲ್ವಾಶ್ಚ ಮಯೂರಾಂಶ್ಚ ವಿದಿಕ್ಷು ಚ .

ಪ್ರಧಾನಸ್ಯ ಪಲಾಶಂ ಸ್ಯಾತ್ ಸಮಿಧಃ ಪರಿಕೀರ್ತಿತಾಃ .. 28.55..
ಸಮಿದಾಜ್ಯಚರೂಲ್ಲಾಜಾನ್ ಸಕ್ತುಂ ಚೈವ ತಿಲಂ ತಥಾ .
ಸರ್ಷಪಂ ಮುದ್ಗಮಾಷಂಚ ಪಯೋದಧಿಮಧೂನಿ ಚ .. 28.56..

ಮೂಲಬ್ರಹ್ಮಷಡಂಗೈಶ್ಚ ಹೋಮಯೇತ್ತು ಕ್ರಮೇಣ ತು .
ಶತಮರ್ಧಂ ತದರ್ಧಂ ವಾ ಪ್ರತ್ಯೇಕಂ ಜುಹುಯಾತ್ಕ್ರಮಾತ್ .. 28.57..

ದ್ರವ್ಯಾಂತೇ ವ್ಯಾಹೃತಿಂ ಕುರ್ಯಾತ್ ಸ್ಪೃಷ್ಟ್ವಾ ಶಕ್ತೇಸ್ತು ಮಸ್ತಕಂ .

ತ್ರಿಯಂಬಕೇನ ಮಂತ್ರೇಣ ಬ್ರಹ್ಮಜಜ್ಞಾನಮಂತ್ರತಃ .. 28.58..
ಇದಂ ವಿಷ್ಣ್ವಿತಿ ಮಂತ್ರೇಣ ಪ್ರತ್ಯೇಕಂ ಷೋಡಶಂ ಹುನೇತ್ .

ಜಗದ್ಭುವೇತಿ ಮಂತ್ರೇಣ ತಥೈವ ಮುನಿಸತ್ತಮ .. 28.59..

ಮಹಾವಲ್ಲೀಂ ದೇವಸೇನಾಂ ಪಾರ್ವತೀಂಚ ಸರಸ್ವತೀಂ .

ಲಕ್ಷ್ಮೀಂ ವಿನಾಯಕಂ ಶಾಸ್ತಾ ರವಿಂ ಭೂಮಿಂ ಸುಮಿತ್ರಕಾಂ .. 28.60..

ಏತೇಷಾಂ ಮೂಲಮಂತ್ರೇಣ ತ್ರಯಾಹುತಿ ಹುನೇದ್ಬುಧಃ .

ಪೂರ್ಣಾಹುತಿಂಚ ಶಿರಸಾ ಸ್ವಿಷ್ಟಕೃತೇತಿ ಹೋಮಯೇತ್ .. 28.61..

ಪ್ರಾತಃ ಕಾಲೇ ಗುರುಃ ಸ್ನಾತ್ವಾ ನಿತ್ಯಕರ್ಮವಿಧಾಯ ಚ .

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .. 28.62..

ಆಚಾರ್ಯಂ ಪೂಜಪೇತ್ಪಶ್ಚಾತ್ ಗೋಭೂವಸ್ತ್ರೈರ್ಧನಂರಪಿ .

ಮುಹೂರ್ತೇ ಸನನುಪ್ರಾಪ್ತೇ ಪ್ರತಿಷ್ಠಾಂ ಸಮ್ಯಗಾಚರೇತ್ .. 28.63..

ಶಯನಾಚ್ಛಕ್ತಿಮುದ್ಧೃತ್ಯ ವಸ್ತ್ರಾದೀನಿ ವ್ಯಪೋಹ್ಯ ಚ .

ಸರ್ವಾತೋದ್ಯಸಮಾಯುಕ್ತಂ ಸ್ನಾನಶ್ವಭ್ರೋಪರಿ ನ್ಯಸೇತ್ .. 28.64..

ಘೃತಂ ಶಿರೋಽರ್ಪಣಂ ಕೃತ್ವಾ ಶುದ್ಧಾದ್ಭಿಃ ಸ್ನಾಪ್ಯ ಮೂಲತಃ .
ಕುಂಭಾನುದ್ಧೃತ್ಯ ಶಿರಸಾವಾಹ್ಯ ಧಾಮಪ್ರದಕ್ಷಿಣಂ .. 28.65..

ಕೃತ್ವಾ ಶಕ್ತ್ಯಾಯುಧಾಗ್ರೇ ತು ಸ್ಥಾಪಯೇತ್ಸ್ಥಂಡಿಲೋಪರಿ .

ಶಿವಾಖ್ಯಾದ್ಬೀಜಮಾದಾಯ ವಿನ್ಯಸೇದೂರ್ಧ್ವಪತ್ರಕೇ .. 28.66..
ವಿಷ್ಣುಬೀಜಂ ಮಧ್ಯಪತ್ರೇ ತ್ವಧಃ ಪತ್ರೇ ಚತುರ್ಮುಖಂ .

ಕುಂಭಮಧ್ಯೇ ಮಹಾಸೇನಂ ವಲ್ಲೀಂ ಚೈವ ತು ದಕ್ಷಿಣೇ .. 28.67..
ತದ್ವಾಮೇ ದೇವಸೇನಾಂಚ ವಿನ್ಯಸೇತ್ತು ವಿಚಕ್ಷಣಃ .
ಪಾರ್ವತೀಬೀಜಮಾದಾಯ ಫಲಕಾಯಾಂತು ವಿನ್ಯಸೇತ್ .. 28.68..

ವಾಗ್ದೇವೀಬೀಜಮಾದಾಯ ಫಲಕಾಂದಕ್ಷಿಣೇ ನ್ಯಸೇತ್ .

ಲಕ್ಷ್ಮೀಬೀಜಂ ಸಮಾದಾಯ ಫಲಕಾಂ ವಾಮಪಾರ್ಶ್ವಕೇ .. 28.69..
ವಿಘ್ನೇಶಬೀಜಮಾದಾಯ ದಂಡಾಗ್ರೇ ಮುನಿಸತ್ತಮ .

ಶಾಸ್ತಾರಂ ಬಾಜಮಾದಾಯ ತದ್ದಿಶಾಯಾಂತು ವಿನ್ಯಸೇತ್ .. 28.70..

ಭಾಸ್ಕರಂ ಬೀಜಮಾದಾಯ ದಂಡಮಧ್ಯೇ ತು ವಿನ್ಯಸೇತ್ .

ಭೂಮಿಬೀಜಂ ಸಮಾದಾಯ ನ್ಯಸೇದ್ದಂಡಾಗ್ರಪೀಠಕೇ .. 28.71..
ಸುಮಿತ್ರಬೀಜಮಾದಾಯ ದಂಡಮಧ್ಯೇ ಪ್ರವಿನ್ಯಸೇತ್ .

ತತಃ ಕುಂಭಜಲೈಶ್ಶಕ್ತಿಂ ತತ್ತತ್ಸ್ಥಾನೇ ಪ್ರಪೂಜಯೇತ್ .. 28.72..

ಸ್ನಪನಂ ಕಾರಯೇದಗ್ರೇ ಯಥಾವಿಭವವಿಸ್ತರಂ .

ಬ್ರಾಹ್ಮಣಾನ್ ಭೋಜಯೇತ್ಪಶ್ಚಾತ್ ದೀನಾನಾಥಾಂಶ್ಚ ಪೂಜಯೇತ್ .. 28.73..

ಏವಂಯಃ ಕುರುತೇ ಮರ್ತ್ಯಃ ಸ ಶತ್ರೂನ್ ಜಯತಿ ಧ್ರುವಂ .

ಯುದ್ಧಾರಂಭೇ ನೃಪಃ ಕುರ್ಯಾತ್ ಜಯಮಾಪ್ನೋತ್ಯಸಂಶಯಃ .. 28.74..
ಇತಿ ಶ್ರೀಕುಮಾರತಂತ್ರೇ ಶಕ್ತ್ಯಸ್ತ್ರಸ್ಥಾಪನವಿಧಿರ್ನಾಮ ಅಷ್ಟಾವಿಂಶಃ ಪಟಲಃ .

29.ಏಕೋನತ್ರಿಂಶಃ ಪಟಲಃ - ಗರ್ಭನ್ಯಾಸವಿಧಿಃ
ಗರ್ಭನ್ಯಾಸವಿಧಿಂ ವಕ್ಷ್ಯೇ ಶೃಣುಷ್ವ ಮುನಿಪುಂಗವ .

ಪ್ರಾಸಾದೇ ಮಂಡಪೇ ಚೈವ ಪ್ರಾಕಾರೇ ಗೋಪುರೇ ತಥಾ .. 29.1..
ಪರಿವಾರಾಲಯೇ ಶಸ್ತಂ ವಿನ್ಯಸೇತ್ಸಪದೇ ಸುಧೀಃ .
ಸರ್ವತ್ರಾದ್ಯೇಷ್ಟಕಾಮೇವ ಗರ್ಭನ್ಯಾಸಮಿತಿ ಸ್ಮೃತಂ .. 29.2..

ಪ್ರಾಸಾದೇ ಪಾದುಕೋರ್ಧ್ವೇ ಚ ಪಟ್ಟಿಕೋಪರಿ ವಿನ್ಯಸೇತ್ .

ಮಂಡಪೇಷು ಚ ಸರ್ವೇಷು ದಕ್ಷಿಣೇ ಸ್ತಂಭಮೂಲಕೇ .. 29.3..
ದ್ವಾರದಕ್ಷಿಣಭಿತ್ತೌ ವಾ ದಕ್ಷಿಣಸ್ತಂಭಮೂಲಕೇ .
ಸಭಾಯಾಮಂ ವಿಶಾಲಾಯ ದಕ್ಷಿಣಸ್ತಂಭಮೂಲಕೇ .. 29.4..
ಯದ್ವಾಸ್ತು ಗರ್ಭಸಂಯುಕ್ತಂ ವಸ್ತು ತತ್ಸಂಪದಂ ಪದಂ .

ತದರ್ಧಭಾಜನಂ ಕಾರ್ಯಂ ಸರ್ವಲಕ್ಷಣಸಂಯುತಂ .. 29.5..

ಸೌವರ್ಣಂ ರಾಜತಂ ತಾಮ್ರಂ ಕಾಂಸ್ಯಂ ವಾ ಗರ್ಭಭಾಜನಂ .

ಪದಾಸಮಂತು ವಿಸ್ತಾರಂ ಭಾಜನಸ್ಯ ಮಹಾಮುನೇ .. 29.6..
ಷಟ್ಸಪ್ತಾಷ್ಟಾಂಗುಲಾ ವಾಽಪಿ ಹೀನಂ ಮಧ್ಯಮಮುತ್ತಮಂ .

ಚತುರ್ವಣಂ ಸಮಂ ಕುರ್ಯಾತ್ ವಿಸ್ತಾರೇಣ ಸಮೋಪಮಂ .. 29.7..

ಚತುರ್ಭಾಗೈಕಹೀನಂ ವಾ ತ್ರಿಭಾಗೈಕವಿಹೀನಕಂ .

ತತ್ತದಗ್ನ್ಯಂಶಮಾನೇನ ಪಿಧಾನಂ ತಮ್ಯ ಕಾರಯೇತ್ .. 29.8..

ಯವಮಾತ್ರಂತು ವಿಸ್ತಾರಂ ತಯೋರ್ಭಿತ್ತಿ ಸಮಂಭವೇತ್ .

ಪಂಚವಿಂಶತಿಕೋಷ್ಠಂ ವಾ ನವಕೋಷ್ಠಯುತಂತು ವಾ .. 29.9..
ಕೋಷ್ಠಭಿತ್ತಿಸಮುತ್ಸೇಧಂ ಬಾಹ್ಯಾತ್ಪಾದವಿಹೀನಕಂ .

ತದ್ವಿಸ್ತಾರಂ ತದರ್ಧಂ ಸ್ಯಾತ್ಸರ್ವದೋಷವಿವರ್ಜಿತಂ .. 29.10..

ಗರ್ಭಮಸ್ತ್ರೇಣ ಸಂಕ್ಷಾಲ್ಯ ಹೃದಾಭ್ಯುಕ್ಷ್ಯ ಚ ತತ್ಸುಧೀಃ .
ಪ್ರಾಸಾದಾಗ್ರೇ ದ್ವಿಪಾರ್ಶ್ವೇ ಚ ಮಂಡಪಂ ಕಲ್ಪ್ಯ ಭೂಷಯೇತ್ .. 29.11..

ಭೂತಷಟ್ಕಂ ಮುನಿಶ್ರೇಷ್ಠ ಕನ್ಯಸಾದಿ ಕ್ರಮೇಣ ತು .
ತನ್ಮಧ್ಯೇ ವೇದಿಕಾಂ ಕುರ್ಯಾತ್ ರತ್ನಿಮಾತ್ರಸಮುಚ್ಛ್ರಯಾಂ .. 29.12..

ಚತುರ್ದಿಕ್ಷು ಚ ಕುಂಡಾನಿ ಚತುರಶ್ರಾಣಿ ಕಲ್ಪಯೇತ್ .

ಸ್ಥಂಡಿಲಂ ವಾಽಪಿ ಸರ್ವತ್ರ ಕಲ್ಪಯೇತ್ಕಲ್ಪವಿತಮಃ .. 29.13..
ವೇದ್ಯೂರ್ಧ್ವೇ ಸ್ಥಂಡಿಲಂ ಕುರ್ಯಾತ್ತಿಲತಂಡುಲಶಾಲಿಭಿಃ .
ತತ್ರ ಪದ್ಮಂ ಸಮಾಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 29.14..

ವಿನ್ಯಸೇದ್ಧೃದಯೇನೈವ ತನ್ಮಧ್ಯೇ ಗರ್ಭಭಾಜನಂ .

ತೇಷು ಕೋಣೇಷು ಸರ್ವೇಷು ಮಧ್ಯೇ ಕೂಟಾಕ್ಷರಂ ನ್ಯಸೇತ್ .. 29.15..

ಯಕಾರಾದಿಹಕಾರಾಂತಂ ಪರಿತೋಽಷ್ಟಾಸು ವಿನ್ಯಸೇತ್ .

ತದ್ಬಾಹ್ಯಕೋಷ್ಠೇ ಪೂರ್ವಾದಿ ವಿನ್ಯಸೇತ್ ಷೋಡಶಸ್ವರಾನ್ .. 29.16..

ಮಾಣಿಕ್ಕಂ ಸ್ಯಾನ್ಮರಕತಂ ನೀಲೇ ಸ್ಫಟಿಕಮೇವ ಚ .

ಪೂರ್ವಾದಿಷು ಚತುರ್ದಿಕ್ಷು ವೈಡೂರ್ಯಂ ಮೌಕ್ತಿಕಂ ಪುನಃ .. 29.17..
ಪುಷ್ಪರಾಗಂ ಪ್ರವಾಲಂಚ ವಹ್ನಿಕೋಣಾದಿಷು ನ್ಯಸೇತ್ .

ಪಾರದಂ ಧಾತುರಾಗಂಚ ಗೈರಿಕಂಚ ಮನಃ ಶಿಲಾಂ .. 29.18..

ಅಂಜನಂ ಹರಿತಾಲಂಚ ಮಾಕ್ಷಿಕಂಚಾದ್ಭುತಂ ತಥಾ .
ಸೌರಾಷ್ಟ್ರಂ ವಿನ್ಯಸೇತ್ತೇಷಾಂ ಪೂರ್ವಾದಿಷು ಗುರೂತ್ತಮಃ .. 29.19..
ಕಾಂಚನಂ ರಜತಂ ತಾಮ್ರಮಾರಕೂಟಮಪಿ ತ್ರಪು .
ಕಾಂಸ್ಯಂ ಸೀಸಮಯಶ್ಚೈವ ಪಿತ್ತಲಂಚ ತಥಾ ನ್ಯಸೇತ್ .. 29.20..

ಏವಂ ನವಸು ಕೋಷ್ಠೇಷು ವಿನ್ಯಸ್ಯ ಚ ಮಹಾಮುನೇ .
ಶಾಲಿಕೋದ್ರವನೀವಾರಪ್ರಿಯಂಗುತಿಲಸರ್ಷಪಾನ್ .. 29.21..

ಯವವೇಣುಕುಲುತ್ಥಂಚ ತಥಾ ನಿಷ್ಪಾವಮಾಢಕಂ .

ಗೋಧೂಮಂ ಮಾಷಮುದ್ಗಂಚ ಶ್ಯಾಮಕಂ ಕುಷ್ಠ ಷೋಡಶ .. 29.22..

ಪೂರ್ವಾದಿಷು ಕ್ರಮಾನ್ನ್ಯಸ್ತ್ವಾ ಪದ್ಮಮುತ್ಪಲಮೇವ ಚ .

ಬದರೀ ಮುಸಲಂಚಾಪಿ ರಾತ್ರಿಂ ಹ್ರೀಬೇರಮೇವ ಚ .. 29.23..

ಉಶೀರಂಚ ಕುಶೇರುಂಚ ದಿಕ್ಷು ಪೂರ್ವಾದಿಷು ನ್ಯಸೇತ್ .

ವಿಷ್ಣುಕ್ರಾಂತಿಂ ಸಹಾದೇವೀಂ ಗೋಕ್ಷೀರಂ ಬಿಲ್ವಮೇವ ಚ .. 29.24..

ಶಮೀಪತ್ರಮಪಾಮಾರ್ಗಂ ಕದಂಬಂಚ ವಿದಿಕ್ಷು ಚ .

ಪರ್ವತೇ ಚ ನದೀತೀರೇ ವಲ್ಮೀಕೇ ಕರ್ಕಟಾವಟೇ .. 29.25..
ದಂತಿದಂತೇ ವೃಷೇ ಶೃಂಗೇ ಸಸ್ಯಕ್ಷೇತ್ರೇ ತಡಾಗಕೇ .
ಹಲೋದುಂಬರಮೂಲೇ ಚ ದಶಮೃದ್ಗ್ರಾಹ್ಯ ಬುದ್ಧಿಮಾನ್ .. 29.26..

ಪೂರ್ವಾದಿಷು ಚ ಕೋಷ್ಠೇಷು ಸರ್ವೇಷ್ವತ್ರ ಕ್ರಮಾನ್ನ್ಯಸೇತ್ .

ಚತುರ್ದಿಕ್ಷು ಸ್ವಸ್ತಿಕಾಕ್ಷಮಾಲಾಂ ಶಕ್ತಿಂಚ ಕುಕ್ಕುಟಂ .. 29.27..

ಮಯೂರಂ ವಾ ಸುವರ್ಣೇನ ಮಧ್ಯಮೇ ಗಜಮೇವ ಚ .

ಏವಂ ಸಂಪೂಜ್ಯ ವಿಧಿವತ್ ಪ್ರತಿಕೋಷ್ಠಂ ತದಕ್ಷರೈಃ .. 29.28..
ವಿಧಾಯ ಚ ವಿಧಾನೇನ ಫಣೀಂದ್ರಂ ಶೇಷಮರ್ಚಯೇತ್ .

ರಕ್ತಸೂತ್ರಂ ತತೋ ಬಧ್ವಾ ನವವಸ್ತ್ರೇಣ ವೇಷ್ಟಯೇತ್ .. 29.29..

ತತೋ ಹೋಮಂ ಪ್ರಕರ್ತವ್ಯಮಗ್ನಿಕಾರ್ಯೋಕ್ತಮಾರ್ಗತಃ .
ಸ್ಕಂದಸ್ಯ ಮೂಲಮಂತ್ರೇಣ ಪಲಾಶಸಮಿಧಾ ಹುನೇತ್ .. 29.30..

ಆಜ್ಯಂ ಚರುಂ ತಥಾ ಲಾಜಂ ತಿಲಂ ಸರ್ಷಪಮೇವ ಚ .

ಯವಂ ಚೈವ ಷಡಂಗೇನ ಜುಹುಯಾನ್ಮುನಿಪುಂಗವ .. 29.31..

ಶತಮರ್ಧಂ ತದರ್ಧಂ ವಾ ಹೋಮಯೇನ್ಮಂತ್ರವಿತ್ತಮಃ .
ಸರ್ವದ್ರವ್ಯಾವಸಾನೇ ತು ತತ್ತನ್ಮಂತ್ರೇಣ ಸಂಸ್ಪೃಶೇತ್ .. 29.32..

ಗರ್ಭಭಾಂಡಂ ದ್ವಿಜಶ್ರೇಷ್ಠ ಫಣೀಂದ್ರಾಯ ನಿವೇದಯೇತ್ .

ಹವಿಸ್ಸರ್ವೋಪದಂಶಾದ್ಯಂ ಪೂರ್ಣಾಂ ಮೂಲೇನ ಹೋಮಯೇತ್ .. 29.33..

ಸುಮುಹೂರ್ತೇ ಸುಲಗ್ನೇ ತು ಶಾಂತಾತ್ಮಾ ದೇಶಿಕಃ ಶುಚಿಃ .
ಸರ್ವಾತೋದ್ಯಸಮಾಯುಕ್ತಂ ಸರ್ವಮಂಗಲಸಂಯುತಂ .. 29.34..

ಗರ್ಭಭಾಜನಮುತ್ಥಾಪ್ಯ ಪ್ರೋಕ್ತಸ್ಥಾನೇ ಸಮಾವಟೇ .
ವಿನ್ಯಸ್ಯ ಮೂಲಮಂತ್ರೇಣ ಸರ್ವದ್ರವ್ಯಸಮಾಯುತಂ .. 29.35..

ಶಿಲ್ಪಿನಾ ಕಾರಯೇತ್ಕರ್ಮಯಥಾ ದೃಢತರಂತಥಾ .
ಅಲಾಭೇ ಗರ್ಭಗೋಲೇ ತು ದಕ್ಷಿಣಾವರ್ತಶಂಖಕೈಃ .. 29.36..
ದಲೇ ವಾ ಭಾಜನಂ ಸರ್ವಂ ವಸ್ತು ನಿಕ್ಷಿಪ್ಯ ಕೌಶಿಕ .

ಸರ್ವಕರ್ಮಯಥಾ ಪೂರ್ವಂ ಕೃತ್ವಾ ತದ್ವಿನ್ಯಸೇದ್ಬುಧಃ .. 29.37..
ರಾತ್ರೌ ಗರ್ಭಮಹನ್ಯೇವ ಸ್ಥಾಪಯೇತ್ಪ್ರಥಮೇಷ್ಟಕಾಂ .

ದಕ್ಷಿಣಾಂ ಗುರವೇ ದದ್ಯಾತ್ತೋಷಯೇಚ್ಛಿಲ್ಪಿನಾ ತಥಾ .
ಶುಭೇಪ್ಸಿಭಿಃ ಪ್ರಕರ್ತವ್ಯಂ ಗರ್ಭನ್ಯಾಸಂ ವಿಧಾನತಃ .. 29.38..
ಇತಿ ಶ್ರೀಕುಮಾರತಂತ್ರೇ ಗರ್ಭನ್ಯಾಸವಿಧಿರ್ನಾಮ ಏಕೋನತ್ರಿಂಶಃ ಪಟಲಃ .

30. ತ್ರಿಂಶಃ ಪಟಲಃ - ಆದ್ಯೇಷ್ಟಕಾವಿಧಿಃ
ಆದ್ಯೇಷ್ಟಕಾವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಗರ್ಭೋಪರಿ ನಿಧಾಯಾತ್ರಾಽವಟೇ ಪ್ರಥಮೇಷ್ಟಕಾಂ .. 30.1..

ಗರ್ಭಾಧಸ್ತಾತ್ತು ವಾ ಸ್ಥಾಪ್ಯ ಶ್ವಭ್ರೇ ಪಂಚದ್ವಯಾಂಶಕೇ .
ಯದ್ಯತ್ಸ್ಥಾನಂತು ಗರ್ಭಸ್ಯ ತತ್ರಸ್ಥಾ ಪ್ರಥಮೇಷ್ಟಕಾ .. 30.2..
ಮುದ್ಗಂಚ ಧಾನ್ಯಲೋಹೈಶ್ಚ ಧಾತುರತ್ನೌಷಧಾದಿಭಿಃ .
ಗಂಧೈಶ್ಚ ವಿವಿಧೈರ್ಬೀಜೈರ್ವಿನ್ಯಸೇತ್ಪ್ರಥಮೇಷ್ಟಕಾಂ .. 30.3..

ಶಿಲಾಮಯಾ ಶಿಲಾಗೇಹೇ ಇಷ್ಟಕಾ ತ್ವಿಷ್ಟಕಾಗೃಹೇ .
ಗರ್ಭಭಾಜನಭೂಸ್ತಾರಾ ವಿಸ್ತಾರದ್ವಿಗುಣಾ ಮತಾ .. 30.4..
ವಿಸ್ತಾರಾರ್ಧಘನಾಮಾಸತ್ ಹರ್ಮ್ಯೇಷು ಚತುರಿಷ್ಟಕಾ .
ಅಷ್ಟೌ ಚ ದ್ವಾದಶಸ್ಥಾಪ್ಯ ಮಧ್ಯಮೇಽಪ್ಯುತ್ತರೇ ಗೃಹೇ .. 30.5..
ಋಜುದೀರ್ಘಾಂಗುಲನ್ಯಾಸಂ ದ್ವಿಸಂಖ್ಯಾನಸಿ ವಿನ್ಯಸೇತ್ .

ಅಸಮಾಂಗುಲರೇಖಾವತ್ ಪದ್ಮರೇಖಾ ನಪುಂಸಕಂ .. 30.6..

ಋತಾ ತತ್ರ ಯಥಾಪೂರ್ವಂ ತಥೈವ ಸ್ಥಾಪನೇಷ್ಟಕಾಂ .

ಸರ್ವಲಕ್ಷಣಸಂಯುಕ್ತಾಂ ರಕ್ತವರ್ಣಾ ತತಃ ಶುಭಾಂ .. 30.7..

ಇಷ್ಟಕಾಂ ಕ್ಷಾಲಯೇದದ್ಭಿಃ ಪ್ರೋಕ್ಷಯೇದಸ್ತ್ರಮಂತ್ರತಃ .

kumAratantram.pdf 159



ಕುಮಾರತಂತ್ರಂ

ಮಂಡಪೇ ಸ್ಥಂಡಿಲಂ ಕಲ್ಪ್ಯ ತಿಲತಂಡುಲಶಾಲಿಭಿಃ .. 30.8..
ತನ್ಮಧ್ಯೇ ಪದ್ಮಮಾಲಿಖ್ಯ ನ್ಯಸೇತ್ತಸ್ಯೋಪರೀಷ್ಟಕಾಂ .

ಯಕಾರಾದಿವಕಾರಾಂತಂ ಪ್ರಣವೇನ ಸಮನ್ವಿತಾಂ .. 30.9..

ಶಾಲಿಪಿಷ್ಟರಸೇನೈವ ಲಿಖಿತ್ವಾಚ್ಛಾದ್ಯ ವಸ್ತ್ರತಃ .
ಗಂಧಪುಷ್ಪಾದಿನಾಭ್ಯರ್ಚ್ಯ ಮೂಲಮಂತ್ರೇಣ ದೇಶಿಕಃ .. 30.10..
ಕುಂಡೇ ವಾ ಸ್ಥಂಡಿಲೇ ವಾಽಪಿ ಹೋಮಯೇನ್ಮುನಿಪುಂಗವ .

ಸ್ವಿಷ್ಟಕೃತ್ತ್ಸ್ವಿಷ್ಟಮಗ್ನೇತಿ ಪೂರ್ವಾಂತು ಶಿರಸಾ ಹುನೇತ್ .. 30.11..

ಪ್ರಭಾತೇ ಸ್ಥಾಪಯೇದ್ವಿದ್ವಾನ್ ಗರ್ಭೋರ್ಧ್ವೇ ಪ್ರಥಮೇಷ್ಟಕಾಂ .

ದಕ್ಷಿಣಾಯನಕಾಲೇ ತು ಸುಮುಹೂರ್ತೇ ಸುಲಗ್ನಕೇ .. 30.12..
ವಹ್ನಿರಾಕ್ಷಸವಾಯ್ವೀಶಕೋಣೇಷು ಚತುರಿಷ್ಟಕಾಂ .

ಕ್ರಮಶಃ ಸ್ಥಾಪಯೇದ್ವಿದ್ವಾನ್ಸರ್ವಕಾಮಾರ್ಥಸಿದ್ಧಯೇ .. 30.13..
ಆಲಸ್ಯೇನಾಥಮೋಹೇನ ಕುರ್ಯಾಚ್ಚೇತ್ತು ಗೃಹಾದಿಕಾಂ .

ಆದ್ಯೇಷ್ಟಕಾಂ ವಿನಾ ವಿಪ್ರ ದಾರಿದ್ರಂ ತತ್ರ ತಿಷ್ಠತಿ .

ತಸ್ಮಾತ್ಸರ್ವಪ್ರಯತ್ನೇನ ಕರ್ತವ್ಯಾ ಪ್ರಥಮೇಷ್ಟಕಾ .. 30.14..
ಇತಿ ಶ್ರೀಕುಮಾರತಂತ್ರೇ ಆದ್ಯೇಷ್ಟಕಾವಿಧಿರ್ನಾಮ ತ್ರಿಂಶಃ ಪಟಲಃ .

31.ಏಕತ್ರಿಂಶಃ ಪಟಲಃ - ಪ್ರಾಸಾದಲಕ್ಷಣವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಪ್ರಾಸಾದಸ್ಯ ತು ಲಕ್ಷಣಂ .

ಹಸ್ತಮಾನೇನ ಕರ್ತವ್ಯಂ ಪ್ರಾಸಾದಂ ಮುನಿಪುಂಗವ .. 31.1..

ಮಾನಮಾತ್ರಾಂಗುಲಂ ಮೂಲಂ ಬೇರಾಂಗುಲಮಿತಿ ತ್ರಿಧಾ .
ತೇಷು ಮಾನಾಂಗುಲಂ ಗ್ರಾಹ್ಯಂ ಗ್ರಸ್ತೇ ಹಸ್ತಂ ವದಾಮ್ಯಹಂ .. 31.2..

ಕಿಷ್ಕುಹಸ್ತ ಇತಿ ಪ್ರೋಕ್ತಂ ತಚ್ಚತುರ್ವಿಂಶಮಂಗುಲಂ .

ಪ್ರಾಜಾಪತ್ಯಂ ಪಂಚವಿಂಶದಂಗುಲಂ ಪರಿಕೀರ್ತಿತಂ .. 31.3..

ಷಡ್ವಿಂಶತಿಧನುರ್ಮುಕ್ತಿಃ ಸಪ್ತವಿಂಶದ್ಧನುರ್ಗ್ರಹಂ .

ಚತುರ್ವಿಂಶೇಷು ಹಸ್ತೇಷು ಪ್ರಾಜಾಪತ್ಯೇನ ಹಸ್ತತಃ .. 31.4..
ದೇವತಾಯತನಂ ಕಾರ್ಯಂ ವಾಸ್ತುಶಾಸ್ತ್ರವಿಶಾರದೈಃ .
ದ್ವಿಹಸ್ತಾದ್ದಶಹಸ್ತಾಂತಂ ಭವತ್ಯೇಕತಲಸ್ಯ ತು .. 31.5..
ಭೂತಾದಿಮನುಹಸ್ತಾಂತಂ ದ್ವಿತಲಸ್ಯ ವಿಶಾಲತಃ .
ತ್ರಿತಲಂ ಸಪ್ತಹಸ್ತಾದಿ ಷೋಡಶಾಂತಂ ಪ್ರಕೀರ್ತಿತಂ .. 31.6..

ತಥೈವಂ ಮುನಿಶಾರ್ದೂಲ ತ್ರಯೋದಶಕರಾದಿ ಚ .

ದ್ವಾವಿಂಶದ್ಧಸ್ತಪರ್ಯಂತಂ ಚತುರ್ಭೂಮೇರುದಾಹೃತಂ .. 31.7..

ಪಂಚದಶಕರಾಯಾಮಹೀನಂ ಕ್ಷುದ್ರವಿಮಾನಕಂ . (ಪಂಚಾಶತ್ಕರಾಯಾಮಹೀನಂ)
ತೇಷಾಂ ತುಂಗಂ ಪ್ರವಕ್ಷ್ಯಾಮಿ ಶೃಣು ಕೌಶಿಕ ಸುವ್ರತ .. 31.8..

ವ್ಯಾಸೇ ಸಪ್ತಕೃತಂಪಂಕ್ತಿತುಂಗನಾಮ್ನಾ ತು ಶಾಂತಿಕಂ .

ಅತ್ಯರ್ಥಂ ಪೌಷ್ಟಿಕಂ ಜ್ಞೇಯಂ ಪಂಚಮೇಽಷ್ಟೌ ಜಯಪ್ರದಂ .. 31.9..

ಅದ್ಭುತಂ ಸತಿಪಾತಂಚ ದ್ವಿಗುಣಂ ಸರ್ವಕಾಮಿಕಂ .

ದ್ವಿಗುಣಾದಧಿಕಂ ಪಾದೇ ಅರ್ಧೋಚ್ಚಂ ಸರ್ವಕಾಮಿಕಂ .. 31.10..

ಸಪ್ತಪಾದ್ಯಷ್ಟಪಂಕ್ತ್ಯಾದಿಯಾವತ್ಸಪ್ತ ತು ಹಸ್ತತಃ .
ದ್ವಿದ್ವಿಹಸ್ತವಿವೃದ್ಧ್ಯಾದಿ ಸಪ್ತವಿಂಶತಿಭೇದಕಂ .. 31.11..

ವೇದಾದಿದ್ವಾದಶಾಂತಾನಾಂ ತಾಲಾನಾಂಧಾಮವಿಸ್ತೃತಂ . (ದೇವಾದಿದ್ವಾದಶಾಂತಾನಾಂ)
ಪ್ರತ್ಯೇಕಂ ತ್ರಿತ್ರಿಮಾನಂ ಸ್ಯಾದುತ್ತಮಾದ್ಯುತ್ತಮಕ್ರಮೈಃ .. 31.12..
ತ್ರಯೋವಿಂಶಶ್ಚತುರ್ವಿಶಕರಾಚ್ಛಕ್ತಿಕರಾಂತಕಂ .

ತ್ರಿತ್ರಿಹಸ್ತವಿವೃದ್ಧ್ಯಾ ತು ಸಪ್ತವಿಂಶತಿಹಸ್ತಕಂ .. 31.13..

ತೇಷಾಂ ಗ್ರಹಾಣಾಮುತ್ತುಂಗಮುತ್ತಮಾದ್ಯುತ್ತಮಕ್ರಮೈಃ .
ತ್ರಯೋದಶಚತುಷ್ಪಂಕ್ತಿಹಸ್ತಂ ಷಟ್ಷಷ್ಟಿಕಾವಧಿ .. 31.14..

ದ್ವಿದ್ವಿಹಸ್ತವಿವೃದ್ಧ್ಯಾ ತು ಸಪ್ತವಿಂಶತ್ಪ್ರಮಾಣಕಂ .

ದೇವಾದಿದ್ವಾದಶಾಂತಾನಾಂ ತಾಲಾನಾಂ ಹರ್ಮ್ಯವಿಸ್ತೃತಂ .. 31.15..

ಸಪ್ತದಶಾಷ್ಟಪಂಕ್ತ್ಯಾದಿ ಷಣ್ಣವತ್ಯಂತಹಸ್ತಕಂ .

ತ್ರಿತ್ರಿಹಸ್ತವಿವೃದ್ಧ್ಯಾ ತು ತ್ರಿನವೋತ್ತುಂಗಮೀರಿತಂ .. 31.16..

ಮಧ್ಯಕ್ರಮೇ ವಿಮಾನಾನಾಮುತ್ತಮಾದಿತ್ರಯಸ್ತ್ರಯಃ .
ಇದಂ ಪಂಕ್ತಿಸಮಾರಭ್ಯ ದ್ವಿದ್ವಿಹಸ್ತವಿವರ್ಧನಾತ್ .. 31.17..

ಷಟ್ಪಂಚಾಶತಿಹಸ್ತಾಂತಂ ಚತುರ್ವಿಂಶತ್ಪ್ರಮಾಣಕಂ .

ಭೂತಾದಿದ್ವಾದಶಾಂತಾನಾಂ ತಾಲಾನಾಂ ಹರ್ಮ್ಯವಿಸ್ತರಂ .. 31.18..

ಸಪ್ತದಶಾಷ್ಟಪಂಕ್ತ್ಯಾದಿ ಸಪ್ತಾಶೀತಿಕರಾಂತಕಂ .

ತ್ರಿತ್ರಿಹಸ್ತವಿವೃದ್ಧ್ಯಾ ತು ಚತುರ್ವಿಂಶತಿತುಂಗಕಂ .. 31.19..

ಅಲ್ಪಕ್ರಮೇ ವಿಮಾನಾಂತಮುತ್ತಮಾದಿತ್ರಯಂ ತ್ರಯಂ .

ವಿಸ್ತಾರಂ ಸ್ತಂಭತೋ ಬಾಹ್ಯೇ ಜನ್ಮಾತ್ ಸ್ತೂಪ್ಯಂತನುತ್ತಮಂ .. 31.20..

ಅಥವಾ ಶಿಖರಾಂತಂ ವಾ ವಿಮಾನಾನಾಂ ಸಮುನ್ನತಿಂ .

ಸಪ್ತತ್ಯಾ ಹಸ್ತವಿಸ್ತಾರಾತ್ ಶತಹಸ್ತಸನುಚ್ಛ್ರಯಾತ್ .. 31.21..

ವಿನಷ್ಟತ್ವಂಶಕಂ ಮಾನಂ ಸರ್ವಥಾಪಿ ಚ ವರ್ಜಯೇತ್ .

ತೇಷು ತೇಷ್ವಷ್ಟಮಾನೇನ ಗರ್ಭಗೇಹಂ ಪ್ರಶಸ್ಯತೇ .. 31.22..
ವ್ಯಾಸಾಯಾಮಂ ಸಮೂಹೇಷು ವಲ್ಮಶುದ್ಧ ಸಮೀಕ್ಷತೇ .

ವಸುದ್ವಾರಾಗ್ನಿಭಿರ್ಹಿತ್ವಾ ರವಿಪಂಕ್ತ್ಯಾಷ್ಟಭಿರ್ಭವೇತ್ .. 31.23..

ಆಯವ್ಯಯಂಚಯೋನಿಸ್ಸ್ಯಾದ್ ವಸುಭಿರ್ಗುಣಿತೇ ಪುನಃ .
ಹೃತ್ವಾ ಚ ಸಪ್ತವಿಂಶದ್ಭಿಃ ಶೇಷಮಕ್ಷಫಲ ಪುನಃ .. 31.24..
ನಾಭೇಃ ಸಪ್ತಹೃತಂ ಪಾರಂ ತ್ರಿಂಶದ್ವ್ಯಾಪ್ತೇ ತಿಥಿರ್ವದೇತ್ .

ಆಯಾಧಿಕಂ ಶುಭೈರ್ಯುಕ್ತಂ ಕಲ್ಪಯೇತ್ಕಲ್ಪವಿತ್ತಮಃ .. 31.25..
ವೇಶ್ಮತಾರೇ ತ್ರಿಭಾಗೈಕಂ ಪಂಚಭಾಗೇ ಗುಣಾಂಶಕಂ .

ಸಪ್ತಭಾಗೇ ಚತುರ್ಥಾಂಶಂ ನವಾಂಶೇ ಪಂಚಭಾಗಕಂ .. 31.26..

ರುದ್ರಾಂಶೇ ಸಪ್ತಭಾಗಂಚ ತ್ರಯೋದಶಸು ಸಪ್ತ ಚ .

ಪಕ್ಷಪಕ್ಷಸು ಭಾಗಂಚ ಸಪ್ತದರ್ಶನಧಾವಕಂ .. 31.27.. (ಭಾಗಂಚ ದಶವಿಭಾಗಕಂ)
ಗೇಹಾರ್ಧಂ ಗರ್ಭಗೇಹಸ್ಯ ಉಕ್ತಂ ಮಧ್ಯವಿಶಾಲಕಂ .

ಗರ್ಭಗೇಹಚತುರ್ಥಾಂಶಂ ಮಧ್ಯೇ ದ್ವಾರವಿಶಾಲಕಂ .. 31.28..

ವಿಸ್ತಾರದ್ವಿಗುಣೋತ್ಸೇಧಂ ಯಥೇಷ್ಟಂ ದಿಶಿ ಕಲ್ಪಯೇತ್ .

ಅಗ್ರತೋ ಮಂಡಪಂ ಕುರ್ಯಾತ್ ಗರ್ಭಗೇಹಸಮೇನ ವಾ .. 31.29..
ತ್ರಿಪಾದಂ ವಾ ತದರ್ಧಂ ವಾ ತದೇವ ಹ್ಯರ್ಧಮಂಡಪಂ .

ತ್ರಿಪಾದೇಪಾದಮಧ್ಯೇಽರ್ಧಂ ತ್ವಂತರಾಲಂ ವಿಧೀಯತೇ .. 31.30..
ಮಹಾಮಂಡಪಮೇತೇಷಾಂ ಸಮಾಯಾಮಂ ತದಗ್ರತಃ .
ಚತುರ್ಥಂಚಾಥ ಹೀನಂ ವಾ ಮಹಾಮಂಡಪವಿಸ್ತೃತಂ .. 31.31..

ದ್ವಾರೋತ್ಸೇಧಾರ್ಧವಿಸ್ತಾರಮುತ್ತಮದ್ವಾರಮುಚ್ಯತೇ .
ತದುತ್ಸೇಧಗುಣಾಂಶೈಕಂ ಹೀನಂ ಮಧ್ಯಮಮುಚ್ಯತೇ .. 31.32..
ಅಧಮಂ ದ್ವಾದಶಂ ಹೀನಂ ಸ್ಯಾಚ್ಛಿಖಾಗತವಿಸ್ತರಂ .

ಊರ್ಧ್ವೋದುಂಬರಮಧ್ಯೇ ತು ವಾಮಪಾರ್ಶ್ವೇ ಚ ದಕ್ಷಿಣೇ .. 31.33..
ಶ್ರಿಯಂ ಸರಸ್ವತೀಂ ಚೈವ ವಿಘ್ನೇಶಂ ಕಾರಯೇದ್ ಬುಧಃ .
ಪಾರ್ಶ್ವೇಷು ದ್ವಾರದೇಶೇಷು ದ್ವಾರಪಾಲೌ ಪ್ರತಿಷ್ಠಯೇತ್ .. 31.34..

ಪ್ರಾಸಾದಭಿತ್ತಿಕೋಷ್ಠೇಷು ದಕ್ಷಿಣೋದಙ್ಪ್ರತೀಚಿಷು .
ಸುಬ್ರಹ್ಮಣ್ಯಂ ಗುಹಂ ಚೈವ ಪಶ್ಚಿಮೇ ಸ್ಕಂದಸಂಸ್ಥಿತಂ .. 31.35..

ಸ್ಕಂದಸ್ಯ ಮಂಡಪೇ ಪಾರ್ಶ್ವೇ ದಕ್ಷಿಣೇ ತು ವಿನಾಯಕಂ .

ದುರ್ಗಾಂ ಚೈವೋತ್ತರೇ ಭಾಗೇ ಸ್ಥಾನಕಾಸನಮೇವ ವಾ .. 31.36..
ಆಸಮಂತಾತ್ತಥೋಪೇತಂ ರೂಪಾಣ್ಯಪಿ ವಿಧೀಯತೇ .
ಏವಂ ಮೂಲತಲೇ ಪ್ರೋಕ್ತಮುಪರ್ಯುಪರಿ ವಕ್ಷ್ಯತೇ .. 31.37..
ಪುರಂದರಂ ನ್ಯಸೇತ್ಪಾರ್ಶ್ವೇ ಸುಬ್ರಹ್ಮಣ್ಯಂಚ ದಕ್ಷಿಣೇ .
ಪಶ್ಚಿಮೇ ವರುಣಂಚಾಪಿ ಸ್ಕಂದಂ ವಾ ವಿನ್ಯಸೇದ್ ಬುಧಃ .. 31.38..
ಉತ್ತರೇ ತು ವಿಧಾತಾರಂ ಗುಹಂ ವಾ ಧನದಂತು ವಾ .

ಏವಂ ದೀರ್ಘತಲಂ ಪಾರ್ಶ್ವೇ ಪಂಕ್ತಿತಲೇ ಮರುದ್ಗಣಾನ್ .. 31.39..

ತಲೇಽಮರಾಃ ಸುರಾನ್ ಸಿದ್ಧಾನ್ ಗಂಧರ್ವಾದಿಮುನೀಶ್ವರಾನ್ .

ಗ್ರೀವಾಧಸ್ತಾದ್ ವೃತೇರೂರ್ಧ್ವೇ ಕೋಣೇ ಕೋಣೇಽಪಿ ವಿನ್ಯಸೇತ್ .. 31.40..

ನಾಗರಂ ದ್ರಾವಿಡಂ ಚೈವ ವೇಸರಂಚ ಕೃತಾಮತಂ .

ಚತುರಶ್ರಂ ಸಾಧನಾಶ್ರಂ ನಾಗರಾದ್ಯಂಗಮೇವ ಚ .. 31.41..

ಅಷ್ಟಾಶ್ರಂಚ ಷಡಶ್ರಂಚ ತದಾಯಾಮಯುತಂತು ವಾ .
ದ್ರಾವಿಡಂ ವ್ಯೋಮನಿರ್ದಿಷ್ಟಮಧಿವೇಸರಮುಚ್ಯತೇ .. 31.42..
ಏಕಂಚ ದ್ವೇಕನೇತ್ರೈಕಂ ತತ್ತನ್ಮೂಲಾರ್ಧಕಂಧರಂ .

ಪ್ರಸ್ತರಂ ಪಾದಶಿಷ್ಟಾನಾಮೇಕಭೂತಿವಿತಾನಕಂ .. 31.43..

ತ್ರಿಷುವತ್ಪಂಚಚೈಕದ್ವೇ ವೇದಾನರ್ಧೈಕಭಾಗತಃ .
ಅಧಿಷ್ಠಾನಾಂಘ್ರಿಮಂಚಾಂಘ್ರಿಪ್ರಸ್ತರಂ ವೇದಿಕಾಗಲಂ .. 31.44..

ಶಿಖರಂ ಸ್ತೂಪಿಕಾ ಕುರ್ಯಾತ್ ಭಾಗಮಂಶೇ ದ್ವಿಭೂಮಿಕಂ .

ಮಹರ್ಷೇ ಭವನೇ ತುಂಗೇ ಚತುರ್ವಿಂಶತಿಭಾಜಿತೇ .. 31.45..
ದ್ವಯವೇದಿದ್ವಿಭಾಗೈಶ್ಚ ಪಾದೋನಂಚತುರಶ್ರತಃ .
ಏಕಾರ್ಧಂ ಚೈಕಭಾಗೈಕಂ ಸೈಕಭಾಗಾರ್ಧಭಾಗೇಕಂ .. 31.46..

ಏಕಂ ದ್ವ್ಯರ್ಧೈಕಭಾಗೈಶ್ಚ ಪಾದಾಧಾರಂಚ ಪಾದಕಂ .

ಪ್ರಸ್ತಾರಂ ತ್ರಿಪ್ರಸ್ತರಂಚ ಪಾದಪ್ರಸ್ತರವೇದಿಕಂ .. 31.47..

ಗಲಂಚ ಶಿಖರಂ ಕುಂಭಂ ತ್ರಿತಲೇ ತು ಯಥಾ ಕ್ರಮಂ .

ಏಕದ್ವಿತ್ರಿಚತು ಪಂಚಷಟ್ಪಂಕ್ತೇ ತು ತಲೇ ಮತಂ .. 31.48..

ಭೂತಷಟ್ ಸಪ್ತಭಿತ್ತಿಶ್ಚ ದ್ವಿತಲೇ ಕಲ್ಪಯೇದ್ ಬುಧಃ .
ದ್ವಿತಲೇ ಸಪ್ತದಿಗ್ದ್ವಾರದಶಾಂಗೈಃ ಕುಂಭಭಿತ್ತಯಃ .. 31.49..
ಏವಂ ಭಿತ್ತಿವಿಧಂ ಪ್ರೋಕ್ತಂ ಯುಕ್ತ್ಯಾ ಯುಂಜೀತಃ ಬುದ್ಧಿಮಾನ್ .

ಉಪಪೀಠಾದಿ ವರ್ಗಾಣಾಮಲಂಕಾರಾಣಿಯಾನಿ ಚ .. 31.50..

ವಿಸ್ತಾರಂಚ ಪುರಾ ವಿಪ್ರ ಮಯಾ ಚ ಕಥಿತಂ ತವ .

ತನ್ಮಾರ್ಗೇಣ ಪ್ರಕರ್ತವ್ಯಂ ಸರ್ವಲಕ್ಷಣಸಂಯುತಂ .. 31.51..

ಅಧಿಷ್ಠಾನಾದಿವರ್ಗಾಢ್ಯಂ ಶಿಲಾಕೂಟಾದಿಶೋಭಿತಂ .

ಕ್ಷುದ್ರನಾಡೀ ಮಹಾನಾಡೀ ಹಂಸಮಾಲಾವಿಮಂಡಿತಂ .. 31.52..

ಸರ್ವಾಲಂಕಾರಸಂಯುಕ್ತಂ ಯಥೋಕ್ತಾಪ್ರತಿಮೈರ್ಯುತಂ .

ಅಲಂಕಾರೈಶ್ಚ ನಾಮಾನಿ ವಕ್ಷ್ಯೇಽಹಂ ವೈಜಯಂತಿಕಂ .. 31.53..

ಶ್ರೀಭೋಗಂ ಶ್ರೀವಿಶಾಲಂಚ ಸ್ವಸ್ತಿಬಂಧಂತಥೈವ ಚ .

ಶ್ರೀಕರಂ ಹಸ್ತಿಪೃಷ್ಠಂಚ ಸ್ಕಂದಕೂಟಂಚ ಕೇಸರಂ .. 31.54..

ಏವಮೇವ ತಲೇ ನಾಮ ದ್ವಿತಲೇ ನಾಮ ವಕ್ಷ್ಯತೇ .
ಸ್ವಸ್ತಿಕಂಚಾತಿಸೌಂದರ್ಯಂ ಕೈಲಾಸಂ ಪರ್ವತಂತಥಾ .. 31.55..
ಸ್ವಸ್ತಿಬಂಧಂಚ ಕಲ್ಯಾಣಂ ಪಂಚಾಧಂ ವಿಷ್ಣುಕಾಂತಕಂ .

ಸುಮಂಗಲಂಚ ಗಮ್ಯಾರಂ ಹಸ್ತಪೃಷ್ಠಂ ಮನೋಹರಂ .. 31.56..

ತಥೈವೇಶ್ವರಕಾಂತಂಚ ವೃತ್ತಕೌಬೇರಕಾಂತಕಂ .

ದ್ವಿತಲಂ ಪಕ್ಷನಾಮಾನಿ ಏತಾನಿ ಬಹುಭೂಮಿಷು .. 31.57..
ಏತೇಷ್ವಷ್ಟೌ ಯಥಾಯೋಗ್ಯಂ ಪ್ರಾಸಾದಂ ಕಲ್ಪಯೇದ್ ಬುಧಃ .
ಸುಸ್ನಿಗ್ಧಂ ಸುದೃಢಂ ಕುರ್ಯಾತ್ ವಿತ್ತಶಾಠಯಂ ನ ಕಾರಯೇತ್ .. 31.58..

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .

ಅಸೌ ತು ಕುರುತೇ ಪೂರ್ವಾನ್ ತ್ರಿಸಪ್ತಕುಲಜಾನ್ ಧ್ರುವಂ .. 31.59..

ಸರ್ವಾನ್ಕಾಮಾನಿಹ ಪ್ರಾಪ್ಯ ಯುಗಾನಾಮೇಕಸಪ್ತತಿಃ .
ಮೋದತೇ ಚಾಪ್ಸರಗಣೈರ್ವಿಮಾನೇ ಸರ್ವಕಾಮಿಕೇ .. 31.60..
ಪುಣ್ಯಭೂಮಿಂ ತತಃ ಪ್ರಾಪ್ಯ ಪುತ್ರಪೌತ್ರವಿವರ್ಧನಂ .

ಏಕವಿಂಶತ್ಕುಲಂ ವಿಪ್ರ ಸಾಮ್ರಾಜ್ಯಂ ಸಮವಾಪ್ನುಯಾತ್ .. 31.61..

ಇತಿ ಶ್ರೀಕುಮಾರತಂತ್ರೇ ಪ್ರಾಸಾದಲಕ್ಷಣವಿಧಿರ್ನಾಮ ಏಕತ್ರಿಂಶಃ ಪಟಲಃ .

32.ದ್ವಾತ್ರಿಂಶಃ ಪಟಲಃ - ಮೂರ್ಧ್ನೇಷ್ಟಿಕಾವಿಧಿಃ
ಶೃಣುಷ್ವ ಮುನಿಶಾರ್ದೂಲ ವಕ್ಷ್ಯೇ ಮೂರ್ಧ್ನೇಷ್ಟಿಕಾವಿಧಿಂ .

ಪ್ರಾಸಾದಮೂರ್ಧ್ನಾ ವಿಧಿನಾ ಪ್ರಾಪ್ಯ ಮೂಲೇಷ್ಟಕಾಃ ಶುಭಾಃ .. 32.1..
ಇಷ್ಟಕಾಸ್ತಾಶ್ಚತಸ್ರಃ ಸ್ಯುಸ್ತಾಸಾಂ ಲಕ್ಷಣಮುಚ್ಯತೇ .
ಶಿಲಾಗೃಹೇ ಶಿಲಾರೂಪಾ ಇಷ್ಟಕಾ ಇಷ್ಟಕಾಗೃಹೇ .. 32.2..
ಇಷ್ಟಕಾಭಿಶ್ಚ ಭೂಮಿಶ್ರೇ ಷೋಡಶಾಂಗುಲಮಾಯತಾ .
ತದೂರ್ಧ್ವೇ ತಾರಸಂಯುಕ್ತಾ ತಸ್ಯಾರ್ಧಘನಸಂಯುತಾ .. 32.3..
ಇಷ್ಟಕಾಯಾಮಮಧ್ಯೇ ವಾ ಷೋಡಶಾಂಗುಲವಿಸ್ತೃತಾಃ .
ತದರ್ಧಘನಸಂಯುಕ್ತಾ ದ್ವಯಾರ್ಧಾರ್ಧಾಂಗುಲಕ್ಷಯಾ .. 32.4..
ಕಾಲಮಿತ್ರೇ ಪ್ರಧಾನಾದಿ ಜ್ಞಾತ್ವಾ ತು ಗ್ರಹಮೂಲಕಂ .

ಸ್ತೂಪಿದಂಡೇನ ಸಂಯುಕ್ತಂ ಕುರ್ಯಾನ್ಮೂರ್ಧ್ನೇಷ್ಟಕಾಸ್ತಥಾ .. 32.5..
ಸ್ತೂಪಿದಂಡೋಚಿತಾ ವೃಕ್ಷಾ ಖದಿರಾಸನಶಿಶುಪಾಃ .
ಸಾಲಚಂದನವೃಕ್ಷಾಶ್ಚ ತಿಂತ್ರಿಣೀಸಾರಮೇವ ಚ .. 32.6..

ಪ್ರಾಸಾದಪಾದತುಲ್ಯಂ ವಾ ತದ್ವಿಷ್ಕಂಪಸಮಂ ತು ವಾ .
ತದ್ವತ್ತುಂಗಗುಣಾಂಶೈಕಮೂಲೇ ತು ಚತುರಶ್ರಕಂ .. 32.7..

ತದೂರ್ಧ್ವಾಂಶದ್ವಯಂ ವೃತ್ತಂ ಕುರ್ಯಾದನುಕೃಶಂ ಯಥಾ .
ಅಗ್ರೇ ವ್ಯೋಮಾಂಗುಲಾನಾಹ ಮೇಯಂ ಕೃತ್ವಾ ತದರ್ಧಕಂ .. 32.8..

ತತಃ ಪಾದಂ ಪ್ರಯುಂಜೀತ ತತ್ತಲೇ ತ್ರಿಗುಣಾಯತಂ .

ವಿಸ್ತಾರಾರ್ಧಘನೋಪೇತಂ ತದ್ದೃಢಂ ಸುದೃಢಂ ತಥಾ .. 32.9..
ಲೋಹೇನ ಕಾರಯೇದ್ವಿದ್ವಾನ್ ಸ್ಥೂಪಿದಂಡಂ ವಿಶೇಷತಃ .
ಕ್ಷಾಲಯಿತ್ವಾಂಭಸಾ ಸಮ್ಯಕ್ ಪ್ರೋಕ್ಷಯೇದಸ್ತ್ರಮಂತ್ರತಃ .. 32.10..
ಯಕಾರಾದಿವಕಾರಾಂತಮಿಷ್ಟಕಾಸು ಚತುರ್ಷ್ವಪಿ .

ವಿಲಿಖೇದ್ಧಾತುರಾಗೇಣ ಪಿಷ್ಟನೈವ ಸಿತೇನ ವಾ .. 32.11..
ಪುಣ್ಯಾಹಂ ವಾಚಯಿತ್ವಾಥ ಕೌತುಕಂ ಬಂಧಯೇತ್ಸುಧೀಃ .
ಸುವರ್ಣಂ ರಜತಂ ವಾಽಪಿ ಕ್ಷೌಮಂ ಕಾರ್ಪಾಸಕಂತು ವಾ .. 32.12..
ಮಂಡಪಂ ಚಾಧಿವಾಸಾರ್ಥಂ ಕಾರಯೇಲ್ಲಕ್ಷಣಾನ್ವಿತಂ .

ಕೃತ್ವಾ ನವಪದಂ ತತ್ರ ತನ್ಮಧ್ಯೇ ವೇದಿಕಾಯುತಂ .. 32.13..

ತಾಲಮಾತ್ರಸಮುತ್ಸಧಾತ್ ದರ್ಪಣೋದರಸನ್ನಿಭಂ .

ವೇದಿಕಾಯಾಶ್ಚತುರ್ದಿಕ್ಷು ಕುಂಡೇ ವಾ ಸ್ಥಂಡಿಲೇಽಪಿ ವಾ .. 32.14..
ಚತುರಶ್ರಾಣಿ ಕುಂಡಾನಿ ಸರ್ವಾಣಿ ಪರಿಕಲ್ಪಯೇತ್ .

ಚತುರರ್ದ್ವಾರಸಮಾಯುಕ್ತಂ ಚತುಸ್ತೋರಣಭೂಷಿತಂ .. 32.15..

ಆಶಾಧ್ವಜಸಮಾಯುಕ್ತಂ ವಿತಾನೈರುಪಶೋಭಿತಂ .

ದರ್ಭಮಾಲಾಸಮಾಯುಕ್ತಮಷ್ಟಮಂಗಲಸಂಯುತಂ .. 32.16..

ಮಂಗಲಾಂಕುರಸಂಯುಕ್ತಂ ಬಹೂಪಸ್ಕಾರಶೋಭಿತಂ .

ಗೋಮಯಾಲೇಪನಂ ಕೃತ್ವಾ ಪುಣ್ಯಾಹಂ ವಾಚಯೇತ್ತತಃ .. 32.17..
ವಾಸ್ತುಹೋಮಂ ಪ್ರಕುರ್ವೀತ ಪರ್ಯಗ್ನಿಕರಣಂ ತತಃ .
ತನ್ಮಧ್ಯೇ ಸ್ಥಂಡಿಲಂ ಕೃತ್ವಾ ಶ್ವೇತತಂಡುಲಶಾಲಿಭಿಃ .. 32.18..
ಪದ್ಮಮಷ್ಟದಲಂ ಲಿಖ್ಯ ದರ್ಭೈಶ್ಚೈವ ಪರಿಸ್ತರೇತ್ .

ಇಷ್ಟಿಕಾಂ ವಿನ್ಯಸೇನ್ಮಧ್ಯೇ ವಸ್ತ್ರೇಣಾಚ್ಛಾದ್ಯ ದೇಶಿಕಃ .. 32.19..
ದಂಡೋರ್ಧ್ವೇ ಕೂರ್ಚಮಾಬಧ್ವಾ ಮೂಲೇ ವಸ್ತ್ರೇಣ ವೇಷ್ಟಯೇತ್ .

ಇಷ್ಟಿಕಾಂ ಪರಿವಿನ್ಯಸ್ಯ ಕಾಂತೇನ ಮಧುನಾರ್ಚಯೇತ್ .. 32.20..

ಸ್ಥಾಪಯೇಚ್ಚ ತತಃ ಕುಂಭಾನ್ ಸರ್ವಲಕ್ಷಣಸಂಯುತಾನ್ .

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ವಾರಿಪೂರಿತಾನ್ .. 32.21..

ಮಧ್ಯಾದೀಶಾನಪರ್ಯಂತಂ ವಿನ್ಯಸೇನ್ನವಕುಂಭಕಾನ್ .

ತೇಷು ಮಧ್ಯೇ ಗುಹಂ ಚೇಷ್ಟ್ವಾ ದಿಕ್ಪಾಲಾನ್ಪರಿತೋ ಯಜೇತ್ .. 32.22..

ಅಗ್ನಿಕಾರ್ಯೋಕ್ತಮಾರ್ಗೇಣ ಹೋಮಂ ಕೃತ್ವಾ ವಿಚಕ್ಷಣಃ .
ಪುರುಷಂ ಪೂರ್ವಕುಂಡೇ ಚ ದಕ್ಷಿಣೇಽಘೋರಮೇವ ಚ .. 32.23..

ಸದ್ಯೋಜಾತಂ ತು ವರುಣೇ ವಾಮದೇವಂ ತಥೋತ್ತರೇ .
ಗಂಧಾದ್ಯೈರರ್ಚಯೇದ್ಧೀಮಾನ್ ತತ್ತನ್ಮಂತ್ರಮನುಸ್ಮರನ್ .. 32.24..

ಪಲಾಶಖಾದಿರಾಶ್ವತ್ಥವಟಾಃ ಪೂರ್ವಾದಿದಿಕ್ಷು ಚ .

ಸಮಿದಾಜ್ಯಚರೂಂಶ್ಚೈವ ಲಾಜಸಕ್ತುತಿಲಂ ತಥಾ .. 32.25..
ದಧಿಕ್ಷೀರಗುಲಂ ಚೈವ ಪ್ರತ್ಯೇಕಂತು ಶತಾಹುತಿಃ .
ಮೂಲೇನ ಚ ಷಡಂಗೇನ ಸ್ಕಂದಗಾಯತ್ರಿಮಂತ್ರತಃ .. 32.26..
ಅಯಂ ಕುಮಾರಮಂತ್ರೇಣ ಹೋಮಯೇನ್ಮುನಿಪುಂಗವ .

ದ್ರವ್ಯಾಂತೇ ಕೀಲಕಂ ಸ್ಪೃಷ್ಟ್ವಾ ವ್ಯಾಹೃತಿರ್ಜುಹುಯಾತ್ತತಃ .. 32.27..
ಆಜ್ಯೇನಾಘೋರಮಂತ್ರೇಣ ಸರ್ವತ್ರಾಪಿ ಶತಾಹುತಿಃ .
ತತಃ ಕುಂಭಸ್ಥಿತಾನಾಂ ತು ಪ್ರತ್ಯೇಕಂ ಷೋಡಶಾಹುತಿಃ .. 32.28..
ರಾತ್ರಿಶೇಷಂ ವ್ಯಪೋಹ್ಯಾಥ ಗುರುಃ ಪ್ರಾತಃ ಸಮುತ್ಥಿತಃ .
ಕೃತನಿತ್ಯವಿಧಿಸ್ತತ್ರ ಸೋಷ್ಣೀಷಸ್ಸೋತ್ತರೀಯಕಃ .. 32.29..
ಕುಂಭಾನಭ್ಯರ್ಚ್ಯ ವಿಧಿನಾ ಪೂರ್ಣಾಂತು ಶಿರಸಾ ಹುನೇತ್ .

ಸುಮುಹೂರ್ತೇ ಸುಲಗ್ನೇ ತು ಸರ್ವದೋಷವಿವರ್ಜಿತೇ .. 32.30..
ಪೂಜಿತೋ ಯಜಮಾನೇನ ಗೋಭೂಮಿಧನಕಾಂಚನೈಃ .
ಸಂತುಷ್ಟಹೋತೃದೈವಜ್ಞಶಿಲ್ಪಿಭಿಃ ಸಹ ದೇಶಿಕಃ .. 32.31..
ಉತ್ಥಾಪ್ಯ ಚೇಷ್ಟಿಕಾಂ ಕೀಲಂ ಯಜಮಾನಾದಿಭಿಃ ಸುಧೀಃ .
ಸರ್ವಾತೋದ್ಯಸಮಾಯುಕ್ತಂ ಕೃತ್ವಾ ಧಾಮಪ್ರದಕ್ಷಿಣಂ .. 32.32..

ಆರೋಪ್ಯೋಪರಿ ತನ್ಮೂರ್ಧ್ನಿ ರಂಧ್ರಂ ನಿರಂಧ್ರಕಂ ತಥಾ .
ವೈಡೂರ್ಯಂ ಸ್ಫಟಿಕಂ ಮುಕ್ತಾ ವಜ್ರಂ ವೈ ಪುಷ್ಪರಾಗಕಂ .. 32.33..

ಮಧ್ಯಾದೀಶಾನಪರ್ಯಂತಂ ಸ್ಕಂದಲೋಕೇಶಬೀಜಕಂ .

ವಿನ್ಯಸ್ಯೈವ ಶಕುನ್ಯಾದಿನವಶಕ್ತಿರ್ಯಜೇದ್ಬುಧಃ .. 32.34..
ತಸ್ಯೋರ್ಧ್ವೇ ಕೀಲಕಂ ನ್ಯಸ್ತ್ವಾ ಶಿಖರಾರ್ಧಪ್ರಮಾಣಕಂ .

ತನ್ಮಂತ್ರಕಂ ಸಮುಚ್ಚಾರ್ಯ ದತ್ವಾ ದತ್ವಾ ತು ನಿಶ್ಚಲಂ .. 32.35..

ಸ್ಥಾಪಿತಾನ್ ನವಕುಂಭಾಂಶ್ಚ ಸಮಾನೀಯಯಥಾಕ್ರಮಂ .

ತತ್ಕೀಲಪರಿತಶ್ಚಾಪಿ ಪ್ರೋಕ್ಷಯೇತ್ಸರ್ವಮಂತ್ರತಃ .. 32.36..
ಸ್ತೂಪ್ಯಂಶಮೂರ್ಧ್ವತಃ ಕೃತ್ವಾ ಶೇಷಂ ತತ್ರ ಪ್ರಯೋಜಯೇತ್ .

ಏವಂಯಃ ಕುರುತೇ ಮರ್ತ್ಯಃ ಸರ್ವಲೋಕಾನವಾಪ್ಯ ಚ .

ದೇಹಾಂತೇ ಗಣಪೋ ಭೂತ್ವಾ ಸ್ಕಂದಲೋಕೇ ಮಹೀಯತೇ .. 32.37..
ಇತಿ ಶ್ರೀಕುಮಾರತಂತ್ರೇ ಮೂರ್ಧ್ನೇಷ್ಟಿಕಾವಿಧಿರ್ನಾಮ ದ್ವಾತ್ರಿಂಶಃ ಪಟಲಃ .

33. ತ್ರಯಸ್ತ್ರಿಂಶಃ ಪಟಲಃ - ಪ್ರಾಕಾರಲಕ್ಷಣವಿಧಿಃ
ಪರಿವಾರನಿವೇಶಾರರ್ಥಂ ರಕ್ಷಾರ್ಥಂ ಶೋಭನಾರ್ಥಕಂ .

ಪ್ರಾಕಾರಂ ಪರಿತಃ ಕೃತ್ವಾ ಶಿಲ್ಪೇಷ್ಟಿಕಯಾಪಿ ವಾ .. 33.1.. (ಪರಿತಃ ಕುರ್ಯಾತ್)

ಮೂಲಪ್ರಾಸಾದವಿಸ್ತಾರಂ ತದರ್ಧಂ ವಾ ವಿಚಕ್ಷಣಃ .
ದಂಡಮಿತ್ಯತ್ರ ಸಂಕಲ್ಪ್ಯ ತದ್ದಂಡೇನೈವ ಕಲ್ಪಯೇತ್ .. 33.2..

ಮೂಲಪ್ರಾಸಾದಪಾರ್ಶ್ವೇ ತು ದಂಡೇನೈಕೇನ ಮಾನತಃ .
ಅಂತರ್ನಿರ್ಮಲಂ ಕುರ್ಯಾತ್ ಪಾರ್ಶ್ವೇಷು ಚ ಮಹಾಮತಿಃ .. 33.3..
ದ್ವಿದ್ವಿದಂಡವಿವೃಧ್ಯಾ ತು ದಂಡಭಾರಸ್ಯ ವಿಸ್ತೃತಂ .

ತತ್ಪಾರ್ಶ್ವೇಷು ತ್ರಿದಂಡೇನ ಪ್ರತ್ಯಾಹಾರಂ ಪ್ರಕಲ್ಪಯೇತ್ .. 33.4..

ತಸ್ಯ ಪಾರ್ಶ್ವೇಷು ಮತಿಮಾನ್ ಚತುರ್ದಂಡೇನ ಮಾನತಃ .
ಮಹಾಮರ್ಯಾದಿಕಂ ಕುರ್ಯಾತ್ ತತ್ಪಾರ್ಶ್ವೇಷು ದ್ವಿಜೋತ್ತಮ .. 33.5..

ಪಂಚದಂಡವಿವೃದ್ಧ್ಯಾ ತು ಪಂಚಪ್ರಾಕಾರಮುಚ್ಯತೇ .
ಚತುರಶ್ರಕಮೇಕೇನ ಮುಖಾಯಾಮ ಪ್ರಚಕ್ಷತೇ .. 33.6..
ಪಾದಾಧಿಕ್ಯಮಥಾತ್ಯರ್ಥಪಾದೋನದ್ವಿಗುಣಂತು ವಾ .
ದ್ವಿಗುಣಂ ದ್ವಿಗುಣಾರ್ಧಂ ವಾ ತ್ರಿಗುಣಂ ವಾ ಚತುರ್ಗುಣಂ .. 33.7..

ಮುಖಾಯಾಮಮಿತಿ ಪ್ರೋಕ್ತಂ ಪ್ರಾಕಾರಾಣಾಂ ವಿಶೇಷತಃ .
ಸಾಲಂ ಕ್ಷುದ್ರಾಲ್ಪಹರ್ಮ್ಯಾಣಾಮನ್ಯಮಾನೇನ ಕಥ್ಯತೇ .. 33.8..
ಸ್ತೂಪ್ಯಾ ಸಾರ್ಧಂ ಪ್ರಮಾಣೇನ ಪ್ರಥಮಂ ಸಾಲಮೀರಿತಂ .

ದ್ವಿಪ್ರಕಾರಂ ದ್ವಿಹಸ್ತೈಶ್ಚ ತ್ರಿಸಾಲಃ ಪಂಚಹಸ್ತಕಃ .. 33.9..
ತಸ್ಮಾತ್ಸಪ್ತಕರೈರೇವ ಚತುರ್ಥಂ ಸಾಲಮೀರಿತಂ .

ನವಹಸ್ತಂತು ಪರಿತಃ ತತ್ಸಮಂ ಪಂಚಸಾಲಕಃ .. 33.10..
ಮಧ್ಯಮಾನಂ ಸತಾರಾರ್ಥಂ ಪ್ರಥಮಂ ಸಾಲಮೀರಿತಂ .

ತಸ್ಮಾತ್ಪಂಚಕರೈರೇವ ದ್ವಿತೀಯಂ ಸಾಲಮೀರಿತಂ .. 33.11..

ಸಪ್ತಹಸ್ತಂ ತ್ರಿತಾಲಂ ಸ್ಯಾತ್ ನವಹಸ್ತೈಶ್ಚತುರ್ಥಕಂ .

ರುದ್ರಹಸ್ತೇನ ಕರ್ತವ್ಯಂ ಪಂಚಮಂ ಸಾಲಮೇವ ಚ .. 33.12..

ಉತ್ತಮಾನಾಂ ಸತಾರಾಖ್ಯೇ ಪ್ರಥಮಂ ಸಾಲಮೀರಿತಂ .

ತಸ್ಮಾತ್ಸರ್ವಕರೇಣೈವ ಪ್ರಾಕಾರಂಚ ದ್ವಿತೀಯಕಂ .. 33.13..

ನವಹಸ್ತೈಸ್ತ್ರಿತಾಲಂ ಸ್ಯಾತ್ ರುದ್ರಹಸ್ತೈಸ್ತು ತಾಲಕಂ .

ತ್ರಯೋದಶಕರೇಣೈವ ಪಂಚಮಂ ಸಾಲಮೀರಿತಂ .. 33.14..

ಏವಂ ಕ್ಷುದಾಲ್ಪಮಧ್ಯಾನಾಮುತ್ತಮಾನಾಂ ವಿಧೀಯತೇ .
ಏತೇನ ದ್ವಿಪ್ರಕರ್ತವ್ಯಂ ಪೂರ್ವೋಕ್ತೇನ ಕ್ರಮೇಣ ವಾ .. 33.15..

ಪ್ರಾಕಾರಃ ಪರಿತಃ ಕುರ್ಯಾತ್ಮುಖಾಯಾಮಂಚ ಪೂರ್ವಕಂ .

ಭಿತ್ಯಂತರಸ್ಯ ಮಾನೇನ ಭಿತ್ತಿಮಧ್ಯೇನ ವಾ ಪುನಃ .. 33.16..
ಬಾಹ್ಯೇ ತು ನವತಾಲಂ ಸ್ಯಾತ್ ಮಾನಸೇ ಮಾನವಿತ್ತಮಃ .
ಅಸ್ಯ ಪ್ರಾಕಾರಭಿತ್ತೇಶ್ಚ ವಿಷ್ಕಂಭಂ ಸಾರ್ಧಹಸ್ತಕಂ .. 33.17..

ತಸ್ಮಾತ್ ತ್ರಯಾಂಗುಲಾಧಿಕ್ಯಾದ್ದ್ವಿಹಸ್ತಾಂಚಯಥಾಕ್ರಮಂ .

ಪಂಚಾನಾಮಪಿ ಸಾಲಾನಾಂ ಭಿತ್ತಿವಿಷ್ಕಂಭಮೀರಿತಂ .. 33.18..

ತತ್ತದ್ವಿಷ್ಕಂಭಮಾನಂಚ ತ್ರಿಗುಣಾ ಚ ಚತುರ್ಗುಣಾ .
ಪ್ರಾಕಾರೋದಯಮುದ್ದಿಷ್ಟಂ ಸ್ವಾತ್ಮಾಂಶೇನಾಗ್ರವಿಸ್ತರಂ .. 33.19..

ಉತ್ತರಾರ್ಧೋಚ್ಛ್ರಿತಂ ವಾಽಪಿ ಕುಂಭಮಧ್ಯಂ ತತೋಚ್ಛ್ರಿತಂ .

ಕ್ಷುದ್ರಾಲ್ಪಾನಾಂ ತು ಸಾಲಾನಾಂ ಭಿತ್ತಿಹಸ್ತಪ್ರಮಾಣಕಂ .. 33.20..

ಸಾರ್ಧಹಸ್ತಾವಧಿರ್ಯಾವತ್ ವರ್ಧಯೇತ್ಪೂರ್ವವತ್ಕ್ರಮಾತ್ .

ಯಥಾಯೋಗ್ಯಮಲಂಕಾರಂ ತಥೈವ ಪರಿಕಲ್ಪಯೇತ್ .. 33.21..

ಋಜುಭಿತ್ತಿಯುತಂ ವಾಽಪಿ ಬುದ್ಬುದಾರ್ಧೇಂದುಶೀರ್ಷಕಂ .

ಛತ್ರಾಕಾರಧರೋ ವಾಽಪಿ ಪ್ರಾಕಾರಂ ಪರಿಕಲ್ಪಯೇತ್ .. 33.22..

ಭಿತ್ತಿನ್ಯಾಸಸಮಂ ವಾಽಪಿ ಪಾದಾರ್ಧಾಧಿಕಮೇವ ವಾ .
ಶೀರ್ಷೋತ್ತುಂಗಂತು ಸಾಲಾನಾಮೇತೇಷಾಮಂತರಾಲಕಂ .. 33.23..

ಏಕದ್ವಿತ್ರಿತಲೈರ್ಯುಕ್ತಂ ಕುರ್ಯಾದಾವೃತಿಮಂಡಪಂ .

ಮಾನಾಂತಂ ಬಾಹ್ಯಭಿತ್ಯುಚ್ಚಂ ಯಥಾಕ್ರಮಂ ತಲಾಂತಕಂ .. 33.24..

ಮೂಲಸದ್ಮೋತ್ತರಾರ್ಧಂ ವಾ ಪ್ರಸ್ತಾರಂ ತತ್ತಥಾಪಿ ವಾ .
ಖಂಡಹರ್ಮ್ಯೋತ್ತರಾರ್ಧಂ ವಾ ಶಿಖರೋನ್ನತಮೇವ ವಾ .. 33.25..
ಉಭಯೋಃ ಸಾಲರೂಪಂ ವಾ ಕಲ್ಪಯೇತ್ಸಾಲಶೀರ್ಷಕೇ .
ಯಥೇಷ್ಟದಿಕ್ಷು ಸಾಲೇಷು ದ್ವಾರಂ ಯುಕ್ತ್ಯಾ ಪ್ರಕಲ್ಪಯೇತ್ .. 33.26..

ಗೋಪುರಂ ತತ್ರ ತತ್ರೈವ ಕಲ್ಪಯೇದ್ವಿಧಿಪೂರ್ವಕಂ .

ಅಂತರ್ಹಾರೇ ತಥಾಚಾನ್ಯೇ ವಹ್ನೌ ಸ್ಯಾದ್ಧವ್ಯಕೋಷ್ಠಕಂ .. 33.27..

ಪ್ರಾಸಾದಸ್ಯ ದ್ವಿಪಾರ್ಶ್ವೇ ತು ದೇವಸೇನಾ ಚ ವಲ್ಲಿಕಂ .

ವಹ್ನಿಗೋಪುರಯೋರ್ಮಧ್ಯೇ ಧನಧಾನ್ಯಾಲಯಂ ಭವೇತ್ .. 33.28..

ಯಾಮ್ಯೇ ತುಜಿನಶಾಲಾ ಚ ಪುಷ್ಪಮಂಡಪಮೇವ ಚ .

ನೈರೃತ್ಯಾಮಸ್ತ್ರಶಾಲಾ ಚ ವಾಹನಾವಾಸಮೇವ ಚ .. 33.29..

ವಾರುಣೇ ವಾಯವೇ ಚೈವ ಶಯನಸ್ಥಾನಮೀರಿತಂ .

ಆಸ್ಥಾನಮಂಡಪಂ ಸೌಮ್ಯೇ ತತ್ರ ಪೂರ್ವಕೃತಾಲಯಂ .. 33.30..

ಐಶಾನ್ಯೇ ಯಾಗಶಾಲಾಂ ತು ವಾಪೀಕೂಪಂ ತು ತತ್ರ ವೈ .
ಐಶಗೋಪುರಯೋರ್ಮಧ್ಯೇ ವಾದ್ಯಸ್ಥಾನಂ ದ್ವಿಜೋತ್ತಮ .. 33.31..

ಏವಂಯಃ ಕುರುತೇ ಮರ್ತ್ಯಃ ಸರ್ವಪಾಪೈಃ ಪ್ರಮುಚ್ಯತೇ .
ಅಥೈವಂ ತಾರಯೇತ್ಪೂರ್ವಾನ್ ತ್ರಿಸಪ್ತಕುಲಜಾನಪಿ .. 33.32..

ಸರ್ವಾನ್ಕಾಮಾನಿಹ ಪ್ರಾಪ್ಯ ಪುತ್ರಪೌತ್ರಾದಿಸಂಯುತಃ .
ಜನ್ಮೈಕವಿಂಶತಿಂ ವಿಪ್ರ ಸಾಮ್ರಾಜ್ಯಂ ಸಮವಾಪ್ನುಯಾತ್ .

ಸ್ಕಂದಲೋಕಂ ತತಃ ಪ್ರಾಪ್ಯ ಸ್ಕಂದೇನ ಸಹ ಮಾದತೇ .. 33.33..
ಇತಿ ಶ್ರೀಕುಮಾರತಂತ್ರೇ ಪ್ರಾಕಾರಲಕ್ಷಣವಿಧಿರ್ನಾಮ ತ್ರಯಸ್ತ್ರಿಂಶಃ ಪಟಲಃ .

34.ಚತುಸ್ತ್ರಿಂಶಃ ಪಟಲಃ - ಪರಿವಾರವಿಧಿಃ
ಪರಿವಾರವಿಧಿಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಪರಿವಾರವಿಮಾನಾನಾಂ ಮಾನಂ ಗರ್ಭಗೃಹಾರ್ಧಕಂ .. 34.1..

[ತತ್ತ್ರಿಭಾಗೇ ಚ ಮಾನಂ ವಾ ಪಾದಬಾಹ್ಯಂ ಪ್ರಕಲ್ಪಯೇತ್ .

ತ್ರಿಚತುಃಪಂಚಷಟ್ಸಪ್ತಹಸ್ತೈರ್ವಾ ಹರ್ಮ್ಯವಿಸ್ತರಂ ..]

ತತ್ರಭಾಗಃ ಪ್ರಕರ್ತವ್ಯೋ ಯಥಾ ಯುಕ್ತಿವಶಾದ್ಬುಧೈಃ . (ಸರ್ವೈರಂಗೈಃ ಪ್ರಕರ್ತವ್ಯಃ
ಯೇಥಾ)
ಪ್ರಾಸಾದಮಂಡಪಸಭಾ ಶಾಲಾಕಾರಾರ್ಧಯೋಗ್ಯಕಂ .. 34.2..

ಏಕದ್ವಿತ್ರಿತಲಂ ಕುರ್ಯಾತ್ ಪರಿವಾರಾಲಯೇ ಬುಧಃ .
ಪರಿವಾರಾಮರೋತ್ಸೇಧಾಃ ಪ್ರತಿಮಾಲಕ್ಷಣೋಕ್ತವತ್ .. 34.3..

ಸರ್ವಲಕ್ಷಣಸಂಯುಕ್ತಂ ಸ್ಥಾನಕಾಸನಮೇವ ಚ .

ಶಿವಂ ವಿಷ್ಣುಂ ವಿಧಾತಾರಂ ವಿಘ್ನೇಶಂ ಗುಹಮೇವ ಚ .. 34.4..

ಪಂಚಮೂರ್ತಿಂ ವಿಜಾನೀಯಾದೇವಮೇವ ವಿಚಕ್ಷಣಃ .
ಏತೇ ಸರ್ವೇ ಸುರಾಃ ಪ್ರೋಕ್ತಾಃ ಸರ್ವಕಾರಣಕಾರಣಂ .. 34.5..

ವಿಶ್ವರಕ್ಷಕರಾ ಹ್ಯೇತೇ ತಸ್ಮಾತ್ ಸೇವ್ಯಾ ಸುರೋತ್ತಮೈಃ .
ಏತಸ್ಮಾತ್ ಪರಿವಾರಾತ್ತು ಸರ್ವದೇವಸುರೋತ್ತಮಾಃ .. 34.6..
ಅಷ್ಟೌ ತು ದ್ವಾದಶ ಪುನಃ ಪರಿವಾರಸ್ತು ಷೋಡಶ .

ದ್ವಾತ್ರಿಂಶತ್ಪರಿವಾರಾಂಶ್ಚ ವಕ್ಷ್ಯೇಽಹಂ ಶೃಣು ಕೌಶಿಕ .. 34.7..

ಗೇಹೇ ನವಪದಂ ಕೃತ್ವಾ ಮಧ್ಯಭಾಗಾದ್ಬಹಿಃಕ್ರಮಾತ್ .

ಪ್ರಾಙ್ಮುಖೇ ತು ಗಜಂ ಸ್ಥಾಪ್ಯ ವಹ್ನೌ ಶಾಸ್ತಾರಮೇವ ಚ .. 34.8..

ಯಮೇ ಪಿತಾಮಹಂ ಸಪ್ತಮಾತರೋ ನಿರೃತೇ ಪುನಃ .
ಜ್ಯೇಷ್ಠಾದೇವೀಂ ಜಲೇಶೇ ಚ ವಾಯೌ ದುರ್ಗಾಂ ಪ್ರತಿಷ್ಠಯೇತ್ .. 34.9..

ಸೋಮೇ ವೈ ಕ್ಷೇತ್ರಕಂ ಪ್ರೋಕ್ತಮೈಶಾನ್ಯಾಂತು ಸುಮಿತ್ರಕಂ .

ಅಷ್ಟೌ ತ ಪರಿವಾರಾಸ್ಸ್ಯುರಥದ್ವಾದಶ ಕಥ್ಯತೇ .. 34.10..

ಪಂಚಪಂಚಪದಂ ಕೃತ್ವಾ ಮಧ್ಯೇ ನವಪದಾದ್ಬಹಿಃ .
ಗಜಂ ವಿಧಿಮಗಸ್ತ್ಯಂ ಚ ನಾರದಂ ಚ ಚತುರ್ದಿಶಿ .. 34.11..

ಪಶ್ಚಾತ್ಸೂರ್ಯಪದೇ ವಹ್ನೌ ಯಮೇ ರಕ್ಷಸಿ ವಾರುಣೇ .
ವಾಯೌ ಸೌಮ್ಯೇ ತಥೈಶಾನ್ಯೇ ಕ್ರಮಾದೇತಾನ್ ಪ್ರತಿಷ್ಠಯೇತ್ .. 34.12..

ಸೂರ್ಯಃ ಶಾಸ್ತಾ ಯಮಶ್ಚೈವ ಮಾತರೋ ವರುಣಸ್ತಥಾ .
ದುರ್ಗಾಶ್ರೀದಸುಮಿತ್ರಾಶ್ಚ ದ್ವಾದಶೈತೇ ಪ್ರಕೀರ್ತಿತಾಃ .. 34.13..
ಷಟ್ಕಷಟ್ಕಪದಂ ಕೃತ್ವಾ ತನ್ಮಧ್ಯೇ ಷೋಡಶಾದ್ಬಹಿಃ .
ಗಜಂ ವಿಧಿಮಗಸ್ತ್ಯಂಚ ನಾರದಂಚ ಚತುರ್ದಿಶಿ .. 34.14..

ಐಶೇ ಜಯಂತೇ ಭಾನೌ ಚ ವಹ್ನೌ ಚ ವಿದಧೇ ಪದೇ .
ಭೃಂಗೋ ರೂಪೋ ನೈರೃತೇ ಚ ಶೇಷೋ ವಾಯುಪದೇ ಪುನಃ .. 34.15..
ಮುಖ್ಯಾಶ್ಚಾಭ್ಯುದಿತೇ ಭಾಗೇ ಸುಮಿತ್ರಂ ಶಶಿಭಾಸ್ಕರೌ .
ಶಾಸ್ತಾರಂಚ ಮಹಾಲಕ್ಷ್ಮೀಂ ಭಾರತೀಂ ಸಪ್ತಮಾತರಂ .. 34.16..

ಶುಕ್ರಂ ಬೃಹಸ್ಪತಿಂ ದುರ್ಗಾಂ ದಿತಿದೇವೀಂ ತಥಾದಿತಿಂ .

ಸ್ಥಾಪಯೇತ್ಕ್ರಮಶೋ ವಿದ್ವಾನೇತೇ ಷೋಡಶದೇವತಾಃ .. 34.17..
ಸಪ್ತಸಪ್ತಪದಂ ಕೃತ್ವಾ ಮಧ್ಯೇ ನವಪದಾದ್ಬಹಿಃ .
ಸಾವಿತ್ರೇಂದ್ರಜಯೇರುದ್ರಜಯೇ ಚೈವಾಪವತ್ಸಕಃ .. 34.18..
ಶ್ರಿಯಂ ಭೂಮಿಂ ತಥಾ ಜ್ಯೇಷ್ಠಾಂ ಭಾರತೀಂ ಚ ಪ್ರತಿಷ್ಠಯೇತ್ .

ಆರ್ಯೇ ಚ ವಾಸ್ತ್ವಧಿಪತೇ ಮಿತ್ರೇ ಚೈವ ತು ಧಾರಯೇತ್ .. 34.19..

ಗಜೇಂದ್ರಂ ಚ ವಿಧಾತಾರಮಗಸ್ತ್ಯಂ ನಾರದಂ ಮುನಿಂ .

ಈಶೇ ಚೈವ ತು ಪರ್ಜನ್ಯೇ ಮಹೇಂದ್ರೇ ಭಾಸ್ಕರೇ ಪದೇ .. 34.20..
ಸೌಮ್ಯೇಽನ್ತರಿಕ್ಷೇ ವಹ್ನೌ ಚ ಪೂಷ್ಣಿ ಪಶ್ಚಾದ್ ಗ್ರಹಕ್ಷತೇ .
ಯಮೇ ಗಂಧರ್ವಮೃಗಯೇ ಪಿತೃದೌವಾರಿಕೇ ಪದೇ .. 34.21..
ಪುಷ್ಪದಂತಶ್ಚ ವರುಣೇ ಸುರೇ ಯಕ್ಷೇ ಸಮೀರಣೇ .
ನಾಗೇ ಭಲ್ಲಾಟಕೇ ಸೋಮೇ ದಿತಿಭಾಗೇ ತಥಾ ದಿತೌ .. 34.22..
ಪದೇಷ್ವೇತೇಷು ಮತಿಮಾನೀಶಾನಂ ಚಂದ್ರಮೇವ ಚ .

ಸುದೇಹಂಚ ಸುರೇಶಂಚ ಸುಮುಖಂಚ ದಿವಾಕರಂ .. 34.23..

ವಹ್ನಿಂ ಬೃಹಸ್ಪತಿಂ ಚೈವ ಶಾಸ್ತಾರಂ ಯಮಮೇವ ಚ .

ಭೃಂಗಿಣಂ ಸಪ್ತಮಾತೄಶ್ಚ ನಿರೃತಿಂ ವಾಸುಕಿಂ ತಥಾ .. 34.24..
ಅಷ್ಟವಾರಂ ವಾರುಣಂ ಚ ಭೃಂಗೀ ದಕ್ಷಪ್ರಜಾಪತಿಂ .

ವಾಯುಂ ದುರ್ಗಾಂ ವೀರಭದ್ರಂ ಧನದಂಚ ಸುಮಿತ್ರಕಂ .. 34.25..

ಶುಕ್ರಂ ಚ ಸ್ಥಾಪಯೇದೇತಾನ್ ದ್ವಾತ್ರಿಂಶತ್ಪರಿವಾರಕಾತ್ .

ತ್ರಿಪ್ರಕಾರೇ ತಥಾ ಪಂಚ ಪ್ರಾಕಾರೇಽಪ್ಯೇವಮೇವ ಹಿ .. 34.26..

ಪದಮಧ್ಯಯುತಂ ಕುಡ್ಯಂ ಯೂತಂ ವಾಽಥ ಪ್ರಕಲ್ಪಯೇತ್ .

ಯತ್ರ ದ್ವಾರಂತು ಚತ್ವಾರಿ ವಿಜಾನನ್ಸ್ಥಾಪಯೇದ್ಬುಧಃ .. 34.27..
ತೇ ಹರ್ಮ್ಯಾಭಿಮುಖಾಸ್ಸರ್ವೇ ಸ್ಥಾಪ್ಯಾ ದಂತಿಪದೇಷು ಚ .

ದೇವತಾಭಿಮುಖೋ ದಂತಿ ನವಾಭಿಮುಖ ಏವ ಚ .. 34.28..

ಗಜೇಂದ್ರಸ್ಯಾಗ್ರತಃ ಕುರ್ಯಾತ್ ಪ್ರಾಸಾದಾಪ್ರಮಾಣತಃ .
ಧ್ವಜಸ್ಥಾನೇ ತದಗ್ರೇ ತು ತನ್ನೀತ್ವಾ ಶಕ್ತಿಗೇಹಕಂ .. 34.29..

ದೇವತಾಭಿಮುಖಾಂ ಶಕ್ತಿಂ ಕಲ್ಪಯೇತ್ಕಲ್ಪವಿತ್ತಮಃ .
ಏಕದ್ವಿತ್ರಿಕರವ್ಯಾಮೋತ್ಸೇಧಃ ಸ್ಯಾದ್ಬಲಿಪೀಠಕಂ .. 34.30..

ಗೋಪುರಾತ್ತು ಬಹಿಃಪೀಠಂ ಪ್ರಾಸಾದಾರ್ಧೇನ ಭಾಗಕಂ .

ತತ್ಸಮಂ ವಾ ತ್ರಿಪಾದಂ ವಾ ಬಲಿಪೀಠಂ ಪ್ರಕಲ್ಪಯೇತ್ .. 34.31..

ಪೀಠೋತ್ಸೇಧೇ ಷೋಡಶಾಂಶೇ ಜನ್ಮ ಏಕೇನ ಕಾರಯೇತ್ .

ಚತುರಂಶೇನ ಜಗತೀಂ ಕುಮುದಂಚ ತ್ರಿಭಾಗತಃ .. 34.32..
ತಸ್ಯೋರ್ಧ್ವೇ ಕಂಬುಮೇಕೇನ ಕುಂಡಂ ಕುರ್ಯಾತ್ತ್ರಿಭಾಗತಃ .
ಏಕೇನ ಚೋಪಕಂಪಂತು ಮಹಾಪಟ್ಟಿದ್ವಿಭಾಗತಃ .. 34.33..
ಊರ್ಧ್ವೇ ವಾ ಜನಮೇಕೇನ ತುಂಗಮೇವಮುದೀರಿತಂ .

ವಾಜನಾರ್ಧವಿಶಾಲೇನ ಮಹಾಪದ್ಮವಿಶಾಲಕಂ .. 34.34..

ಊರ್ಧ್ವಪದ್ಮಂ ತದರ್ಧೇನ ತತ್ತ್ರಿಭಾಗೈಕಮಾನತಃ .
ಕರ್ಣಿಕಾಂ ತಸ್ಯ ಮಧ್ಯೇ ತು ಕಲ್ಪಯೇತ್ಕಲ್ಪವಿತ್ತಮಃ .. 34.35..
ಏತೇ ಗಜಾಥ ಸರ್ವೇಷಾಂ ಗೋಪುರಾಭ್ಯಂತರೇಽಪಿ ವಾ .
ಬಹಿರ್ವಾ ಸ್ಥಾಪನೀಯಾಸ್ತೇ ಮಧ್ಯೇ ಸೂತ್ರಸ್ಯ ವಾಮತಃ .. 34.36..
ಪಂಚಾನಾಮಪಿ ಸಾಲಾನಾಮಗ್ರೇ ಪೈಶಾಚಪೀಠಕಂ .

ದ್ವಾರಪಾಲಂ ತತೋ ವಕ್ಷ್ಯೇ ಶೃಣುಷ್ವ ಮುನಿಪುಂಗವ .. 34.37..

ಗುಹಸ್ಯ ಗರ್ಭಗೇಹಸ್ಯ ಚತುರ್ದಿಕ್ ದ್ವಾರರಕ್ಷಕಾಃ .
ಜಯಾಶ್ಚ ವಿಜಯಾ ರಕ್ಷಾ ಕೃಪಾ ಸತ್ಯವಿಚಕ್ಷಣಾಃ .. 34.38..
ಅಭಯಾ ಕಾಮರೂಪಾಶ್ಚ ಖಡ್ಗಖೇಟಕಪಾಣಯಃ .
ರಕ್ತವರ್ಣಾ ವಿಭೂಷಾಢ್ಯಾ ರಕ್ತರೂಪಾಪರಾಧಮಾಃ .. 34.39..
ಶ್ಯಾಮಕುಂಕುಮಸಂಕಾಶೌ ದ್ವಿಭುಜೌ ವಾ ಚತುರ್ಭುಜೌ .
ವಜ್ರಶಕ್ತಿಧರೌ ಚೈವ ಗದಾಯುಧಧರೌ ಸ್ಮೃತೌ .. 34.40..
ಖಡ್ಗಖೇಟಕಧಾರೌ ವಾ ಮುದ್ರಾ ವಿಸ್ಮಯಸಂಯುತಾಃ .
ಮಹಾಮಂಡಪಿಕಾದ್ವಾತರ್ಸ್ಥೌ ವಿಜಯೋ ಜಯ ಇತ್ಯಪಿ .. 34.41..

ವೀರಬಾಹುರ್ವೀರಸೇನೋ ವೀರಶ್ಚ ವೀರಕಂಚುಕಃ .
ವೋರಕೇತುರ್ಮಹಾವೀರೋ ವೀರಮೌಲಿಶ್ಚ ವೀರ್ಯವಾನ್ .. 34.42..

ಇಮೇ ಪ್ರಥಮಸಾಲಸ್ಯ ಪೂರ್ವಾದಿದ್ವಾರಪಾಲಕಾಃ .
ಪದ್ಮಶ್ಚೈವ ಮಹಾಪದ್ಮಃ ಸುಪದ್ಮಃ ಪದ್ಮಲೋಚನಃ .. 34.43..
ಪದ್ಮಗಃ ಪದ್ಮಕೇತುಶ್ಚ ಪದ್ಮಾಭಃ ಪದ್ಮವರ್ಣಕಃ .
ಅಂತರ್ದ್ವಾರೇ ಚತುರ್ದಿಕ್ಷು ದ್ವಾರಪಾಲಾಷ್ಟಕಾ ಇಮೇ .. 34.44..
ನಿಕುಂಭಃ ಕುಂಭಕರ್ಣಶ್ಚ ಕುಂಭಃ ಕುಂಭೋದರಸ್ತಥಾ .
ಕುಂಭನಾಸಾ ಕುಂಭಪೃಷ್ಠಃ ಕುಂಭಾಸ್ಯಃ ಕುಂಭಗಂಡಕಃ .. 34.45..
ಮಧ್ಯದ್ವಾರಚತುರ್ದಿಕ್ಷ ದ್ವಾರಪಾಲಾಷ್ಟಕಾ ಇಮೇ .
ವಕ್ರದಂತೋ ವಕ್ರದೃಷ್ಟಿರ್ವಕ್ರಾಂಗೋ ವಕ್ರವರ್ಣಕಃ .. 34.46..
ವಕ್ರನಾಸೋ ವಕ್ರಕರ್ಣೋ ವಕ್ರಾಸ್ಯೋ ವಕ್ರಶೀರ್ಷಕಃ .
ಮಹಾಮಧ್ಯಾದಿಪೂರ್ವಾದಿ ದ್ವಾರೇಷು ದ್ವಾರಪಾಲಕಾಃ .. 34.47..
ಶಕ್ತಿವಜ್ರಧರಾಸ್ಸರ್ವೇ ಸರ್ವಾಭರಣಭೂಷಿತಾಃ .
ಶ್ಯಾಮಕುಂಕುಮಸಂಕಾಶಾ ಪೀತಕೃಷ್ಣಾ ಭಯಂಕರಾಃ .. 34.48..
ದ್ವಿಭುಜೌ ವಾ ಚತುರ್ಬಹುಃ ಸರ್ವೇ ಖೇಟಕಧಾರಿಣಃ .
ಮುದ್ರಾ ವಿಸ್ಮಯಹಸ್ತಾಶ್ಚ ತುಂಗಾಶ್ಚ ವಿಕೃತಾನನಾಃ .. 34.49..
ಏತೇ ಸರ್ವೇ ಮಹಾಭಾಗಾಃ ಕುಮಾರಗಣದೇವತಾಃ .
ಯತ್ರ ದೇವಸ್ಯ ತು ಮುಖಂ ತತ್ರ ಬುಧ್ವಾ ಸಮರ್ಚಯೇತ್ .. 34.50..

ಪರಿವಾರದೇವತಾ ಏತೇ ವಿಶ್ವಾಮಿತ್ರ ಮಹಾಮುನೇ .
ಅಹಂ ಚೋಮಾ ಚ ಶಾಸ್ತಾ ಚ ವಾತ್ಸಲ್ಯತ್ವಾನ್ಮಹಾಮುನೇ .. 34.51..
ಕುಮಾರೋ ಯತ್ರ ವಸತಿ ವಸಾಮಸ್ತತ್ರ ನಿತ್ಯಶಃ .
ತಸ್ಮಾತ್ಸರ್ವಾನ್ ಪ್ರತಿಷ್ಠಾಪ್ಯ ಪೂಜಯೇತ್ ಷಣ್ಮುಖಾಲಯೇ .
ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .. 34.52..

ಇತಿ ಶ್ರೀಕುಮಾರತಂತ್ರೇ ಪರಿವಾರವಿಧಿರ್ನಾಮ ಚತುಸ್ತ್ರಿಂಶಃ ಪಟಲಃ .

35.ಪಂಚತ್ರಿಂಶಃ ಪಟಲಃ - ಕರಣಲಕ್ಷಣವಿಧಿಃ
ವಕ್ಷ್ಯೇಽಹಂ ಮುನಿಶಾರ್ದೂಲ ಕರಣಾನಾಂ ತು ಲಕ್ಷಣಂ .

ಯಾಗಾಂಶಕಾನಿ ಸರ್ವಾಣಿ ಕರಣಾನಿ ಪ್ರಚಕ್ಷತೇ .. 35.1..
ಅರಣೀಸ್ರುಕ್ಸ್ರುವಂ ಚೈವ ತೋರಣಂ ಚೈವ ಮಂಗಲಂ .

ದಶಾಯುಧವಿಧಿಂ ಪಶ್ಚಾತ್ ಕೂರ್ಮಾಸನವಿಧಿಂ ಪುನಃ .. 35.2..
ಖಟ್ವಾಯಾ ಲಕ್ಷಣಂ ಪಶ್ಚಾತ್ ಲೂಖಲಂ ಮುಸಲಂ ತಥಾ .
ಶಿಬಿಕಾಲಕ್ಷಣಂ ಚೈವ ಡೋಲಾಯಾ ಲಕ್ಷಣಂ ಪರಂ .. 35.3..

ದೀಪಮಾಲಾವಿಧಿಂ ಪಶ್ಚಾತ್ ಪುಷ್ಪಾಧಾರಸ್ಯ ಲಕ್ಷಣಂ .

ಭೇರೀಂ ಚ ಸಮಿಧಂ ಚೈವ ಪರಿಧಿರ್ದರ್ಭಲಕ್ಷಣಂ .. 35.4..

ಕೂರ್ಚಂಚ ವಿಷ್ಟರಂ ಪಶ್ಚಾತ್ ಸಮಕೂರ್ಚಸ್ಯ ಲಕ್ಷಣಂ .

ಪರಿಸ್ತರಣಮೇವಂತು ದರ್ಭಮಾಲಾವಿಧಿಂ ಪುನಃ .. 35.5..
ಪ್ರೋಕ್ಷಣೀಂ ಕೂರ್ಚಮೇವಂತು ಪವಿತ್ರಸ್ಯ ತು ಲಕ್ಷಣಂ .

ಪಾದ್ಯಪಾತ್ರವಿಧಿಂ ಪಶ್ಚಾತ್ ಅರ್ಘ್ಯಾಚಮನಪಾತ್ರಕಂ .. 35.6..

ಅರ್ಘ್ಯಪಾತ್ರವಿಧಿಂ ಚೈವ ತತ್ಪಾತ್ರಸ್ಯ ತು ಲಕ್ಷಣಂ . (ಚೈವ ಗಂಧಪಾತ್ರಸ್ಯ ಲಕ್ಷಣಂ)
ಪುಷ್ಪಾದ್ಯಾರ್ಘ್ಯಪಾತ್ರಂಚ ಪ್ರಣೀತಾಪಾತ್ರಲಕ್ಷಣಂ .. 35.7..

ಪ್ರೋಕ್ಷಣೀಪಾತ್ರಮೇವಂತು ಸ್ಕಂದಕುಂಭಸ್ಯ ಲಕ್ಷಣಂ .

ವರ್ಧನೀಲಕ್ಷಣಂ ಪಶ್ಚಾತ್ ಕುಂಭಾನಾಂ ಲಕ್ಷಣಂ ಪುನಃ .. 35.8..
ಕಲಶಾನಾಂ ಶರಾವಾಣಾಂ ಕುಂಡಿಕಾಯಾಶ್ಚ ಲಕ್ಷಣಂ .

ಹವಿಃ ಪಾತ್ರವಿಧಿಂ ಪಶ್ಚಾದುಪದಂಶಸ್ಯ ಪಾತ್ರಕಂ .. 35.9..

ವಿಧಾನಲಕ್ಷಣಂ ದರ್ವೀ ಸ್ಥಾಲಿಕಾಯಾಸ್ತು ಲಕ್ಷಣಂ .

ವಿತಾನಂಚ ಪತಾಕಾಶ್ಚ ಕ್ಷುದ್ರಧ್ವಜವಿಧಾನಕಂ .. 35.10..

ಛತ್ರಪಿಚ್ಛಂ ಚಾಮರಂಚ ಮಯೂರವ್ಯಜನಂ ತಥಾ .
ದುಕೂಲಸ್ಯ ಧನಂ ಪಶ್ಚಾದುಷ್ಣೀಷಂ ಚೋತ್ತರೀಯಕಂ .. 35.11..

ವಸ್ತ್ರಾಣಾಂ ಲಕ್ಷಣಂ ಪಶ್ಚಾಚ್ಛಯನಾನಾಂಚ ಲಕ್ಷಣಂ .

ಉಪಧಾನಂ ತತೋ ಕಕ್ಷಿಂ ಪ್ರಚ್ಛನ್ನಪಟಲಕ್ಷಣಂ .. 35.12..

ಧೂಪಪಾತ್ರವಿಧಿಂ ಚೈವ ಧೂಪಘಂಟಾವಿಧಾನಕಂ .

ದೀಪಪಾತ್ರವಿಧಿಂ ಚೈವ ಪಾತ್ರಂ ನೀರಾಜನಸ್ಯ ತು .. 35.13..
ಮಹಾಘಂಟಾದರ್ಪಣಂಚ ಕ್ರಮಶಃ ಶೃಣು ಸುವ್ರತ .

ಅಶ್ವತ್ಥಂ ವಾ ಶಮೀಂ ವಾಽಪಿ ಗೃಹೀತ್ವಾರಣಿಮಾಚರೇತ್ .. 35.14..

ದಶಪಂಚಾಂಗುಲಾಯಾಮಾ ಚತುರಂಗುಲವಿಸ್ತೃತಾ .
ಷಡಂಗುಲಘನಾ ಪ್ರೋಕ್ತಾ ದೀರ್ಘಾಹ್ನಾಸಶ್ಚ ವಾರಣಿಃ .. 35.15.. (ಪ್ರೋಕ್ತಾ
ದೀರ್ಘಾಗ್ರಾ ದೃಢವಾರಣೀಃ)
ಪ್ರಥಮಸ್ಯ ತರೋರ್ನಾಹಂ ಪಂಚಾಂಗುಲಮುದಾಹೃತಂ .

ದ್ವಾವಿಂಶದಂಗುಲಂ ದೈರ್ಘ್ಯಂ ಕೀಲಂ ಸ್ಯಾದಾಯತಾಗ್ರಕೇ .. 35.16..
ಯುಗಾಂಗುಲೇನ ಮೂಲೇ ತು ಕೀಲಂ ಸ್ವೇನೈವ ಕಾರಯೇತ್ .

ಪ್ರಥಮಸ್ಯಾಗ್ರಕೇ ಮೂಲೇ ತ್ವಧಃ ಪಟ್ಟೇನ ವೇಷ್ಟಯೇತ್ .. 35.17..

ಸಪ್ತಾಂಗುಲಂ ತು ವಿಸ್ತಾರಂ ತದರ್ಧಂ ಘನಮುಚ್ಯತೇ . (ಸಪ್ತಾಂಗುಲಂ ತತ್)

ಉಭಯೋಃ ಪಾರ್ಶ್ವಯೋಶ್ಚೈವ ಮುಷ್ಟಿರಷ್ಟಾಂಗುಲಂ ಭವೇತ್ .. 35.18..

ಪಂಚಾಂಗುಲಪರೀಣಾಹಂ ಸರ್ವತ್ರೈವ ಸುದಂತಕಂ . (ಸರ್ವತ್ರೈವ ಸುವೃತ್ತಕಂ)
ದಶಪಂಚಾಂಗುಲಾಯಾಮಂ ತ್ರಿವೃತ್ ಗೋಪಾಲರಜ್ಜುಕಂ .. 35.19..

ತಂತುನಾ ವಾಥ ಕರ್ತವ್ಯಂ ಕನಿಷ್ಠಾಂಗುಲಿನಾಹಕಂ .

ಅರಣೀಲಕ್ಷಣಂ ಪ್ರೋಕ್ತಂ ಸ್ರುಕ್ಸ್ರುವಸ್ಯ ವಿಧಿಂ ಶೃಣು .. 35.20..
ಅಶ್ವತ್ಥೇನ ತು ಶಮ್ಯಾ ವಾ ಖಾದಿರೇಣಾಥವಾ ಪುನಃ .
ಯಾಜ್ಞಿಕೈರ್ದಾರುಭಿಃ ಕುರ್ಯಾತ್ ಸ್ರುಕ್ಸ್ರುವೌ ಲಕ್ಷಣಾವಿಮೌ .. 35.21..
ತಸ್ಯ ಸಾರಣಿತೋ ಗ್ರಾಹ್ಯ ದ್ವಿಧಾಕೃತ್ವಾಥ ಶಿಲ್ಪಿಭಿಃ .
ತತ್ಪಾರ್ಶ್ವೇ ಬಿಲಿಮಾಖ್ಯಾತಂ ತ್ವಷ್ಟಾ ಚ ನಿರ್ವೃಣಂ ದೃಢಂ .. 35.22..

ದ್ವಾತ್ರಿಂಶದಂಗುಲಾಯಾಮಂ ಸಪ್ತಾಂಗುಲಂ ಸುವಿಸ್ತೃತಂ .

ತದ್ಘನಂ ವೇದಮಾತ್ರಂ ಸ್ಯಾತ್ ಏವ ಮಾಪಾದ್ಯ ತತ್ರ ವೈ .. 35.23.. (ಏವ ಪಾದಂಚ)

ಮಧ್ಯಸೂತ್ರಂ ಪ್ರಸಾರ್ಯಾದೌ ಮುಖಾಯಾಮಂ ಷಡಂಗುಲಂ .

ಅಗ್ರಭಾಗಂ ತ್ರಿಭಾಗೈಕಂ ಮುಖವಿಸ್ತಾರಮೇವ ಚ .. 35.24..

ಯವತ್ರಯಪ್ರಮಾಣೇನ ಪಟ್ಟಿಕಾಮುಖಪಾರ್ಶ್ವಯೋಃ .
ಯವಮಾನೇನ ನಿಮ್ನಂ ಸ್ಯಾನ್ಮುಖಂ ಸರ್ವಮಶೇಷತಃ .. 35.25..
ಪಕ್ಷಾಂಗುಲೇ ಗಲಾಯಾಮಂ ವಿಸ್ತಾರಂ ಭೂತಮಾತ್ರಕಂ .

ಸಪ್ತಾಂಗುಲಾಯತಾ ವೇದೀಂ ವಿಸ್ತಾರಂ ತತ್ಸಮಂ ಭವೇತ್ .. 35.26..

ಬಿಲಂ ಸುವೃತ್ತಂ ಮಧ್ಯೇ ಸ್ಯಾದಂಗುಲಾಯತಮಾನತಃ .
ತದ್ವಿಸ್ತಾರಸಮಂ ಗರ್ತಂ ಸುವೃತ್ತಂ ಬಿಲಮುಚ್ಯತೇ .. 35.27..
ಷಟ್ಟಿಕಾ ಬಿಲಬಾಹ್ಯೇ ತು ಯವಮಾನಧನಾನ್ವಿತಾ .
ಬಾಹ್ಯೇ ವಸುದಲಂ ಪದ್ಮಂ ಯವನಿಮ್ನಂ ವಿಚಿತ್ರಕಂ .. 35.28..

ವೇದಿಕಾಯಾಸ್ತು ಪರಿತಃ ಪಟ್ಟಿಕಾ ತ್ರಿಯವಾ ಘನಾಃ .
ಬಿಲಾದರ್ಶಮುಖಾತ್ ಖಾತಾ ಕನಿಷ್ಠಾಂಗುಲಮಾನತಃ .. 35.29..
ತಾರೇಣವಾಽಥ ತಾಮ್ರೇಣ ನಾಲಂ ಕೃತ್ವಾ ತುಯೋಜಂಯೇತ್ .

ಪಕ್ಷಾಂಗುಲಪ್ರಮಾಣೇನ ಪದ್ಮಾಗಾರಂತು ಗಂಡಿಕಾ .. 35.30..
ಗಂಡಿಕೈಕಾಂಗುಲಾ ವೃತ್ತಾ ತನ್ನಾಹಂಚ ದ್ವಿಮಾತ್ರಕಂ .

ರವ್ಯಂಗುಲೇನ ದಂಡೋಚ್ಚಂ ತಸ್ಯಾರ್ಧಂ ನಾಹಮುಚ್ಯತೇ .. 35.31..
ತನ್ಮೂಲೈಕಾಂಗುಲಾಕಾರಾಮಂಗುಲದ್ವಯಮಾತ್ರತಃ .
ಧರ್ಮಾಂಗುಲಾತ್ತು ನಾಹಂ ಸ್ಯಾತ್ತಸ್ಯಾಧಸ್ತಾತ್ತು ಪಾದಯುಕ್ .. 35.32..

ವೇದಿಕಾಯಾಸ್ತ್ವಧಃಪದ್ಮಂ ಪದ್ಮಾಕಾರಂ ಸಕರ್ಣಿಕಂ .

ಗಜೋಷ್ಠಸದೃಶಾಕಾರಂ ತಸ್ಯ ಪೃಷ್ಠಾಕೃತಿರ್ಭವೇತ್ .. 35.33..

ಏವಂ ಸಂಗ್ರಾಹ್ಯ ತಚ್ಛೇಷಂ ಪರಿತ್ಯಜ್ಯ ದೃಢಂ ತಥಾ .
ಸ್ರುಗ್ಲಕ್ಷಣಮಿದಂ ಪ್ರೋಕ್ತಂ ಸ್ರುವೋ ಲಕ್ಷಣಮುಚ್ಯತೇ .. 35.34..
ದ್ವಾವಿಂಶದಂಗುಲಂ ದೈರ್ಧ್ಯಂ ದಂಡನಾಹಂ ಷಡಂಗುಲಂ .

ಮೂಲಾದ್ಗ್ರೀವಾಂತಕಂ ಯಾವತ್ ತ್ರ್ಯಂಗುಲಂ ಗ್ರೀವನಾಹಕಂ .. 35.35..

(ಮೂಲಾದ್ಗ್ರೀವಾಂತರಂ)
ಮೂಲಪಂಚಾಗ್ರನಾಹಂ ಸ್ಯಾತ್ ದ್ವಿಬಿಲಂ ನಾಸಿಕಾಕೃತಿಃ .
ಪೂರಿತಂಕರ್ಷಕಾರ್ಧೇನ ಬಿಲಮಾನಂ ಪ್ರಚಕ್ಷತೇ .. 35.36..
ಪುಷ್ಕಲಾಧಃ ಪ್ರಕರ್ತವ್ಯೋ ಗಂಡಿಕಾ ದ್ವಿಯವೋನ್ನತಾ .
ದಕ್ಷಿಣೇನ ಕರೇಣೈವಯಾ ವಕ್ರಾನಾಮಿಕಾಂಗುಲಿಃ .. 35.37..
ಅಂಗುಷ್ಠಸ್ಯ ತು ಪಾರ್ಶ್ವೋರ್ಧ್ವೇ ತರ್ಜನೀಮಧ್ಯಮಾಂಗುಲಿಃ .
ಸಂಗತಾಪ್ಯುಚ್ಛ್ರಿತಾ ಬದ್ಧಾ ಕನಿಷ್ಠಾಂಗುಲಿರುಛ್ರಿತಾ .. 35.38..
ದಕ್ಷಿಣೇನ ಕರೇಣೈವ ಸ್ರುವೇಣೈಕೇನ ಹೋಮಯೇತ್ .

ಸ್ರುಕ್ಬಿಲಂ ಸರ್ಪಿಷಾ ತತ್ರ ಪೂರಯಿತ್ವಾ ಬಿಲೋಪರಿ .. 35.39..

ಸ್ರುವಾಗ್ರೇಣ ತು ಮಂತ್ರೇಣ ಪುಟಾಸ್ಯಂಚವಿಧಾಯ ಚ .

ಉತ್ಥಾನೌ ತು ಕರೌ ಕೃತ್ವಾ ವೇಣುಬಂಧಂತು ಕಾರಯೇತ್ .. 35.40..

ಉಛ್ರಿತೌ ತರ್ಜನೀದ್ವೇ ಚ ಕನಿಷ್ಠೌ ದ್ವೌ ತಥೈವ ಚ .

ವಕ್ರಾಂಗುಷ್ಠೋ ಸ್ರುವೌ ಗ್ರಾಹ್ಯ ದ್ವಾಭ್ಯಾಂ ಪೂರ್ಣಾಹುತಿಂ ಹುನೇತ್ .. 35.41..

ಲಕ್ಷಣಂ ಸ್ರುಕ್ಸ್ರುವಸ್ಯೈವಂ ಶೃಣು ತೋರಣಲಕ್ಷಣಂ .

ಧ್ವಜದಂಡಾರ್ಹಕೈರ್ವೃಕ್ಷೈರಂತಃ ಸೌರಸ್ತು ಯಾಜ್ಞಿಕೈಃ .. 35.42..
ಭೂತಹಸ್ತಸಮುತ್ಸೇಧಮುತ್ಸೇಧಾರ್ಧಂ ವಿಶಾಲಕಂ .

ಕರಪ್ರಮಾಣಂ ಶೂಲಸ್ಯ ದೀರ್ಘನಾಹಂ ರಸಾಂಗುಲಂ .. 35.43..

ಕನ್ಯಸಂ ತೋರಣಂ ಪ್ರೋಕ್ತಂ ವಕ್ಷ್ಯತೇತಃ ಪರಂ ಕ್ರಮಾತ್ .

ಭೂತಹಸ್ತಂ ಸಮಾರಭ್ಯ ನವಹಸ್ತಾಂತಕಂ ಕ್ರಮಾತ್ .. 35.44..

ತಲಮಧ್ಯಂತು ತದ್ದೈರ್ಘ್ಯಂ ತೇಷಾಮರ್ಧೈಕವಿಸ್ತೃತಂ .

ತೋರಣಾನಾಂಚ ಸರ್ವೇಷಾಂ ಶೂಲಂ ವೈ ಹಸ್ತಮಾತ್ರಕಂ .. 35.45..

ತಸ್ಮಾತ್ಪಕ್ಷಾಂಗುಲಾಧಿಕ್ಯಾತ್ ತೇಷಾಂ ನಾಹಂ ಪ್ರಚಕ್ಷತೇ .
ನವಧಾ ತೋರಣಂ ಪ್ರೋಕ್ತಮಷ್ಟಮಂಗಲಮುಚ್ಯತೇ .. 35.46..
ಯಾಜ್ಞಿಕಂ ವೃಕ್ಷಮಾದಾಯ ಕಾರಯೇಲ್ಲಕ್ಷಣಾನ್ವಿತಂ .

ಷೋಡಶಾಂಗುಲಮಾಯಾಮಂ ವಿಸ್ತಾರಂತು ತದರ್ಧಕಂ .. 35.47..

ಪದ್ಮಾಸನಮಧಸ್ತಾತ್ತು ವಿಸ್ತಾರಾರ್ಧೇನ ಕಾರಯೇತ್ .

ಶ್ರೀವತ್ಸಂ ಚಾಮರಂಯುಗ್ಮಂ ದರ್ಪಣಂ ಸ್ವಸ್ತಿಕಂ ಗಜಂ .. 35.48..

ಪೂರ್ಣಕುಂಭಂಚಮಾಯೂರಂ ದೀಪಂ ಸ್ಯಾದಷ್ಟಮಂಗಲಂ .

ಮಂಗಲಾಷ್ಟೌ ದ್ವಿಧಾ ಪ್ರೋಕ್ತಮಸ್ತ್ರಾಣಾಂ ಲಕ್ಷಣಂ ಶೃಣು .. 35.49..
ವಜ್ರಂ ಶಕ್ತಿಂಚ ದಂಡಂಚ ಖಡ್ಗಂ ಪಾಶಂ ತಥಾಂಕುಶಂ .

ಗದಾ ತ್ರಿಶೂಲಂ ಪದ್ಮಂಚ ಚಕ್ರಂಚೇತಿ ದಶಾಯುಧಂ .. 35.50..

ಹೈಮರಾಜತತಾಮ್ರೈರ್ವಾ ಅಯಸಾಪಾದಪೇನ ವಾ .
ಏತೇಷ್ವೇಕೇನ ಕರ್ತವ್ಯಂ ಸರ್ವಲಕ್ಷಣಸಂಯುತಂ .. 35.51..

ಷೋಡಶಾಂಗುಲಮಾಯಾಮಂ ಷಡಂಗುಲವಿಶಾಲಕಂ .

ತದರ್ಧಂ ಘನಮೇವೋಕ್ತಂ ನಿರ್ಬ್ರಣಂ ಸುದೃಢಂ ಋಜುಂ .. 35.52..

ಚತುರಂಗುಲಮೂಲೇನ ಮಧ್ಯಮೇ ಗಂಡಿಕಾತ್ರಯಂ .

ಗಂಡಿಕಾಯಾಶ್ಚ ನಾಹಂತು ಪ್ರತ್ಯೇಕಂ ದ್ವಾದಶಾಂಗುಲಂ .. 35.53..

ಕೃತ್ವಾಙಗುಲಪ್ರಮಾಣೇನ ಕೃತ್ಯಂ ಕೃತ್ವಾ ತದಗ್ರಕೇ .
ಅರ್ಧಾಂಗುಲಮಾಣೇನ ಪತ್ರತಾರಂ ಪ್ರಕೀರ್ತಿತಂ .. 35.54..

ಪಕ್ಷತ್ರಯದ್ವಯಂ ಕುರ್ಯಾತ್ ಅರ್ಧಚಂದ್ರಾಕೃತಿರ್ಯಥಾ .
ಮಧ್ಯಪತ್ರಮೃಜುಂ ಪ್ರೋಕ್ತಂ ಪತ್ರತಾರಂ ಯವದ್ವಯಂ .. 35.55..

ಪತ್ರತಾರೇಣ ಮೂಲೇನ ಪಾದಾಯಾಮಂ ಪ್ರಕೀರ್ತಿತಂ .

ದ್ವಿಗುಣಂ ಮಧ್ಯಪಾದಸ್ಯ ಪಾದಾಯಾಮಂ ಮಹಾಮುನೇ .. 35.56..
ಅರ್ಧಾಂಗುಲಪ್ರಮಾಣೇನ ಪತ್ರಾಣಾಂ ತು ಪ್ರಕಲ್ಪಯೇತ್ . (ತು ಘನಂ ಭವೇತ್)

ಶೇಷಂ ದಂಡಮಿತಿ ಪ್ರೋಕ್ತಂ ನಾಹಂ ತಸ್ಯ ನವಾಂಗುಲಂ .. 35.57..

ಏವಂ ತ್ರಿಶೂಲಂ ತಸ್ಯಾಧಸ್ತದ್ವಚ್ಛೂಲಂ ಪ್ರಕೀರ್ತಿತಂ .

ವಜ್ರಸ್ಯ ಲಕ್ಷಣಂ ಪ್ರೋಕ್ತಂ ಶಕ್ತಿಲಕ್ಷಣಮುಚ್ಯತೇ .. 35.58..
ದ್ವಿಕರಾಂಗುಲಮಾಯಾಮಂ ವಿಸ್ತಾರಂ ಚತುರಂಗುಲಂ .

ತದರ್ಧಂ ತು ಘನಂ ಮಧ್ಯೇ ಗಂಡಿಕಾ ಚತುರಂಗುಲಂ .. 35.59..

ತದೂರ್ಧ್ವೇ ತದಧಃ ಕುರ್ಯಾತ್ ತ್ರ್ಯಂಗುಲಂ ಮಧ್ಯಪತ್ರವತ್ .

ಶಕ್ತಿಲಕ್ಷಣಮೇವಂ ಸ್ಯಾತ್ ದಂಡಲಕ್ಷಣಮುಚ್ಯತೇ .. 35.60..
ಕಲಾಂಗುಲಸಮಾಯಾಮಂ ಮೂಲೇ ವೇದಾಂಗುಲೇರಿತಂ .

ಗಂಡಿಕಾಂ ಕಾರಯೇತ್ ತಸ್ಯ ವಿಸ್ತಾರಂ ಚತುರಂಗುಲಂ .. 35.61..

ಕೃತ್ವಾಂಗುಲಂ ಭವೇನ್ಮುಷ್ಟಿ ತನ್ನಾಹಂ ಕೌಶಿಕಾಂಗುಲಂ .

ಕೃತ್ವಾಂಗುಲಂ ತು ವಿಸ್ತಾರಂ ತಸ್ಯೋರ್ಧ್ವೇ ಗಂಡಿಕಾಂಗುಲಂ .. 35.62..

ಊರ್ಧ್ವಂ ರಸಾಂಗುಲಂ ತಾರಮಧಸ್ತಾತ್ತು ಯುಗಾಂಗುಲಂ .

ಕ್ರಮೇಣ ಕೃಶತಾಂ ಕುರ್ಯಾತ್ ವಿಸ್ತಾರಾರ್ಧೇನ ವಿಸ್ತೃತಂ .. 35.63..

ನಾಹಂತು ದಂಡಮೇವಂ ಸ್ಯಾತ್ ಖಡ್ಗಲಕ್ಷಣಮುಚ್ಯತೇ .
ಷೋಡಶಾಂಗುಲಮಾಯಾಮಮಶ್ವಿನ್ಯಂಗುಲವಿಸ್ತೃತಂ .. 35.64..

ಮಧ್ಯೇನೈವ ತು ತನ್ಮಧ್ಯೇ ಪೃಷ್ಠೇ ತ್ವಶ್ರಂತು ಕಾರಯೇತ .

ಕಂಚುಕಂತು ಷಡಂಗುಲ್ಯಂ ತದ್ವಿಸ್ತಾರಂ ಯವದ್ವಯಂ .. 35.65..

ಯುಗಾಂಗುಲೇನ ಕರ್ಣಂತು ತಸ್ಯ ನಾಹಂ ಗುಣಾಂಗುಲಂ .

ಅರ್ಧಾಂಗುಲಂತು ಫಲಕಾ ವಿಸ್ತಾರಂ ತ್ರಿಯವಂ ಘನಂ .. 35.66..

ಪುಷ್ಪಮರ್ಧಾಂಗುಲಂ ಜ್ಞೇಯಂ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .

ಖಡ್ಗಲಕ್ಷಣಮೇವಂ ಸ್ಯಾತ್ ಪಾಶಲಕ್ಷಣಮುಚ್ಯತೇ .. 35.67..
ಅಯಾಮಂ ಪೂರ್ವವತ್ ಕೃತ್ವಾ ಫಲದ್ವಯಕೃತಾಂಗುಲಿಃ .
ರಸಾಂಗುಲಂತು ವಿಸ್ತಾರಂ ಪರಸ್ಪರನಿರೀಕ್ಷಿತೌ .. 35.68..
ವೇದಾಂಗುಲಂತು ತನ್ನಾಹಂ ತದೂರ್ಧ್ವೇ ದ್ವಾದಶಾಂಗುಲಂ .

ದ್ವಯಮರ್ಧಂತು ನಾಹಂ ಸ್ಯಾತ್ ಕೃಶತಃ ಕೃಶಮೂಲತಃ .. 35.69..
ಪಾಶಸ್ಯ ಲಕ್ಷಣಂ ಪ್ರೋಕ್ತಂ ಶೃಣುಷ್ವಾಂಕುಶಲಕ್ಷಣಂ .

ಮೂಲಾಂಗುಲಸಮಾಯಾಮಂ ತನ್ನಾಹಂತು ಷಡಂಗುಲಂ .. 35.70..

ಅಗ್ರೇಽಙಗುಲೇನ ಮುಕುಲಂ ಮನ್ವಂಗುಲಪ್ರಮಾಣಕಂ .

ತರುಣೇಂದುಸಮಾಕಾರಂ ಮುಕುಲಾಧಃ ಸುಯೋಜಯೇತ್ .. 35.71..

ಏವಮಂಕುಶಮಾಖ್ಯಾತಂ ಗದಾಲಕ್ಷಣಮುಚ್ಯತೇ .
ಷೋಡಶಾಂಗುಲಮಾಯಾಮಮಷ್ಟಾಶ್ರಂತು ಗದಾಕೃತಿಃ .. 35.72..
ಗಂಡಿಕೈಕಾಂಗುಲಂ ಮೂಲೇ ಮುಷ್ಟಿಸ್ತು ಚತುರಂಗುಲಂ .

ತದೂರ್ಧ್ವೇ ಗಂಡಿಕಾಂಗುಲ್ಯಂ ತದಾ ಶೇಷಂ ಪ್ರಕೀರ್ತಿತಂ .. 35.73..

ಗದಾಯಾ ಲಕ್ಷಣಂ ಪ್ರೋಕ್ತಂ ಶೃಣು ಶೂಲಸ್ಯ ಲಕ್ಷಣಂ .

ಷೋಡಶಾಂಗುಲಮಾಯಾಮಂ ವಿಸ್ತಾರಂತು ಷಡಂಗುಲಂ .. 35.74..

ವೇದಾಂಗುಲಘನಂ ಪ್ರೋಕ್ತಂ ವಜ್ರಶೂಲವಿಧಾನತಃ .
ಶೂಲಲಕ್ಷಣಮೇವಂ ಸ್ಯಾತ್ ಶೃಣು ಪದ್ಮಸ್ಯ ಲಕ್ಷಣಂ .. 35.75..

ಷಡಂಗುಲಂ ತು ಮುಕುಲಂ ತನ್ನಾಲಂ ತ್ರ್ಯಂಗುಲಂ ಭವೇತ್ .

ದಲಾಷ್ಟಕಸಮಾಯುಕ್ತಂ ನಾಲಾಯಾಮಂ ದಶಾಂಗುಲಂ .. 35.76..

ರಸಾಂಗುಲಂ ತು ತನ್ನಾಹಮೇವಂ ಪದ್ಮಸ್ಯ ಲಕ್ಷಣಂ .

ಚಕ್ರಸ್ಯ ಲಕ್ಷಣಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .. 35.77..

ಆಯಾಮಂ ಪೂರ್ವವತ್ ಪ್ರೋಕ್ತಮಷ್ಟಾಂಗುಲಸುವಿಸ್ತೃತಂ .

ಮಧ್ಯೇ ನಾಭಸಮಾಯುಕ್ತಂ ಷೋಡಶಾರಸಮಾಯುತಂ .. 35.78..

ಏಕಾಂಗುಲವಿಶಾಲೇನ ಪರಿತಃ ಪತ್ರಮುಚ್ಯತೇ .
ಮೂರ್ಧ್ನಿ ಪಾರ್ಶ್ವೇ ತು ಕರ್ತವ್ಯಂ ಜ್ವಲತಾಂತಂ ವಿಶೇಷತಃ .. 35.79..
ದಂಡಂ ತು ಶೂಲವತ್ಕಾರ್ಯಂ ಪ್ರೋಕ್ತಂ ಚಕ್ರಸ್ಯ ಲಕ್ಷಣಂ .

ಏವಂ ದಶಾಯುಧಂ ಪ್ರೋಕ್ತಂ ಕೂರ್ಮಾಸನವಿಧಿಂ ಶೃಣು .. 35.80..
ರುದ್ರಾಂಗುಲಸುವಿಸ್ತಾರಂ ತದರ್ಧೇನೈವ ಕಾರಯೇತ್ .

ಶ್ರುತ್ಯಂಗುಲಂ ಘನಂ ಪ್ರೋಕ್ತಂ ಮೂರ್ಧ್ನಿ ಭೂತಾಂಗುಲಂ ಭವೇತ್ .. 35.81..

ಸಪ್ತಾಂಗುಲೇನ ತನ್ನಾಹಂ ಮಾತಾಂಗುಲೇನ ಕಾರಯೇತ್ .

ಕೂರ್ಮಾಸನಮಿದಂ ಪ್ರೋಕ್ತಂ ಖಟ್ವಾಯಾ ಲಕ್ಷಣಂ ಶೃಣು .. 35.82..

ಚತುರ್ವಿಂಶಾಂಗುಲಂ ಪಾದಂ ಶ್ರೇಷ್ಠಂ ಮಾನಾಂಗುಲಂ ಭವೇತ್ .

ಮಧ್ಯಮಂ ಷೋಡಶಾಂಗುಲ್ಯಮಧಮಂ ದ್ವಾದಶಾಂಗುಲಂ .. 35.83..

ವಿಂಶತ್ಯಂಗುಲಮಾನೇನ ಶ್ರೇಷ್ಠಂ ಪಾದಸ್ಯ ನಾಹಕಂ .

ಮಧ್ಯಮಸ್ಯಾಧಮಸ್ಯೈವ ದ್ವಿದ್ವ್ಯಂಗುಲವಿಹೀನಕಂ .. 35.84..

ಮೂಲಪಾದಸ್ಯ ವಿಸ್ತಾರಂ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .

ಶುಭಾಂಘ್ರಿಕರಪಾದಂ ವಾ ಮೃಗೇಂದ್ರಾಭಾಂಘ್ರಿರೇವ ಚ .. 35.85..

ಷಟ್ತ್ರಿಂಶದಂಗುಲಾಯಾಮಂ ತಾರದ್ವಿಗುಣಮುತ್ತಮಂ .

ಕೌಶಿಕಾಂಗುಲವಿಸ್ತಾರಂ ಗುಲಿಕಾನ್ಯಂಗುಲಾಯತಂ .. 35.86..

ಈಲಿತಾರಂ ತ್ರಿಧಾ ಕೃತ್ವಾ ಮಧ್ಯಭಾಗೇನ ಪಟ್ಟಿಕಾ .
ಕುರ್ಯಾತ್ಕಪೋತಕಂ ಬಾಹ್ಯೇ ಪಟ್ಟಿಕಾ ದ್ವಿಯವೇನ ತು .. 35.87..
ಅಧಃ ಶೂಲಸ್ಯ ಪತ್ರಾರೈ ರಕ್ತಹಾರೈವ ಪಿಷ್ಟಯೇತ್ .

ಈಲಿಕಾಭ್ಯಂತರೇ ಚೈವ ವಿನ್ಯಸ್ತಾ ಧಾತುನಾ ಗಲಾ .. 35.88..
ಸುಷಿರೇಷ್ವದ್ಭುತಾನಾಂ ತು ನಾರಾಚಂಯೋಜಯೇದ್ಬುಧಃ .
ನಾರಾಚೈಶ್ಚ ಸಮಾಯುಕ್ತಂ ಕಕ್ಷ್ಯಾ ಸಂಘರ್ಷಯೇತ್ ಪುನಃ .. 35.89..
ಖಟ್ವಾಲಕ್ಷಣಮೇವೋಕ್ತಂ ಲೂಖಲಸ್ಯ ವಿಧಿಂ ಶೃಣು .
ವಿಂಶತ್ಯಂಗುಲಮಾಯಾಮಮುತ್ತಮಂ ಪರಿಕೀರ್ತಿತಂ .. 35.90..

ಅಷ್ಟಾದಶಾಂಗುಲಂ ಮಧ್ಯಂ ಕನ್ಯಸಂ ತು ಕಲಾಂಗುಲಂ .

ಆಯಾಮಂ ತ್ರಿಗುಣಂ ಕೃತ್ವಾ ತನ್ನಾಹಂ ತು ವಿಧೀಯತೇ .. 35.91..
ಚತುರ್ಧಾ ವಿಭಜೇತ್ತಾರಂ ತ್ರಿಭಾಗಂ ಗರ್ತಮುಚ್ಯತೇ .
ಉತ್ಸೇಧಾತ್ಯರ್ಧಮಾನೇನ ಗ್ರೀವಾಮೂಲಸ್ಯ ನಾಹಕಂ .. 35.92..

ಓಷ್ಠಂ ಪಕ್ಷಾಂಗುಲಂ ಪ್ರೋಕ್ತಂ ಮಾನಸ್ಯ ಚ ವಿಶೇಷತಃ .
ಪಾದಂ ಪಾದಾಂಗುಲಾಹೀನಂ ಮಧ್ಯಮಸ್ಯಾಧಮಸ್ಯ ತು .. 35.93..
ಲೂಖಲಸ್ಯೈವಮಾಖ್ಯಾತಂ ಮುಸಲಸ್ಯ ವಿಧಿಂ ಶೃಣು .
ಸಾರ್ಧತ್ರಿತಾಲಮಧಮಂಯುಗತಾಲಂ ತು ಮಧ್ಯಮಂ .. 35.94..

ಉತ್ತಮಂ ಭೂತತಾಲಂ ತು ಮುನ್ಯಷ್ಟನವಮಾತ್ರಕಂ .

ಕನ್ಯಸಾದಿಪರೀಣಾಹಂ ವೃತ್ತಂ ಸ್ಯಾತ್ ಪರ್ವತಃ ಸಮಂ .. 35.95..

ಅಧಸ್ಸಾರ್ಧಾಂಗುಲೇನೈವ ವೇಷ್ಟಯೇನ್ಮೂಲಕೇ ದೃಢಂ .

ಏವಂ ತು ಮುಸಲಂ ಪ್ರೋಕ್ತಂ ಶಿಬಿಕಾಲಕ್ಷಣಂ ಶೃಣು .. 35.96..
ದಾರುಸಾರಮಯೇನೈವ ಮಾನಾಂಗುಲ್ಯೇನ ಕಾರಯೇತ್ .

ಷಟ್ತ್ರಿಂಶದಂಗುಲಂತಾರಂ ಕನ್ಯಸಸ್ಯ ಪ್ರಕೀರ್ತಿತಂ .. 35.97..

ಅಷ್ಟಚತ್ವಾರಿಮಧ್ಯಂ ಸ್ಯಾತ್ ಷಷ್ಠ್ಯಂಗುಲಮಥೋತ್ತಮಂ .

ವಿಸ್ತಾರಂ ದ್ವಿಗುಣಂಯಾಮಂ ಪಾದೋನದ್ವಿಗುಣಂ ತು ವಾ .. 35.98..

ಈಲಿಕಾಯಾಂ ತು ವಿಸ್ತಾರಂ ಶ್ರೇಷ್ಠಸ್ಯ ದ್ವ್ಯಂಗುಲಂ ಭವೇತ್ .

ಅಂಗುಲಾಂಗುಲಹೀನೇನ ಮಧ್ಯಮಸ್ಯ ಚಯಸ್ಯ ತು .. 35.99..
ತಸ್ಯಾರ್ಧಂ ದ್ವಿಶತಂ ಪ್ರೋಕ್ತಂ ಮೀಲಿಕಾಯಾಂ ದ್ವಿಜೋತ್ತಮ .

ಈಲಿತಾರಂ ತ್ರಿಧಾ ಕೃತ್ವಾ ಮಧ್ಯಭಾಗೇನ ಪಟ್ಟಿಕಾ .. 35.100..
ಭಾಗೇನೈಕೇನ ತದ್ಬಾಹ್ಯೇ ಕಾರಯೇತ್ತು ಕಪೋತಕಂ .

ಆಯಾಮಮಷ್ಟಧಾ ಕೃತ್ವಾ ಭಾಗಂ ಸ್ಯಾದ್ಭಿತ್ತಿಪಾದಕಂ .. 35.101..

ಕುಂಭಂಚ ವಲಯಂ ಚೈವ ವೃತ್ತಕಂ ಚಾರುಹೀನಕಂ .

ಈಲಿಕಾಮಧ್ಯಯೋರ್ಮಧ್ಯೇ ಚತುರಶ್ರಂ ಕೃತಂ ತಥಾ .. 35.102..
ಏಕೈಕಾಂಶೇನ ಚೋರ್ಧ್ವಾಯಾ ಪಟ್ಟಿಕಾದ್ವಯಮೇವ ವಾ .
ಮಧ್ಯಮೇ ತು ದ್ವಿಭಾಗೇನ ಫಲಕಾ ಚಕ್ರಶೋಭಿತಂ .. 35.103..

ಈಲಿಕೈರ್ಜಾಲಕೈಶ್ಚೈವ ಫಲಕೈರ್ಗುಲಕೈರಪಿ .

ನಾನಾಪಲ್ಲಿಸಮಾಯುಕ್ತಂ ನಾನಾಕ್ರೀಡಾ ಸಮಾಯುತಂ .. 35.104..

ತತ್ಪೂರ್ವಮಭಿತಸ್ತೇರುತ್ಸೇಧಾಷ್ಟಾಂಗುಲಂ ಭವೇತ್ .

ಸಿಂಹದ್ವಯಸಮಾಯುಕ್ತಂ ತದೂರ್ಧ್ವೇ ಮಕರಾಸ್ಯಕಂ .. 35.105..

ಬಲಾಕಾಸದೃಶಂ ಪಾದಂ ತತ್ರ ಸಪ್ತಾಂಗುಲೋನ್ನತಂ .

ಅಧಃ ಪಟ್ಟೈಶ್ಚ ನಾರಾಚೈರ್ದೃಢಂ ಕೃತ್ವಾ ದ್ವಿಧಾ ಮತಃ .. 35.106..
ವೇಣಿಕಾವೇಷ್ಟನಂ ವಾಽಪಿ ಫಲಕಾಬಂಧನಂ ನಯೇತ್ .

ಶಿಬಿಕಾಲಕ್ಷಣಂ ಪ್ರೋಕ್ತಂ ಡೋಲಾಲಕ್ಷಣಮುಚ್ಯತೇ .. 35.107..
ಪಾದೋರ್ಧ್ವೇ ವಿನ್ಯಸೇದ್ಧೀಮಾನ್ಮಂಡಪಾಕೃತಿಮೇವ ಚ .

ಅಶ್ವಶ್ಚೈವ ಮಯೂರಶ್ಚ ಗಜಸಾರಥ್ಯಕರ್ಮಣೇ .. 35.108..
ನಾನಾಚಾನ್ಯಾನಿ ಸರ್ವಾಣಿ ರಥವತ್ ಕಾರಯೇತ್ಕ್ರಮಾತ್ .

ಡೋಲಾಯಾ ಲಕ್ಷಣಂ ಪ್ರೋಕ್ತಂ ದೀಪಮಾಲಾವಿಧಿಂ ಶೃಣು .. 35.109..
ಅಯಸಾ ವಾಽಥ ತಾಮ್ರೇಣ ದಾರುಭಿರ್ದೀಪಮಾಲಿಕಾ .
ದ್ವಾರೇಷ್ಟಂ ದ್ವಾರವತ್ಕುರ್ಯಾತ್ ಕುಬೇರಶ್ರೀಪ್ರಭಾಕೃತಿಃ .. 35.110..
ಕಾರಯೇದನ್ಯದೇಶೇ ತು ದ್ವಾರಮಾನಪ್ರಮಾಣತಃ .
ಸುಸ್ನಿಗ್ಧಾನ್ ಸುದೃಢಾನ್ ಕೃತ್ವಾ ಸ್ಕಂಧಾನ್ ವೇಲಾಂಗುಲಾಯತಾತ್ .. 35.111..

ತ್ರಿಭಾಗೈಕಂ ನ್ಯಸೇದ್ದಂಡೇ ಭೂತಾಂಗುಲಮಥಾಂತರಂ .

ದೀಪಮಾಲಾವಿಧಿಃ ಪ್ರೋಕ್ತಃ ಪುಷ್ಪಮಾಲಾವಿಧಿಂ ಶೃಣು .. 35.112..
ಅಶೋಕಾಸನನಿಂಬಾಶ್ಚ ಮಧೂಕಪನಸಾಸನಾಃ .
ಖದಿರಃ ಶಿಶುಪಾಶ್ಚಾಮ್ರಚಂದನಶ್ಚಂಪಕಃ ಶುಭಾಃ .. 35.113..
ಅಷ್ಟತಾರಪ್ರಮಾಣೇನ ವಿಸ್ತಾರದ್ವಿಗುಣಾಯತಂ .

ವೇದಪಾದಸಮಾಯುಕ್ತಂ ದ್ವಾದಶಾಂಗುಲದೈರ್ಘ್ಯಕಂ .. 35.114..

ಘನಮಷ್ಟಾಂಗುಲಂ ಪ್ರೋಕ್ತಂ ಹಿತ್ಯುತ್ಸೇಧಂ ಕೃತಾಂಗುಲಂ .

ದರ್ಪಣೋದರಸಂಕಾಶಂ ಕುರ್ಯಾನ್ಮಾನಾಂಗುಲೇನ ತು .. 35.115..
ಪುಷ್ಪಾಧಾರಮಿದಂ ಪ್ರೋಕ್ತಂ ಭೇರಿಕಾಲಕ್ಷಣಂ ಶೃಣು .
ಆಯಾಮಂಯುಗತಾಲಂ ಸ್ಯಾತ್ ನಾಹಂ ಭೂತಯವಂ ಭವೇತ್ .. 35.116..

ರವ್ಯಂಗುಲಂ ಮುನಿಶ್ರೇಷ್ಠ ಮುಖತಾರಂ ಪ್ರಚಕ್ಷತೇ .
ಆರಂ ಘಾತಸುವೃತ್ತಂ ಸ್ಯಾದ್ಘನಮರ್ಧಾಂಗುಲಂ ಭವೇತ್ .. 35.117..

ಉಭಯೋಃ ಪಾರ್ಶ್ವಯೋರ್ವಕ್ರಂ ದ್ವಯಪಟ್ಟೇನ ವೇಷ್ಟಯೇತ್ .

ಸಪ್ತಕೀಲಸಮಾಯುಕ್ತಮಾಕಾರೇಣ ತು ಕಾರಯೇತ್ .. 35.118..

ಭೇರೀಲಕ್ಷಣಮಾಖ್ಯಾತಂ ಸಮಿಧಾಂ ಲಕ್ಷಣಂ ಶೃಣು .
ದ್ವಾದಶಾಂಗುಲಮಾಯಾಮಂ ಕನಿಷ್ಠಾಂಗುಲನಾಹಕಂ .. 35.119..

ಸಾರ್ದ್ರಂ ಸತ್ವಸಮಾಚ್ಛೇದಸಪ್ರರೋಹಮನಿಂದಿತಂ .

ಅವಕ್ರಂ ನಿರ್ವ್ರಣಂ ಶುದ್ಧಂ ಬ್ರಾಹ್ಮಣೈರಾವೃತಂ ಶುಭಂ .. 35.120..

ಮೂಲೇನ ಮೂಲಸಂಯುಕ್ತಮಗ್ರೇಣಾಗ್ರಸಮಾಯುತಂ .

ಸಮಿಧಾಂ ಲಕ್ಷಣಂ ಪ್ರೋಕ್ತಂ ಪರಿಧೇರ್ಲಕ್ಷಣಂ ಶೃಣು .. 35.121..
ಆಯಾಮಂ ಪರಿಧೀನಾಂ ತು ಸವೇದಾಂಶದಶಾಂಗುಲಂ .

ವೀಥ್ಯಂಗುಲಪರೀಣಾಹಮಪರ್ಣಮವ್ರಣಂ ಸಮಂ .. 35.122..

ಪ್ರೋಕ್ತಂ ತು ಯತ್ ಸಮಿತ್ತೇನ ಪರಿಧೀಧ್ಮಾನಿ ಸಂಗ್ರಹೇತ್ .

ಪರಿಧಿರ್ಲಕ್ಷಣಂ ಪ್ರೋಕ್ತಂ ದರ್ಭಾಣಾಂ ಲಕ್ಷಣಂ ಶೃಣು .. 35.123..
ಸ್ತ್ರೀಪುನ್ನಪುಂಸಕಾಕಾರಾಸ್ತ್ರಿವಿಧಾಃ ಸಮುದಾಹೃತಾಃ .
ಮೃದುಃ ಶ್ಯಾಮಃ ಸ್ತ್ರಿಯಃ ಪ್ರೋಕ್ತಾಸ್ತ್ರೀಣಾಂ ಕರ್ಮಸುಯೋಜಯೇತ್ .. 35.124..

ಈಷತ್ಪಕ್ಷಸಮಾಯುಕ್ತಾ ಸ್ಥಿರಾಃ ಪುಂಲಿಂಗಕಾ ಸ್ಮೃತಾಃ .
ಪುಂಕ್ರಿಯಾಸು ತಥಾಯೋಗ್ಯಾ ಸ್ಥಿರಾಃ ಕೋಮಲವರ್ಜಿತಾಃ .. 35.125..
ನಪುಂಸಕಾ ಇತಿ ಖ್ಯಾತಾ ನ ಗ್ರಾಹ್ಯಾಃ ಸರ್ವಕರ್ಮಸು .
ಸುಚ್ಛಿನ್ನಾಗ್ರಾ ಸುಭಿನ್ನಾಗ್ರಾ ಖಂಡಿತಾಃ ಪರಿವರ್ಜಯೇತ್ .. 35.126..

ಮೂಲಸ್ಥೂಲಂ ಭವೇನ್ನಾರೀ ಅಗ್ರಸ್ಥೂಲಂ ನಪುಂಸಕಂ .

ಸಮಂ ಪುಂಲಿಂಗಮಿತ್ಯುಕ್ತಂ ವಿಶ್ವಾಮಿತ್ರ ಮಹಾಮುನೇ .. 35.127..
ದರ್ಭಾಣಾಂ ಲಕ್ಷಣಂ ಪ್ರೋಕ್ತಂ ಕೂರ್ಚಾನಾಂ ಲಕ್ಷಣಂ ಶೃಣು .
ಉತ್ತಮಂ ನವದರ್ಭೇಸ್ತು ಸಪ್ತದರ್ಭೈಸ್ತು ಮಧ್ಯಮಂ .. 35.128..

ಕನ್ಯಸಂ ಪಂಚದರ್ಭೈಸ್ತು ಗ್ರಂಥಿರೇಕಾಂಗುಲಂ ಭವೇತ್ .

ದಕ್ಷಿಣಾವರ್ತಕಂ ಗ್ರಂಥಿಕೂರ್ಚಾಗ್ರಂ ಚತುರಂಗುಲಂ .. 35.129..

ಗ್ರಂಥ್ಯಧಸ್ತಾತ್ತದಾಯಾಮಂ ರುದ್ರಧರ್ಮಂ ನವಾಂಗುಲಂ .

ಕೂರ್ಚಾನಾಂ ಲಕ್ಷಣಂ ಪ್ರೋಕ್ತಂ ವಿಷ್ಟರಸ್ಯ ವಿಧಿಂ ಶೃಣು .. 35.130..

ಸಪ್ತದರ್ಭಸಮಾಯುಕ್ತಂ ಗ್ರಂಥಿತಂ ಸವ್ಯಮಾರ್ಗತಃ .
ರತ್ನ್ಯಂಗುಲಂ ಭವೇನ್ಮೂಲಂ ಗ್ರಂಥಿರೇಕಾಂಗುಲಂ ಮತಂ .. 35.131..

ವಿಷ್ಟರಸ್ಯ ವಿಧಿಃ ಪ್ರೋಕ್ತೋ ಲಂಬಕೂರ್ಚವಿಧಿಂ ಶೃಣು .
ಏಕವಿಂಶತಿದರ್ಭೈಶ್ಚ ಗ್ರಂಥಿರೇಕಾಂಗುಲಂ ಭವೇತ್ .. 35.132..

ಗ್ರಂಥಿತದ್ದಕ್ಷಿಣಾವರ್ತಂ ಕೂರ್ಚಾಗ್ರಂ ಚತುರಂಗುಲಂ .

ಮೂರ್ಧ್ನಾದಿಪಾದಪರ್ಯಂತಂ ಲಂಬಿತಂಯಜ್ಞದಾಯಕಂ .. 35.133..

ಲಂಬಕೂರ್ಚವಿಧಿಃ ಪ್ರೋಕ್ತಾ ಪರಿಸ್ತರಣಮುಚ್ಯತೇ .
ಧರ್ಮದರ್ಭಸಮಾಯುಕ್ತಂ ಗ್ರಂಥಿಃ ಪಕ್ಷಾಂಗುಲಂ ಭವೇತ್ .. 35.134..

ವೇದಾಂಗುಲಂ ತದಗ್ರಂ ಸ್ಯಾತ್ ಷಟ್ತ್ರಿಂಶದಂಗುಲಾಯತಂ .

ಪರಿಸ್ತರಣಮಾಖ್ಯಾತಂ ದರ್ಭಮಾಲಾವಿಧಿಂ ಶೃಣು .. 35.135..
ಭೂತವೇದಾಗ್ನಿದರ್ಭೈರ್ವಾ ವ್ಯೋಮಹಸ್ತಂ ಪ್ರಲಂಬಿತಂ .

ಕನಿಷ್ಠಿಕಾಂಗುಲಾ ನಾಹಂ ರಜ್ಜುಂ ಕುರ್ಯಾನ್ಮನೋರಮೈಃ .. 35.136..
ದರ್ಭಮಾಲಾವಿಧಿಃ ಪ್ರೋಕ್ತಾ ಪ್ರೋಕ್ಷಣೀಕೂರ್ಚಮುಚ್ಯತೇ .
ಸಪ್ತವಿಂಶತಿದರ್ಭೈಶ್ಚ ಕಲಾಂಗುಲಸಮಾಯುತಂ .. 35.137..

ವ್ಯೋಮಾಂಗುಲಂ ಭವೇದ್ಗ್ರಂಥಿರಗ್ರಂ ವೇದಾಂಗುಲಂ ಭವೇತ್ .

ವೇಣೀ ವಾ ವಿಷ್ಟರಂ ವಾಽಥ ಪ್ರೋಕ್ಷಣೀಕೂರ್ಚಮೀರಿತಂ .. 35.138..

ಪವಿತ್ರಲಕ್ಷಣಂ ವಕ್ಷ್ಯೇ ಶೃಣ ಕೌಶಿಕ ಸುವ್ರತ .

ಕುಶಕಾಶಪಟೀರಾಶ್ಚ ಸುವರ್ಣೈಸ್ತ್ರಿಭಿರೇವ ವಾ .. 35.139..
ಏಕೀಕೃತ್ಯಾಗ್ರತೋ ದರ್ಭಾನಲೂನಮಗ್ರಮುದ್ರಿತಂ .

ಷೋಡಶಾಂಗುಲಮಾಯಾಮಮಾವರ್ತಂ ವಾ ಸಮಂತತಃ .. 35.140..
ತ್ರಿಗುಣೀಕೃತ್ಯ ರಜ್ಜ್ವಗ್ರಂ ಗ್ರಂಥಿರೇಕಾಂಗುಲಂ ಭವೇತ್ .

ದಕ್ಷಿಣಾವರ್ತಂ ಕರ್ತವ್ಯಂ ತದಗ್ರಂ ಚತುರಂಗುಲಂ .. 35.141..

ಅನಾಮಿಕಾಯಾಯೋಕ್ತವ್ಯಮುಭಯೋರ್ಹಸ್ತಯೋರಪಿ .

ಸಪವಿತ್ರಕರೇಣೈವ ಕುರ್ಯಾದಾಚಮನಕ್ರಿಯಾ .. 35.142..
ನೋಚ್ಛಿನ್ನಂ ತತ್ ಪವಿತ್ರಂ ತು ಭುಕ್ತೋಚ್ಛಿಷ್ಟಂ ತು ವರ್ಜಯೇತ್ .

ಸೌವರ್ಣಂ ಚೇತ್ ಪವಿತ್ರಂ ಸ್ಯಾದಾಜ್ಯೇನೋತ್ಕ್ಷಪಣೇನ ತು .. 35.143..
ನಾಭೇರನಾಮಿಕಾಯಾಸ್ತು ಕುರ್ಯಾದ್ ವೃತ್ತಂ ಸಮಂಯಥಾ .
ಪವಿತ್ರಸ್ಯ ವಿಧಿಃ ಪೋಕ್ತಾ ಪಾದ್ಯಪಾತ್ರವಿಧಿಂ ಶೃಣು .. 35.144..
ಸೌವರ್ಣಮುತ್ತಮಂ ಪ್ರೋಕ್ತಂ ಮಧ್ಯಮಂ ರಜತಂ ಭವೇತ್ .

ಅಧಮಂ ತಾಮ್ರಕಾಂಸ್ಯಂ ಸ್ಯಾನ್ಮೃನ್ಮಯಂಚಾಧಮಾಧಮಂ .. 35.145..

ತಾರೇ ಮೂಲಾಂಗುಲಂ ಜ್ಞೇಯಮುತ್ಸೇಧಂ ತು ಯುಗಾಂಗುಲಂ .

ತತ್ಪೃಷ್ಠೇಽಙ್ಘ್ರಿಸಮಾಯುಕ್ತಂ ಚತುರಂಗುಲಮಾನತಃ .. 35.146..
ಅರ್ಧೇನಾಧಿಕಯಾಯುಕ್ತಂ ವೇದಾಂಗುಲಸಮಾಯುತಂ .

ಪಾದ್ಯಪಾತ್ರಂ ಸಮಾಖ್ಯಾತಂ ಶೃಣ್ವಾಚಮನಪಾತ್ರಕಂ .. 35.147..

ಆದಿತ್ಯಾಂಗುಲಮಾನೇನ ಕುಕ್ಷಿವಿಸ್ತಾರಮುಚ್ಯತೇ .
ಅಷ್ಟತ್ರಿಂಶತಿಮಾತ್ರೇಣ ನಾಹಂ ಕುಕ್ಷೇಸ್ತು ಮಧ್ಯಮಂ .. 35.148..

ಅಗ್ನ್ಯಂಗುಲಂ ಗಲೋತ್ಸೇಧಂ ಮಾರ್ಗಂ ವ್ಯೋಮಾಂಗುಲಂ ಭವೇತ್ .

ಆಸ್ಯತಾರಂ ತ್ರಿಮಾತ್ರಂ ತು ಪಾರ್ಶ್ವೇ ಘ್ರಾಣಸಮಾಯುತಂ .. 35.149..

ಪಕ್ಷಾಂಗುಲಸಮಾಯಾಮಂ ರಂಧ್ರ ಕನಿಷ್ಠಿಕಾಸಮಂ .

ಆರ್ಧಾರ್ಧಾಂಗುಲಮಾನೇನ ಪಾದಂ ಕುರ್ಯಾತ್ತು ಪೃಷ್ಠಕೇ .. 35.150..
ಯದಾಚಮನಪಾತ್ರಂ ತದರ್ಧ್ಯಪಾತ್ರಮಥ ಶೃಣು .
ಅರ್ಧ್ಯಪಾತ್ರಂ ಮಯಾ ಪ್ರೋಕ್ತಂ ಪಾಲಿಕಾಲಕ್ಷಣಂ ಶೃಣು .. 35.151..
ಪಾಲಿಕಾಷ್ಟಾದಶಾಂಗುಲ್ಯಮುಚ್ಚಂ ಮಾತ್ರಾಂಗುಲೇನ ತು .
ಪಾಲಿಕಾಮುಖವಿಸ್ತಾರಂ ಷೋಡಶಾಂಗುಲಮುಚ್ಯತೇ .. 35.152..
ತದರ್ಧಂ ಪಾದವಿಸ್ತಾರಂ ರಸಭಾಗೈಕಕೋಷ್ಠಕಂ .

ವಿಸ್ತಾರಸ್ಯ ತ್ರಿಭಾಗೈಕಂ ವರ್ತಿತಂ ಬಿಲಮುಚ್ಯತೇ .. 35.153..
ಏವಂ ಪಾತ್ರಕ್ರಮಂ ಪ್ರೋಕ್ತಂ ಶೇಷಂ ದಂಡಂ ಪ್ರಕಲ್ಪಯೇತ್ .

ವಿಸ್ತಾರಸ್ಯ ತ್ರಿಭಾಗೈಕ ದಂಡವಿಸ್ತಾರಮುಚ್ಯತೇ .. 35.154..
ಪಾಲಿಕಾಲಕ್ಷಣಂ ಪ್ರೋಕ್ತಂ ಘಟಿಕಾಲಕ್ಷಣಂ ಶೃಣು .
ಘಟಿಕಾಘಟವಿಸ್ತಾರಮಷ್ಟಾಂಗುಲಮುದಾಹೃತಂ .. 35.155..

ಪಾಲಿಕಾಪಾತ್ರವತ್ಕುರ್ಯಾತ್ ದಂಡಂ ವೈ ಚತುರಂಗುಲಂ .

ಪಂಚವಕ್ತ್ರಸಮಾಯುಕ್ತಂ ಘಟಿಕಾಂ ಕಾರಯೇದ್ಬುಧಃ .. 35.156..
ಘಟಿಕಾಲಕ್ಷಣಂ ಪ್ರೋಕ್ತಂ ಶರಾವಮಧುನೋಚ್ಯತೇ .
ಶರಾವಮುಖವಿಸ್ತಾರಮಾದಿತ್ಯಾಂಗುಲಮುಚ್ಯತೇ .. 35.157..
ತದರ್ಧಂ ಪಾದವಿಸ್ತಾರಮುತ್ಸೇಧಂ ವಸುಮಾತ್ರಕಂ .

ನಾಹಂ ಸ್ಯಾತ್ ಪಾಲಿಕಾದೀನಾಂ ವಿಸ್ತಾರಾರ್ಧೇನ ವರ್ಧಿತಂ .. 35.158..

ಕಾಲಂ ಭಿನ್ನಂ ಚ ಸುಷಿರಂ ಭೇದಂ ಛೇದಂ ಮಲೀನಕಂ .

ನಿರ್ದಗ್ಧಂ ಚ ಪುರಾಣಂ ಚ ವಿಶೇಷೇಣ ವಿವರ್ಜಯೇತ್ .. 35.159..

ಶರಾವಲಕ್ಷಣಂ ಪ್ರೋಕ್ತಂ ಗಂಧಪಾತ್ರಂ ತತಃ ಶೃಣು .
ಅಷ್ಟಾಂಗುಲಂ ತದ್ವಿಸ್ತಾರಂ ವೇದಾಂಗುಲಸಮುಚ್ಛ್ರಯಂ .. 35.160..

ಗಂಧಪಾತ್ರಂ ಸಮಾಖ್ಯಾತಂ ಪುಣ್ಯಪಾತ್ರಮಥ ಶೃಣು .
ವಿಂಶತ್ಯಂಗುಲಮಾಯಾಮಂ ವಸ್ವಂಗುಲಸಮುಚ್ಛ್ರಯಂ .. 35.161..

ನಾಲಂ ಪಂಚಾಂಗುಲಂ ಕುರ್ಯಾದುಭಯೋಃ ಪಾರ್ಶ್ವಯೋರಪಿ .

ತನ್ಮಾನಂ ಪಾದವಿಸ್ತಾರಂ ಪಿಧಾನಕವಚಾನ್ವಿತಂ .. 35.162..

ದ್ರವ್ಯಾಲಾಭೇ ಮುನಿಶ್ರೇಷ್ಠ ವಸ್ತ್ರೇಣೈವ ತು ಕಾರಯೇತ್ .

ಪುಷ್ಪಪಾತ್ರಂ ಸಮಾಖ್ಯಾತಮಾಜ್ಯಪಾತ್ರವಿಧಿಂ ಶೃಣು .. 35.163..
ವೇದಾಂಗುಲಸಮುತ್ಸೇಧಂ ವಿಸ್ತಾರಂತುಷಡಂಗುಲಂ .

ಅರ್ಧಾಂಗುಲೇನ ತಸ್ಯೋಷ್ಠಮೇತದ್ಧಿ ಘೃತಪಾತ್ರಕಂ .. 35.164..

ಘೃತಸ್ಯ ಪಾತ್ರಮೇವಂ ಸ್ಯಾತ್ ಪ್ರಣೀತಾಪಾತ್ರಮುಚ್ಯತೇ .
ಪಂಚಾವೃತಾಂಗುಲಂತಾರಂ ಸಾರ್ಧಾಗ್ನ್ಯಂಗುಲಮುಚ್ಛ್ರಯಂ .. 35.165..

ಪ್ರಣೀತಾಪಾತ್ರಮೇವಂ ಸ್ಯಾತ್ ಪ್ರೋಕ್ಷಣೀಪಾತ್ರಮುಚ್ಯತೇ .
ಪಂಚಾಂಗುಲಂತು ವಿಸ್ತಾರಂ ರುದ್ರಾಂಗುಲಸಮುಚ್ಛ್ರಯಂ .. 35.166..

ಪ್ರೋಕ್ಷಣೀಪಾತ್ರಮೇವಂ ಸ್ಯಾತ್ ಸ್ಕಂದಕುಂಭವಿಧಿಂ ಶೃಣು .
ತ್ರೀಣ್ಯಂಗುಲಪ್ರವಿಸ್ತಾರಂ ರುದ್ರಾಂಗುಲಸಮುನ್ನತಂ .. 35.167..

ಆಸ್ಯಂ ವೇದಾಂಗುಲಂ ಜ್ಞೇಯಂ ಕರ್ಣಾಯಾಮಂ ತಥಾಂಗುಲಂ .

ವ್ಯೋಮಮೇಕಾಂಗುಲಂ ಪ್ರೋಕ್ತಮರ್ಧಾಂಗುಲಂತು ನಿರ್ಗಮಂ .. 35.168..

ಗಲೇ ತ್ರಿರೇಖಾ ಕರ್ತವ್ಯಾ ಪಕ್ವಬಿಂಬಫಲಪ್ರಭಂ .

ಕಲಂಕರಹಿತಂ ಸ್ನಿಗ್ಧಂ ಮರ್ವದೋಷವಿವರ್ಜಿತಂ .. 35.169..

ಸ್ಕಂದಕುಂಭಮಿತಿ ಪ್ರೋಕ್ತಂ ವರ್ಧನೀಲಕ್ಷಣಂ ಶೃಣು .
ರಂಧ್ರಾಂಗುಲಪ್ರವಿಸ್ತಾರಂ ವರ್ಧನೀಜಠರಸ್ಯ ತು .. 35.170..
ಅಬ್ಧ್ಯಙಗುಲಸಮುತ್ಸೇಧಂ ವಕ್ತ್ರಮಗ್ನ್ಯಂಗುಲಂ ಮತಂ .

ಅಶ್ವಿನ್ಯಂಗುಲಮೋಷ್ಠಂ ಸ್ಯಾತ್ ಪಾರ್ಶ್ವೇ ನಾಲಾಂಕುರಾಯತಂ .. 35.171..

ಉತ್ಪಲಾಕೃತಿವತ್ಕಾರ್ಯಂ ಸಾರ್ಧಾಂಗುಲಪ್ರಮಾಣತಃ .
ಅರ್ಧಾಂಗುಲೋಚ್ಛ್ರಯಂ ಗ್ರೀವಮಂಗುಲೀಯೋಷ್ಠನಿರ್ಗಮಂ .. 35.172..

ವರ್ಧನೀಲಕ್ಷಣಂ ಪ್ರೋಕ್ತಂ ಕುಂಭಾನಾಂ ಲಕ್ಷಣಂ ಶೃಣು .
ರುದ್ರಾಂಗುಪ್ರವಿಸ್ತಾರಮೋಷ್ಠಂ ವ್ಯೋಮಾಂಗುಲಂ ಭವೇತ್ .. 35.173..

ಸಾರ್ಧಾಂಗುಲಂ ಗಲೋತ್ಸೇಧಂ ತ್ರಿಯವಂ ತಸ್ಯ ನಿರ್ಗಮಂ .

ಕುನ್ಭಾನಾಂ ಲಕ್ಷಣಂ ಪ್ರೋಕ್ತಂ ಕಲಶಾನಾಂ ತತಃ ಶೃಣು .. 35.174..
ಸಪ್ತಾಂಗುಲಪ್ರವಿಸ್ತಾರಮುತ್ಸೇಧಂ ಚತುರಂಗುಲಂ .

ಗ್ರೀವಮರ್ಧಾಂಗುಲೋತ್ಸೇಧಮೋಷ್ಠಂ ತತ್ತ್ಸಮಮೇವ ತು .. 35.175..
ತ್ರ್ಯಂಗುಲಂಚಾಸ್ಯವಿಸ್ತಾರಂ ಯವಮೋಷ್ಠಸ್ಯ ನಿರ್ಗಮಂ .

ಶೇಷಂಯುಕ್ತ್ಯಾ ಪ್ರಕರ್ತವ್ಯಂ ಪಕ್ವಬಿಂಬಫಲೋಪಮಂ .. 35.176..

ಕಲಶಸ್ಯ ವಿಧಿಃ ಪ್ರೋಕ್ತಾ ಕುಂಡಿಕಾಲಕ್ಷಣಂ ಶೃಣು .
ವೇದಾಂಗುಲಂ ತದ್ವಿಸ್ತಾರಂ ದೈರ್ಘ್ಯಮಗ್ನ್ಯಂಗುಲಂ ಭವೇತ್ .. 35.177..

ಸಾರ್ಧಾಂಗುಲಂ ತಸ್ಯ ತಾರಂ ಮಧ್ಯಮರ್ಧಾಂಗುಲಂ ಭವೇತ್ .

ಪಾದಾಂಗುಲಂ ಗಲೋತ್ಸೇಧಂ ಪಾರ್ಶ್ವೇ ಘ್ರಾಣಸಮನ್ವಿತಂ .. 35.178..

ವ್ಯೋಮಾಂಗುಲಪ್ರಮಾಣೇನ ಪಾದಮೋಷ್ಠೇ ಪ್ರಕಲ್ಪಯೇತ್ .

ಕುಂಡಿಕಾಲಕ್ಷಣಂ ಪ್ರೋಕ್ತಂ ಹವಿಃಪಾತ್ರವಿಧಿಂ ಶೃಣು .. 35.179..
ತಸ್ಯ ಕುಕ್ಷೇಸ್ತು ವಿಸ್ತಾರಂ ಧರ್ಮಾಂಗುಲಮುದಾಹೃತಂ .

ಅಷ್ಟಾಂಗುಲಸಮುತ್ಸೇಧಂ ಕರ್ಣೋತ್ಸೇಧಮಥಾಂಗುಲಂ .. 35.180..

ಕರ್ಣವ್ಯೋಮಾಂಗುಲಂ ಪ್ರೋಕ್ತಮಾಸ್ಯತಾರಂ ರಸಾಂಗುಲಂ .

ಶೇಷಂಯುಕ್ತ್ಯಾ ಪ್ರಕರ್ತವ್ಯಂ ತತ್ಪಚೇದಾಢಕಂ ಮುನೇ .. 35.181..
ಯಾವತ್ಪಚೇಚ್ಛಿವದ್ರೋಣಂ ತಾವನ್ಮಾತ್ರಂ ಪ್ರಕಲ್ಪಯೇತ್ .

ಹವಿಃಪಾತ್ರವಿಧಿಃ ಪ್ರೋಕ್ತಂ ಉಪದಂಶಸ್ಯ ಪಾತ್ರಕಂ .. 35.182..

ಉದರಸ್ಯ ಪ್ರವಿಸ್ತಾರಮಷ್ಟಾಂಗುಲಮುದಾಹೃತಂ .

ಯುಗಾಂಗುಲಸಮುತ್ಸೇಧಂ ಕಂಠಮೇಕಾಂಗುಲಂ ಭವೇತ್ .. 35.183..

ಆಸ್ಯತಾರಂ ಷಡಂಗುಲ್ಯಮೋಷ್ಠಮೇಕಾಂಗುಲಂ ಭವೇತ್ .

ಏತತ್ಸ್ಯಾದುಪದಂಶಾಯ ಪಿಧಾನಸ್ಯ ವಿಧಿಂ ಶೃಣು .. 35.184..
ಪಾದ್ಯಸ್ಯ ತಾರಂ ಯಾವತ್ತು ತಾವತ್ಕುರ್ಯಾತ್ಪಿಧಾನಕಂ .

ಪಿಧಾನಸ್ಯ ವಿಧಿಃ ಪ್ರೋಕ್ತಾ ದರ್ವ್ಯಾ ಲಕ್ಷಣಮುಚ್ಯತೇ .. 35.185..
ದ್ವಾದಶಾಂಗುಲಮಾಯಾಮಂ ತದ್ದೈರ್ಘ್ಯಂ ಪಂಚಧಾ ಭವೇತ್ .

ಅತ್ಯರ್ಧಾಂಶೇನ ಪುಚ್ಛಾಂಶಾತ್ ಪಕ್ಷಾಂಶೇನಾಗ್ರಮುಚ್ಯತೇ .. 35.186..
ತ್ರ್ಯಂಗುಲಂ ಪುಚ್ಛತಾರಂ ವಾ ವಕ್ತ್ರತಾರಂ ಶರಾಂಗುಲಂ .

ವ್ಯೋಮಾಂಗುಲಪ್ರಮಾಣೇನ ಮಧ್ಯತಾರಂ ವಿಧೀಯತೇ .. 35.187..
ಅರ್ಧಾಂಗುಲಂತು ಹೀನಂ ಸ್ಯಾನ್ಮಧ್ಯಮಸ್ಯ ತು ಚೈವ ಹಿ .

ದರ್ವ್ಯಾ ಲಕ್ಷಣಮಾಖ್ಯಾತಂ ಸ್ಥಾಲಿಕಾಲಕ್ಷಣಂ ಶೃಣು .. 35.188..
ಕನ್ಯಸಂ ಕಾಂಸ್ಯಸಂಭೂತಂ ರಾಜತಂ ಮಧ್ಯಮಂ ಭವೇತ್ .

ಹೈಮಜಂ ಚೋತ್ತಮಂ ಪ್ರೋಕ್ತಂ ವೃತ್ತಾಕಾರಂ ಸುಶೋಭನಂ .. 35.189..

ದ್ವಾದಶಾಂಗುಲಮಾರಭ್ಯ ದ್ವಿತ್ರ್ಯಂಗುಲವಿವರ್ಧನಾತ್ .

ಷಟ್ತ್ರಿಂಶದಂಗುಲಾಂತಂ ಚ ಕನ್ಯಸಾದಿತ್ರಯಂ ತ್ರಯಂ .. 35.190..

ತದ್ದ್ವಯಂ ಚೋಷ್ಠವಿಸ್ತಾರಮುತ್ಸೇಧಂ ತತ್ಸಮಂ ಭವೇತ್ .

ವೇತ್ರಂ ಯವದ್ವಯೇ ತು ಸ್ಯಾತ್ ಅಧಮಸ್ಯಾಧಮಸ್ಯ ತು .. 35.191..
ಯವೈಕೇನ ವಿವೃದ್ಧ್ಯಾ ತು ಯಾವದ್ದಶಯವಾಂತಿಕಂ .

ಸ್ಥಾಲಿಕಾನಾಂ ನವಾನಾಂಚ ವೇತ್ರೋತ್ಸೇಧಂ ಪ್ರಕೀರ್ತಿತಂ .. 35.192..

ಕಾಂಸ್ಯಾದುಕ್ತಂ ಮಧ್ಯಮಾನಂ ವಿಂಶದೂರ್ಧ್ವಶತಂ ಪಲಂ .

ಸ್ವರ್ಣೇನ ರಜತೇನೈವಯಥಾಲಾಭಂ ಪ್ರಕಲ್ಪಯೇತ್ .. 35.193..

ಸ್ಥಾಲಿಕಾಲಕ್ಷಣಂ ಪ್ರೋಕ್ತಂ ತ್ರಿಪಾದೀಲಕ್ಷಣಂ ಶೃಣು .
ಚತುರ್ಥಾಚ್ಛಂಖಪಾದೀ ಚ ಬಲಿಪಾದೀ ತ್ರಿಪಾದಿಕಾ .. 35.194..
ಯಾವನ್ಮಾನಂ ತು ಪೀಠೋಚ್ಚಂ ತಾವದುಚ್ಚತ್ರಿಪಾದಿಕಂ .

ಕರ್ತವ್ಯಂ ಸ್ಥಾಲಿಕಾಪಾದಂ ಲಕ್ಷಣೇನ ವಿಶೇಷತಃ .. 35.195..
ಉಚ್ಚಂ ಯುಗಾಂಗುಲಂ ಜ್ಞೇಯಂ ತಚ್ಚತುರ್ಗುಣಮಾಯತಂ .

ಈಷತ್ ತ್ರಿಭಂಗಿಕಾಪಾದಂ ಪಕ್ಷಾಂಗುಲಂ ತು ನಾಹಕಂ .. 35.196..

ಮೃಗರಾಟ್ಪಾದವನ್ಮೂಲೇ ವಕ್ತ್ರಪಾದಾನಿ ಕೀರ್ತಿತಾಃ .
ಶರಾಂಗುಲಂತು ವಿಸ್ತಾರಮುತ್ಸೇಧಂ ಪರ್ವತಾಂಗುಲಂ .. 35.197..

ಅಗ್ನಿಪಾದಸಮಾಯುಕ್ತಂ ತ್ರಿವರ್ಗಾಂಗುಷ್ಠನಾಹಕಂ .

ಶರಾವಾಕೃತಿವನ್ಮೂಲೇ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .. 35.198..

ತ್ರಿಪಾದೀಲಕ್ಷಣಂ ಪ್ರೋಕ್ತಂ ಪಾದ್ಯಾಧಾರವಿಧಿಂ ಶೃಣು .
ಚತುರಂಗುಲಮಾಯಾಮಂ ಪತ್ರದ್ವಯಸಮನ್ವಿತಂ .. 35.199..

ತಸ್ಯಾಧಃ ಸಿಂಹಪಾದಂ ಚ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .

ಪಾತ್ರಂ ನಿಧಾಯ ತಸ್ಯೋರ್ಧ್ವೇ ತಸ್ಮಿನ್ ಪಾತ್ರಾದಿಕಂ ದದೇತ್ .. 35.200..

ಪಾದ್ಯಮಚಮನಾಧಾರವಿಧಿಂ ಶೃಣು ಮಹಾಮುನೇ .
ಕಲಾಂಗುಲಸಮಾಯಾಮಂ ಮುಖವಾರಸಮಂ ಭವೇತ್ .. 35.201..

ಓಷ್ಠಮೇಕಾಂಗುಲಂ ಪ್ರೋಕ್ತಂ ಧುತ್ತೂರಕುಸುಮೋಪಮಂ .

ಊರ್ಧ್ವಕಾಯಮಿದಂ ಪ್ರೋಕ್ತಂ ದಂಡಾಯಾಮಂ ನವಾಂಗುಲಂ .. 35.202..

ಅಗ್ನ್ಯಂಗುಲಂ ತು ವಿಸ್ತಾರಂ ದ್ವಿಗುಣಂ ಪಾದವಿಸ್ತರಂ .

ಗಂಡಿಕಾತ್ರಯಸಂಯುಕ್ತಂ ದಂಡಂ ಕುರ್ಯಾದ್ವಿಚಕ್ಷಣಃ .. 35.203..
ನ ವರ್ಜಯೇತ್ ತಲೇ ತಸ್ಮಿನ್ ಪಾತ್ರೇ ತ್ವಾಚಮನೋದಕಂ .

ಪ್ರೋಕ್ತಮಾಚಮನಾಧಾರಂ ಜಲಾಧಾರವಿಧಿಂ ಶೃಣು .. 35.204..
ಚತುರ್ವಿಂಶತ್ ತ್ರಯಂ ತು ಸ್ಯಾದ್ವಿಸ್ತಾರಮುದರಸ್ಯ ತು .
ವಿಂಶದಂಗುಲಮುತ್ಸೇಧಮಾಸ್ಯಾತಾರಂ ಕಲಾಂಗುಲಂ .. 35.205..

ಓಷ್ಠಂ ಪಕ್ಷಾಂಗುಲಂ ಜ್ಞೇಯಂ ತಸ್ಯಾಧಸ್ತಾತ್ ತ್ರಿರೇಖಯಾ .
ಯವತ್ರಯಪ್ರಮಾಣೇನ ಕುರ್ಯಾದುದರಬಂಧನಂ .. 35.206..

ವಿಸ್ತಾರಮುದಯಂ ಸರ್ವಮೇವಂ ಕ್ರಮೇಣ ಕಾರಯೇತ್ .

ಪಾದ್ಯಪಾತ್ರಾಣಿ ಸರ್ವಾಣಿ ಕುರ್ಯಾನ್ಮಾನಾಂಗುಲೇನ ತು .. 35.207..
ಜಲಧಾರವಿಧಿಃ ಪ್ರೋಕ್ತಾ ರಂಗಸ್ಯ ಚ ವಿಧಿಂ ಶೃಣು .
ಕ್ಷೌಮಪಟ್ಟೈರ್ದುಕೂಲೈರ್ವಾ ಕುರ್ಯಾತ್ ಕಾರ್ಪಾಸಶಾಟಿಭಿಃ .. 35.208..
ದಶವಕ್ತ್ರಯುತಂ ವಾಽಪಿ ರವಿವಕ್ತ್ರಯುತಂ ತು ವಾ .
ರಂಧ್ರವಸ್ತ್ರಯುತಂ ವಾಽಪಿ ಚಾಸ್ಯರಜ್ಜುಸಮನ್ವಿತಂ .. 35.209..

ಮಹಾವಾಸ್ತುಸಮಾಯುಕ್ತಂ ನಾನಾರೂಪಸಮಾಯುತಂ .

ಏವಂ ತು ರಂಗಮಾಖ್ಯಾತಂ ಸ್ತಂಭವೇಷ್ಟನಮುಚ್ಯತೇ .. 35.210..
ಗಾತ್ರಮಾನಸಮಂ ವಸ್ತ್ರಂ ಪದ್ಮಾಕಾರೇ ಪರಂ ಮತಂ .

ಏಕವರ್ಣೇನಯುಕ್ತಂ ವಾ ನಿಶ್ಛಿದ್ರಂ ತೇನ ವೇಷ್ಟಯೇತ್ .. 35.211..

ಸ್ತಂಭವೇಷ್ಟನಮಾಖ್ಯಾತಂ ವಿತಾನಮಧುನೋಚ್ಯತೇ .
ಪಂಕ್ತಿಮಾನಸಮಾಯಾಮಂ ವಿಸ್ತಾರಮಪಿ ತತ್ಸಮಂ .. 35.212..

ಪದ್ಮಾಕಾರಂ ವಿಧಾತವ್ಯಂ ನಾನಾರೂಪಯುತಂ ತು ವಾ .
ದುಕೂಲಂ ಪಟ್ಟದೇವಾಂಗೈಃ ಕುರ್ಯಾತ್ ಕಾರ್ಪಾಸಕೇನ ವಾ .. 35.213..
ವಿತಾನಲಕ್ಷಣಂ ಪ್ರೋಕ್ತಂ ಪತಾಕಾಲಕ್ಷಣಂ ಶೃಣು .
ವಿಂಶದಂಗುಲವಿಸ್ತಾರಮಾಯಾಮಂ ತ್ರಿಂಶದಂಗುಲಂ .. 35.214..

ವಿಸ್ತಾರೇಣ ಸಮಂ ಪುಚ್ಛಂ ತಸ್ಯಾರ್ಧಂ ಶಿಖರಂ ಭವೇತ್ .

ಚತುಃಪುಚ್ಛಂ ತ್ರಿಪುಚ್ಛಂ ವಾ ಪುಚ್ಛದ್ವಯಮಥಾಪಿ ವಾ .. 35.215..
ಪಾರ್ಶ್ವೇ ಕಲಿಯುಗಾಯುಕ್ತಂ ಪೋತ್ರತ್ರಯಸಮಾವೃತಂ .

ನವಾಷ್ಟಸಪ್ತಹಸ್ತಂ ವಾ ಶೇಷಂ ಧ್ವಜವದೀರಿತಂ .. 35.216..

ಧ್ವಜಲಕ್ಷಣಮಾಖ್ಯಾತಂ ಕ್ಷುದ್ರಧ್ವಜವಿಧಿಂ ಶೃಣು .
ಪಾದಾಂಗುಲಂ ತು ವಿಸ್ತಾರಂ ದ್ವಾದಶಾಂಗುಲದೈರ್ಘ್ಯಕಂ .. 35.217..

ವೇತ್ರದ್ವಯಸಮಾಯುಕ್ತಂ ಶೇಷಂ ಕುರ್ಯಾತ್ತು ಕೇತುವತ್ .

ಶಿಖರೋ ರಜ್ಜುಸಂಯುಕ್ತಂ ವೇಣುದಂಡಂ ಪ್ರಲಂಬಯೇತ್ .. 35.218..

ಧ್ವಜಾನಾಂ ಲಕ್ಷಣಂ ಪ್ರೋಕ್ತಂ ಛತ್ರಲಕ್ಷಣಮುಚ್ಯತೇ .
ಚತುರ್ಮುಖಪ್ರವಿಸ್ತಾರಂ ಸಮವೃತ್ತಮಧೋಮುಖಂ .. 35.219..

ಆಧಾರಂ ವೈಣವೇನೈವ ತಂತುಭಿರ್ವರ್ಧಯೇತ್ ಕ್ರಮಾತ್ .

ವಸ್ತ್ರೇಣ ವೇಷ್ಟಯೇತ್ಸರ್ವಂ ಮುಕ್ತಾದಾಮೈಶ್ಚ ರತ್ನಕೈಃ .. 35.220..
ಮಕುಟೈಃ ಸ್ವರ್ಣಪಟ್ಟೈಶ್ಚ ಭೂಷಯೇದ್ ಭೂಷಣಾರ್ಹಕೈಃ .
ಉತ್ತಮಂ ರತ್ನಖಚಿತಂ ದುಕೂಲಾದ್ಯೈಸ್ತು ಮಧ್ಯಮಂ .. 35.221..

ವಸ್ತ್ರೇಣೇವಾಧಮಂ ಪ್ರೋಕ್ತಂ ತಾಲಪತ್ರಂ ಮಹಾಮುನೇ .
ಬಾಣಾಗ್ನಿರಸತಾಲೈರ್ವಾ ನಾಲಾಯಾಮಂ ಪ್ರಕೀರ್ತಿತಂ .. 35.222..

ಛತ್ರಲಕ್ಷಣಮಾಖ್ಯಾತಂ ಪಿಂಚ್ಛಲಕ್ಷಣಮುಚ್ಯತೇ .
ಮಯೂರಪಿಂಚ್ಛೈಃ ಕರ್ತವ್ಯಂ ವಿಸ್ತಾರಂ ತ್ರಿಯವಂ ಭವೇತ್ .. 35.223..

ವಸ್ತ್ರೇಣ ವೇಷ್ಟಯೇತ್ ಸರ್ವಂ ಪುನಃ ಪಿಂಚ್ಛೇನ ವೇಷ್ಟಯೇತ್ .

ಆಧಾರಮಯಸಾ ಕೃತ್ವಾ ಹೈಮೇನ ಮಕುಟಂ ತಥಾ .. 35.224..
ಶೇಷಂಯುಕ್ತ್ಯಾ ಪ್ರಕರ್ತವ್ಯಂ ನಾಲಂ ಸ್ಯಾಚ್ಛತ್ರನಾಲಕಂ .

ಪಿಂಚ್ಛಲಕ್ಷಣಮೇವೋಕ್ತಂ ಚಾಮರಸ್ಯ ವಿಧಿಂ ಶೃಣು .. 35.225..

ಸ್ವರ್ಣೇನ ರಜತೇನೈವ ದಂತಿದಂತೇನ ದಾರುಣಾ .
ಶುಲ್ಬೇನ ವಾಽಥ ಮತಿಮಾನ್ ದಂಡಂ ಕುರ್ಯಾನ್ಮಹಾಮುನೇ .. 35.226..
ಚತುರ್ವಿಂಶದಂಗುಲಾಯಾಮಂ ದಂಡನಾಹಂ ಶರಾಂಗುಲಂ .

ನಾನಾಪಂಕ್ತಿಸಮಾಯುಕ್ತಂ ನಾನಾಗಂಡಿಸಮಾಯುತಂ .. 35.227..

ಚಮರೀವಾಲಸಂಯುಕ್ತಂ ಯಥಾಶೋಭಂ ತು ಕಾರಯೇತ್ .

ಚಾಮರಸ್ಯ ವಿಧಿಃ ಪ್ರೋಕ್ತಾ ಮಯೂರವ್ಯಜನಂ ಶೃಣು .. 35.228..
ದಂಡಂ ತು ಪೂರ್ವವತ್ ಪ್ರೋಕ್ತಂ ಶಿಖಿಪಿಂಚ್ಛಂ ತುಯೋಜಯೇತ್ .

ಅಲಂಕಾರೇಣ ಮತಿಮಾನ್ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .. 35.229..

ಮಯೂರವ್ಯಜನಂ ಪ್ರೋಕ್ತಂ ದುಕೂಲವ್ಯಜನಂ ಶೃಣು .
ಷೋಡಶಾಂಗುಲವಿಸ್ತಾರಂ ವೈಣವೇನೈವ ವರ್ತುಲಂ .. 35.230..

ಕ್ಷೌಮದೇವಾಂಗಪಟ್ಟೈರ್ವಾ ದುಕೂಲೇನಾಥ ವೇಷ್ಟಯೇತ್ .

ತ್ರಿಯಂಗುಲಂ ದಂಡನಾಹಂ ಷಟ್ತ್ರಿಂಶದಂಗುಲಾಯತಂ .. 35.231..

ನಾನಾತಂತುಸಮಾಯುಕ್ತಂ ದಂಡಮಾತ್ರಂ ವಿಚಿತ್ರಯೇತ್ .

ದಂಡಾಗ್ರಂ ತು ಯಥಾ ಕೃತ್ವಾ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .. 35.232..

ದುಕೂಲವ್ಯಜನಂ ಪ್ರೋಕ್ತಂ ಉಷ್ಣೀಷಸ್ಯ ವಿಧಿಂ ಶೃಣು .
ಸಪ್ತಷಟ್ಪಂಚಹಸ್ತಾಂಶಂ ಪಂಚಪಾಕೈಕವಿಸ್ತೃತಂ .. 35.233..

ಸುಶ್ಲಕ್ಷ್ಣಂ ಸುದೃಶಂ ಸೂಕ್ಷ್ಮಂ ಶಿರೋರೋಮವಿವರ್ಜಿತಂ .

ಶಿರಸಾ ಚಿಬುಕೇನೈವ ಕರ್ಣಾಭ್ಯಾಮಪಿ ವೇಷ್ಟಯೇತ್ .. 35.234..

ಪುಚ್ಛಂ ವೈ ವಾಮಕರ್ಣಾಂತೇ ವೇಷ್ಟಯೇತ್ತು ಪ್ರದಕ್ಷಿಣಂ .

ಏವಂ ಸಂವೇಷ್ಟಯಮತಿಮಾನ್ ಶೇಷಂ ಶಿರಸಿ ವೇಷ್ಟಯೇತ್ .. 35.235..

ಉಷ್ಣೀಷವಿಧಿರಾಖ್ಯಾತ ಉತ್ತರೀಯವಿಧಿಂ ಶೃಣು .
ಬಾಣಹಸ್ತಾಯತಂ ವಾಽಪಿ ವೇದಹಸ್ತಾಯತಂ ತು ವಾ .. 35.236..
ತಾಲಮಾತ್ರಂ ಪ್ರವಿಸ್ತಾರಂ ಬಂಧಯೇತ್ತು ದ್ವಿಪುಚ್ಛಕಂ .

ಯಜ್ಞೋಪವೀತವದ್ಬಧ್ವಾ ಉತ್ತರೀಯಂ ವಿಶೇಷತಃ .. 35.237..
ಯಜನೇ ಸ್ಥಾಪನೇ ಚಾಗ್ನಿಕಾರ್ಯೇ ಶೈವೋತ್ಸವೇ ಜಪೇ .
ಉಷ್ಣೀಷಮುತ್ತರೀಯಂಚ ಧಾರಯೇದ್ದೇಶಿಕೋತ್ತಮಃ .. 35.238..
ಉತ್ತರೀಯಲಕ್ಷಣಂ ಪ್ರೋಕ್ತಂ ವಸ್ತ್ರಲಕ್ಷಣಮುಚ್ಯತೇ .
ದೇವಾಂಗಕ್ಷೌಮಕಂ ವಾಽಪಿ ನೇತ್ರಂ ಕಾರ್ಪಾಸಜಂತು ವಾ .. 35.239..
ಉತ್ತಮಂ ಮನುಹಸ್ತಂ ಸ್ಯಾದ್ರವಿಹಸ್ತಂತು ಮಧ್ಯಮಂ .

ಅಧಮಂ ದಶಹಸ್ತಂ ಸ್ಯಾತ್ ಪಂಚತಾಲಂತು ವಿಸ್ತೃತಂ .. 35.240..

ಉತ್ತಮಂ ರಕ್ತವರ್ಣಂ ಸ್ಯಾದಲಾಭೇಽನ್ಯತ್ಪ್ರಗೃಹ್ಯತಾಂ .

ಸ್ನಿಗ್ಧಂ ಸುಶ್ಲಕ್ಷ್ಣಕಂ ನವ್ಯಂ ಸಿರಾರೋಮವಿವರ್ಜಿತಂ .. 35.241..

ಜೀರ್ಣಂತು ವಹ್ನಿದಗ್ಧಂತು ವರ್ಜಯೇದಾಖುದಷ್ಟಕಂ .

ವಸ್ತ್ರಲಕ್ಷಣಮಿತ್ಯೇವಂ ಸ್ಯಾತ್ಪಂಚಶಯನಂ ಶೃಣು .. 35.242..
ಚರ್ಮಜಂ ರೋಮಜಂ ಚೈವಮುಂಡಜಂಚಾಂಡಜಂ ಪುನಃ .
ವಾಮಜಂ ಚೈವ ಪಂಚೈತೇ ಶಯನಂ ಸಂಪ್ರಕಲ್ಪಯೇತ್ .. 35.243..

ಖಟ್ವಾಯಾ ಮಂಚವಿಸ್ತೀರ್ಣಮಾಯಾಮಂತು ಸುವಿಸ್ತೃತಂ .

ಉತ್ಸೇಧಕಂ ಹಸ್ತಮಾತ್ರಂ ಪ್ರಾವೃಣೀಂ ವ್ಯಾಘ್ರಚರ್ಮಣಾ .. 35.244..
ಪೂರಿತಂ ತೂಲಿಕೇನೈವ ಚರ್ಮಜಂ ಚೇತಿ ಕೀರ್ತಿತಂ .

ಆಯಾಮಂ ಪೂರ್ವವತ್ಕುರ್ಯಾದ್ದ್ರೋಮೈಃ ಕೃಷ್ಣಮೃಗೋದ್ಭವೈಃ .. 35.245..
ಸಂಪೂರಿತಂಚಯತ್ತಲ್ಪಂ ರೋಮಜಂ ಚೇತಿ ಕೀರ್ತಿತಂ .

ಪೂರ್ವೋಕ್ತಲಕ್ಷಣೋಪೇತಂ ವಸ್ತ್ರೇಣಾವರಣಂ ತಥಾ .. 35.246..
ಶಲ್ಮಲೀ ತೂಲಸಂಪೂರ್ಣಂ ಮುಂಡಜಂ ಚೇತಿ ಕೀರ್ತಿತಂ .

ಪೂರ್ವೋಕ್ತಲಕ್ಷಣೋಪೇತಂ ದೇವಾಂಗೈಃ ಪಂಚರಂ ಮತಂ .. 35.247..

ಹಂಸರೋಮೇಣ ಸಂಪೂರ್ಣಮಂಡಜಂ ಪರಿಕೀರ್ತಿತಂ .

ಸುಶ್ಲಕ್ಷ್ಣಂ ಸುಸಿತಂ ಸೂಕ್ಷ್ಮಂ ಕಾರ್ಪಾಸೇನೈವ ಕಲ್ಪಿತಂ .. 35.248..

ಉಪರಿಸ್ತರಣಂಯತ್ತತ್ ವಾಮಜಂ ಚೇತಿಕೀರ್ತಿತಂ .

ಉಪರ್ಯುಪರಿಕರ್ತವ್ಯಂ ತತ್ಪಂಚಶಯನಂ ಸ್ಮೃತಂ .. 35.249..

ಆಖ್ಯಾತಂ ಪಂಚಶಯನಮುಪಧಾನವಿಧಿಂ ಶೃಣು .
ಷಟ್ತ್ರಿಂಶದಂಗುಲಾಯಾಮಂ ನಾಹಂ ತತ್ತ್ತ್ರಿಂಗುಣಂ ಭವೇತ್ .. 35.250..

ಹಂಸರೋಮೇಣ ಸಂಪೂರ್ಣಂ ದೇವಾಂಗೇನ ತು ಪಂಚರಂ .

ಕಾರ್ಪಾಸಸಂಭವೇನೈವ ಕುರ್ಯಾದುಪರಿ ವೇಷ್ಟನಂ .. 35.251..

ಉಪಧಾನಂ ಪಾಣಿಪದ್ಭ್ಯಾಂ ಯಥಾಯುಕ್ತಂ ಪ್ರಕಲ್ಪಯೇತ್ .

ಉಪಧಾನವಿಧಿಃ ಪ್ರೋಕ್ತಾ ಕಕ್ಷ್ಯಾ ಲಕ್ಷಣಮುಚ್ಯತೇ .. 35.252..
ಅಗ್ನ್ಯಂಗುಲಂತು ವಿಸ್ತಾರಮಶ್ವಿನ್ಯಂಗುಲಮೇವ ಚ .

ಕಾರ್ಪಾಸೇನೈವ ಕರ್ತವ್ಯಂ ಯಾವತ್ಖಟ್ವಾ ಪ್ರವೇಷ್ಟನಂ .. 35.253..

ಕಕ್ಷ್ಯಾ ಲಕ್ಷಣಮಾಖ್ಯಾತಂ ಪ್ರಚ್ಛನ್ನಪಟಮುಚ್ಯತೇ .
ದ್ವಾರಯಾಮಸಮಂ ದೀರ್ಘಂ ವಿಸ್ತಾರದ್ವಾರವಿಸ್ತೃತಂ .. 35.254..

ದ್ವಾರಮಾನೇನ ಕರ್ತವ್ಯಂ ಪದವ್ಯಾಧಾರದಣ್ಙಕಂ .

ಶಕ್ತಿಂ ಮಯೂರಯೂಥಂಚ ಲಾಂಛನಸ್ಯ ತು ಚೈವ ಹಿ .. 35.255..

ಪ್ರಚ್ಛನ್ನಪಟಮಾಖ್ಯಾತಂ ಧೂಪಪಾತ್ರವಿಧಿಂ ಶೃಣು .
ಹೈಮೇನ ರಾಜತೇನೈವ ತಾಮ್ರೇಣ ತ್ರಪುಣಾಽಥವಾ .. 35.256..
ವೇದಾಂಗುಲಂತು ವಿಸ್ತಾರಂ ಪಾತ್ರೋತ್ಸೇಧಂ ತದರ್ಧಕಂ .

ಓಷ್ಠಮರ್ಧಾಂಗುಲಂ ಪ್ರೋಕ್ತಂ ಬಾಹ್ಯೇ ಪದ್ಮದಲಾನ್ವಿತಂ .. 35.257..

ಗ್ರೀವಸ್ಯಾದೌ ದ್ವಿಪಾದಂತು ಪಾದಾಯಾಮಂ ದ್ವಿಮಾತ್ರಕಂ .

ಅಬ್ಧ್ಯಂಗುಲಸಮಾಯಾಮಂ ನಾಹಂ ಪಕ್ಷಾಂಗುಲಂ ಭವೇತ್ .. 35.258..

ದಂಡಪುಚ್ಛಂ ಪಂಚಪಾದಂ ಕಾರಯೇದಿತಿ ಪೂರ್ವವತ್ .

ಪಕ್ಷಾಂಗುಲಂತು ವಿಸ್ತಾರಂ ನಾನಾವಲ್ಲಿಸಮನ್ವಿತಂ .. 35.259..

ಅಗ್ನ್ಯಂಗುಲಂ ಪಿಧಾನೋಚ್ಚಮನೇಕಂ ಸುಷಿರಾನ್ವಿತಂ .

ಕಾರಯೇನ್ಮುಕುಲಾಕಾರಂ ಶೇಷಂ ಬುದ್ಧ್ಯಾ ಪ್ರಕಲ್ಪಯೇತ್ .. 35.260..

ಧೂಪಪಾತ್ರವಿಧಿಃ ಪ್ರೋಕ್ತಾ ಧೂಪಘಂಟಾವಿಧಿಂ ಶೃಣು .
ಬಾಣಾಂಗುಲಂತು ವಿಸ್ತಾರಮುತ್ಸೇಧಂ ತತ್ಸಮಂ ಭವೇತ್ .. 35.261..

ತ್ರಿಯವಂಚೋಷ್ಠವಿಸ್ತಾರಂ ತನ್ನಿರ್ಯೂಹಂಚತುರ್ಗುಣಂ .

ಉಪಪಟ್ಟಿಕಯಾಯುಕ್ತಂ ಮಾತ್ರೇಣ ಶಿಖರಾನ್ವಿತಂ .. 35.262..

ಚತುರ್ಯವಂಗಲೋತ್ಸೇಧಂ ಜಿಹ್ವಾ ವೇದಾಂಗುಲಾಯುತಂ .

ಘಂಟಾಯಾಮಂಚ ತನ್ನಾಹಂ ವಿಸ್ತಾರೇಣೈವ ವರ್ಣಿತಂ .. 35.263..

ಅಗ್ನ್ಯಂಗುಲೇನ ದಂಡೋಚ್ಚಂ ನಾಹಂ ತತ್ಸಮಮೇವ ವಾ .
ದಂಡಸ್ಯಾಗ್ರೇ ಗಜಂ ವಾಽಪಿ ವಜ್ರಂ ವಾ ಶಕ್ತಿಮೇವ ವಾ .. 35.264..
ಮೂಲಂ ವಾ ಮಕುಟಂ ವಾಽಪಿ ನಲಿನಂ ತಸ್ಯ ಕಲ್ಪಯೇತ್ .

ಶೇಷಂಯುಕ್ತ್ಯಾ ಪ್ರಕರ್ತವ್ಯಂ ಶುದ್ಧಕಾಂಸ್ಯೇನ ಸುವ್ರತ .. 35.265..

ಕೃತ್ವಾ ನೈವೇದ್ಯ ಕಾಲೇ ತು ಬಲಿಕಾಲೇ ವಿಶೇಷತಃ .
ಧೂಪದೀಪಪ್ರದಾನೇ ಚ ಹೋಮಕಾಲೇ ಚ ಘೋಷಯೇತ್ .. 35.266..

ಧೂಪಘಂಟಾವಿಧಿಃ ಪ್ರೋಕ್ತಾ ದೀಪಪಾತ್ರವಿಧಿಂ ಶೃಣು .
ಧೂಪಪಾತ್ರವದಾಕಾರಂ ವಿಶೇಷಾತ್ ಕಿಂಚಿದಸ್ತಿ ಹಿ .. 35.267..

ಅಗ್ನ್ಯಂಗುಲಪ್ರವಿಸ್ತಾರಮಾಯಾಮಂತು ಶರಾಂಗುಲಂ .

ಅಶ್ವತ್ಥಪತ್ರವತ್ತ್ಕುರ್ಯಾತ್ ಓಷ್ಠೋಚ್ಚಂ ತ್ರಿಯವಂ ಭವೇತ್ .. 35.268..

ಮಧ್ಯಂ ನಾಭಿಸಮಾಯುಕ್ತಂ ಮುಕುಲಂ ಚೈವ ಕಲ್ಪಯೇತ್ .

ತದೇಕಂ ದೋಪಪಾತ್ರಂ ಸ್ಯಾತ್ ಪಂಚದೀಪಯುತಂತು ವಾ .. 35.269..
ದೀಪಪಾತ್ರವಿಧಿಃ ಪ್ರೋಕ್ತಾ ವಕ್ಷ್ಯೇ ನೀರಾಜನಸ್ಯ ತು .
ಸೌವರ್ಣಂ ರಾಜತಂ ತಾಮ್ರಂ ಶ್ರೇಷ್ಠಂ ಮಧ್ಯಕನಿಷ್ಠಕಂ .. 35.270..

ಷಟ್ತ್ರಿಂಶದಂಗುಲಾಯಾಮಂ ವೃತ್ತಾಕಾರಮನುತ್ತಮಂ .

ತಸ್ಮಾತ್ಷಡಂಗುಲಂ ಹೀನಂ ಮಧ್ಯಮಂ ಪಾತ್ರಮಿಷ್ಯತೇ .. 35.271..
ಹಸ್ತಮಾತ್ರಪ್ರವಿಸ್ತಾರಂ ಕನ್ಯಸಂ ಪಾತ್ರಮಿಷ್ಯತೇ .
ಕರ್ಣಿಕಾಂಚ ತ್ರಿಭಾಗೈಕಂ ತತ್ಪಂಚಾಂಶೈಕಮುಚ್ಛ್ರಯಂ .. 35.272..

ಯವದ್ವಯವಿಶಾಲೇನ ಪರಿತಃ ಪಟ್ಟಿಕಾ ತಥಾ .
ಉತ್ಸೇಧಂ ತತ್ಸಮಂ ಜ್ಞೇಯಂ ತದ್ಬಾಹ್ಯೇಽಷ್ಟದಲಂ ಭವೇತ್ .. 35.273..

ಓಷ್ಠಂತು ಪರಿತಃ ಕುರ್ಯಾತ್ ಕರ್ಣಿಕೋಚ್ಛ್ರಯಮಾನತಃ .
ಏವಂ ಕೃತ್ವಾ ಮುನಿಶ್ರೇಷ್ಠ ಪೂರ್ಣಚಂದ್ರಸಮಪ್ರಭಂ .. 35.274..

ಯುಗಾಂಗುಲಸಮುತ್ಸೇಧಂ ದೀಪಾಧಾರಂ ಘಟೋಪಮಂ .

ಅಶ್ವಿನ್ಯಂಗುಲಮಾಯಾಮಂ ಘಟವತ್ತಸ್ಯ ಕೋರ್ತಿತಂ .. 35.275..

ಪ್ರೋಕ್ತಂ ಪಕ್ಷಾಂಗುಲಂ ರಂಧ್ರಂ ಕರ್ಣಿಕಾಮಧ್ಯಮಂಯುತಂ .

ದೀಪಾಧಾರಮಥಾಷ್ಟಾಶ್ರಂಯೋಜಯೇತ್ತು ದಲಂ ಪ್ರತಿ .. 35.276..

ರಂಧ್ರಾಧಾರಶತಾಧಾರಮೇಕಾಧಾರಮಥಾಪಿ ವಾ .
ಮಧ್ಯೇ ಚೈವ ಮಹೇಶಾಸ್ಯುರ್ದೀಪಾಧಾರಾಣಿ ಕಲ್ಪಯೇತ್ .. 35.277..

ಅಗ್ನ್ಯಂಗುಲೋಚ್ಚಮಾನೇನ ಪೃಷ್ಠೇ ಪಾದಂ ಪ್ರಕಲ್ಪಯೇತ್ .

ಪಾತ್ರಂ ನೀರಾಜನಾಯೇದಂ ಮಹಾಘಂಟಾವಿಧಿಂ ಶೃಣು .. 35.278..
ಶುದ್ಧಕಾಂಸ್ಯೇನ ಕರ್ತವ್ಯಂ ವಿಸ್ತಾರಂ ಪರ್ವತಾಂಗುಲಂ .

ಸುಷಿರೇಣ ಸಮಾಯುಕ್ತಂ ಚತುರ್ವರ್ಣಸಮಾಯುತಂ .. 35.279..

ತಾರಾರ್ಧವರ್ಧನಂ ನಾಹಂ ಜಿಹ್ವಾರಂಧ್ರಾಂಗುಲಾಯತಂ .

ಶಿಖರಂ ವಲಯೋಪೇತಂ ಶೇಷಂಯುಕ್ತ್ಯಾ ಪ್ರಕಲ್ಪಯೇತ್ .. 35.280..

ಮಹಾಘಂಟಾವಿಧಿಃ ಪ್ರೋಕ್ತಾ ದರ್ಪಣಸ್ಯ ವಿಧಿಂ ಶೃಣು .
ತ್ರಿದ್ವ್ಯಂಗುಲಪ್ರವಿಸ್ತಾರಂ ಪೂರ್ಣಚಂದ್ರಾಕೃತಿರ್ಭವೇತ್ .. 35.281..

ನಾಲಂ ವಸ್ವಂಗುಲಂ ಜ್ಞೇಯಂ ಪಾದಂ ವೇದಾಂಗುಲಂ ಭವೇತ್ .

ನಾನಾಪಟ್ಟಿಕಸಂಯುಕ್ತಂ ಶುದ್ಧಕಾಂಸ್ಯೇನ ಕಾರಯೇತ್ .. 35.282..

ಏತದ್ ವಿಸ್ತಾರಮುದಿತಂ ವಿಸ್ತಾರಾರ್ಧೇನ ವರ್ಧಯೇತ್ .

ಉತ್ತಮಂ ದರ್ಪಣಸ್ಯೈವಮರ್ಧಪಂಚಾಂಗುಲಾಂತಕಂ .. 35.283..

ನವಮಾನಂ ಪ್ರಕರ್ತವ್ಯಮುತ್ತಮಾದಿತ್ರಯಂ ತ್ರಯಂ .

ದರ್ಪಣಸ್ಯ ವಿಧಿಃ ಪ್ರೋಕ್ತಾ ವಿಶ್ವಾಮಿತ್ರ ಮಹಾಮುನೇ .. 35.284..
ಇತಿ ಶ್ರೀಕುಮಾರತಂತ್ರೇ ಕರಣಲಕ್ಷಣವಿಧಿರ್ನಾಮ ಪಂಚತ್ರಿಂಶಃ ಪಟಲಃ .

36.ಷಟ್ತ್ರಿಂಶಃ ಪಟಲಃ - ಪಾದುಕಾಪ್ರೋಕ್ಷಣವಿಧಿಃ
ಪಾದುಕಾಪ್ರೋಕ್ಷಣಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಅನುಗ್ರಹಾಯಮರ್ತ್ಯಾನಾಂ ಪಾಪನಾಶಾರ್ಥಮೇವ ಚ .. 36.1..

ಭಜನೋತ್ಸೇಧಯಾತ್ರಾಯಾಂಪೂಜನಾರ್ಥಂಪ್ರವಕ್ಷ್ಯತೇ . (ಭಜನೋತ್ಸವಯಾತ್ರಾಯಾಂ)
ಧ್ರುವಂ ಚ ಸ್ನಪನಂ ಚೈವ ಬಲಿಬೇರಂಚ ಕೌತುಕಂ .. 36.2..

ಉತ್ಸವಂ ಯಾನಬೇರಂಚ ಚಲಬೇರಂಚ ಪಂಚಧಾ .
ಏತೇಷಾಂ ಪಾದಮಾನೇಷು ಯದಿಷ್ಟಂ ತತ್ತ್ಪ್ರಗೃಹ್ಯತಾಂ .. 36.3..

ತ್ರಿಮಾತ್ರಾದ್ಯರ್ಧವೃದ್ಧ್ಯಾ ತು ಸಪ್ತಾಂಗುಲಸಮಾವಧಿ .

ನವಮಾನಮಿದಂ ಪ್ರೋಕ್ತಂ ಕನ್ಯಸಾದಿತ್ರಯಂ ತ್ರಯಂ .. 36.4..

ಆಯಾಮಸ್ಯಾರ್ಧಮುದಿತಂ ಪಾದುಕಾಗ್ರಸ್ಯ ವಿಸ್ತರಂ .

ಷಡಷ್ಟಾಂಶೇನ ಮಧ್ಯಾಂತಮಾಯಾಮಂಯುಗಭಾಗಕೈಃ .. 36.5..
ಏಕಭಾಗಂ ಭವೇದಷ್ಟಗುಣಾಂಶೇ ದ್ವ್ಯಂಶಕಂ ಘನಂ .

ಶೇಷಮೂರ್ಧ್ವದಲಂ ಪ್ರೋಕ್ತಂ ಯುಕ್ತ್ಯೈವ ಪರಿಕಲ್ಪಯೇತ್ .. 36.6..

ಅಂಗುಷ್ಠೋಚ್ಚತಲೋತ್ಥಸ್ಯ ಚತುರ್ಭಾಗಂ ತ್ರಿಭಾಗಕಂ .

ಚತುರಂಶೇ ಯುಗಾಂಶಂ ತು ನಾಲಶೇಷಂ ತು ಪೂರ್ವವತ್ .. 36.7..

ಅಂಗುಷ್ಠೋಚ್ಚಸಮಂ ಪುಷ್ಪಂ ವಿಸ್ತಾರಂ ಮುಕುಲಾನ್ವಿತಂ .

ಪುಷ್ಪೋನ್ನತೇ ತ್ರಿಭಾಗೈಕಂ ಮುಕುಲಂಕಾರಯೇದ್ ದ್ವಿಜ .. 36.8..

ಉತ್ತಮಂ ಕಾಂಚನೇನೈವ ಮಧ್ಯಮಂ ರಜತೇನ ತು .
ತಾಮ್ರೇಣೈವಾಧಮಂ ಪ್ರೋಕ್ತಂ ಕಾಂಸಾದ್ಯೇನಾಧಮಾಧಮಂ .. 36.9..

ಪಾದುಕಾಶ್ಚ ಯಥಾಶೋಭಂ ತಥಾ ಯುಕ್ತ್ಯಾ ಪ್ರಕಲ್ಪಯೇತ್ .

ಏವಂ ಲಕ್ಷಣಮಾಖ್ಯಾತಂ ಪ್ರೋಕ್ಷಣಂಚ ತತಃ ಶೃಣು .. 36.10..
ಪುಣ್ಯರ್ಕ್ಷತಿಥಿವಾರೇ ಚ ಮಂಡಪಸ್ಯೈವ ಮಧ್ಯಮೇ .
ಪುಣ್ಯಾಹಂ ವಾಚಯೇತ್ತತ್ರ ಪ್ರೋಕ್ಷಯಿತ್ವಾಸ್ತ್ರಮಂತ್ರತಃ .. 36.11..
ಸ್ಥಂಡಿಲಂ ಕಲ್ಪಯೇದ್ವಿದ್ವಾನ್ ತಿಲತಂಡುಲಶಾಲಿಭಿಃ .
ನವವಸ್ತ್ರಮಥಾಸ್ತೀರ್ಯ ಪಾದುಕಾಂ ಪಂಚಗವ್ಯಕೈಃ .. 36.12..
ಕ್ಷಾಲಯಿತ್ವಾಷ್ಟಮೃದ್ಭಿಸ್ತು ಶುದ್ಧೋದೈಃ ಸ್ಕಂದಮಂತ್ರತಃ .
ಪರಿಸ್ತೀರ್ಯ ತಯಾ ದರ್ಭರ್ಹೃದಯೇನ ತು ಮಂತ್ರತಃ .. 36.13..
ವಸ್ತ್ರೋಪರಿನ್ಯಸೇದ್ಧೀಮಾನ್ ಪಾದುಕಾಂ ವರ್ಮಮಂತ್ರತಃ .
ನವವಸ್ತ್ರೇಣ ಸಂಛಾದ್ಯ ಪಾದುಕಾಗ್ರೇ ಯಥಾವಿಧಿ .. 36.14..

ಮಯೂರಕುಂಭಂ ಸಂಸ್ಥಾಪ್ಯ ಪರಿತೋಽಷ್ಟಘಟಾನ್ನ್ಯಸೇತ್ .

ಸಸೂತ್ರಾನ್ ಸಾಪಿಧಾನಾಂಶ್ಚ ಸವಸ್ತ್ರಾನ್ ವಾರಿಪೂರಿತಾನ್ .. 36.15..

ಸಕೂರ್ಚಾನ್ ಸಹಿರಣ್ಯಾಂಶ್ಚ ಕಲ್ಪಯೇತ್ಕಲ್ಪವಿತ್ತಮಃ .
ಮಯೂರಬೀಜಮಾವಾಹ್ಯ ಮಧ್ಯಕುಂಭೇ ಸಮರ್ಪಯೇತ್ .. 36.16..

ಇಂದ್ರಾದಿಲೋಕಪಾಲಾಂಶ್ಚ ಪೂರ್ವಾದ್ಯಷ್ಟಘಟೇ ಯಜೇತ್ .

ಧೇನುಮುದ್ರಾಂ ಪ್ರದರ್ಶ್ಯಾಥ ತತ್ಪೃಷ್ಠೇ ಸಿಕತೈಃ ಕೃತೈಃ .. 36.17..
ಸ್ಥಂಡಿಲಂ ವಿಧಿವತ್ಕೃತ್ವಾ ಹೋಮದ್ರವ್ಯಾಣಿ ಗೃಹ್ಯ ಚ .

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .. 36.18..

ಸಮಿದಾಜ್ಯಚರೂನ್ ಲಾಜಾನ್ ತಿಲಾನ್ಸದ್ಯಾದಿಮಂತ್ರತಃ .
ಹೋಮಯೇತ್ತು ವಿಶೇಷೇಣ ಪ್ರತ್ಯೇಕಂ ಪಂಚವಿಂಶತಿಃ .. 36.19..
ಮಯೂರಮೂಲಮಂತ್ರೇಣ ಘೃತೇನಾಷ್ಟೋತ್ತರಂ ಶತಂ .

ಸರ್ವದ್ರವ್ಯಸಮಾಯುಕ್ತಂ ಹವ್ಯವಾಹೇ ಚ ಹೋಮಯೇತ್ .. 36.20..

ಪ್ರಭಾತೇ ಸುಮುಹೂರ್ತೇ ತು ಕುಂಭಾನ್ಯಭ್ಯರ್ಚ್ಯ ಮಂತ್ರವಿತ್ .

ಜಯಾದಿರಭ್ಯಾಧಾನಂಚ ರಾಷ್ಟಭೃಚ್ಚ ಕ್ರಮಾದ್ಧುನೇತ್ .. 36.21..

ಆಚರ್ಯಂ ಪೂಜಯೇತ್ಕರ್ತಾ ವಸ್ತ್ರಭೂಷಣಕಾಂಚನೈಃ .
ಮಯೂರಬೀಜಮಂತ್ರೇಣ ಕುಂಭಾಂತಾತ್ ಪಾದುಕಾದ್ವಯೇ .. 36.22..
ನ್ಯಸೇದಿಂದ್ರಾದಿಬೀಜಾನಿ ತಯೋಃ ಪೂರ್ವಾದಿಷು ನ್ಯಸೇತ್ .

ತತ್ತತ್ಕುಂಭಸ್ಥತೋಯೇನ ತತ್ತದ್ದೇಶೇಽಭಿಷೇಚಯೇತ್ .. 36.23..

ಮಯೂರಮಂತ್ರಾದಭ್ಯರ್ಚ್ಯ ಮುದ್ಗಾಂತಂ ದಾಪಯೇತ್ಸುಧೀಃ .
ಏವಂಯಃ ಕುರುತೇ ಮರ್ತ್ಯಃ ಸರ್ವಾನ್ಕಾಮಾನವಾಪ್ನುಯಾತ್ .. 36.24..

ಇತಿ ಶ್ರೀಕುಮಾರತಂತ್ರೇ ಪಾದುಕಾಪ್ರೋಕ್ಷಣವಿಧಿರ್ನಾಮ ಷಟ್ತ್ರಿಂಶಃ ಪಟಲಃ .

37.ಸಪ್ತತ್ರಿಂಶಃ ಪಟಲಃ -ಆತ್ಮಾರ್ಥಯಜನವಿಧಿಃ
ಆತ್ಮಾರ್ಥಯಜನಂ ವಕ್ಷ್ಯೇ ಶೃಣುಷ್ವ ಮುನಿಪುಂಗವ .

ಯೇಯೇ ಗ್ರಹಾಃ ಸಮುಚ್ಚಾನಿ ತೇಷಾಮಿಷ್ಟಪ್ರದಂ ಶುಭಂ .. 37.1..

ಧರ್ಮಾರ್ಥಕಾಮಮೋಕ್ಷಾರ್ಥಮಾತ್ಮಾರ್ಥಯಜನಂ ಸ್ಮೃತಂ .

ಸ್ಕಂದಪೂಜಾಂ ವಿನಾ ಪುಂಸಾಂ ಪುತ್ರವೃದ್ಧಿಃ ಕಥಂ ಭವೇತ್ .. 37.2..

ಪ್ರತಿಮಾಂ ತ ಪಟೇ ವಾಽಪಿ ಮಂಡಲೇ ಸ್ಥಂಡಿಲೇಽಪಿ ವಾ .
ಜಲೇ ವಾ ಹೃದಯೇ ವಾಽಪಿ ನಿತ್ಯಂ ಸಂಪೂಜಯೇದ್ಗುಹಂ .. 37.3..

ಏಕಾಂಗುಲಾದಿಭೂತಾಂತಮಾತ್ಮಾರ್ಥಮಿತಿ ಕೀರ್ತಿತಂ .

ಮಾತ್ರಾಂಗುಲೇನ ಕರ್ತವ್ಯಂ ಯಜಮಾನಂ ಚರಸ್ಯ ತು .. 37.4..
ಆಯಾದಿಶುಭವರ್ಗಾಣಿಯವೈರ್ವಾಥ ಪರೀಕ್ಷಯೇತ್ .

ಉತ್ತಮಂ ಕಾಂಚನೇನೈವ ಮಧ್ಯಮಂ ರಜತೇನ ತು .. 37.5..
ಶಿಲಾಯಾ ವಾಽಥ ತಾಮ್ರೇಣ ಕನ್ಯಸಂ ಪರಿಕೀರ್ತಿತಂ .

ಮೃನ್ಮಯಂ ದಾರುಜಂ ಚೈವ ನ ಗ್ರಾಹ್ಯಂತು ಗೃಹಾರ್ಚನೇ .. 37.6..
ಆಸನಂ ಸ್ಥಾನಕಂ ವಾಽಪಿ ವಾಹನಾದಿಕಮೇವ ಚ .

ಪ್ರತಿಮಾಲಕ್ಷಣೋಕ್ತೇನ ಮಾರ್ಗೇಣೈವ ಪ್ರಕಲ್ಪಯೇತ್ .. 37.7..

ಶಿಲ್ಪಿಹಸ್ತಾತ್ಸಮಾದಾಯ ಸಮ್ಯಗ್ಬಿಂಬಂ ಪರೀಕ್ಷಯೇತ್ .

ಸಮದೃಷ್ಟಿಪ್ರಸನ್ನಾಸ್ಯಂ ಸ್ವಸ್ವರೂಪಂ ಶುಭಾವಹಂ .. 37.8..

ಊರ್ಧ್ವದೃಷ್ಟಿಮಧೋದೃಷ್ಟಿಂ ತಿರ್ಯಗ್ದೃಷ್ಟಿಂ ವಿವರ್ಜಯೇತ್ .

ಊರ್ಧ್ವದೃಷ್ಟಿಃ ಪ್ರಜಾನಾಶಮಧೋದೃಷ್ಟಿರ್ಧನಕ್ಷಯಂ .. 37.9..

ತಿರ್ಯಗ್ದೃಷ್ಟಿರ್ಯಶೋನಾಶಂ ತಸ್ಮಾತ್ ಭಾಗ್ಯಂ ಸಮೇಕ್ಷಣಂ . (ತಸ್ಮಾತ್ ಗ್ರಾಹ್ಯಂ)
ಅಪ್ರತಿಷ್ಠಿತಬೇರಸ್ಯ ಪೂಜನಂ ಸರ್ವದೋಷಕೃತ್ .. 37.10..

ಬಿಂಬಂಮಂತ್ರಮಯಂ ಕೃತ್ವಾ ತಸ್ಮಿನ್ನೇವಂ ಪ್ರಪೂಜಯೇತ್ . (ಕೃತ್ವಾ ತಸ್ಮಿಂದೇವಂ)
ಸ್ನಪನಂ ಶಾಂತಿಕೇ ಯಸ್ಯ ಅಗ್ರೇ .....ಮತಂ .. 37.11..

ಉತ್ತರಾಯಣಕಾಲೇ ತು ಕೃಷ್ಣಪಕ್ಷೇ ವಿಶೇಷತಃ . (ತು ಶುಕ್ಲಪಕ್ಷೇ)
ಪುಣ್ಯರ್ಕ್ಷತಿಥಿವಾರೇಷು ಪುಣ್ಯಲಗ್ನೇ ಸುಶೋಭನೇ .. 37.12..
ಪ್ರಾಪ್ತಯೇ ಸರ್ವಕಾಮಾನಾಂ ಪ್ರತಿಷ್ಠೋತ್ಸವ ಮುಚ್ಯತೇ . (ಪ್ರತಿಷ್ಠೋತ್ಸವ
ಮಾಚರೇತ್)

ಪ್ರತಿಷ್ಠಾದಿವಸಾಪೂರ್ವಂ ಪಂಚಮೇ ಸಪ್ತಮೇಽಪಿ ವಾ .. 37.13..
ಸ್ವಸೂತ್ರೋಕ್ತಪ್ರಕಾರೇಣ ಕಾರಯೇದಂಕುರಾರ್ಪಣಂ .

ಪ್ರತಿಷ್ಠಾದಿವಸಾಪೂರ್ವೇ ಸಾಯಾಹ್ನೇ ನಿಯತಃ ಶುಚಿಃ .. 37.14..
ಮಂತ್ರೇಣ ಸಾ ಪ್ರಕರ್ತವ್ಯಾ ರತ್ನನ್ಯಾಸವಿಧಾನತಃ .
ನಯನೋನ್ಮೀಲನಂ ಕುರ್ಯಾತ್ ನೇತ್ರಯುಗ್ಮಯುತೇ ದಿನೇ .. 37.15..
ಪಂಚಗವ್ಯೈಶ್ಚ ಮತಿಮಾನ್ ಪಂಚತ್ವಕ್ಸಲಿಲೈರಪಿ .

ಅಷ್ಟಮೃತ್ಸಲಿಲೈಶ್ಚೈವ ಕ್ಷಾಲಯೇತ್ ಪವಮಾನತಃ .. 37.16..
ಪಂಚಬ್ರಹ್ಮಷಡಂಗೈಶ್ಚ ಬಿಂಬಶುದ್ಧಿಂ ಸಮಾಚರೇತ್ .

ತೀರ್ಥದೇಶಂ ನಯೇದ್ದೇವಂ ಸ್ವಸ್ತಿಸೂಕ್ತಮುದೀರಯನ್ .. 37.17..

ಲಂಬಕೂರ್ಚಂ ತತೋ ಬಧ್ವಾ ವಸ್ತ್ರಯುಗ್ಮೇನ ವೇಷ್ಟಯೇತ್ .

ಜಲಾಧಿವಾಸನಂ ಕುರ್ಯಾತ್ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .. 37.18..

ದಾರುಪೀಠೇ ಜಲಾಂತಸ್ಥೇ ಸ್ಕಂದಗಾಯತ್ರಿಮಂತ್ರತಃ .
ರಕ್ಷಾಯೈ ಲೋಕಪಾಲಾಂಶ್ಚ ಪೂರ್ವಾದಿಕ್ರಮಶೋಽರ್ಚಯೇತ್ .. 37.19..

ಶ್ರೀರುದ್ರಂ ಚಮಕಂ ಚೈವ ಪಂಚಶಾಂತಿ ತಥೈವ ಚ .

ಸ್ಕಂದಸೂಕ್ತಂ ಚತುರ್ದಿಕ್ಷು ಕುರ್ಯಾದಧ್ಯಯನಂ ತಥಾ .. 37.20..
ಜಲಾದ್ಬಿಂಬಂ ಸಮುದ್ಧೃತ್ಯ ಪ್ರತಿಷ್ಠಾಸ್ಥಾನಮಾಚರೇತ್ .

ಪುಣ್ಯಾಹಂ ವಾಚಯಿತ್ವೈವ ಗವ್ಯೈಃ ಪ್ರೋಕ್ಷ್ಯ ಭುವಿಸ್ಥಲಂ .. 37.21..

ಸ್ಥಂಡಿಲಂ ತತ್ರ ಸಂಕಲ್ಪ್ಯ ತಿಲತಂಡುಲಶಾಲಿಭಿಃ .
ಪಲಾಶೋದುಂಬರಾಶ್ವತ್ಥಪತ್ರೈರ್ದರ್ಭೈಃ ಪರಿಸ್ತರೇತ್ .. 37.22..

ಬೇರಂಚ ಕೌತುಕಂ ಬಧ್ವಾ ನೈವೇದ್ಯಮಪಿ ದಾಪಯೇತ್ .

ಬಿಂಬಂಚ ನವವಸ್ತ್ರೇಣ ಪ್ರತ್ಯೇಕಂ ಪರಿವೇಷ್ಟ್ಯ ಚ .. 37.23..

ಶಯನೇ ಶಾಯಯೇದದೇವಂ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .

ದೇವಸೇನಾಮಹಾವಲ್ಲೀಂ ಶಾಯಯಿತ್ವಾ ಯಥಾವಿಧಿ .. 37.24..

ಮಾತೃಕಾಂ ಬಿಂದುಸಹಿತಂ ಮೂರ್ಧಾದಿಕ್ರಮಶೋ ನ್ಯಸೇತ್ .

ನೈರೃತೇ ವಾಸ್ತುನಾಥೇಭ್ಯೋ ನಮಸ್ಕೃತ್ಯ ಲಿಖೇದ್ಬುಧಃ .. 37.25..
ಪ್ರಕ್ಷಿಪ್ಯ ವಿಷ್ಟರಾನ್ ಪಶ್ಚಾತ್ಸಾಮಾನ್ಯಾರ್ಘ್ಯಂ ಪ್ರಕಲ್ಪಯೇತ್ .

ದ್ವಾರಾಣಿ ದ್ವಾರಪಾಲಾಂಶ್ಚ ಲೋಕೇಶಾನಾಯುಧಾನಿ ಚ .. 37.26..

ಪ್ರತಿಷ್ಠೋಕ್ತವಿಧಾನೇನ ತತ್ತದ್ದಿಕ್ಷು ಸಮರ್ಚಯೇತ್ .

ವೇದಿಕಾ ದಕ್ಷಿಣೇ ಭಾಗೇಽಪ್ಯುತ್ತರಾಮುಖಮಾಸ್ಥಿತಃ .. 37.27..
ಭೂತಶುದ್ಧಿಂ ತತಃ ಕುರ್ಯಾದಂತರ್ಯಜನಮಾಚರೇತ್ .

ವಿಶೇಷಾರ್ಘ್ಯಂ ಪ್ರಕಲ್ಪ್ಯಾತ್ರ ಸಂಭಾರಾನ್ ಪ್ರೋಕ್ಷಯೇಽಸ್ತ್ರತಃ .. 37.28..
ಆಮ್ರಪಲ್ಲವಕೂರ್ಚಾಢ್ಯಂ ದ್ರೋಣೋದಪರಿಪೂರಿತಂ .

ಸಾಪಿಧಾನಂ ಸರತ್ನಂ ಚ ಸರ್ವಲಕ್ಷಣಸಂಯುತಂ .. 37.29..

ಕುಂಭಂ ದೇವಶಿರೋಭಾಗೇ ಧಾನ್ಯಾಸನೇ ಪ್ರಕಲ್ಪಯೇತ್ .

ವರ್ಧನೀದ್ವಿತಯೇ ನ್ಯಸ್ಯ ತಸ್ಯ ದಕ್ಷಿಣವಾಮಯೋಃ .. 37.30..
ಪರಿತಃ ಕಲಶಾನಷ್ಟೌ ಸ್ಥಾಪಯಿತ್ವಾ ಯಥಾವಿಧಿ .

ಸುಬ್ರಹ್ಮಣ್ಯಂ ತತೋ ಮಧ್ಯೇ ಪಾರ್ಶ್ವಯೋಃ ಶಕ್ತಿಕಾದ್ವಯಂ .. 37.31..

ಜಯಂತಾದ್ಯಷ್ಟವಿದ್ಯೇಶಾನ್ ಪೂರ್ವಾದಿಕಲಶೇಷು ಚ .

ಪೂರ್ವೋಕ್ತವಿಧಿನಾವಾಹ್ಯ ಸಮಭ್ಯರ್ಚ್ಯ ಯಥಾವಿಧಿ .. 37.32..

ತತ್ಪೂರ್ವೇ ಸ್ಥಂಡಿಲಂ ಕೃತ್ವಾ ಹೋಮದ್ರವ್ಯಾಣಿ ಗೃಹ್ಯ ಚ .

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .. 37.33..

ಪಲಾಶಸಮಿಧಾನಾಜ್ಯಂ ಲಾಜಕ್ಷೀರಗುಲೈರಪಿ .

ಸ್ಕಂದಸ್ಯ ಮೂಲಮಂತ್ರಣ ಹೋಮಯೇತ್ಪಂಚವಿಂಶತಿಃ .. 37.34..
ಪಂಚಬ್ರಹ್ಮಸರ್ವವಕ್ತ್ರಯುತೈಃ ಷಣ್ಮೂರ್ತಿಮಂತ್ರತಃ .
ಪ್ರತಿದ್ರವ್ಯಂ ತತೋ ಹುತ್ವಾ ದ್ರವ್ಯಾಂತೇ ವ್ಯಾಹೃತಿಂ ಹುನೇತ್ .. 37.35..

ಜಗದ್ಭುವಾದಿಷಣ್ಮಂತ್ರೈಃ ಸ್ಕಂದಗಾಯತ್ರಿಮಂತ್ರತಃ .
ತತ ಆಚಾರಮಾನೇತಿ ದ್ರವ್ಯಂ ಪ್ರತಿಹುನೇತ್ತತಃ .. 37.36..
ಶಕ್ತಿದ್ವಯಸ್ಯ ಮೂಲೇನ ಸರ್ಪಿಷಾ ಪಂಚವಿಂಶತಿಃ .
ಸರ್ವದ್ರವ್ಯಸಮಾಯುಕ್ತಂ ತಸ್ಯ ಮೂಲೇನ ಹೋಮಯೇತ್ .. 37.37..

ರಾತ್ರಿಶೇಷಂ ವ್ಯಪೋಹ್ಯಾಥ ಪ್ರಾತಃ ಸ್ನಾತ್ವಾ ಗುರೂತ್ತಮಃ .
ಅನುಷ್ಠಾನವಿಧಿಂ ಜ್ಞಾತ್ವಾ ಪ್ರತಿಷ್ಠಾಸ್ಥಾನಮೇತ್ಯ ಚ .. 37.38..

ದ್ವಾರಪೂಜಾದಿಕಂ ಕೃತ್ವಾ ಕುಂಭಾನ್ಯಭ್ಯರ್ಚ್ಯ ಮಂತ್ರವಿತ್ .

ಪ್ರಾಯಶ್ಚಿತ್ತಾರ್ಥಮಸ್ತ್ರೇಣ ಘೃತೇನೈವ ಶತಂ ಹುನೇತ್ .. 37.39..

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಹುನೇತ್ತತಃ .
ಶಯನಾದ್ಬಿಂಬಮುತ್ಥಾಪ್ಯ ಗವ್ಯೈಃ ಪಂಚಾಮೃತೈರಪಿ .. 37.40..

ಶುದ್ಧಾದ್ಭಿರಭಿಷಿಚ್ಯಾಶು ಭೂಷಯೇದ್ಭೂಷಣಾರ್ಹಕೈಃ .
ಶಿರೋವದನಹೃತ್ಕುಕ್ಷಿಗುಹ್ಯಪಾದದ್ವಯೇಪ್ರದಃ .. 37.41..
ಪಂಚಬ್ರಹ್ಮಸರ್ವವಕ್ತ್ರಯುಕ್ತಃ ಷಣ್ಮೂರ್ತಿಮೇವ ಚ .

ವಿನ್ಯಸ್ಯ ಚ ಷಡಂಗಾನಿ ಸ್ವಸ್ವದೇಶೇಷು ವಿನ್ಯಸೇತ್ .. 37.42..

ನ್ಯಸ್ತ್ವಾಥ ಮಾತೃಕಾನ್ಯಾಸಂ ಮೂರ್ಧಾದಿಕ್ರಮಶೋ ಬುಧಃ .
ಕುಂಭಬೀಜಂ ಸಮಾದಾಯ ಬೇರಸ್ಯ ಹೃದಿ ವಿನ್ಯಸೇತ್ .. 37.43..

ಮೂಲಮಂತ್ರೇಣ ಮತಿಮಾನ್ ಕುಂಭಾದ್ಭಿರಭಿಷೇಚಯೇತ್ .

ವರ್ಧನ್ಯೋರ್ಬೀಜಮಾದಾಯ ನ್ಯಸೇತ್ ಸ್ವಸ್ವಸ್ತನಾಗ್ರಕೇ .. 37.44..
ತತ್ತತ್ಕರಕತೋಯೇನ ಸ್ವಬೀಜೇನಾಭಿಷೇಚಯೇತ್ .

ವಿದ್ಯೇಶಕುಂಭಾನ್ ಪೂರ್ವಾದಿಪದ್ಮಪೀಠೇಽಭಿಷೇಚಯೇತ್ .. 37.45..

ವಸ್ತ್ರಾಭರಣಮಾಲ್ಯಾದ್ಯೈರರ್ಚಯೇತ್ತು ಹೃದಾ ಬುಧಃ .
ಮಹಾಹವಿರ್ನಿವೇದ್ಯಾಥ ತಾಂಬೂಲಮಪಿ ದಾಪಯೇತ್ .. 37.46..

ಪ್ರಾರ್ಥಯಿತ್ವಾ ನಮಸ್ಕೃತ್ಯ ಬ್ರಾಹ್ಮಣಾನ್ ಭೋಜಯೇತ್ತತಃ .
ಆಚಾರ್ಯಂ ಪೂಜಯೇತ್ತತ್ರ ವಿತ್ತಶಾಢ್ಯಂ ನ ಕಾರಯೇತ್ .. 37.47..

ಪ್ರತಿಷ್ಠಾವಿಧಿರಿತ್ಯುಕ್ತಂ ಪೂಜಾವಿಧಿಮಥ ಶೃಣು .
ಆಚಾರ್ಯಹಸ್ತಮಾದಾಯ ಬೇರಕರ್ತಾ ಪ್ರಪೂಜಯೇತ್ .. 37.48..

ಏಕಕಾಲಂ ದ್ವಿಕಾಲಂ ವಾ ತ್ರಿಕಾಲಂ ವಾ ದಿನಂ ಪ್ರತಿ .

ಪೂಜಾಸ್ಥಾನಂ ನವೇನೈವ ಗೋಮಯೇನಾನುಲಿಪ್ಯ ಚ .. 37.49..

ಗಂಧಪುಷ್ಪಜಲಾದೀನಿ ಪೂಜಾದ್ರವ್ಯಾಣಿ ಗೃಹ್ಯ ಚ .

ಸೌರಪೂಜಾಂ ಪುರಾ ಕೃತ್ವಾ ಚೋತ್ತರಾಭಿಮುಖಸ್ಥಿತಃ .. 37.50..
ಭಸ್ಮನಿಕ್ಷಿಪ್ಯ ಬಿಧಿನಾ ರುದ್ರಾಕ್ಷಮಪಿ ಧಾರಯೇತ್ .

ಷಣ್ಮೂರ್ತಿಹಿತಂ ಪಂಚಬ್ರಹ್ಮಭಿಃ ಪಂಚಮಂತ್ರಕಃ .. 37.51..
ಶಿರೋವದನಹೃತ್ಕುಕ್ಷಿಗುಹ್ಯಪಾದದ್ವಯೇ ನ್ಯಸೇತ್ .

ಅಂಗಾನ್ಯಂಗೇಷು ವಿನ್ಯಸ್ಯ ಪ್ರಣವಾರ್ಘ್ಯಂ ಪ್ರಕಲ್ಪಯೇತ್ .. 37.52..

ವಿಸ್ತೀರ್ಣಪೀಠೇ ಮತಿಮಾನ್ ಪೂರ್ವಾಸ್ಯಃ ಪರಮಾನಯೇತ್ .

ಪೂರ್ವದ್ವಾರಂ ತು ಸಂಚಿಂತ್ಯ ದ್ವಾರದೇವಾನ್ ಪ್ರಪೂಜಯೇತ್ .. 37.53..

ವಾಸ್ತುನಾಥಂ ಚ ನೈರೃರ್ತ್ಯಾಮೈಶಾನ್ಯಾಂ ಸ್ವಗುರೂನ್ಯಜೇತ್ .

ಆತ್ಮಶುದ್ಧಿಂ ತತಃ ಕುರ್ಯಾದಂತರ್ಯಜನಮಾರಭೇತ್ .. 37.54..

ವಿಶೇಷಾರ್ಘ್ಯಂ ಪ್ರಕಲ್ಪ್ಯಾಥ ದ್ರವ್ಯಶುದ್ಧಿಂ ಸಮಾಚರೇತ್ .

ಸ್ಕಂದಮಂತ್ರೈಃ ಸಮಾವಾಹ್ಯ ಸೋಽಹಂಭಾವೇನ ಪೂಜಯೇತ್ .. 37.55..

ಪೂಜಾಪರ್ಯುಷಿತಂ ಸರ್ವಂ ಸುಮಿತ್ರಾಯ ಪ್ರದಾಪಯೇತ್ .

ಪೂಜಾಪೀಠೇ ದಲಾಸ್ತೀರ್ಣಂ ವಾಮಹಸ್ತತಲೇಽಪಿ ವಾ .. 37.56..
ಬೇರಂ ನಿವೇಶ್ಯ ಶುದ್ಧಾದ್ಭಿಃ ಸ್ನಾಪಯೇದಸ್ತ್ರಮಂತ್ರತಃ .
ಆಧಾರಾಖ್ಯಮನಂತಂ ಚ ಧರ್ಮಾದ್ಯಾಂಘ್ರಿಚತುಷ್ಟಯಂ .. 37.57..

ಅಧರ್ಮಾದಿಚತುಷ್ಪಾದಮಥೋರ್ಧ್ವಚ್ಛದನದ್ವಯಂ .

ಕಂದಾದೀನಿ ಶಕುನ್ಯಾದಿ ಮಂಡಲತ್ರಿತಯಂಯಜೇತ್ .. 37.58..

ಪೃಥಿವ್ಯಾದಿಪ್ರಕೃತ್ಯಂತಂ ಸುಬ್ರಹ್ಮಣ್ಯಾಸನಂಯಜೇತ್ .

ಭಾನುಮಧ್ಯೇ ತು ಶಿವಯೋರ್ಮಧ್ಯಗಂ ಸಂಸ್ಮರನ್ ಬುಧಃ .. 37.59..
ತಸ್ಮಿನ್ ಮೂರ್ತಿಂ ಸಮಾದಾಯಮೂಲೇನಾವಾಹಯೇತ್ಸುಧೀಃ .
ಸ್ಥಾಪನಂ ಚೀಶಮಂತ್ರೇಣ ಸನ್ನಿಧಾನಂ ತು ಪೂರುಷಾತ್ .. 37.60..

ಸನ್ನಿರೋಧಮಘೋರೇಣ ಸ್ವಾಗತಂ ವಾಮಮಂತ್ರತಃ .
ದಿಗ್ಬಂಧಮಸ್ತ್ರಮಂತ್ರೇಣ ಕವಚೇನಾವಕುಂಠನಂ .. 37.61..

ಅಮೃತೀಕರಣಂ ಸದ್ಯೋಜಾತೇನೈವ ತು ಮಂತ್ರತಃ .
ಸ್ವಾಮಿನ್ಸರ್ವಜಗನ್ನಾಥ ಯಾವತ್ಪೂಜಾವಸಾನಕಂ .. 37.62..

ತಾವತ್ತ್ವಂ ಪ್ರೀತಿಭಾವೇನ ಬಿಂಬೇಽಸ್ಮಿನ್ ಸನ್ನಿಧಿಂ ಕುರು .
ಇದಂ ಮಂತ್ರಂ ಸಮುಚ್ಚಾರ್ಯ ಪದ್ಮಮುದ್ರಾ ಮಹಾಖ್ಯಕಂ .. 37.63..

ಷಣ್ಮುಖಂ ದರ್ಶಯಿತ್ವಾಥ ಪಾದ್ಯಮಾಚಮನಾರ್ಘ್ಯಕಂ .

ದತ್ತ್ವಾಭಿಷೇಚಯೇದದ್ಭಿರಬ್ಧಿಗೈರ್ನ ತು ಮಂತ್ರತಃ .. 37.64..
ತತಃ ಕುಮಾರಮಾನೇತಿ ಚಂಡಾಪಿ ಸ್ಕಂದಸೂಕ್ತತಃ .
ಮೂಲಬ್ರಹ್ಮಷಡಂಗೈಶ್ಚ ಗಾಯತ್ರ್ಯಾಚಾಭಿಷೇಚಯೇತ್ .. 37.65..

ಸೂಕ್ಷ್ಮವಸ್ತ್ರಂ ತತೋ ದತ್ವಾ ಭೂಷಯೇದ್ಭೂಷಣಾರ್ಹಕೈಃ .
ಮನೋರಥಾರ್ಘ್ಯಂ ದತ್ವಾಥ ದಂಡಭಂಗೀ ಸಮುಚ್ಚರೇತ್ .. 37.66..

ವಕ್ತ್ರಭಂಗೀಮಪೋಹ್ಯಾಥ ಪಂಚಾವರಣಮರ್ಚಯೇತ್ .

ಧೇನುಪದ್ಮತ್ರಿಶೂಲಂ ಚ ಮಕರಸ್ರಙ್ನಮಸ್ಕೃತಾಂ .. 37.67..

ಪ್ರದರ್ಶಯೇದ್ಧೂಪದೀಪಂ ನೈವೇದ್ಯಮಪಿ ದಾಪಯೇತ್ .

ಪಾನೀಯಮಪಿ ತಾಂಬೂಲಮುಖವಾಸಸಮನ್ವಿತಂ .. 37.68..

ಧೂಪಂ ಧೂರಸಿ ಮಂತ್ರೇಣ ದೀಪಮುದ್ದೀಪ್ಯ ಮಂತ್ರತಃ .
ಶ್ರಿಯೈ ಜಾತೇತಿ ಮಂತ್ರೇಣ ನೀರಾಜನಮತಃ ಪರಂ .. 37.69..

ಬೃಹತ್ಸಾಮೇತಿ ಮಂತ್ರೇಣ ಭಸ್ಮಂ ದತ್ವಾ ಗುಹಾಯ ಚ .

ಜಗದ್ಭುವೇತಿ ಮಂತ್ರೇಣ ಪುಷ್ಪಾಂಜಲಿಮತಃ ಪರಂ .. 37.70..

ಮೂಲಮಂತ್ರಂ ಶತಂ ಜಪ್ತ್ವಾ ಬ್ರಹ್ಮಾಂಗಾನಾಂ ದಶಾಂಶಕಂ .

ಸ್ತೋತ್ರಪ್ರದಕ್ಷಿಣಾಭೀಷ್ಟಪ್ರಾರ್ಥನಾಂ ಚೈವ ಕಾರಯೇತ್ .. 37.71..

ಸಾಧು ವಾಽಸಾಧು ವಾ ಕರ್ಮಯದ್ಯದಾಚರಿತಂ ಮಯಾ .
ತತ್ಸರ್ವಂ ದೇವದೇವೇಶ ಗೃಹಾಣಾರಾಧನಂ ಪರಂ .. 37.72..

ಮಂತ್ರೇಣಾನೇನ ದೇವಾಯ ದಾಪಯೇಚ್ಚುಲುಕೋದಕಂ .

ನ್ಯೂನಾತಿರಿಕ್ತಂ ಯತ್ ಕರ್ಮ ತತ್ಕ್ಷಮಸ್ವ ಮಯಾ ಕೃತಂ .. 37.73..

ಪ್ರಿಯಾಭೀಷ್ಟೋ ಹಿ ಭಗವಾನ್ ಪುನರಾಗಮನಾಯ ಚ .

ಪಶ್ಚಾತ್ಸುಮಿತ್ರಪೂಜಾಂ ಚ ಕುರ್ಯಾದಪಿ ವಿಶೇಷತಃ .
ಏವಂಯಃ ಕುರುತೇ ಮರ್ತ್ಯಃ ಸ್ಕಂದಸಾಮೀಪ್ಯಮಾಪ್ನುಯಾತ್ .. 37.74..

ಇತಿ ಶ್ರೀಕುಮಾರತಂತ್ರೇ ಆತ್ಮಾರ್ಥಯಜನವಿಧಿರ್ನಾಮ ಸಪ್ತತ್ರಿಂಶಃ ಪಟಲಃ .

38.ಅಷ್ಟತ್ರಿಂಶಃ ಪಟಲಃ - ತೈಲಾಭ್ಯಂಗವಿಧಿಃ
ತೈಲಾಭ್ಯಂಗಂ ಪ್ರವಕ್ಷ್ಯಾಮಿ ಶೃಣು ಕೌಶಿಕ ಸುವ್ರತ .

ಸರ್ವರೋಗವಿನಾಶಾರ್ಥಂ ಗುಹಂ ತೈಲೇನ ಲೇಪಯೇತ್ .. 38.1..

ಸರ್ವಕಾಲೇಷು ಕರ್ತವ್ಯಮೇಕೇ ವಾ ನಿತ್ಯಪೂಜನೇ .
ಮಾಸಾದೌ ಪಂಚದಶ್ಯಾಂ ವಾ ಸೋಮಾಂಗಾರಕವಾರಕೇ .. 38.2..
ಕೃತ್ತಿಕಾಯಾಂ ವಿಶಾಖಾಯಾಂ ಪ್ರೋಕ್ಷಣೇ ನೈಮಿತ್ತಿಕೇ ಪುನಃ .
ಉತ್ಸವಾದ್ಯಂತಕಾಲೇ ಚ ಕಾಮ್ಯೇ ನೈಮಿತ್ತಿಕೇ ಪುನಃ .. 38.3..
ಏವಮಾದಿಷು ಕಾರ್ಯೇಷು ತೈಲಾಭ್ಯಂಗಂ ಪ್ರಚಕ್ಷತೇ .
ಶೈಲಜೇ ಮೃಣ್ಮಯೇ ಚೈವ ದಾರುಜೇಽಭ್ಯಂಗಮುತ್ತಮಂ .. 38.4..

ಸ್ವರ್ಣಬೇರೇ ಭಿತ್ತಿಚಿತ್ರೇ ದರ್ಪಣೇನ ವಿಚಕ್ಷಣಃ .
ರತ್ನಜೇ ಲೋಹಜೇ ಕುರ್ಯಾತ್ಪ್ರೋಕ್ಷಯೇದ್ದಾರುಮೂರ್ಧನಿ .. 38.5..

ನವೀನತಿಲತೈಲಂಚ ಪುಷ್ಪಗಂಧೈಃ ಸುಯೋಜಯೇತ್ .

ಸ್ವರ್ಣಪಾತ್ರೇ ತು ರಜತೇ ಕಾಂಸಪಾತ್ರೇ ಚ ಮೃಣ್ಮಯೇ .. 38.6..
ಶುದ್ಧಪಾತ್ರೇಣ ಗೃಹ್ಣೀಯಾತ್ ತೈಲಂ ವಸ್ತ್ರೇಣ ಶೋಧಿತಂ .

ನಿರೀಕ್ಷ್ಯ ಮೂಲಮಂತ್ರೇಣ ಪ್ರೋಕ್ಷ್ಯ ಚಾಸ್ತ್ರೇಣ ಮಂತ್ರತಃ .. 38.7..
ತೇನ ಮಂತ್ರೇಣ ಸಂತಾಡ್ಯ ಕವಚೇನಾವಕುಂಠಯೇತ್ .

ಧೇನುಮುದ್ರಾಂ ಹೃದಾ ದತ್ವಾ ವಿನ್ಯಸ್ಯ ಗುಹಸನ್ನಿಧೌ .. 38.8..
ಸಂಕಲ್ಪಮಪಿ ಪುಣ್ಯಾಹಂ ವಾಚಯಿತ್ವಾ ವಿಚಕ್ಷಣಃ .

ಧೂಪದೀಪಂ ಹೃದಾ ದತ್ವಾ ಪಾದ್ಯಮಾಚಮನಂ ತಥಾ .. 38.9..
ತೇನೈವ ದಂತಕಾಷ್ಠಂಚ ತನ್ಮಂತ್ರೇಣೈವ ದರ್ಪಣಂ .

ತಾಂಬೂಲಂ ತೇನ ಮಂತ್ರೇಣ ಪಶ್ಚಾದಭ್ಯಂಗಮಾಚರೇತ್ .. 38.10..

ಪ್ರಚ್ಛನ್ನಪಟಮಾವೇಷ್ಟ್ಯ ವಸ್ತ್ರಾದೀನಿ ವಿಪೋಹ್ಯ ಚ .

ಮೂಲಬಿಂದುಸಮಾದಾಯ ಕೂರ್ಚೇನಾಸ್ತ್ರೇಣ ಮಂತ್ರತಃ .. 38.11..
ಪ್ರೋಕ್ಷ್ಯ ಬೇರಸ್ಯ ಶಿರಸಿ ಗುರುರ್ದಕ್ಷಿಣಹಸ್ತತಃ .
ಮೂರ್ಧಾದಿಪಾದಪರ್ಯಂತಮಭ್ಯಂಗನಪಿ ಪೀಠಕಂ .. 38.12..

ತೈಲಂ ಹೃದಯಮಂತ್ರೇಣ ಲೇಪಯೇಚ್ಛುದ್ಧವಸ್ತ್ರತಃ .
ನಮಸ್ಕೃತ್ವಾ ಕ್ಷಮಸ್ವೇತಿ ಶಕ್ತಿಪೂರ್ವಂ ವಿಚಿಂತಯೇತ್ .. 38.13..

ಪಿಷ್ಟಂ ವಾಮೇನ ಮಂತ್ರೇಣ ಸರ್ವಾಂಗಮಪಿ ಲೇಪಯೇತ್ .

ಸ್ನಾಪ್ಯ ಪಶ್ಚಾದಘೋರೇಣ ತಥೈವಾಮಲಕೈರ್ಗುರುಃ .. 38.14..
ಹರಿದ್ರಂ ವಕ್ತ್ರಮಂತ್ರೋಣ ಶುದ್ಧಾದ್ಭಿರಭಿಷೇಚಯೇತ್ .

ಅರ್ಚನೋಕ್ತವಿಧಾನೇನ ತದೂರ್ಧ್ವಂ ಕರ್ಮಕಾರಯೇತ್ .. 38.15..

ಭಕ್ತೇಭ್ಯಃ ಪರಿಚಾರೇಭ್ಯೋ ದಾಪಯೇತ್ ತೈಲಕಂ ಕ್ರಮಾತ್ .

ತಾಂಬೂಲಂ ದಾಪಯೇತ್ ಪಶ್ಚಾದಾಚಾರ್ಯಮಪಿ ತೋಷಯೇತ್ .. 38.16..

ಅಮ್ಲೇನ ಲೋಹಬೇರಾಣಿ ಶುದ್ಧಿಂ ಕೃತ್ವೈವಮರ್ಚಯೇತ್ .

ಏವಂಯಃ ಕುರುತೇ ಮರ್ತ್ಯೋ ಸರ್ವಾನ್ ಕಾಮನವಾಪ್ನುಯಾತ್ .. 38.17..

ಇತಿ ಶ್ರೀಕುಮಾರತಂತ್ರೇ ತೈಲಾಭ್ಯಂಗವಿಧಿರ್ನಾಮಾಷ್ಟತ್ರಿಂಶಃ ಪಟಲಃ .

39.ಏಕೋನಚತ್ವಾರಿಂಶಃ ಪಟಲಃ - ಮಾಸಪೂಜಾವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿಮಾಸಪೂಜಾವಿಧಿಕ್ರಮಂ .

ಚೈತ್ರೇ ದಮನಕಂ ಪ್ರೋಕ್ತಂ ವೈಶಾಖೇ ಗಂಧಪೂಜನಂ .. 39.1..

ಜ್ಯೇಷ್ಠಮಾಸೇ ಫಲೈಃ ಪೂಜಾ ಕ್ಷೀರೇಣಾಷಾಢ ಮಾಸಕೇ .
ಶ್ರಾವಣೇ ಶರ್ಕರಾಪೂಜಾ ಪೂರ್ವೈಃ ಪ್ರೋಷ್ಠಪದೇಽರ್ಚನಾ .. 39.2..
ಅಶ್ವಿನ್ಯಾಮನ್ನಪೂಜಾ ಚ ಕಾರ್ತಿಕ್ಯಾಂ ದೀಪರೋಹಣಂ .

ಘೃತೇನ ಮಾರ್ಗಶೀರ್ಷೇ ಚ ಕ್ಷೌದ್ರೇಣ ಪುಷ್ಯಮಾಸಕೇ .. 39.3..
ಘೃತಕಂಬಲಕಂ ಮಾಘೇ ಫಾಲ್ಗುನೇ ದಧಿಪೂಜನಂ .

ಮಾಸಪೂಜಾಂ ವಿನಾನ್ಯೈಶ್ಚ ಪೂಜನೈರ್ನಿಷ್ಫಲಂ ಭವೇತ್ .. 39.4..

ಪ್ರಜಾವೃದ್ಧಿಕರಂ ನೄಣಾಂ ರಾಜ್ಞಾಂ ವಿಜಯವರ್ಧನಂ .

ನ ಕುರ್ಯಾಚ್ಚೇತ್ತು ಮೋಹೇನ ಸರ್ವದೋಷಕರಂ ಭವೇತ್ .. 39.5..

ತಸ್ಮಾತ್ಸರ್ವಪ್ರಯತ್ನೇನ ಕರ್ತವ್ಯಂ ಮಾಸಪೂಜನಂ .

ನಿತ್ಯಪೂಜಾವಸಾನೇ ತು ನೈಮಿತ್ತಿಕಮಥಾಚರೇತ್ .. 39.6..

ಚೈತ್ರಮಾಸಪೂಜಾ -
ಚೈತ್ರೇಷು ಷಷ್ಠ್ಯಾಂ ಸಪ್ತಮ್ಯಾಂ ತ್ರಯೋದಶ್ಯಾಂ ತು ವಾರ್ಚಯೇತ್ .

ಕೌಶಿಕ ಉವಾಚ-

ನ ಜ್ಞಾತಂ ಮದನೋತ್ಪತ್ತಿಸ್ತಾಂ ವದಸ್ವ ಮಹೇಶ್ವರ .. 39.7..

ಈಶ್ವರ ಉವಾಚ-

ಪುರಾ ದೇವ್ಯೈ ಮಯಾ ಪ್ರೋಕ್ತಂ ಮದನೋತ್ಪತ್ತಿಕಾರಣಂ .

ಮಹರ್ಷೇ ಶ್ರೂಯತಾಂ ತೇಷಾಂ ಶ್ರೋತೄಣಾಂ ಪಾಪನಾಶನಂ .. 39.8..

ಮಯಾ ಪುರಾ ದಗ್ಧಕಾಮೋ ಅನ್ಯೈರ್ಯತ್ರ ಪುನರ್ದದೇತ್ .

ರತಿಪ್ರೀತಿಸಮತ್ವೇನ ಗುಹೇನ ನಯನಾಂಬುನಾ .. 39.9..
ತತ್ರ ಸ್ಥಾನೇ ಸಮುತ್ಪನ್ನಾ ದಿವ್ಯಾ ದಮನಮಂಜರೀ .
ತತ್ರ ತದ್ಗಂಧಮಾಘ್ರಾಯ ಸಿದ್ಧಸಾಧ್ಯಾ ದಿವೌಕಸಃ .. 39.10..
ಸರ್ವೇ ದೇವಾಶ್ಚ ಮುನಯೋ ಹೃಷ್ಟಾ ನೃತ್ಯಂತಿ ಸರ್ವದಾ .
ಪರಸ್ಪರಂ ಚಿಂತಯಂತೋ ಬ್ರಹ್ಮಾದ್ಯಾ ಪ್ರಾಪುರತ್ರ ವೈ .. 39.11..
ಗುಹಾಯ ಶಕ್ರಃ ಪ್ರಣಮತ್ ಬ್ರಹ್ಮಾಣಮಿದಮಬ್ರವೀತ್ .

ಕಿಮಿದಂ ತ್ವತಿಸೌರಭ್ಯಂ ತದ್ವದಸ್ವ ಪ್ರಭೋ ತತಃ .. 39.12..
ತತಃ ಪ್ರೋವಾಚ ಹೃಷ್ಟಾತ್ಮಾ ಬ್ರಹ್ಮಾ ಸುರಪತಿಂ ಪ್ರತಿ .

ಪುರಾ ದಗ್ಧೋಽಥ ದೇವೇನ ದೀಪ್ತೋ ಯತ್ರ ಮನೋಭವಃ .. 39.13..
ತತ್ರೋತ್ಪನ್ನಾ ವನಾಚ್ಚಿತ್ರಾ ದಮನೀ ಕಾಪಿ ಕಂದಲೀ .
ಯಥಾನಂಗಸ್ತಥಾ ಸಾ ತು ಜಗದಾನಂದದಾಯಿನೀ .. 39.14..
ಸರ್ವೇಷಾಮಪಿ ದೇವಾನಾಂ ಹೃಷ್ಟಂ ದಮನಪೂಜನಂ .

ಬ್ರಹ್ಮೇತ್ಯುಕ್ತ್ವಾ ಪುರಂ ಪ್ರಾಯಾತ್ ದಿವಂ ಸರ್ವೇ ಯಯುಸ್ತತಃ .. 39.15..
ಕುಮಾರಸ್ಯ ಮಹತ್ಪ್ರೀತಿರ್ದಾಂತಂ ಹಿ ಮುನಿಪುಂಗವ .

ಪೂರ್ವೋಕ್ತಾಯಾಂ ತಿಥೌ ವಿಪ್ರ ಸುಮುಹೂರ್ತೇ ಸುಲಗ್ನಕೇ .. 39.16..
ಗತ್ವಾರಾಮಂ ತು ದಮನಂ ಪ್ರೋಕ್ಷಯೇದಸ್ತ್ರಮಂತ್ರತಃ .
ಹರಪ್ರಸಾದಾತ್ ಸಂಜಾತೋ ದಮನತ್ವಂ ಪುರಾ ಕಿಲ .. 39.17..

ಸುಬ್ರಹ್ಮಣ್ಯಾರ್ಚನಾಯೈವ ನೇತವ್ಯೋಽಸಿ ಪ್ರಸೀದ ಮೇ .
ಏವಂ ದಮನಮಾಮಂತ್ರ್ಯ ಸಂಗ್ರಾಹ್ಯ ಸದನಂ ವ್ರಜೇತ್ .. 39.18..

ದೇವಾಗ್ರೇ ಸ್ಥಂಡಿಲಂ ಕೃತ್ವಾ ತಾವತ್ತದ್ಬದ್ಧಮಾಲಿಕಾಂ .

ಕೃತನಿತ್ಯವಿಧಿಃ ಪಶ್ಚಾತ್ ಕುಂಡೇ ವಾ ಸ್ಥಂಡಿಲೇಽಪಿ ವಾ .. 39.19..
ವಿಧಿನಾಗ್ನಿಂ ಸಮುತ್ಪಾದ್ಯ ಸಮೃದ್ಧಂ ತು ಹುತಾಶನೇ .
ಪಲಾಶಸಮಿಧಾನಾಜ್ಯಲಾಜಾನ್ ಸಕ್ತುತಿಲಾನಿ ಚ .. 39.20..

ಮೂರ್ತಿಂ ಚೈವಾಂಗಮಂತ್ರೈಶ್ಚ ಸ್ಕಂದಸೂಕ್ತೇನ ಹೋಮಯೇತ್ .

ತ್ರಿಸಪ್ತಕೃತ್ವಾ ಸಂಪಾತಾಂ ತಥೈವ ಜುಹುಯಾತ್ಗುರುಃ .. 39.21..
ತತೋ ನಿತ್ಯಾವಸಾನೇ ತು ಸ್ನಪನಂ ಕಲ್ಪಯೇದ್ಬುಧಃ .
ಅಭ್ಯರ್ಚ್ಯ ಗಂಧಪುಷ್ಪಾದ್ಯೈರ್ನಿವೇದ್ಯಾಂತಂ ಕ್ರಮಾದ್ದದೇತ್ .. 39.22..

ಮುಖವಾಸಂ ಚ ತಾಂಬೂಲಂ ಗುಹಾಯ ಚ ಹೃದಾ ದದೇತ್ .

ಹಿಮತೋಯೇನ ಸಮ್ಮಿಶ್ರೈರ್ಧೂಪಯೇತ್ತು ಗುರುಃ ಪುನಃ .. 39.23..
ತತಃ ಪುಷ್ಪಗ್ರಹಂ ಕಾರ್ಯಂ ನಾನಾಪುಷ್ಪೈಃ ಸುಶೋಭನೈಃ .
ದಮನಮಾಲಾಂ ಚ ಪಾತ್ರಸ್ಥಾಂ ವಾಹಯಿತ್ವಾ ದ್ವಿಜೇನ ತು .. 39.24..
ಸರ್ವಾತೋದ್ಯಸಮಾಯುಕ್ತಂ ಕೃತ್ವಾ ಧಾಮಪ್ರದಕ್ಷಿಣಂ .

ದ್ವಾರೇಶಾನರ್ಚ್ಯ ದೇವಾಗ್ರೇ ದಾಮಂ ನ್ಯಸ್ತ್ವಾಸನೋಪರಿ .. 39.25..

ಆಸನಾವರಣಾದೀನಿ ಸಂಪೂಜ್ಯ ಚಯಥಾವಿಧಿ .

ಮೂರ್ಧಾದಿಪಾದಪರ್ಯಂತಂ ದಾಮೈರ್ಭೂಷ್ಯ ವಿಶೇದ್ ಗುರುಃ .. 39.26..
ಸೈಕತ್ರಿಂಶತ್ಕಲಾನ್ಯಾಸಂ ಮಾತೃಕಾಮಪಿ ವಿನ್ಯಸೇತ್ .

ಪ್ರಭೂತಹವಿಷಂ ದದ್ಯಾತ್ಯಥಾವಿತ್ತಾನುಸಾರತಃ .. 39.27..
ವಿಜ್ಞಾಪಯೇದ್ಗುರುಃ ಪಶ್ಚಾತ್ ವಾಂಛಿತಾರ್ಥಫಲಪ್ರದಂ .

ನ್ಯೂನಂ ವಾಪ್ಯತಿರಿಕ್ತಂ ವಾ ಭಗವನ್ಯನ್ಮಯಾ ಕೃತಂ .. 39.28..

ಸರ್ವಂ ತದಸ್ತು ಸಂಪೂರ್ಣ ಮಹಾಸೇನ ಕೃಪಾಂಬುಧೇ .
ರಾತ್ರೌ ದಾಮ ವಿಸೃಜ್ಯಾಯ ಸ್ಕಂದಸೂಕ್ತೇನ ಪೂಜಯೇತ್ .. 39.29..

ಸ್ನಪನಂ ತತ್ರ ಕರ್ತವ್ಯಂ ಪ್ರಭೂತಹವಿಷಂ ದದೇತ್ .

ದಾಂತಂ ನಿವೇದಿತಂ ಸರ್ವಂ ಸುಮಿತ್ರಾಯ ಪ್ರದಾಪಯೇತ್ .. 39.30..

ಅಕೃತ್ವೈವಂ ವಿಧಾನೇನ ದೇಶಿಕೋ ದೋಷಭಾಗ್ಭವೇತ್ .

ತದಂತೇಚೋತ್ಸವಂ ಕುರ್ಯಾತ್ಸರ್ವಾಲಂಕಾರಶೋಭಿತಂ .. 39.31..

ಪ್ರತಿಸಂವತ್ಸರಂ ದಾಂತಂ ಕಾರಯೇದುತ್ಸವೋತ್ತಮಂ .

ಅಶ್ವಮೇಧಫಲಂ ಭುಂಕ್ತ್ವಾ ಸೋಽನ್ತೇ ಸ್ಕಂದಪುರಂ ವ್ರಜೇತ್ .. 39.32..

ದಮನಾರೋಹಣಂ ಪ್ರೋಕ್ತಂ ಶೃಣು ಶೀತೋಪಚಾರಕಂ .

ಇತಿ ಚೈತ್ರಮಾಸಪೂಜಾವಿಧಿಃ .
ವೈಶಾಖಮಾಸಾಪೂಜಾವಿಧಿ .

ವೈಶಾಖೇ ತು ವಿಶಾಖರ್ಕ್ಷೇ ಕುರ್ಯಾಚ್ಛೀತೋಪಚಾರಕಂ .

ನಿತ್ಯಪೂಜಾವಸಾನೇ ತು ನೈಮಿತ್ತಿಕಮಥಾಚರೇತ್ .. 39.33..

ನವಭಿಸ್ತು ಘಟೈಃ ಶುದ್ಧೈಃ ಶೀತೋದೈಃ ಸ್ನಪನಾನ್ವಿತೈಃ .
ನಾನಾಗಂಧೈಃ ಸಮೋಪೇತೈಃ ಸ್ನಾಪಯೇದಸುರಾಂತಕಂ .. 39.34..

ಕರ್ಪೂರಕುಂಕುಮೋಪೇತೈರ್ಹಿಮಾಂಬುಯುತಚಂದನೈಃ .
ಮೂರ್ಧಾದಿಪಾದಪರ್ಯಂತಮಾಲಿಲಿಂಬೇನ್ಮುಖಂ ವಿನಾ .. 39.35..
ಸೌರಭ್ಯಪುಷ್ಪೈರ್ವಿವಿಧೈಸ್ತತ್ಕ್ಷಣಪ್ರತಿಬೋಧಿತೈಃ .
ಯಥಾ ನಿರಂತರಂ ವಿಪ್ರ ತಥೈವಾಚ್ಛಾದಯೇದ್ಗುಹಂ .. 39.36..

ಕೃಷ್ಣಾಗರುಭವೈರ್ಧೂಪೈರ್ಮೃಷ್ಟೈರಾಜಪ್ರಕಲ್ಪಿತೈಃ .
ಕರ್ಪೂರವರ್ತಿಭಿರ್ದೀಪೈಃ ಪಾಯಸೈಃ ಪ್ರಚುರೈರಪಿ .. 39.37..

ಜಪೈರ್ವೇದಸ್ವರೈರ್ಗೀತೈರ್ವಾದ್ಯೈಃ ಸೂಕ್ತೈರ್ಮನೋಹರೈಃ .
ವೀಣಾವೇಣುರವೈಸ್ತೋತ್ರೈರ್ನಮಸ್ಕಾರಪ್ರದಕ್ಷಿಣೈಃ .. 39.38..
ಪೂಜಯೇತ್ಪ್ರತ್ಯಹಂ ಸ್ಕಂದಂ ಭಕ್ತ್ಯಾ ಸಪ್ತದಿನಾವಧಿ .

ಏವಂಯಃ ಕುರುತೇ ಮರ್ತ್ಯಃ ಪುತ್ರಪೌತ್ರವಿವರ್ಧನಂ .. 39.39..

ಯಾನ್ಯಾನ್ ಕಾಮಯತೇ ಕಾಮಾನ್ ತಾಂಸ್ತಾನ್ ಧ್ರುವಮವಾಪ್ನುಯಾತ್ .

ವೈಶಾಖಪೂಜನಂ ಪ್ರೋಕ್ತಂ ವಸಂತೋತ್ಸವಮುಚ್ಯತೇ .. 39.40..
ಇತಿ ವೈಶಾಖಮಾಸಪೂಜಾವಿಧಿಃ .
ವಸಂತೋತ್ಸವವಿಧಿಃ .
ಚೈತ್ರೇ ವೈಶಾಖಮಾಸೇ ತು ಶುಕ್ಲಷಷ್ಠ್ಯಾಂ ಸಮಾಚರೇತ್ .

ಪ್ರತಿಸಂವತ್ಸರಂ ಕುರ್ಯಾತ್ ಸರ್ವಲೋಕಹಿತಾಯ ವೈ .. 39.41..
ಶುಕ್ಲಪಕ್ಷೇ ಶುಭರ್ಕ್ಷೇ ಚ ಸುಮುಹೂರ್ತೇ ಸುವಾರಕೇ .
ಪೂರ್ವೇದ್ಯುರಂಕುರಾಣ್ಯರ್ಪ್ಯ ಕೌತುಕಂ ಬಂಧಯೇನ್ನಿಶಿ .. 39.42..

ಸ್ನಪನಂ ಕಲ್ಪ್ಯ ದೇವೇಶಂ ಪೂರ್ವೋಕ್ತವಿಧಿನಾರ್ಚಯೇತ್ .

ವಸಂತಂ ತು ಭವೇಚ್ಛುದ್ಧೈರ್ದಿವ್ಯಗಂಧೈರ್ಮನೋಹರೈಃ .. 39.43..
ನಾನಾಪುಷ್ಪೈಶ್ಚ ದಾಮೈಶ್ಚ ಕುರ್ಯಾತ್ ಪುಷ್ಪಗ್ರಹಂ ಬುಧಃ .
ಪುಷ್ಪಮಾಲಾಂಚ ಪತ್ರೇಷು ನಿಕ್ಷಿಪ್ಯ ಕವಚೇನ ತು .. 39.44..
ದೇವಾಗ್ರೇ ಸ್ಥಂಡಿಲಂ ಕೃತ್ವಾ ಹೃದಾ ಸಂಪ್ರೋಕ್ಷ್ಯ ಚಾಸ್ತ್ರತಃ .
ಅರ್ಚಯೇದ್ಧೂಪದೀಪಂ ಚ ಕೃತ್ವಾ ಧಾಮ ಪ್ರದಕ್ಷಿಣಂ .. 39.45..

ತತೋ ಮಾಲಾಂ ಸಮುದ್ಧೃತ್ಯ ಶಂಖದುಂದುಭಿನಿಃಸ್ವನೈಃ .
ವಿನ್ಯಸೇತ್ ಸ್ಕಂದಮಂತ್ರೇಣ ಮೂಲಬೇರಸ್ಯ ಮೂರ್ಧನಿ .. 39.46..

ಕೃತ್ವಾಗರುಪ್ರಧೂಪಂ ಚ ದೀಪಂ ಚೈವ ಪ್ರದಾಪಯೇತ್ .

ಸ್ನಾಪ್ಯಚೋತ್ಸವಬೇರಂ ತು ಭೂಷಯೇದ್ಭೂಷಣಾರ್ಹಕೈಃ .. 39.47..
ಸ್ವರ್ಣರಾಜತತಾಮ್ರಾದ್ಯೈರ್ಡೋಲಾಂ ಕಲ್ಪ್ಯ ವಿಧಾನತಃ .
ಕೂಟಪಂಚರಸಂಯುಕ್ತಾಂ ಸರ್ವಾಲಂಕಾರಶೋಭಿತಾಂ .. 39.48..

ಡೋಲಾಮಾರೋಪ್ಯ ದೇವೇಶಂ ಶಕ್ತಿದ್ವಯಸಮಾಯುತಂ .

ವಾದ್ಯೈರ್ಗೀತಶ್ಚೈ ನೃತ್ತೈಶ್ಚ ಸ್ತೋತ್ರರ್ವೇದಪುರಾಣಕೈಃ .. 39.49..
ಡೋಲಾಕ್ರೀಡಾಂ ತತಃ ಕೃತ್ವಾ ದೇವಸ್ಯಾಚಮನಂ ದದೇತ್ .

ನಾಲಿಕೇರೋದಕಂ ಚೈವ ಪಾನಕಂ ವಿವಿಧಂ ತಥಾ .. 39.50..
ಅಪೂಪಾನ್ ವಿವಿಧಾಂಶ್ಚೈವ ಪಾಯಸೈರ್ವ್ಯಂಜನೈರ್ಯುತಂ .

ಮುದ್ಗಾನ್ನಂ ಕೃಸರಾನ್ನಂ ಚ ಗುಲಾನ್ನಂ ಸೂಪಸಂಯುತಂ .. 39.51..

ಪ್ರಿಯಂಗುಪಿಷ್ಟಂ ಮಧುಮತ್ ವಲ್ಲಿಕಂದಂ ಸಪಕ್ಕಂ .

ನಾಲಿಕೇರಾಂಬುಪನಸಂ ಫಲಪುಂಡ್ರೇಕ್ಷುದಂಡಕೈಃ .. 39.52..
ದದ್ಯಾದ್ವಿಧಾನತಸ್ತತ್ರ ತಾಂಬೂಲಮಪಿ ದಾಪಯೇತ್ .

ಸರ್ವಾತೋದ್ಯಸಮಾಯುಕ್ತಂ ನಾನಾಚ್ಛತ್ರಸಮಾವೃತಂ .. 39.53..

ನಾನಾಧ್ವಜಸಮೋಪೇತಂ ಚಾಮರೈರ್ವ್ಯಂಜನೈರ್ಯುತಂ .

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ರಾಜಚಿಹ್ನೈಃ ಸಮಸ್ತಕೈಃ .. 39.54..
ಪರಿವೇಷಂ ಕ್ರಮಾದ್ಗತ್ವಾ ಮಂದೀಭೂತೇ ದಿವಾಕರೇ .
ಪಲ್ಲವೈರ್ಮಂಜರೀಭಿಶ್ಚ ಫಲೈಃ ಪುಷ್ಪೈಃ ಸಮೃದ್ಧಿಕೈಃ .. 39.55..
ಆಸ್ಥಾನಮಂಡಪೋಪೇತೇ ಸರ್ವಾಲಂಕಾರಸಂಯುತೇ .
ನೃತ್ತಗೀತಾದಿಸಂಯುಕ್ತೇ ಜಲವಾಪೀಸಮೀಪಕೇ .. 39.56..
ದೇವೋದ್ಯಾನೇ ನದೇ ಚೈವ ಸರ್ವಾಲಂಕಾರಸಂಯುತೇ .
ಅಕುರ್ವಂಶ್ಚ ಜಲಕ್ರೀಡಾನ್ ಧಾರಾಯಂತ್ರೈರ್ಗುಣೋತ್ತಮಾಃ .. 39.57..
ಕೇಚಿತ್ ಸ್ವರ್ಣಮಯೈಃ ಶೃಂಗೈಃ ರೌಪ್ಯತಾಮ್ರವಿನಿರ್ಮಿತೈಃ .
ಸ್ತ್ರಿಯಶ್ಚಾಪ್ಸರಸಃ ಸರ್ವಾ ನರಾ ಗಂಧರ್ವಕಿನರಾಃ .. 39.58..
ಏವಂ ಕೃತ್ವಾ ಜಲಕ್ರೀಡಾಂ ಮಂಡಪೇ ದೇವಮಾನಯೇತ್ .

ಸ್ನಪನಂ ಕಲ್ಪ್ಯ ವಿಧಿನಾ ಪೂಜಯೇದುಪಚಾರಕೈಃ .. 39.59..
ದೇವಃ ಸಮಾಗತಂ ಸ್ತುತ್ವಾ ವಸನಂ ಕುಸುಮಾಯುಧಂ .

ನೀಲದೂರ್ವಾಂಕುರಶ್ಯಾಮಮತಿಸೌಂದರ್ಯಶೋಭಿತಂ .. 39.60..

ರತಿಪ್ರೀತ್ಯುಭಯೋರ್ಮಧ್ಯೇ ಪುಷ್ಪಸಾಯಕಚಾಪಧೃತ್ .

ಪುಷ್ಪಮಂಡಲಮಧ್ಯೇ ತು ರಮ್ಯೋದ್ಯಾನೇ ಸಮರ್ಚಯೇತ್ .. 39.61..

ಓಂ ನಮಃ ಪಂಚಬಾಣಾಯ ಜಗದಾಹ್ಲಾದಕಾರಿಣೇ .
ಮನ್ಮಥಾಯ ಜಗನ್ನೇತ್ರೇ ರತಿಪ್ರೀತಿಪ್ರಿಯಾಯ ಚ .. 39.62..

ಪುಂಡರೀಕಾಕ್ಷಪುತ್ರಾಯ ನಮಸ್ತೇ ಮೀನಕೇತವೇ .
ಮನ್ಮಥಾಯ ಪದಂ ಪೂರ್ವಂ ವಿದ್ಮಹೇ ತದನಂತರಂ .. 39.63..

ಕಾಮದೇವಾಯ ಸಂಯುಕ್ತಂ ಧೀಮಹೀತಿ ಪದಂ ತತಃ .
ತನ್ನೋಽನಂಗಪದಸ್ಯಾಂತೇ ಪ್ರಯೋಕ್ತವ್ಯಂ ಪ್ರಚೋದಯಾತ್ .. 39.64..

ಚತುರ್ವಿಂಶಾಕ್ಷರೀಪ್ರೋಕ್ತಾ ಗಾಯತ್ರೀ ಮದನಸ್ಯ ತು .
ದಕ್ಷ ಶೈವಲಪಿಂಡೇನ ರತಿಂ ಪೂರ್ವಂ ಸಮರ್ಚಯೇತ್ .. 39.65..

ಮಂಜರ್ಯಾ ಸಹಕಾರಸ್ಯ ವಾಮೇ ಪ್ರೀತಿಂ ಪ್ರಪೂಜಯೇತ್ .

ಪ್ರಣವೇನ ಧನುರ್ಬಾಣಂ ತಚ್ಛಿಲೀಮುಖಪಂಕಜಂ .. 39.66..

ವಸಂತಂ ವನರಾಜಿಂ ಚ ಗಂಧಪುಷ್ಪಾದಿಭಿರ್ಯಜೇತ್ .

ವಸ್ತ್ರೇಣ ವೇಷ್ಟ್ಯ ನೈವೇದ್ಯಂ ಪಾಯಸಂ ತು ನಿವೇದಯೇತ್ .. 39.67..

ತಾಂಬೂಲಂ ದಾಪಯೇತ್ ಪಶ್ಚಾತ್ ತೋಷಯೇತ್ತಾನ್ ವಿಶೇಷತಃ .
ತಸ್ಮಾದ್ವಸಂತಮೂರ್ತಿಂ ಚ ರತಿಕಾಮಸಮನ್ವಿತಂ .. 39.68..

ದೇವಾಯ ದರ್ಶಯೇದ್ವಿದ್ವಾನ್ ಫಲೈಃ ಪುಷ್ಪೋಪಹಾರಕೈಃ .
ಇಕ್ಷುದಂಡೈಶ್ಚ ಗಂಧೈಶ್ಚ ತಾಂಬೂಲೈಶ್ಚ ಮನೋಹರೈಃ .. 39.69..
ನಾನಾದೀಪಶತೈರ್ಗೇಹಂ ರಾತ್ರೌ ದೇವಾಲಯಂ ವ್ರಜೇತ್ .

ಪ್ರಭೂತಹವಿಷಂ ದದ್ಯಾತ್ಯಥಾವಿಭವವಿಸ್ತರಂ .. 39.70..

ತಾಂಬೂಲಂ ದಾಪಯೇತ್ ಪಶ್ಚಾತ್ ಧೂಪದೀಪಂ ಹೃದಾ ದದೇತ್ .

ಶುದ್ಧೈರನ್ನೈಶ್ಚ ವಿವಿಧೈರಪರೈರ್ವಾ ಮಹಾಮುನೇ .. 39.71..
ಜಪೈರ್ವೇದಸ್ವರೈರ್ಗೀತೈರ್ವಾದ್ಯೈರ್ನೃತ್ತೈರ್ಮನೋಹರೈಃ .
ವೀಣಾವೇಣುವರೈಸ್ತೋತ್ರೈರ್ನಮಸ್ಕಾರೈಃ ಪ್ರದಕ್ಷಿಣೈಃ .. 39.72..
ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ರುಯಾತ್ .

ಯಾನ್ ಯಾನ್ ಕಾಮಯತೇ ಮರ್ತ್ಯಸ್ತಾಂಸ್ತಾನ್ ಧ್ರುವಮವಾಪ್ನುಯಾತ್ ..

39.73..

ವಸಂತೋತ್ಸವಮಾಖ್ಯಾತಂ ಜ್ಯೇಷ್ಠಮಾಸಾರ್ಚನಂ ಶೃಣು .. 39.74..
ಇತಿ ವಸಂತೋತ್ಸವಪೂಜಾವಿಧಿಃ .
ಜ್ಯೇಷ್ಠಮಾಸಪೂಜಾವಿಧಿಃ .
ಜ್ಯೇಷ್ಠಮಾಸೇ ಮೂಲರ್ಕ್ಷೇ ಪೂಜಯೇತ್ ಸ್ವಾದುಭಿಃ ಫಲೈಃ .
ಕದಲೀ ಪನಸಾಮ್ರೋತ್ಥೈರ್ನಲಿಕೇರಫಲೈರಪಿ .. 39.75..

ಶರ್ಕರಾಮಧುಸಂಯುಕ್ತೈರ್ಯಥಾವಿಭವವಿಸ್ತರಂ .

ನವಭಾಂಡೇ ಸಮಾಹೃತ್ಯ ನ್ಯಸ್ತ್ವಾಗ್ರೇ ಪ್ರೋಕ್ಷ್ಯ ಚಾಸ್ತ್ರತಃ .. 39.76..
ಸಂಕಲ್ಪಮಪಿ ಪುಣ್ಯಾಹಂ ವಾಚಯಿತ್ವಾ ದ್ವಿಜೋತ್ತಮೈಃ .
ಆಧಾರಾಧೇಯಪೂಜಾಂತೇ ಪವಮಾನಮುದೀರಯನ್ .. 39.77..

ಯಾಮಾರ್ಧಂ ವಾ ತದರ್ಧಂ ವಾ ಪಠೇತ್ತನ್ಮೂಲತೋಽಪಿ ವಾ .
ಸ್ಕಂದಸೂಕ್ತೇನ ಮತಿಮಾನ್ ಶೀತೋಷ್ಣೈರಭಿಷೇಚಯೇತ್ .. 39.78..

ವಸ್ತ್ರೈರ್ಗಂಧಃ ಸುಮಾಲ್ಯೈಶ್ಚ ಭೂಷಣೈರ್ಭೂಷಯೇದ್ಗುಹಂ .

ಹಿಮತೋಯಾಕ್ತಕಲ್ಹಾರೈಃನೈರಂತರ್ಯಾಪಿ ಭೂಷಯೇತ್ .. 39.79..

ಪಂಚಾವರಣಪೂಜಾಂಚ ಕುರ್ಯಾದಪಿ ವಿಶೇಷತಃ .
ಪಾಯಸಂ ಗುಹಸಂಯುಕ್ತಂ ತಾಂಬೂಲಮಪಿ ದಾಪಯೇತ್ .. 39.80..

ತ್ರಿಸಂಧ್ಯಮರ್ಚಯೇದೇವಂ ಸರ್ವಕಾಮಸ್ಯ ಸಿದ್ಧಯೇ .
ಜ್ಯೇಷ್ಠಮಾಸಾರ್ಚನಂ ಪ್ರೋಕ್ತಮಾಷಾಢೇ ಪೂಜನಂ ಶೃಣು .. 39.81..
ಇತಿ ಜ್ಯೇಷ್ಠಮಾಸಪೂಜಾವಿಧಿಃ .
ಆಷಾಢಮಾಸಪೂಜಾವಿಧಿಃ .
ಪೂರ್ವಫಲ್ಗುನಿ ನಕ್ಷತ್ರೇ ಚಾಷಾಢೇ ಮಾಸಪೂಜನಂ .

ಕೌತುಕಂ ಬಂಧಯೇದ್ರಾತ್ರೌ ದೇವದೇವ್ಯೌ ಚ ಮಂತ್ರವಿತ್ .. 39.82..

ಪ್ರಭಾತೇ ಬ್ರಹ್ಮಚಾರಿಭ್ಯೋ ಯಜ್ಞಸೂತ್ರಾಣಿ ದಾಪಯೇತ್ .

ಹರಿದ್ರಾಂ ಚೈವ ಕನ್ಯಾಭ್ಯೋ ದಕ್ಷಿಣಾ ಸಹಿತಂ ಬುಧಃ .. 39.83..
ಪ್ರೀತಯೇ ದೇವದೇವೀನಾಂ ಮದ್ಭಕ್ತೇಭ್ಯೋ ವಿಧಾನತಃ .
ಮುದ್ಗಾಂಕುರಂ ಸಲವಣಂ ದೇವ್ಯೋಃ ಪಾದೇ ಸಮರ್ಪಯೇತ್ .. 39.84..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ಸರ್ವಸಂಪತ್ಕರಾಯ ಚ .

ಜಲತೀರಂ ಸಮಾಗಮ್ಯಯಥಾವಿಭವವಿಸ್ತರಂ .. 39.85..

ಪೋತೋಪರಿ ಸಮಾರುಹ್ಯ ದೇವದೇವ್ಯೌ ಚ ಭಕ್ತಿಮಾನ್ .

ಯುವತೀಭಿಶ್ಚ ಯುವಭಿರ್ಜಲಕ್ರೀಡಾಂ ವಿಧಾಯ ಚ .. 39.86..

ಯಾಮಂ ವಾಪಿ ತದರ್ಧಂ ವಾ ತದರ್ಧಂ ವಾ ಸಮಾಚರೇತ್ .

ಪ್ರವಿಶ್ಯ ಭವನಂ ಪಶ್ಚಾತ್ ಪ್ರಭೂತಹವಿಷಂ ದದೇತ್ .. 39.87..

ಬ್ರಾಹ್ಮಣಾನ್ ಭೋಜಯೇದ್ವಿದ್ವಾನ್ ದೀನಾನಾಥಾಂಶ್ಚ ಭೋಜಯೇತ್ .

ಇತಿ ಆಷಾಢಮಾಸಪೂಜಾವಿಧಿಃ .
ಕ್ಷೀರಪೂಜಾವಿಧಿಃ .
ಪೂರ್ವಾಷಾಢೇ ತು ತನ್ಮಾಸೇ ಶ್ರವಣೇ ವಾ ಗುಣಾನ್ವಿತೇ .
ಪೂರ್ಣಿಮಾಯಾಂ ತು ವಾಽಷಾಢೇ ಕುರ್ಯಾತ್ಕ್ಷೀರಾಭಿಷೇಚನಂ .. 39.88..

ಗವಾಂ ವೃದ್ಧಿಕರಂ ಸರ್ವಸಸ್ಯವೃದ್ಧಿಕರಂ ಶುಭಂ .

ಗೋಕ್ಷೀರಂ ಗ್ರಾಹ್ಯ ಧಾರೋಷ್ಣಂ ನವಭಾಂಡೇಷು ಪೂರಯೇತ್ .. 39.89..

ಶಾಲಿಭಿಸ್ತಂಡುಲಂ ಕೃತ್ವಾ ವಿನ್ಯಸೇತ್ ಕ್ಷೀರಕುಂಭಕಂ .

ಉತ್ತಮಂ ದಶಭಾರಂ ತು ಮಧ್ಯಮಂ ತು ತದರ್ಧಕಂ .. 39.90..

ತದರ್ಧಮಧಮಂ ಜ್ಞೇಯಂ ತದರ್ಧಮಧಮಾಧಮಂ .

ಅಸ್ತ್ರಮಂತ್ರೇಣ ಸಂಪ್ರೋಕ್ಷ್ಯ ಬ್ರಹ್ಮಾಂಗೈರಪಿ ಪೂಜಯೇತ್ .. 39.91..

ಧೂಪದೀಪಂ ತತೋ ದತ್ವಾ ಪಯೋಭಿಃ ಸ್ನಾಪಯೇದ್ಗುಹಂ .

ಆಪ್ಯಾಯಸ್ವೇತಿ ಮಂತ್ರೇಣ ಸ್ಕಂದಸೂಕ್ತೇನ ಮಂತ್ರತಃ .. 39.92..

ಕುಮಾರಮಾನೇತಿ ಮಂತ್ರೇಣ ಮೂಲಬ್ರಹ್ಮಷಡಂಗಕೈಃ .
ಕ್ಷೀರೈಶ್ಚ ಶುದ್ಧತೋಯೈಶ್ಚ ಸ್ನಾಪ್ಯಾಭ್ಯರ್ಚ್ಯ ಯಥಾವಿಧಿಃ .. 39.93..
ಪ್ರಭೂತಹವಿಷಂ ದತ್ವಾ ಬ್ರಾಹ್ಮಣಾನಪಿ ಭೋಜಯೇತ್ .

ಏವಂಯಃ ಕುರುತೇಮರ್ತ್ಯಃ ಸ ಪುಣ್ಯಫಲಮಾಪ್ನುಯಾತ್ .. 39.94..

ಅನುಕ್ತ ಮನ್ಯತೋ ಗ್ರಾಹ್ಯಮಧಿಕಂ ನೈವ ದೂಪ್ಯತೇ .
ಕ್ಷೀರಪೂಜಾವಿಧಿಃ ಪ್ರೋಕ್ತಃ ಪವಿತ್ರಾರೋಪಣಂ ಶೃಣು .. 39.95..
ಇತಿ ಕ್ಷೀರಪೂಜಾವಿಧಿಃ .
ಪವಿತ್ರಾರೋಪಣವಿಧಿಃ .
ಆಷಾಢಾದಿತ್ರಯೋಪೇತಾ ಶ್ರೇಷ್ಠಮಧ್ಯಮಕನ್ಯಸಾಃ .
ಆಶ್ವಿನೀಕೃತ್ತಿಕಾಮಾಸಾವಥವಾ ಸಂಪ್ರಕೀರ್ತಿತೌ .. 39.96..
ಪೂರ್ವಪಕ್ಷೇ ಚತುರ್ದಶ್ಯಾಮಾಷಾಢೇ ಮಾಸಿ ಕಾರಯೇತ್ .

ಇತರೇಷು ಚ ಮಾಸೇಷು ಪಕ್ಷಯೋರುಭಯೋರಪಿ .. 39.97..

ಚತುರ್ದಶ್ಯಾಂ ಚ ಷಷ್ಠ್ಯಾಂ ವಾ ಪೂರ್ಣಿಮಾಯಾಂ ಚ ಕಾರಯೇತ್ .

ಕೃತ್ತಿಕಾದೀಪತಃ ಪಶ್ಚಾತ್ ನೈವ ಕಾರ್ಯಂ ಪವಿತ್ರಕಂ .. 39.98..

ಶುಕ್ಲಪಕ್ಷೇ ಗೃಹಸ್ಥಾನಾಂ ಯತೀನಾಂ ತು ದ್ವಿಪಕ್ಷಯೋಃ .
ಭೋಗಮೋಕ್ಷಪ್ರದಂ ಸಾಕ್ಷಾತ್ ಪವಿತ್ರಾರೋಪಣಂ ಮುನೇ .. 39.99..
ಸಂವತ್ಸರಕೃತಂ ಪಾಪಂ ನಾಶಯತ್ಯಸ್ಯ ಪೂಜನಾತ್ .

ಪ್ರಾಯಶ್ಚಿತ್ತಮಕುರ್ವಾಣಾ ಬ್ರಾಹ್ಮಣಾಃ ಶುದ್ಧಿಮಾಪ್ನುಯುಃ .. 39.100..
ಪ್ರತ್ಯಹಂ ವಾಙ್ಮನಃ ಕಾಯಕೃತಾನಿ ಕಲುಷಾನಿ ಚ .

ತೇಭ್ಯಃ ಪವಿತ್ರಂ ಕುರುತೇ ತಸ್ಮಾದೇತತ್ ಪವಿತ್ರಕಂ .. 39.101..

ಸೌವರ್ಣೈರಜತೈಃ ಸೂತ್ರೈಃ ಪಟ್ಟೋರ್ಣೈಃ ಸೂತ್ರಕೈರಪಿ .

ಕಾರ್ಪಾಸಜಭವೈರನ್ಯೈರ್ಮೌಂಜಿಭಿರ್ದರ್ಭಸಂಭವೈಃ .. 39.102..
ವಲ್ಕಲೋತ್ಥೈಶ್ಚ ಸೂತ್ರೈಶ್ಚ ನವಭಿರ್ಗುಣಿತೈಃ ಶುಭೈಃ .
ದ್ವಿಜಾತಿಕೃತಕಾರ್ಪಾಸ ಸೂತ್ರೈಃ ಶುಭ್ರೈರನಿಂದಿತೈಃ .. 39.103..
ರೋಮಾದಿಶೋಧ್ಯತೋಯೇನ ಪ್ರಕ್ಷಾಲ್ಯ ಪ್ರೋಕ್ಷ್ಯ ಚಾಸ್ತ್ರತಃ .
ಶುಷ್ಕಂ ಕೃತ್ವಾ ಹೃದಾ ಸಮ್ಯಕ್ ಪವಿತ್ರಂ ಕಾರಯೇತ್ಸುಧೀಃ .. 39.104..
ಶಕ್ತಯಸ್ತು ಶಕುನ್ಯಾದ್ಯಾ ನವಸೂತ್ರಾಧಿದೇವತಾಃ .
ಅಷ್ಟೋತ್ತರಶತೈಃ ಸೂತ್ರೈಃ ಕುರ್ಯಾತ್ ಸ್ಕಂದಾವತಾರಕಂ .. 39.105..

ಉತ್ತಮಂ ಬೇರದೈರ್ಘ್ಯಂ ಸ್ಯಾನ್ಮಧ್ಯಮಂ ಬಾಹುಮಾತ್ರಕಂ .

ಅಧಮಂ ತು ಶಿರೋವೇಷ್ಟಂ ಪವಿತ್ರಂ ಮುನಿಪುಂಗವ .. 39.106..

ಷಟ್ಕಂ ಮೂರ್ಧ್ನಿ ಪ್ರಕರ್ತವ್ಯಂ ಷಣ್ಮೂರ್ತಿಮನುರೂಪಕಂ .

ಪೀಠೇ ಸ್ಪರ್ಶನಕಂ ಷಟ್ಕಂ ಬಾಹ್ಯಮಾಲಾ ತಥೈವ ಚ .. 39.107..

ಅಷ್ಟೋತ್ತರಶತಂ ಸೂತ್ರಮುತ್ತಮಂ ಪರಿಚಕ್ಷತೇ .
ತದರ್ಧೇಂ ಮಧ್ಯಮಂ ಜ್ಞೇಯಂ ಕನ್ಯಸಂ ತು ತದರ್ಧಕಂ .. 39.108..

ಶತಂ ವಾಽಪಿ ತದರ್ಧಂ ವಾ ಪವಿತ್ರಂ ಕಾರಯೇತ್ಸುಧೀಃ .
ಏಕೈಕಯಾ ತು ಸಂವೃದ್ಧ್ಯಾ ತಂತವೋ ದ್ವಾದಶಾತ್ಮಿಕಾಂ .. 39.109..

ನೀಚಾಲ್ಪಮಧ್ಯಮಂ ಶ್ರೇಷ್ಠಮುತ್ತಮಾದಿತ್ರಯಂ ತಥಾ .
ಗ್ರಂಥಯಸ್ತಂತುಸಂಖ್ಯಾ ಸ್ಯಾತ್ ಕೂಲಗರ್ಭಂ ನವಂ ಮತಾ .. 39.110..
ಯಥೇಷ್ಟಗ್ರಂಥಯೋ ವಾಽಪಿ ಸಮಾಃ ಸರ್ವಶತಾಂಸಿತಾಃ .
ಏಕದ್ವಿತ್ರ್ಯಂಗುಲಾ ವಾಽಪಿ ಗ್ರಂಥಿಮಾನಮಿಹೋಚ್ಯತೇ .. 39.111..
ಗ್ರಂಥಯೋ ವೇಷ್ಟದೇಶೇಷು ವಿಧಾತವ್ಯಂ ವಿಚಕ್ಷಣೈಃ .
ಕುರ್ಯಾತ್ ಪವಿತ್ರಂ ಶಕ್ತೀನಾಂ ಕಂಠಾದಾಜಾನುಮಾತ್ರಕಂ .. 39.112..

ಮಯೂರಗಜಯೋಃ ಸೂತ್ರಂ ತನ್ಮಸ್ತಕಪದಾವಧಿ .

ಸಮಾನೇನಾತ್ಮನಃ ಕುರ್ಯಾತ್ ಪವಿತ್ರಂ ಕುಂಭಸಂಖ್ಯಯಾ .. 39.113..
ಕ್ರಮಾಗಮಜ್ಞಶಿಷ್ಯಾಣಾಮಾತ್ಮವತ್ ಸಮುದೀರಿತಂ .

ರಕ್ತಚಂದನಕಾಶ್ಮೀರಗೈರಿಕಾಗರುಚಂದನೈಃ .. 39.114..
ಕುಷ್ಠಕರ್ಪೂರಸಮ್ಮಿಶ್ರಂ ಹರಿದ್ರಾಕೃಷ್ಣಗಂಧಕೈಃ .
ರಂಜಯೇದ್ಧೃದೇಯೇನೈವ ರಕ್ತಸೂತ್ರಾದಿಭಿಸ್ತು ವಾ .. 39.115..
ಅಂತಃ ಶಾಲಾಗಜಸ್ಥಾನಪ್ರಾಸಾದಾನ್ಮೂಲವೇಶ್ಮನಾಂ .

ಷಟ್ಸೂತ್ರಸ್ಯೈವ ಕರ್ತವ್ಯಂ ತಂತುನಾ ಸಂಪ್ರಶಸ್ಯತೇ .. 39.116..
ಏವಂ ಸಂಕಲ್ಯ ಪೂರ್ವೇದ್ಯುರಧಿವಾಸನಮಾಚರೇತ್ .

ಪ್ರಾಸಾದಸ್ಯಾಗ್ರಕೇ ವಾಽಪಿ ದಕ್ಷಿಣೇ ಪಶ್ಚಿಮೇಽಪಿ ವಾ .. 39.117..
ಕಲ್ಪಿತೇ ಮಂಡಪೇ ವಾಽಪಿ ಪೂರ್ವೋಕ್ತಸ್ಯೈವ ಕಲ್ಪಿತಂ .

ವಿತಾನದರ್ಭಮಾಲಾದಿಫಲಪಲ್ಲವಶೋಭಿತೇ .. 39.118..
ಮಧ್ಯೇ ವೇದಿಸಮಾಯುಕ್ತೇ ನವಪಂಚೈಕಕುಂಡಕೇ .
ತತ್ಸಂಖ್ಯಾಸ್ಥಂಡಿಲೋಪೇತೇ ವೇದಿಕಾರಹಿತೇಽಪಿ ವಾ .. 39.119..
ಸ್ಥಂಡಿಲಂ ಶಾಲಿಭಿಃ ಕುರ್ಯಾದಷ್ಟದ್ರೋಣೈರ್ಯಥಾವಿಧಿ .

ಸ್ಕಂದಕುಂಭಂ ಚ ವರ್ಧನ್ಯೌ ಪರಿತಶ್ಚಾಷ್ಟಕುಂಭಕೈಃ .. 39.120..
ಸ್ಥಾಪ್ಯ ಸಮ್ಯಗ್ ವಿತಾನಾದ್ಯೈರ್ಭೂಷಯಿತ್ವಾಽಥ ಮಂಡಪಂ .

ಕೃತನಿತ್ಯವಿಧಿಃ ಸೌರಪೂಜಾ ಶುದ್ಧಮನಾ ಗುರುಃ .. 39.121..
ಪುಣ್ಯಾಹಪ್ರೋಕ್ಷಣಂ ಕೃತ್ವಾ ಪ್ರಕೀರ್ಯ ವಿಕಿರಾನಪಿ .

ಮಂಡಪಾರ್ಚನಮಾರ್ಗೇಣ ಸರ್ವಾನ್ ದೇವಾನ್ ಸಮರ್ಚಯೇತ್ .. 39.122..

ಮಧ್ಯೇ ಸ್ಕಂದಂ ಸಮಾವಾಹ್ಯ ಮಹಾವಲ್ಲೀಂ ಚ ದಕ್ಷಿಣೇ .
ದೇವಸೇನಾಂ ತಥಾ ವಾಮೇ ಜಯಂತಾದ್ಯಾನ್ ಸಮಾವೃತೇ .. 39.123..
ಸ್ಥಂಡಿಲಂ ಪಶ್ಚಿಮೇ ಕೂರ್ಯಾತ್ ರಕ್ತಷಡ್ದಲಪದ್ಮಯುಕ್ .

ತಸ್ಮಿನ್ ಕುಂಭಂ ವಿದಧ್ಯಾರ್ಚ್ಯ ಪ್ರಾಪ್ಯಾನುಜ್ಞಾಂ ತತೋ ಗುರುಃ .. 39.124..
ದ್ವಾರೇಶಾನರ್ಚಯೇದ್ ದೇವಸಮೀಪೇ ಸ್ವಾಸನೇ ಸ್ಥಿತಃ .
ಆಸನಾರ್ಚನಮಾರಭ್ಯ ಕುರ್ಯಾದಾವಾಹನಾಂತಕಂ .. 39.125..

ಗವ್ಯೈಃ ಪಂಚಾಮೃತೈಃ ಸ್ನಾಪ್ಯ ವಿಶೇಷಸ್ನಪನೇನ ಚ .

ಪಂಚಾವರಣಮಾರ್ಗೇಣ ಗಂಧಪುಷ್ಪಾದಿನಾರ್ಚಯೇತ್ .. 39.126..

ಸೈಕತ್ರಿಂಶತ್ಕಲಾನ್ಯಾಸಂ ವಿಧಿನಾ ಕಾರಯೇದ್ಬುಧಃ .
ಭಕ್ಷ್ಯಭೋಜ್ಯಾನ್ನಪಾನಾದಿಪ್ರಭೂತಹವಿಷಂ ದದೇತ್ .. 39.127..

ಕೌತುಕಂ ಬಂಧಯಿತ್ವಾ ತು ಗತ್ವಾ ಕುಂಡಾಂತಿಕಂ ಗುರುಃ .
ಅಗ್ನಿಕಾರ್ಯೋಕ್ತಮಾರ್ಗೇಣ ಸ್ವಿಷ್ಟಾಂತಂ ಹೋಮಮಾಚರೇತ್ .. 39.128..

ಸಮಿದನ್ನಾಂಶ್ಚ ಲಾಜಾಂಶ್ಚ ಸರ್ಷಪಂ ಶಾಲಿಭಿಸ್ತಿಲೈಃ .
ಸಕ್ತುವೇಣುಯವೈಶ್ಚೈವ ಮುದ್ಗಮಾಷಪ್ರಿಯಂಗುಭಿಃ .. 39.129..
ಪಲಾಶಖದಿರಾಶ್ವತ್ಥವಟೈಃ ಪ್ರಾಗಾದಿದಿಕ್ಷು ಚ .

ಶಮೀಖಾದಿರಮಾಯೂರಪ್ಲಕ್ಷೋಽಗ್ನ್ಯಾದಿವಿದಿಕ್ಷು ಚ .. 39.130..

ಪ್ರಧಾನಮ್ಯ ಪಲಾಶೇನ ಶತಂ ವಾಽಪಿ ತದರ್ಧಕಂ .

ಸ್ಕಂದಮೂಲೇನ ಸ ಬ್ರಹ್ಮಾ ಮೂರ್ತಿಮಂತ್ರೈಃ ಷಡಂಗಕೈಃ .. 39.131..
ಹುತ್ವಾಽಥ ಸ್ಕಂದಸೂಕ್ತೇನ ಷಣ್ಮಂತ್ರೇಣ ರಸಾಹುತಿಃ .
ತತಃ ಕುಮಾರಮಾನೇತಿ ಮಂತ್ರೇಣೈವ ತಥಾ ಹುನೇತ್ .. 39.132..

ಏವಂ ಪ್ರಧಾನಕುಂಡಂ ಸ್ಯಾತ್ತದರ್ಧೇನ ತದರ್ಧಕಂ .

ಸ್ಥಾಲೀಪಾಕಂ ತತಃ ಕೃತ್ವಾ ತದ್ಧೃದಾ ವಿಭಜೇತ್ತ್ರಿಧಾ .. 39.133..
ಗುಹಾಂಶಮಗ್ನಿಭಾಗಂ ಚ ಮಧ್ವಾಜ್ಯಾಭ್ಯಾಂ ಚ ಮಿಶ್ರಿತಂ .

ಕುರ್ಯಾದಾತ್ಮೀಯಭಾಗಂತು ಲವಣೇನ ಘೃತೇನ ವಾ .. 39.134..
ಹೃದಾ ದೇವಾಂಶಮಭ್ಯರ್ಚ್ಯ ತಮಾದಾಯ ಗುಹಾಂತಿಕಂ .

ಗತ್ವಾ ನಿವೇದ್ಯ ದೇವಾಯ ನೀತ್ವಾ ವಿಜ್ಞಾಪ್ಯ ಮಂತ್ರವಿತ್ .. 39.135..

ದಂತಕಾಷ್ಠಂಚ ತೈಲಂಚ ಪೂರ್ವೇ ತತ್ಪುರುಷಂ ಸ್ಮರನ್ .

ದಕ್ಷಿಣೇ ದಂಡಕೌಪೀನಂ ಬಹುರೂಪೇಣ ಮಂತ್ರತಃ .. 39.136..
ಕಮಂಡಲ್ವಕ್ಷಮಾಲಾಂಚ ಪಶ್ಚಿಮೇ ಸದ್ಯಮಂತ್ರತಃ .
ವಾಮೇ ಜ್ಞಾನಂಚ ಭಸ್ಮಾನಿ ದರ್ಪಣಂ ವಾಮಮಂತ್ರತಃ .. 39.137..
ಐಶಾನ್ಯಾಂ ಪಾದುಕಾನಾಂಚ ತಾಂಬೂಲಂ ತ್ವೀಶಮಂತ್ರತಃ .

ಸ್ಥಂಡಿಲೇ ಸೂತ್ರನಿಕಟೇ ಪರಿತಶ್ಚಾಪಿ ಸಾಧಯೇತ್ .. 39.138..

ಪವಿತ್ರಾಣಿ ಚ ತನ್ಮಧ್ಯೇ ಪಾತ್ರೇ ಸ್ಥಾಪ್ಯ ಶುಭಾಣುನಾ .
ಅಸ್ತ್ರೇಣ ಪ್ರೋಕ್ಷಿತಂ ಸಮ್ಯಗವಕುಂಠ್ಯ ಹೃದಾರ್ಚನಂ .. 39.139..

ಧೇನುಮುದ್ರಾಮೃತೀಭೂತಂ ಸ್ಕಂದಾಂಗೈರ್ಮನುಭಿರ್ಯಜೇತ್ .

ಮಂಡಲೇ ವೇದಿಕೋರ್ಧ್ವೇ ತು ಪವಿತ್ರಸ್ಯಾಶುಚಾಸನಂ .. 39.140..

ಮೃಗಾಜಿನಾದಿನಾ ಚಾಪಿ ಸ್ಥಾಪಯೇತ್ಪಾವಕಾಂತಿಕೇ .
ಸಂವತ್ಸರಕೃತಂ ಪಾಪಂಯದಸಾಕ್ಷಿಣಮವ್ಯಯಂ .. 39.141..

ಪ್ರಾಯಶ್ಚಿತ್ತಾರ್ಥಮೇತಸ್ಯ ಪವಿತ್ರತ್ವಂ ತ್ವಾಂ ನಮಾಮ್ಯಹಂ .

ಇದಂ ಮಂತ್ರಂ ಸಮುಚ್ಚಾರ್ಯ ಪವಿತ್ರಾಣ್ಯಧಿವಾಸಯೇತ್ .. 39.142..

ಸುಬ್ರಹ್ಮಣ್ಯಂ ಸ್ಮರನ್ ಬ್ರಹ್ಮಾ ಷಡಂಗೈರ್ಮೂಲಮಂತ್ರತಃ .
ದದೇವಹ್ನಿಸ್ಥದೇವಾಯ ತೃತೀಯಾಂಶಂ ಚರುಂ ಗುರುಃ .. 39.143..
ತ್ರಿಸಪ್ತಕೃತ್ವಾ ಸಂಪಾತಂ ತಥೈವ ಜುಹುಯಾತ್ತತಃ .
ಚರುಶೇಷಂ ಹುತಂ ಹುತ್ವಾ ರಾತ್ರಿಶೇಷಂ ವ್ಯಪೋಹ್ಯ ಚ .. 39.144..

ತತಃ ಪ್ರಭಾತೇ ಸುಸ್ನಾತಃ ಸ್ನಾನಸಂಧ್ಯಾನುತರ್ಪಣಂ .

ಸಮಾಚಮ್ಯ ಕೃತನ್ಯಾಸಂ ಸಾಮಾನ್ಯಾರ್ಘ್ಯಕರೋ ಗುರುಃ .. 39.145..
ಕೃತ್ವಾ ನಿತ್ಯವಿಧಿಃ ಸಮ್ಯಗಾಚಾರ್ಯೋ ಮಂತ್ರವಿತ್ತಮಃ .
ದ್ವಾರಂ ದ್ವಾರಾಧಿಪಾನಿಷ್ಟ್ವಾ ಗತ್ವಾ ಕುಂಭಾಂತಿಕಂ ಗುರುಃ .. 39.146..
ಸಾಸ್ತ್ರಾನ್ ದಿಕ್ಪಾಲಕಾನ್ ಕುಂಭಾನ್ ಪೂರ್ವಂ ಕೃತ್ವಾ ಸಮರ್ಚಯೇತ್ .

ಕುಂಡಾಧಿದೇವತಾನ್ ಪೂಜ್ಯ ಪರಿಷಿಚ್ಯ ಯಥಾಕ್ರಮಂ .. 39.147..

ಸ್ಕಂದಮೂಲೇನ ಸಬ್ರಹ್ಮಮೂರ್ತಿಮಂತ್ರೈಃ ಷಡಂಗಕೈಃ .
ಮಂಡಲಸ್ಥಗುಹೇನೈವ ಪಾವಕಸ್ಥಗುರುಂ ತಥಾ .. 39.148..
ನಾಡೀಸಂಧಾನಮಾರ್ಗೇಣಯೋಜಯೇದ್ ಭಾವಯೇದ್ ಗುಹಂ .

ಯಾನ್ಯೇತಾನಿ ಪವಿತ್ರಾಣಿ ಭಗವಾನ್ ಸಂಸ್ಕೃತಾನಿ ಚ .. 39.149..

ಅರ್ಚಯಾಮಿಘಟಸ್ಥಾಯ ಗುಹಾಯಾಧ್ಯೇಷಯೇದಿತಿ .

ಸಮಯ ರಕ್ಷಣಾಮಸ್ಮೈ ಷಟ್ಪವಿತ್ರಾಣಿ ದೇಶಿಕಃ .. 39.150..
ಏಕೈಕಂ ಶಕ್ತಿವರ್ಧನ್ಯೌ ಜಯಂತಾದಿಭ್ಯ ಏವ ಚ .

ದ್ವಾರೇಶೇಭ್ಯೋ ದಿಗೀಶೇಭ್ಯೋ ದದ್ಯಾದ್ ಗಂಧಪವಿತ್ರಕಂ .. 39.151..

ತತ್ತನ್ನಾಮಚತುರ್ಥ್ಯಂತೈಃ ಪ್ರತಿಗೃಹ್ಣೇತಿ ದಾಪಯೇತ್ .

ಯಾಗಶಾಲಾಗಜಸ್ಥಾನಂ ಪ್ರಾಸಾದಪಚನಾಲಯಂ .. 39.152..

ದ್ವಾರಕಾನ್ ಸೂತ್ರಷಟ್ಕೇಣ ವರ್ಮಣಾ ಪರಿವೇಷ್ಟಯೇತ್ .

ದ್ವಾರಂ ಪೂರ್ವವದಭ್ಯರ್ಚ್ಯ ಗರ್ಭಗೇಹಂ ಪ್ರವಿಶ್ಯ ಚ .. 39.153..

ದಂತಕಾಷ್ಠಂ ಚ ತೈಲಂ ಚ ತಾಂಬೂಲಂ ಹೃದಯೇನ ಚ .

ಉಪಚಾರಕ್ರಮಣೈವಯುಕ್ತ್ಯಾದದ್ಯಾದ್ ಕ್ರಮಾದ್ ಗುರುಃ .. 39.154..
ಆಧಾರಾಧೇಯಪೂಜಾಂ ಚ ಕುರ್ಯಾದಪಿ ವಿಶೇಷತಃ .
ವಿಶೇಷಸ್ನಪನೋಪೇತಂ ಯಥಾವಿಭವವಿಸ್ತರಂ .. 39.155..

ಆಮಂತ್ರಣಪವಿತ್ರಾಂತಂ ಸುಧಾಮುದ್ರಾಪ್ರರೋಪಿತಂ .

ಗುಹಾಯಾರೋಪ್ಯ ತನ್ಮೂರ್ಧ್ನಿ ರೇಚಕೇಣ ಗುಹಾರ್ಚನಾ .. 39.156..
ಆಮಂತ್ರಣಾತ್ಮಕಂ ಕರ್ಮ ಪಠೇದ್ ದೇವೇಶಸನ್ನಿಧೌ .
ನಮಸ್ತೇ ವಿಧಿವಚ್ಛಿದ್ರ ಪುರಾಣೇಶ ಮಖಂ ಪ್ರತಿ .. 39.157..

ಪ್ರಭಾವಾನ್ಮಂತ್ರಯಾಮಿ ತ್ವಾಂ ತದಿಚ್ಛಾವಾಪ್ತಿಕಾರಣಂ .

ತತ್ಸಿದ್ಧಿಮನುಜಾನೀಹಿಯತಃ ಶರವಣೋದ್ಭವ .. 39.158..

ಸರ್ವದಾ ಸರ್ವಥಾ ಸ್ವಾಮಿನ್ ನಮಸ್ತೇಽಸ್ತು ಪ್ರಸೀದ ಮೇ .
ಜಪ್ತ್ವಾ ನಿವೇದ್ಯ ದೇವಾಯ ನಮಸ್ಕೃತ್ವಾ ಸಮಾಪಯೇತ್ .. 39.159..

ಷಟ್ಪವಿತ್ರಾಣಿ ಮತಿಮಾನ್ಮೂರ್ತಿಮಂತ್ರೈಃ ಪ್ರದಾಪಯೇತ್ .

ಸ್ಕಂದಮೂಲೇನ ಮಂತ್ರೇಣ ದದ್ಯಾತ್ ಸ್ಕಂದಾವತಾರಕಂ .. 39.160..

ಮಂತ್ರಹೀನಂ ಕ್ರಿಯಾಹೀನಂ ಭಕ್ತಿಹೀನಂ ಚಯತ್ ಕೃತಂ .

ಜಪಹೋಮಾರ್ಚನಾಹೀನಂ ಕೃತಂ ನಿತ್ಯಂ ಮಯಾ ತವ .. 39.161..

ಕೃತಂ ಸಾವಿತ್ರಿಹೀನಂ ಚ ತತ್ಪೂರಯ ವಿಧಾನತಃ .
ತ್ವಯಾ ಪವಿತ್ರಿತಂ ಸರ್ವಂ ಜಗದೇತಚ್ಚರಾಚರಂ .. 39.162..

ತಥಾಪ್ಯತ್ರ ಪವಿತ್ರಾಣಿ ದಾಪಯಾಮಿ ತ್ವದಾಜ್ಞಯಾ .
ನಿವೇದ್ಯ ದೇವದೇವಾಯ ನಮಸ್ಕುರ್ಯಾದ್ ವಿಶೇಷತಃ .. 39.163..
ಶಕ್ತಿದ್ವಯೇ ಪವಿತ್ರೇ ದ್ವೇ ದದ್ಯಾತ್ ತತ್ತದ್ಧೃದಾಧುನಾ .
ದಿಗೀಶಪರಿವಾರೇಭ್ಯೋ ದೇವೇಭ್ಯಸ್ತ್ವೇಕಮೇಕಕಂ .. 39.164..

ಸುಮಿತ್ರಕ್ಷೇತ್ರಪಾಲೇಭ್ಯೋ ದದ್ಯಾದ್ ಗಂಧಪವಿತ್ರಕಂ .

ಪ್ರಾಯಶ್ಚಿತ್ತಂ ತತಃ ಕುರ್ಯಾದಸ್ತ್ರೇಣೈವ ಶತಾಹುತಿಃ .. 39.165..
ಸಿದ್ಧಾಂತಪುಸ್ತಕೇ ದದ್ಯಾತ್ ಸ್ವಗುರೋಶ್ಚ ಪವಿತ್ರಕಂ .

ಪ್ರಭೂತಹವಿಷಂ ದದ್ಯಾತ್ಯಥಾವಿಭವವಿಸ್ತರಂ .. 39.166..

ಬ್ರಾಹ್ಮಣಾನ್ ಭೋಜಯೇತ್ ಪಶ್ಚಾತ್ ದೀನಾನಾಥಾಂಶ್ಚ ಭೋಜಯೇತ್ .

ಉತ್ತಮಂ ದಶನಿಷ್ಕಂ ಸ್ಯಾತ್ ಮಧ್ಯಮಂ ತು ತದರ್ಧಕಂ .. 39.167..

ತದರ್ಧಮಧಮಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .
ಮೂರ್ತಿಪಾನಾಂ ತದರ್ಧಂ ಸ್ಯಾತ್ ಜಾಪಕಾನಾಂ ತದರ್ಧಕಂ .. 39.168..

ಅತ್ರೋಪಕರಣಂ ಸರ್ವಂ ದೇಶಿಕಾಯ ಪ್ರದಾಪಯೇತ್ .

ಪವಿತ್ರಾಣಿ ಚ ದರ್ಭಾಂಶ್ಚ ವಸ್ತ್ರಾಣ್ಯಾಭರಣಾನಿ ಚ .. 39.169..

ಪುನಃ ಪುನಃ ಪ್ರಯೋಕ್ತವ್ಯಂ ಪೂತಾನ್ಯೇತಾನಿ ಸರ್ವದಾ .

ಮಂಡಲಸ್ಥಂ ಘಟಂ ಚೈವ ವಹ್ನಿಸ್ಥಂ ನಿತ್ಯಮರ್ಚಯೇತ್ .. 39.170..

ಅರ್ಧಮಾಸಂ ಚ ಸಪ್ತರ್ಕ್ಷ ಪಂಚಾಹಂ ವಾ ತ್ರಯಾಹಕಂ .

ಏವಂ ಪವಿತ್ರಂ ಪೂಜಾಂ ಚ ಪ್ರಕುರ್ಯಾತ್ತು ದಿನಂ ಪ್ರತಿ .. 39.171..

ಮಂತ್ರತರ್ಪಣಕರ್ಮಾಂತಂ ಕೃತ್ವಾ ನಿಷ್ಕೃತಿಮಾಚರೇತ್ .

ಅಸ್ತ್ರೇಣೈವ ಶತಂ ಪಶ್ಚಾತ್ ಪೂರ್ಣಾಂ ವೈ ಚಿತ್ರರೂಪಿಣೀಂ .. 39.172..

ಲಕ್ಷಂಚಾಘೋರಮಾವರ್ತ್ಯ ಚಾಜ್ಯಹೋಮಂ ಸಮಾಚರೇತ್ .

ಭಸಿತಂ ದರ್ಶಯಿತ್ವಾಥ ವಹ್ನಿಸ್ಥಂಯೋಜಯೇದ್ ಗೃಹಂ .. 39.173..

ವಹ್ನೇರ್ಮಂತ್ರಂ ಚ ಸಹೃತ್ಯ ನೀತ್ವಾ ತಂ ದ್ವಾದಶಾಂತಕೇ .
ಹೃದಯೇ ಸನ್ನಿವೇಶ್ಯಾಗ್ನಿಂ ವಿಸೃಜ್ಯೋದ್ವಾಸ್ಯ ವಿಷ್ಟರಾನ್ .. 39.174..

ಪರಿಧಿಂ ಚ ಬಲಿಂ ದದ್ಯಾತ್ ಸಮಾಚಮ್ಯ ಗುರುಃ ಶುಚಿಃ .
ಸ್ಕಂದಕುಂಭೇ ಚ ವರ್ಧನ್ಯೌ ಮಂತ್ರಾನ್ ಸಂಹೃತ್ಯಯೋಜಯೇತ್ .. 39.175..

ದಿಕ್ಪಾಲಾನಸ್ತ್ರಸಹಿತಾನ್ ದ್ವಾರಪಾಲಾಂಶ್ಚ ಸಂಸ್ಥಿತಾನ್ .

ಅರ್ಘ್ಯಂ ತನ್ನಿತ್ಯಪೂಜಾಂಗಂ ಪುಜ್ಯಾದ್ಯೈಃ ಪರಿಕಲ್ಪಯೇತ್ .. 39.176..

ರವ್ಯಂತಂ ಸಂವಿಸೃಜ್ಯಾಥ ಪವಿತ್ರಾಣಿ ಷಡಾನನಾತ್ .

ಆದಾಯ ಚ ಸುಮಿತ್ರಾಯ ಸರ್ವಾಣ್ಯೇತಾನಿ ದಾಪಯೇತ್ .. 39.177..

ಪವಿತ್ರಂ ನಿತ್ಯಪೂಜಾಂಗಂ ಪುಷ್ಪಾದ್ಯೈಃ ಪರಿಕಲ್ಪಯೇತ್ .

ಏವಂಯಃ ಕುರುತೇ ಮರ್ತ್ಯಃ ಪವಿತ್ರೋತ್ಸವಮುಕ್ತಮಂ .. 39.178..

ಮುಚ್ಯತೇ ಬ್ರಹ್ಮಹತ್ಯಾಯಾಃ ಕಿಂ ಪುನಶ್ಚೋಪಪಾತಕೈಃ .
ಸರ್ವಾನ್ ಕಾಮಾನಿಹಪ್ರಾಪ್ಯ ಸೋಽನ್ತೇ ಸ್ಕಂದಪುರಂ ವ್ರಜೇತ್ .. 39.179..

ಪವಿತ್ರಾರೋಪಣಂ ಪ್ರೋಕ್ತಂ ಶೃಣು ಶ್ರಾವಣಪೂಜನಂ .. 39.180..

ಇತಿ ಪವಿತ್ರಾರೋಪಣವಿಧಿಃ .
ಶ್ರಾವಣಪೂಜಾವಿಧಿಃ .
ಶ್ರಾವಣೇ ತು ಶ್ರವಿಷ್ಠಾಂತಂ ತದ್ದಿನಾತ್ಪೂರ್ವರಾತ್ರಕೇ .
ಕೌತುಕಂ ಬಂಧಯೇದ್ದೇವಂ ಪಾಯಸಾನ್ನಂ ನಿವೇದಯೇತ್ .. 39.181..

ಪ್ರಾತಃ ಸಂಧ್ಯಾವಸಾನೇ ತು ಯಥಾವಿಭವವಿಸ್ತರಂ .

ಸ್ನಪನಂ ಕಲ್ಪ್ಯ ಸಂಪೂಜ್ಯ ಕುಂಕುಮೇನೈವ ಲೇಪಯೇತ್ .. 39.182..

ನವವಸ್ತ್ರೇಣ ಸಂವೇಷ್ಟ್ಯ ಭೂಷಯೇದ್ಭೂಷಣಾರ್ಹಕೈಃ .
ಬಂಧೂಕಪುಷ್ಪದಾಮೈಶ್ಚ ನೈರಂತರ್ಯಂ ವಿಭೂಷಯೇತ್ .. 39.183..

ಶರ್ಕರಾಯಾಃ ಶತಪ್ರಸ್ಥಂ ತದರ್ಧಂ ವಾ ತದರ್ಧಕಂ .

ಪಾತ್ರೇ ನಿಧಾಯಮತಿಮಾನ್ ಷಣ್ಮುಖಾಯ ನಿವೇದಯೇತ್ .. 39.184..

ಪ್ರಭೂತಹವಿಷಂ ದದ್ಯಾತ್ತಾಂಬೂಲಂಚ ನಿವೇದಯೇತ್ .

ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂ ಗತಿಮಾಪ್ನುಯಾತ್ .

ಪ್ರೋಕ್ತಂ ಶ್ರಾವಣಪೂಜಾಂಚ ಶೃಣು ಭಾದ್ರಪದಾರ್ಚನಾಂ .. 39.185..

ಇತಿ ಶ್ರಾವಣಪೂಜಾವಿಧಿಃ .
ಭಾದ್ರಪದಮಾಸಪೂಜಾವಿಧಿಃ .
ಪೂರ್ವಾಷಾಢೇ ತು ನಕ್ಷತ್ರೇ ಮಾಸಿ ಭಾದ್ರಪದೇ ಯಜೇತ್ .

ಕುಸುಮೈಃ ಕೇತಕೈಶ್ಚೈವ ಶತೈರ್ವಾಽಪಿ ತದರ್ಧಕೈಃ .. 39.186..
ಸಕ್ತುಲಾಜತಿಲೋಪೇತೈಃ ಸಹಸ್ರಪ್ರಸ್ಥಮುತ್ತಮಂ .

ತದರ್ಧಂ ಮಧ್ಯಮಂ ಪಿಷ್ಟಂ ಕನ್ಯಸಂಸ್ಯಾತ್ತದರ್ಧಕಂ .. 39.187..

ಅಪೂಪಂ ಸರ್ಪಿಷಾ ಕೃತ್ವಾ ಪೂರಯೇತ್ತು ಘಟೇ ಘಟೇ .
ಶ್ರೀಸೂಕ್ತೈರ್ವೇಷ್ಟಯಿತ್ವಾಥ ಕೂರ್ಚಂ ನ್ಯಸ್ತ್ವಾ ವಿಚಕ್ಷಣಃ .. 39.188..
ವಿಶೇಷಸ್ನಪನೈಃ ಸ್ನಾಪ್ಯ ಪ್ರಭೂತಹವಿಷಂ ದದೇತ್ .

ಕದಲೀಪನಸೈರ್ಯುಕ್ತಾನಪೂಪಾಂಶ್ಚ ವಿಶೇಷತಃ .. 39.189..
ತಾಂಬೂಲಂಚ ಹೃದಾ ದತ್ವಾ ಪ್ರಾರ್ಥಯೇದರ್ಥಮೀಪ್ಸಿತಂ .

ಏವಂಯಃ ಕುರುತೇ ಮರ್ತ್ಯಃ ಸರ್ವಪಾಪೈಃ ಪ್ರಮುಚ್ಯತೇ .. 39.190..
ಪ್ರೋಕ್ತಂ ಭಾದ್ರಪದೇ ಪೂಜಾಪ್ಯಶ್ವಿನೀಪೂಜನಂ ಶೃಣು .
ಇತಿ ಭಾದ್ರಪದಮಾಸಪೂಜಾವಿಧಿಃ .
ಆಶ್ವಯುಜಮಾಸಪೂಜಾವಿಧಿಃ .
ಅಶ್ವಿನ್ಯಾಮಾಶ್ವಿಜೇ ಮಾಸೇ ಪ್ರೀಣಯೇದನ್ನಪೂಜನಾತ್ .

ವಿಶೇಷಸ್ನಪನಾತ್ಪೂಜ್ಯ ಭೂಷಯೇದ್ಭೂಷಣಾರ್ಹಕೈಃ .. 39.191..
ಲಕ್ಷ್ಮೀಪುಷ್ಪೈಶ್ಚ ಕುಸುಮೈರುತ್ಪಲೈಃ ಪೂಜಯೇದ್ಗುಹಂ .

ಶುದ್ಧಾನ್ನಂ ಪಾಯಸಂ ಮುದ್ಗಂ ಗುಲಾನ್ನಂ ಕೃಸರಾನ್ನಕಂ .. 39.192..

ನೀವಾರಾನ್ನಂ ಪ್ರಿಯಂಗ್ವನ್ನಂ ದಧ್ಯನ್ನಂ ವೈಣವಾನ್ನಕಂ .

ಶ್ಯಾಮಾಕಾನ್ನಂ ಚ ನವ್ಯಂಚ ಮಧ್ವನ್ನಂ ಘೃತಾನ್ನಕಂ .. 39.193..

ಮಾಷಾನ್ನಂ ಚವ ಮುದ್ಗಾನ್ನಂ ಗೋಧೂಮಾನ್ನಂಚ ಷೋಡಶ .

ಏತೈಶ್ಚೈವ ದ್ವಿರಷ್ಟಾದ್ಯೈಃ ಪ್ರೀಣಯೇತ್ತು ಷಡಾನನಂ .. 39.194..

ಫಲ್ಗುನ್ಯಾಮೇವ ತನ್ಮಾಸೇ ಪ್ರಕುರ್ಯಾತ್ ಪಾರ್ವತೀವ್ರತಂ .

ತತ್ಪೂರ್ವೇ ತು ಮಹಾವಲ್ಲೀಂ ದೇವಸೇನಾಂ ಮಹಾಮುನೇ .. 39.195..
ಸ್ವರ್ಣಸೂತ್ರೇಣ ವಿಧಿನಾ ಕೌತುಕಂ ಬಂಧಯೇನ್ನಿಶಿ .

ತತಃ ಪ್ರಭಾತೇ ಕನ್ಯಾಭ್ಯಃ ಸ್ನಾನಾಂಗಂ ದಾಪಯೇತ್ಸುಧೀಃ .. 39.196..
ಸ್ನಾತೇಭ್ಯೋ ವಸನಂ ಗಂಧಂ ದಾಮ ಚಾಪಿ ವಿಶೇಷತಃ .
ನವಭಾರಾದಿಭಾರಾಂತಮುತ್ತಮಾದಿತ್ರಯಂ ತ್ರಯಂ .. 39.197..

ಪಾತ್ರಸ್ಥಾನ್ಸಾಂಕುರಾನ್ಮುದ್ಗಾನ್ ತಂಡುಲಾನ್ ಸೋಪದಂಶಕಾನ್ .

ದಾಪಯಿತ್ವಾ ತು ಶಕ್ತಿಭ್ಯಾಂ ವಿಧಿನಾ ಯಂತ್ರವಿತ್ತಮಃ .. 39.198..
ಮೂಲದೇವ್ಯೌ ಸಮಭ್ಯರ್ಚ್ಯ ವಿಶೇಷಸ್ನಪನೇನ ಚ .

ಯಾತ್ರಾದೇವ್ಯೌ ಕೃತೇ ಸ್ನಾತೇ ನವಶಾಟೀಪರಿಚ್ಛದೇ .. 39.199..
ಶುದ್ಧನೈವೇದ್ಯಸಂತುಷ್ಟೇ ಗಂಧಸ್ರಗ್ದಾಮಭೂಷಿತೇ .
ಪಯೋಘೃತಧರೇ ಕೃತ್ವಾ ದಿನಶೇಷಂ ನಯೇತ್ಕ್ರಮಾತ್ .. 39.200..

ಕೃತ್ವಾ ಚ ಪೇಷಣೀಪೂಜಾಂ ಯಾಮ್ಯಾಯಾಂ ಪಾವಕೇಽಪಿ ವಾ .
ತತ್ರಾಮಲಕಪಿಷ್ಟೇನ ರಜನ್ಯಾಽಪಿ ಸುಗಂಧಿನಾ .. 39.201..
ಸಂಸ್ಥಾಪ್ಯ ಪೇಷಣೀಂ ಕೃತ್ವಾ ಸಪ್ತಧಾನ್ಯಕೃತಾಶ್ರಯಾಂ .

ಗಂಧೈರಾಲಿಪ್ಯ ವಸ್ತ್ರೇಣ ನವೇನಾಚ್ಛಾದ್ಯಸಾಸನಾಂ .. 39.202..

ಧ್ಯಾತ್ವಾಥ ಪೇಷಣೀಂ ಗೌರೀಂ ಸಮಭ್ಯರ್ಚ್ಯ ಯಥಾವಿಧಿ .

ನೈವೇದ್ಯಂ ಸೋಪದಂಶಂಚ ದತ್ವಾ ಸ್ತ್ರೀಭಿಃ ಪ್ರಸಾದಿತಂ .. 39.203..

ಗ್ರಾಮಪ್ರದಕ್ಷಿಣಂ ಕೃತ್ವಾ ದೇವದೇವ್ಯೌ ಚ ಭಕ್ತಿತಃ .
ಸರ್ವಾಲಂಕಾರಸಂಯುಕ್ತಂ ಪಾದದೀಪೈಃ ಸಮನ್ವಿತಂ .. 39.204..

ತತ್ಕಾಲೇ ದಾಪಯೇನ್ಮುದ್ಗಾಂಕುರಂ ಲವಣಸಂಯುತಂ .

ವೀಥ್ಯಾಂ ವೀಥ್ಯಾಂ ಜನೇಭ್ಯಶ್ಚ ವ್ಯಂಜನಂ ತಂಡುಲಾನ್ವಿತಂ .. 39.205..

ಆಲಯಂ ತು ಪ್ರವಿಶ್ಯಾಥ ಪರಿವೇಷಕ್ರಮಾನ್ನಯೇತ್ .

ಶಿಷ್ಯೋಪಾಧ್ಯಾಯಸಂಯುಕ್ತಾನ್ ಸಿದ್ಧಾಂತಾಧ್ಯಯನಂ ಜಪೇತ್ .. 39.206..

ಋಗ್ಯಜುಃ ಸಾಮಗಾಥರ್ವಾ ವೇದಾಂಗಂ ಚ ಪೃಥಕ್ಪೃಥಕ್ .

ಶಿವಧರ್ಮಪುರಾಣಾನಿ ಸೇತಿಹಾಸಾನಿ ತತ್ಸಮಂ .. 39.207..

ಕಾವ್ಯಂಚ ಶಬ್ದಶಾಸ್ತ್ರಂಚ ಜ್ಯೋತಿಶ್ಶಾಸ್ತ್ರಂ ತತಃ ಪರಂ .

ಆಯುರ್ವೇದಂ ದ್ರಾವಿಡಂಚ ಶ್ರಾವಯೇತ್ಪ್ರೀಣಯೇದ್ಗುಹಂ .. 39.208..

ಬ್ರಾಹ್ಮಣಾನ್ಭೋಜಯೇತ್ತತ್ರ ವೈದಿಕಾನ್ ಶಿವಭಕ್ತಕಾನ್ .

ಕನ್ಯಾಶ್ಚ ಬ್ರಹ್ಮಚರೀಂಶ್ಚ ದೀನಾನಾಥಾಂಶ್ಚ ಭೋಜಯೇತ್ .. 39.209..

ವಿಧಾನಮೇತತ್ಕರ್ತವ್ಯಂ ದೇವ್ಯಾಃ ಸಂತುಷ್ಟಕಾರಣಂ .

ಏವಂಯಃ ಕುರುತೇ ಮರ್ತ್ಯಃ ಸರ್ವಾನ್ಕಾಮಾನವಾಪ್ನುಯಾತ್ .. 39.210..

ಅಶ್ವಿನೀಪೂಜನಂ ಪ್ರೋಕ್ತಂ ಕೃತ್ತಿಕಾಪೂಜನಂ ಶೃಣು .
ಇತ್ಯಾಶ್ವಿಜಮಾಸಪೂಜಾವಿಧಿಃ .
ಕಾರ್ತಿಕಮಾಸಪೂಜಾವಿಧಿಃ .
ಬ್ರಾಹ್ಮಣಾ ಯಜುಸೂಕ್ತೈಶ್ಚ ಭೂಭುಜಾಃ ಕುಕ್ಕುಟೈರಪಿ .

ವೈಶ್ಯಾಃ ಕರ್ಪೂರಖಂಡೈಶ್ಚ ಶೂದ್ರಾದ್ಯಾಃ ಫಲಪುಷ್ಪಕೈಃ .. 39.211..
ಕಾರ್ತಿಕ್ಯಾಂ ಕೃತ್ತಿಕಾಯೋಗೇ ಯಃ ಕುರ್ಯಾತ್ಸ್ವಾಮಿದರ್ಶನಂ .

ಸಪ್ತಜನ್ಮಭವೇದ್ವಿಪ್ರೋ ಧನಾಢ್ಯೋ ವೇದಪಾರಗಃ .. 39.212..

ಕಾರ್ತಿಕ್ಯಾಂ ಕೃತ್ತಿಕಾಪರ್ವಯೋಗೇ ವೃಷಲಗ್ನಕೇ .
ಶ್ರದ್ಧಯಾ ಕಾರ್ತಿಕೇಯಾಯಯಃ ಕುರ್ಯಾದ್ಧೃತದೀಪಿಕಾಂ .. 39.213..

ತಸ್ಯ ಪುಣ್ಯಮಸಂಖ್ಯೇಯಂ ವಿಶ್ವಾಮಿತ್ರ ಮಹಾಮುನೇ .
ಕೃತ್ತಿಕಾಪರ್ವಯುಕ್ತೇನಾಲಾಭೇ ಪರ್ವಣಿ ಸಮ್ಮತಂ .. 39.214..

ರೋಹಿಣ್ಯಾಂ ವಾ ಭರಣ್ಯಾಂ ವಾ ದೀಪಂ ಪರ್ವಣಿ ಕಾರಯೇತ್ .

ಅಪರ್ವಣಿಕೃತಂ ದೀಪಂ ರಾಜರಾಷ್ಟ್ರಂ ವಿನಶ್ಯತಿ .. 39.215..

ಪರ್ವದ್ವಯೇ ತು ಸಂಪ್ರಾಪ್ತೇ ಪೂರ್ವಂ ತ್ಯಕ್ತ್ವಾ ಪರಂ ಗ್ರಹೇತ್ .

ಪೂರ್ಣಾಯಾಂ ಖಂಡಿತಾಯಾಂ ತು ದ್ವಯೋರ್ನಾಡ್ಯಾಧಿಕಂ ಗ್ರಹೇತ್ .. 39.216..

ರವೇರಸ್ತಮನಾತ್ಪೂರ್ವೇ ಪಾದಯಾಮಾದ್ವಿಧಾನತಃ .
ಕಾಲಸ್ತದೂರ್ಧ್ವೇ ಯಾಮಾರ್ಧಪರ್ಯಂತಂ ದೀಪಕರ್ಮಣಿ .. 39.217..

ನಕ್ಷತ್ರವೃದ್ಧ್ಯಾ ಸಂಸ್ಪೃಷ್ಟೇ ತತ್ಕಾಲಾಂತೇ ಸಮಾಚರೇತ್ .

ಯಲ್ಲಗ್ನೇ ವಿಷಸಂಸ್ಪೃಷ್ಟೇ ತಲ್ಲಗ್ನಂ ಪರಿವರ್ಜಯೇತ್ .. 39.218..

ವಿಷಸ್ಯ ಪರಪೂರ್ವೇ ತು ಘಟಿಕಾದ್ವಯತಃ ಶುಭಂ .

ಕರ್ತುರಷ್ಟಮರಾಶ್ಯಾದಿಲಕ್ಷದೋಷನಿರೂಪಣಂ .. 39.219..

ವಿಷ್ಟಿವೈನಾಶಿಕರ್ಕ್ಷಾದಿಪ್ರೋಕ್ಷಣಂ ನಾತ್ರ ಸಮ್ಮತಂ .

ಪರ್ವಯುಕ್ತಮಯುಕ್ತಂ ವಾ ನಕ್ಷತ್ರಂ ತು ಪ್ರಧಾನಕಂ .. 39.220..

ಏವಂ ಪರೀಕ್ಷ್ಯ ಮತಿಮಾನ್ ಕೃತ್ತಿಕಾದೀಪಮಾಚರೇತ್ .

ಪೂರ್ವೇದ್ಯುಃ ಕೌತುಕಂ ಬಧ್ವಾ ಸ್ನಾಪ್ಯಚೋತ್ಸವಬೇರಕಂ .. 39.221..

ಮಂಗಲಾಂಕುರಮಂತ್ರೈಶ್ಚ ಕುರ್ಯಾದ್ವಿಧ್ಯುಕ್ತಮಾರ್ಗತಃ .
ದೀಪಾರೋಹಣಕಾಲಸ್ಯ ಪೂರ್ವೇ ಸ್ವಾಮಿನಮರ್ಚಯೇತ್ .. 39.222..

ಮೂಲಬೇರಮಲಂಕೃತ್ಯ ಭೂಷಯೇದ್ಭೂಷಣಾರ್ಹಕೈಃ .
ನೀಲೋತ್ಪಲೈಶ್ಚ ಕಮಲೈಃ ಪಟ್ಟಿಕೈಃ ಪುಷ್ಪಕೈರ್ಯಜೇತ್ .. 39.223..

ಪ್ರಭೂತಹವಿಷಂ ದತ್ವಾ ತಾಂಬೂಲಂ ದಾಪಯೇತ್ತತಃ .
ಆಲಯೇ ಮಂಡಪೇ ವಾಽಪಿಯಾಗಮಂಡಪ ಏವ ಚ .. 39.224(1)..

ಶಿವಾಗ್ನಿಂ ತತ್ರ ಸಂಪೂಜ್ಯ ಗುಹಂ ಸಾಂಗಂ ಸಮರ್ಚಯೇತ್ .

ಸಮಿದಾಜ್ಯೇನ ಚರುಣಾ ದೀಪೈಃ ಕಾರ್ಪಾಸಬೀಜಕೈಃ .. 39.224(2)..
ಕ್ಷೀರೇಣ ಶತಮರ್ಧಂ ವಾ ತದರ್ಧಂ ವಾ ಹುನೇತ್ಸುಧೀಃ .
ಸ್ಕಂದಮೂಲೇನ ಮಂತ್ರೇಣ ದಶಾಂಶಾಂಜುಹುಯಾತ್ತತಃ .. 39.225..
ಸ್ಕಂದಸೂತ್ರಂ ಮಂತ್ರಷಟ್ಕೈರ್ದ್ರವ್ಯಷಟ್ಕೈರ್ಹುನೇತ್ಕ್ರಮಾತ್ .

ಕುಮಾರಮೇತಿ ಮಂತ್ರೇಣ ಪ್ರತಿದ್ರವ್ಯಂ ಹುನೇಕ್ತತಃ .. 39.226..
ಪೂರ್ಣಾಹುತಿಂ ತತೋ ಹುತ್ವಾ ಶಿವಾಗ್ನಿಂ ಚ ವಿಸರ್ಜಯೇತ್ .

ತದಗ್ನೌ ದೀಪಮಾರೋಪ್ಯ ಕೃತ್ತಿಕಾದೀಪಮಾಚರೇತ್ .. 39.227..

ನಾರಿಕೇಲಶಮಿಸ್ತಾಲಪನಸಾಸನಖಾದಿರಾಃ .
ಚಂಪಕೋ ದೇವದಾರುಶ್ಚ ಮಧುಕಃ ಸಾಲವೃಕ್ಷಕಃ .. 39.228..
ದೀಪದಂಡದ್ರುಮಾಃ ಪ್ರೋಕ್ತಾಃ ಕಾರಯೇಲ್ಲಕ್ಷಣಾನ್ವಿತಂ .

ಅಲಾಭೇ ತು ಬಹಿಃ ಸ್ಥಾನೇ ವೃಕ್ಷಯೋಗ್ಯದ್ರುಮಂ ಗ್ರಹೇತ್ .. 39.229..

ಧ್ವಜದಂಡೋಕ್ತಮಾರ್ಗೇಣ ದೀಪದಂಡಂ ಪ್ರಕಲ್ಪಯೇತ್ .

ತ್ರಿತಾಲಂ ಸ್ತಂಭನಾಹಂ ಸ್ಯಾದೃಜುಂ ಶುದ್ಧಸಮನ್ವಿತಂ .. 39.230..

ನವಕೀಲಂ ಸಮಾರಭ್ಯ ವ್ಯೋಮಕೀಲವಿವರ್ಧನಾತ್ .

ಸಪ್ತವಿಂಶತಿಕೀಲಾಂತಂ ರೋಹಣಾರ್ಥಂ ಸುಯೋಜಯೇತ್ .. 39.231..

ದ್ವಾದಶಾಂಗುಲಕಾರಸ್ಯ ವ್ಯೋಮಾಂಗುಲವಿವರ್ಧನಾತ್ .

ದ್ವಾವಿಂಶದಂಗುಲಾಂತಂ ಸ್ಯಾದ್ದಂಡಾತ್ಕೀಲಂವಿನಿರ್ಗತಃ .. 39.232..
ದ್ವ್ಯಂಗುಲಾತ್ಪಾದವೃದ್ಧ್ಯಾದಿ ಷಡಂಗುಲಸಮಾವಧಿ .

ವಿಸ್ತಾರಂ ತದ್ಘನಂ ಜ್ಞೇಯಂ ನಿರ್ಗಮಾದರ್ಧಮಾತ್ರಕಂ .. 39.233..

ದಂಡಪ್ರೋಕ್ತಂಚ ಕೀಲಾನಾಂ ಸುದೃಢಂ ಕಲ್ಪಯೇದ್ಬುಧಃ .
ಲೋಹಚಕ್ರಂ ತದೂರ್ಧ್ವೇ ತು ವ್ಯೋಮಮೂಲಂ ತ್ರಿಪಾದವತ್ .. 39.234..

ಸುದೃಢಂ ಸ್ಥಾಪಯೇತ್ಪಾತ್ರಂ ಧಾರಣಾಯಾಂ ಮಹಾಮುನೇ .
ದಾರೂದ್ಭವಾನಿ ಚಕ್ರಾಣಿ ಪ್ರತಿಕೂಲಂ ಸುಯೋಜಯೇತ್ .. 39.235..

ನ್ಯಸ್ತವ್ಯಾಶ್ಚಕ್ರವದ್ದೀಪಂ ಸ್ತಂಭಮೂಲಾತ್ಪೃಥಕ್ಪೃಥಕ್ .

ದೀಪಿಕಾ ಪ್ರತಿಚಕ್ರಂಚ ರಸದ್ವಾದಶಷೋಡಶ .. 39.236..

ಸಹಸ್ರದೀಪಯುಕ್ತಂ ವಾ ಶತದೀಪಯುತಂ ತು ವಾ .
ಸ್ಥಾಪಯೇದ್ದೀಪದಂಡಾಂಶ್ಚ ಮಾಲಾಕಾರೇಣ ವಾಸ್ತುನಃ .. 39.237..
ತೋರಣಾಕಾರತೋ ವಾಽಪಿ ವೃತ್ತಾಕಾರೇಣ ವಾಥವಾ .
ಪ್ರಾಸಾದಸ್ಯೈವ ಪರಿತಶ್ಚತುರ್ದಿಕ್ಷು ವಿಶೇಷತಃ .. 39.238..
ಕೂಟಾಕಾರಾಣಿ ಕೃತ್ವಾಥ ಚತುರ್ಗಾತ್ರಯುತಾನಿ ಚ .

ಕೂಟಬಂಧೇಷು ಸರ್ವತ್ರ ಪಾತ್ರಾಣಿ ನ್ಯಸ್ಯ ಕಾರಯೇತ್ .. 39.239..

ಪುಣ್ಯಾಹಪ್ರೋಕ್ಷಣಂ ಕೃತ್ವಾ ದಂಡಂ ಪೂರ್ವೇಽಪಿ ವಾಸಯೇತ್ .

ಬಲಿಪೀಠಾಗ್ರಕೇ ವಾಽಪಿ ಧ್ವಜದಂಡಾಗ್ರಕೇಽಪಿ ವಾ .. 39.240..
ಯಥಾ ದೃಢತರಂ ಸ್ಥಾಪ್ಯ ಪೂರಯೇಚ್ಛುದ್ಧವಾಲುಕೈಃ .
ವೇದಿಮೂಲೇ ಪ್ರಕರ್ತವ್ಯಂ ವೃತ್ತಂ ವಾ ಚತುರಶ್ರಕಂ .. 39.241..

ತ್ರಿಹಸ್ತಮಾತ್ರವಿಸ್ತೀರ್ಣಮೇಕಹಸ್ತೋನ್ನತಾ ಶುಭಾ .
ಗೋಮಯಾಲೇಪನಂ ಕೃತ್ವಾ ಶಾಲಿಪಿಷ್ಟೈರ್ವಿಚಿತ್ರಯೇತ್ .. 39.242..

ನವೇನಯುಗ್ಮವಸ್ತ್ರೇಣ ದಂಡಮೂಲಂ ಪ್ರವೇಷ್ಟಯತ್ .

ಪಾಲಿಕಾದ್ಯೈರಲಂಕೃತ್ಯ ಪುಣ್ಯಾಹಂ ವಾಚಯೇದ್ಬುಧಃ .. 39.243..
ಅಸ್ತ್ರೇಣ ಪ್ರೋಕ್ಷ್ಯ ತದ್ದಂಡಂ ಪ್ರಣವೇನ ತು ಪೂಜಯೇತ್ .

ಸ್ತಂಭಯಾನಂಯಥಾ ತದ್ವದ್ದೀಪಂ ಕುರ್ಯಾನ್ಮನೋರಮಂ .. 39.244..

ಕಾರ್ಪಾಸಬೀಜೈರ್ಮತಿಮಾನ್ನಿಚ್ಛಿದ್ರೇಣೈವ ಸಾಧನಂ .

ಪೋಟ್ಟಲೀಕಂ ತತೋ ಬಧ್ವಾ ಘೃತಮಾತ್ರೇ ನಿಧಾಯ ಚ .. 39.245..

ಅಷ್ಟಪ್ರಸ್ಥಂ ಘೃತೇನೈವ ತದರ್ಧೇನೈವ ಪೂರಯೇತ್ .

ಸೌವರ್ಣಂ ರಾಜತಂ ತಾಮ್ರಂ ಮೃಣ್ಮಯಂ ವಾಽಥ ಪಾತ್ರಕಂ .. 39.246..

ದೇವಾಗ್ರೇ ಮಂಡಲಂ ಕೃತ್ವಾ ಶಾಲಿಪಿಷ್ಟೈರ್ವಿಚಿತ್ರಯೇತ್ .

ಶಾಲಿಭಿರ್ವಿಕಿರೇತ್ತತ್ರ ದರ್ಭೈಶ್ಚೈವ ಪರಿಸ್ತರೇತ್ .. 39.247..

ತನ್ಮಧ್ಯೇ ವಿನ್ಯಸೇತ್ಪಾತ್ರಂ ಹೃದಯೇನ ತು ಮಂತ್ರತಃ .
ದೀಪಯೇತ್ಪ್ರಾಙ್ಮುಖೋ ಮಂತ್ರೀ ಸ್ಕಂದಮೂಲಮನುಸ್ಮರನ್ .. 39.248..

ಏವಂ ತ್ರಿಧಾ ಪಂಚಧಾ ವಾ ಶರಾವೇ ಪಾತ್ರಮಾಚರೇತ್ .

ಬ್ರಹ್ಮಸೂಕ್ತೈಶ್ಚ ಮಂತ್ರೈರ್ವಾ ಗಂಧಪುಷ್ಪಾದಿನಾರ್ಚಯೇತ್ .. 39.249..

ಧೂಪದೀಪಂ ತತೋ ದತ್ವಾ ಹೃದಯೇನ ತು ಮಂತ್ರತಃ .
ದೀಪಾನಾರೋಪ್ಯ ಹಸ್ತೈರ್ವಾ ವಾಹಯಿತ್ವಾ ಶಿವದ್ವಿಜೈಃ .. 39.250..
ಸರ್ವಾತೋದ್ಯಸಮಾಯುಕ್ತಂ ಕೃತ್ವಾ ಗ್ರಾಮಪ್ರದಕ್ಷಿಣಂ .

ಗೃಹಸ್ಥೋ ವಾ ಬ್ರಹ್ಮಚಾರೀ ವಾ ದೀಪಂ ಸಂಗ್ರಾಹ್ಯ ಪಾಣಿನಾ .. 39.251..
ಅಘೋರಾಸ್ತ್ರೇಣ ಮಂತ್ರೇಣ ದೀಪದಂಡೇಽಧಿರೋಪಯೇತ್ .

ಸರ್ವಾತೋದ್ಯಸಮಾಯುಕ್ತಂ ಜಯಶಬ್ದಸಮನ್ವಿತಂ .. 39.252..

ಸರ್ವೈರ್ಹರಹರೇತ್ಯುಕ್ತ್ವಾ ದೀಪದಂಡೇಽಧಿರೋಪಯೇತ್ .

ಪ್ರಾಙ್ಮುಖೋದಙ್ಮುಖೋ ವಾಽಪಿ ದೀಪಂ ಮಂತ್ರೇಣ ವಿನ್ಯಸೇತ್ .. 39.253..

ಪ್ರಾಸಾದೇ ಗೋಪುರೇ ಶಾಲಪರಿವಾರಾಲಯೋರ್ಧ್ವಕೇ .
ಪ್ರಾಸಾದಾಭ್ಯಂತರೇ ಸರ್ವೇ ಪಾಕಸ್ಥಾನೇನ ತು ಮಂಡಪೇ .. 39.254..
ವಾಪೀಕೂಪತಟಾಕೇಷು ಸರ್ವತ್ರೈವ ಪ್ರದೀಪಯೇತ್ .

ಸ್ನಾತ್ವಾ ಚೋತ್ಸವಬೇರಂತು ಸಮಲಂಕೃತ್ಯ ಭೂಷಣೈಃ .. 39.255..
ಗ್ರಾಮಪ್ರದಕ್ಷಿಣಂ ಕೃತ್ವಾ ಸರ್ವಾತೋದ್ಯಸಮನ್ವಿತಂ .

ಆಲಯಂತು ಪ್ರವಿಶ್ಯಾಥ ಮೂಲಬೇರಂ ಸಮರ್ಚಯೇತ್ .. 39.256..

ಸ್ನಪನಂ ಕಾರಯೇತ್ ತತ್ರ ಸಹಸ್ರಾದಿಷು ಶಕ್ತಿತಃ .
ಪೃಥುಕಾನ್ ದಾಪಯೇದ್ವಿದ್ವಾನ್ ನಾಲಿಕೇರಫಲಾನ್ವಿತಾನ್ .. 39.257..

ಮರೀಚಿಜೀರಕೋಪೇತಾನ್ ನಾಲಿಕೇರೈಶ್ಚ ಸಂಯುತಾನ್ .

ದದ್ಯಾತ್ಪೃಥುಕಲಾಜಾಂಶ್ಚ ಗುಲಸಾರಸಮನ್ವಿತಾನ್ .. 39.258..

ಪ್ರಭೂತಹವಿಷಂ ದತ್ವಾ ತಾಂಬೂಲಮಪಿ ದಾಪಯೇತ್ .

ಪ್ರತಿಸಂವತ್ಸರಂ ಹ್ಯೇವಂ ಕರ್ತವ್ಯಂ ಫಲಕಾಂಕ್ಷಿಭಿಃ .. 39.259..
ಲಾಜಾನ್ ಪೃಥುಕಲಾಜಾಂಶ್ಚ ಪೃಥುಕಾನ್ ವ್ಯಂಜನೈರ್ಯುತಾನ್ .

ನಿವೇದಯೇದ್ಗುಹಸ್ಯೈವಂ ಪವಿತ್ರ ಪಾಪನಾಶನಂ .. 39.260..

ಯೋ ಭಕ್ಷಯೇತ್ತತೋ ಭಕ್ತ್ಯಾ ಅಗ್ನಿಷ್ಟೋಮಫಲಂ ಲಭೇತ್ .

ಏವಂಯಃ ಕುರುತೇ ಮರ್ತ್ಯಃ ಸ ಮುಕ್ತಃ ಸರ್ವಪಾತಕೈಃ .. 39.261..
ಸರ್ವಾನ್ ಕಾಮಾನಿಹ ಪ್ರಾಪ್ಯ ಸೋಽನ್ತೇ ಸ್ಕಂದಪುರಂ ವ್ರಜೇತ್ .

ಕೃತ್ತಿಕಾದೀಪನಂ ಪ್ರೋಕ್ತಂ ಧನುರ್ಮಾಸಾರ್ಚನಂ ಶೃಣು .. 39.262..
ಇತಿ ಕಾರ್ತಿಕಮಾಸಪೂಜಾವಿಧಿಃ .
ಧನುರ್ಮಾಸಪೂಜಾ .
ಮಂಡಪಂ ಸಮಲಂಕೃತ್ಯ ಮುಕ್ತಾದಾಮೈಶ್ಚ ವಸ್ತ್ರಕೈಃ .
ಗೃಹದ್ವಾರಾಣಿ ಸರ್ವಾಣಿ ಏವಮಾದ್ಯೈರಲಂಕರೇತ್ .. 39.263..

ಶುದ್ಧತೋಯೇನ ಸಂಸ್ನಾಪ್ಯ ಪ್ರಿಯಂಗ್ವನ್ನಂ ನಿವೇದ್ಯ ಚ .

ಸರ್ವಾಲಂಕಾರಸಂಯುಕ್ತಂ ಸರ್ವಾತೋದ್ಯಸಮನ್ವಿತಂ .. 39.264..

ಧನುರ್ಮಾಸಸ್ಯ ಮರ್ತ್ಯಾನಾಂ ಪ್ರತ್ಯೂಷಃ ಕಾಲ ಉಚ್ಯತೇ .
ತಸ್ಮಾತ್ಸಮಾಧಿರಾತ್ರ್ಯಂತೇ ಪೂಜಯೇಚ್ಛಂಕರಾತ್ಮಜಂ .. 39.265..

ಏಕವಾರಂ ಧನುರ್ಮಾಸೇ ಭಕ್ತ್ಯಾ ಯಃ ಪೂಜಯೇದ್ಗುಹಂ .

ವರ್ಷದ್ವಯಂಚ ಪೂಜಾಯಾಃ ಫಲಂ ಪ್ರಾಪ್ನೋತ್ಯಸಂಶಯಃ .. 39.266..
ಶೃಂಗಿಬೇರಸಹಸ್ರಾರ್ಧಂ ವ್ಯಂಜನೈಃ ಸಮಮುಚ್ಯತೇ .
ತತ್ಸಮಂ ದಧಿ ವಿಪ್ರೇಂದ್ರ ಧನುರ್ಮಾಸಸ್ಯ ಪೂಜನೇ .. 39.267..
ಅರ್ಧರಾತ್ರಾತ್ಪರೇ ತತ್ರ ಜಲಸಂಗ್ರಹಣಂ ಮತಂ .

ಪುಷ್ಪಸಂಗ್ರಹಣಂ ವಿಪ್ರ ಪೂರ್ವೇದ್ಯುರಹ ಉಚ್ಯತೇ .. 39.268..
ನೀಲೋತ್ಪಲಂಚ ಕಮಲಂ ತುಲಸೀಬಿಲ್ವಪತ್ರಕಂ .

ಏಕಾಹೋಷಿತದೋಷಾಣಿ ನ ದೋಷಂ ತೈಃ ಸುಪೂಜಯೇತ್ .. 39.269..

ಪೂಜಾಕಾಲಸ್ಯ ಪೂರ್ವೇ ತು ಸುಸ್ನಾತಾಚಮನೋ ಗುರುಃ .
ಪಾದೌ ಪ್ರಕ್ಷಾಲ್ಯಾಚಮ್ಯ ಭಸ್ಮಧಾರಣವಿಗ್ರಹಃ .. 39.270..
ದ್ವಾರಂ ಸಂಪೂಜ್ಯ ವಿಧಿನಾ ಮಂತ್ರಕಾಯಃ ಶಿವದ್ವಿಜಃ .
ವಿಶೇಷಾರ್ಘ್ಯಂ ತತೋ ಕಲ್ಪ್ಯ ರಾತ್ರ್ಯಂತಂ ಪೂಜಯೇದ್ಗುಹಂ .. 39.271..

ಸ್ಕಂದಮೂರ್ತ್ಯಂಗಮಂತ್ರೈಶ್ಚ ಸ್ಕಂದಸೂಕ್ತೇನ ಮಂತ್ರತಃ .
ತತಃ ಕುಮಾರಮಾತೇತಿ ಸ್ಕಂದಗಾಯತ್ರಿಯಾಯತಃ .. 39.272..

ಶ್ರೀರುದ್ರಚಮಕಾದ್ಯಂಚ ಪೂಜಯೇದ್ಗಂಧತೋಯಕೈಃ .
ಧೌತವಸ್ತ್ರೈರಲಂಕೃತ್ಯ ಭೂಷಯೇದ್ಭೂಷಣಾರ್ಹಕೈಃ .. 39.273..
ಕರ್ಪೂರಕುಂಕುಮೋಪೇತಂ ರಕ್ತಗಂಧಂ ಚ ಲೇಪಯೇತ್ .

ನೀಲೋತ್ಪಲಾರವಿಂದೈಶ್ಚ ಪೂಜಯೇತ್ತು ವಿಶೇಷತಃ .. 39.274..
ಆಸನಾವರಣಾದೀನಿ ಸಂಪೂಜ್ಯ ವಿಧಿನಾ ತತಃ .
ನವಭಾರಾದಿಭಾರಾಂತಮುತ್ತಮಾದಿತ್ರಯಂ ತ್ರಯಂ .. 39.275..

ತಂಡುಲಂ ಸ್ಯಾತ್ ತದರ್ಧೇನಯಥಾವಿಭವವಿಸ್ತರಂ .

ಶುದ್ಧಾನ್ನಮೇವಂ ಕರ್ತವ್ಯಂ ಶೃಂಗಿಬೇರದಧಿಪ್ಲುತಂ .. 39.276..

ಕಂದಮೂಲಫಲೋಪೇತಂ ಗುಲಖಂಡಸಮನ್ವಿತಂ .

ನಾಲಿಕೇರಫಲೈರ್ಯುಕ್ತಂ ಮಧುಸೂಪಸಮನ್ವಿತಂ .. 39.277..

ನಿವೇದಯೇದ್ಧೃದಾ ಮಂತ್ರೀ ತಾಂಬೂಲಮಪಿ ದಾಪಯೇತ್ .

ನಾನಾಧೂಪೈಶ್ಚ ದೀಪೈಶ್ಚ ತತೋ ನೀರಾಜನೈರಪಿ .. 39.278..

ವಾದ್ಯೈರ್ಗೀತೈಶ್ಚ ನೃತ್ತೈಶ್ಚ ಜಪೈಃ ಸ್ತೋತ್ರೈಃ ಪ್ರದಕ್ಷಿಣೈಃ .
ನಮಸ್ಕಾರೈಶ್ಚಮತಿಮಾನ್ ಪ್ರೀಣಯೇದಸುರಾಂತಕಂ .. 39.279..

ಏವಂಯಃ ಕುರುತೇ ಮರ್ತ್ಯಃ ಸಪ್ತಜನ್ಮದ್ವಿಜೋ ಭವೇತ್ .

ಸರ್ವಾನ್ ಕಾಮಾನಿಹ ಪ್ರಾಪ್ಯ ತದಂತೇ ಮುಕ್ತಿಮಾಪ್ನುಯಾತ್ .

ಧನುರ್ಮಾಸಾರ್ಚನಂ ಪ್ರೋಕ್ತಮಾರ್ದ್ರಾಪೂಜಾವಿಧಿಂ ಶೃಣು .. 39.280..
ಇತಿ ಧನುರ್ಮಾಸಾಪೂಜಾವಿಧಿಃ .
ಆರ್ದ್ರಾಪೂಜಾ .
ತಸ್ಮಿನ್ ಮಾಸೇ ತಥಾರ್ದ್ರಾಯಾಂ ಘೃತೇನ ಸ್ನಾಪಯೇದ್ ಗುಹಂ .

ಪರ್ವಯುಕ್ತಮಯುಕ್ತಂ ವಾ ನಕ್ಷತ್ರ ತು ಪ್ರಧಾನಕಂ .. 39.281..

ಖಂಡಿತೇ ಸತಿ ನಕ್ಷತ್ರೇ ದ್ವಯೋಸ್ತಾವಧಿಕಂ ಭವೇತ್ .

ಸಮರ್ಥೇನಾಪರಂ ಗ್ರಾಹ್ಯಂ ಪೂರ್ವಮಂಗಲಕಾರಕಂ .. 39.282..

ಏಕಮಾಸೇ ದ್ವಿನಕ್ಷತ್ರೇ ಸಂಪ್ರಾಪ್ತೇ ತ್ವಪರಂ ವರಂ .

ಪೂರ್ವಮುತ್ಸವಬೇರಂಚ ತತಃ ಕೌತುಕಬೇರಕಂ .. 39.283..

ಪೂರ್ವೇದ್ಯುಃ ಕೌತುಕಂ ಬಧ್ವಾ ದೇವೀಭ್ಯಾಂ ಸಹ ಮಂತ್ರವಿತ್ .

ಕದಲೀಪೂಗಪನಸಲಿಕುಚಾದ್ಯುದ್ಭವೈಃ ಫಲೈಃ .. 39.284..
ಮಂಡಪಂ ಸಮಲಂಕೃತ್ಯ ಮುಕ್ತಾದಾಮೈಶ್ಚ ವಸ್ತ್ರಕೈಃ .
ಗೃಹದ್ವಾರಾಣಿ ಸರ್ವಾಣಿ ಏವಮಾದ್ಯೈರಲಂಕರೇತ್ .. 39.285..

ಶುದ್ಧತೋಯೇನ ಸಂಸ್ನಾಪ್ಯ ಪ್ರಿಯಂಗ್ವನ್ನಂ ನಿವೇದ್ಯ ಚ .

ಸರ್ವಾಲಂಕಾರಸಂಯುಕ್ತಂ ಸರ್ವಾತೋದ್ಯಸಮನ್ವಿತಂ .. 39.286..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ಪ್ರಾತರುತ್ಸವಬೇರಕಂ .

ಗವಾಮಾಜ್ಯಂ ತತೋ ವಿದ್ವಾನ್ ನವಂ ಶುದ್ಧಮನಿಂದಿತಂ .. 39.287..

ಆನೀಯ ರಾತ್ರೌ ತತ್ತ್ವಜ್ಞಃ ಸ್ನಾಪಯೇನ್ಮೂಲಬೇರಕಂ .

ಶಿವತ್ರಯಂ ಸಾರ್ಧಭಾರಂ ಭಾರಂ ಭಾರಾರ್ಧಭಾರಕಂ .. 39.288..

ದ್ವಯಭಾರಸ್ತ್ರಿಭಾರಂಚ ಷಡ್ಭಾರಂ ಚಾಷ್ಟಭಾರಕಂ .

ದಶಭಾರಂ ಸ್ಮೃತಂ ಜ್ಞೇಯಮ್ಮುತ್ತಮಾದಿತ್ರಯಂ ತ್ರಯಂ .. 39.289..

ದೇವಾಗ್ರೇ ಸ್ಥಂಡಿಲಂ ಕುರ್ಯಾತ್ ಸಮದ್ರೋಣೈಶ್ಚ ಶಾಲಿಭಿಃ .
ತದರ್ಧೈಸ್ತಂಡುಲೈರ್ಭೂಷ್ಯ ತದರ್ಧೈಶ್ಚ ತಿಲೈರಪಿ .. 39.290..

ಪರಿಸ್ತೀರ್ಯ ತತೋ ದರ್ಭೈರಾಜ್ಯಪಾತ್ರಾಣಿ ವಿನ್ಯಸೇತ್ .

ಪುಣ್ಯಾಹಪ್ರೋಕ್ಷಣಂ ಕೃತ್ವಾ ಸ್ಕಂದಮಂತ್ರೈಃ ಸಮರ್ಚಯೇತ್ .. 39.291..

ಧೂಪದೀಪಂ ತತೋ ದತ್ತ್ವಾ ದ್ವಾರಪೂಜಾಂ ವಿಧಾಯ ಚ .

ಆಧಾರಾಧೇಯಪೂರ್ವಂ ಚ ಕೃತ್ವಾ ನಿತ್ಯಾವಸಾನಕೇ .. 39.292..
ಸ್ಕಂದಮೂಲೇನ ಮಂತ್ರೇಣ ಷಡಂಗಾದ್ಯಂಗಮಂತ್ರತಃ .
ಸ್ಕಂದಮೂಲೇನ ಮತಿಮಾನ್ ಕುಮಾರಮೇವ ಮಂತ್ರತಃ .. 39.293..
ಘೃತೇನ ಮೂಲಮಂತ್ರೇಣ ಚಾಸ್ತ್ರೇಣ ಪರಿಮಾರ್ಜ್ಯ ಚ .

ಪಿಷ್ಟಾಮಲಕಪಿಣ್ಯಾಕೈರ್ಘರ್ಷಯೇದ್ ಧೃತನುತ್ತಯೇ .. 39.294..
ಶ್ರೀರುದ್ರಚಮಕಾಭ್ಯಾಂಚ ಸ್ಕಂದಸೂಕ್ತೇನ ಮಂತ್ರವಿತ್ .

ಮಂದೋಷ್ಣೈರ್ಗಂಧತೋಯೈಶ್ಚ ಸ್ನಾಪ್ಯ ವಸ್ತ್ರೇಣಮಾರ್ಜಯೇತ್ .. 39.295..

ವಸ್ತ್ರಾಭರಣಮಾಲಾದೀನ್ ಗುರುರ್ದತ್ವಾ ಹೃದಾಣುನಾ .
ಆಸನಾವರಣಾದೀನಿ ಪೂಜಯೇನ್ಮುನಿಪುಂಗವ .. 39.296..

ನೀಲೋತ್ಪಲೋತ್ಥೈಃ ಪುಷ್ಪೈಶ್ಚ ನೈರಂತರ್ಯಂ ವಿಭೂಷಯೇತ್ .

ಸ್ನಾಪ್ಯ ಕೌತುಕಬೇರಂಚ ಭೂಷಯೇದ್ಭೂಷಣಾರ್ಹಕೈಃ .. 39.297..
ನೈವೇದ್ಯಂ ದಾಪಯೇತ್ಪಶ್ಚಾತ್ ಸರ್ವವ್ಯಂಜನಸಂಯುತಂ .

ತಾಂಬೂಲಂಚ ತತೋ ದತ್ವಾಕೃಷ್ಣಗಂಧೇನ ಲೇಪಯೇತ್ .. 39.298..

ಗ್ರಾಮಪ್ರದಕ್ಷಿಣಂ ನಿತ್ಯಂ ವೀಥಿಂ ಕೃತ್ವಾಲಯಂ ವಿಶೇತ್ .

ಆಲಯಸ್ಯಾಗ್ರಕೇ ವಾಽಪಿ ಸೌಮ್ಯೇ ವಾ ಜನತುಷ್ಟಯೇ .. 39.299..
ಡೋಲಾರೋಹಂ ತತಃ ಕುರ್ಯಾತ್ ಬಲಿಬೇರಂ ವಿಶೇಷತಃ .
ಡೋಲಾರೋಹಂ ಪ್ರಕರ್ತವ್ಯಂ ಪ್ರಭಾತೇ ಚಾರ್ಧರಾತ್ರಕೇ .. 39.300..
ಸುವರ್ಣರೌಪ್ಯ ಲೋಹೈರ್ವಾ ದಾರುಣಾತ್ವಥ ಶಿಲ್ಪಿಭಿಃ .
ಸರ್ವಲಕ್ಷಣಸಂಯುಕ್ತಂ ಸ್ಥಾಪ್ಯ ಸ್ತಂಭದ್ವಯಂ ತಥಾ .. 39.301..
ತಯೋರೂರ್ಧ್ವೇ ಕಲಾಂಯೋಜ್ಯ ಡೋಲಾಂ ತಸ್ಮಿನ್ ಪ್ರಲಂಬಯೇತ್ .

ಚತುರ್ಹಸ್ತಸಮೋಪೇತಾಮಥವಾ ದ್ವಿಭುಜಾನ್ವಿತಾಂ .. 39.302..

ಅಧಸ್ತಾತ್ ಫಲಕಂಯೋಜ್ಯ ಸರ್ವಾಲಂಕಾರಸಂಯುತಾಂ .

ಡೋಲಾಂ ಸಂಪ್ರೋಕ್ಷ್ಯ ಚಾಸ್ತ್ರೇಣ ಸರ್ವಾಲಂಕಾರಸಂಯುತಾಂ .. 39.303..

ಫಲಕೋರ್ಧ್ವೇ ನ್ಯಸೇದ್ದೇವಂ ಶಕ್ತಿದ್ವಯಸಮನ್ವಿತಂ .

ನೈವೇದ್ಯಂ ಚೈವ ಪಾನೀಯಂ ತಾಂಬೂಲಮಪಿ ದಾಪಯೇತ್ .. 39.304..

ಧೂಪದೀಪೌ ತತೋ ದತ್ವಾ ದತ್ವಾ ಭಸ್ಮಾನಿ ಮಂತ್ರವಿತ್ .

ವಾದ್ಯಗೀತೈಶ್ಚನೃತ್ತೈಶ್ಚ ಸ್ತೋತ್ರಃ ಸಂತೋಷಯೇದ್ಗುಹಂ .. 39.305..

ನೀರಾಜನಂ ತತೋ ದತ್ವಾ ಪ್ರವಿಶೇದಾಲಯಂ ಸುಧೀಃ .
ಪ್ರಭೂತಹವಿಷಂ ದತ್ವಾ ಬ್ರಾಹ್ಮಣಾನಪಿ ಭೋಜಯೇತ್ .. 39.306..

ಗುಹಸ್ನಾನಾರ್ಥಮಂಭಶ್ಚ ಗಂಗಾತೋಯಸಮಂ ಭವೇತ್ .

ಗುಹಪಾದೋದಕಂ ಪೀತ್ವಾ ಸರ್ವಯಜ್ಞಫಲಂ ಭವೇತ್ .. 39.307..

ಏವಂಯಃ ಕುರುತೇ ಮರ್ತ್ಯಃ ಸರ್ವಾನ್ ಕಾಮಾನವಾಪ್ನುಯಾತ್ .

ಆರ್ದ್ರಾಪೂಜಾವಿಧಿಃ ಪ್ರೋಕ್ತಾ ಪುಷ್ಯಮಾಸಾರ್ಚನಂ ಶೃಣು .. 39.308..
ಇತ್ಯಾರ್ದ್ರಾಪೂಜಾವಿಧಿಃ .
ಪುಷ್ಯಮಾಸಪೂಜಾ .
ಪುಷ್ಯಮಾಸೇ ತು ಪುಷ್ಯರ್ಕ್ಷೇ ಕುರ್ಯಾತ್ ಕ್ಷೌದ್ರಾಭಿಷೇಚನಂ .

ಸರ್ವವ್ಯಾಧಿವಿನಾಶಂ ಚ ವಿಜಯಪ್ರದಕಾರಣಂ .. 39.309..

ಆರ್ದ್ರಾಋಕ್ಷವಿಧಾನೇನ ಋಕ್ಷಂ ನಿಶ್ಚಿತ್ಯ ಮಂತ್ರವಿತ್ .

ವಸ್ತ್ರಪೂತಂ ನವಂ ಶುದ್ಧಂ ಕೃಮಿದೋಷವಿವರ್ಜಿತಂ .. 39.310..

ಕ್ಷೌದ್ರಮಾದಾಯಮತಿಮಾನ್ ಶುದ್ಧಪಾತ್ರೇ ಪ್ರಪೂರಯೇತ್ .

ಅಷ್ಟಪ್ರಸ್ಥಾದಿವಿಪ್ರೇಂದ್ರ ಯಾವನ್ಮಾನಂ ಶಿವಾಂತಕಂ .. 39.311..

ಶಿವವೃದ್ಧ್ಯಾ ನವಂ ಮಾನಂ ಕನ್ಯಸಾದಿತ್ರಯಂ ಮತಂ .

ದೇವಾಗ್ರೇ ಸ್ಥಂಡಿಲಂ ಕೃತ್ವಾ ಕ್ಷೌದ್ರಪಾತ್ರಾಣಿ ವಿನ್ಯಸೇತ್ .. 39.312..

ಪುಣ್ಯಾಹಂ ವಾಚಯಿತ್ವಾಥ ಪ್ರೋಕ್ಷಯೇದಸ್ತ್ರಮಂತ್ರತಃ .
ಸ್ಕಂದಸೂಕ್ತೇನ ಮಂತ್ರಜ್ಞಃ ಕುಮಾರಮೇತಿ ಮಂತ್ರತಃ .. 39.313..
ಮೂಲಬ್ರಹ್ಮಷಡಂಗೈಶ್ಚ ಕುರ್ಯಾತ್ ಕ್ಷೌದ್ರಾಭಿಷೇಚನಂ .

ವಸ್ತ್ರಾಭರಣಮಾಲಾದೀನ್ ದಾಪಯೇತ್ ಹೃದಾಣುನಾ .. 39.314..
ನೀಲೋತ್ಪಲೈಶ್ಚ ಪದ್ಮಶ್ಚ ನೈರಂತರ್ಯಂ ವಿಭೂಷಯೇತ್ .

ಪ್ರಭೂತಹವಿಷಂ ದತ್ತ್ವಾ ಬ್ರಾಹ್ಮಣಾನಪಿ ಭೋಜಯೇತ್ .. 39.315..

ಏವಂಯಃ ಕುರುತೇ ಮರ್ತ್ಯಃ ಸರ್ವಾನ್ ಕಾಮಾನವಾಪ್ನುಯಾತ್ .

ಪುಷ್ಯಮಾಸವಿಧಿಃ ಪ್ರೋಕ್ತಾ ಮಾಘಮಾಸವಿಧಿಂ ಶೃಣು .. 39.316..
ಇತಿ ಪುಷ್ಯಮಾಸಪೂಜಾವಿಧಿಃ .
ಮಾಘಮಾಸಪೂಜಾ .

ಮಾಧಮಾಸೇ ಮಖಋಕ್ಷೇ ಪೂಜಯೇದ್ಧೃತಕಂಬಲಂ .

ಭೂಪತಿರ್ಜಯದಂ ಸೌಮ್ಯಂ ಪ್ರಾಣಿನಾಂ ರೋಗನಾಶನಂ .. 39.317..

ಆರ್ದ್ರಾಪ್ರೋಕ್ತವಿಧಾನೇನ ನಕ್ಷತ್ರಂ ಗ್ರಾಹ್ಯಮುತ್ತಮಂ .

ಉತ್ತಮಂ ಕಪಿಲಾಸರ್ಷಿಃ ಸ್ವರ್ಣವರ್ಣಗವಾಮಪಿ .. 39.318..

ನಿರೋಮಂ ನೂತನಂ ಶುದ್ಧಂ ಕ್ಷೀರಂ ಕೀಟಾದಿವರ್ಜಿತಂ .

ತೋಯೈಃ ಪಾತ್ರಾಣಿ ಸಂಪೂರ್ಯ ವಾರುಣಂ ಬೀಜಮುಚ್ಚರನ್ .. 39.319..

ನಿಧಾಯ ಪಾತ್ರಂ ಪಾತ್ರೇಷು ಪಿಂಡಂ ಕೃತ್ವಾ ತದಾಜ್ಯಕಂ .

ಕುಂಕುಮಾಗರೂಸಂಯುಕ್ತಂ ಶುದ್ಧಪಾತ್ರೇ ನಿಧಾಪಯೇತ್ .. 39.320..

ದೇವಾಗ್ರೇ ಸ್ಥಂಡಿಲೋರ್ಧ್ವೇ ತು ಪುಣ್ಯಾಹಪ್ರೋಕ್ಷಣಾನ್ವಿತಂ .

ಘೃತಪಾತ್ರಾಣಿ ವಿನ್ಯಸ್ಯ ಬ್ರಹ್ಮಮೂರ್ತ್ಯಂಗಮಂತ್ರಕೈಃ .. 39.321..
ಪುಷ್ಪೈರಭ್ಯರ್ಚ್ಯ ಮತಿಮಾನ್ ಧೂಪದೀಪೌ ಹೃದಾ ದದೇತ್ .

ಕವಚೇನಾವಕುಂಠ್ಯಾಪಿ ಪ್ರಾತರ್ಮಧ್ಯಾಹ್ನ ಏವ ವಾ .. 39.322..
ವಿಶೇಷೇಣಾರ್ಚ್ಯ ಸೇನಾನ್ಯಮಾಸನಾವರಣೈಃ ಸಹ .

ಮೂರ್ಧಾದಿಪಾದಪರ್ಯಂತಮಾಲಿಪ್ಯ ಚ ಸ ಪೀಠಕಂ .. 39.323..

ಗಂಧೈರ್ಲಿಪ್ಯಾಪರಂ ನೀತ್ವಾ ಕಂಬಲೇನ ಚ ವೇಷ್ಟಯೇತ್ .

ಮಹಾಹವಿರ್ನಿವೇದ್ಯಾಥ ತಾಂಬೂಲಮಪಿ ದಾಪಯೇತ್ .. 39.324..

ಸಂಧ್ಯಾಂತೇ ವಾ ಪರೇದ್ಯುರ್ವಾ ಕೌತುಕಾದ್ಯಂ ವಿಸೃಜ್ಯ ಚ .

ವಿಶೇಷಸ್ನಪನಂ ಕುರ್ಯಾತ್ಯಥಾವಿಸವಿಧಿಸವಿಸ್ತರಂ .. 39.325..

ಏವಂಯಃ ಕುರುತೇ ಮರ್ತ್ಯಃ ಸರ್ವರೋಗಾತ್ ಪ್ರಮುಚ್ಯತೇ .
ಮಾಘಪೂಜಾವಿಧಿಃ ಪ್ರೋಕ್ತಾ ಶಿವರಾತ್ರಿವಿಧಿಂ ಶೃಣು .. 39.326..
ಇತಿ ಮಾಘಮಾಸಪೂಜಾವಿಧಿಃ .
ಶಿವರಾತ್ರಿಪೂಜಾ .
ತನ್ಮಾಸೇ ಕೃಷ್ಣಪಕ್ಷೇ ತು ವಿದ್ಯತೇ ಯಾ ಚತುರ್ದಶೀ .
ತದ್ರಾತ್ರಿಃ ಶಿವರಾತ್ರಿಃ ಸ್ಯಾತ್ ಸರ್ವಪುಣ್ಯಶುಭಾವಹಾ .. 39.327..
ರಾತ್ರೌ ಯಾಮದ್ವಯಾದರ್ವಾಕ್ ಘಟಿಕೈಕಾಮಹಾನಿಶೀ .
ತತ್ಸ್ಯಾಚ್ಚತುರ್ದಶೀ ಯಸ್ಮಾತ್ತದ್ರಾತ್ರಂ ಶಿವರಾತ್ರಕಂ .. 39.328..

ಮುಖ್ಯಾ ತ್ರಯೋದಶೀಮಿಶ್ರಾ ಪರ್ವಮಿಶ್ರಾಽಧಮಾಧಮಾ .
ಮಧ್ಯಮಾ ಶಿವರಾತ್ರಿಃ ಸ್ಯಾದಹೋರಾತ್ರಂ ಚತುರ್ದಶೀ .. 39.329..
ತಸ್ಯಾಂ ಪೂಜ್ಯೋ ಮಹಾದೇವಃ ಬ್ರಾಹ್ಮಗೋಹಿತಕಾಂಕ್ಷಿಭಿಃ .
ಈಶ್ವರೋವಾಚ-

ಕೌಶಿಕೇದಂ ಶತಂ ಸತ್ಯಂ ಮತ್ಪೂಜಾಯಾಶ್ಚತುರ್ಗುಣಂ .. 39.330..

ಅಪ್ಯೇಕದಂತಸೇನಾನ್ಯೋಃ ಪೂಜಯಾ ತೋಷಯಾಮ್ಯಹಂ .

ತಸ್ಮಾತ್ ಸರ್ವಪ್ರಯತ್ನೇನ ತದ್ರಾತ್ರೌ ಪೂಜಯೇದ್ಗುಹಂ .. 39.331..

ಸ್ನಾತ್ವಾ ನಿತ್ಯವಿಧಿಂ ಕೃತ್ವಾ ಕುರ್ಯಾಚ್ಛುದ್ಧೋಪವಾಸಕಂ .

ದೇವೇಶಂ ಗಂಧತೈಲೇನ ಪಿಷ್ಟಾದ್ಯೈರಪಿ ಮಂತ್ರವಿತ್ .. 39.332..

ಗವ್ಯೈಃ ಪಂಚಾಮೃತಶ್ಚೈವ ಪ್ರತಿಯಾಮಂ ವಿಶೇಷತಃ .
ವಿಲ್ವೋದೈಃ ಶುದ್ಧತೋಯೈಶ್ಚ ಗಂಧೋದೈಃ ಶುದ್ಧತೋಯಕೈಃ .. 39.333..
ಚಂದನಾಗರುಕರ್ಪೂರಕುಂಕುಮೈಶ್ಚ ಕ್ರಮೇಣ ತು .
ಮಲ್ಲಿಕೋತ್ಪಲಪುಷ್ಪೈಶ್ಚ ಜಾತಿಪುಷ್ಪೈಶ್ಚ ಬಿಲ್ವಕೈಃ .. 39.334..
ಸುವರ್ಣಭೂಷಣೈ ರತ್ನೈಃ ಪ್ರವಾಲೈರ್ಮೌಕ್ತಿಕೈರಪಿ .

ಪಾಯಸೈಃ ಕೃಸರಾನ್ನೈಶ್ಚ ಯವಾನ್ನೈಶ್ಚ ಗುಲಾನ್ನಕೈಃ .. 39.335..
ವ್ಯಂಜನಾಜ್ಯಪಯಃ ಪೂರ್ಣೈಃ ಪ್ರತಿಯಾಮಂ ಸಮಾಹಿತಂ .

ರಂಭಾಫಲೇಕ್ಷುದಂಡೈಶ್ಚ ತಾಂಬೂಲಮಪಿ ದಾಪಯೇತ್ .. 39.336..

ಮೂಲೇನ ಸ್ಕಂದಸೂಕ್ತೇನ ಬ್ರಹ್ಮಮೂರ್ತ್ಯಂಗಮಂತ್ರವಿತ್ .

ಶ್ರೀರುದ್ರಂ ಚಮಕೇನೈವ ಪ್ರತಿಯಾಮಂ ಸುಪೂಜಯೇತ್ .. 39.337..

ಘೃತವತಿಸುದೀಪಾಂಶ್ಚ ದೀಪಯೇತ್ತೋಷಯೇದ್ಗುಹಂ .

ಜಪೈಃ ಸ್ತೋತ್ರೈಃ ಪ್ರದಕ್ಷಿಣ್ಯೈರ್ನಮಸ್ಕಾರೈರ್ಮಹಾಮುನೇ .. 39.338..
ರಾತ್ರಿಂ ಜಾಗರತೋ ನೀತ್ವಾ ಪ್ರಾತಃಸ್ನಾನಾದಿಕರ್ಮ ಚ .

ಕೃತ್ವಾ ದೇವಂ ಸಮಭ್ಯರ್ಚ್ಯ ಪ್ರಭೂತಹವಿಷಂ ದದೇತ್ .. 39.339..

ಬ್ರಾಹ್ಮಣಾನ್ ಶಿವಭಕ್ತಾಂಶ್ಚ ದೀನಾನಾಥಾಂಶ್ಚ ಭೋಜಯೇತ್ .

ಯಥಾಶಕ್ತಿಸುವರ್ಣಾದಿ ತೇಭ್ಯೋ ದಾನಂ ಪ್ರಯಚ್ಛತಾಂ .. 39.340..

ಏವಂಯಃ ಕುರುತೇ ಮರ್ತ್ಯಃ ವಿಮುಕ್ತಃ ಸರ್ವಪಾತಕೈಃ .
ಅಶ್ವಮೇಧಸಹಸ್ರಸ್ಯ ಫಲಂ ಪ್ರಾಪ್ನೋತ್ಯಸಂಶಯಃ .. 39.341..
ಶಿವರಾತ್ರ್ಯರ್ಚನಂ ಪ್ರೋಕ್ತಂ ಶೃಣು ಫಾಲ್ಗುನಪೂಜನಂ .

ಇತಿ ಶಿವರಾತ್ರಿಪೂಜಾವಿಧಿಃ .
ಫಾಲ್ಗುನಮಾಸಪೂಜಾ .
ಫಾಲ್ಗುನೇ ಮಾಸಿ ವಿಧಿನಾ ಪೂಜೇದುತ್ತರಫಾಲ್ಗುನೇ .
ಬಾಲಾನಾಂಚ ಪಶೂನಾಂಚ ವರ್ಧಂತೇ ಮುನಿಸತ್ತಮಾಃ .. 39.342..
ಸ್ನಾತ್ವಾ ಗೋಪಃ ಪಟಾದ್ವಕ್ತ್ರಂ ಬಧ್ವಾ ದುಗ್ಧ್ವಾ ಗವಾಂ ಪಯಃ .
ದೇವಾಗಾರೇಽಗ್ನಿನಾ ತಪ್ತ್ವಾ ದಧಿ ಕೃತ್ವಾ ಪಿಧಾನಯುಕ್ .. 39.343..

ಘೃತಸ್ಯೋಕ್ತಪ್ರಮಾಣೇಷು ಯಥಾಲಾಭಂ ಪ್ರಗೃಹ್ಯ ಚ .

ದೇವಾಗ್ರೇ ಸ್ಥಂಡಿಲೇ ನ್ಯಸ್ತ್ವಾ ಪುಣ್ಯಾಹಪ್ರೋಕ್ಷಣಂ ಚರೇತ್ .. 39.344..

ಪುಷ್ಪೈರಭ್ಯರ್ಚ್ಯ ಮೂಲೇನ ಬ್ರಹ್ಮಮೂರ್ತ್ಯಂಗಮಂತ್ರಕೈಃ .

ಧೂಪದೀಪಂ ತತೋ ದತ್ವಾ ಮಧ್ಯಾಹ್ನೇ ಪೂಜಯೇದ್ಗುಹಂ .. 39.345..

ಗವ್ಯೈಃ ಪಂಚಾಮೃತೈಃ ಸ್ನಾತ್ವಾ ಸ್ಕಂದಮೂಲೇನ ಮಂತ್ರವಿತ್ .

ತತಃ ಕುಮಾರಮಾತೇತಿ ಮಂತ್ರೇಣ ದಧಿಪೂಜನಂ .. 39.346..

ತತೋ ದಧಿಕ್ರಾವಿಣ್ಣೇತಿ ಮಂತ್ರೇಣೈವಾಭಿಷೇಚಯೇತ್ .

ವಸ್ತ್ರೈರ್ಗಂಧೈಶ್ಚ ಪುಷ್ಪೈಶ್ಚ ಭೂಷಣೈರ್ಭೂಷಣಾರ್ಹಕೈಃ .. 39.347..
ಕರ್ಣಿಕಾರಭವೈಃ ಪುಷ್ಪೈರ್ನೈರಂತರ್ಯಂ ವಿಭೂಷಯೇತ್ .

ಪ್ರಭೂತಹವಿಷಂ ದತ್ವಾ ಬ್ರಾಹ್ಮಣಾನ್ ಭೋಜಯೇತ್ತತಃ .. 39.348..
ಏವಂಯಃ ಕುರುತೇ ಮರ್ತ್ಯಃ ಸಮೃದ್ಧಃ ಪಶುಮಾನ್ ಭವೇತ್ .

ಪ್ರೋಕ್ತಂ ಫಾಲ್ಗುನಪೂಜಾ ಚ ನವನೈವೇದ್ಯಮುಚ್ಯತೇ .. 39.349..
ಇತಿ ಫಾಲ್ಗುನಮಾಸಪೂಜಾವಿಧಿಃ .
ನವನೈವೇದ್ಯಂ .

ಸರ್ವಸಸ್ಯಾಭಿವೃದ್ಧ್ಯರ್ಥಂ ಸರ್ವಪ್ರಾಣಿಸುಖಾವಹಂ .

ಪ್ರೀಣಯೇನ್ನವನೈವೇದ್ಯ ವಿಧಿನಾ ಪಾರ್ವತೀಸುತಂ .. 39.350..

ಆಷಾಢಕನ್ಯಕಾಮಾಸೇ ಮಾರ್ಗಶೀರ್ಷಶ್ಚ ಮಾಘಕಃ .
ಏತೇ ತ್ವಶೋಭನಾ ವರ್ಜ್ಯಾಃ ಶೇಷಮಾಸಾಃ ಶುಭಾಃ ಸ್ಮೃತಾಃ .. 39.351..
ಗರ್ಹಿತಂ ಕೃಷ್ಣಪಕ್ಷಂ ಸ್ಯಾತ್ ಶುಕ್ಲಪಕ್ಷೇ ಸಮಾಚರೇತ್ .

ಸಪ್ತಮೀ ಚ ದ್ವಿತೀಯಾ ಚ ತೃತೀಯಾ ಪಂಚಮೀ ಶುಭಾಃ .. 39.352..
ಪೂಷಾ ಮಖಾ ಚ ಸಾವಿತ್ರೀ ಶ್ರವಿಷ್ಠಾ ವಸವಸ್ತಥಾ .
ವಿಶಾಖಾ ಚ ವಾರುಣಂ ಮೂಲಂ ಸೌಮ್ಯಂ ಚೈವ ಪ್ರಜಾಪತಿಃ .. 39.353..
ಶುಭಾನ್ನ್ಯೇತಾನಿಋಕ್ಷಾಣಿವರ್ಜ್ಯಾನ್ನ್ಯನ್ನ್ಯಾನಿಸುವ್ರತ .

ವರ್ಜನೀಯಾಸ್ತಥಾಮೀನಮೇಷಕರ್ಕಟವೃಶ್ಚಿಕಾಃ .. 39.354..
ಅನ್ಯಾಶ್ಚಶುಭಾದಾಪ್ರೋಕ್ತಾಸ್ತೇಷಾಂಪಾಪಂವಿವರ್ಜಯೇತ್ .

ಶುಕ್ರಶ್ಚಸೋಮದೇವೇಢ್ಯ ವಾರಾಶ್ರೇಷ್ಠತಮಾಸ್ಮ್ರುತಾಃ  .. 39.355..
ದ್ರೇಕಾಣದರ್ಶಣಂಹೋರಾ ಶುಭಾಂಶಾಶ್ಶುಭದಂಭವೇತ್ .

ಸುಮುಹೂರ್ತಾಂಸುನಿಶ್ಚಿತ್ಯ ಪೂರವೇಪಾಂಡರಮರ್ಪಯೇತ್ .. 39.356..

ಸರ್ವಾತೋದ್ಯಸಮಾಯುಕ್ತಂ ಛತ್ರಧ್ವಜಸಮಾಕುಲಂ .

ಧೂಪದೀಪಸಮಾಯುಕ್ತಂ ಪಾಲಕಾದಿಸಮನ್ವಿತಂ .. 39.357..

ಸುಮಿತ್ರಶಕ್ತಿಸಹಿತಂ ನಾನಾಭಕ್ತಜನೈಯುತಂ .

ಪೂರ್ವಸ್ಯಾಮುತ್ತರಸ್ಯಾಂವಾ ಸಸ್ಯಕ್ಷೇತ್ರಂಪ್ರವಿಶ್ಯಚ .. 39.358..

ದದ್ಧ್ಯನ್ನಂವಾಗುಲಾನ್ನಂ ವಾದಿಗ್ದೇವಾನಾಂ ಬಲಿಂಕ್ಷಿಪೇತ್ .

ಶಾಲ್ಯಾನವಪಕ್ವಲಮಾನ್ ಸಂಗ್ರಹ್ಯಾಸ್ತ್ರೇಣಮಂತ್ರತಃ .. 39.359..

ಶೂಕಭಾರಾನ್ಸಮಾವಾಹ್ಯ ಪ್ರವಿಶೇದಾಲಯಂತತಃ .
ಸ್ನಾತ್ವಾಚೋತ್ಸವಬೇರಂತು ಭೂಷಯೇತ್ಭೂಷಣಾರ್ಹಕೈಃ .. 39.360..
ತತ್ಕಾಲಸಂಭವೈಃ ಪುಷ್ಪೈರ್ನೀಪಪುಷ್ಪೈರ್ವಿಶೇಷತಃ .
ಸರ್ವತೋದ್ಯಸಮಾಯುಕ್ತಂ ಛತ್ರಧ್ವಜಸಮಾಯುತಂ .. 39.361..

ಶೂಕಭಾರಸಮಾಯುಕ್ತಂ ವ್ರೀಹಿಭಾರಸಮಾಯುತಂ .

ನಾನಾವಿಧಫಲೈರ್ಯುಕ್ತಂ ನಾನಾಧಾನ್ಯಸಮನ್ವಿತಂ .. 39.362..

ಇಕ್ಷುಶಾಖಾರ್ದ್ರಶಾಖಾಭಿರ್ನಿಶಿಶಾಖಾಸಮಾಯುತಂ .

ಕ್ರಮುಕೈಸ್ತಿಲಶಾಖಾಶ್ಚಮರೀಚೀಲವಣೈರ್ಯುತಂ .. 39.363..

ನಾಲೀಕೇರಾಮ್ರಪನಸಗುಲಖಂಡೈಸ್ಸಮನ್ವಿತಂ .

ದದ್ಧ್ಯಾಜ್ಯತೈಲಕುಂಭೈಶ್ಚಮುದ್ಗಭಿನ್ನಘಟೈರ್ನವೈಃ .. 39.364..
ನಾನಾಪುಷ್ಪಸಮಾಯುಕ್ತಂ ವಿಪ್ರಾದಿಜನಸೇವಿತಂ .

ಉತ್ಸವಸ್ವಾಮಿನಂ ವಿದ್ವಾನ್ ಕುರ್ಯಾದ್ಗ್ರಾಮಪ್ರದಕ್ಷಿಣಂ .. 39.365..

ಪ್ರವಿಶ್ಯಭವನಂತತ್ರಸ್ವಸ್ಥಾನೇಸ್ಥಾಪ್ಯದೇವತಾಂ .

ಮಂಟಪಂಗೋಮಯೇನೈವ ಲೇಪಯಿತ್ವಾ ವಿಭೂಷಯೇತ್ .. 39.366.. (ಮಂಡಪ)

ಪುಣ್ಯಾಹತೋಯೈಸಂಪ್ರೂಕ್ಷ್ಯತರಂಗೇಣೈವಭೂಷಯೇತ್ .

ತಸ್ಯೋರ್ದ್ಧ್ವವಿನ್ಯಸೇಚ್ಛೂಕಭಾರಣೇತಾನ್ ಪೃಥಕ್ ಪೃಥಕ್ .. 39.367..

ದೇವೇಶಾನುಜ್ಞಾಶೂಕಾನ್ ಜನೇಭ್ಯೋದಾಪಯೇತ್ಸುಧೀಃ .
ನವಶಾಲಿಯುತಂತ್ವೇಕ ಶಾಲೀಭಾರಮನಿಂದಿತಂ .. 39.368..

ಆದಿತ್ಯರಸ್ಮಿಭಿಸ್ತಪ್ತಾನ್ ಧಾನ್ಯಾನ್ಮುಸಲಲೂಖಲೈಃ .
ದೇವಸ್ಯಮಂಟಪೇಶುದ್ಧೇಶಾಲಿಪಿಷ್ಟೈರಲಂಕೃತೇ .. 39.369.. (ಮಂಡಪೇ)
ಶಾಲಿಭಿಸ್ಥಂಡಿಲಂಕೃತ್ವಾ ಪದ್ಮಮಷ್ಟದಲಂಲುಖೇತ್ .

ಪರಿಸ್ತೀರ್ಯತತೋದರ್ಭೈಃ ಪ್ರೋಕ್ಷಯೇದಸ್ತ್ರಮಂತ್ರತಃ .. 39.370..
ಲೂಕಲನ್ಮುಸಲಂತತ್ರ ವಿನ್ಯಸ್ಯಹೃದಯಾಣುನಾ .
ನವವಸ್ತ್ರೇಣಸಂವೇಷ್ಟ್ಯ ಸಮಭ್ಯರ್ಚ್ಯಯಥಾವಿಧಿ .. 39.371..

ಪ್ರಹೃತ್ಯ ಮುಸಲೇನೈವ ಬೀಜಮುಖ್ಯೇನ ದೇಶಿಕಃ .
ಚತುರ್ವರ್ಣೋದ್ಭವೈಸ್ಸ್ತ್ರೀಭಿಃ ಕುಟ್ಟಯೇತ್ತದನಂತರಂ .. 39.372..

ತುಷಾನ್ ವಿಪೋಹ್ಯ ಶೂರ್ಪೇಸ್ತು ಕಣಕಂಬುಂ ಚ ವರ್ಜಯೇತ್ .

ಭಾರಾದಿನವಭಾರಾಂತಂ ಕನ್ಯಸಾದಿತ್ರಯಂ ತ್ರಯಂ .. 39.373..

ಪ್ರಕ್ಷಾಲ್ಯ ತಂಡುಲಂ ಶೋಧ್ಯ ನಾಲಿಕೇರಗುಲಾನ್ವಿತಂ .

ಮರೀಚಿಜೀರಕೋಪೇತಮಿಕ್ಷುಖಂಡಸಮನ್ವಿತಂ .. 39.374..

ವಸ್ತ್ರಾಣ್ಯಾಸ್ತೀರ್ಯ ದೇವಾಗ್ರೇ ಶುದ್ಧಿಂ ಕೃತ್ವಾ ಯಥಾರೂಚಿ .

ರಂಭಾಪತ್ರಾಣಿ ತಸ್ಯೋರ್ಧ್ವೇ ಸಂಸ್ತೀರ್ಯ ಪ್ರೋಕ್ಷ್ಯ ಚಾಸ್ತ್ರತಃ .. 39.375..
ತಂಡುಲಂ ಪೂರಯೇತ್ ತತ್ರ ಗುಲಾನ್ನಂ ವ್ಯಂಜನೈರ್ಯುತಂ .

ಕಂದಮೂಲಫಲೋಪೇತಂ ಯಥಾವಿಭವವಿಸ್ತರಂ .. 39.376..

ಶಂಖದುಂದುಭಿನಿರ್ವಾಷೈರ್ವೇದಧ್ವನಿಸಮಾಯುತಂ .

ಹೃದಯೇನ ತು ಮಂತ್ರೇಣ ಸುಬ್ರಹ್ಮಣ್ಯಾಯ ದಾಪಯೇತ್ .. 39.377..

ಪರಿವಾರಾಮರಾಣಾಂಚ ದಾಪಯೇತ್ತದನಂತರಂ .

ಪರಿವಾರಬಲಿಂ ದತ್ವಾ ಮಹಾಪೀಠಾಂತಮೇವ ಚ .. 39.378..

ನವಪೂಗಫಲೈರ್ಯುಕ್ತಂ ತಾಂಬೂಲಂ ದಾಪಯೇತ್ತತಃ .
ನಿವೇದಿತಂತು ಯತ್ಸರ್ವಂ ಸುಮಿತ್ರಾಯ ಪ್ರದಾಪಯೇತ್ .. 39.379..

ವಿಪ್ರಾದಿಸರ್ವಭಕ್ತೇಭ್ಯಸ್ತಂಡುಲಂ ದಾಪಯೇತ್ಕ್ರಮಾತ್ .

ಬ್ರಾಹ್ಮಣಾನ್ ಭೋಜಯೇತ್ಪಶ್ಚಾತ್ ದೀನಾನಾಥಾಂಶ್ಚ ಭೋಜಯೇತ್ ..

ಆತ್ಮನೋ ಹಿತಮಾಕಾಂಕ್ಷನ್ಯ ಏವಂ ವಿಧಿಮಾಚರೇತ್ .. 39.380..

ಇತಿ ಶ್ರೀಕುಮಾರತಂತ್ರೇ ಮಾಸಪೂಜಾವಿಧಿರ್ನಾಮಏಕೋನಚತ್ವಾರಿಂಶಃ ಪಟಲಃ .

40.ಚತ್ವಾರಿಂಶತ್ಪಟಲಃ -ಅಂಕುರಾರ್ಪಣವಿಧಿಃ
ಸರ್ವಮಂಗಲಮಾಂಗಲ್ಯಂ ಪ್ರವಕ್ಷ್ಯಾಮ್ಯಂಕುರಾರ್ಪಣಂ .

ಅಂಕುರಂ ನಯೇತ್ಕರ್ಮ ತತ್ಕರ್ಮ ನಿಷ್ಫಲಂ ಭವೇತ್ .. 40.1..

ತಸ್ಮಾನ್ಮಂಗಲಕರ್ಮದೌ ಕಾರಯೇದಂಕುರಾರ್ಪಣಂ .

ಅಯುಗೇಽಹ್ನಿಪ್ರಕರ್ತವ್ಯಂ ಕರ್ಮಣಃ ಪೂರ್ವತೋ ನಿಶಿ .. 40.2..

ಪಾಲಿಕಾಘಟಿಕಾಂಶ್ಚೈವ ಶರಾವಂಚ ತ್ರಿಧಾ ಭವೇತ್ .

ಈಶವಿಷ್ಣುವಿರಿಂಚಿಶ್ವ ತೇಷಾಮೇವಾಧಿಪಾಃ ಸ್ಮೃತಾಃ .. 40.3..
ಸೌವರ್ಣಂ ರಾಜತಂ ತಾಮ್ರಂ ಕಾಂಸ್ಯಂ ವಾ ಮೃಣ್ಮಯಂತು ವಾ .
ಶರಾವಾಣಿ ಚ ಸಂಗ್ರಾಹ್ಯ ಪಿಷ್ಟೇನೈವ ವಿಮರ್ಶಯೇತ್ .. 40.4..

ಕಾಲಂ ಛಿನ್ನಂ ಚ ಸುಷಿರಂ ಭೇದಚ್ಛೇದಂ ಜಲೀಮುಖಂ .

ನಿರ್ದಗ್ಧಂಚ ಪುರಾಣಂಚ ವರ್ಜಯೇತ್ತು ಪ್ರಯತ್ನತಃ .. 40.5..
ಅಶ್ವತ್ಥಂ ಬಿಲ್ವಪತ್ರೈಶ್ಚ ತನ್ಮಧ್ಯೇ ಬಂಧಯೇದ್ದೃಢಂ .

ಪಾಲಿಕಾಭ್ಯಂತರಂ ದರ್ಭೈರ್ನಿರ್ಚ್ಛಿದ್ರಂ ಕಾರಯೇದ್ಬುಧಃ .. 40.6..
ಗೋಶಕೃಚ್ಚೂರ್ಣಸಹಿತೈರ್ಮೃದ್ಭಿಃ ಸರ್ವಾಣಿ ಪೂರ್ಯ ಚ .

ಪ್ರತ್ಯೇಕ ಚ ಕರೇ ಗ್ರಾಹ್ಯ ವಾಹಯಿತ್ವಾಥ ಭಕ್ತಕೈಃ .. 40.7..
ಸುಮಿತ್ರಂ ಚಾಸ್ತ್ರರಾಜಂ ಚ ಸರ್ವಾತೋದ್ಯಸಮಾಯುತಂ .

ಗ್ರಾಮಪ್ರದಕ್ಷಿಣಂ ಕೃತ್ವಾ ಮೃತ್ಸಂಗ್ರಹಣಮಾಚರೇತ್ .. 40.8..

ಉತ್ತಮಂ ಪ್ರಾಗುದೀಚೀ ಸ್ಯಾತ್ ಮಧ್ಯಮಂ ಪಶ್ಚಿಮಂ ಸ್ಮೃತಂ .

ಅಧಮಂ ದಕ್ಷಿಣಂ ಪ್ರೋಕ್ತಂ ಮೃತ್ಸಗ್ರಹಣಕರ್ಮಣಿ .. 40.9..

ಪುಷ್ಪಾರಾಮೇ ಚ ನದ್ಯಾಂ ವಾ ತಡಾಗೇ ಬಿಲ್ವಮೂಲಕೇ .
ಆಲಯೇ ಚೈವ ನಿಶ್ಚಿತ್ಯ ಗತ್ವಾ ಶುದ್ಧಭುವಸ್ಥಲಂ .. 40.10..

ಅಸ್ತ್ರೇಣ ಪ್ರೋಕ್ಷ್ಯ ತದ್ದೇಶಂ ಪ್ರೀಣಯೇದ್ಭುವಿ ನಾಯಕಂ .

ಪುಣ್ಯಾಹಂ ವಾಚಯೇತ್ತತ್ರ ಗಾಯತ್ರ್ಯಾ ಪ್ರೋಕ್ಷ್ಯ ದೇಶಿಕಃ .. 40.11..
ಭೂಪುರಂ ತತ್ರ ಸಂಲಿಖ್ಯ ಭೂಬೀಜೇನಾರ್ಚಯೇತ್ ಭುವಂ .

ಸಾಲಂಕೃತಂ ಖನಿತ್ರಂ ಚ ವಿನ್ಯಸ್ಯಾಸ್ತ್ರಣ ಪೂಜಯೇತ್ .. 40.12..

ಧೂಪದೀಪಂ ತತೋ ದತ್ವಾ ಮೃದಂ ಸಂಗ್ರಾಹ್ಯ ದೇಶಿಕಃ .
ಗಂಧದ್ವಾರೇತಿ ಮಂತ್ರೇಣ ಸ್ಥಾಲಿಕಾಯಾಂ ಗೃಹೇನ್ಮೃದಂ .. 40.13..

ಸಂರಕ್ಷ್ಯಾಸ್ತ್ರೇಣ ಸಂಛಾದ್ಯ ಗಣಿಕಾಭಿಸ್ತು ವಾಹಯೇತ್ .

ತಧ್ಯವಭ್ರಂ ಚ ಚತುಃ ಶಾಲಿಬೀಜೈಃ ಸಂಪೂಜ್ಯ ದೇಶಿಕಃ .. 40.14..
ಪ್ರವಿಶೇದಾಲಯಂ ಪಶ್ಚಾದಂಕುರಾರ್ಪಣಮಾಚರೇತ್ .

ಪ್ರಾಸಾದಸ್ಯಾಗ್ರಕೇ ವಾಽಪಿ ದಕ್ಷಿಣೇ ಚೋತ್ತರೇಽಪಿ ವಾ .. 40.15..
ಗೋಮಯಾಲೇಪಿತೇ ಶುದ್ಧೇ ಮಂಡಪೇ ಸಮಲಂಕೃತೇ .
ಪ್ರಾಕ್ಸೂತ್ರಂ ಪಂಚಸೂತ್ರಂ ಸ್ಯಾದುದಕ್ಸೂತ್ರಂ ತಥೈವ ಚ .. 40.16..

ಮಧ್ಯೇ ಚತುಷ್ಪದಂ ತ್ಯಕ್ತ್ವಾ ಸ್ಥಂಡಿಲಂ ತತ್ರ ಕಲ್ಪಯೇತ್ .

ಸಸೂತ್ರಂ ಸಾಪಿಧಾನಂ ಚ ದ್ರೋಣೋದಕಪ್ರಪೂರಿತಂ .. 40.17..

ಕುಂಭಂ ನ್ಯಸ್ತ್ವಾರ್ಚಯೇತ್ ಸೋಮಮೋಷಧೀಶಂ ಮಹಾಮುನೇ .
ಶರಾವಂ ಪಾಲಿಕಾಂ ಚೈವ ಘಟಿಕಾಂ ಚಯಥಾಕ್ರಮಂ .. 40.18..

ಶರಾವಾದಿ ಕ್ರಮಾನ್ ನ್ಯಸ್ತ್ವಾ ಹೃದಯೇನ ತು ಮಂತ್ರತಃ .
ಸಂಗೃಹ್ಯ ತನ್ಮೃದಂ ಚೈವ ಪಾಲಿಕಾದೀನಿ ಪೂರಯೇತ್ .. 40.19..

ಮಧ್ಯೇ ಗ್ರಂಥಿಂ ಪವಿತ್ರಂ ಚ ತೇಷಾಂ ಮಧ್ಯೇ ನ್ಯಸೇದ್ ಬುಧಃ .
ವೈವಸ್ವತೋ ವಿವಸ್ವಾಂಶ್ಚ ರವಿರ್ಮಾರ್ತಾಂಡಭಾಸ್ಕರಃ .. 40.20..
ಲೋಕಪ್ರಕಾಶಕಶ್ಚೈವ ಲೋಕಸಾಕ್ಷಿತ್ರಿವಿಕ್ರಮಃ .
ಆದಿತ್ಯಶ್ಚೈವ ಸೂರ್ಯಶ್ಚ ಅಂಶುಮಾಲೀ ದಿವಾಕರಃ .. 40.21..
ದಿಶೈತಾ ದ್ವಾದಶಾದಿತ್ಯಾನೀಶಾನಾದಿಯಥಾಕ್ರಮಂ .

ಆಸನೈರ್ಮೂರ್ತಿಮೂಲೈರ್ವಾ ಪೂಜಯೇತ್ ಸ್ವಸ್ವನಾಮಭಿಃ .. 40.22..
ತಿಲಸರ್ಷಪನಿಷ್ಪಾವಮಾಪಮುದ್ಗಂ ಚಣಂ ತಥಾ .
ಕುಲುತ್ಥಂ ಶಾಲ್ಯಪಾಮಾರ್ಗ ಶ್ಯಾಮಾಕಾಂ ಚ ಪ್ರಿಯಂಗವಂ .. 40.23..

ಯವದ್ವಾದಶಧಾನ್ಯಾನಿ ಕ್ಷೀರೋಕ್ಷಾನಿ ಚ ವಾಪಯೇತ್ .

ಯಾ ಜಾತಾ ಇತಿ ಮಂತ್ರೇಣ ಓಷಧೀಮಭಿಮಂತ್ರ್ಯ ಚ .. 40.24..

ಯಥಾನ್ಯಾಯಂ ಸಮಭ್ಯರ್ಚ್ಯ ಧೂಪದೀಪಂ ಪ್ರದಾಪಯೇತ್ .

ಪಾಯಸಂ ಶಶಿನೇ ದ್ವಾದಶಾದಿತ್ಯೇಭ್ಯಃ ಪ್ರದಾಪಯೇತ್ .. 40.25..

ದತ್ವಾ ತೇಭ್ಯಶ್ಚ ತಾಂಬೂಲಂ ಜನೇಭ್ಯೋ ದಾಪಯೇತ್ತತಃ .
ಹೃದಯೇನ ತು ಮಂತ್ರೇಣ ಗುರುರ್ಬೀಜಾದಿವಾಪಯೇತ್ .. 40.26..

ತತ್ರಸ್ಥಾ ಬ್ರಾಹ್ಮಣಾಃ ಶೈವಶಂಕರಾದಿಯಥಾಕ್ರಮಂ .

ಹೃದಾಸ್ತ್ರೇಣ ವಿಧಾಯಾತ್ರ ಸೇಚಯೇತ್ಕುಂಭತೋಯಕೈಃ .. 40.27..
ಯಾವತ್ಕರ್ಮಾದಿಕಂ ತಾವತ್ ಸುಗುಪ್ತಾನ್ಯಂಕುರಾಣಿ ತು .
ಅಂಕುರಂ ಚೋರ್ಧ್ವಗ ಚೈವ ಪೂಣ ಚೇತ್ತು ಶುಭಾವಹಂ .. 40.28..

ಅಪೂರ್ಣಾನಿ ಚ ಕುಬ್ಜಾನಿ ವಕ್ರತಿರ್ಯಗತಾನಿ ಚ .

ಶ್ಯಾಮಲಾನಿ ಚ ಶೂಯಾನಿ ಮೂಷಿಕಭಕ್ಷಿತಾನಿ ವೈ .. 40.29..
ಅಂಕುರಾಣ್ಯಶುಭಾನ್ಯತ್ರ ತದ್ದೋಷಶಮನಾಯ ಚ .

ಅಸ್ತ್ರೇಣೈವ ಶತಂ ಜಪ್ತ್ವಾ ಘೃತೇನೈವ ಶತಂ ಹುನೇತ್ .. 40.30..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ತೀರ್ಥಾಂಕುರಮನಿಂದಿತಂ .

ಅಂಕುರಾಣಿ ಚ ಕರ್ಮಾಂತೇ ಪಯಸಾಽಪ್ಲಾವ್ಯ ಬುದ್ಧಿಮಾನ್ .. 40.31..

ವಾಹಯಿತ್ವಾ ವಿಧಾನಜ್ಞಸ್ಸಂತ್ಯಜೇತ್ತು ಜಲಾಶಯೇ .
ಚತುರ್ವಿಂಶತಿಪಕ್ಷೇ ತು ಪ್ರತ್ಯೇಕಂ ಚಾಷ್ಟಕಂ ಗ್ರಹೇತ್ .. 40.32..

ಪ್ರಾಕ್ಸೂತ್ರಂ ವಸುಸೂತ್ರಂ ಸ್ಯಾದುದವಸೂತ್ರಂ ತಥೈವ ಚ .

ಮಧ್ಯೇ ವ್ಯೋಮಪದಂ ಗ್ರಾಹ್ಯ ಲೋಪಯೇದಭಿತೋಽಷ್ಟಕಂ .. 40.33..

ತ್ರಿಕೋಣಾಭ್ಯಂತರೇ ಮೂರ್ತ್ಯಾ ಚತುರ್ದಿಕ್ಷುಕ್ರಮಾದ್ಬುಧಃ .
ದ್ವಾರಾರ್ಥಂಚ ಮಹಾಶಾಸು ಪದಮೇಕಂ ಪರಿತ್ಯಜೇತ್ .. 40.34..

ಸ್ಥಂಡಿಲಂ ಕಾರಯೇತ್ತತ್ರ ತಿಲತಂಡುಲಶಾಲಿಭಿಃ .
ತಸ್ಯ ಮಧ್ಯೇ ಲಿಖೇತ್ಪದ್ಮಂ ಸಾಷ್ಟಪತ್ರ ಸಕರ್ಣಿಕಂ .. 40.35..

ಸ್ಥಾಪಯೇತ್ಕರ್ಣಿಕಾಮಧ್ಯೇ ಚಂದ್ರಕುಂಭಂ ನವಂ ಶುಭಂ .

ಪಾಲಿಕೇ ದ್ವೇ ನ್ಯಸೇದ್ಧೀಮಾನ್ ದ್ವಾರಾಣಾಂ ಪಾರ್ಶ್ವಯೋರ್ಬುಧಃ .. 40.36..
ವಿನ್ಯಸೇದ್ಘಟಿಕೇ ದ್ವೇ ಚ ಕೋಣೇಷ್ವೇವಂ ಪದದ್ವಯೇ .
ಶೇಷೇಷು ಚ ಶರಾವಾಣಿ ಸ್ಥಾಪಯೇದ್ಧೃದಯೇನ ತು .. 40.37..
ಪೂಜಯಿತ್ವಾ ಯಥಾನ್ಯಾಯಂ ಭಾಗಾಂದಿಕ್ಪಾಲಕಾನ್ವಸೂನ್ .

ವಸ್ತ್ರೇಣಾಚ್ಛಾದ್ಯ ಪರಿತಃ ದರ್ಭೈಶ್ಚೈವ ಪರಿಸ್ತರೇತ್ .. 40.38..

ಶೇಷಂ ಪೂರ್ವವದುದ್ದಿಷ್ಟಂ ವಿಶ್ವಾಮಿತ್ರ ಮಹಾಮುನೇ .
ಕರ್ಮಣಾಮಭಿವೃದ್ಧ್ಯರ್ಥಂ ಕರ್ಮಾಂಗಂ ಮಂಗಲಾಂಕುರಂ ..

ಏವಂಯಃ ಕುರುತೇ ಮರ್ತ್ಯಸ್ಸರ್ವಾನ್ ಕಾಮಾನವಾಪ್ನುಯಾತ್ .. 40.39..

ಇತಿ ಶ್ರೀಕುಮಾರತಂತ್ರೇ ಅಂಕುರಾರ್ಪಣವಿಧಿರ್ನಾಮಚತ್ವಾರಿಂಶತ್ಪಟಲಃ .

41.ಏಕಚತ್ವಾರಿಂಶತ್ಪಟಲಃ -ಮಹಾವಲ್ಲೀದೇವಸೇನಾಸ್ಥಾಪನವಿಧಿಃ
ಮಹಾವಲ್ಲೀದೇವಸೇನಾಸ್ಥಾಪನಂ ಶೃಣು ಸುವ್ರತ .

ಸ್ಕಂದಸ್ಯ ದಕ್ಷಿಣೇ ವಾಮೇ ಶಕ್ತಿಗೇಹಂ ಪ್ರಕಲ್ಪಯೇತ್ .. 41.1..

ಸರ್ವಸಂಪತ್ಕರಂ ಪುಣ್ಯಂ ಸರ್ವಮಂಗಲಕಾರಕಂ .

ಸ್ಕಂದಸ್ಯ ಕರ್ಣಸೀಮಾಂತಂ ಬಾಹುಸೀಮಾಂತಮೇವ ವಾ .. 41.2..
ಸ್ತನಸೀಮಾಂತಮುತ್ತುಂಗಮುತ್ತಮಂ ಮಧ್ಯಮಾಧಮಂ .

ಮಧ್ಯಮಂ ದಶತಾಲೇನ ಮಾನೋನ್ಮಾನಾದಿ ಕಾರಯೇತ್ .. 41.3..

ಸರ್ವಲಕ್ಷಣಸಂಪೂರ್ಣಂ ಸ್ನಿಗ್ಧಗಾತ್ರಂ ಸುಯೌವನಂ .

ಲೋಹಜಂ ಶೈಲಜಂ ಚೈವ ದಾರುಜಂ ಮೃಣ್ಮಯಂ ತು ವಾ .. 41.4..
ಆಯಾದಿಶುದ್ಧಸಂಯುಕ್ತಂ ಸರ್ವಾಭರಣಭೂಷಿತಂ .

ಕುಂಚಿತಂ ಸಮಪಾದಂ ತು ಸವ್ಯಪಾದಂ ಪ್ರಲಂಬಿತಂ .. 41.5..

ಪದ್ಮಧೃತ್ ವಾಮಹಸ್ತಂ ಚ ದಕ್ಷಹಸ್ತಂ ಪ್ರಲಂಬಿತಂ .

ಶ್ಯಾಮವರ್ಣಂ ವಿಶಾಲಾಂಗಂ ಮಹಾವಲ್ಲೀಸ್ವರೂಪಕಂ .. 41.6..

ವಾಮಪಾದಸ್ಥಿತಂ ಚೈವ ಸವ್ಯಪಾದಂ ತು ಕುಂಚಿತಂ .

ಪದ್ಮಧೃತ್ ಸವ್ಯಹಸ್ತಂ ಚ ವಾಮಹಸ್ತಂ ಪ್ರಲಂಬಿತಂ .. 41.7..

ರಕ್ತವರ್ಣಂ ವಿಶಾಲಾಕ್ಷಂ ದೇವಸೇನಾಸ್ವರೂಪಕಂ .

ಏವಂ ಸಂಕಲ್ಪ್ಯ ಮತಿಮಾನ್ ಪ್ರತಿಷ್ಠಾಮಾಚರೇತ್ತತಃ .. 41.8..
ಉತ್ತರಾಯಣಕಾಲೇ ತು ಶುಕ್ಲಪಕ್ಷೇ ಶುಭೇ ದಿನೇ .
ತಿಥಿವಾರಾದಿಭಿರ್ಯುಕ್ತೇ ಸುಲಗ್ನೇ ಚೈವ ಕಾರಯೇತ್ .. 41.9..

ಪ್ರಸಾದಸ್ಯಾಗ್ರತಃ ಕೃತ್ವಾ ಮಂಡಪಂ ಚತುರಶ್ರಕಂ .

ದಶಾಂಗತಾಲಮಾಯಾಮಂ ಷೋಡಶಸ್ತಭ್ಭಸಂಯುತಂ .. 41.10..

ಪಂಕ್ತಿತ್ರಯಸಮಾಯುಕ್ತಂ ಚತುರ್ದ್ವಾರಸಮನ್ವಿತಂ .

ತತ್ತ್ರಿಭಾಗೈಕತೋ ಮಧ್ಯೇ ವೇದೀದರ್ಪಣಸನ್ನಿಭಾಂ .. 41.11..

ಕುಂಡಾನಿ ಚ ಚತುರ್ದಿಕ್ಷು ಪದ್ಮಾಕಾರಾಣಿ ಕಾರಯೇತ್ .

ಪ್ರಧಾನಕುಂಡಮೈಶಾನ್ಯೇಯೋನ್ಯಾಕಾರಂ ಪ್ರಕಲ್ಪಯೇತ್ .. 41.12..

ಏಕಾಂಶಂಯೋನಿಕುಂಡಂ ಸ್ಯಾತ್ ವೇದಿಪೂರ್ವಂ ವಿಧೀಯತೇ .
ಮೇಖಲಾತ್ರಯಸಂಯುಕ್ತಂ ನಾಭಿಯುಕ್ಯೋನಿನೈವ ಚ .. 41.13..

ತದರ್ಧಮಾಯತಂ ಕುರ್ಯಾತ್ತದ್ವಾಮೇ ಸ್ನಾನಮಂಡಪಂ .

ತನ್ಮಧ್ಯೇ ವೇದಿಕಾಂ ಕುರ್ಯಾತ್ತಾಲಮಾತ್ರಸಮಾಯತಂ .. 41.14..

ಸ್ಥಂಡಿಲಂ ವೇದಿಕೋರ್ಧ್ವೇ ತು ತಿಲತಂಡುಲಶಾಲಿಭಿಃ .
ಕೃತ್ವಾ ಸಂಪ್ರೋಕ್ಷ್ಯ ಚಾಸ್ತ್ರೇಣ ಬೇರಂ ತತ್ರೈವ ವಿನ್ಯಸೇತ್ .. 41.15..

ಶೈಲಜೇ ರತ್ನವಿನ್ಯಾಸಂ ಪ್ರತಿಷ್ಠಾಕಾಲ ಏವ ಚ .

ದಕ್ಷಿಣೇ ಚ ಮಹಾವಲ್ಲೀಂ ದೇವಸೇನಾಂ ತದುತ್ತರೇ .. 41.16..
ನ್ಯಸ್ತ್ವಾಽಥ ರತ್ನವಿನ್ಯಾಸಂ ಕಾರಯೇದ್ವಿಧಿಪೂರ್ವಕಂ .

ಯಥಾ ದೃಢತರಂ ಸಮ್ಯಕ್ ಕಾರಯೇಚ್ಛಿಲ್ಪಿನಾ ಬುಧಃ .. 41.17..
ನಯನೋನ್ಮೀಲನಂ ಕುರ್ಯಾತ್ ನೇತ್ರಯುಗ್ಮಯುತೇ ದಿನೇ .
ಸ್ವರ್ಣಸೂಚೀಪ್ರಹಾರಾಭ್ಯಾಂ ದೃಷ್ಟಿಮಂಡಲಮಾಲಿಖೇತ್ .. 41.18..

ಕೃಷ್ಣಮಂಡಲಮಾಲಿಖ್ಯ ಜ್ಯೋತಿರ್ಮಂಡಲಮಾಲಿಖೇತ್ .

ವಿಸೃಜ್ಯ ಶಿಲ್ಪಿನಂ ಧೀಮಾನ್ ಸ್ವರ್ಣದೂರ್ವಾಂಕುರೈರಪಿ .. 41.19..

ನೇತ್ರದ್ವಾರಂ ವಿಲಿಖ್ಯಾಥ ನೇತ್ರಮುದ್ರಾಂ ಪ್ರದರ್ಶಯೇತ್ .

ಮಧುವಾತಾ ಋತಾಯೇತಿ ತರ್ಪಯೇನ್ಮಧುನಾ ದೃಶಂ .. 41.20..

ಘೃತಂ ಮಿಮಿಕ್ಷೇತಿ ಮಂತ್ರೇಣ ಘೃತೇನೈವ ತು ತರ್ಪಯೇತ್ .

ಆಪ್ಯಾಯಸ್ವೇತಿ ಮಂತ್ರೇಣ ಕ್ಷೀರೇಣೈವ ತು ತರ್ಪಯೇತ್ .. 41.21..

ಸುವರ್ಣಂ ರಜತಂ ತಾಮ್ರಂ ಕಾಂಸ್ಯಂ ಮಧ್ವಾಜ್ಯಪಾತ್ರಕಂ .

ಪ್ರಸ್ಥಂ ಪ್ರಸ್ಥೇನ ಸಂಪೂರ್ಣಂ ಸರ್ವೇಷಾಂ ಕಾಂಸ್ಯಮೇವ ಚ .. 41.22..

ಗೋರ್ಧೇನುಹವ್ಯಮಂತ್ರೇಣ ಸವತ್ಸಾಂ ಗಾಂ ಪ್ರದರ್ಶಯೇತ್ .

ಬ್ರಹ್ಮಜಜ್ಞಾನಮಂತ್ರೇಣ ಬ್ರಾಹ್ಮಣಾನಪಿ ದರ್ಶಯೇತ್ .. 41.23..

ಪ್ರಚ್ಛನ್ನಪಟಮಾವರ್ಜ್ಯ ಜನಾನ್ ಸರ್ವಾನ್ ಪ್ರದರ್ಶಯೇತ್ .

ಅಷ್ಟಮೃತ್ಸಲಿಲೇನ ವ ಪಂಚತ್ವವಸಲಿಲೇನ ಚ .. 41.24..

ಕಾರಯೇತ್ಪ್ರತಿಮಾಶುದ್ಧಿಂ ಶುದ್ಧಿಶ್ಶುದ್ಧಿರಿತಿ ಬ್ರುವನ್ .

ಆಪೋಹಿಷ್ಠಾಮಯೇನೇತಿ ಪವಮಾನೈಶ್ಚ ಪಂಚಭಿಃ .. 41.25..
ಸರ್ವಾಲಂಕಾರಸಂಯುಕ್ತಂ ಸರ್ವಾತೋದ್ಯಸಮನ್ವಿತಂ .

ಸ್ವಸ್ತಿವಾಚಸಮಶ್ಚೇತಿ ಸನ್ನಿವೇಶ್ಯ ಯಥಾ ಬಲಂ .. 41.26..

ಗ್ರಾಮಪ್ರದಕ್ಷಿಣಂ ಕುರ್ಯಾತ್ ಸರ್ವಭಕ್ತಜನೈಃ ಸಹಃ .
ತತೋ ಜಲಾಶಯಂ ಪ್ರಾಪ್ಯ ತೀರೇ ಸಮತಲೇ ಶುಭೇ .. 41.27..
ಪ್ರೋಕ್ಷಯೇದಸ್ತ್ರಮಂತ್ರೇಣ ಬೇರಂ ತತ್ರೈವ ವಿನ್ಯಸೇತ್ .

ಕೂರ್ಚಂ ಶಿರಸಿ ಬಧ್ವಾ ತು ವಸ್ತ್ರಯುಗ್ಮೇನ ವೇಷ್ಟಯೇತ್ .. 41.28..

ಜಲಮಧ್ಯೇ ಪ್ರಪಾಯುಕ್ತಂ ಕೃತ್ವಾ ಪೀಠದ್ವಯೇನ್ಯಸೇತ್ .

ಋಗಾದ್ಯಧ್ಯಯನಂ ಕುರ್ವನ್ ದ್ವಿಜೈಃ ಪ್ರಾಗಾದಿದಿಕ್ಷು ಚ .. 41.29..

ಏಕರಾತ್ರಂ ದ್ವಿರಾತ್ರಂ ವಾ ತ್ರಿರಾತ್ರಮಪಿ ವಾಸಯೇತ್ .

ಯಾಗಶಾಲಾಂ ಗುರುರ್ಗತ್ವಾ ಪ್ರಾಕ್ಷಯೇದಸ್ತ್ರಮಂತ್ರತಃ .. 41.30..

ದರ್ಭಮಾಲ್ಯೈರಲಂಕೃತ್ಯ ವಿತಾನಸ್ತಂಭವೇಷ್ಟನೈಃ .

ತದರ್ಧೈಶ್ಚ ತಿಲೈಶ್ಚೈವ ಕೃತ್ವಾ ಪದ್ಮಸ್ಯ ಮಾಲಿಕಾಂ .. 41.32..

ದರ್ಭೈರಾಸ್ತ್ರೀರ್ಯಶಯನಮಂಡಲಾದ್ಯೈಃ ಪ್ರಕಲ್ಪಯೇತ್ .

ಪರ್ಯಗ್ನಿಕರಣಂ ಕುರ್ಯಾತ್ ವಾಸ್ತುಹೋಮೇನ ವಹ್ನಿನಾ .. 41.33..
ಪ್ರಕ್ಷಿಪ್ಯ ವಿಕಿರಾನ್ಮಂತ್ರೀ ಮಂಡಪಂ ಶುದ್ಧಿಮಾಚರೇತ್ .

ಜಲಾದುತ್ತೀರ್ಯ ಶಕ್ತೀ ದ್ವೇ ಸ್ನಾನವೇದ್ಯುಪರಿನ್ಯಸೇತ್ .. 41.34..

ಕರ್ತವ್ಯಂ ಪ್ರತಿಮಾಶುದ್ಧಿಂ ಪವಮಾನಮುದೀರಯನ್ .

ಮಹಾವಲ್ಲೀಂ ದೇವಸೇನಾಂ ಕೌತುಕಂ ಬಂಧಯೇತ್ ಬುಧಃ .. 41.35..
ಶಯನೇ ಶಾಯಯೇದ್ದೇವೀಂ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .

ನವವಸ್ತ್ರೇಣ ಸಂಛಾದ್ಯ ಗಂಧಪುಷ್ಪಾದಿನಾರ್ಚಯೇತ್ .. 41.36..

ದ್ರೋಣತೋಯೇನ ಸಂಪೂರ್ಣಂ ಸಕೂರ್ಚಂ ಸಾಪಿಧಾನಕಂ .

ಹೇಮವಸ್ತ್ರಸಮಾಯುಕ್ತಂ ಗಂಧಾದ್ಯೈಃ ಪರಿಪೂರಿತಂ .. 41.37..

ವರ್ಧನೀದ್ವಯಮಾದಾಯ ಶಿರೋಭಾಗೇ ನಿಧಾಪಯೇತ್ .

ತದರ್ಧಮಾತ್ರವರ್ಧನ್ಯಾಃ ಪ್ರಾಗಾದ್ಯಷ್ಟೌ ನ್ಯಸೇತತಃ .. 41.38..
ದಕ್ಷಿಣಸ್ಥಿತವರ್ಧನ್ಯಾಂ ಮಹಾವಲ್ಲೀಂ ಸ್ವಬೀಜತಃ .
ಉತ್ತರಸ್ಥಿತವರ್ಧನ್ಯಾಂ ದೇವಸೇನಾಂ ಸ್ವಬೀಜತಃ .. 41.39..
ಆವಾಹ್ಯ ಗಂಧಪುಷ್ಪಾದ್ಯೈಸ್ತದಂಗಾನಿ ಚ ಪೂಜಯೇತ್ .

ಉಷಾ ಚ ಪ್ರತ್ಯುಷಾ ಚೈವ ಸತೀ ಚ ಸತ್ವತೀ ತಥಾ .. 41.40..
ಸ್ವಧಾ ವಿಶ್ವಮುಖೀ ಚೈವ ಸುರಾಧ್ಯಕ್ಷಾ ಸರಸ್ವತೀ .
ದೇವಸೇನಾ ಮಹಾವಲ್ಲ್ಯೋರೇತಾಶ್ಚೈವಾಷ್ಟಮೂರ್ತಯಃ .. 41.41..
ವರಾಂಬುಜಕರಾ ಸ್ಥೂಲಾ ಸ್ವಸ್ವನಾಮಾಭಿರರ್ಚಯೇತ್ .

ಧೂಪದೀಪಂ ತತೋ ದತ್ತ್ವಾ ಪಾಯಸಂ ತು ನಿವೇದಯೇತ್ .. 41.42..

ದ್ವಾರದ್ವಾರಾಧಿಪಾನಿಷ್ಟ್ವಾ ಸಾಸ್ತ್ರಾನ್ ದಿಕ್ಪಾಲಕಾನಪಿ .

ಅಗ್ನಿಕಾರ್ಯೋಕ್ತಮಾರ್ಗೇಣ ನಾಮಕರ್ಮಾಂತಮಾಚರೇತ್ .. 41.43..

ಕುಂಡಮಧ್ಯೇ ಯಜೇದ್ದೇವೀಂ ತತ್ರ ಮೂಲಾಂಗಮಂತ್ರಕೈಃ .
ಪಲಾಶಖಾದಿರಾಶ್ವತ್ಥವಟಾಃ ಪೂರ್ವಾದಿದಿಕ್ಷು ಚ .. 41.44..

ಪ್ರಧಾನಸ್ಯ ಪಲಾಶಃ ಸ್ಯಾತ್ ಸಮಿಧಃ ಸಂಪ್ರಕೀರ್ತಿತಃ .
ಸಮಿದಾಜ್ಯ ಚರೂಂಶ್ಚೈವ ಲಾಜಸಕ್ತುತಿಲಾನಿ ಚ .. 41.45..

ಸರ್ಷಪಂ ಮಾಷಮುದ್ಗಂ ಚ ಪ್ರಿಯಙಗುಮಧುಪಾಯಸಂ .

ಶತಮರ್ಧಂ ತದರ್ಧಂ ವಾ ದೇವೀಭ್ಯಾಂ ಪ್ರತಿಹೋಮಯೇತ್ .. 41.47..

ಪ್ರಾತಃ ಸ್ನಾನಾದಿಕಂ ಕೃತ್ವಾ ಸಂಧ್ಯಾನುಷ್ಠಾನಕರ್ಮ ಚ .

ಔಪಾಸನಂಚ ಕೃತ್ವಾಥ ಮಂಡಪಂ ಪ್ರವಿಶೇದ್ಗುರುಃ .. 41.50..
ಪಾದೌ ಪ್ರಕ್ಷಾಲ್ಯ ಚಾಚಮ್ಯ ಬೇರಪೂಜಾಂ ವಿಧಾಯ ಚ .

ಸಾಮಾನ್ಯಾರ್ಘ್ಯಕರೋ ಮಂತ್ರೀ ದ್ವಾರದ್ವಾರಾಧಿಪಾನ್ಯಜೇತ್ .. 41.51..

ವಿಶೇಷಾರ್ಘ್ಯಂ ತತಃ ಕಲ್ಪ್ಯ ತೇನೈವ ಪ್ರೋಕ್ಷ್ಯ ವರ್ಧನೀಂ .

ಪ್ರಾಗ್ವದಭ್ಯರ್ಚ್ಯ ವರ್ಧನ್ಯೈರ್ಗಂಧಪುಷ್ಪಾದಿಭಿರ್ಗುರುಃ .. 41.52..
ಕುಂಡಾಧಿದೇವಾನ್ ಸಂಪೂಜ್ಯ ಪರಿಷಿಚ್ಯ ಯಥಾವಿಧಿ .

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .. 41.53..

ವಹ್ನೇರ್ದೇವ್ಯೌ ಸಮಾದಾಯ ವರ್ಧನ್ಯೋರ್ವಿನ್ಯಸೇತ್ ಪೃಥಕ್ .

ಶಯನಾತ್ ಬಿಂಬಮುತ್ಥಾಪ್ಯ ತತ್ತದ್ಧೃದಯಮಂತ್ರತಃ .. 41.54..
ಸ್ನಾನವೇದ್ಯುಪರಿನ್ಯಸ್ತ್ತ್ವಾ ಪೂಜಯೇದ್ಬಿಲ್ವತೋಯಕೈಃ .
ಸ್ಕಂದಸೂಕ್ತೇನ ಮಂತ್ರೇಣ ತತೋ ಗೌರೀ ಮಿಮೇತಿ ಚ .. 41.55..

ದುರ್ಗಾಂದೇವೀತಿ ಮಂತ್ರೇಣ ಗಾಯತ್ರ್ಯಾಭ್ಯರ್ಚ್ಯ ಧೂಪಯೇತ್ .

ವಸ್ತ್ರಾಭರಣಮಾಲಾದ್ಯೈರಲಂಕೃತ್ಯ ವಿಶೇಷತಃ .. 41.56..
ಸುಲಗ್ನೇ ಸುಮುಹೂರ್ತೇ ಚಯಜಮಾನಾನುಕೂಲಕೇ .
ಸ್ಥಾಪಯೇತ್ತು ಮಹಾವಲ್ಲೀಂ ಸ್ಕಂದದಕ್ಷಿಣಪಾರ್ಶ್ವಕೇ .. 41.57..
ವಾಮಪಾರ್ಶ್ವೇ ಮಹಾಸೇನಾಂ ಸ್ಥಾಪಯೇತ್ತು ಯಥಾ ದೃಢಂ .

ಕಿಂಚಿದ್ ಗುಹಾಭಿವಕ್ತ್ರೇ ಚ ಸ್ಥಾಪ್ಯ ಶಿಲ್ಪಿನಮುತ್ಸೃಜೇತ್ .. 41.58..

ಶಾಂತಿಕುಂಭಜಲೇನೈವ ಪ್ರೋಕ್ಷಯೇನ್ಮುನಿಪುಂಗವ .

ವರ್ಧನೀದ್ವಯಮಾದಾಯ ಕೃತ್ವಾ ಧಾಮಪ್ರದಕ್ಷಿಣಂ .. 41.59..

ತತ್ತದಗ್ರೇ ತು ವಿನ್ಯಸ್ಯ ವರ್ಧನೀದ್ವಯಮೇವ ಚ .

ಪ್ರತ್ಯೇಕಮಕ್ಷರನ್ಯಾಸಂ ಕಾರಯೇದ್ ವಿಧಿನಾ ಬುಧಃ .. 41.60..
ಪೂರ್ವಮೇವ ಮಹಾವಲ್ಲೀಂ ದೇವಸೇನಾಂ ತತಃ ಪರಂ .

ವರ್ಧನ್ಯೋರ್ಬೀಜಮಾದಾಯ ವಿನ್ಯಸೇತ್ ಸ್ವಸ್ವಚೂಚುಕೇ .. 41.61..

ವರ್ಧನೀಸಲಿಲೈಃ ಪೂಜ್ಯ ಕುರ್ಯಾತ್ ಪ್ರಾಣಪ್ರತಿಷ್ಠಿಕಾಂ .

ವರ್ಧನ್ಯಷ್ಟಾಂಬುಭಿಃ ಪೀಠೇ ಪ್ರಾಗಾದಿಷ್ವಭಿಷೇಚಯೇತ್ .. 41.62..

ಗಂಧಪುಷ್ಪಾದಿನಾಭ್ಯರ್ಚ್ಯ ಪ್ರಭೂತಹವಿಷಂ ದದೇತ್ .

ಪ್ರಾಯಶ್ಚಿತ್ತಾರ್ಥಮಸ್ತ್ರೇಣ ಶತಮಷ್ಟೋತ್ತರಂ ಹುನೇತ್ .. 41.63..

ಆಚಾರ್ಯಂ ಪೂಜಯೇತ್ ಪಶ್ಚಾತ್ ವಸ್ತ್ರಹೇಮಾಂಗುಲೀಯಕೈಃ .
ಯಾಗೋಪಕರಣಂ ಸರ್ವಂ ದೇಶಿಕಾಯ ಪ್ರದಾಪಯೇತ್ .. 41.64..

ಉತ್ತಮಂ ದಶನಿಷ್ಕಂ ತು ಮಧ್ಯಮಂ ತು ತದರ್ಧಕಂ .

ತದರ್ಧಮಧಮಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .. 41.65..
ನಿಷ್ಕದ್ವಯೇನ ಮತಿಮಾನ್ಮೂರ್ತಿಮಾನ್ ಸಂಪ್ರಪೂಜಯೇತ್ .

ಜಾಪಕಾನ್ ವಾಸ್ತುಹೋತಾರಂ ಶಿಲ್ಪಿನಂ ಪ್ರೀಣಯೇತ್ ತತಃ .. 41.66..
ಬ್ರಾಹ್ಮಣಾನ್ ಭೋಜಯೇತ್ ಪಶ್ಚಾತ್ ದೀನಾನಾಥಾಂಶ್ಚ ಭೋಜಯೇತ್ .

ತತಃ ಸ್ಕಂದಸ್ಯ ದೇವ್ಯೋಶ್ಚ ಕುರ್ಯಾದುದ್ವಾಹ ಕರ್ಮ ಚ .. 41.67..

ಮಾಲಿಕಾಂ ದಾಪಯೇತ್ ತೇಷಾಂ ಮಾಲಾಂ ಹಸ್ತೈಃ ಪರಸ್ಪರಂ .

ಮಹಾವಲ್ಲೀ ಪಿತಾ ಕೃಷ್ಣೋ ದೇವಸೇನಾ ಗುರುರ್ವೃಷಾ .. 41.68..
ಏತಾಭ್ಯಾಂ ಕಾರಯೇನ್ಮಂತ್ರೀ ವಿಧ್ಯುಕ್ತಂ ಸರ್ವಕರ್ಮ ಚ .

ತೇಷಾಂ ಪ್ರಕ್ಷಾಲ್ಯ ಪಾದೌ ಚ ವಸ್ತ್ರೈಃ ಸ್ವೈರ್ಮಂತ್ರಶಾಸ್ತ್ರವಿತ್ .. 41.69..

ಸ್ವಸೂಕ್ತೇನೈವ ಮತಿಮಾನ್ ಕರ್ಮ ವೈವಾಹಿಕಂ ಚರೇತ್ .

ಶಕ್ತಿದ್ವಯಂ ಸಮಾಸಾದ್ಯ ಪ್ರತ್ಯೇಕಂ ಮಂತ್ರವಾಸಸಾ .. 41.70..
ಚತುರ್ಮುಖಃ ಪುರೋಧಾಶ್ಚ ದಾತಾರೌ ಕೃಷ್ಣವಜ್ರಿಣೌ .
ಮಂಗಲ್ಯತಂತುನಾನೇನ ಮಾಂಗಲ್ಯಂ ಕಾರಯೇದ್ ಬುಧಃ .. 41.71..
ಸ್ವಸೂಕ್ತೇನ ವಿಧಾನೇನ ಕರ್ಮ ವೈವಾಹಿಕಂ ಹುನೇತ್ .

ಮಹಾವಲ್ಲ್ಯಾಯುತಃ ಕಾಮೋ ವಸಂತೇ ದೇವಸೇನಯಾ .. 41.72..
ಏತಾಭ್ಯಾಂ ಲಾಜದಾನಂ ಚ ಕುರ್ಯಾಲ್ಲಾಜಾನ್ ಸ್ವಮಂತ್ರತಃ .
ಜಯಾದಿರಭ್ಯಾಧಾನಂ ಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .. 41.73..

ಪೂರ್ಣಾಹುತಿಂ ತತಃ ಕುರ್ಯಾತ್ಮೂಲಮಂತ್ರೇಣ ಮಂತ್ರವಿತ್ .

ತಾಂಬೂಲಂ ದಾಪಯೇತ್ ತತ್ರ ಜನೇಭ್ಯಶ್ಚ ಯಥಾಕ್ರಮಂ .. 41.74..

ಶುದ್ಧಾನ್ನಂ ಪಾಯಸಂ ಮೌದ್ಗಂ ಗುಲಾನ್ನಂ ಚ ತಿಲಾನ್ನಕಂ .

ಪ್ರಿಯಂಗ್ವನ್ನಂ ಚ ಮಧುನಾ ಸೂಪಾಪೂಪೈಃ ಫಲೈಃ ಸಹ .. 41.75..

ದತ್ವಾ ದೇವಾಯ ದೇವೀಭ್ಯಾಂ ಬ್ರಾಹ್ಮಣಾನಪಿ ಭೋಜಯೇತ್ .

ಚಂದ್ರಾರ್ಕತಾರಕಂ ಯಾವತ್ಮಂತ್ರಾದಿಶಕ್ತಿಭಿಃ ಸಹ .. 41.76..

ಯುವಾಭ್ಯಾಂ ಸ್ವೇಚ್ಛಯಾ ದೇವ್ಯೌ ಸ್ಥಾತವ್ಯಮಿಹಮಂದಿರೇ .
ಇತಿ ವಿಜ್ಞಾಪ್ಯ ನತ್ವಾಥ ಪ್ರಾರ್ಥಯೇದರ್ಥಮೀಪ್ಸಿತಂ .. 41.77..

ಚತುರ್ಥೇ ದಿವಸೇ ಪಶ್ಚಾತ್ ಪಂಚಮೇಽಹನಿ ವಾ ಪುನಃ .
ಶೇಷಹೋಮಂ ಸ್ವಸೂತ್ರೇಣ ಕಾರಯೇನ್ಮುನಿಪುಂಗವ .. 41.78..

ಸ್ನಪನಂ ಕಾರಯೇದಂತೇ ಯಥಾವಿಭವವಿಸ್ತರಂ .

ಏವಂಯಃ ಕುರುತೇ ಮರ್ತ್ಯಃ ಪುತ್ರಪೌತ್ರಕಲತ್ರಕೈಃ ..
ಸರ್ವಾನ್ ಕಾಮಾನಿಹ ಪ್ರಾಪ್ಯ ದೇಹಾಂತೇ ಮುಕ್ತಿಮಾಪ್ನುಯಾತ್ .. 41.79..

ಇತಿ ಶ್ರೀಕುಮಾರತಂತ್ರೇ ಮಹಾವಲ್ಲೀದೇವಸೇನಾಸ್ಥಾಪನವಿಧಿರ್ನಾಮ
ಏಕಚತ್ವಾರಿಂಶತ್ಪಟಲಃ .

42.ದ್ವಿಚತ್ವಾರಿಂಶತ್ಪಟಲಃ -ಸುಮಿತ್ರಸ್ಥಾಪನವಿಧಿಃ
ಸುಮಿತ್ರಸ್ಥಾಪನಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಉಕ್ತ್ವೈವ ಜನನಂ ಪೂರ್ವೇ ಪ್ರತಿಷ್ಠಾಂ ಚ ತತಃ ಪರಂ .. 42.1..

ವಸಿಷ್ಠಗೋತ್ರೋ ಸ್ವರ್ಣಾಕ್ಷ ಪುತ್ರಃ ಕಾಶೀಪುರೇ ವಸನ್ .

ತ್ರಿಜನ್ಮಸು ಪುರಾ ಸ್ಕಂದಂ ಸಮಭ್ಯರ್ಚ್ಯ ಯಥಾವಿಧಿ .. 42.2..

ಸುಮಿತ್ರ ಇತಿ ಸೇನಾನ್ಯಾ ಪ್ರೋಕ್ತಃ ಪ್ರೀತೇನ ದೇವಲಃ .
ಸುಬ್ರಹ್ಮಣ್ಯಸ್ಯ ಸಾಮೀಪ್ಯೇ ಗಾಣಪತ್ಯಮವಾಪ್ತವಾನ್ .. 42.3..

ಮೂಲಬೇರಾರ್ಥಮತ್ಯರ್ಧಂ ಪಂಚಾಂಶಂ ದ್ವ್ಯರ್ಧಮೇವ ಚ .

ಪಂಚಾಶಂ ಮುನಿಭಾಗೇ ಚ ದ್ವಾತ್ರಿಂಶೇ ದ್ವ್ಯಂಶಮೇವ ವಾ .. 42.4..
ಉತ್ತಮಂ ನವತಾಲೇನ ಸುಮಿತ್ರಂ ಕಾರಯೇದ್ಬುಧಃ .
ದ್ವಿನೇತ್ರಂ ದ್ವಿಭುಜಂ ರಕ್ತಂ ಸುವಕ್ತ್ರಂ ಚ ಸುಯೌವನಂ .. 42.5..

ದಕ್ಷಿಣೇ ಶಕ್ತಿಹಸ್ತಂ ಚ ವಾಮಂ ಚ ಕಟಿಬಂಧನಂ .

ಅಲಕಂ ಜ್ಯೋತಿಸಂಯುಕ್ತಂ ದಂಷ್ಟ್ರಿಣಂ ರುಚಿರಾನನಂ .. 42.6..

ಕರಂಡಮಕುಟಂ ವಾಽಪಿ ಜಟಾಮಕುಟಮೇವ ವಾ .
ಹಸ್ತೌ ಮುಕುಲವದ್ಬದ್ಧೌ ದಕ್ಷಿಣಂ ಶಕ್ತಿಸಂಯುತಂ .. 42.7..

ಸರ್ವಾಭರಣಸಂಯುಕ್ತಮಾಸನಸ್ಥಾನಕಂ ತು ವಾ .
ಯಜ್ಞೋಪವೀತಸಂಯುಕ್ತಂ ಪದ್ಮಪೀಠೋಪರಿಸ್ಥಿತಂ .. 42.8..

ಇತ್ಥಂ ರೂಪಂ ಸುಮಿತ್ರಸ್ಯ ಗುಹೇನ ವಿಹಿತಂ ಪುರಾ .
ಲೋಹೇನ ಶಿಲಯಾ ಚೈವ ಕಾರಯೇನ್ಮುನಿಪುಂಗವ .. 42.9..

ಪ್ರಾಸಾದಾರ್ಧಂ ತದರ್ಧಂ ವಾಪ್ಯೈಶಾನ್ಯೇ ತಸ್ಯ ಗೇಹಕಂ .

ಏವಂ ಸಂಕಲ್ಪ್ಯ ಮತಿಮಾನ್ ಸ್ಥಾಪನಂ ಸಮ್ಯಗಾಚರೇತ್ .. 42.10..

ಷಾಂತಂ ಷಷ್ಠಸ್ವರೋಪೇತಂ ಸುಮಿತ್ರಸ್ಯೈವ ಬೀಜಕಂ .

ಉತ್ತರಾಯಣಕಾಲೇ ತು ಶುಕ್ಲಪಕ್ಷೇ ಶುಭೇದಿನೇ .. 42.11..

ಪ್ರಾಸಾದಸ್ಯಾಗ್ರಕೇ ವಾಽಪಿ ಪಶ್ಚಿಮೇ ಚೋತ್ತರೇಪಿ ವಾ .
ಷೋಡಶದ್ವಾದಶಸ್ತಂಭಯುಕ್ತಂ ಮಂಡಪಮಾಚರೇತ್ .. 42.12..

ಕೃತ್ವಾಽಥ ವೇದಿಕಾಮಧ್ಯೇ ತತ್ತ್ರಿಭಾಗೈಕಭಾಗೇತಃ .
ಚತುರಶ್ರಂ ಚತುರ್ದಿಕ್ಷು ಪ್ರಧಾನಂ ತು ಷಡಶ್ರಕಂ .. 42.13..

ನಾಭಿಯೋನಿಸಮಾಯುಕ್ತಂ ಸರ್ವಲಕ್ಷಣಸಂಯುತಂ .

ಮಂಡಪಂ ಸಮಲಂಕೃತ್ಯ ವಿತಾನಸ್ತಂಭವೇಷ್ಟನೈಃ .. 42.14..
ದರ್ಭಮಾಲಾಸಮಾಯುಕ್ತಂ ದಶಾಯುಧಸಮಾಯುತಂ .

ಉತ್ತರೇ ಸ್ನಾನವೇದಿಂ ತು ತದರ್ಧೇನೈವ ಕಾರಯೇತ್ .. 42.15..

ರತ್ನನ್ಯಾಸಂ ಯಥಾನ್ಯಾಯಂ ಸುದೃಢಂ ಕಾರಯೇದ್ಬುಧಃ .
ನಯನೋನ್ಮೀಲನಂ ಕುರ್ಯಾನ್ನೇತ್ರಯುಗ್ಮದಿನೇ ಶುಭೇ .. 42.16..
ಬೇರಶುದ್ಧಿಂ ತತಃ ಕೃತ್ವಾ ಕುರ್ಯಾದ್ಗ್ರಾಮಪ್ರದಕ್ಷಿಣಂ .

ಏಕರಾತ್ರಂ ತ್ರಿರಾತ್ರಂ ವಾ ಜಲೇ ಚೈವಾಧಿವಾಸಯೇತ್ .. 42.17..

ಸ್ಥಂಡಿಲಂ ವೇದಿಕೋರ್ಧ್ವೇ ತು ಕಲ್ಪಯೇಚ್ಛಾಲಿತಂಡುಲೈಃ .
ಶಯನಂ ಕಲ್ಪಯೇದ್ವಿದ್ವಾನಂಡಜಾದ್ಯೈರನುಕ್ರಮಾತ್ .. 42.18..

ಜಲಾದುತ್ತೀರ್ಯ ವಿಮಲತುಂಗವೇದ್ಯುಪರಿನ್ಯಸೇತ್ .

ಅಷ್ಟಮೃತ್ಸಲಿಲೈರ್ವಿದ್ವಾನ್ ತಲ್ಲಿಂಗೇನಾಭಿಷೇಚಯೇತ್ .. 42.19..

ಕೌತುಕಂ ಬಂಧಯಿತ್ವಾಥ ಗಂಧಮಾಲ್ಯೈರ್ವಿಭೂಷಯೇತ್ .

ಶಯನೇ ಶಾಯಯೇದ್ಬಿಂಬಂ ಪ್ರಾಕ್ಶಿರಶ್ಚೋರ್ಧ್ವವಕ್ತ್ರಕಂ .. 42.20..

ನವವಸ್ತ್ರದ್ವಯೇನೈವ ಛಾದಯೇತ್ತು ಸುಮಿತ್ರಕಂ .

ಷಟ್ಸೂತ್ರಂ ಸಾಪಿಧಾನಂಚ ಸವಸ್ತ್ರಂ ಹೇಮಸಂಯುತಂ .. 42.21..

ಸುಮಿತ್ರಸ್ಯ ಶಿರೋಭಾಗೇ ಸ್ಥಾಪಯೇತ್ಕುಂಭಮುತ್ತಮಂ .

ತಸ್ಮಿನ್ ಸುಮಿತ್ರಮಾವಾಹ್ಯ ಸ್ವಬೀಜಂ ಸಾಂಗಮುಚ್ಚರೇತ್ .. 42.22..

ಅಭಿತಃ ಕಲಶಾನಷ್ಟೌ ನ್ಯಸೇತ್ ಪ್ರಾಗಾದ್ಯನುಕ್ರಮಾತ್ .

ಇಂದ್ರಾದಿಲೋಕಪಾಲಾಂಶ್ಚ ಸ್ವಸ್ವನಾಮಭಿರರ್ಚಯೇತ್ .. 42.23..

ಅರ್ಚಯಿತ್ವಾ ಸುಗಂಧಾಂಶ್ಚ ನೈವೇದ್ಯಂ ದಾಪಯೇತ್ತತಃ .
ವಾಸ್ತುಹೋಮಂ ತತಃ ಕೃತ್ವಾ ಪರ್ಯಗ್ನಿಕರಣಂ ತತಃ .. 42.24..
ಸಮಿದಾಜ್ಯ ಚರುಂ ಲಾಜಂ ಸಕ್ತುಚೈವ ತಿಲಾನಪಿ .

ಮುದ್ಗಂ ಸುಮಿತ್ರಮೂಲೇನ ಷಡಂಗೇನೈವ ಹೋಮಯೇತ್ .. 42.25..

ತದರ್ಧಂ ವಾ ತದರ್ಧಂ ವಾ ದ್ರವ್ಯಾಂತೇ ವ್ಯಾಹೃತಿಂ ಹುನೇತ್ .

ಸ್ಪೃಷ್ಟ್ವಾ ಸ್ಪೃಷ್ಟ್ವಾ ವಿಶೇಷೇಣ ಹೃದಾಪೂರ್ಣಾಹುತಿಂ ಹುನೇತ್ .. 42.26..

ಪ್ರಾತಃ ಸ್ನಾತ್ವಾ ತು ವಿಧಿವತ್ಕೃತನಿತ್ಯವಿಧಿರ್ಗುರುಃ .
ಪ್ರಾಕ್ ಶಿರೋಽರ್ಪಣಕಂ ಕುರ್ಯಾತ್ ಹೇಮದೂರ್ವಾಂಕುರಾಕ್ಷತೈಃ .. 42.27..

ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಕ್ರಮಾದ್ಧುನೇತ್ .

ಸ್ನಾನವೇದ್ಯಾಂ ಚಲಂ ಬೇರಮಚಲಂ ಮಾನುಷೇ ಪದೇ .. 42.28..
ಸಂಸ್ಥಾಪ್ಯ ಸ್ಥಾಪಯೇದ್ವಿದ್ವಾನಷ್ಟಮೃತ್ಸಲಿಲೇನ ಚ .

ಆಪೋಹಿಷ್ಠೇತಿ ಮಂತ್ರೇಣ ಪಾವಮಾನೇನ ವಾ ಪುನಃ .. 42.29..
ಅಭ್ಯಸೇತ್ ಷಡಕ್ಷರಂ ನ್ಯಾಸಂ ಬ್ರಹ್ಮಾಂಗಾನಿ ತತಃ ಪರಂ .

ಕುಂಭಮಾದಾಯಮತಿಮಾನ್ ಕೃತ್ವಾ ಧಾಮಪ್ರದಕ್ಷಿಣಂ .. 42.30..

ಬೇರಾಗ್ರೇ ಸ್ಥಂಡಿಲೇ ನ್ಯಸ್ತ್ವಾ ಸುಮುಹೂರ್ತೇ ಸುಲಗ್ನಕೈ .
ಕುಂಭಾದ್ಬೀಜಂ ಸಮಾದಾಯ ಬೇರಸ್ಯ ಹೃದಿ ವಿನ್ಯಸೇತ್ .. 42.31..

ಪ್ರಾಣಪ್ರತಿಷ್ಠಕಾಂ ಕುರ್ಯಾತ್ಯಥಾವಿಧಿ ಸಮಾಹಿತಃ .
ಅರ್ಚಯೇದ್ಗಂಧಪುಷ್ಪಾದ್ಯರ್ಧೂಪದೀಪೈಃ ಪ್ರದಾಪಯೇತ್ .. 42.32..

ಆಚಾರ್ಯಂ ಪೂಜಯೇತ್ಪಶ್ಚಾತ್ ವಸ್ತ್ರಹೇಮಾಂಗುಲೀಯಕೈಃ .
ಉತ್ತಮಂ ದಶನಿಷ್ಕಂತು ಮಧ್ಯಮಂತು ತದರ್ಧಕಂ .. 42.33..

ತದರ್ಧಮಧಮಂ ಜ್ಞೇಯಂ ದೇಶಿಕಸ್ಯ ತು ದಕ್ಷಿಣಾ .
ಬ್ರಾಹ್ಮಣಾನ್ ಭೋಜಯೇತ್ಪಶ್ಚಾಚ್ಛಿವಭಕ್ತಾಂಶ್ಚ ವೈದಿಕಾನ್ .

ಏವಂಯಃ ಕುರುತೇ ಮರ್ತ್ಯಃ ಸರ್ವಪಾಪೈಃ ಪ್ರಮುಚ್ಯತೇ .. 42.34..
ಇತಿ ಶ್ರೀಕುಮಾರತಂತ್ರೇ ಸುಮಿತ್ರಸ್ಥಾಪನವಿಧಿರ್ನಾಮದ್ವಿಚತ್ವಾರಿಂಶತ್ಪಟಲಃ ..

43. ತ್ರಿಚತ್ವಾರಿಂಶತ್ಪಟಲಃ - ಗಜಸ್ಥಾಪನವಿಧಿಃ
ಅತಃ ಪರಂ ಪ್ರವಕ್ಷ್ಯಾಮಿ ಗಜಸ್ಥಾಪನಮುತ್ತಮಂ .

ಗಜಂ ವಾ ಸ್ವಮಯೂರಂ ವಾ ಸ್ಥಾಪನೀಯಂ ಗುಹಾಗ್ರತಃ .. 43.1..
ಅಂತರಾವರಣೇ ಪ್ರೋಕ್ತಾ ದೇವಾಭಿಮುಖಮಾಸನಂ .

ತ್ರಿವಿಧಂ ಸ್ಥಾನಕಂ ಪ್ರೋಕ್ತಂ ಶೈಲಂ ಲೋಹಸುಧಾಮಯಂ .. 43.2..

ಲೋಹಜಂ ಶೈಲಜಂ ಬೇರಂ ಸ್ಥಾನಕಂ ಪರಿಚಕ್ಷತೇ .
ಸುಧಾಮಯಂತು ಕರ್ತವ್ಯಂ ಶಯನಂ ಮುನಿಪುಂಗವ .. 43.3..

ಉತ್ತಮಂ ಲೋಹಜಂ ಪ್ರೋಕ್ತಂ ಶೈಲಜಂ ಮಧ್ಯಮಂ ಭವೇತ್ .

ಸುಧಾಮಯಂ ಕನಿಷ್ಠಂಸ್ಯಾತ್ಫಲಂ ಕರ್ತುಃ ಪ್ರಚಕ್ಷತೇ .. 43.4..
ದ್ವಾರೋತ್ಸೇಧಂ ಚತುರ್ಥಾಂಶಮರ್ಧಪಾದೋನಮೇವ ಚ .

ಸಮಂ ವಾ ದ್ವಿಗುಣಂ ವಾಽಪಿ ತ್ರಿಗುಣಂ ವಾ ವಿಶೇಷತಃ .. 43.5..
ಷಟ್ತಾಲೇನ ತು ಕರ್ತವ್ಯಂ ಪಂಚತಾಲೇನ ವಾ ಮತಂ .

ಐರಾವತಕುಲೇ ಜಾತಂ ಶ್ವೇತರೂಪಂ ಮಹಾಬಲಂ .. 43.6..

ಚತುಃಶೃಂಗಂ ದ್ವಿಶೃಂಗಂ ವಾ ಗಜಲಕ್ಷಣಸಂಯುತಂ .

ಮಯೂರಮುತ್ತಮಂ ಪೂರ್ವಂ ಪ್ರೋಕ್ತಂ ತದ್ವತ್ಸಮಾಚರೇತ್ .. 43.7..

ಚತುರ್ದ್ವಾರಸಮಾಯುಕ್ತಂ ಶಿಖರೇಣ ಸಮನ್ವಿತಂ .

ಗಜಸ್ಯಾಯತನಂ ಪ್ರೋಕ್ತಂ ಪೀಠಾಗ್ರೇ ಪರಿಕಲ್ಪಯೇತ್ .. 43.8..

ಪ್ರಾಸಾದಾಗ್ರೇಽಥಪೂರ್ವೇ ವಾ ದಕ್ಷಿಣೇ ಚೋತ್ತರೇಽಪಿ ವಾ .
ಪಂಚಾದಿನವಹಸ್ತಾಂತಂ ಮಂಡಪಸ್ಯ ವಿಶಾಲಕಂ .. 43.9..

ಷೋಡಶಸ್ತಂಭಸಂಯುಕ್ತಂ ಚತುಸ್ತೋರಣಸಂಯುತಂ .

ತನ್ಮಧ್ಯೇ ವೇದಿಕಾಂ ಕುರ್ಯಾದುಪವೇದಿಸಮನ್ವಿತಂ .. 43.10..

ತತ್ಪೂರ್ವೇ ಕುಂಡಮೇಕಂತು ಚತುರಶ್ರಂ ಪ್ರಕಲ್ಪಯೇತ್ .

ಅಂಕುರಾರ್ಪಣಮಾದೌ ತು ರತ್ನನ್ಯಾಸಂ ತತಃ ಪರಂ .. 43.11..

ನಯನೋನ್ಮೀಲನಂ ಬೇರಶುದ್ಧಿಂ ಗ್ರಾಮಪ್ರದಕ್ಷಿಣಂ .

ಜಲಾಧಿವಾಸನಂ ಪಶ್ಚಾತ್ ಶಯನಂ ವಿಧಿನಾ ಪುರಃ .. 43.12..
ಶಯನೇ ಶಾಯಯೇದ್ಬೇರಂ ಪ್ರಾಕ್ಶಿರೋತ್ತರವಕ್ತ್ರಕಂ .

ಕೌತುಕಂ ಬಂಧಯೇತ್ಕಂಠೇ ನೈವೇದ್ಯಂ ದಾಪಯೇತ್ತತಃ .. 43.13..
ಕುಂಭಂ ತಸ್ಯ ಶಿರೋಭಾಗೇ ಸರ್ವೋಪಕರಣಾನ್ವಿತಂ .

ನ್ಯಸ್ತ್ವಾ ಗಜಂ ಸಮಾವಾಹ್ಯ ಗಜಮೂಲೇನ ಮಂತ್ರವಿತ್ .. 43.14..

ಪರಿತಃ ಕಲಶಾಷ್ಟೇಷು ಲೋಕಪಾಲಾನ್ ಸಮರ್ಚಯೇತ್ .

ತ್ರಿಖಂಡಕಲ್ಪನಾಂ ಕೃತ್ವಾ ಜಾನುಕಂಠಶಿರೋಽವಧಿ .. 43.15..

ಗಜಾತ್ಮವಿದ್ಯಾಸಶಿವತತ್ತ್ವಂ ಸೇಶ್ವರಮರ್ಚಯೇತ್ .

ಶಿವಾಗ್ನಿಂ ವಿಧಿನಾ ಕೃತ್ವಾ ತತೋ ಹೋಮಂ ಸಮಾಚರೇತ್ .. 43.16..

ಅಶ್ವತ್ಥಕಂ ಶಮೀವೃಕ್ಷಂ ಘೃತಲಾಜೋದನೈಸ್ತಿಲೈಃ .
ಯವೈರ್ಮಾಷೈಶ್ಚ ಜುಹುಯಾತ್ ಗಜಮೂಲಷಡಂಗಕೈಃ .. 43.17..
ಗಜಗಾಯತ್ರಿಣಾ ಚೈವ ಸಹಸ್ರಂತು ತದರ್ಧಕಂ .

ಪ್ರತಿದ್ರವ್ಯಂ ಹೃದೇನೈವ ದ್ರವ್ಯಾಂತೇ ವ್ಯಾಹೃತಿಂ ಹುನೇತ್ .. 43.18..

ಬ್ರಹ್ಮಮೂರ್ತ್ಯಂಗಮಂತ್ರೈಶ್ಚ ಹೋಮಯೇನ್ಮಂತ್ರವಿತ್ತಮಃ .
ಪ್ರಾತಃ ಸ್ನಾತ್ವಾಥ ವಿಧಿವತ್ ಕೃತನಿತ್ಯವಿಧಿರ್ಗುರುಃ .. 43.19..
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .

ಪೂರ್ಣಾಹುತಿಂಚ ಶಿರಸಾ ಕೃತ್ವಾಗ್ನಿಂಚ ವಿಸರ್ಜಯೇತ್ .. 43.20..

ಶಯನಾದ್ಗಜಮುತ್ಥಾಪ್ಯ ಸ್ಥಾಪ್ಯ ತದ್ಗೇಹಮಧ್ಯಮೇ .
ಕುಂಭಾದ್ಬೀಜಂ ಗಜಶೃಂಗೇ ವಿನ್ಯಸೇನ್ನ್ಯಾಸಪೂರ್ವಕಂ .. 43.21..

ಗಂಧಪುಷ್ಪಾದಿನಾಭ್ಯರ್ಚ್ಯ ಮುದ್ಗಾನ್ನಂ ದಾಪಯೇದ್ಗುರುಃ .
ಬ್ರಾಹ್ಮಣಾನ್ ಭೋಜಯೇತ್ಪಶ್ಚಾತ್ ವಿತ್ತಶಾಢ್ಯಂ ನ ಕಾರಯೇತ್ .. 43.22..

ಪ್ರದಕ್ಷಿಣೇ ತು ಮತಿಮಾನ್ ಗಜಯುಕ್ತಂ ಸಮಾಚರೇತ್ .

ಪರಿವಾರಾಮರಾನ್ ಸರ್ವಾನ್ಯುಕ್ತಂ ವಾಽಥ ವಿಮುಕ್ತಕಂ .

ಏವಂಯಃ ಕುರುತೇ ಮರ್ತ್ಯಃ ಸರ್ವಾನ್ ಕಾಮಾನವಾಪ್ನುಯಾತ್ .. 43.23..

ಇತಿ ಶ್ರೀಕುಮಾರತಂತ್ರೇ ಗಜಸ್ಥಾಪನವಿಧಿರ್ನಾಮ ತ್ರಿಚತ್ವಾರಿಂಶತ್ಪಟಲಃ .

44.ಚತುಶ್ಚತ್ವಾರಿಂಶತ್ಪಟಲಃ - ರಥಪ್ರತಿಷ್ಠಾವಿಧಿಃ
ರಥಪ್ರತಿಷ್ಠಾಂ ವಕ್ಷ್ಯೇಽಹಂ ತಲ್ಲಕ್ಷಣಪುರಃ ಸರಂ .

ರಥೋಽನೇಕವಿಧಃ ಪ್ರೋಕ್ತಃ ಸಲಕ್ಷಣವಿಭೇದತಃ .. 44.1..
ವಿಜಯಂ ಚೈವ ಕಾಂತಂಚ ಶ್ರೀಕೇಶಶ್ಚ ವಿಶಾಲಕಂ .

ನಿಭದ್ರಂ ಶ್ರೀವಿಶಾಲಂಚ ಭದ್ರಂ ಭದ್ರವಿಶಾಲಕಂ .. 44.2..

ಏವಮಷ್ಟವಿಧಂ ಪ್ರೋಕ್ತಂ ವಿಶ್ವಾಮಿತ್ರ ಮಹಾಮುನೇ .
ತ್ರಿಚಕ್ರಾತ್ ದಶಚಕ್ರಾಂತಂ ವಿಜಯಾದಿಯಥಾಕ್ರಮಂ .. 44.3..

ತ್ರಿವಿಧಸ್ಯ ಸಮಾರಭ್ಯ ಷಟ್ ಷಡಂಗುಲವರ್ಧನಾತ್ .

ನಿಷ್ಕಂಪಕಾವಸಾನಂತು ತ್ರಿಪಂಚಾಂಘ್ರಿವಿಶಾಲಕಂ .. 44.4..

ಚಕ್ರತಾರತ್ರಿಭಾಗೈಕಂ ಪಂಚಭಾಗಾದ್ವಿಭಾಗಕಂ .

ಷಡ್ಭಾಗೇ ತು ತ್ರಿಭಾಗಂಚ ಮಧ್ಯೇ ಕುಕ್ಷಿವಿಶಾಲಕಂ .. 44.5..

ಕುಕ್ಷಿದ್ವಿಲಕ್ಷಣಂ ತಾರಂ ಚತುರ್ಭಾಗೈಕಮೇವ ಚ .

ಪಂಚಮಾಂಶೈಕಭಾಗಂಚ ತನ್ಮಧ್ಯೇ ನಾಭಿವಿಸ್ತೃತಂ .. 44.6..

ಅಥವಾಂಗುಲಮಾನೇನ ನಾಭೇರ್ಮಾನಂ ಪ್ರಚಕ್ಷತೇ .
ಚತುರಂಗುಲಮಾರಭ್ಯ ಚೈಕಾಂಗುಲವಿವರ್ಧನಾತ್ .. 44.7..

ಏಕಾದಶಾಂಗುಲಾಂತಂ ಸ್ಯಾದಷ್ಟಾಧಾನಾದಿ ವಿಸ್ತೃತಂ .

ಚಿತ್ರವೃತ್ತಂ ಯಥಾ ನಾಭೇಶ್ಚಾಕ್ಷಾಗ್ರಸ್ಯ ಪ್ರವೇಶನಂ .. 44.8..

ವೃಕ್ಷೈಕೇನ ವಿನಾ ಚಕ್ರಂ ಕಾರಯೇದ್ಬಹುವೃಕ್ಷಕೈಃ .
ತ್ರಿದ್ರವ್ಯೈರ್ಯೋಜಯೇಚ್ಚಕ್ರಂ ಪಂಚದ್ರವ್ಯೇಣ ವಾ ಮತಂ .. 44.9..

ದಾರುಕೀಲೇನಯುಂಜೀಯಾದಧಃ ಪಟ್ಟೇನ ಬಂಧಯೇತ್ .

ದ್ರಾರುಪಟ್ಟಿಕಯಾಯುಕ್ತಂ ಯಥಾಬಲವಶಂ ತಥಾ .. 44.10..
ಭಾರಬಾಹ್ಯಂತರಂ ಚಕ್ರಂ ಯುಕ್ತ್ಯಾ ಯುಂಜೀತ ಬುದ್ಧಿಮಾನ್ .

ಸಪಾದಕಿಷ್ಕುಮಾರಭ್ಯ ಷಟ್ಪಡಂಗುಲಿವರ್ಧಯೇತ್ .. 44.11..

ಭಾರಸ್ಯ ರುದ್ರಕಿಷ್ಕಂ ತತ್ ಚತ್ವಾರಿಂಶತ್ಪ್ರಮಾಣಕಂ .

ಭಾರಬಾಹ್ಯೇತರೇ ಮಧ್ಯೇ ತ್ರಿವಿಧಂ ಮಾನಮೂಹಯೇತ್ .. 44.12..

ಭಾರಂಚ ತ್ರಿಚತುಃಪಂಚಸಪ್ತಮಂ ಮುನಿಸತ್ತಮ .

ವೇದಾಂಗುಲಾದಿರುದ್ರಾಂತಂ ಭಾರತಾರಂ ಧನಂ ಕ್ರಮಾತ್ .. 44.13..

ಭಾರತಾರಸಮಾಯಾಮಂ ಸಪಾದಂ ಸಾರ್ಧಮೇವ ಚ .

ಪಾದೋಶದ್ವಿಗುಣಾಯಾರಂ ದ್ವಿಗುಣಾಯಾಮಮೇವ ಚ .. 44.14..

ಸಪಾದದ್ವಿಗುಣಾಯಾಮಂ ದ್ವಿಗುಣಾರ್ಧಮಥಾಪಿ ವಾ .
ತ್ರಿಪಾದದ್ವಿಗುಣಂ ವಾಽಪಿ ತ್ರಿಗುಣಂ ಭಾರಮಾಯತಂ .. 44.15..

ಏವಂ ನವವಿಧಂ ಪ್ರೋಕ್ತಮಿಷ್ಟಾಯಾಮಂ ಪರಿಗ್ರಹೇತ್ .

ತದ್ಭಾರಂಚ ಲಲಾಟೇ ಚ ಪಟ್ಟಿಕಾಯೋಜಯೇದ್ದೃಢಂ .. 44.16..

ಭಾರಸ್ಯಾರ್ಧಂ ವಿಶಾಲೋಚ್ಚಂ ತಸ್ಯಾಧೋ ಚೋಪಧಾರಕಂ .

ಉಪಧಾನಾದಯೋ ದೇಶೇ ಚಾಕ್ಷಂ ತಿರ್ಯಕ್ ಸಮುನ್ನಯೇತ್ .. 44.17..

ಷಡ್ವಿತಸ್ತಿಸಮಾರಭ್ಯ ಏಕೈಕಾಂಗುಲವರ್ಧನಾತ್ .

ತ್ರಯೋದಶವಿತಸ್ತ್ಯಂತಮಕ್ಷಯಾಮಮುದಾಹೃತಂ .. 44.18..

ಅಕ್ಷಸ್ಯಾಧೋ ಶಿಖಾಂ ಕುರ್ಯಾದಾಯಸಾ ವಾ ಸ್ವದಾರುಣಾ .
ದಂಡಾಗ್ರೇ ಚಕ್ರವಾಸ್ಯಾಧಃ ಕೀಲೇನೈವ ತುಯೋಜಯೇತ್ .. 44.19..

ಭಾರಸ್ಯೋಪರಿದೇಶೇ ತು ಶಕ್ತಿಂ ಕುರ್ಯಾನ್ನವಾಂಗುಲಂ .

ಮಧ್ಯಭಾರೋ ಮುಖೇ ಚೋರ್ಧ್ವೇ ದ್ವಿತ್ರಿಹಸ್ತೋನ್ನತಂ ತು ವಾ .. 44.20..
ಉಪಧಾನಾದಧಸ್ತಾತ್ತು ಕುಲೀರಾಂಘ್ರ್ಯಕ್ಷವೇಶನಂ .

ಷಡಂಗುಲಸಮಾರಭ್ಯ ದ್ವಿತ್ರ್ಯಂಗುಲವಿವರ್ಧನಾತ್ .. 44.21..

ಏಕಹಸ್ತಾವಸಾನಾಂತಮಧಃ ಪಟ್ಟೇನ ಬಂಧಯೇತ್ .

ಯಥೇಷ್ಟಂಚ ಸ್ಮೃತಂ ನಾಲಂ ಚಕ್ರಾಗ್ರೇ ಮುಕುಲಾನ್ವಿತಂ .. 44.22..

ತನ್ಮೂಲೇ ಗ್ರಾಹಕಂ ಭೂಷ್ಯಂ ಮುಷ್ಟಿಬಂಧಾದಿಬಂಧಿತಂ .

ಭಾರೋರ್ಧ್ವೇ ತು ತತಃ ಕುರ್ಯಾತ್ ಪಾಲಿಕಾಂ ಚೋಪಪೀಠಕಂ .. 44.23..

ತತ್ತುಂಗಂ ಪಂಚಮಾತ್ರಾಂತಂ ವ್ಯಕ್ತಿಕಂ ಚಾಷ್ಟಮಾನಕಂ .

ಪಾಲಿಕೋಪರಿ ಮಧ್ಯೇ ತು ಚೋನ್ನತಿಶ್ಚತುರಶ್ರಕಂ .. 44.24..

ವಿತಸ್ತ್ಯೈಕಂ ಸಮಾರಭ್ಯ ಷಟ್ ಷಡಂಗುಲವರ್ಧನಾತ್ .

ಸಾರ್ಧದ್ವಿಹಸ್ತಪರ್ಯಂತಂ ದಾರುವರ್ಗೋದಯಂ ಕ್ರಮಾತ್ .. 44.25..

ಉಪಪೀಠಾದಿಪಾದಾಢ್ಯಂ ಸರ್ವಾಲಂಕಾರಸಂಯುತಂ .

ತದೂರ್ಧ್ವೇ ರಥಮಾನಸ್ಯ ಲಕ್ಷಣಂ ವಕ್ಷ್ಯತೇಽಧುನಾ .. 44.26..
ಭಾರಾರಂಚ ಸಮಾರಭ್ಯ ಸಾರ್ಧಾಧಿಕಮೇವ ವಾ .
ವಿತಸ್ತ್ಯೇಕಂ ಸಮಾರಭ್ಯ ತ್ರಿತ್ರ್ಯಂಗುಲವರ್ಧನಾತ್ .. 44.27..

ತ್ರಿವಿತಸ್ತ್ಯಂತಮುದ್ದಿಷ್ಟಂ ನವಧಾ ಭಾರವಿಸ್ತರಂ .

ತದ್ಬಹಿರ್ಭದ್ರಯುಕ್ತಂ ಚೇತ್ತನ್ಮಾನೇನೈವ ಕಾರಯೇತ್ .. 44.28..

ಏಕದ್ವಿತ್ರಿತಲೋಪೇತಂ ತಾಲಾಧಿಷ್ಠಾನವೇದಿವತ್ .

ವಿತಸ್ತ್ಯೇಕಂ ಸಮಾರಭ್ಯ ದ್ವಿತ್ರ್ಯಂಗುಲವಿವರ್ಧನಾತ್ .. 44.29..

ಅಷ್ಟಾವಿಂಶಾಂಗುಲಾಂತಂಚ ನವಾಧಿಷ್ಠಾನತುಂಗಕಂ .

ಸೈಕಾತ್ಕ್ರಮಾಂಗುಲಾರಭ್ಯ ದ್ವಿತ್ರ್ಯಂಗುಲವಿವರ್ಧನಾತ್ .. 44.30..

ನವವಿಂಶತಿಮಾತ್ರಾಂತಂ ಪ್ರತ್ಯೇಕಂ ಚಯಥಾ ಭವೇತ್ .

ಏವಂ ತಲೋದಯಂ ಪ್ರೋಕ್ತಂ ಚೈಕಾದಿತ್ರಿತಲಾಂತಿಕಂ .. 44.31..

ಏಕಾದಿನವತಾಲಾಂತಂ ಭಾರತೋರ್ಧ್ವಂ ಪ್ರಕಲ್ಪಯೇತ್ .

ಏಕಾದಿಚೋರ್ಧ್ವವೇದೀನಾಂ ಪೀಠಮಾನಂ ಪ್ರವೇಶಯೇತ್ .. 44.32..

ವಿತಸ್ತ್ಯೇಕಂ ಸಮಾರಭ್ಯ ದ್ವಿತ್ರ್ಯಂಗುಲವಿವರ್ಧನಾತ್ .

ಏಕಹಸ್ತಾವಸಾನಂತು ಪಂಚಧಾ ತಾಲವೇಶನಂ .. 44.33..

ಏಕನೇತ್ರಂ ತ್ರಿನೇತ್ರಂ ವಾ ದ್ವಿಮುಖಂ ವಾ ಚತುರ್ಮುಖಂ .

ಏವಮೇವಂ ರಥಾಃ ಸರ್ವೇ ಭದ್ರದೇಶೇ ಮುಖಂ ಮತಂ .. 44.34..

ಭಾರಂ ಭಾರೋಪಧಾನಂಚ ಭಾರೋಪರಿ ಚ ಚಾಂಘ್ರಿಕಂ .

ದಾರುವರ್ಗಸಮಾಯುಕ್ತಂ ಭದ್ರಹೀನಂ ತ್ರಿಚಕ್ರಯುಕ್ .. 44.35..

ನಾಮ್ನಾ ವಿಜಯಮಿತ್ಯುಕ್ತಂ ವಿಶ್ವಾಮಿತ್ರ ಮಹಾಮುನೇ .
ಚತುಶ್ಚಕ್ರಸಮಾಯುಕ್ತಂ ದಾರುವರ್ಗಸಮನ್ವಿತಂ .. 44.36..

ಚತುರಶ್ರಮೇಕತಾಲಂ ರಥಂ ಕಾಂತಮಿತಿ ಸ್ಮೃತಂ .

ಚಕ್ರಂ ಪಂಚಸಮಾಯುಕ್ತಂ ಚೈಕಂ ತದ್ವಿತಲಂತು ವಾ .. 44.37..
ಶ್ರೀಕೇಶಂ ನಾಮತಃ ಪ್ರೋಕ್ತಂ ಪ್ರಸಾರಿತತಲಂ ಕ್ರಮಾತ್ .

ತತಶ್ಚಕ್ರಸ್ಯ ಚೈಕಂ ಚೇದ್ವಿಶಾಲಮಿತಿಕೋರ್ತಿತಂ .. 44.38..

ತದೇಕಪೃಷ್ಠಭದ್ರಂ ಚೇತ್ ಶ್ರೀಭೂತಮಿತಿ ಕಥ್ಯತೇ .
ಪುರತಃ ಪಾರ್ಶ್ವಯೋರ್ಭದ್ರಂ ನಾಮ್ನಾ ತತ್ತ್ರಿವಿಶಾಲಕಂ .. 44.39..

ದ್ವೇ ಚತುರ್ಭದ್ರಯುಕ್ತಂ ಚೇದ್ಭದ್ರಮಿತ್ಯಭಿಧೀಯತೇ .
ರಸಾದಿದಶಚಕ್ರಾಂತಂ ಸಂಯುಕ್ತಂ ತ್ರಿತಲಾನ್ವಿತಂ .. 44.40..

ಚತುರ್ಮುಖಂ ರಥಂ ಪ್ರೋಕ್ತಂ ನಾಮ್ನಾ ಭದ್ರವಿಶಾಲಕಂ .

ಪ್ರಾಸಾದವಲಯಂ ಕುರ್ಯಾತ್ ಕೂಟಶಾಲಾದಿಮಂಡಿತಂ .. 44.41..

ಯಥಾ ತಲಂಯಥಾ ಶೋಭಂ ತದಾ ಯುಂಜೀತ ವರ್ಧನಂ .

ಅಧಿಕಂ ಸೋಚ್ಚಪಟ್ಟೈಶ್ಚಯೋಜನೀಯಂ ವಿಚಕ್ಷಣಃ .. 44.42..
ಸುವರ್ಣಭಾರತಾಮ್ರೇಶ್ಚ ತದ್ರವ್ಯಾ ದ್ವಾದಶಾಂತಂ ಯಥಾ ಬಲಂ .

ತಲೇಷು ಭದ್ರಸಂಯುಕ್ತಂ ವಾ ಚೋರ್ಧ್ವೇ ಚತುರಶ್ರಕಂ .. 44.43..

ವೇದಿಕೋಪರಿ ಸರ್ವತ್ರ ಪಾದಾದಿಸ್ತೂಪಿಕಾಂತರಂ .

ಏಕತೋಽನೇಕತಾಲಂ ವಾ ಪಾದೋರ್ಧ್ವೇ ದ್ವಿತಲಂ ಭವೇತ್ .. 44.44..

ಶಾಲಾಕೂಟಂ ವಿನಾ ವಾಽಪಿ ವೈಕಾಸ್ಯೈಕತಲಂತುವಾ .
ನಾನಾವರ್ಣೈಶ್ಚ ವಸ್ತ್ರೈಶ್ಚ ಸ್ತಂಭಾದೂರ್ಧ್ವಮಲಂಕರೇತ್ .. 44.45..

ನಾನಾಧ್ವಜಸಮೋಪೇತಂ ನಾನಾದಾಮೈಶ್ಚ ಚಾಮರೈಃ .
ಊರ್ಧ್ವವೇದ್ಯುಪರಿಷ್ಟಾತ್ತು ಸಿಂಹರೂಪಾಂಘ್ರಿಕಾಸನಂ .. 44.46..

ನಿತ್ಯೇ ನೈಮಿತ್ತಿಕೇ ವಾಽಪಿ ಕುರ್ಯಾದಾಸನಮುತ್ತಮಂ .

ಅಥವಾ ವೇದಿಕಾಧಾರಂ ದೇವಾಸನಮುದೀರಿತಂ .. 44.47..

ಆಯಾದಿಶುಭವರ್ಗಾಢ್ಯಂ ಸರ್ವಾಲಂಕಾರಸಂಯುತಂ .

ದಾರುವರ್ಗೇಷು ಸರ್ವತ್ರ ಕುರ್ಯಾತ್ಸ್ಕಂದವಿನೋದನಂ .. 44.48..

ರಥಮೇವಂಚ ಸಂಪಾದ್ಯ ಪ್ರತಿಷ್ಠಾಂ ಸಂಪ್ರಕಾರಯೇತ್ .

ಸರ್ವಮಾಸೇ ಪ್ರಕರ್ತವ್ಯಂ ಶುಕ್ಲಪಕ್ಷೇ ಶುಭೇ ದಿನೇ .. 44.49..
ತೈಲಾಭ್ಯಂಗಂ ರಥಂ ಕೃತ್ವಾ ಶುದ್ಧೋದೈರಭಿಷೇಚಯೇತ್ .

ಪಂಚಗವ್ಯೇನ ಸಂಪ್ರೋಕ್ಷ್ಯ ಪುಣ್ಯಾಹಪ್ರೋಕ್ಷಣಂ ತಥಾ .. 44.50..
ಅಸ್ತ್ರೇಣಾರ್ಘ್ಯಜಲೇನೈವ ಪ್ರೋಕ್ಷ್ಯ ಗಂಧಾದಿನಾರ್ಚಯೇತ್ .

ಕೌತುಕಂ ಬಂಧಯೇತ್ ಪದ್ಮಂ ಮುಖೇ ತು ಹೃದಯೇನ ತು .. 44.51..
ವಸ್ತ್ರೈರಾಚ್ಛಾದ್ಯ ತದ್ದೇಶಂ ತತ್ತ್ವತತ್ತ್ವೇಶ್ವರಂ ನ್ಯಸೇತ್ .

ಮೂರ್ತಿಮೂರ್ತೀಶ್ವರೋಪೇತಂ ಯಥಾವಿಧಿ ಸಮರ್ಚಯೇತ್ .. 44.52..

ದಕ್ಷಿಣೇಷು ಚ ಚಕ್ರೇಷು ಯಜೇತ್ಕುರ್ಯಾದ್ದಿಶಾಂ ಪತಿಂ .

ಇಂದ್ರಮಕ್ಷೇಷು ಭಾರೇಷು ಯಜೇದಾಧಾರಶಕ್ತಿಕಾಂ .. 44.53..

ಉಪಪೀಠೇ ಗಜಂ ನ್ಯಸ್ತ್ವಾ ತದೂರ್ಧ್ವೇಽನಂತಮರ್ಚಯೇತ್ .

ಗಂಧಸ್ತಂಭೇಷು ಸರ್ವೇಷು ಧರ್ಮಾಧರ್ಮಾದಿ ವಿನ್ಯಸೇತ್ .. 44.54..

ದೇವಾಸನೇಽಧಚ್ಛದನೇ ಮೂರ್ಧ್ವಚ್ಛದನಮೂರ್ಧ್ವತಃ .
ಕರ್ಣಿಕಾ ನವಶಕ್ತೀಶ್ಚ ಸುಬ್ರಹ್ಮಣ್ಯಾಸನಂ ತಥಾ .. 44.55..
ಜಯಂತಾದ್ಯಷ್ಟವಿದ್ಯೇಶಾ ರಥಾಧಿಪತಯಃ ಸ್ಮೃತಾಃ .
ಮಯೂರಃ ಶಿಖಿರಾಶೀಶಾಃ ಸೇನಾನೀ ಸ್ತೂಪಿನಾಯಕಾಃ .. 44.56..
ರಥಾಗ್ರೇ ಪಾರ್ಶ್ವಯೋರ್ವಾಪಿ ಮಂಡಪಂ ಕಲ್ಪಯೇತ್ಸುಧೀಃ .
ಷೋಡಶಸ್ತಂಭಸಂಯುಕ್ತಂ ಮಧ್ಯೇ ವೇದಿಸಮನ್ವಿತಂ .. 44.57..

ಸರ್ವಾಲಂಕಾರಸಂಯುಕ್ತಂ ಗೋಮಯಾಲಿಪ್ತಭೂತಲಂ .

ಕುಂಡಾನಿ ಪರಿತಃ ಕೃತ್ವಾ ನವ ಪಂಚೈಕಮೇವ ವಾ .. 44.58..
ಪ್ರಧಾನಂತು ಷಡಶ್ರಂ ಸ್ಯಾತ್ಸರ್ವಲಕ್ಷಣಸಂಯುತಂ .

ವೇದ್ಯೂರ್ಧ್ವೇ ಸ್ಥಂಡಿಲಂ ಕುರ್ಯಾದಷ್ಟದ್ರೋಣೈಶ್ಚ ಶಾಲಿಭಿಃ .. 44.59..
ಕೂರ್ಚಾದಿ ಸಹಿತಂ ತಸ್ಯ ತತ್ತತ್ಕುಂಭಾನ್ ನ್ಯಸೇತತಃ .

ತತ್ರ ವಧ್ಯೇ ಗುಹಂ ಪೂರ್ವೇ ಭಾನುಮಿಂದುಂ ತಥಾನಲೇ .. 44.60..
ದಕ್ಷಿಣೇ ದೃಢಮಾಧಾರಂ ಶಕ್ತಿಂ ನಿರೃತಿಗೋಚರೇ .
ಗಜಂ ಮಯೂರಂ ವರುಣೇ ವಾಯವ್ಯೇನ ತಮರ್ಚಯೇತ್ .. 44.61..

ಧರ್ಮಾದಿ ಚೋತ್ತರೇ ಶೇಷಮೀಶಾನೇ ಗೋಚರೇ ತಥಾ .
ಗಂಧಾದ್ಯೈರರ್ಚಯಿತ್ವಾಥ ಹೋಮಕರ್ಮಸಮಾಚರೇತ್ .. 44.62..

ಅಗ್ನ್ಯಾಧಾನಾದಿಕಂ ಸರ್ವಮಗ್ನಿಕಾರ್ಯೋಕ್ತಮಾಚರೇತ್ .

ಗುಹಂ ಸಾಂಬಂ ಪ್ರಧಾನಾಂತಮಷ್ಟಮೂರ್ತಿಪರೇಷು ಚ .. 44.63..

ಅರ್ಚಯೇದೇಕಕುಂಡೇಷು ಗುಹಮೂರ್ತಿಂಚ ತತ್ರ ವೈ .
ಪಾಲಾಶೋದುಂಬರೋಶ್ವತ್ಥ ವಟಾಃ ಪೂರ್ವಾದಿದಿಕ್ಷು ಚ .. 44.64..

ಶಮ್ಯಪಾಮಾರ್ಗಮಾಯೂರಂವುಶಯೇವ ವಿದಿಕ್ಷು ಚ .

ಪ್ರಧಾನೇ ತು ಪಲಾಶತ್ಸ್ಯಾತ್ಸಮಿಧಃ ಸಂಪ್ರಕೀರ್ತಿತಃ .. 44.65..
ಸಮಿಧಾಜ್ಯಾನ್ನಲಾಜೇಶ್ಚ ತಿಲೈಶ್ಚೈವ ಪ್ರಿಯಂಗುಭಿಃ .
ಸ್ಕಂದಮೂಲೇನ ಚಾಂಗೈಶ್ಚ ಹೋಮಯೇತ್ತು ಯಥಾಕ್ರಮಂ .. 44.66..

ಶತಮರ್ಧಂ ತದರ್ಧಂ ವಾ ಜುಹುಯಾದ್ದೇಶಿಕೋತ್ತಮಃ .
ಪೂರ್ಣಾಂ ಹುತ್ವಾ ದ್ವಿತೀಯೇಽಹ್ನಿ ಯಾಗೇಶಾನರ್ಚ್ಯ ದೇಶಿಕಃ .. 44.67..
ಸ್ನಾತ್ವಾ ಶುಕ್ಲಾಂಬರಧರಃ ಶುಚಿರ್ಭೂತ್ವಾ ಸಮಾಹಿತಃ .
ಮುಹೂರ್ತೇ ಸಮನುಪ್ರಾಪ್ತೇ ಮಂತ್ರನ್ಯಾಸಂ ಸಮಾಚರೇತ್ .. 44.68..

ತತ್ತತ್ಕುಂಭಸ್ಥತೋಯೇನ ತತ್ತದ್ದೇವಾನ್ ತತಸ್ಥಲೇ .
ಜಯಾದಿರಭ್ಯಾಧಾನಂಚ ರಾಷ್ಟ್ರಭೃಚ್ಚ ಹುನೇತ್ಕ್ರಮಾತ್ .. 44.69..

ಕುಂಭಾನುದ್ಧೃತ್ಯ ಶಿರಸಾ ಪೂರಯೇತ್ತು ಯಥಾಕ್ರಮಂ .

ಅನುಕ್ತಮನ್ಯತೋ ಗ್ರಾಹ್ಯಮಧಿಕಂ ನೈವದೋಷಭಾಕ್ .. 44.70..

ದೇಶಿಕಸ್ಯ ತು ಯಚ್ಚಿತ್ತಂ ದೇವಾನಾಂತುಷ್ಟಿಕಾರಕಂ .

ಮೂರ್ತಿಧಾರಾಸ್ತು ದೈವಜ್ಞಾದಧಿಕಂ ತೋಷಯೇತ್ತತಃ .. 44.71..
ಏವಂಯಃ ಕುರುತೇ ಮರ್ತ್ಯಃ ಸ ಪುಣ್ಯಾಂಗತಿಮಾಪ್ನುಯಾತ್ .

ಇಹೈವ ಪುತ್ರಧನವಾನ್ ಪ್ರಾಪ್ನುಯಾದ್ವಾಂಛಿತಂ ಫಲಂ .

ಸೋಽನ್ತೇಪ್ಸರಗಣೈಃ ಸೇವ್ಯೋ ವಿಮಾನಂ ಸರ್ವಕಾಮಿಕಂ .. 44.72..

ಇತಿ ಶ್ರೀಕುಮಾರತಂತ್ರೇ ರಥಪ್ರತಿಷ್ಠಾವಿಧಿರ್ನಾಮಚತುಶ್ಚತ್ವಾರಿಂಶತ್ಪಟಲಃ .

45.ಪಂಚಚತ್ವಾರಿಂಶತ್ಪಟಲಃ -ಮಹಾಭಿಷೇಕವಿಧಿಃ
ಮಹಾಭಿಷೇಕಂ ವಕ್ಷ್ಯೇಽಹಂ ಸ್ಕಂದಸ್ಯ ಶೃಣು ಕೌಶಿಕ .

ಧರ್ಮಾರ್ಥಕಾಮಮೋಕ್ಷಾರ್ಥಂ ಶಾಂತಿಕಂ ಪೌಷ್ಟಿಕಂ ಶುಭಂ .. 45.1..

ಆಯುಃ ಶ್ರೀವರ್ಧನಂ ಪುಣ್ಯಂ ಸರ್ವವ್ಯಾಧಿವಿನಾಶನಂ .

ರಿಪುಕ್ಷಯಂ ರಾಜ್ಯಲಾಭಂ ಬಾಲಾನಾಂ ವೃದ್ಧಿಕಾರಕಂ .. 45.2..

ಏಕಾಹಂಚ ತ್ರಯಾಹಂಚ ಪಂಚಾಹಂ ತ್ವಭಿಷೇಚಯೇತ್ .

ಕೃತ್ತಿಕಾಯಾಂ ವಿಶಾಖಾಯಾಂ ಷಷ್ಠ್ಯಾಂ ವಾಂಗಾರವಾರಕೇ .. 45.3..
ಯಜಮಾನಸ್ಯ ನಕ್ಷತ್ರೇ ಶುಭಯೋಗೇ ಶುಭಾವಹಂ .

ರಿಪುಕ್ಷಯಾರ್ಥಂ ಪಂಚಾಹಂ ತ್ರ್ಯಧಾಹಂ ಸರ್ವಕಾಮದಂ .. 45.4..

ಏಕಾಹಂ ರೋಗನಾಶಾರ್ಥಂ ಕಾರಯೇನ್ಮುನಿಪುಂಗವ .

ಪೂರ್ವೇದ್ಯುರಂಕುರಾನ್ ಪಾದ್ಯಂ ಕೌತುಕಂ ಬಂಧಯೇತ್ತತಃ .. 45.5..
ಕ್ಷೀರಾಭಿಷೇಚನಂ ಕೃತ್ವಾ ಪಾಯಸಂತು ನಿವೇದಯೇತ್ .

ನಿರ್ವಾಣದೀಪಂ ತದ್ರಾತ್ರೌ ಗೋಘೃತೇನೈವ ಕಾರಯೇತ್ .. 45.6..

ಪ್ರಾತಸ್ನಾನಾದಿಕಂ ಕೃತ್ವಾ ಶಿಷ್ಯೈಶ್ಚೈವ ಗುರುಸ್ತತಃ .
ಗೋಮಯಾಲೇಪನಂ ಕೃತ್ವಾ ಪುಣ್ಯಾಹಂ ಪ್ರೋಕ್ಷಣಂ ತತಃ .. 45.7..
ಜಲಭಾಂಡಾನಿ ಕಲಶಾನ್ ಪಾದ್ಯಾಚಮನಪಾತ್ರಕಂ .

ಪಟಲೀಸಮಹಾಕಾರಂ ಸರ್ವಲಕ್ಷಣಸಂಯುತಂ .. 45.8..

ಅಸ್ತ್ರೇಣ ಕ್ಷಾಲ್ಯತೋಯೈಶ್ಚ ನ್ಯಸೇದ್ದತ್ವಾಸನೋಪರಿ .

ನಿರೀಕ್ಷ್ಯ ಹೃದಯೇನೈವ ಪ್ರೋಕ್ಷಯೇತ್ಪುರುಷೇಣ ಚ .. 45.9..

ತಾಡನಂ ಹುಂಫಡಂತಾಸ್ತ್ರೈರ್ದರ್ಶನಂ ಸದ್ಯಮಮಂತ್ರತಃ .
ನೇತ್ರೇಣೋನ್ಮೀಲನಂ ಕುರ್ಯಾತ್ಕವಚೇನಾವಕುಂಠನಂ .. 45.10..

ವಸ್ತ್ರಪೂತೈಶ್ಚ ತೋಯೈಶ್ಚ ಜಲಭಾಂಡಾನಿ ಪೂರಯೇತ್ .

ಏಲಾಲವಂಗಕರ್ಪೂರಗಂಧಪುಷ್ಪಜಲಾನ್ವಿತೈಃ .. 45.11..
ಪಂಚಾಂಗಭೂಷಣೈರ್ಯುಕ್ತಂ ಶಿಷ್ಯೈಃ ಸಹ ಗುರುಸ್ತತಃ .
ಅಂಗನ್ಯಾಸಕರನ್ಯಾಸಮಂತರ್ಯಾಗಂ ಸಮಾಚರೇತ್ .. 45.12..

ಪ್ರಾಣಪ್ರಕೃತಿಯೋಗಂತು ಜ್ಞಾತ್ವಾ ಕರ್ಮಸಮಾಚರೇತ್ .

ವರ್ಧನೀಕುಂಭಕಲಶಾನ್ ಸೂತ್ರೇಣೈವ ತು ವೇಷ್ಟಯೇತ್ .. 45.13..

ದೇವಾಗ್ರೇ ವಾಽಪಿ ವರ್ತವ್ಯಂ ಮಂಡಪೇ ಸ್ನಪನಾದಿಕಂ .

ಶಾಲಿಭಿಸ್ತಂಡುಲಂತತ್ರ ಕಲ್ಪಯೇನ್ಮುನಿಸತ್ತಮ .. 45.14..

ಕಾರಯೇದ್ವಿಧಿನಾ ಪಂಚವಿಂಶತಿಸ್ನಪನಂ ಕುರು .
ಸ್ಕಂದಕುಂಭಂ ನ್ಯಸೇನ್ಮಧ್ಯೇ ತತ್ಪಾರ್ಶ್ವೇ ವರ್ಧನೀದ್ವಯಂ .. 45.15..

ಪಾದ್ಯಮಾಚಮನಂ ಚಾರ್ಘ್ಯಂ ವಸ್ತ್ರಯುಗ್ಗಂಧತೈಲಕಂ .

ತಿಲಕುಂಭಂಚ ನೀವಾರಂ ಪ್ರಥಮಾವರಣೇ ನ್ಯಸೇತ್ .. 45.16..

ದ್ವಿತೀಯಾವರಣೇ ವಿದ್ವಾನ್ ಪೂರ್ವಾದಿಷು ಪ್ರಕಲ್ಪಯೇತ್ .

ಮಧುಕೇಕ್ಷುಗುಲಂ ಪಶ್ಚಾದುಶೀರಂ ಚಂದನಂತಥಾ .. 45.17..
ತಕ್ಕೋಲಂ ಸರ್ವಗಂಧಂಚ ಜಾತಿಂ ಚೈವ ಮರುಂ ತಥಾ .
ಕಲ್ಹಾರಂಚ ಕದಂಬಂಚ ಮಲ್ಲಿಕಾದ್ರೋಣಮೇವ ಚ .. 45.18..

ಬೀಜಲಕ್ಷ್ಮೀಪ್ರದಾನಂಚ ಕೈತಕಂ ಪುಷ್ಪಮೇವ ಚ .

ಏತತ್ ಷೋಡಶಕಂ ದ್ರವ್ಯಮಭ್ಯರ್ಚ್ಯ ಸ್ವರ್ಣತೋಯಕಂ .. 45.19..

ಸ್ಕಂದಂ ಶಕ್ತಿದ್ವಯಂ ಮಧ್ಯೇ ವಿದ್ಯೇಶಾನ್ ಪ್ರಥಮಾವೃತೌ .
ದಿಕ್ಪಾಲಾನ್ ವಸೂಂಶ್ಚಾಪಿ ದ್ವಿತೀಯಾವರಣೇ ನ್ಯಸೇತ್ .. 45.20..

ತತ್ಪಶ್ಚಿಮದಿಶಿ ಸ್ಥಾಪ್ಯ ಪಂಚಗವ್ಯಂ ವಿಧಾನತಃ .
ಸ್ಥಂಡಿಲಂ ಪಶ್ಚಿಮಂ ತಸ್ಯ ಕಲ್ಪ್ಯ ಪಂಚಾಮೃತಂಬುಧಃ .. 45.21..
ಕ್ಷೀರಂತು ಮಧ್ಯಮೇ ಸ್ಥಾಪ್ಯ ಗೋಮೂತ್ರಂ ಪೂರ್ವ ಏವ ಚ .

ಆಗ್ನೇಯೇ ಗೋಮಯಂ ನ್ಯಸ್ತ್ವಾ ಯಾಮ್ಯೇ ದಧಿ ಮಹಾಮುನೇ .. 45.22..
ಆಜ್ಯಂ ನಿರೃತಿದೇಶೇ ತು ಪಶ್ಚಿಮೇ ಮಧು ವಿನ್ಯಸೇತ್ .

ಫಲಸಾರಂತು ವಾಯವ್ಯೇ ಸೌಮ್ಯೇ ಸ್ಯಾದಿಕ್ಷುಸಾರಕಂ .. 45.23..

ಐಶಾನ್ಯಾಂ ನಾಲಿಕೇರಂಚ ನವದ್ರವ್ಯನಿಹೋಚ್ಯತೇ .
ಪ್ರಸ್ಥಮರ್ಧಂ ತದರ್ಧಂಚ ಪ್ರಸ್ಥಂ ಕುಡುಪಮೇವ ಚ .. 45.24..

ಕುಡುಪಂಚ ಚತುಃಪ್ರಸ್ಥಂ ಪ್ರಸ್ಥಂ ತ್ರಿಃಪ್ರಸ್ಥಮೇವ ಚ .

ಏವಂ ಕ್ಷೀರಾದಿಸಂಕಲ್ಪ್ಯ ಪ್ರೋಕ್ಷಯೇದಸ್ತ್ರಮಂತ್ರತಃ .. 45.25..
ಅಭ್ಯಂಗಂಚ ತತಃ ಕೃತ್ವಾ ಪಂಚಗವ್ಯಾಭಿಷೇಚನಂ .

ಆಧಾರಾಧೇಯಪೂಜಾಂಚ ಕುರ್ಯಾದಾವಾಹನಾಷ್ಟಕಂ .. 45.26..

ಪಂಚಾಮೃತಾದಿಸಂಪೂಜ್ಯ ಸ್ನಪನೇನ ತತಃ ಪರಂ .

ಪೂಜಯೇತ್ಸ್ಕಂದಮೂಲೇನ ಬ್ರಹ್ಮಮೂರ್ತ್ಯಂಗಮಂತ್ರತಃ .. 45.27..
ಸ್ಕಂದಸೂಕ್ತೇನ ಮಂತ್ರಜ್ಞಃ ಕುಮಾರಾಯೇತಿ ಮಂತ್ರತಃ .
ಅಯಂ ಕುಮಾರಮಂತ್ರೇಣ ಮಾತೇ ಕುಮಾರಮಂತ್ರತಃ .. 45.28..
ಮಾಲಾಮಂತ್ರೇಣ ಮತಿಮಾನ್ ರುದ್ರಸೂಕ್ತೇನ ತತ್ಪರಂ .

ಶ್ರೀರುದ್ರಚಮಕಾಭ್ಯಾಂಚ ಪುರುಷಸೂಕ್ತನ ತತ್ಪರಂ .. 45.29..

ಷಡ್ವಾರಂ ಮಂತ್ರಿತೈರ್ಮಂತ್ರೈಃ ಸ್ನಾಪಯೇತ್ಪಂಚಶಾಂತಿಕೈಃ .
ವಸ್ತ್ರೋಪವೀತಗಂಧಂಚ ಸರ್ವಾಣ್ಯಾಭರಣಾನಿ ಚ .. 45.30..

ದತ್ವಾಥ ಮಂತ್ರವಿತ್ಕುರ್ಯಾತ್ಪಂಚಾವರಣಪೂಜನಂ .

ವಿನ್ಯಸೇನ್ಮಾತೃಕಾನ್ಯಾಸಂ ಸೈಕತ್ರಿಂಶತ್ಕಲಾ ಮತಾ .. 45.31..
ತತ್ಕಾಲೇ ಪುಷ್ಪದಾಮೈಶ್ಚ ಸರ್ವತ್ರೈವ ಪ್ರಕಲ್ಪಯೇತ್ .

ಪ್ರಭೂತಹವಿಷಂ ದತ್ವಾ ಯಥಾವಿಭವವಿಸ್ತರಂ .. 45.32..

ಸರ್ವೋಪದೇಶಸಂಯುಕ್ತಂ ನಾನಾಪುಷ್ಪಸಮನ್ವಿತಂ .

ನಾನಾಫಲಸಮೋಪೇತಮಾಜ್ಯಪೂರ್ಣದಧಿಪ್ಲುತಂ .. 45.33..

ಪಾನೀಯಂ ಮುಖವಾಸಂಚ ತಾಂಬೂಲಂಚ ವಿಶೇಷತಃ .
ಧೂಪದೀಪಾದಿಕಂ ದತ್ವಾ ಗುಹಾಗ್ನಿಂಚ ನಯೇತ್ತತಃ .. 45.34..
ಶ್ಯಾಮವೃಕ್ಷಸಮಿದ್ಭಿಶ್ಚ ವರುಣಂ ಸರ್ಪಿಷಾ ಹುನೇತ್ .

ಷಡಕ್ಷರೇಣ ಮಂತ್ರೇಣ ಪ್ರತ್ಯೇಕಂ ದ್ವಿಸಹಸ್ರಕಂ .. 45.35..

ಅಂಗಮಂತ್ರೈರ್ದಶಾಂಶಂ ತು ಪೂರ್ಣಾಹುತಿಸಮಾಚರೇತ್ .

ಸ್ವಿಷ್ಟಕೃಚ್ಚ ಜಯಾದಿಂಚ ಸರ್ವಕಾಮಾರ್ಥಸಿದ್ಧಯೇ .. 45.36..
ಸ್ವರ್ಣಪುಷ್ಪೈಶ್ಚ ದಾನೈಶ್ಚ ವಾದ್ಯೈರ್ಗೀತೈಶ್ಚ ನರ್ತನೈಃ .
ಜಪೈಃ ಪ್ರದಕ್ಷಿಣೈಃ ಸ್ತಾತ್ರೈರ್ನಮಸ್ಕಾರೈಶ್ಚ ಭಕ್ತಿತಃ .. 45.37..
ಪ್ರೀಣಯಿತ್ವಾ ಮಹಾಸೇನಂ ಪ್ರಾರ್ಥಯೇದರ್ಥಮೀಪ್ಸಿತಂ .

ಯಾನ್ ಯಾನ್ ಕಾಮಯತೇ ಕಾಮಾನ್ ತಾಂಸ್ತಾನ್ ಸತ್ಯಮವಾಪ್ನುಯಾತ್ ..

45.38..

ಆಚಾರ್ಯಂ ಪೂಜಯೇತ್ಕರ್ತಾ ಗೋಭೂಮೀಧಾನ್ಯಕಾಂಚನೈಃ .
ವಸ್ತ್ರಹೇಮಾಂಗುಲೀಯೈಶ್ಚ ದಾಸೀದಾಸೈಶ್ಚ ಭಕ್ತಿತಃ .
ಕುಮಾರಂ ಗಂಡರೋಗಸ್ಯ ನಾಶಾರ್ಥಮಪಿ ಕಾರಯೇತ್ .. 45.39..

ಇತಿ ಶ್ರೀಕುಮಾರತಂತ್ರೇ ಮಹಾಭಿಷೇಕವಿಧಿರ್ನಾಮ ಪಂಚಚತ್ವಾರಿಂಶತ್ಪಟಲಃ .

46.ಷಟ್ಚತ್ವಾರಿಂಶತ್ಪಟಲಃ -ಸ್ಕಂದಕಲಾನ್ಯಾಸವಿಧಿಃ
ತತಃ ಸ್ಕಂದಕಲಾನ್ಯಾಸಂ ಸೈಕತ್ರಿಂಶತ್ಕಲಾಸ್ಮೃತಂ .

ಸ್ಕಂದಸೂಕ್ತಸ್ಯ ಷಣ್ಮಂತ್ರೈಃ ಸಕಲಾಭಿರ್ನ್ಯಸೇತ್ ಸುಧೀಃ .. 46.1..
ಸೈಕತ್ರಿಂಶತ್ಕಲಾಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಜಯಾ ಬಲೋನ್ನತಾ ವಾಮಾ ನಂದಿನೀ ವಿಜಯಾ ರಮಾ .. 46.2..
ಸೇನಾ ಮಾಯಾ ಚ ಶಾಂತೀ ಚ ಸತ್ಯಾ ಸೂಕ್ಷ್ಮಾ ಸುಮತ್ಯಪಿ .

ವಜ್ರಾಮೃತಾ ಯಶಶ್ಚೈವ ವರಿಷ್ಠಾ ಸುಪ್ರತಿಷ್ಠಿಕಾ .. 46.3..
ರುಚಿರಾ ಭ್ರಾಮಿಣೀ ಭೂತೀ ಮಾನ್ಯಾ ಜೀವಾತುರೇವ ಚ .

ಶುದ್ಧಾ ಕೃಪಾ ಸತ್ವರಾ ಚ ಜಗತೀ ವರದಾ ತತಃ .. 46.4..
ಕಾಮದಾ ಹರಿಣೀ ಶ್ಯಾಮಾ ಸೈಕತ್ರಿಂಶತ್ಕಲಾ ಸ್ಮೃತಾಃ .
ಸ್ಕಂದಸೂಕ್ತಸ್ಯ ಷಣ್ಮಂತ್ರೈಃ ಪ್ರಥಮೇ ಷಟ್ಕಲಾ ಶಿರಃ .. 46.5..
ದ್ವಿತೀಯೇ ಷಟ್ಕಲಾ ವಕ್ತ್ರೇ ತೃತೀಯೇ ಪಂಚಮೀ ಕಲಾ .
ಹೃದಯೇ ಕಂಠದೇಶೇ ತು ಬಾಹ್ವೋರ್ನಾಭೌ ತು ವಿನ್ಯಸೇತ್ .. 46.6..

ವೇದಮಂತ್ರೈಃ ಕಲಾ ಪಂಚ ಕುಕ್ಷೌ ಪೃಷ್ಠೇ ತತಃ ಪರಂ .

ಉರಃ ಸ್ಥಲೇ ಚ ಗುಹ್ಯೇ ಚ ಶಿಶ್ನೇ ಚೈವ ನ್ಯಸೇದ್ ಬುಧಃ .. 46.7..
ಏತೇ ಮಂತ್ರಕಲಾ ವೇದಾಊರ್ವೋರ್ಜಾನ್ವೋಶ್ಚ ವಿನ್ಯಸೇತ್ .

ಷಷ್ಠೇ ಮಂತ್ರೇ ಕಲಾ ಪಂಚ ಜಂಘಯೋಃ ಪಾದಯೋರಪಿ .. 46.8..

ವ್ಯಾಪಕಾಂಜಲಿನಾ ಧೀಮಾನ್ ನ್ಯಸೇದೇವಂ ವಿಧಾನತಃ .
ಸೈಕತ್ರಿಂಶತ್ಕಲಾನ್ಯಾಸಂ ನ ಜ್ಞಾತ್ವಾ ನ ಸಮರ್ಚಯೇತ್ .. 46.9..

ತಸ್ಮಾತ್ ಸರ್ವಪ್ರಯತ್ನೇನ ನ್ಯಾಸಂ ಕೃತ್ವಾರ್ಪಯೇದ್ ಗುಹಂ .

ಯಏತತ್ ಕುರುತೇ ನಿತ್ಯಂ ಸೋಽಗ್ನಿಷ್ಟೋಮಫಲಂ ಲಭೇತ್ .. 46.10..

ಕಲಾನ್ಯಾಸಕ್ರಮಃ -
ಓಂ ಜಗದ್ಭುವಂ ಜಯಾಯೈ ನಮಃ . . 1. –ಈಶಾನಮೂರ್ಧ್ನಿ
ಓಂ ಬಹುತೋ ವಲಾಯೈ ನಮಃ . . 2. –ಪೂರ್ವಮೂರ್ಧ್ನಿ
ಓಂ ಹುತಂ ಉನ್ನತಾಯೈ ನಮಃ . . 3. –ದಕ್ಷಿಣಮೂರ್ಧ್ನಿ
ಓಂ ವಚದ್ಭುವೇ ವಾಮಾಯೈ ನಮಃ . . 4. –ಉತ್ತರಮೂರ್ಧ್ನಿ
ಓಂ ನಮಸ್ತೇಽಸ್ತು ನಂದಿನ್ಯೈ ನಮಃ . . 5. –ಪಶ್ಚಿಮಮೂರ್ಧ್ನಿ
ಓಂ ವಿಶ್ವಭುವೇ ವಿಜಯಾಯೈ ನಮಃ . . 6. –ನೈರೃತಮೂರ್ಧ್ನಿ
ಓಂ ಜಗದ್ಭುವೋಽಧಿಪತಿರ್ಜರಾಯೈ ನಮಃ . . 7. –ಈಶಾನವಕ್ತ್ರೇ
ಓಂ ಸೇನಾನೀಃ ಸೇನಾಯೈ ನಮಃ . . 8. –ಪೂರ್ವವಕ್ತ್ರೇ
ಓಂ ಮಯೂರಪ್ರಿಯಾಯೈ ನಮಃ . . 9. –ದಕ್ಷಿಣವಕ್ತ್ರೇ
ಓಂ ಷಡಾನನಃ ಶಾಂತ್ಯೈ ನಮಃ . . 10. –ಉತ್ತರವಕ್ತ್ರೇ
ಓಂ ಸತ್ತ್ವಾಯಾಹಂ ನಮಸ್ತೇಽಸ್ತು ಸತ್ಯಾಯೈ ನಮಃ . . 11. –ಪಶ್ಚಿಮವಕ್ತ್ರೇ
ಓಂ ಸುಖಂ ವಹಸ್ವ ಸೂಕ್ಷ್ಮಾಯೈ ನಮಃ . . 12. –ನೈರೃತವಕ್ತ್ರೇ
ಓಂ ಸುಬ್ರಹ್ಮಣ್ಯ ಸುಮತ್ಯೈ ನಮಃ . . 13. –ಹೃದಯೇ
ಓಂ ಬೃಹಸ್ಪತೇಃ ಸುತಾಂ ಪ್ರಜ್ಞಾಯೈ ನಮಃ . . 14. –ಗಲೇ
ಓಂ ಅಸ್ಯ ಪದ್ಮಯೋನೇ ಅಮೃತಾಯೈ ನಮಃ . . 15. –ದಕ್ಷಿಣಬಾಹೌ
ಓಂ ಅಯಸ್ಯಾತ್ಮಯಶಸೇ ನಮಃ . . 16. –ವಾಮಬಾಹೌ
ಓಂ ವಹನೇ ವಹಂತು ವರಿಷ್ಠಾಯೈ ನಮಃ . . 17. –ನಾಭೌ
ಓಂ ಸುಬ್ರಹ್ಮಣ್ಯ ಸುಪ್ರತಿಷ್ಠಾಯೈ ನಮಃ . . 18. –ಕುಕ್ಷೌ
ಓಂ ರುದ್ರಭುವೇ ರುಚಾಯೈ ನಮಃ . . 19. –ಪೃಷ್ಠೇ
ಓಂ ಬ್ರಹ್ಮಭುವೇ ಭ್ರಾಮಿಣ್ಯೈ ನಮಃ . . 20. –ಉರಸಿ
ಓಂ ಭುವದ್ಭುವೇ ಭೂತ್ಯೈ ನಮಃ . . 21. –ಗುಹ್ಯೇ
ಓಂ ಅಭೂತಾಯಮಾನ್ಯಾಯೈ ನಮಃ . . 22. –ಶಿಶ್ನೇ

ಓಂ ಜಗದ್ಭುವೇ ಜೀವಾತವೇ ನಮಃ . . 23. –ದಕ್ಷಿಣೋರೌ
ಓಂ ಸುಬ್ರಹ್ಮಣ್ಯ ರುದ್ಧಾಯೈ ನಮಃ . . 24. –ವಾಮೋರೌ
ಓಂ ಕೃತ್ತಿಕಾಸುತಕೃಪಾಯೈ ನಮಃ . . 25. –ದಕ್ಷಿಣಜಾನುನಿ
ಓಂ ಷಷ್ಠಾಂಗಸತ್ತ್ವರಾಯೈ ನಮಃ . . 26. –ವಾಮಜಾನುನಿ
ಓಂ ಜಗದ್ಭವೇ ಜಗತ್ಯೈ ನಮಃ . . 27. –ದಕ್ಷಿಣಜಂಘಾಯಾಂ
ಓಂ ವಚದ್ಭುವೇ ವರದಾಯ ನಮಃ . . 28. –ವಾಮಜಂಘಯಾಂ
ಓಂ ಸ್ಕಂದವಿಶಾಖಿನೇ ಕಾಮದಾಯೈ ನಮಃ . . 29. –ದಕ್ಷಿಣಪಾದೇ
ಓಂ ಹವ್ಯಂ ಯಸ್ಮಾದ್ಧರಿಭ್ಯೈ ನಮಃ . . 30. –ವಾಮಪಾದೇ
ಓಂ ಷಣ್ಮುಖಾಯ ಶ್ಯಾಮಾಯೈ ನಮಃ . . 31. –ವ್ಯಾಪಕಾಂಜಲಿಃ
ಇತಿ ಶ್ರೀಕುಮಾರತಂತ್ರೇ ಸ್ಕಂದಕಲಾನ್ಯಾಸವಿಧಿರ್ನಾಮ ಷಟ್ಚತ್ವಾರಿಂಶತ್ಪಟಲಃ .

47.ಸಪ್ತಚತ್ವಾರಿಂಶತ್ಪಟಲಃ -ಮಾತೃಕಾನ್ಯಾಸವಿಧಿಃ
ಶೃಣು ಕೌಶಿಕ ವಕ್ಷ್ಯೇಽಹಂ ಸುಬ್ರಹ್ಮಣ್ಯಸ್ಯ ಮಾತೃಕಾಂ .

ಭುಕ್ತಿಮುಕ್ತಿಪ್ರದಂ ಪುಂಸಾಂ ಸರ್ವೋಪದ್ರವನಾಶನಂ .. 47.1..

ಕೇಶಾಂತೇ ಮುಖವೃತ್ತೇ ಚ ನೇತ್ರಯೋಃ ಶ್ರೋತ್ರನಾಸಯೋಃ .
ಕರ್ಣಯೋರೋಷ್ಠಯೋರ್ದಂತಪಂಕ್ತೌ ಮೂರ್ಧ್ನಿಮುಖೇಸ್ವರಂ .. 47.2..

ಕವರ್ಗಂ ದಕ್ಷಿಣೇ ಹಸ್ತೇ ಚವರ್ಗಂ ವಾಮಹಸ್ತಕೇ .
ಟವರ್ಗಂ ದಕ್ಷಪಾದೇ ಚ ತವರ್ಗಂ ವಾಮಪಾದಕೇ .. 47.3..
ಪಫೌ ಪರ್ವದ್ವಯೇ ನ್ಯಸ್ಯ ಬಕಾರಂ ಪೃಷ್ಠದೇಶಕೇ .
ಭಕಾರಂ ನಾಭಿದೇಶೇ ತು ಮಕಾರಂ ಕುಕ್ಷಿದೇಶಕೇ .. 47.4..
ಯಕಾರಂ ಹೃದಯೇ ನ್ಯಸ್ಯ ರಲೌ ದೋರ್ಮೂಲಯೋರ್ನ್ಯಸೇತ್ .

ವಕಾರಂ ಕಂಠಪೃಷ್ಠೇ ತು ಶಷೌ ಕಕ್ಷದ್ವಯೇ ನ್ಯಸೇತ್ .. 47.5..

ಸಹೌ ಶಿಶ್ನೇ ಚ ಗುಹ್ಯೇ ಚ ಲಕಾರಂ ಭುಜಯೋರ್ನ್ಯಸೇತ್ .

ಕ್ಷಕಾರಂ ವ್ಯಾಪಕಂ ಶೇಷಾಂ ಸುಬ್ರಹ್ಮಣ್ಯಸ್ಯ ಮಾತೃಕಾಂ .. 47.6..

ತಾನ್ಯೇತಾನಿ ನ ಚೋಕ್ತಾನಿ ವರ್ಣೇಶ್ವರಾನನಂ ಶೃಣು .
ಅಮರೇಶ್ವರ ಆರಾಧ್ಯಸ್ತತ ಇಂದ್ರಪುರೋಗಮಾಃ .. 47.7..
ಈಶಪುತ್ರ ಉಮಾಪುತ್ರಊರ್ಧ್ವರೇತೋ ಮಮ ಪ್ರಿಯ .

ಋಣೋೠಣಌನ್ಯಶ್ಚ ೡಹಂತೈಕನಾಯಕಃ .. 47.8..
ಐಶ್ವರ್ಯಪ್ರದ ಓಜಸ್ವೀ ಔಪಮ್ಯರಹಿತಃ ಪುಮಾನ್ .

ತತೋಽಮ್ಬುಜಾಸನಕ್ಷೀಣಂ ತೇಷಾಂ ಸ್ಯುಃ ಸ್ವರದೇವತಾಃ .. 47.9..
ಕಮಂಡಲುಧರಃ ಖಡ್ಗಪಾಣಿರ್ಗಂಗಾಸುತಸ್ತತಃ .

ಘಂಟಾಹಸ್ತೋಙಪ್ರಿಯಶ್ಚ ಚಂದ್ರಶೇಖರ ಈರಿತಃ .. 47.10..
ಛಂದೋಮಯಶ್ಚೈವ ಜಗತ್ಪತಿಶ್ಚ ಝಷಕೇತುಜಿತ್ .

ಞಮೂರ್ತಿಷ್ಟಂಕಹಸ್ತಶ್ಚ ಠಸ್ವರೂಪೋಽಥಡಂಬರಃ .. 47.11..
ಢಕ್ಕಪ್ರಿಯೋಣಗಮ್ಯಶ್ಚ ತತ್ತ್ವರೂಪಸ್ಥಪಿಷ್ಟಕಃ .
ದಂಡಪಾಣಿರ್ಧನುಷ್ಪಾಣಿರ್ನಗರಂಧ್ರಕರಸ್ತತಃ .. 47.12..
ತಥೈವ ಪದ್ಮಹಸ್ತಶ್ಚ ಫಣಿಹಸ್ತಸ್ತಥೈವ ಚ .

ತತಸ್ತು ಬಹುಲಾಪುತ್ರೋ ಭವಾತ್ಮಜ ಇತೀರಿತಃ .. 47.13..
ಮಹಾಸೇನೋ ಯಜ್ಞಮೂರ್ತಿ ರಮಣೀಯಸ್ತಥೈವ ಚ .

ಲಂಬೋದರಾನುಜಶ್ಚೈವ ವಚದ್ಭೂಃ ಶರಸಂಭವಃ .. 47.14..
ಷಣ್ಮುಖಃ ಸರ್ವಲೋಕೇಶೋ ಹರಾತ್ಮಜ ಇತಿ ಸ್ಮೃತಃ .
ಲಕ್ಷ್ಮೀವಾಂಶ್ಚ ಕ್ಷಮಾಕ್ಷೇತ್ರಃ ಕಾದಿಕ್ಷಾಂತಾಧಿದೇವತಾಃ .. 47.15..
ಅಕಾರಾದಿಕ್ಷಕಾರಾಂತಂ ನ್ಯಸೇದ್ದೇಹೇ ಸ್ವನಾಮಭಿಃ .
ಪ್ರಣವಾದಿನಮೋಽನ್ತೈಶ್ಚ ಬ್ರಾಹ್ಮಣಕ್ಷತ್ರಿಯೋಽಪಿ ವಾ .. 47.16..
ವೈಶ್ಯೋ ವಾಪ್ಯಥ ಶೂದ್ರೋ ವಾ ಸುಬ್ರಹ್ಮಣ್ಯಾಖ್ಯಮಾತೃಕಾಂ .

ಜಪಕಾಲೇ ಜಪೇದ್ಯಸ್ತು ಜಯಸಿದ್ಧಿಮವಾಪ್ನುಯಾತ್ .. 47.17..

ಪೂಜಾಕಾಲೇ ನ್ಯಸೇದೇತತ್ಪ್ರತಿಷ್ಠಾಕಾಲ ಏವ ಚ .

ಗಾಯತ್ರೀಜಪಕಾಲೇ ತು ಸುಬ್ರಹ್ಮಣ್ಯಸ್ಯ ಮಾತೃಕಾಂ .. 47.18..

ಯಃ ಕರೋತಿ ಮುಖಂ ತಸ್ಯ ಸಹಸ್ರಗುಣಿತಂ ಫಲಂ .

ಸಪ್ತಜನ್ಮ ಭವೇದ್ವಿಪ್ರಃ ಸೋಽನ್ತೇ ಕೌಮಾರಮಾಪ್ನುಯಾತ್ .. 47.19..

ಇತಿ ಶ್ರೀಕುಮಾರತಂತ್ರೇ ಮಾತೃಕಾನ್ಯಾಸವಿಧಿರ್ನಾಮ ಸಪ್ತಚತ್ವಾರಿಂಶತ್ಪಟಲಃ .

48.ಅಷ್ಟಚತ್ವಾರಿಂಶತ್ಪಟಲಃ -ಸುಬ್ರಹ್ಮಣ್ಯಕವಚವಿಧಿಃ
ಸುಬ್ರಹ್ಮಣ್ಯಸ್ಯ ಕವಚಂ ವಕ್ಷ್ಯೇಽಹಂ ಶೃಣು ಕೌಶಿಕ .

ಸರ್ವಪಾಪಪ್ರಶಮನಂ ಸರ್ವೋಪದ್ರವನಾಶನಂ .. 48.1..

ಬ್ರಹ್ಮಾನುಷ್ಟುಪ್ಛಂದಃ ಸುಬ್ರಹ್ಮಣ್ಯಸ್ಯ ದೇವತಾ .
ಷಾಂತದೀರ್ಘೇಣ ಕಲ್ಪೇನ ಷಡಂಗನ್ಯಾಸಕಲ್ಪನಾ .. 48.2..
ಧ್ಯಾನಂ-
ಸಿಂದೂರಾರುಣಮಿಂದುಕಾಂತಿ ವದನಂ ಕೇಯೂರಹಾರಾದಿಭಿಃ
ದಿವ್ಯೈರಾಭರಣೈರ್ವಿಭೂಷಿತತನುಃ ಸ್ವರ್ಗಸ್ಯ ಸೌಖ್ಯಪ್ರದಂ .

ಅಂಭೋಜಾಭಯಶಕ್ತಿಕುಕ್ಕುಟಧರಂ ರಕ್ತಾಂಗರಾಗೋಜ್ವಲಂ
ಸುಬ್ರಹ್ಮಣ್ಯಮುಪಾಸ್ಮಹೇ ಪ್ರಣಮತಾಂ ಭೀತಿಪ್ರಣಾಶೋದ್ಯತಂ .. 48.3..

246 sanskritdocuments.org



ಕುಮಾರತಂತ್ರಂ

ಸುಬ್ರಹ್ಮಣ್ಯೋಽಗ್ರತಃ ಪಾತು ಸೇನಾನೀಃ ಪಾತು ಪೃಷ್ಠತಃ .
ಗುಹೋ ಮಾಂ ದಕ್ಷಿಣೇ ಪಾತು ಭೂಪತಿಃ ಪಾತು ವಾಮತಃ .. 48.4..
ಶಿರಃ ಪಾತು ಮಹಾಸೇನಃ ಸ್ಕಂದೋ ರಕ್ಷೇಲ್ಲಲಾಟಕಂ .

ನೇತ್ರಯೋರ್ದ್ವಾದಶಾಕ್ಷಶ್ಚ ಶ್ರೋತ್ರಂ ರಕ್ಷತು ವಿಶ್ವಭೂಃ .. 48.5..
ಮುಖಂ ಮೇ ಷಣ್ಮುಖಃ ಪಾತು ನಾಸಿಕಾಂ ಮಕರಾತ್ಮಜಃ .
ಓಷ್ಠಂ ವಲ್ಲೀಪತಿಃ ಪಾತು ಜಿಹ್ವಾಂ ಪಾತು ಷಡಕ್ಷರಃ .. 48.6..
ದೇವಸೇನಾಪತಿರ್ದಂತಾನ್ ಚಿಬುಕಂ ಬಹುಲಾಸುತಃ .
ಕಂಠಂ ತಾರಕಜಿತ್ಪಾತು ಬಾಹುಂ ದ್ವಾದಶಬಾಹುಮಾನ್ .. 48.7..

ಹಸ್ತೌ ಶಕ್ತಿಧರಃ ಪಾತು ವಕ್ಷಃ ಪಾತು ಶರೋದ್ಭವಃ .
ಹೃದಯಂ ಬ್ರಹ್ಮಭೂಃ ಪಾತು ಕುಕ್ಷಿಂ ಪಾತ್ವಂಬಿಕಾಸುತಃ .. 48.8..
ನಾಭಿಂ ಶಂಭುಸುತಃ ಪಾತು ಕಟಿಂ ಪಾತು ಹರಾತ್ಮಜಃ .
ಊರುಂ ಪಾತು ಗಜಾರೂಢೋ ಜಾನೂ ದ್ವೇ ಜಾಹ್ನವೀಸುತಃ .. 48.9..
ಜಂಘೇ ವಿಶಾಖೋ ಮೇ ಪಾತು ಪಾದಯೋಃ ಶಿಖಿವಾಹನಃ .
ಸರ್ವಾಣ್ಯಂಗಾನಿ ಭೂತೇಶಃ ಸಪ್ತಧಾತೂಂಶ್ಚ ಷಣ್ಮುಖಃ .. 48.10..
ಸಂಧ್ಯಾಕಾಲೇ ನಿಶೀಥಿನ್ಯಾಂ ಮಧ್ಯಾಹ್ನೇ ದುಸ್ತರೇ ಜಲೇ .
ದುರ್ಗಮೇ ಚ ಮಹಾರಣ್ಯೇ ರಾಜದ್ವಾರೇ ಸಹಾಯಕೇ .. 48.11..
ತುಮುಲೇ ರಣಮಧ್ಯೇ ಚ ಸರ್ಪದುಷ್ಟಮೃಗಾದಿಷು .
ಚೋರಾದಿಸಾಧ್ವಸೇಽಭೇದ್ಯೇ ಜ್ವರಾದಿವ್ಯಾಧಿಪೀಡಿತೇ .. 48.12..
ದುಷ್ಟಗ್ರಹಾದಿಭೀತೌ ಚ ದುರ್ನಿಮಿತ್ತಾದಿಭೀಷಣೇ .
ಅಸ್ತ್ರಶಸ್ತ್ರನಿಘಾತೇಷು ತ್ರಾತು ಮಾಂ ಕ್ರೌಂಚರಂಧ್ರಕೃತ್ .. 48.13..

ಸುಬ್ರಹ್ಮಣ್ಯಸ್ಯಕವಚಮಿಷ್ಟಸಿದ್ಧಿಫಲಂ ಭವೇತ್ .

ತಸ್ಯ ತಾಪತ್ರಯಂ ನಾಸ್ತಿ ಸತ್ಯಂ ಸತ್ಯಂ ವದಾಮ್ಯಹಂ .. 48.14..

ಧರ್ಮಾರ್ಥೀ ಲಭತೇ ಧರ್ಮಾನರ್ಥಾರ್ಥೀ ಚಾರ್ಥಮಾಪ್ನುಯಾತ್ .

ಕಾಮಾರ್ಥೀ ಲಭತೇ ಕಾಮಾನ್ಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .. 48.15..

ಯತ್ರ ಯತ್ರ ಜಪೇತ್ ತತ್ರ ತತ್ರ ಸನ್ನಿಹಿತೋ ಗುಹಃ .
ಪೂಜಾಪ್ರತಿಷ್ಠಾಕಾಲೇ ಚ ಜಪಕಾಲೇ ಪಠೇದಿದಂ .. 48.16..

ತೇಷಾಮೇವ ಫಲಾವಾಪ್ತ್ಯೈ ಮಹಾಪಾತಕನಾಶನಂ .

ಯಃ ಪಠೇಚ್ಛೃಣುಯಾದ್ಭಕ್ತ್ಯಾ ನಿತ್ಯಂ ದೇವಸ್ಯ ಸನ್ನ್ನಿಧೌ .
ಸರ್ವಾನ್ ಕಾಮಾನಿಹ ಪ್ರಾಪ್ಯ ಸೋಽನ್ತೇ ಸ್ಕಂದಪುರಂ ವ್ರಜೇತ್ .. 48.17..

ಇತಿ ಶ್ರೀಕುಮಾರತಂತ್ರೇ ಸುಬ್ರಹ್ಮಣ್ಯಕವಚವಿಧಿರ್ನಾಮ ಅಷ್ಟಚತ್ವಾರಿಂಶತ್ಪಟಲಃ .

kumAratantram.pdf 247



ಕುಮಾರತಂತ್ರಂ

49.ಏಕೋನಪಂಚಾಶತ್ಪಟಲಃ -ಪ್ರದಕ್ಷಿಣನಮಸ್ಕಾರವಿಧಿಃ
ಪ್ರದಕ್ಷಿಣನಮಸ್ಕಾರವಿಧಿಂ ಶೃಣು ವದಾಮ್ಯಹಂ .

ಪ್ರದಕ್ಷಿಣತ್ರಯಂ ಕೃತ್ವಾ ನಮಸ್ಕಾರಂತು ಪಂಚಕಂ .. 49.1..

ಪುನಃ ಪ್ರದಕ್ಷಿಣಂ ಕೃತ್ವಾ ಪುನರ್ಜನ್ಮ ನ ವಿದ್ಯತೇ .
ಯಾನಿ ಕಾನಿ ಚ ಪಾಪಾನಿ ಜನ್ಮಾಂತರಕೃತಾನಿ ಚ .. 49.2..

ತಾನಿ ತಾನಿ ಪ್ರಣಶ್ಯಂತಿ ಪ್ರದಕ್ಷಿಣಪದೇ ಪದೇ .
ಪ್ರಭಾತೇ ಭುಕ್ತಿದಂಪ್ರೋಕ್ತಂ ಮಧ್ಯಾಹ್ನೇ ಭುಕ್ತಿಮುಕ್ತಿದಂ .. 49.3..

ರಾತ್ರೌ ಚಮೋಕ್ಷದಂ ಪ್ರೋಕ್ತಂ ಷಣ್ಮುಖಸ್ಯ ಪ್ರದಕ್ಷಿಣಂ .

ಆತ್ಮಪ್ರದಕ್ಷಿಣೇ ವಿಪ್ರಾ ದಕ್ಷಿಣೇನೈವ ಕಾರಯೇತ್ .. 49.4..

ಕುಮಾರಗಜಯೋರ್ಮಧ್ಯೇ ನೈವ ಕಾರ್ಯಂತು ಲಂಘನಂ .

ಪರಿವಾರಾಲಯಂ ತತ್ರ ಲಂಘಯೇನ್ನೈವ ದೋಷಭಾಕ್ .. 49.5..

ಗಜವಾಲಾಗ್ರಕಂ ಸ್ಪೃಷ್ಟ್ವಾ ಕುಂಭಮಧ್ಯೇಽವಲೋಕಯೇತ್ .

ಸರ್ವಪಾಪವಿನಿರ್ಮುಕ್ತಃ ಸ್ಕಂದಲೋಕೇ ಮಹೀಯತೇ .. 49.6..
ಪದ್ಭ್ಯಾಂ ಕರಾಭ್ಯಾಂ ಶಿರಸಾ ಪಂಚಾಂಗಃ ಸ್ಯಾತ್ ಪ್ರಮಾಣಕಂ .

ಉರಸಾ ಶಿರಸಾ ದೃಗ್ಭ್ಯಾಂ ಮನಸಾ ವಚಸಾ ತಥಾ .. 49.7..
ಪದ್ಭ್ಯಾಂ ಕರಾಭ್ಯಾಂ ಜಾನುಭ್ಯಾಂ ಪ್ರಣಾಮೋಽಷ್ಟಾಂಗ ಈರಿತಃ .
ವಾಮಪಾರ್ಶ್ವೇ ಶಿರೋ ನ್ಯಸ್ತ್ವಾ ಸವ್ಯಪಾದೇ ಪ್ರಲಂಬಿತೌ .. 49.8..
ನಮಸ್ಕಾರಃ ಪ್ರಕರ್ತವ್ಯಃ ಪ್ರಾಗಾದಿದ್ವಾರವೇಶ್ಮಸು .
ನಿತ್ಯಾನುಷ್ಠಾನಕರ್ಮಾಂತೇ ಪ್ರಕರ್ತವ್ಯಂ ಪ್ರದಕ್ಷಿಣಂ .. 49.9..

ಉಪೋಷಿತಃ ಶುಚಿಃ ಸ್ನಾತ್ವಾ ಯಃ ಕರೋತಿ ಪ್ರದಕ್ಷಿಣಂ .

ಸಹಸ್ರಂ ಶ್ರದ್ಧಯಾ ಧೀಮಾನ್ ಅಶ್ವಮೇಧಫಲಂ ಲಭೇತ್ .. 49.10..

ಪುನಃ ಪ್ರದಕ್ಷಿಣಂ ಕುರ್ಯಾತ್ಸುಮಿತ್ರೇಶಂ ಪ್ರದರ್ಶಯೇತ್ .

ಪ್ರದಕ್ಷಿಣಾನ್ ಸ್ವೇನ ಕೃತಾನ್ ವಿತ್ತಾದರ್ಧಫಲಂ ಲಭೇತ್ .. 49.11..

ಅಂಗಪ್ರದಕ್ಷಿಣತ್ವೇನ ತುಲ್ಯಂ ಕೋಟಿಪ್ರದಕ್ಷಿಣಂ .

ಗುಹಾಗ್ರೇ ದೇವಮಭ್ಯರ್ಚ್ಯ ಕರಸಂಸ್ಫೋಟನಾದಿಭಿಃ .. 49.12..
ಉಡ್ಡೀಯಂತೇ ಶರೀರಸ್ಥಾಃ ಮಹಾಪಾತಕಕೋಟಯಃ .
ಪಾತಕಾನಿ ಚ ಸರ್ವಾಣಿಮೋಕ್ತುಂ ಕಾಮಯತೇ ಚಯಃ .
ಕುಮಾರಗಜಯೋರ್ಮಧ್ಯೇ ದಂಡವತ್ಪ್ರಣಮೇನ್ನರಃ .. 49.13..
ಇತಿಶ್ರೀಕುಮಾರತಂತ್ರೇ ಪ್ರದಕ್ಷಿಣನಮಸ್ಕಾರವಿಧಿರ್ನಾಮಏಕೋನಪಂಚಾಶತ್ಪಟಲಃ
.

50.ಪಂಚಾಶತ್ಪಟಲಃ -ಆಚಾರ್ಯಲಕ್ಷಣವಿಧಿಃ
ಆಚಾರ್ಯಲಕ್ಷಣಂ ವಕ್ಷ್ಯೇ ಶೃಣು ಕೌಶಿಕ ಸುವ್ರತ .

ಆರ್ಯಾವರ್ತಭೃತೋ ಗೋತ್ರಃ ಸೂತ್ರಂ ಚೈವ ಸಮನ್ವಿತಂ .. 50.1..

ಆದಿಶೈವಕುಲೋದ್ಭೂತಃ ಶಿವದ್ವಿಜ ಉದೀರಿತಃ .
ಪರಾರ್ಥಪೂಜನಂ ತೇನ ಕರ್ತವ್ಯಂ ಮುನಿಪುಂಗವ .. 50.2..

ಶಿವಾಗಮಪುರಾಣಜ್ಞೋ ಗುಹಪೂಜಾವಿಧಾನವಿತ್ .

ವೇದವೇದಾಂಗತತ್ತ್ವಜ್ಞೋ ಜಪಹೋಮವಿಧಾನವಿತ್ .. 50.3..

ದೇವಾಗ್ನಿಗುರುಭಕ್ತಿಶ್ಚ ಮೇಧಾವೀ ಕುಶಲಃ ಶುಚಿಃ .
ಸರ್ವಾವಯವಸಂಪೂರ್ಣಃ ಸಮಯಾಚಾರಸಂಯುತಃ .. 50.4..
ಕುಲೀನಃ ಸರ್ವಶಾಸ್ತ್ರಜ್ಞಃ ಸತ್ಯವಾದೀ ಜಿತೇಂದ್ರಿಯಃ .
ಶಿವಶಾಸ್ತ್ರರತಶ್ಚೈವ ಪರಶಾಸ್ತ್ರಪರಾಙ್ಮುಖಃ .. 50.5..
ಶಿಖಯಾ ಬದ್ಧಕೇಶೀ ವಾ ಭಸ್ಮೋದ್ಧೂಲಿತವಿಗ್ರಹಃ .
ದಂಭಾಸೂಯಾದಿರಹಿತಃ ಸಮಯಾಚಾರಪಾಲಕಃ .. 50.6..
ಪ್ರತ್ಯುತ್ಪನ್ನಮನಃ ಶಾಂತಸ್ತಪಸ್ವೀ ಪ್ರಿಯದರ್ಶನಃ .
ಉಪವೀತಂಚ ರುದ್ರಾಕ್ಷಮುಷ್ಣೀಷಂ ಚೋತ್ತರೀಯಕಂ .. 50.7..

ಭಸ್ಮಶೈವಾದಿಶೈವಾನಾಂ ಪಂಚಮುದ್ರಾ ಪ್ರಕೀರ್ತಿತಾಃ .
ಏವಮಾದಿಗುಣೋಪೇತಃ ಕಾರಯೇತ್ಸ್ವಾಮಿಪೂಜನಂ .. 50.8..

ನಾಸ್ತಿಕೋಽಪ್ಯಶುಭಃ ಕ್ರುದ್ಧೋ ದೇವಾಗ್ನಿಗುರುನಿಂದಕಃ .
ಕುಷ್ಠಾಂಗೀ ಕುಮುಖೀ ಚೈವ ಪರದಾರರತೋಽಶುಚಿಃ .. 50.9..
ಕುಸುಮಾಕ್ಷಶ್ಚ ವಿಕಟೋ ಮಾತ್ಸರ್ಯೋ ಮದದಂಭಯುಕ್ .

ಮಧುಮಾಂಸರತಃ ಪಾಪೀ ಚೋರೋ ರೋಗಸಮಾವೃತಃ .. 50.10..
ವಿಕಲಾಂಗೋಽತಿರಿಕ್ತಾಂಗಶ್ಶ್ಯಾವದಂತಃ ಸುಕುಬ್ಜಕಃ .
ಕುಂಡಕೋ ಗೋಲಕಶ್ಚೈವ ಸಮಯಾಚಾರವರ್ಜಿತಃ .. 50.11..
ಏವಮಾದಿಗುಣೋಪೇತಂ ವರ್ಜಯೇತ್ಸ್ವಾಮಿಪೂಜನೇ .
ಕಾರಯೇದ್ಯದಿಮೋಹೇನ ಕರ್ತಾ ಭರ್ತಾ ವಿನಶ್ಯತಿ .. 50.12..

ಸ್ವಯಂಭುಲಿಂಗೇ ವಿಚ್ಛಿನ್ನೇ ಗೌರೀಹೀನೇಽಪಿ ಪೂಜಯೇತ್ .

ಆಚಾರ್ಯಃ ಪತ್ನಿಹೀನಶ್ಚೇತ್ ನ ದೋಷೋ ಮಂತ್ರವಿಗ್ರಹಃ .. 50.13..
ಉತ್ಸವಸ್ಯ ತು ಮಧ್ಯೇ ವಾ ಪ್ರತಿಷ್ಠಾದಿನಮಧ್ಯಮೇ .
ಸೂತಕೇ ಪ್ರೇತಕಾರ್ಯೇ ಚ ಆಚಾರ್ಯಸ್ಯ ನ ವಿದ್ಯತೇ .. 50.14..
ನ ಲಿಪ್ಯತೇ ಮಲೈಃ ಸೋಽಪಿ ಪದ್ಮಪತ್ರಮಿವಾಂಭಸಾ .
ಶಾವಕಂ ಕರ್ಮ ಕೃತ್ವಾ ತು ಸ್ನಾತ್ವಾ ದೇವಾಲಯಂ ವಿಶೇತ್ .. 50.15..

kumAratantram.pdf 249



ಕುಮಾರತಂತ್ರಂ

ಮಹೋತ್ಸವೇ ಸಮಾಪ್ತೌ ಚ ಶೇಷಕರ್ಮ ಸಮಾಚರೇತ್ .

ಶಿವಃ ಕ್ರುದ್ಧೋ ಗುರುಸ್ತ್ರಾತಾ ಗುರುಃ ಕ್ರುದ್ಧೋ ಗುಹೇನ ಚ .. 50.16..

ಗುರುಸ್ತುಷ್ಟೋ ಗುಹಸ್ತುಷ್ಟಸ್ತಸ್ಮಾತ್ ಸಂಪ್ರೀಣಯೇದ್ಗುರುಂ .

ಯಾವತ್ತೋಷಣಮಾಚಾರ್ಯಸ್ತಾವದ್ದೇವಸ್ತು ತೋಷಣಂ .. 50.17..

ಇತಿ ಶ್ರೀಕುಮಾರತಂತ್ರೇ ಆಚಾರ್ಯಲಕ್ಷಣವಿಧಿರ್ನಾಮ ಪಂಚಾಶತ್ಪಟಲಃ .

51.ಏಕಪಂಚಾಶತ್ಪಟಲಃ -ಸಾಯರಕ್ಷಾವಿಧಿಃ
ಸಾಯರಕ್ಷಾವಿಧಿಂ ವಕ್ಷ್ಯೇ ಕೌಶಿಕ ಸುವ್ರತ .

ಸರ್ವಲೋಕಹಿತಾರ್ಥಾಯ ಸರ್ವಪ್ರಾಣಿಸುಖಾವಹಂ .. 51.1..

ವಿಶೇಷಾದ್ಬಾಲರಕ್ಷಾರ್ಥಂ ಸಾಯರಕ್ಷಾಂ ಮಹಾಮುನೇ .
ಜನಾನಾಂ ನಯನೋಚ್ಛಿಷ್ಟನಿವೃತ್ತ್ಯರ್ಥಂ ಪ್ರದೋಷಕೇ .. 51.2..
ಧೂಪದೀಪಾವಸಾನೇ ತು ಸಾಯರಕ್ಷಾಂ ಸಮಾಚರೇತ್ .

ಸೌವರ್ಣಂ ರಾಜತಂ ತಾಮ್ರಂ ಕಾಂಸ್ಯಮೇವಾಸ್ಯ ಪಾತ್ರಕಂ .. 51.3..

ವಿಂಶತ್ಯಂಗುಲವಿಸ್ತಾರಮೋಷ್ಠಮೇಕಾಂಗುಲಂ ಭವೇತ್ .

ಏಕಾಂಗುಲಂ ಸಮಾರಭ್ಯ ರವ್ಯಂಗುಲಸಮಾವಧಿ .. 51.4..

ದೋಪಾಧಾರಂತು ತನ್ಮಧ್ಯೇ ವೃತ್ತಾಕಾರಂ ಪ್ರಕಲ್ಪಯೇತ್ .

ನವದೀಪಯುತಂ ಶ್ರೇಷ್ಠಂ ಪಂಚದೀಪಂತು ಮಧ್ಯಮಂ .. 51.5..

ಕನ್ಯಸಂ ತ್ವೇಕದೀಪಂತು ಯುಕ್ತ್ಯಾ ಯುಂಜೀತ ಬುದ್ಧಿಮಾನ್ .

ದೀಪಾಧಾರೇಷು ಸರ್ವೇಷು ವರ್ತಿಂ ಗೋಘೃತಸಂಯುತಂ .. 51.6..

ಹಸ್ತಾಂಗುಲಸಮುತ್ಸೇಧಂ ಕರ್ಪೂರಾವರ್ತಿರಂತಕಂ .

ಸುಬ್ರಹ್ಮಣ್ಯಶ್ಚ ಲೋಕೇಶೋ ನವದೀಪಾಧಿದೇವತಾಃ .. 51.7..
ಮಹಾದಿಗ್ದೇವತಾ ಸ್ಕಂದಃ ಪಂಚದೀಪಾಧಿದೇವತಾಃ .
ಏಕದೀಪೇ ಗುಹಂ ಪ್ರೋಕ್ತಂ ಚತುಷ್ಪಾತ್ರಾಭಿತೋ ನ್ಯಸೇತ್ .. 51.8..

ನಿಂಬಪತ್ರಂ ಸರ್ಷಪಂಚ ತತಃ ಕಾರ್ಪಾಸಬೀಜಕಂ .

ಲವಣಂಚ ಕ್ರಮಾನ್ನ್ಯಸ್ಯ ದ್ರವ್ಯಂ ಪ್ರಸೃತಿಮಾತ್ರಕಂ .. 51.9..

ಏವಂ ಸರ್ವಂ ಸಮಾಸಾದ್ಯ ಮಂಡಪಾಭ್ಯಂತರೇ ಬುಧಃ .
ಸ್ಕಂದಾಯತನಯೋಷಿದ್ಭಿರಥವಾ ಪರಿಚಾರಕೈಃ .. 51.10..
ತಾನಿ ಪಾತ್ರಾಣಿ ಸರ್ವಾಣಿ ವಾಹಯಿತ್ವಾ ವಿಚಾರತಃ .
ಸಮಾನೀಯ ಗುಹಸ್ಯಾಗ್ರೇ ನ್ಯಸ್ತ್ವಾ ವರ್ತೀನ್ ಪ್ರದೀಪಯೇತ್ .. 51.11..

ಸಾಯಂ ರಕ್ಷಾ ಪ್ರಕರ್ತವ್ಯಾ ಧೂಪದೀಪಾವಸಾನಕೇ .
ಗುಹಸ್ಯಾಚಮನಂ ದತ್ವಾಭ್ಯರ್ಚ್ಯ ತನ್ಮೂಲಮಂತ್ರತಃ .. 51.12..

ಅರ್ಚಯಿತ್ವಾ ವಿಧಾನೇನ ವಹ್ನಿಬೀಜಮನುಸ್ಮರನ್ .

ಅಸ್ತ್ರೇಣೈವ ತು ಮಂತ್ರೇಣ ದಿಗ್ವಿರೇಚನಮಾಚರೇತ್ .. 51.13..

ಮುಕುಲೀಂ ಪದ್ಮಮುದ್ರಾಂಚ ದರ್ಶಯೇದ್ದೇಶಿಕೇನ ತು .
ಧೂಪದೀಪೌ ಸಮೌ ದತ್ವಾ ನೃತ್ತಂ ವಾದ್ಯಂ ಸಮಾಚರೇತ್ .. 51.14..

ಧೂಪಂ ಧೂರಸಿಮಂತ್ರೇಣ ದೀಪಮುದ್ದೀಪ್ಯಮಂತ್ರತಃ .
ಸಾಯಂ ರಕ್ಷಾಂ ಪ್ರದೀಪ್ಯಾಥ ಧೂಪದೀಪಂ ತತೋ ನ್ಯಸೇತ್ .. 51.15..

ಜಗದ್ಭುವಾದಿಮಂತ್ರೇಣ ಸಾಯಂ ರಕ್ಷಾ ಪ್ರದಾಪಯೇತ್ .

ತ್ರಿವಾರಂ ಪರಯಾ ಭಕ್ತ್ಯಾ ಭ್ರಾಮಯೇತ್ಸ್ಕಂದಮೂರ್ಧನಿ .. 51.16..

ನೃತ್ತವಾದ್ಯಂ ಸಮಾಯುಕ್ತಂ ಶಂಖಧ್ವನಿಸಮನ್ವಿತಂ .

ಭೇರೀಮೃದಂಗವಾದ್ಯೈಶ್ಚ ಸ್ತೋತ್ರಶಬ್ದೈಃ ಸಮನ್ವಿತಂ .. 51.17..

ದ್ರವ್ಯಾಣ್ಯಥ ಕ್ರಮಾದ್ವಿದ್ವಾನಾವರ್ತ್ಯಾವರ್ತ್ಯ ಮೂರ್ಧನಿ .

ಸಾಯಂ ರಕ್ಷಾಂ ಪ್ರದತ್ವೈವ ದದ್ಯಾಚ್ಛಿಷ್ಯಕರೇ ತತಃ .. 51.18..
ಪಾತ್ರಾಪಾತ್ರವಿಧಾನೇಷು ಕರಂ ಪ್ರಕ್ಷಾಲ್ಯ ದೇಶಿಕಃ .
ಪಶ್ಚಾದಾಚಮನಂ ದತ್ವಾ ಪ್ರಣವೇನ ತು ಮಂತ್ರತಃ .. 51.19..
ತತೋಽಸ್ಯ ಸ್ತಬಕಂ ಗೃಹ್ಯ ಕರ್ಪೂರಾದಿಸುಗಂಧಿಯುಕ್ .

ಗೃಹೀತ್ವಾ ಮುದ್ರಯಾ ಶಕ್ತ್ಯಾ ಭ್ರಾಮ್ಯ ಸ್ಕಂದೋಪರಿ ತ್ರಿಧಾ .. 51.20..
ಪ್ರಕ್ಷಿಪೇದ್ದೀಪಪಾತ್ರೇಷು ಕರ್ತವ್ಯಂ ಸ್ಕಂಧಮೂರ್ಧನಿ .

ಅಸ್ತ್ರೇಣ ವಿನ್ಯಸೇದೀಷತ್ ದಕ್ಷಿಣೇ ಧಾರಯೇತ್ತತಃ .. 51.21..
ಪಾರ್ಶ್ವಯೋರ್ಹೃದಯೇನೈವ ವಿನ್ಯಸೇದ್ಭಸ್ಮ ಮಂತ್ರವಿತ್ .

ವೃಂದಂಚ ಚಾಮರಂ ಛತ್ರಂ ದರ್ಪಣಂಚ ನಿದರ್ಶಯೇತ್ .. 51.22..

ತಾನಿ ಪಾತ್ರಾಣಿ ಗಣಿಕಾ ಮೂರ್ಧ್ನಾದಿಭಿಧೃತಾನಿ ಹಿ .

ಸರ್ವಾತೋದ್ಯಸಮಾಯುಕ್ತಂ ಪೂರ್ವೇ ವಾ ಚೋತ್ತರೇಽಪಿ ಚ .. 51.23..

ವರ್ತಿದ್ರವ್ಯಂ ತತ್ರ ತ್ಯಕ್ತ್ವಾ ಪುನಃ ಪಾತ್ರಾಣಿ ಸಂಗೃಹೇತ್ .

ಸಾಯರಕ್ಷಾಂ ಚ ದೇವಾಯ ದಿನಂ ಪ್ರತಿ ದಿನಂ ಪ್ರತಿ .. 51.24..

ಏವಂಯಃ ಕುರುತೇ ಮರ್ತ್ಯೋ ರಾಜಾ ವಿಜಯಮಾಪ್ನುಯಾತ್ .

ಇತಿ ಶ್ರೀಕುಮಾರತಂತ್ರೇ ಸಾಯರಕ್ಷಾವಿಧಿರೇಕಪಂಚಾಶತ್ಪಟಲಃ .
ಶ್ಲೋಕಸಂಖ್ಯಾ .. 3523..
..ಇತಿ ಶ್ರೀಮಲ್ಲಲಿತಾಗಮಭೇದೇ ಕುಮಾರತಂತ್ರಂ ಸಂಪೂರ್ಣಂ ..

ಶಯನವಿಧಿಪಟಲಃ ಕೋಶೇಷುತ್ಯಕ್ತಃ .
.. ಶುಭಂ ..

The content within the ( ) at the end of a line

contains footnote / variation. The content

within [ ] pertains to additional information.

The book kumAratantram was edited by E.M. Kandaswami Sarma. Lord Ishvara revealed

the nectar of Kumara Tantram to Kaushika Mahamuni. Composed of 3523 verses, the

Kumara Tantram is a part of Shrimal Lalitagamabheda scripture which in turn is part of

the ocean of Shaivagama. The Kumara Tantram gives detailed methods in the worship of

our beloved Lord Subrahmanyam Swami.

The following are observations and possible variations:

When drawing up the vargas (groups) of the mantrodhara as per verse 2.3, the eight groups

may be

(1) ಅ to ಅಃ,
(2) ಕ to ಙ,

(3) ಚ to ಞ,

(4) ಟ to ಣ,

(5) ತ to ನ,
(6) ಪ to ಮ,

(7) ಯ to ಶ
(8) ಷ to ಕ್ಷ - this is likely with ಳ .

First group contains sixteen vowels ಅ to ಅಃ. Second group onwards, each varga has

five syllables. Thus, the eight groups are formed of all syllables from ಅ to ಕ್ಷ .

Based on the above grouping, the third alphabet of the eighth varga is ಹ and as given in

verse 2.18 the beeja akshara of ಹ್ರೀಂ is formed. Hence, themantraಓಂದೇವಸೇನಾಯೈ
ನಮಃ . (14) may be ಓಂ ಹ್ರೀಂ ದೇವಸೇನಾಯೈ ನಮಃ . (14) along with the beeja

akshara ofಹ್ರೀಂ.
As given in verse 2.23, the first akshara of the name with bindu is to be added. Hence,

instead of ಓಂ ಯಂ ವಾಯವೇ ನಮಃ , the variation may be ಓಂ ವಂ ವಾಯವೇ
ನಮಃ . Similarly, as given in verse 2.26 instead of ಓಂಯಂ ಪೂತಾಯೈ ನಮಃ the

variation may be ಓಂ ಪಂ ಪೂತಾಯೈ ನಮಃ.
These are observations through Academic study.

— Preeti

Proofread by Preeti N Bhandare pnbhandare at gmail.com

